ΔΕΚΕΜΒΡΙΟΣ

ΤΗ Α' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Προφήτου Ναούμ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος γ' 
Μεγάλη τοῦ Σταυροῦ σου 
Ἡ χάρις τοῦ Ἁγίου Πνεύματος ἐσκήνωσεν, ἐν σοὶ Θεοῦ Προφήτα, καὶ τῆς ἰδίαςαίγλης ἀπειργάσατο, λαμπάδα περιφανεστάτην, καὶ διὰ σοῦ θεσπίζει, τὰ μέλλοντα, Νινευϊ τὴ μεγάλη. 

 

Νεφέλη φωτοβόλος ὤφθης ἀποστάζουσα, Ναοὺμ Θεοῦ Προφήτα, θεογνωσίας ὄμβρον, καὶ ἐπότισας τὸ πόμα τῆς θεοκρισιας Νινευϊτῶν τὴν πόλιν, ἀσέβειαν, ὠδινήσασαν αὖθις. 

 

Εὐκλείας ἀκηράτου μέτοχος γενόμενος, Ναοὺμ Θεοῦ Προφήτα, καὶ ἀπορρήτου δόξης, καὶ χαρὰς τῆς ἀνεκφράστου, καὶ τρυφῆς ἐνθέου, ὑπὲρ ἡμῶν δυσώπει, θεόπνευστε, τὸν τῶν ὅλων Δεσπότην. 

Δόξα... Καὶ νύν... Θεοτοκίον
Μεγάλης διὰ σοῦ εὐεργεσίας Ἄχραντε, τυχόντες σὺν Προφήταις, γεραίρομεν τὸν τόκον σου, τὸν καὶ καταξιώσαντα, ἐκ μήτρας σου τεχθῆναι, δι' ἄκραν εὐσπλαγχνίαν, καὶ ἀναπλάσαντα τῶν ἀνθρώπων τὸ γένος. 

Ἡ Σταυροθεοτοκίον
Ὁρῶσα τὸν ἐκ σοῦ τεχθέντα Παναμώμητε, κρεμάμενον ἐν ξύλῳ, ἄπνουν πικρῶς ἐβόας, Ποθεινότατόν μου Τέκνον, πῶς ἔδυ τὸ τῆς μορφῆς σου κάλλος, ἐκὸν κρυβέν, τὴ σκιὰ τοῦ θανάτου;

 

Εἰς τὸν Στίχον
Στιχηρὰ τῆς Ὀκτωήχου
 

Ἀπολυτίκιον  Ἦχος β' 

Τοῦ Προφήτου σου Ναοὺμ τὴν μνήμην, Κύριε ἑορτάζοντες, δι' αὐτοῦ σὲ δυσωποῦμεν, Σῶσον τὰς ψυχὰς ἡμῶν. 

 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν, λέγονται οἱ Κανόνες τῆς Ὀκτωήχου, καὶ τοῦ Προφήτου, οὗ ἡ Ἀκροστιχίς. 
 

Ναοὺμ τὸ λῆμμα συντόνως ἐπαινέσω. Θεοφάνους. 

 

Ὠδὴ α'  Ἦχος πλ. α' 
«Ἵππον καὶ ἀναβάτην, εἰς θάλασσαν Ἐρυθράν, ὁ συντρίβων πολέμους, ἐν ὑψηλῷ βραχίονι, Χριστὸς ἐξετίναξεν, Ἰσραὴλ δὲ ἔσωσεν, ἐπινίκιον ὕμνον ἄδοντα». 

 

Ναοὺμ τὸ θεῖον λῆμμα, τῆς δίανοίας σου, τῆς ἐνθέως ληφθείσης, ὑπὸ Θεοῦ θεόληπτε, καὶ τούτου τὴ χάριτι, λαμπομένης βλέποντες, μακαρίζομέν σε Πανάριστε. 

 

Ἄνωθεν ἐνηχοῦσα, Προφήτά σου τὴ ψυχή, ἡ τοῦ Πνεύματος χάρις, προφητικὴν ἐνέργειαν, ἀξίως ἐνέπνευσε, καὶ θεόπνουν γλώσσάν σοί, κατεσκεύασεν ἀξιάγαστε. 

 

Ὄργανον ἀνεδείχθης, ἀνακρουόμενον, τῶ τοῦ Πνεύματος πλήκτρω, τὸν ζηλωτὴν Θεὸν ἀνυμνῶν, καὶ πᾶσι φθεγγόμενον, τῆς ἐνθέου κρίσεως, το ἀδέκαστον Παναοίδιμε. 

Θεοτοκίον
Ὑπερευλογημένη, Παρθένε πάναγνε, τοὺς σὲ πίστει καὶ πόθω, οἵα Θεοῦ Μητέρα σεπτήν, ὑμνοῦντας διάσωσον, τῶν κινδύνων λύουσα, τὴν ἀτίθασον ἀγριότητα. 

 

Ὠδὴ γ' 
«Ὁ πήξας ἐπ' οὐδενὸς τὴν γὴν τὴ προστάξει σου, καὶ μετεωρήσας ἀσχέτως βρίθουσαν, ἐπὶ τὴν ἀσάλευτον Χριστέ, πέτραν τῶν ἐντολῶν σου, τὴν Ἐκκλησίαν σου στερέωσον, μόνε ἀγαθὲ καὶ φιλάνθρωπε». 

 

Μεθέξει θεοποιοῦ τε καὶ θείου Πνεύματος, τὴν ψυχὴν ἐγένου φωτοειδέστατος, ὅθεν καὶ τὰ πόρρω φανερῶς, πᾶσι προκαταγγέλλειν, ἐκ θειοτέρας ἐπιπνεύσεως, σὺ προεχειρίσθης θεόπνευστε. 

 

Τὸ κρῖμα τῆς κατὰ τῶν ἐχθρῶν ἐκδικήσεως, προεώρας Μάκαρ θεοπτικώτατα, τῶν καταφρονούντων δυσσεβῶς, θείας μακροθυμίας, καὶ ἀνοχῆς τε καὶ χρηστότητος, ἐξ ἀθεραπεύτου κακότητος. 

Θεοτοκίον
Ὁ πάλαι ἐξ οὐδενὸς ποιήσας τὰ σύμπαντα, ἐκ τῆς σῆς ἁγίας γαστρὸς προέρχεται, ἄνθρωπος γενόμενος Ἁγνή, ὑπὸ φιλανθρωπίας, διαφερόντως ὁ Φιλάνθρωπος, ἵνα τούς ἀνθρώπους λυτρώσηται. 

Ὁ Εἱρμὸς
«Ὁ πήξας ἐπ' οὐδενὸς τὴν γὴν τὴ προστάξει σου, καὶ μετεωρήσας ἀσχέτως βρίθουσαν, ἐπὶ τὴν ἀσάλευτον Χριστέ, πέτραν τῶν ἐντολῶν σου, τὴν Ἐκκλησίαν σου στερέωσον, μόνε ἀγαθὲ καὶ φιλάνθρωπε». 

 

Κάθισμα  Ἦχος πλ. α'
Τὸν συνάναρχον Λόγον 
Ἀμιγῆ χαρακτήρων τῶν κάτω ἔνδοξε, σὺ τὸν νοῦν κεκτημένος, τοῦ θείου Πνεύματος, καθαρώτατον Ναοὺμ δοχεῖον γέγονας, τὰς ἑλλάμψεις τὰς αὐτοῦ, εἰσδεχόμενος λαμπρῶς, καὶ πᾶσι διαπορθμεύων, δίό σε ἐκδυσωποῦμεν, ὑπὲρ εἰρήνης τοῦ κόσμου πρέσβευε. 

Θεοτοκίον
Τὸ ἐξαίσιον θαῦμα τὸ τῆς συλλήψεως, καὶ ὁ ἄφραστος τρόπος ὃ τῆς κυήσεως, ἐν σοὶ ἐγνώρισται Ἁγνὴ ἀειπάρθενε, καταπλήττει μου τὸν νοῦν, καὶ ἐξιστὰ τὸν λογισμόν, ἡ δόξα σου Θεοτόκε, τοὶς πάσιν ἐφαπλουμένη, πρὸς σωτηρίαν τῶν ψυχῶν ἡμῶν. 

Ἡ Σταυροθεοτοκίον
Τῶ Σταυρῶ τοῦ Υἱοῦ σου θεοχαρίτωτε, τῶν εἰδώλων ἡ πλάνη πᾶσα κατήργηται, καὶ τῶν δαιμόνων ἡ ἰσχὺς καταπεπάτηται, διὰ τοῦτο οἱ πιστοί, κατὰ χρέος σὲ ἀεί, ὑμνοῦμεν καὶ εὐλογοῦμεν, καὶ Θεοτόκον κυρίως ὁμολογοῦντες, σὲ μεγαλύνομεν. 

 

Ὠδὴ δ' 
«Τὴν θείαν ἐννοήσας σου κένωσιν, προβλεπτικῶς ὁ Ἀββακούμ, Χριστὲ ἐν τρόμῳ ἐβόα σοί, Εἰς σωτηρίαν λαοῦ σου, τοῦ σῶσαι τοὺς χριστούς σου ἐλήλυθας». 

 

Λαμπόμενος τὴ αἴγλη, τοῦ Πνεύματος, Νινευϊτῶν τὴν ἀπειλήν, τῆς ἐρημίας προήγγειλας, τῆς τοῦ Θεοῦ δυναστείας, προφαίνων θεοφάντορ τὸ ἄφυκτον. 

 

Ἡ κρίσις ἡ δικαία τοῦ κτίσαντος, καταψηφίζεται δεινήν, πανωλεθρίαν λαοῦ δυσμενοῦς, ὡς προφητεύων ἐφθέγξω, Ναοὺμ Θεοῦ Προφήτα πανόλβιε. 

 

Μετοίω κοσμουμένη φρονήματι, ἡ τοῦ Προφήτου σου ψυχή, πρὸς θεοπτίαν τὴν σὴν Ἀγαθέ, ὑπερφυῶς ἀνηνέχθη, καὶ θείας θεωρίας λαμπρότητα. 

Θεοτοκίον
Μαρία ἡ Κυρία τῆς κτίσεως, ὡς Βασιλέα τοῦ παντός, τεκοῦσα μόνη πανύμνητε, τῆς τῶν παθῶν τυραννίδος, ἐλεύθερόν με δεῖξον πρεσβείαις σου. 

 

Ὠδὴ ε' 
«Ὁ ἀναβαλλόμενος φῶς ὡς ἱμάτιον, πρὸς σὲ ὀρθρίζω, καὶ σοὶ κραυγάζω, Τὴν ψυχήν μου φώτισον, τὴν ἐσκοτισμένην, Χριστὲ ὡς μόνος εὔσπλαγχνος». 

 

Ἄμωμον καὶ ἄληπτον, βίον κτησάμενος, τῆς ἐνεργείας καὶ φωταυγίας, τοῦ Ἁγίου Πνεύματος, Ναοὺμ ἠξιώθης, Προφήτα θαυμαστότατε. 

 

Σάρκα καθυπέταξας, τῶ αὐτοκράτορι νοϊ προθύμως, τὰς ἀναβάσεις ἐν καρδίᾳ θέμενος, ὅθεν ἐμφανείας, θεοπρεποῦς ἐπέτυχες. 

 

Ὑπὲρ τὰ ὁρώμενα, τὰ προτερήματα, τῶν προφητεία τετιμημένων, δι' αὐτῶν γὰρ φθέγγεται, τὸ Ἅγιον Πνεῦμα, τὸ ἀγαθὸν καὶ Κύριον. 

Θεοτοκίον
Νοὺς οὐδὲ οὐράνιος, ὄντως δυνήσεται, σὲ Θεοτόκε ὑμνεῖν ἀξίως, τὸν γὰρ Κτίστην τέτοκας, τὸν ταὶς οὐρανίαις, ὑμνούμενον δυνάμεσιν. 

 

Ὠδὴ ς' 
«Μαινομένην κλύδωνι, ψυχοφθόρω Δέσποτα Χριστέ, τῶν παθῶν τὴν θάλασσαν κατεύνασον, καὶ ἐκ φθορᾶς, ἀνάγαγέ με ὡς εὔσπλαγχνος». 

 

 

Τὸν τῆς θείας χάριτος, πεφηνότα, τέμενος πιστοί, καὶ δοχεῖον ἄχραντον γενόμενον, τῆς ὑπὲρ νοῦν, θεοφανείας ὑμνήσωμεν. 

 

Ὁ τοῦ θείου Πνεύματος, δεδεγμένος, ἄδυτον αὐγήν, καὶ τὸν νοῦν θειότερον κτησάμενος, τοὺς εὐσεβεῖς, πρὸς ὑμνω δίαν προτρέπεται. 

Θεοτοκίον
Νοεραὶ δυνάμεις σε, καὶ ἀνθρώπων, πᾶσαι γενεαί, ὡς Θεὸν γεννήσασαν δοξάζουσι, διαπαντός, εὐλογημένη Πανάμωμε. 

Ὁ Εἱρμὸς
«Μαινομένην κλύδωνι, ψυχοφθόρω Δέσποτα Χριστέ, τῶν παθῶν τὴν θάλασσαν κατεύνασον, καὶ ἐκ φθορᾶς, ἀνάγαγέ με ὡς εὔσπλαγχνος».

 

Συναξάριον
Τὴ Α' τοῦ αὐτοῦ μηνός, Μνήμη τοῦ Ἁγίου Προφήτου Ναούμ. 

Στίχοι
        Ναούμ, τὸν Ἑλκεσαῖον ἐκπεπνευκότα, 

        Ἕλκει πόθος μὲ σμυρνίσαι σμυρνὴ λόγου. 

        Πρώτη ἐκ βιότοιο Δεκεμβρίου ὤχετο Ναούμ. 

 

Τὴ αὐτὴ ἡμέρα, Μνήμη τοῦ Ὁσίου Φιλαρέτου τοῦ Ἐλεήμονος. 

Στίχοι
        θνήσκει ὃ πᾶσαν ἀρετὴν φερωνύμως, 

        Πάτερ φιλήσας, τον γε μὴν οἶκτον πλέον. 

 

Τὴ αὐτὴ ἡμέρα, Μνήμη τοῦ ἁγίου μάρτυρος Ἀνανίου τοῦ Πέρσου. 

Στίχοι
        Ἀνανίας σάρξ, πρὸς δὲ σαρκὸς αἰκίας, 

        Αἴσθησιν ὡς σάρξ οὐδὲ μικρὰν λαμβάνει. 

         

Τὴ αὐτὴ ἡμέρα, Μνήμη τοῦ ἁγίου Ἀντωνίου τοῦ νέου. 

 

Ὁ Ἅγιος Ὀνήσιμος, ὃ ἀρχιεπίσκοπος Ἐφέσου, ἐν εἰρήνῃ τελειοῦται. 

 

Ταὶς αὐτῶν ἁγίαις πρεσβείαις ὃ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Ὁ ὑπερυψούμενος τῶν Πατέρων Κύριος, τὴν φλόγα κατέσβεσε, τοὺς Παίδας ἑδρόσισε, συμφώνως μελωδοῦντας, ὁ Θεὸς εὐλογητὸς εἶ». 

 

Ὡς θεοπτικώτατον, τὸν Προφήτην ἔχοντες, χορείας ἐξάρχοντα, σεπτῶς ἑορτάζομεν, ἐνθέως μελωδοῦντες, ὁ Θεὸς εὐλογητὸς εἶ. 

 

Σὲ πνευματοκίνητον, ἐπιγνόντες ὄργανον, καὶ λύραν θεόπνευστον, καλοῦμεν συλλήπτορα, τῶν ϋμνων μελωδοῦντες, ὁ Θεὸς εὐλογητὸς εἶ. 

 

Ἐστεψὲ σὲ Κύριος, ὡς Προφήτην ἔνθεον, καὶ χάριν σοὶ δέδωκε, προλέγειν τὰ μέλλοντα, ὧ πάντες μελω δοῦμεν, ὁ Θεὸς εὐλογητὸς εἶ. 

Θεοτοκίον
Πύλην ἀδιόδευτον, ὁ Προφήτης βλέπει σε, Παρθένε πανάχραντε, ἣν μόνος διώδευσεν, ὧ πάντες μελωδοῦμεν, ὁ Θεὸς εὐλογητὸς εἶ. 

 

Ὠδὴ η' 
«Σοὶ τῶ Παντουργῶ, ἐν τῇ καμίνω Παῖδες, παγκόσμιον πλέξαντες, χορείαν ἔμελπον, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἷς πάντας τοὺς αἰῶνας». 

 

Ἀϋλον αὐγήν, τῆς ἀρχικῆς Τριάδος, Προφήτα Θεώμενος, μέλπεις γηθόμενος, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Ἱεροπρεπῶς, τὴν ἱεράν σου μνήμην, Προφήτα θεσπέσιε, τιμῶντες ψάλλομεν, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Θεοτοκίον
Νεύρωσον Ἁγνή, τὸν τῆς ψυχῆς μου τόνον, λυθέντα τοὶς πταίσμασι, καὶ τοὶς παθήμασιν, ὅπως ὑμνήσω, Παρθένε τὸν σὸν τόκον, καὶ ὑπερυψῶ σε, τὴν κεχαριτωμένην. 

Ὁ Εἱρμὸς
«Σοὶ τῶ Παντουργῶ, ἐν τῇ καμίνω Παῖδες, παγκόσμιον πλέξαντες, χορείαν ἔμελπον, Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἷς πάντας τοὺς αἰῶνας».

 

Ὠδὴ θ' 
«Ἡσαία χόρευε, ἡ Παρθένος ἔσχεν ἐν γαστρί, καὶ ἔτεκεν υἱὸν τὸν Ἐμμανουήλ, Θεόν τε καὶ ἄνθρωπον, Ἀνατολὴ ὄνομα αὐτῷ, ὃν μεγαλύνοντες, τὴν Παρθένον  μακαρίζομεν». 

 

Ἐπὶ γῆς ἰσάγγελον, πολιτείαν ἔσχες ἀληθῶς, καὶ νὺν ἐν τοῖς οὐρανοίς, σὺν Ἀγγελικαίς, χορείαις ἐσκήνωσας, περὶ τὸ φῶς τὸ τρισσοφεγγές, οὗ ἐμφορούμενος, ἐποπτεύεις τοὺς ὑμνούντάς σε. 

 

Σὲ Θεῷ προσάγομεν, ὑπὲρ κόσμου, Μάκαρ πρεσβευτήν, δυσώπησον ἐκτενῶς τὴ προφητική, παρρησία χρώμενος, δοῦναι πιστοὶς ἀγαθοπρεπῶς, τὴν διαμένουσαν, αἰωνίαν ἀπολύτρωσιν. 

Θεοτοκίον
Ὡς Θεὸν γεννήσασαν, καταλλήλως τε καὶ προσφυῶς, καλούμέν σε οἱ πιστοί, θεηγορικῶς, Θεοτόκον ἄχραντον, παναληθεῖ κλήσει τὸν σεπτόν, τόκον σου σέβοντες, Παναγία Μητροπάρθενε. 

Ὁ Εἱρμὸς
«Ἡσαία χόρευε, ἡ Παρθένος ἔσχεν ἐν γαστρί, καὶ ἔτεκεν υἱὸν τὸν Ἐμμανουήλ, Θεόν τε καὶ ἄνθρωπον, Ἀνατολὴ ὄνομα αὐτῷ, ὃν μεγαλύνοντες, τὴν Παρθένον  μακαρίζομεν».

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ Β' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Προφήτου Ἀββακούμ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος δ' 
Ὡς γενναῖον ἓν Μάρτυσιν 
Ἀββακοὺμ ὁ θαυμάσιος, τὴν Ἀκτῖνα τοῦ Πνεύματος, δεδεγμένος γέγονεν, ὅλος ἔνθεος, καὶ τῶν κριτῶν τὴν ἀσέβειαν, καὶ κρίσιν τὴν ἄδικον, θεωρῶν ἀγανακτεῖ, τήν τῆς γνώμης εὐθύτητα, ἐνδεικνύμενος, τοῦ Θεοῦ καὶ Δεσπότου φιλοθέως, καὶ θερμὴ τὴ διανοία, ὡς δυσχεραίνων καθάπτεται. 

 

Ἐπὶ θείας ἱστάμενος, φυλακῆς ὁ σεβάσμιος, Ἀββακοὺμ ἀκήκοε τὸ μυστήριον, τῆς πρὸς ἡμᾶς παρουσίας σου, Χριστὲ τὸ ἀπόρρητον, καὶ τὸ κήρυγμα τὸ σόν, προφητεύει σαφέστατα, προορώμενος, τοὺς σοφοὺς Ἀποστόλους ὥσπερ ἵππους, τῶν Ἐθνῶν τῶν πολυσπόρων, διαταράσσοντας θάλασσαν. 

 

Ἐν Κυρίῳ γηθόμενος, ἐν Θεῷ τῷ Σωτήρί σου, θεορρῆμον ἔνδοξε ἀγαλλόμενος, καὶ τῆς ἐκεῖθεν λαμπρότητος, τὴν αἴγλην δεχόμενος, καὶ φωτὶ θεουργικῶ, νοερῶς φωτιζόμενος, τοὺς τὴν μνήμην σου, τὴν πανίερον πίστει ἐκτελοῦντας, πειρασμῶν τε καὶ κινδύνων, ταὶς σαὶς πρεσβείαις ἐξάρπασον. 

Δόξα... Καὶ νύν... Θεοτοκίον
Ἡ Θεὸν τὸν ἀχώρητον ἐν γαστρί σου χωρήσασα, φιλανθρώπως ἄνθρωπον χρηματίσαντα, καὶ τὸ ἡμέτερον φύραμα, ἐκ σοῦ προσλαβόμενον, καὶ Θεώσαντα σαφῶς, μὴ παρίδης μὲ Πάναγνε, νὺν θλιβόμενον, ἀλλ' οἰκτείρησον τάχος, καὶ παντοίας, δυσμενείας τε καὶ βλάβης, τοῦ πονηροῦ ἐλευθέρωσον. 

Ἡ Σταυροθεοτοκίον
Ὡς ἑώρακε Κύριε, ἡ Παρθένος καὶ Μήτηρ σου, ἐν Σταυρῷ κρεμάμενον, ἐξεπλήττετο, καὶ μετὰ θρήνων σοὶ ἔλεγε, Βαβαὶ τῆς ἀπείρου σου, Πλαστουργέ μου ἀνοχῆς! πῶς ἑκων ὡς κατάκριτος, κρίσιν ἄδικον, κατακρίνη θανάτου παρὰ δήμου, κατακρίτου καὶ φρικώδη, καθυποφέρεις παθήματα;

 

Εἰς τὸν Στίχον, Στιχηρὰ τῆς Ὀκτωήχου. 

 

Ἀπολυτίκιον  Ἦχος β' 

Τοῦ Προφήτου σου Ἀββακοὺμ τὴν μνήμην, Κύριε ἑορτάζοντες, δι' αὐτοῦ σὲ δυσωποῦμεν, Σῶσον τὰς ψυχὰς ἡμῶν. 

 

Καὶ τὰ λοιπὰ τοῦ Ἑσπερινοῦ, καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν, οἱ Κανόνες τῆς Ὀκτωήχου, καὶ τοῦ Προφήτου, οὗ ἡ Ἀκροστιχίς. 
 

Σὲ τὸν Προφήτην Ἀββακοὺμ μέλπω Μάκαρ. Θεοφάνους. 

 

Ὠδὴ α'  Ἦχος δ' 
«Ἄσομαὶ σοὶ Κύριε ὁ Θεός μου, ὅτι ἐξήγαγες λαὸν δουλείας Αἰγύπτου, ἐκάλυψας δὲ ἅρματα Φαραὼ καὶ τὴν δύναμιν». 

 

Σόφισόν με Κύριε ὃ Θεός μου, τὸν σὸν Προφήτην Ἀββακούμ, ὑμνῆσαι τὸν θεῖον, καὶ χάριτί σου λάμπρυνον, ἀγαθὲ τὴν καρδίαν μου. 

 

 

Ἕως τῖνος Κύριε ὁ Προφήτης, λέγει βοήσομαι πρὸς σέ, καὶ οὒκ εἰσακούση; ἵνα τὶ δὲ μοὶ ἔδειξας, τῶν κριτῶν τὴν ἀσέβειαν.

 

Τὸ σεπτὸν μνημόσυνόν σου Προφήτα, τοὺς ἐκτελοῦντας εὐλαβῶς, ταὶς σαὶς ἱκεσίαις, κινδύνων ἀπολύτρωσαι, καὶ δεινῶν περιστάσεων. 

Θεοτοκίον
Ὁ Θεὸς ὁ Ἅγιος ἐπεφάνη, ἐν τῷ ἐγγίζειν τὸν καιρόν, ἐκ σοῦ Θεοτόκε, γενόμενος ἄνθρωπος, ἵνα σώσῃ τὸν ἄνθρωπον. 

 

Ὠδὴ γ' 
«Τόξον δυνατῶν ἠσθένησε, καὶ οἱ ἀσθενοῦντες, περιεζώσαντο δύναμιν, διὰ τοῦτο ἐστερεώθη, ἐν Κυρίῳ ἡ καρδία μου». 

 

Νεύσει πρὸς Θεὸν ὑψούμενος, καὶ φωτοδοσίαις, ταὶς παρ' αὐτοῦ φωτιζόμενος, τῶν μελλόντων προεΘεώρεις, θεοφάντορ τὴν προτύπωσιν. 

 

Πᾶσαν ἀρετὴν ἐξήσκησας, πᾶσαν δὲ κακίαν, ἐκ διανοίας ἐμίσησας, καὶ δικαίως τοὺς ἀδικοῦντας, ἑβδελύξω Παμμακάριστε. 

 

Ῥήσεις τοῦ Ἁγίου Πνεύματος, σὺ ὡς καθαρός, ἐπιστεύθης τρανότατα, προθεσπίζων τῶν ἐσομένων, τὰς ἐκβάσεις Ἀξιάγαστε. 

Θεοτοκίον
Ὄρος ἀρεταὶς κατάσκιον, ἐξ οὗ ὁ Δεσπότης, δουλοπρεπῶς ἐπεδήμησε, τῆς δουλείας ἐλευθερῶσαι, τοὺς ἀνθρώπους ὤφθης Πάναγνε. 

Ὁ Εἱρμὸς
«Τόξον δυνατῶν ἠσθένησε, καὶ οἱ ἀσθενοῦντες, περιεζώσαντο δύναμιν, διὰ τοῦτο ἐστερεώθη, ἐν Κυρίῳ ἡ καρδία μου». 

 

Κάθισμα  Ἦχος δ'
Ὁ ὑψωθεὶς ἐν τῷ Σταυρῶ 
Ἐπὶ τῆς θείας φυλακῆς ἔστης μάκαρ, καὶ κατενόησας Θεοῦ παρουσίαν, προφητικοὶς ἐν ὄμμασι θεόπνευστε, ὅθεν καὶ ἐβόησας, Ἀββακοὺμ μετὰ φόβου, Κύριε ἀκήκοα, τὴν φρικτὴν ἔλευσίν σου, καὶ ἀνυμνῶ σὲ σάρκα χοϊκήν, ἐκ τῆς Παρθένου, φορέσαι θελήσαντα. 

Θεοτοκίον
Καταφυγὴ τῶν ἐν δεινοῖς ὑπαρχόντων, καταλλαγὴ πρὸς τὸν Θεὸν τῶν πταιόντων, ὑπερανία Δέσποινα περίσωζε ἡμᾶς, πάσης περιστάσεως, καὶ κακίας ἀνθρώπων, καὶ φρικτῆς κολάσεως, καὶ παθῶν ἀτιμίας, τοὺς ἀδιστάκτω πίστει σὲ ἀεί, προσκαλουμένους, Παρθένε πανύμνητε. 

Ἡ Σταυροθεοτοκίον
Ἐν τῷ Σταυρῶ σὲ καθορῶσα Χριστέ μου, ἡ ἀπειράνδρως σὲ τεκοῦσα ἐβόα, σπαρασσομένη ὄψιν τε καὶ σπλάγχνα μητρικῶς, Οἴμοι ὧ παμφίλτατε! πῶς ἐνέγκω τὸ πάθος; φλέγονται τὰ σπλάγχνα μου, καὶ δεινῆς μοὶ ῥομφαίας, τραῦμα πικρὸν διέδραμε σαφῶς, ἀλλ' ἀνυμνῶ σου, Τὸ εὔσπλαγχνον Κύριε. 

 

Ὠδὴ δ' 
«Τοὺς οὐρανοὺς ἡ ἀρετή σου κατεκάλυψε, καὶ ἡ γῆ ἐπληρώθη τῆς δόξης σου Χριστέ, διὸ ἀπαύστως κραυγάζομεν, Δόξα τὴ δυνάμει σου Κύριε». 

 

Φωτοειδὴς δι' ἀρετῆς ὤφθης θεόπνευστε, καὶ τὸ φῶς τὸ ἀνέσπερον ἐμήνυσας, ὧ νὺν ἐν πίστει κράζομεν, Δόξα τὴ δυνάμει σου Κύριε. 

 

Ἡ τοῦ παντὸς φωτιστικὴ χάρις τοῦ Πνεύματος, δαψιλῶς ἐνοικήσασά σοὶ Πάνσοφε, Προφήτην ἀπετέλεσε, πᾶσι τὸν Σωτήρα μηνύοντα. 

 

Τὴν ἀκοὴν ἐνηχηθεὶς τοῦ Παντοκράτορος, εὐλαβῶς ἐφοβήθης θαυμάσιε, κατανόησας ἔργα δὲ τούτου, ἐν ἐκστάσει γεγένησαι. 

Θεοτοκίον
Ἡ Κιβωτὸς τοῦ μαρτυρίου σε Πανάμωμε, διαγράφει τὸν ἄρτον τῆς ὄντως ζωῆς, τὴν δεξαμένην, Ἄχραντε, Λόγον τῶ Πατρὶ συναίδιον. 

 

Ὠδὴ ε' 
«Ὁ ἀνατείλας τὸ φῶς, καὶ φωτίσας τὸν ὄρθρον, καὶ δείξας τὴν ἡμέραν, δόξα σοί, Ἰησοῦ Υἱὲ τοῦ Θεοῦ». 

 

Νὺν ἐπαρθέντα ὁρᾷ, ἡ σεπτὴ Ἐκκλησία, τὸν Ἥλιον ἐν ξύλῳ, ὡς προεθέσπισας, Ἀββακοὺμ Ἱερώτατε. 

 

Ἀναπτερώσας τὸν νοῦν, ἐπὶ τῆς φυλακῆς σου, Πανόλβιε παρέστης, καὶ ἀπεσκόπευσας, τοῦ Κυρίου τὴν ἔλευσιν. 

 

Μεγαλοφώνως σοφέ, ἐπὶ Θεῷ Σωτήρι, χαρήσομαι ἐβόας, καὶ εὐφρανθήσομαι, Ἀββακοὺμ παμμακάριστε. 

Θεοτοκίον
Βεβαρυμμένος σειραίς, τῶν πολλῶν μου πταισμάτων, ἐπὶ σὲ καταφεύγω, σώσόν με Δέσποινα, τῶν πιστῶν τὸ κραταίωμα. 

 

Ὠδὴ ς' 
«Ἐβόησε, προτυπῶν τὴν ταφὴν τὴν τριήμερον, ὁ Προφήτης Ἰωνάς, ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ Βασιλεῦ τῶν Δυνάμεων». 

 

Ἀπὸ θαιμάν, ὃ Θεὸς σαρκωθεὶς ἐπεδήμησεν, ὦς προέφης, παρ' αὐτοῦ τηλαυγῶς φωτιζόμενος, Ἀββακοὺμ τρισμάκαρ, καὶ τὸν κόσμον φωτὶ κατελάμπρυνεν. 

 

Καταύγασον, ὁ Θεὸς τὰς ψυχὰς τῶν ὑμνούντων σε, ταὶς πρεσβείαις, , Ἀββακοὺμ τοῦ σεπτοῦ καὶ θεόφρονος, ὁ ἐμπνεύσει θεία, καταλάμψας αὐτοῦ τὴν διάνοιαν. 

 

Ὁ φθόγγος σου, καὶ ῥημάτων τῶν θείων ἡ δύναμις, θεηγόρε, διελήλυθε πάντα τὰ πέρατα, τὴν τοῦ Λόγου θείαν, παρουσίαν ἡμῖν προθεσπίζοντα. 

Θεοτοκίον
Ὑπάρχοντα, τῶ Πατρὶ τὸν Υἱὸν ὁμοούσιον, καὶ ἀνάρχως, τῶ Τεκόντι σαφῶς συννοούμενον, ἐπ' ἐσχάτων σάρκα, γεγονότα Παρθένε γεγέννηκας. 

Ὁ Εἱρμὸς
«Ἐβόησε, προτυπῶν τὴν ταφὴν τὴν τριήμερον, ὁ Προφήτης Ἰωνάς, ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ Βασιλεῦ τῶν Δυνάμεων».

 

Κοντάκιον  Ἦχος δ'
Ταχὺ προκατάλαβε 
Ὡς ἵππους ἑώρακας τοὺς ἱεροὺς Μαθητάς, θαλάσσας ταράσσοντας, τῆς ἀγνωσίας σαφῶς, καὶ πλάνην βυθίζοντας, δόγμασιν εὔσεβείας, Ἀββακοὺμ θεηγόρε, ὅθεν σε ὡς Προφήτην, ἀληθῆ εὐφημοῦμεν, αἰτούμενοι τοῦ πρεσβεύειν ἐλεηθῆναι ἡμᾶς. 

 

Σ υ ν α ξ ά ρ ι ο ν
Τὴ Β' τοῦ αὐτοῦ μηνός, Μνήμη τοῦ Ἁγίου Προφήτου Ἀββακούμ. 

Στίχοι
        Τάττει Θεὸς σοὶ τοὺς πόδας τεθνηκότι, 

        Εἷς συντέλειαν Ἀββακούμ, καθὼς ἔφης. 

        Δευτερίη Ἀββακοὺμ ἀνεβήσατο εἷς Θεοῦ ἄστυ. 

 

Τὴ αὐτὴ ἡμέρα, Μνήμη τῶν Ὁσίων Πατέρων ἡμῶν καὶ ἐρημιτῶν, Ἰωάννου, Ἡρακλαίμονος, Ἀνδρέου καὶ Θεοφίλου. 

Στίχοι
        Ἀνδρῶν τετρακτὺς εἰς ἄλυπον χωρίον, 

        Ἐκ θλίψεως γέμοντος ἦλθε χωρίου. 

 

Τὴ αὐτὴ ἡμέρα, Μνήμη τῆς Ἁγίας Μάρτυρος Μυρόπης. 

Στίχοι
        Ὄντως μύρον πέφηνε Χριστῷ Μυρόπη, 

        Σῶμα προσδοῦσα διὰ τοῦτον βασάνοις. 

 

Μνήμη τοῦ ὁσίου πατρὸς ἡμῶν Κυρίλλου Φιλεώτου ἀσκήσαντος ἐν ἔτει 1060.

 

Ἡ ἁγία Μυρόπη ἐν τῇ φυλακὴ τελειοῦται. 

 

Ὁ ἅγιος Ἄβιβος ὃ νέος ἐν πυρὶ τελειοῦται. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

 

Ὠδὴ ζ' 
«Ἀβραμιαῖοι ποτέ, ἐν Βαβυλώνι Παῖδες, καμίνου φλόγα κατεπάτησαν, ἐν ὕμνοις κραυγάζοντες, ὁ τῶν Πατέρων ἡμῶν, Θεὸς εὐλογητὸς εἶ». 

 

Μεμυημένος σοφέ, τὴν ὑπὲρ λόγον γνῶσιν, καὶ προφητείας τὴν πολύφωτον, λαμπάδα κραυγάζεις νύν, ὁ τῶν Πατέρων ἡμῶν, Θεὸς εὐλογητὸς εἶ. 

 

Μαρμαρυγῆς τριλαμπούς, καὶ ἀνεκφράστου δόξης, τὴν μετουσίαν σοὶ δεδώρηται, Θεὸς ὃν ἐδόξασας, ὁ τῶν Πατέρων βοῶν, Θεὸς εὐλογητὸς εἶ. 

Θεοτοκίον
Ἐν γενεαῖς γενεῶν, Μήτηρ Παρθένος ὤφθης, εὐλογημένη ὑπὲρ ἔννοιαν, τὸν Λόγον κυήσασα, σεσαρκωμένον Θεόν, ὑπερφυῶς Παρθένε. 

 

Ὠδὴ η' 
«Πάντα τὰ ἔργα τοῦ Θεοῦ, καὶ πᾶσα κτίσις, εὐλογεῖτε τὸν Κύριον, ὅτι τοὶς ἀνθρώποις ἐκ τῆς γῆς ἀνέτειλε τὸ φῶς, καὶ τὴν οἰκουμένην πᾶσαν ἐφώτισε, καὶ ζωήν αἰώνιον τῶ κόσμω ἐδωρήσατο, ὑμνεῖτε λαοί, καὶ ὑπερυψοῦτε, αὐτὸν εἰς τοὺς αἰῶνας». 

 

Λελαμπρυσμένος τῶ φωτί, τῶ τρισηλίω ἠξιώθης Πανόλβιε, θείων καὶ ὑπερφυῶν θαυμάτων, κοαυγάζων, Ὑμνεῖτε τὸν Κύριον, καὶ ὑπερυψοῦτε, εἰς πάντας τοὺς αἰῶνας. 

 

Πίνων χειμάρρουν τῆς τρυφῆς, καὶ τῆς ἀϋλου θεωρίας πληρούμενος, δόξης τε προφητικῆς, καὶ προεδρίας μετέχων, χαίρων ἀνυμνεῖς, τὸν Θεὸν εἰς τοὺς αἰῶνας. 

 

Ὦ τῆς ἐνθέου καὶ σεπτῆς, τῆς τοῦ Προφήτου Ἀββακοὺμ ὡραιότητος! οὗτος γάρ, Ἀγγελικαίς, συγχορεύων δυνάμεσι, χαίρων ἀνυμνεῖ, τὸν Θεὸν εἰς τους αἰῶνας. 

Θεοτοκίον
Μήτηρ ἐδείχθης ἀληθῶς, τοῦ πρὸ αἰώνων ἐκ Πατρὸς ἀνατείλαντος, μόνη γὰρ ἀξιωτέρα, γεγένησαι τῶν ἀσωμάτων Νοῶν, εὐλογημένη ἁγνὴ Παρθένε. 

Ὁ Εἱρμὸς
«Πάντα τὰ ἔργα τοῦ Θεοῦ, καὶ πᾶσα κτίσις εὐλογεῖτε τὸν Κύριον, ὅτι τοὶς ἀνθρώποις ἐκ τῆς γῆς ἀνέτειλε τὸ φῶς, καὶ τὴν οἰκουμένην πᾶσαν ἐφώτισε, καὶ ζωήν αἰώνιον τῶ κόσμω ἐδωρήσατο, ὑμνεῖτε λαοί, καὶ ὑπερυψοῦτε, αὐτὸν εἰς τοὺς αἰῶνας». 

 

Ὠδὴ θ' 
«Ὁ τόκος σου ἄφθορος ἐδείχθη, Θεὸς ἐκ λαγόνων σου προῆλθε, σαρκοφόρος ὡς ὤφθη ἐπὶ γῆς, καὶ τοὶς ἀνθρώποις συνανεστράφη, σὲ Θεοτόκε, διὸ πάντες μεγαλύνομεν». 

 

Ἀστράπτει ἡ μνήμη σου Προφήτα, λαμπρὰν ἀποπέμπουσα τὴν ἀϊγλην, τῆς σῆς θεηγορίας, καὶ τῆς σῆς μυσταγωγίας καὶ προφητείας, τοὶς σὲ τιμῶσιν, Ἀββακοὺμ μακαριώτατε. 

 

Κηρύξας τὸν Κύριον τῆς δόξης, καὶ τούτου προειπῶν τὴν παρουσίαν, ἐξ ἁγίας Παρθένου, προφανῶς γεγενημένην καὶ δεδειγμένην, βλέπων εὐφραίνου, Ἀββακοὺμ μακαριώτατε. 

 

Ἀγάλλονται πάντες οἱ Προφῆται, ἐπὶ τὴ σὴ χαρμοσύνω ἡμέρα, γεγηθότες θεόφρον, τῆς χαρᾶς σοὶ κοινωνοῦντες καὶ θείας δόξης, οἷς συμπρεσβεύων, τοὺς ὑμνούντάς σε περίσωζε. 

Θεοτοκίον
Ῥανίσιν Ἁγνὴ τῶν οἰκτιρμῶν σου, ψυχῆς μου ἀπόπλυνον τὸν ῥύπον, καὶ κρουνοὺς μοὶ δακρύων ἀναβλύζειν, ἀενάως ποίησον Κόρη, τὰς τῶν παθῶν μου, ἀναβλύσεις ἀναστέλλουσα. 

Ὁ Εἱρμὸς
«Ὁ τόκος σου ἄφθορος ἐδείχθη, Θεὸς ἐκ λαγόνων σου προῆλθε, σαρκοφόρος ὡς ὤφθη ἐπὶ γῆς, καὶ τοὶς ἀνθρώποις συνανεστράφη, σὲ Θεοτόκε, διὸ πάντες μεγαλύνομεν». 

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ Γ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Προφήτου Σοφονίου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος δ'  Ὁ ἓξ ὑψίστου 
Τὸν σὸν Προφήτην ὡς ἔμψυχον νεφέλην, ἔδειξας ἀθάνατε, ὕδωρ ἀλλόμενον, εἰς ζωὴν ὄντως αἰώνιον, ἐξαποστείλας, τοῦτον πλουσίως, καὶ χαρισάμενος, Πνεῦμα τὸ Πανάγιον καὶ Ὁμοούσιον, σοὶ τῶ Πατρὶ παντοκράτορι, καὶ τῶ Υἱῶ σου, τῶ ἐκ τῆς σῆς οὐσίας ἐκλάμψαντι, δι' οὗ προεῖπε τὴν σωτήριον, παρουσίαν Χριστοῦ τοῦ Θεοῦ ἡμῶν, καὶ τοὶς Ἔθνεσι πᾶσι, σωτηρίαν προεθέσπισεν. 

 

Ὁ τὴν ἀκτῖνα τῆς θεαρχικωτάτης, ἀϊγλης εἰσδεξάμενος, νοῦ καθαρότητι, καὶ θείων λόγων προήγορος, καὶ προσημάντωρ, καὶ ὑποφήτης θεῖος γενόμενος, στόμα θεοκίνητον, ὤφθης τοῦ Πνεύματος, τὰ παρ' αὐτοῦ σοὶ δεικνύμενα, διαβιβάζων, καὶ σαφηνίζων τοὶς πάσιν Ἔθνεσι, δοθησομένην σωτηρίαν, καὶ βασιλείαν Χριστοῦ πανσεβάσμιε, ὃν ἱκέτευε σῶσαι, καὶ φωτίσαι τὰς ψυχὰς ἡμῶν. 

 

Ὁ θεοπτία λαμπόμενος ἀξίως, καὶ προφητικὴ θεωρία καὶ χάριτι, τετιμημένος θεόπνευστε, καὶ τῆς ἐνθέου, ἠξιωμένος μακαριότητος, τὴ πρὸς τὸν Πανάγαθον, νύν παρρησία σου, καὶ συμπαθεῖα χρησάμενος, καθικετεύων, μὴ διαλίπης ὑπὲρ τῶν πίστει σε, ἀνευφημουντων καὶ τιμώντων σε, ὡς θεηγόρον σεπτὸν καὶ θεόληπτον, ἐκ κινδύνων ῥυσθῆναι, καὶ σωθῆναι τὰς ψυχὰς ἡμῶν. 

Δόξα... Καὶ νύν... Θεοτοκίον, ὅμοιον
Ἴνα σου πᾶσι τὸ πλῆθος τοῦ ἐλέους, καὶ τῆς ἀγαθότητος, ἀνακαλύψης Ἁγνή, τὸ ἀδιόριστον πέλαγος, τὰς ἁμαρτίας, τῶν οἰκετῶν σου πάσας ἐξάλειψον, ἔχεις γάρ Πανάμωμε, ὡς Μήτηρ οὖσα Θεοῦ, τὴν ἐξουσίαν τῆς κτίσεως, καὶ διεξάγεις, πάντα ὡς θέλεις τὴ δυναστεία σου, καὶ γὰρ ἡ χάρις ἡ τοῦ Πνεύματος, τοῦ Ἁγίου σαφῶς κατοικοῦσα ἐν σοί, συνεργεῖ σοὶ ἐν πάσιν, ἀενάως Παμμακάριστε. 

Ἡ Σταυροθεοτοκίον
Μὴ ἐποδύρου Μῆτερ καθορῶσα, ἀφθόρως ὃν ἔτεκες ξύλω κρεμάμενον, τὸν ἐφ' ὑδάτων κρεμάσαντα, τὴν γὴν ἀσχέτως, καὶ πόλου πλάτος λόγῳ τανύσαντα, καὶ γὰρ ἀναστήσομαι καὶ δοξασθήσομαι, καὶ τὰ τοῦ Ἄδου βασίλεια, συντρίψω σθένει, καὶ ἀφανίσω τούτου τὴν δύναμιν, καὶ τῆς δουλείας ἔκλυτρώσομαι, τῆς αὐτοῦ τοὺς βροτοὺς ὡς φιλεύσπλαγχνος, καὶ Πατρὶ τῶ ἰδίω, προσαγάγω ὡς φιλάνθρωπος. 

 

Εἰς τὸν Στίχον, Στιχηρὰ τῆς Ὀκτωήχου.
 

Ἀπολυτίκιον  Ἦχος β' 

Τοῦ Προφήτου σου Σοφονίου τὴν μνήμην, Κύριε ἑορτάζοντες, δι' αὐτοῦ σὲ δυσωποῦμεν, Σῶσον τὰς ψυχὰς ἡμῶν. 

 

Καὶ τὰ λοιπὰ τοῦ Ἑσπερινοῦ, καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν Στιχολογίαν οἱ Κανόνες τῆς Ὀκτωήχου, καὶ τοῦ Προφήτου, οὗ ἡ ἀκροστιχίς. 
 

Σοφονίου μὲ κύδος ἀγλαϊζέτω. Θεοφάνους. 

 

Ὠδὴ α'  Ἦχος πλ. β' 
«Ὡς ἐν ἠπείρῳ πεζεύσας ὁ Ἰσραήλ, ἐν ἀβύσσῳ ἴχνεσι, τὸν διώκτην Φαραώ, καθορῶν ποντούμενον, Θεῷ ἐπινίκιον ὠδὴν ἐβόα ἄσομεν». 

 

Σὲ δυσωποῦμεν Προφήτα τῶ τοῦ Θεοῦ, παρεστώτα βήματι, ἱκετεύειν ἐκτενῶς, φωτισμὸν δωρήσασθαι ἡμῖν, τοὶς ἐν πίστει τὴν σεπτήν, ὑμνοῦσι μνήμην σου. 

 

Ὄργανον θεῖον ἐδείχθης χωρητικόν, τῶν τοῦ θείου Πνεύματος, φωτισμῶν καὶ δωρεῶν, Σοφονία πάνσοφε, διό, γεγηθότες οἱ πιστοί, σὲ μακαρίζομεν. 

Θεοτοκίον
Φαεινοτάταις ἀκτίσι πᾶσαν τὴν γήν, ὁ ἐκλάμψας Ἥλιος, ἐξ ἁγίας σου γαστρός, καταυγάζει Δέσποινα, δι' ὧν, φωτισθέντες, σὲ Θεοῦ Μητέρα σέβομεν. 

 

Ὠδὴ γ' 
«Οὐκ ἔστιν ἅγιος ὡς σύ, Κύριε ὃ Θεός μου, ὃ ὑψώσας τὸ κέρας, τῶν πιστῶν σου ἀγαθέ, καὶ στερεώσας ἡμᾶς ἓν τὴ πέτρα, τῆς ὁμολογίας σου». 

 

Ὁ πάντα βλέπων ὡς Θεός, τῶν μελλόντων τὴν γνῶσιν, καὶ τῶν γενησομένων, τὴν εἴδησίν σοὶ σαφῆ, προφαίνει θεοπρεπῶς, καὶ δεικνύει, Μάκαρ ἀξιάγαστε. 

 

Νευρώσας Μάκαρ σοῦ τὸν νοῦν, εὐσεβεῖ παρρησία, τῶ Πνεύματι τῶ θείω, ὑπέκλινας σεαυτόν, καὶ γέγονας δεκτικός, τῶν ἐκεῖθεν, θείων ἐπιλάμψεων. 

Θεοτοκίον
Ἰδοὺ σε πᾶσαι γενεαί, μακαρίζουσι πίστει, τὴν τὸν ἄχραντον Λόγον, ἐν σώματι χρονικῶς, τεκοῦσαν ὑπερφυῶς, καὶ Παρθένον, πάλιν διαμείνασαν. 

Ὁ Εἱρμὸς
«Οὐκ ἔστιν ἅγιος ὡς σύ, Κύριε ὃ Θεός μου, ὃ ὑψώσας τὸ κέρας, τῶν πιστῶν σου ἀγαθέ, καὶ στερεώσας ἡμᾶς ἓν τὴ πέτρα, τῆς ὁμολογίας σου». 

 

Κάθισμα  Ἦχος δ'  Θείας πίστεως 
Θείαν ἔλλαμψιν ἐκ τοῦ Κυρίου, εἰσδεξάμενος, τρανῶς κηρύττεις, τὸν Βασιλέα τῆς δόξης ἐλεύσεσθαι, ἐκ τῆς Σιῶν ἀνατέλλοντα λύτρωσιν, καὶ καταυγάζοντα κόσμου τοὶς πέρασι, φῶς ἀείζωον, αὐτὸν ἐκτενῶς ἱκέτευε, δωρήσασθαι ἡμῖν τὸ μέγα ἔλεος. 

Θεοτοκίον
Θεία γέγονας σκηνὴ τοῦ Λόγου, μόνη πάναγνε Θεοκυῆτορ, τὴ καθαρότητι Ἀγγέλους ὑπεράρασα, τὸν ὑπὲρ πάντας ἐμὲ γοῦν γενόμενον, ῥερυπωμένον σαρκὸς πλημμελήμασιν, ἀποκάθαρον, πρεσβειῶν σου ἐνθέοις νάμασι, παρέχουσα σεπτὴ τὸ μέγα ἔλεος. 

Ἡ Σταυροθεοτοκίον
Ἡ ἀμίαντος ἀμνὰς τοῦ Λόγου, ἡ ἀκήρατος Παρθενομήτωρ, ἐν τῷ Σταυρῶ θεασαμένη κρεμάμενον, τὸν ἐξ αὐτῆς ἀνωδίνως βλαστήσαντα, μητροπρεπῶς θρηνωδοῦσα ἐκραύγαζεν, Οἴμοι Τέκνον μου!  πῶς πάσχεις θέλων ῥύσασθαι, παθῶν τῆς ἀτιμίας τὸν ἄνθρωπον;

 

Ὠδὴ δ' 
«Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει ἀνακράζουσα, ἐκ διανοίας καθαράς, ἐν Κυρίῳ ἑορτάζουσα». 

 

Ὁ πάντων Κύριος, ἡμῖν ἐπέφανε, κατὰ τὴν προφητείαν Μάκαρ τὴν σήν, πάντας προσκαλούμενος, πρὸς τὴν ἐπίγνωσιν αὐτοῦ, καὶ δουλείας ἠλευθέρωσεν. 

 

Ὑπὸ τῆς χάριτος, καταυγαζόμενος, προηγόρευσας λέγων ὑπὸ ζυγόν, ἕνα προσκυνοῦντας τελεῖν, τοὺς ἑλομένους τὴν πίστιν, καὶ Κυρίω τοὺς λατρεύοντας. 

Θεοτοκίον
Μαρία Πάναγνε, παθῶν τὴν σύγχυσιν, τῆς ἐμῆς διανοίας καὶ πειρασμῶν, ζάλην διασκέδασον, τῆς ἀπαθείας τὴν πηγήν, ὡς τεκοῦσα Μητροπάρθενε. 

 

Ὠδὴ ε' 
«Τῶ θείω φέγγει σου Ἀγαθέ, τὰς τῶν ὀρθριζόντων σοὶ ψυχάς, πόθω καταύγασον δέομαι, σὲ εἰδέναι Λόγε Θεόν, ἐκ ζόφου τῶν πταισμάτων ἀνακαλούμενον». 

 

Ἐξ ἀδικίας πρὸς ἀρετήν, ἐκ τῆς τῶν παθῶν αἰχμαλωσίας με, Μάκαρ ἐπίστρεψον, ταὶς σαὶς ἱκεσίαις, Προφήτα ἔνδοξε, καὶ πρὸς φῶς εὐσεβείας, ἔργα κατεύθυνον. 

 

Καταλαμπρύνας σου τὴν ψυχήν, ταὶς τῶν ἀρετῶν μαρμαρυγαίς, ἐπιτηδεῖαν ἀνέδειξας, πρὸς τὰς λαμπηδόνας, τοῦ θείου Πνεύματος, ἐξ ὧν καὶ προφητείας, χάριν ἐπλούτησας. 

Θεοτοκίον
Ὑποφωνοῦσι προφητικαί, ῥήσεις Παναγία Παρθένε, διὰ συμβόλων τὸν τόκον σου, ὧν νὺν τὰς ἐκβάσεις, ἡμεῖς Θεώμενοι, κυρίως Θεοτόκον, σὲ καταγγέλλομεν. 

 

Ὠδὴ ς' 
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου πολυέλεε». 

 

Δεχόμενος Ἔνδοξε, τὰς τοῦ Πνεύματος αὐγάς, διαφανὲς ὡς ἔσοπτρον, προφητείας ἐνθέου μαρμαρυγάς, τῶ κόσμω ἐξήστραψας, ὡς παρόντα θεσπίζων τὰ ἐσόμενα. 

 

Ὁ σὸς ἐπεδήμησε, Βασιλεὺς χαῖρε Σιών, καὶ κατατέρπου βλέπουσα, καὶ τὸν κόσμον ἐφώτισεν ἀστραπαίς, ἰδίας θεότητος, καὶ δαιμόνων τὴν πλάνην ἐθριάμβευσε. 

Θεοτοκίον
Σαρκὸς τὴ παχύτητι, ἑνωθεὶς ὁ ἐκ Πατρός, μονογενὴς ἐν μήτρᾳ σου, εἰς ἐκ δύω προῆλθε δίχα φθοράς, τηρήσας ἀλώβητον, τὴν σεμνὴν παρθενίαν σου Πανύμνητε. 

Ὁ Εἱρμὸς
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου πολυέλεε».

 

Συναξάριον
Τὴ Γ' τοῦ αὐτοῦ μηνός, Μνήμη τοῦ Ἁγίου Προφήτου Σοφονίου. 

Στίχοι
        Ὁ πρὶν βοήσας τὴ Σιών, Χαῖρε σφόδρα, 

        Χαίρει, παραστὰς τῶ Θεῷ, Σοφονίας. 

        Φαίδιμος ἐν τριτάτῃ Σοφονίας ἦτορ ἀφῆκεν. 

 

Τὴ αὐτὴ ἡμέρα, Μνήμη τοῦ Ἁγίου Ἱερομάρτυρος Θεοδώρου, Ἀρχιεπισκόπου Ἀλεξανδρείας. 

Στίχοι
        Ἐν Πατριάρχαις καὶ Θεόδωρος μέγας, 

        Κὰν τοὶς ἀθληταῖς τοὶς διὰ ξίφους μέγας. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Θεοδούλου, τοῦ ἀπὸ Ἐπάρχων. 

Στίχοι
        Ἐπαρχίαν γὴς οὐρανῶν ἐπαρχίας, 

        Ὁ Θεόδουλος ἀντέδωκεν ἐμφρόνως. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Ἰωάννου, Ἐπισκόπου Κολωνίας, τοῦ Ἡσυχαστοῦ. 

Στίχοι
        Οὒχ ἡσυχάζω, καὶ θανόντα γὰρ στέφω, 

        Τὸν ἡσυχαστὴν Ἰωάννην τοὶς λόγοις. 

 

Τὴ αὐτὴ ἡμέρα, οἱ ἅγιοι Ἀγάπιος, Σέλευκος, καὶ Μάμας, ξίφει τελειοῦνται

Στίχοι
        Τρεῖς ἄνδρες, Ἀγάπιος, Σέλευκος, Μάμας, 

        Πόθω Πλάσαντος ἠγάπησαν καὶ ξίφος. 

 

Ὁ Ὅσιος Πατὴρ ἡμῶν Θεόδουλος ὁ Κύπριος ἐν εἰρήνῃ τελειοῦται. 

 

Μνήμη τοῦ ἁγίου Ἱερομάρτυρος Γαβριήλ, τοῦ Γάνου μὲν ὄντος πρότερον Ἐπισκόπου, ὕστερον δ' ἐν Προύσῃ μαρτυρήσαντος κατὰ τὸ 1659 ἔτος. 

 

Ὁ ἅγιος Νεομάρτυς Ἀγγελής, ὁ ἐν Χίῳ ἀθλήσας ἐν ἔτει 1813, ξίφει τελειοῦται. 

 

Ταὶς τῶν ἁγίων σου πρεσβείαις, ὃ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Δροσοβόλον μὲν τὴν κάμινον εἰργάσατο, Ἄγγελος τοὶς ὁσίοις Παισί, τοὺς Χαλδαίους δὲ καταφλέγον πρόσταγμα Θεοῦ, τὸν τύραννον ἔπεισε βοᾶν, Εὐλογητὸς εἶ ὁ Θεός, ὁ τῶν Πατέρων ἡμῶν». 

 

Ἀνατέταλκεν ἡ μνήμη σου θεσπέσιε, κόσμω καθάπερ ἥλιος, καταυγάζουσα Προφητείας χάριτι τῆς σῆς, συμφώνως τοὺς ψάλλοντας πιστούς, Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Γονιμώτερος νεφέλης σὺ δεικνύμενος, ὄμβρον θεογνωσίας ἡμῖν, ἐξαπέστειλας, σωτηρίου Μάκαρ ἐκ πηγῶν, δι' ὧν φωτιζόμεθα βοᾶν, Εὐλογητὸς εἶ ὁ Θεός, ὁ τῶν Πατέρων ἡμῶν. 

Θεοτοκίον
Λόγος πάλαι ὁ τὸ εἶναι παρασχόμενος, πᾶσι θείω βουλήματι, ἀνακαλέσασθαι βουληθεὶς τὸν ἄνθρωπον Ἁγνή, τὴ σὴ κατεσκήνωσε γαστρί, Εὐλογημένη ἡ Θεὸν κυήσασα. 

 

Ὠδὴ η' 
«Ἐκ φλογὸς τοὶς ὁσίοις δρόσον ἐπήγασας, καὶ Δικαίου θυσίαν ὕδατι ἔφλεξας, ἅπαντα γὰρ δρὰς Χριστὲ μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας». 

 

Ἀνακείμενος ὅλος τῶ Παντοκράτορι, τῆς προνοίας τοὺς τρόπους μεμυσταγώγησαι, οἰκονομικῶς, Ἔθνη νόμω παιδεύοντας, ὅθεν σὲ ὑμνοῦμεν, Προφήτα θεηγόρε. 

 

Ἱκετήριον ὕμνον Θεῷ προσάγαγε, ὑπὲρ τῶν σὲ ὑμνούντων θεομακάριστε, καὶ τῶν πειρασμῶν, λύσον ἄρτι τὸν τάραχον, ἵνα σὲ ὑμνῶμεν, Προφήτα θεορρῆμον. 

Θεοτοκίον
Ζωοδότην τεκοῦσα Θεὸν καὶ Κύριον, τοῦ θανάτου τὴν ῥύμην τὴν ἀκατάσχετον, ἔστησας Ἁγνή, ταύτην ἀπονεκρώσασα, ὅθεν σὲ ὑμνοῦμεν, εἰς πάντας τοὺς αἰῶνας. 

Ὁ Εἱρμὸς
«Ἐκ φλογὸς τοὶς ὁσίοις δρόσον ἐπήγασας, καὶ Δικαίου θυσίαν ὕδατι ἔφλεξας, ἅπαντα γὰρ δρὰς Χριστὲ μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας».

 

Ὠδὴ θ' 
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκωμένος, μεγαλύνοντες, σὺν ταὶς οὐρανίαις στρατιαῖς σὲ μακαρίζομεν». 

 

Ἐν γῆ πραέων σὺ κατεσκήνωσας, ἔνθα τελῶν, Ἀγγέλων ἐποπτεύεις λαμπρότητας, Σοφονία πάνσοφε, Προφήτα Θεοῦ, πρᾶος γεγενημένος, λάμπων τὴ χάριτι, ὅθεν γεγηθότες οἱ πιστοί, σὲ μακαρίζομεν. 

 

Τῶν σῶν προρρήσεων Παναοίδιμε, περιφανῶς ὁρῶντες γενομένην τὴν ἔκβασιν, τὴν δοθεῖσαν χάριν σοὶ θαυμάζομεν, καὶ τὴν τῆς διανοίας σου καθαρότητα, καὶ τὸ τῆς ψυχῆς θεοειδὲς καταπληττόμεθα. 

Θεοτοκίον
Ὡς σὺ οὐδεὶς ποτε κεχαρίτωται, ἐκ γενεῶν ἀρχαίων Θεομῆτορ πανάχραντε, σὺ γὰρ μόνη τὴν πασῶν ἀσύγκριτον, ἔσχες ἁγιωσύνην, καὶ καθαρότητα, ὅθεν ὑπεδέξω τόν Θεόν, ἐν σοὶ σαρκούμενον. 

Ὁ Εἱρμὸς
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκωμένος, μεγαλύνοντες, σὺν ταὶς οὐρανίαις στρατιαῖς σὲ μακαρίζομεν».

 

Ἐξαποστειλάριον
Τοὶς μαθηταῖς συνέλθωμεν 
Σὺν ἀσωμάτοις τάξεσι, παρεστὼς ἐν ὑψίστοις, τὴ ἀπροσίτω Πάνσοφε, ἓν Τριάδι ἀμέσως, καὶ ἀστραπαὶς ταὶς ἐκεῖθεν, ἑλλαμπόμενος νέμοις, φῶς νοητὸν πρεσβείαις σου, τοὶς ἐκ πόθου τελοῦσι, σοῦ τὴν σεπτήν, καὶ φαιδρὰν πανήγυριν, καὶ σὲ μάκαρ, τοὶς ὕμνοις καταστέφουσι, Σοφονία Προφήτα. 

Θεοτοκίον, ὅμοιον
Ὁ ἄνω δοξαζόμενος, ὡς Θεὸς ὑπ' Ἀγγέλων, κόλπων πατρώων Ἄχραντε, μὴ ἐκστὰς ἀπορρήτως, τοὶς κάτω συνανεστράφη, σὺ δὲ ταύτης ὑπήρξας, τῆς σωτηρίας πρόξενος, ἐξ ἀγνῶν σου αἱμάτων, τούτω Ἁγνή, ὑπὲρ λόγον σάρκα δανεισαμένη, ὃν αἴτησαι τοὶς δούλοις σου, λύσιν δοῦναι πταισμάτων. 

 

Εἰς τὸν Στίχον, Στιχηρὰ τῆς Ὀκτωήχου. Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.

ΤΗ Δ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ἁγίας Μεγαλομάρτυρος Βαρβάρας, καὶ τοῦ Ὁσίου Πατρὸς ἡμῶν Ἰωάννου τοῦ Δαμασκηνοῦ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τῆς Ἁγίας γ'. 
 
Ἦχος β'  Ὅτε ἐκ τοῦ ξύλου σὲ 
Ὅτε ἐν σταδίῳ τῶ φρικτῶ, Ἰουλιανὴ διεσκόπει ἡ παμμακάριστος, Μάρτυρα τὴν ἔνδοξον, Βαρβάραν μάστιξιν, ἐναθλοῦσαν βασάνοις τε, ποικίλοις τὸ σῶμα, ἄπαν συγκοπτόμενον, θερμοὶς τοὶς δάκρυσι, Λόγε τοῦ Θεοῦ ἀνεβόα, Ταύτης κοινωνὸν μὲ γενέσθαι, ἄρτι καταξίωσον φιλάνθρωπε. 

 

Μίαν ἡ Βαρβάρα ἀληθῶς, Ἰουλιανή τε τὴν γνώμην, πρὸς τὴν εὐσέβειαν, ἔχουσαι αἱ ἅγιαι κατηγωνίσαντο, τοῦ ἐχθροῦ, καὶ νικήσασαι, αὐτὸν κατὰ κράτος, δόξης ἠξιώθησαν, παρὰ Χριστοῦ τοῦ Θεοῦ, ὅθεν λοιμικῶν παθημάτων, λώβην ἀφανίζουσαι πᾶσι, τοὶς πιστοὶς παρέχουσιν ἰάματα. 

 

Ὅτε ἀπεφάνθη κατὰ σοῦ, Μάρτυς σεμνοτάτη Βαρβάρα, ὁ γλυκὺς θάνατος, χαίρουσα καὶ σπεύδουσα, τὸν δρόμον ἤνυσας, ἀσεβοῦς δὲ γεννήτορος, χερσὶ παρανόμοις, τέθυσαι καὶ κάρπωμα, Θεῷ προσήνεξαι, ὅθεν, ταὶς φρονίμοις Παρθένοις, ὄντως συγχορεύουσα βλέπεις, Χριστοῦ τοῦ νυμφίου σου τὴν ἔλλαμψιν. 

 

Στιχηρὰ Προσόμοια τοῦ Ὁσίου
Ἦχος πλ. δ' 
Τὶ ὑμᾶς καλέσωμεν ἅγιοι 
Τὶ σὲ ὀνομάσωμεν Ἅγιε; θεολόγον Ἰωάννην, ἢ Δαυϊδ τὸν μελωδόν, πνευματέμφορον Κινύραν, ἢ Αὐλὸν ποιμενικόν; γλυκαίνεις ἀκοὴν γὰρ καὶ διάνοιαν, εὐφραίνεις Ἐκκλησίας τὰ συστήματα, καὶ μελιρρύτοις σοὶς φθέγμασι, καταγλαϊζεις τὰ πέρατα, ἱκέτευε, τοῦ σωθῆναι τὰς ψυχὰς ἡμῶν. 

 

Τὶ σὲ ὀνομάσω θεσπέσιε; Ἰωάννη γλυκορρῆμον, φαεινότατε ἀστήρ, ὁ τὴ αἴγλη τῆς Τριάδος, ἑλλαμφθεὶς τὸ Ὀπτικόν, εἰσέδυς εἰς τὸν γνόφον τὸν τοῦ Πνεύματος, τοῦ θείου ἐμυήθης τὰ ἀπόρρητα, ὡς Μωϋσῆς διεσάφησας, τὴν μουσικὴν καλλιέπειαν, ἱκέτευε, τοῦ σωθῆναι τὰς ψυχὰς ἡμῶν. 

 

Τὶ σὲ ὀνομάσω Ἀοίδιμε; λαμπαδοῦχον φαεσφόρον, εὐκλεῆ ὑφηγητήν; λειτουργὸν ἢ θεωρόν, τῶν Μυστηρίων τοῦ Θεοῦ; ἀστέρα Ἐκκλησίας ἀγλαϊζοντα; Λυχνίαν τοὺς ἐν σκότει καταλάμπουσαν, ἢ ὄργανον εὐηχέστατον, σάλπιγγα καλλικέλαδον, ἱκέτευε, τοῦ σωθῆναι τὰς ψυχὰς ἡμῶν. 

Δόξα... Ἦχος πλ. β' 

Πατρίδα, γένος, ὕπαρξιν, καταλιποῦσα Βαρβάρα, καὶ τὸν ἀσεβῆ πατέρα μισήσασα, Θεὸν ἠγάπησας, ὧ ἐνυμφεύθης, καὶ γέγονας μεγαλέμπορος κληθεῖσα, Αὐτὸν ἱκέτευε, σωθῆναι τὰς ψυχὰς ἡμῶν. 

Καὶ νύν... Θεοτοκίον
Τριήμερος ἀνέστης Χριστὲ 
Τὸ ὄμμα τῆς καρδίας μου, ἐκτείνω πρὸς σὲ Δέσποινα, μὴ παρίδης, τὸν πικρόν μου στεναγμόν, ἐν ὥρα ὅταν κρίνη, ὁ σὸς Υἱὸς τὸν κόσμον, γενοῦ μοὶ σκέπη καὶ βοήθεια. 

 

Εἰς τὸν Στίχον, Στιχηρὰ Προσόμοια. 
 
Ἦχος πλ. δ' 
Ὧ τοῦ παραδόξου θαύματος 
Πάτερ Ἰωάννη πάνσοφε, τὴν Ἐκκλησίαν Χριστοῦ, κατεφαίδρυνας ἄσμασιν, ἐνθεαστικώτατα, μελωδῶν παναοίδιμε, τὴ ἐνεργεία Πάτερ τοῦ Πνεύματος, τὴν σὴν Κινύραν, ἀνακρουόμενος, νὺν παναρμόνιον, τοῦ Δαυὶδ μιμούμενος, ἣν ἐνηχῶν, θείοις μελωδήμασι, πάντας κατέθελξας. 

 

Στίχ. Μακάριος ἀνήρ, ὃ φοβούμενος τὸν Κύριον. 

 

Πάτερ Ἰωάννη ἔνδοξε, τῆς κοσμικῆς ἀποστάς, ταραχώδους συγχύσεως, τοῦ Χριστοῦ προσέδραμες, τὴ γαλήνη Πανόσιε, καὶ θεωρίας, θείας καὶ πράξεως, τὰς πανολβίους, σαφῶς λαμπρότητας, ὄντως ἐπλούτησας, καὶ πιστοὶς μετέδωκας, θεοπρεπεῖ, βίω λαμπρυνόμενος, Μακαριώτατε. 

 

Στίχ. Τίμιος ἐναντίον Κυρίου ὁ θάνατος τοῦ Ὁσίου αὐτοῦ. 

 

Δεῦτε γηγενεῖς ἐν ἄσμασι, τὴν ἱερὰν καὶ σεπτήν, τοῦ Ὁσίου πανήγυριν,, Ἰωάννου σήμερον, εὐσεβῶς ἀνυμνήσωμεν, οὗτος γὰρ ὄντως, θείας ἑλλάμψεως, κατηξιώθη τὸ φῶς εἰσδέξασθαι, Ὧ τῆς ἀφάτου σου, εὔσπλαγχνίας Κύριε! δι' ἦς ἡμεῖς, ἔγνωμεν δοξάζειν σε, τὸν ὑπεράγαθον. 

Δόξα... Ἦχος πλ. β' 

Ὅσιε Πάτερ, εἰς πᾶσαν τὴν γὴν ἐξῆλθεν ὃ φθόγγος τῶν κατορθωμάτων σου, δι' ὧν ἐν τοῖς οὐρανοίς, εὗρες μισθὸν τῶν καμάτων σου, Τῶν δαιμόνων ὤλεσας τὰς φάλαγγας, τῶν Ἀγγέλων ἔφθασας τὰ τάγματα, ὧν τὸν βίον ἀμέμπτως ἐζήλωσας, Παρρησίαν ἔχων πρὸς Χριστὸν τὸν Θεόν, εἰρήνην αἴτησαι ταὶς ψυχαὶς ἡμῶν. 

Καὶ νύν... Θεοτοκίον
Θεοτόκε, σὺ εἶ ἡ ἄμπελος ἡ ἀληθινή, ἡ βλαστήσασα τὸν καρπὸν τῆς ζωῆς. Σὲ ἱκετεύομεν, πρέσβευε, Δέσποινα, μετὰ τῶν Ἀποστόλων, καὶ πάντων τῶν Ἁγίων, ἐλεηθῆναι τὰς ψυχὰς ἡμῶν. 

 

Ἀπολυτίκιον τῆς Ἁγίας  Ἦχος δ' 
Βαρβάραν τὴν Ἁγίαν τιμήσωμεν, ἐχθροῦ γὰρ τὰς παγίδας συνέτριψε, καὶ ὡς στρουθίον ἐρρύσθη ἐξ αὐτῶν, βοηθεία καὶ ὅπλω τοῦ Σταυροῦ ἡ Πάνσεμνος. 

Ἕτερον τῆς Ἁγίας
Ἡ ἀμνάς σου Ἰησοῦ, κράζει μεγάλη τὴ φωνή, Σὲ νυμφίε μου ποθῶ, καὶ σὲ ζητοῦσα ἀθλῶ, καὶ συσταυροῦμαι, καὶ συνθάπτομαι τῶ βαπτισμῶ σου, καὶ πάσχω διὰ σέ, ὡς βασιλεύσω σὺν σοί, καὶ θνήσκω ὑπὲρ σοῦ, ἵνα καὶ ζήσω ἐν σοί, ἀλλ' ὡς θυσίαν ἄμωμον, προσδέχου τὴν μετὰ πόθου τυθείσάν σοί, Αὐτῆς πρεσβείαις ὡς ἐλεήμων, σῶσον τὰς ψυχὰς ἡμῶν. 

Δόξα... Τοῦ Ὁσίου  Ἦχος γ'
Τὴν ὡραιότητα 
Τὴν καλλικέλαδον, καὶ λιγυραῖς μολπαίς, κατακηλούσάν τε, καὶ ἄγλαϊζουσαν, τὴν Ἐκκλησίαν τοῦ Χριστοῦ, εὔλαλον ἀηδόνα, Δεῦτε εὐφημήσωμεν, Ἰωάννην τὸν πάνσοφον, τὸν Δαμασκηνὸν πιστοί, ὑμνογράφων τὸν πρύτανιν, τὸν ἔμπλεων, ἀπάσης γενόμενον, θείας καὶ κοσμικῆς σοφίας. 

Ἕτερον τοῦ Ὁσίου

Ἦχος πλ. δ' 

Ὀρθοδοξίας ὁδηγέ, εὐσεβείας διδάσκαλε καὶ σεμνότητος, τῆς οἰκουμένης ὁ φωστήρ, τῶν μοναζόντων θεόπνευστον ἐγκαλλώπισμα, Ἰωάννη σοφέ, ταὶς διδαχαίς σου πάντας ἐφώτισας, λύρα τοῦ Πνεύματος, Πρέσβευε Χριστῷ τῶ Θεῷ σωθῆναι τὰς ψυχὰς ἡμῶν. 

Καὶ νύν... Θεοτοκίον
Ὁ δι' ἡμᾶς γεννηθεὶς ἐκ Παρθένου, καὶ σταύρωσιν ὑπομεῖνας ἀγαθέ, ὁ θανάτω τὸν θάνατον σκυλεύσας, καὶ Ἔγερσιν δείξας ὡς Θεός, μὴ παρίδης οὓς ἔπλασας τῇ χειρί σου, δεῖξον τὴν φιλανθρωπίαν σου ἐλεῆμον, δέξαι τὴν τεκούσάν σε Θεοτόκον πρεσβεύουσαν ὑπὲρ ἡμῶν καὶ σῶσον Σωτὴρ ἡμῶν, λαὸν ἀπεγνωσμένον. 

 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 

Καθίσματα τῆς Ἁγίας
 
Ἦχος γ'  Τὴν ὡραιότητα 
Ἐν τῇ ἀθλήσει σου, πάντας ἐξέπληξας, ὅτι ὑπέμεινας, τὰς τῶν τυράννων πληγάς, δεσμὰ βασάνους φυλακάς, Βαρβάρα παναοίδιμε, Ὅθεν καὶ τὸν στέφανον, ὁ Θεός σοὶ δεδώρηται, ὄνπερ ἐπεπόθησας, ψυχικῶς καὶ προσέδραμες, αὐτὸς καὶ τὰς ἰάσεις παρέχει, πᾶσι τοὶς πίστει προσιούσί σοί. 

Δόξα... Ἦχος πλ. α' 

Τὸν συνάναρχον Λόγον 
Τῶν Ἁγίων τὰς μνήμας ἐπιτελοῦντες πιστῶς, τῶν Ἀθληφόρων τὴν μνήμην πανηγυρίσωμεν, καὶ ὠδαὶς πνευματικαὶς ἀνεθφημήσωμεν, ὅτι ἐνέκρωσαν εὐχή, τὸν τὴν Εὔαν δολερῶς, στερήσαντα ἄφθαρσίας, καὶ τὸν Χριστὸν δυσωποῦσιν, ἐλεηθῆναι τὰς ψυχὰς ἡμῶν.

Καὶ νύν... Θεοτοκίον
Χαῖρε, Ἅγιον Ὄρος καὶ θεοβάδιστον, χαῖρε ἔμψυχε Βᾶτε καὶ ἀκατάφλεκτε, Χαῖρε ἡ μόνη πρὸς Θεὸν κόσμου Γέφυρα, ἡ μετάγουσα θνητούς, πρὸς τὴν αἰώνιον ζωήν, Χαῖρε ἀκήρατε Κόρη, ἡ ἀπειράνδρως τεκοῦσα, τὴν σωτηρίαν τῶν ψυχῶν ἡμῶν. 

 

Μετὰ την β' Στιχολογίαν
 
Καθίσματα τοῦ Ὁσίου
 
Ἦχος α'  Τὸν τάφον σου Σωτὴρ 
Ἡ δύφωνος Αὐλός, μεγαλόφωνος Σάλπιγξ, Κιθάρα μελουργός, λιγυρὰ θεία Λύρα, Κινύρα παναρμόνιος, μουσικώτατον Ὄργανον, ἐμπνεόμενον, τοῦ Παρακλήτου ταὶς αὔραις, ἀναδέδειξαι, ὧ Ἰωάννη καὶ θέλγεις, ἡμῶν τὰ νοήματα. 

Δόξα... Ὅμοιον
Ὑμνοῦμεν τοὺς σεπτούς, καὶ ἁγίους ἀγῶνας, οὓς ἔτλης ἀληθῶς, ὑπέρ της  Ἐκκλησίας, γεραίροντες ἐν ἄσμασι, τὰ σεπτὰ μελωδήματα, ἃ κατέλιπες, εἰς ὑμνωδίαν Κυρίου, ἀξιάγαστε, καὶ τῶν πιστῶν εὐφροσύνην, Ἰωάννη πανεύφημε. 

Καὶ νύν... Θεοτοκίον
Μητέρα τοῦ Θεοῦ, ἐπιστάμεθα πάντες, Παρθένον ἀληθῶς, καὶ μετὰ τόκον φανεῖσαν, οἱ πόθω καταφεύγοντες, πρὸς τὴν σὴν ἀγαθότητα, σὲ γὰρ ἔχομεν ἁμαρτωλοὶ προστασίαν, σὲ κεκτήμεθα, ἐν πειρασμοῖς σωτηρίαν, τὴν μόνην Πανάμωμον. 

 

Οἱ Κανόνες τῆς Ὀκτωήχου, ἢ τῆς Θεοτόκου εἰς ς' καὶ τῶν Ἁγίων εἰς η'. 
 
Ποίημα Στεφάνου Σαββαϊτου.

 

Ὠδὴ α'  Ἦχος β' 
«Ἐν βυθῷ κατέστρωσε ποτέ, τὴν Φαραωνίτιδα, πανστρατιὰν ἡ ὑπέροπλος δύναμις, σαρκωθεὶς ὁ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

 

Ὦ Τριὰς ὑπέρθεε σεπτή, ἡ τῶν ὑπὲρ ἔννοιαν, τὴν δωρεὰν σοὶς οἰκέταις βραβεύουσα, φωτοφόρον ἔμπνευσον, τὴ ζοφώδει μου, διανοία ἀμάρυγμα, τὴν σὴν εὐφημῆσαι Μάρτυρα, Βαρβάραν τὴν ἀοίδιμον. 

 

Ἐγκωμίων ἅπαντα θεσμόν, ὄντως ὑπερβέβληκε, τῶν σῶν Μαρτύρων ἡ δόξα Φιλάνθρωπε, ἀλλὰ τὸ ἐκ πίστεως κατὰ δύναμιν, δεδεγμένος ἐφύμνιον, ἀντικαταπέμποις, Δέσποτα πλουσίως τὴν ἀντίδοσιν. 

 

Ἀκανθώδους ῥίζης ἐκφυέν, ῥόδον ἱερώτατον, τὴν Ἐκκλησίαν Χριστοῦ εὐωδίασεν, ἡ τῶ ἐρυθήματι, τῆς ἀθλήσεως, φοινιχθεῖσα δι' αἵματος, ἔνδοξος Βαρβάρα, ἣν πέρ ἐπαξίως μακαρίζομεν. 

 

Τοῦ Ὁσίου
 
Ὁ αὐτὸς
Τῶ τοὶς σοὶς ἐπαίνοις ἐγχειρεῖν, μέλλοντι παρείναί σου, ἔδει φωνὴν τὴν μελίρρυτον Ὅσιε, δι' ἦς τὴν ὀρθόδοξον, κατεφαίδρυνας, Ἐκκλησίαν τοὶς ἄσμασι, Πάτερ, Ἰωάννη, ἥτις σου γεραίρει τὸ μνημόσυνον. 

 

Ὡς σοφός, ἀγχίνους τε κριτής, τὴν τῶν ὄντων ἄριστα, φύσιν σκοπῶν, τῶν ἀστάτων προέκρινας τὰ διαιωνίζοντα, τῶν προσκαίρων γάρ, ἀντηλλάξω τὰ κρείττονα, Πάτερ, Ἰωάννη, ὅθεν σὲ καὶ νὺν Χριστὸς ἐδόξασεν. 

Θεοτοκίον
Ἰσωθῆναι πόθον μοὶ ἐνθείς, ὄφις ὁ παμπόνηρος, τῶ Πλαστουργῶ ὦς αἰχμάλωτον ἥρπασε, διὰ σοῦ δὲ Πάναγνε, ἀνακέκλημαι, θεωθεὶς ἀληθέστατα, σὺ γὰρ Θεομῆτορ, τὸν ἐμὲ Θεώσαντα γεγέννηκας. 

 

Τῆς Ἁγίας
 

Ὠδὴ γ' 
«Ἐξήνθησεν ἡ ἔρημος, ὡσεὶ κρίνον Κύριε, ἡ τῶν ἐθνῶν στειρεύουσα, Ἐκκλησία τὴ παρουσία σου, ἐν ἢ ἐστερεώθῃ ἡ καρδία μου». 

 

Τετρωμένη τοῦ πόθου σου, ὡς νυμφίου Δέσποτα, τῶ γλυκυτάτω βέλει, ἡ ἀθληφόρος Βαρβάρα, ἅπασαν πατρικὴν ἀθεϊαν ἑβδελύξατο. 

 

Οὐ τρυφῆς ἡ τερπνότης, οὐκ ἄνθος κάλλους πλούτός τε, οὒχ ἡδοναὶ νεότητος, ἐθελξὰν σε Βαρβάρα ἔνδοξε, τῶ χριστῶ νυμφευθεῖσα καλλιπάρθενε. 

 

Πρὸς τελείους ἀγῶνας, οὐδὲν ἐδείχθη κώλυμα, τὸ ἀσθενὲς τοῦ θήλεος οὗ τὸ νέον τῆς ἡλικίας Χριστέ, ἀκηράτω σου σθένει δυναμούμενον. 

 

Τοῦ Ὁσίου
 
Ὁ αὐτὸς
Ἐσκόρπισας τὸν πλοῦτον, Θεῷ δανείζων, ὅθεν σοί, τῶν οὐρανῶν ηὐτρέπισται, βασιλεία, ἀλλὰ καὶ νύν, ἀμοιβὴν Ἰωάννη, ἐδέξω πολυπλάσιον. 

 

Τῆς σοφίας τὸ τάλαντον, δεδεγμένος πράξεσι, κατακοσμεῖς ἀοίδιμε, Ἰωάννη τὴν Ἐκκλησίαν τοῦ Χριστοῦ, ὃ πολυπλασιάζεις καὶ τὸν βίον λιπῶν. 

Θεοτοκίον
Τὰ τάγματα ἐξέστησαν, τῶν Ἀγγέλων Πάναγνε, καὶ τῶν ἀνθρώπων ἔφριξαν, αἱ καρδίαι ἐπὶ τῶ τόκω σου, διὸ σὲ Θεοτόκον πίστει σέβομεν. 

Ὁ Εἱρμὸς
«Ἐξήνθησεν ἡ ἔρημος, ὡσεὶ κρίνον Κύριε, ἡ τῶν Ἐθνῶν στειρεύουσα, Ἐκκλησία τὴ παρουσία σου, ἐν ἢ ἐστερεώθῃ ἡ καρδία μου». 

 

Κοντάκιον τοῦ Ὁσίου
Ἦχος β'  Τὰ ἄνω ζητῶν 
Δαμάσας πολλοίς, ἱδρῶσι τῆς ἀσκήσεως, τὸ σῶμα τὸ σόν, εἰς ὕψος οὐράνιον, εὐπετῶς ἀνέδραμες, ὅπου μέλη θείά σοὶ δίδονται, ἃ τρανῶς ἐμελώδησας, τοὶς φίλοις Κυρίου Πάτερ Ὅσιε. 

 

Κάθισμα τῆς Ἁγίας
Ἦχος δ'
Ὁ ὑψωθεὶς ἐν τῷ Σταυρῶ 
Τὸν νυμφίον σου Χριστὸν ἀγαπήσασα, τὴν λαμπάδα σου φαιδρὼς εὐτρεπίσασα, ταὶς ἀρεταὶς διέλαμψας Πανεύφημε, ὅθεν εἰσελήλυθας, σὺν αὐτῷ εἰς τοὺς γάμους, τὸ στέφος τῆς ἀθλήσεως, παρ' αὐτοῦ δεξαμένη, ἀλλ' ἐκ κινδύνων λύτρωσαι ἡμᾶς, τοὺς ἐκτελοῦντας Βαρβάρα τὴν μνήμην σου. 

Δόξα... Τοῦ Ὁσίου
Ἦχος πλ. α'
Τὸν συνάναρχον Λόγον 
Τὴν τοῦ βίου ἀπάτην ἀποκρουσάμενος, τὸν Σταυρὸν τοῦ Κυρίου ἀναλαβόμενος, ἀσκητικῶς τὸν πονηρὸν κατεπάλαισας, τῆς ἐρήμου πολιστής, φωστὴρ τοῦ κόσμου νοητῶς, ἀναδειχθεὶς θεοφόρε, διὸ πρέσβευε τῶ Σωτήρι, ἐλεηθῆναι τὰς ψυχὰς ἡμῶν. 

Καὶ νύν... Θεοτοκίον
Τὸ ἐξαίσιον θαῦμα τὸ τῆς συλλήψεως, καὶ ὁ ἄφραστος τρόπος ὃ τῆς κυήσεως, ἐν σοὶ ἐγνώρισται Ἁγνὴ ἀειπάρθενε, Καταπλήττει μου τὸν νοῦν, καὶ ἐξιστὰ τὸν λογισμόν, ἡ δόξα σου Θεοτόκε, τοὶς πάσιν ἐφαπλουμένη, πρὸς σωτηρίαν τῶν ψυχῶν ἡμῶν. 

 

Τῆς Ἁγίας
 

Ὠδὴ δ' 
«Ἐλήλυθας, ἐκ Παρθένου οὐ πρέσβυς οὒκ Ἄγγελος, ἀλλ' αὐτὸς ὁ Κύριος, καὶ ἔσωσας ὅλον μὲ τὸν ἄνθρωπον, διὸ κραυγάζω σοί, Δόξα τὴ δυνάμει σου Κύριε». 

 

Ἐκ Παρθένου, γεννηθεὶς ἐδωρήσω νεάνισι, Παρθένοις τὸ φρύαγμα, καταβαλεῖν τοῦ ἀλάστορος, ὅθεν ἡ καλλίνικος Βαρβάρα, τούτου τὸ θράσος κατεπάτησε. 

 

Τῶ Σταυρῶ σου, τοῦ θανάτου τὴν δύναμιν ἔλυσας, ἐντεῦθεν τοῦ σώματος, Κόρη Χριστὲ ἀφειδήσασα, φέρει γενναιότατα, τοὺς αἰκισμοὺς ἡ Βαρβάρα στερροτάτη φρενί. 

 

Ἡ προμήτωρ, μηχαναὶς τοῦ δολίου θελχθεῖσα τὸ πρίν, τρυφῆς ἐξωστράκισται, τοῦ Παραδείσου, Βαρβάρα δέ, τοῦτον ἐκφαυλίσασα, ἐν οὐρανίῳ νυμφώνι νὺν αὔλίζεται. 

 

Τοῦ Ὁσίου
 
Ὁ αὐτὸς
Διατάξει, τοῦ Χριστοῦ πειθαρχήσας κατέλιπες, τοῦ κόσμου τερπνότητα, πλοῦτον τρυφὴν περιφάνειαν, ὧ τινι ἀράμενος, τὸν σὸν σταυρὸν Ἰωάννη ἠκολούθησας. 

 

Συμπτωχεύσας, εἰς βροτῶν σωτηρίαν πτωχεύσαντι, Χριστῷ συνδεδόξασαι, ὥσπερ αὐτὸς ἐπηγγείλατο, καὶ συμβασιλεύεις δέ, τῶ εἰς ἀεὶ Ἰωάννη βασιλεύοντι. 

Θεοτοκίον
Σὲ λιμένα, σωτηρίας καὶ τεῖχος ἀκράδαντον, Θεοτόκε Δέσποινα, πάντες πιστοὶ ἐπιστάμεθα, σὺ γὰρ ταὶς πρεσβείαις σου, ἐκ κινδύνων λυτροῦσαι τὰς ψυχὰς ἡμῶν. 

 

Τῆς Ἁγίας
 

Ὠδὴ ε' 
«Μεσίτης Θεοῦ, καὶ ἀνθρώπων γέγονας, Χριστὲ ὁ Θεός, διὰ σοῦ γὰρ Δέσποτα, τὴν πρὸς τὸν ἀρχίφωτον Πατέρα σου, ἐκ νυκτὸς ἀγνωσίας, προσαγωγὴν ἐσχήκαμεν». 

 

Θυρίσι τρισί, τὸ λουτρὸν φωτίζεσθαι κελεύσασα, μυστικῶς διέγραψας, Βάπτισμα Βαρβάρα τῆς Τριάδος φωτί, τῶν ψυχῶν σελασφόρον, ὑπάρχον καθαρτήριον. 

 

Μανίαν δεινήν, τοῦ πατρὸς ἐκκλίνουσαν, Βαρβάραν σχισθέν, εὐθὺς ὑπεδέξατο, ὄρος, ὥσπερ πάλαι τὴν ἀοίδιμον, πρωτομάρτυρα θέκλαν, Χριστοῦ τερατουργήσαντος. 

 

Τοῦ ὄντως Θεοῦ, πυρωθεῖσα ζήλω ψευδωνύμων Θεῶν, εἰς αἰσχρὰ ἐνέπτυσε, πρόσωπα Βαρβάρα ἡ Πανεύφημος, καταπαίζουσα Κόρη, τοῦ δῆθεν κοσμοκράτορος. 

 

Τοῦ Ὁσίου
 
Ὁ αὐτὸς
Τῶ φόβω Χριστοῦ, Πάτερ στοιχειούμενος, πρὸς θείαν ζωήν, τῆς σαρκὸς τὸ φρόνημα, ὅλον καθυποτάξας τῶ πνεύματι, τὰς σαυτοῦ Ἰωάννη, αἰσθήσεις καθαιρόμενος. 

 

Καθάρας παντός, μολυσμοῦ τὸ σῶμα, καὶ ψυχὴν καὶ τὸν νοῦν, ἐμμελῶς θεόσοφε, αἴγλην ὑπεδέξω τὴν τρισήλιον, Ἰωάννη λαμπροῖς σε, πλουτίζουσαν χαρίσμασι. 

Θεοτοκίον
Δυσώπει τὸν σόν, Υἱὸν καὶ Κύριον, Παρθένε ἁγνή, αἰχμαλώτοις λύτρωσιν, τοὶς ἐξ ἐναντίας περιστάσεως, ἐπὶ σοὶ πεποιθόσιν, εἰρηνικὴν δωρήσασθαι. 

 

Τῆς Ἁγίας
 

Ὠδὴ ς' 
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

 

Ὡς ὑπέσχου σοφίαν δεδώρησαι, Σῶτερ θεοδίδακτον, τοὶς σὲ κηρύττουσι, δικαστικοῦ πρὸ βήματος, ἧς Βαρβάρα ἡ Μάρτυς ἐμπέπλησται. 

 

Τῶν ἀθέων τὴν πλάνην διήλεγξε, λόγῳ θεοσόφω, Βαρβάρα ἡ ἔνδοξος, ὑπομονὴ τῶν ἔργων δέ, τῶν Τυράννων τὰς φρένας ἐξέστησεν. 

 

Αἰκισμοὶς ἀφειδῶς καταξαίνεσθαι, ῥάκεσι τριχίνοις εὐτόνως τε τρίβεσθαι, διὰ Χριστὸν ἡ ἄμεμπτος, Ἀθληφόρος τὸ σῶμα προδίδωσιν. 

 

Τοῦ Ὁσίου
 
Ὁ αὐτὸς
Ἑλλαμφθεὶς τὴ τοῦ Πνεύματος χάριτι, θείων ἀνθρωπίνων τε, γνῶσιν πραγμάτων τρανῶς, πεπλουτηκῶς τοὶς χρήζουσιν, Ἰωάννη ἀφθόνως μετέδωκας. 

 

Ἐφαμίλλως χοροὶς οὐρανίοις Σοφέ, τῶν Ἐκκλησιῶν ὀρθοδόξων ἐρρύθμισας, χοροστασίας ἄσματα, προσφωνῶν τὴ Τριάδι θεόφθεγκτα. 

Θεοτοκίον
Ἀπειράνδρως Παρθένε ἐκύησας, καὶ διαιωνίζεις Παρθένος ἐμφαίνουσα, τῆς ἀληθοῦς θεότητος, τοῦ Υἱοῦ καὶ Θεοῦ σου τὰ σύμβολα. 

Ὁ Εἱρμὸς 

«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

 

Κοντάκιον  Ἦχος δ'
Ὁ ὑψωθεὶς ἐν τῷ Σταυρῶ 
Τῶ ἐν Τριάδι εὐσεβῶς ὑμνουμένω, ἀκολουθήσασα σεμνὴ Ἀθληφόρε, τὰ τῶν εἰδώλωνέλιπες σεβάσματα, μέσον δὲ τοῦ σκάμματος, ἐναθλοῦσα Βαρβάρα, τυράννων οὐ κατέπτηξας, ἀπειλὰς ἀνδρειόφρον, μεγαλοφώνως μέλπουσα ἀεί, Τριάδα σέβω τὴν μίαν θεότητα. 

Ὁ Οἶκος
Τὴν νυμφευθεῖσαν τῶ Χριστῷ διὰ τοῦ μαρτυρίου, Βαρβάραν συνελθόντες τιμήσωμεν ἀξίως, ὅπως αὐτῆς ταὶς προσευχαὶς λύμης ψυχοφθόρου λυτρωθέντες, καὶ λοιμοῦ, σεισμοῦ τε καὶ καταπτώσεως, τὸν βίον ἐν εἰρήνῃ διέλθωμεν, καταξιωθέντες μετὰ πάντων τῶν Ἁγίων, τῶν ἀπ' αἰῶνος Θεῷ εὐαρεστησάντων, διάγειν ἐν φωτί, καὶ μέλπειν ἀξίως, ἐθαυμάστωσας Σῶτερ τὰ σὰ ἐλέη πᾶσι τοὶς πίστει ὁμολογοῦσι, Τριάδα σέβω τὴν μίαν θεότητα. 

 

Σ υ ν α ξ ά ρ ι ο ν
Τὴ Δ' τοῦ αὐτοῦ μηνός, Ἄθλησις τῆς Ἁγίας Μεγαλομάρτυρος Βαρβάρας. 

Στίχοι
        Ξίφει πατὴρ θύσας σε, Μάρτυς Βαρβάρα, 

        Ὑπῆρξεν ἄλλος Ἀβραὰμ διαβόλου. 

        Βαρβάρα ἀμφὶ τετάρτη χερσὶ τοκῆος ἐτμήθη. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν, Ἰωάννου Μοναχοῦ καὶ πρεσβυτέρου τοῦ Δαμασκηνοῦ. 

Στίχοι
        Πλήσας μελῶν γὴν ἠδέων Ἰωάννης, 

        Κὰν οὔρανοίς ἄνεισι συνθεῖναι μέλη. 

 

Τὴ αὐτὴ ἡμέρα, Μνήμη τοῦ Ὁσίου πατρὸς ἡμῶν, lωάννου, Ἐπισκόπου Πολυβότου, τοῦ θαυματουργοῦ. 

Στίχοι
        Ἐπισκοπὴν γὴς ἐκλιπων Ἰωάννης, 

        Ἐπισκοποῦντος πάντα τέρπεται θέα, 

 

Τὴ αὐτὴ ἡμέρα, ἡ Ἁγία Ἰουλιανὴ ξίφει τελειοῦται. 

Στίχοι
        Ἰουλιανὴν ὡς περιστερὰν δέχου, 

        Εἰμὴ τάχει τέμνοιτο, τρίζουσαν Λόγε. 

 

Τὴ αὐτὴ ἡμέρα, οἱ Ἅγιοι Χριστόδουλος καὶ Χριστοδούλη ξίφει τελειοῦνται. 

Στίχοι
        Συνωνυμῶν σοί, παρθένε Χριστοδούλη, 

        Ὁ Χριστόδουλος, καὶ συναθλεῖ σοὶ ξίφει. 

 

Ὁ ἅγιος νέος Ἱερομάρτυς Σεραφεὶμ ὁ Φαναρίου ἐπίσκοπος, ὁ μαρτυρήσας ἐν ἔτει 1601, σούβλη διαπαρεὶς τελειοῦται. 

Στίχοι
        Ὁ γὴς Σεραφεὶμ θετταλῶν φὺς ὡς κλάδος, 

        Θεῷ Λόγῳ πρόσεισι ῥείθροις αἱμάτων. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

 

Τῆς Ἁγίας
 

Ὠδὴ ζ' 
«Ἀντίθεον πρόσταγμα παρανομοῦντος, τυράννου μετάρσιον, τὴν φλόγα ἀνερρίπισε, Χριστὸς δὲ ἐφήπλωσε θεοσεβέσι Παισί, δρόσον τὴν τοῦ Πνεύματος, ὃ ὧν εὐλογημένος καὶ ὑπερένδοξος». 

 

Ὁ γὴν καταλήψεσθαι καὶ ἐξαλείψειν, τὴν θάλασσαν Τύραννος, εἰκαίως φρυαττόμενος, ὡς παίγνιον πρόκειται, Βαρβάρας κόρης ποσί, τοῦτον ἐκνευρίσας γὰρ Χριστός, ὥσπερ στρουθίον σαθρὸν ἐδέσμευσε. 

 

Πληγαὶς ἀφορήτοις σου καταξανθέντος, τοῦ σώματος ὅλου τε, βαφέντος ἐν αἱμάτων ῥοαίς, λαμπάσιν ὑπέμεινας, φλογιζομένη πλευράς, Μάρτυς παναοίδιμε, Χριστῷ εὐχαριστοῦσα, Βαρβάρα ἔνδοξε. 

 

Ὦ τῆς ἀπανθρώπου τε καὶ ἀναλγήτου, Τυράννων ὠμότητος, καὶ πλείστης ἀθεότητος! μαστοῦς γὰρ τῆς Μάρτυρος, ὡς ἐν μακέλλῳ δεινῶς, ξίφεσι κατέτεμνον, τὸν νοῦν προσερειδούσης τῶ ζωοδότη Χριστῷ. 

 

Τοῦ Ὁσίου
 
Ὁ αὐτὸς
Τῶ ζήλω πυρούμενος τῶν θεομάχων, αἱρέσεων ἅπασαν, κακόνοιαν ἀνέτρεψας, συντόνοις συγγράμμασι, λευκάνας πᾶσι τρανῶς, πάλαι τὰ σποράδην τοὶς σοφοίς, ὧ Ἰωάννη, συγγεγραμμένα ἰσχνῶς. 

 

θερμῶς ἐστηλίτευσας τῶν δυσωνυμων, τροφίμων τοῦ Μάνεντος, τὴν βλάσφημον ἀσέβειαν, νοθεῦσαι πειραθεῖσαν, τὴν Ἐκκλησίαν Χριστοῦ, λόγοις τε καὶ δόγμασιν ὀρθοῖς, ὧ Ἰωάννη, οἷς πὲρ συντέθεικας. 

Θεοτοκίον 

Ἁγίων Ἁγίαν σὲ κατανοοῦμεν, ὡς μόνην κυήσασαν, Θεὸν τὸν ἀναλλοίωτον Παρθένε ἀμόλυντε, Μήτηρ ἀνύμφευτε, πᾶσι γὰρ ἐπήγασας πιστοίς, τὴν ἀφθαρσίαν τῶ θείω τόκω σου. 

 

Τῆς Ἁγίας
 

Ὠδὴ η' 
«Κάμινος ποτέ, πυρὸς ἐν Βαβυλώνι, τὰς ἐνεργείας διεμέριζε, τῶ θείω προστάγματι, τοὺς Χαλδαίους καταφλέγουσα, τοὺς δὲ πιστοὺς δροσίζουσα ψάλλοντας, Εὐλογεῖτε πάντα τὰ ἔργα τὸν Κύριον». 

 

Ὤφθη σοὶ Χριστός, φωτὶ ἐν ἀπροσίτῳ, ἐγκαθειργμένη ὧ Βαρβάρα, φρουρά, θαρρεῖν προτρεπόμενος, καὶ τοὺς μώλωπας ἰώμενος, καὶ χαρμονὴν δωρούμενος, ὅθεν ἀνεπτερώθης, τοῦ σοῦ Νυμφίου τῶ ἐρωτι. 

 

Ἄγγελος φαιδρός, στολὴν φωτοειδῆ σε, διὰ Χριστὸν γεγυμνωμένην, σεμνὴ Βαρβάρα ἠμφίασε, καὶ ὡς νύμφην περιήγαγε, τὰ πάθη τὴ ἐσθήτι γάρ, Μάρτυς συνεξεδύσω, θείαν ἐκστάσα ἀλλοίωσιν. 

 

Δέδεικται σαφῶς, Χριστὲ ἡ πρόρρησίς σου, πεπληρωμένη, πατὴρ τέκνον γάρ, εἰς φόνον προδίδωσιν, αὐτουργός τε τῆς σφαγῆς γεγονῶς, ὁ δείλαιος γεννήτωρ, τῆς σῆς Μάρτυρος, οὐρανίω, ὅθεν πυρὶ κατηνάλωται. 

 

Τοῦ Ὁσίου
 
Ὁ αὐτὸς
Ἤλεγξας σαφῶς, ἐγγράφως, Ἰωάννη, τοῦ Νεστορίου τὴν διαίρεσιν, Σεβήρου τὴν σύγχυσιν, μονοθέλητον παράνοιαν, καὶ πίστιν μονενέργητον, φέγγος ὀρθοδοξίας, πάσιν ἀστράψας τοὶς πέρασιν. 

 

Ἔσπειρεν ἐχθρός, ζιζάνια συνήθως, αἱρετικῶν ἐν Ἐκκλησίᾳ Χριστοῦ, τὴν τούτου προσκύνησιν, ἀθετεῖσθαι ἐν εἰκόσι σεπταίς, ἄλλ, εὗρεν οὐ νυστάζοντα, πάντα δὲ Ἰωάννη, σπόρον σὲ νόθον ἐκτίλλοντα. 

Θεοτοκίον
Σὺ τὸν τοῦ Πατρός, ἀχώριστον ἐν μήτρᾳ, θεανδρικῶς πολιτευσάμενον, ἀσπόρως συνέλαβες, καὶ ἀφράστως ἀπεκύησας Θεογεννῆτορ Πάναγνε, ὅθεν σὲ σωτηρίαν, πάντων ἡμῶν ἐπιστάμεθα. 

Ὁ Εἱρμὸς 

«Κάμινος ποτέ, πυρὸς ἐν Βαβυλώνι, τὰς ἐνεργείας διεμέριζε, τῶ θείω προστάγματι, τοὺς Χαλδαίους καταφλέγουσα, τοὺς δὲ Πιστοὺς δροσίζουσα, ψάλλοντας, Εὐλογεῖτε, πάντα τὰ ἔργα τὸν Κύριον». 

 

Τῆς Ἁγίας
 

Ὠδὴ θ' 
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου, ἡμῖν ἐπέφανε, τὰ ἐσκοτισμένα, συναγαγεῖν τὰ ἐσκορπισμένα, διὸ τὴν πανύμνητον, Θεοτόκον μεγαλύνομεν». 

 

Τὴν ἔνδοξον μέλλουσα, κομίζεσθαι τελείωσιν, διὰ ξίφους Βαρβάρα, τοῦ μαρτυρίου σου, σὺν Ἰουλιανὴ τῶν στεφάνων, μαρτυρικῶς καταξιουμένη, φωνῆς θείας ἤκουσας, τελειούσης τὰς ἐντεύξεις σου. 

 

Πληρῶν σου τὴν αἴτησιν, Βαρβάρα ἀθληφόρε Χριστός, τὰς ἰάσεις βραβεύει, τοὶς ἐκτελούσί σου, πίστει τὴν ἐτήσιον μνήμην, ὡς ἀληθῶς, θαλάσσης γὰρ ψάμμον, τὰ σὰ ὑπερβέβηκεν, εὐκλεῆ τερατουργήματα. 

 

Τῶ σῶ συναφθεῖσα νύν, παντάνακτι νυμφίω Χριστῷ, καὶ ἀστράπτουσα δόξη, Βαρβάρα θείου φωτός, ἐν ἐπουρανίοις θαλάμοις, τοὺς ὑμνητὰς τοὺς σοὺς ἐπυπτεύοις, παθῶν ἀπαλλάττουσα, καὶ προσάγουσα τῶ ζώντι Θεῷ. 

 

Τοῦ Ὁσίου
 
Ὁ αὐτὸς
Ἐδίδαξας ἅπαντας, τοὺς Ἐκκλησίας ἄδειν υἱούς, ὀρθοδόξως Μονάδα τὴν ἐν Τριάδι σεπτήν, σάρκωσιν τοῦ Λόγου τε θείαν, θεολογεῖν, σαφῶς Ἰωάννη, τρανῶν τὰ δυσέφικτα, τοὶς πολλοὶς ἐν ἱεραῖς συγγραφαίς. 

 

Ἁγίων τὰ τάγματα, ὑμνολογήσας Ὅσιε, τὴν ἁγνὴν Θεοτόκον, Χριστοῦ τὸν Πρόδρομον, αὖθις Ἀποστόλους Προφήτας, σὺν Ἀσκηταῖς, σοφοὺς Διδασκάλους, Δικαίους καὶ Μάρτυρας, ἐν ταῖς τούτων νὺν αὐλίζη σκηναίς. 

Θεοτοκίον
Ὡς πόκος Πανάμωμε, τὸν ὄμβρον τὸν οὐράνιον, ἐν γαστρὶ δεξαμένη ἡμῖν ἐκύησας, τὸν τὴν ἀμβροσίαν διδοῦντα, τοὶς εὐσεβῶς, αὐτὸν ἀνυμνοῦσι, καὶ σὲ τὴν πανύμνητον, Θεοτόκον καταγγέλλουσιν. 

Ὁ Εἱρμὸς
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου, ἡμῖν ἐπέφανε, τὰ ἐσκοτισμένα, συναγαγεῖν τὰ ἐσκορπισμένα, διὸ τὴν πανύμνητον, Θεοτόκον μεγαλύνομεν».

 

Ἐξαποστειλάριον τῆς Ἁγίας
Ἐν Πνεύματι τῶ Ἱερῶ 
Τὴν χάριν τῶν ἰάσεων, ἐκ Θεοῦ δεξαμένη, Βαρβάρα παναοίδιμε, τοῦ ἰάσθαι τὰς νόσους, τῶν πίστει προστρεχόντων σοί, τὸν Θεὸν δοξάζουσα, τὸν ἐπὶ πάντων Δεσπότην, ῥύσαι πάντας κινδύνων, λοιμικῆς ἀσθενείας, καὶ ψυχικῶν νοσημάτων. 

Τοῦ Ὁσίου, ὅμοιον
Ἀνέτρεψας σοφία σου, τὰς αἱρέσεις παμμάκαρ, ὧ Ἰωάννη πάνσοφε, καὶ ὀρθόδοξον δόγμα, τή, Ἐκκλησία δέδωκας, τοῦ ὀρθῶς δογματίζειν, καὶ δοξάζειν Τριάδα, Μονάδα τρισυπόστατον, ἐν μιὰ τῇ οὐσία. 

Θεοτοκίον, ὅμοιον
Ἐκύησας Πανάχραντε, τὸν τοῦ τῶ Θεοῦ Θεὸν Λόγον, κόσμω τὴν σωτήριον, ἐκτελοῦντα πανσόφως, οἰκονομίαν ἀρίστην, διὰ τούτό σε πάντες, ὑμνολογοῦμεν ἀξίως, ὡς πρεσβεύουσαν τούτω, λυτρωθῆναι ἡμᾶς νόσων, καὶ παντοίων κινδύνων. 

 

Εἰς τοὺς Αἴνους, ἱστῶμεν Στίχους δ' καὶ ψάλλομεν Στιχηρὰ ἰδιόμελα τῆς Ἁγίας. 
 

Ἦχος α'  Ἀνατολίου
Τῆς γεηρᾶς τρυφῆς, τὴν ἀπόλαυσιν ὑπεριδοῦσα, καὶ πατρὸς τὸν ὄλβον ὁμοῦ τε καὶ δόξαν μισήσασα, τὸν οὐράνιον Νυμφίον ἐπεπόθησας, Βαρβάρα παναοίδιμε, τῶ ξίφει γὰρ τὴν κάραν τμηθεῖσα, σὺν ταὶς φρονίμοις συνεισῆλθες Παρθένοις, τῶ Νυμφίω Χριστῷ, ὅθεν καὶ τὴν λοιμικὴν νόσον ἐκδιώκουσα, τοὺς πιστοὺς θεραπεύεις, ἐνεργεία τοῦ Πνεύματος, καὶ πρεσβεύεις ἀπαύστως, ὑπὲρ τῶν ψυχῶν ἡμῶν. 

Ἦχος β'  Βυζαντίου
Ἡ σχύνθη ὃ βάσκανος ἐχθρός, ὑπὸ γυναικὸς ἡττώμενος, ὅτι τὴν Προμήτορα ἔσχεν ὄργανον πρὸς ἁμαρτίαν, ὁ γὰρ ἐκ Παρθένου σαρκωθεὶς Λόγος τοῦ Πατρός, ἀτρέπτως καὶ ἀφύρτως, ὡς ὅιδε μόνος αὐτός, τὴν κατάραν ἔλυσε τῆς Εὔας καὶ τοῦ Ἀδάμ, Χριστὸς ὁ στεφανώσας ἀξίως, Βαρβάραν τὴν Μάρτυρα, καὶ δι' αὐτὴς δωρούμενος τῶ κόσμω, ἱλασμὸν καὶ τὸ μέγα ἔλεος. 

Ὁ αὐτός, τοῦ αὐτοῦ
Ἡ θεόκλητος Μάρτυς Βαρβάρα, ἐν τῷ σταδίω πάσχουσα ἔλεγε, Δεινὰ μὲν τὰ παρόντα κολαστήρια, ὧ δικαστά, οὐ προκρίνω δὲ ὅλως, τῶν οὐρανίων τὰ ἐπίγεια, διὰ τοῦτο τέμνετε, ξέετε τὰς σάρκας, πυρὶ παραδότε με, χαίρουσα ἀπίω πρὸς τὸν Νυμφίον μου Χριστόν, Ἧς ταὶς ἱκεσίαις Σωτήρ, τὰ ἐλέη σου κατάπεμψον ἡμῖν, καὶ σῶσον τοὺς τὴν ἄθλησιν αὐτῆς, ἐκτελοῦντας πιστῶς. 

Ὁ αὐτός, τοῦ αὐτοῦ
Τὴν πανήγυριν σήμερον τῆς ἀθληφόρου Βαρβάρας, δεῦτε λαοὶ ὑμνήσωμεν, ταύτην γὰρ οὔτε ξίφος, οὔτε πύρ, οὔτε ἄλλη βάσανος, οὔτε τοῦ πολυπλόκου βελίαρ τὰ ἔνεδρα ἐτροπώσατο, Χριστὸν ἱκέτευε Καλλιμάρτυς πανένδοξε, δωρηθῆναι ἡμῖν τὸ μέγα ἔλεος. 

Δόξα... Ἦχος πλ. β' 

Ἰωάννου Μοναχοῦ
Ἀθλητικὴν ὁδεύσασα ὁδόν, προγονικὴν ἐξέφυγες βουλήν, Βαρβάρα πανσεβάσμιε, καὶ ὡς μὲν Παρθένος φρονίμη, λαμπαδηφόρος εἰσῆλθες, εἰς τὰς αὐλὰς τοῦ Κυρίου σου, ὡς δὲ Μάρτυς ἀνδρεία, χάριν ἔλαβες ἰατρεύειν, τῆς σαρκὸς σαθρὰν λύμην, Ἀλλὰ καὶ ἡμᾶς τοὺς ἀνυμνούντάς σε, ψυχικῶν ἀλγηδόνων ἐκλύτρωσαι, ταὶς πρὸς Θεὸν ἱκεσίαις σου. 

Καὶ νύν... Θεοτοκίον
Θεὸν ἐκ σοῦ σαρκωθέντα ἔγνωμεν, Θεοτόκε Παρθένε, αὐτὸν ἱκέτευε, σωθῆναι τὰς ψυχὰς ἡμῶν. 

 

Εἶ βούλεται ὁ Προεστώς, Δοξολογία Μεγάλη. Εἶ δὲ μή, εἰς τὸν Στίχ. Στιχηρὰ τῆς Ὀκτωήχου. 
 
Δόξα... Τοῦ Ὁσίου  Ἦχος πλ. δ' 

 

Τῶν Μοναστῶν τὰ πλήθη, τὸν Καθηγητὴν σὲ τιμῶμεν, Ἰωάννη Πατὴρ ἡμῶν, διὰ σοῦ γὰρ τὴν τρίβον, τὴν ὄντως εὐθεῖαν, πορεύεσθαι ἔγνωμεν, Μακάριος εἶ, τῶ Χριστῷ δουλεύσας, καὶ ἐχθροῦ θριαμβεύσας τὴν δύναμιν, Ἀγγέλων συνόμιλε, Δικαίων ὁμόσκηνε, καὶ Ὁσίων, μεθ' ὧν πρέσβευε τῶ Κυρίω, ἐλεηθῆναι τὰς ψυχὰς ἡμῶν.

 

Καὶ νύν... Θεοτοκίον
 

Εἰς τὴν Λειτουργίαν
 
Τυπικά, καὶ ἀπὸ τοῦ Κανόνος, Ὠδὴ γ' καὶ ς'.
ΤΗ Ε' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Μνήμη τοῦ Ὀσiου καὶ θεοφόρου Πατρὸς ἡμῶν Σάββα τοῦ Ἡγιασμένου. 

ΕΝ ΤΩ ΜΙΚΡΩ ΕΣΠΕΡΙΝΩ
Ἱστῶμεν Στίχους δ' καὶ ψάλλομεν Στιχηρὰ Προσόμοια. 
Ἦχος α'
Πανεύφημοι Μάρτυρες ἡμᾶς ΤΟ ΑΚΟΥΤΕ
Θεωρὸς γεγένησαι νοϊ, νοερῶν δυνάμεων, ὡς πρακτικὸς θεία λόγια, διατιθέμενος, ἐν τῇ σὴ καρδία, ἐν ἢ καὶ ἀνάβασιν, ὡς κλίμακα ἐστήριξας Ὅσιε, Σάββα Πατήρ ἡμῶν, καὶ πρεσβεύεις δωρηθῆναι ἡμῖν, τὴν εἰρήνην, καὶ τὸ μέγα ἔλεος. (Δίς)
Σάββα Ὁσιώτατε τὴν σήν, ἒκ παιδὸς ἀνέθη κας, ζωὴν Χριστῷ τῶ Θεῷ ἡμῶν, ὑφ' οὗ σθενούμενος, τῆς σακρὸς τὰ πάθη, λογισμῶ ὑπέταξας, τὸ χεῖρον ὑποτάττων τῶ κρείττονι, διὸ ἱκέτευε, δωρηθῆναι ταὶς ψυχαὶς ἡμῶν, Τὴν εἰρήνην, καὶ τὸ μέγα ἔλεος. 

Θεόφρον Πατὴρ ἡμῶν φωστήρ, καθωράθης μέγιστος, φωταγωγῶν τὴν ὑφήλιον, θαυμάτων λάμψεσι, καὶ ἐνθέων ἔργων, ὅθεν μετὰ κοίμησιν, τὸ ἄδυτόν σε φῶς ὑπεδέξατο, διὸ ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Ἦχος β'
Ὅσιε Πάτερ, ἐκ βρέφους τὴν ἀρετὴν ἐπιμελῶς ἀσκήσας, ὄργανον γέγονας τοῦ ἁγίου Πνεύματος, καὶ παρ' αὐτοῦ λαβὼν τῶν θαυμάτων τὴν ἐνέργειαν, ἔπεισας τούς ἀνθρώπους καταφρονεῖν τῶν ἠδέων, νὺν δὲ τῶ θείω φωτί, καθαρώτερον ἑλλαμπόμενος, φώτισον καὶ ἡμῶν τὰς διανοίας, Σάββα Πατὴρ ἡμῶν. 

Καὶ νύν... Θεοτοκίον
Τὴν πᾶσαν ἐλπίδα μου, εἰς σὲ ἀνατίθημι, Μήτηρ τοῦ Θεοῦ, φύλαξόν με ὑπὸ τὴν σκέπην σου. 

Ἀπόστιχα Στιχηρὰ
Ἦχος β'  Οἶκος τοῦ Ἐφραθὰ ΤΟ ΑΚΟΥΤΕ
Ὤφθης ἐκ μητρικῶν, σπαργάνων θεοφόρε, ἡγιασμένον σκεῦος, Πατὴρ ἡμῶν καὶ οἶκος, τοῦ παναγίου Πνεύματος. 

Στίχ. Μακάριος ἀνὴρ ὃ φοβούμενος τὸν Κύριον. 

Φέρων ἐν ταῖς χερσί, σοῦ Σάββα τοῦ Κυρίου, Σταυρὸν τὰ τῶν δαιμόνων, φαντάσματα τελείως, Πατὴρ ἡμῶν ἠφάνισας. 

Στίχ. Τίμιος ἐναντίον Κυρίου ὁ θάνατος. 

Δόλους τῶν πονηρῶν, δαιμόνων θριαμβεύσας, τὴ τοῦ Σταυροῦ δυνάμει, ἐτράνωσας τὴν δόξαν, Χριστοῦ Σάββα Πατὴρ ἡμῶν. 

Δόξα... Καὶ νύν... Θεοτοκίον
Δέσποινα ἀγαθή, τὰς ἁγίας σου χείρας, πρὸς τὸν Υἱόν σου ἆρον, τὸν φιλόψυχον Πλάστην, οἰκτειρῆσαι τοὺς δούλους σου. 

Τροπάριον  Ἦχος πλ. δ'
Ταὶς τῶν δακρύων σου ῥοαίς, τῆς ἐρήμου τὸ ἄγονον ἐγεώργησας, καὶ τοὶς ἐκ βάθους στεναγμοίς, εἰς ἑκατὸν τοὺς πόνους ἐκαρποφόρησας, καὶ γέγονας φωστήρ, τὴ οἰκουμένη λάμπων τοὶς θαύμασι, Σάββα Πατὴρ ἡμῶν Ὅσιε, Πρέσβευε Χριστῷ τῶ Θεῷ, σωθῆναι τὰς ψυχὰς ἠιμῶν.

Καὶ Ἀπόλυσις
ΕΝ ΤΩ ΜΕΓΑΛΩ ΕΣΠΕPΙNΩ

Στιχολογοῦμεν τὴν α' στάσιν τοῦ Μακάριος ἀνήρ. Εἰς δὲ τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
Ἦχος πλ. α'  Ὅσιε Πάτερ ΤΟ ΑΚΟΥΤΕ
Σάββα θεόφρον, τῶν Ἀγγέλων Ἰσοστάσιε, ὁμόσκηνε Ὁσίων, συνόμιλε Προφητῶν, Μαρτύρων Ἀπόστόλων συγκληρονόμε, φῶς τὸ ἀνέσπερον, ὁ νὺν κατοικῶν, οὗ ταὶς φρυκτωρίαις, λαμπόμενος ταὶς θείαις, τῶ ἀκροτάτω τῶν ἐφετῶν, ὁ παρεστὼς παρρησία λελαμπρυσμένος, καὶ ἐνηδόμενος αὐτοῦ ταὶς θεωρίαις, καὶ ἐντρυφῶν αὐτοῦ, τῶ κάλλει ἀνενδότως, Χριστὸν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία Ὁμόνοιαν, εἰρήνην, καὶ μέγα ἔλεος. 

Σάββα παμμάκαρ, ἐγκρατείας λύχνος ἄσβεστος, φωστὴρ τῶν Μοναζόντων ὁ διαυγέστατος, ἀγάπης φρυκτωρίαις λελαμπρυσμένος, πύργος ἀκλόνητος τῆς ὑπομονῆς, ἔρεισμα καὶ σθένος, τῶν πίστει σε τιμώντων, τῶν ἰαμάτων ὁ θησαυρός, ὁ πολιστὴς τῆς ἐρήμου ὡς ἀληθῶς, ὁ ὡς Παράδεισον αὐτὴν ἔνθεον δείξας, θείους προσφέρουσαν, καρπούς τῶν σωζομένων, Χριστὸν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία, ὁμόνοιαν, εἰρήνην, καὶ μέγα ἔλεος. 

Σάββα θεόφρον, ἀρετῶν στῦλος ὁ πύρινος, πυρσὸς ὁ ἐκ θαλάσσης, τῆς κοσμικῆς τοὺς λαούς, λιμένα πρὸς τὸν θεῖον καθοδηγῶν, πλάνης τὰ πνεύματα ὁ καταβαλών, Πνεύματος Ἁγίου τὸ καθαρὸν δοχεῖον, ὁ ποδηγέτης τῶν Μοναστῶν, ἠκριβωμένη τε στάθμη τῆς ἐγκρατείας, τῆς ταπεινώσεως, περίβλεπτον τὸ ὕψος, κρήνη ἡ βρύουσα, ἰάσεων πελάγη, Χριστὸν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία, ὁμόνοιαν, εἰρήνην, καὶ μέγα ἔλεος. 

Δόξα... Ἦχος πλ. β'
Τὸ κατ' εἰκόνα τηρήσας ἀλώβητον, νοῦν ἡγεμόνα κατὰ παθῶν ὀλεθρίων, ἀσκητικῶς ἐνστησάμενος, εἰς τὸ καθ' ὁμοίωσιν ὡς δυνατὸν ἀνελήλυθας, ἀνδρικῶς γὰρ τήν φύσιν ἐκβιασάμενος, ἔσπευσας τὸ χεῖρον καθυποτάξαι τῶ κρείττονι, καὶ τὴν σάρκα δουλῶσαι τῶ πνεύματι, Ὅθεν Μοναζόντων, ἀνεδείχθης ἀκρότης, πολιστὴς τῆς ἐρήμου, εὐδρομούντων ἀλείπτης, κανων ἀρετῆς ἀκριβέστατος, καὶ νὺν ἐν οὐρανοῖς, τῶν ἐσόπτρων λυθέντων Μακάριε, καθαρῶς ἐποπτεύεις, τὴν ἁγίαν Τριάδα, ἐντυγχάνων ἀμέσως, ὑπὲρ τῶν πίστει καὶ πόθω τιμώντων σε. 

Καὶ νύν... Θεοτοκίον
Τὶς μὴ μακαρίσει σε, Παναγία Παρθένε; τὶς μὴ ἀνυμνήσει σου τὸν ἀλόχευτον τόκον; ὁ γὰρ ἀχρόνως ἐκ Πατρὸς ἐκλάμψας Υἱὸς μονογενής, ὁ αὐτὸς ἐκ σοῦ τῆς Ἁγνῆς προῆλθεν, ἀφράστως σαρκωθείς, φύσει Θεὸς ὑπάρχων, καὶ φύσει γενόμενος ἄνθρωπος δι' ἡμᾶς, οὒκ εἰς δυάδα προσώπων τεμνόμενος, ἀλλ' ἐν δυάδι φύσεων ἀσυγχύτως γνωριζόμενος, Αὐτὸν ἱκέτευε, σεμνὴ Παμμακάριστε, ἐλεηθῆναι τὰς ψυχὰς ἡμῶν. 

Εἴσοδος. Φῶς ἱλαρόν, τὸ Προκείμενον τῆς ἡμέρας, καὶ τὰ Ἀναγνώσματα.
Σοφίας Σολομῶντος τὸ Ἀνάγνωσμα
(Κέφ. 3, 1-9)
Δικαίων ψυχαὶ ἐν χειρὶ Θεοῦ, καὶ οὐ μὴ ἄψηται αὐτῶν βάσανος. Ἔδοξαν ἐν ὀφθαλμοῖς ἀφρόνων τεθνάναι, καὶ ἑλογίσθη κάκωσις ἡ ἔξοδος αὐτῶν, καὶ ἡ ἀφ' ἡμῶν πορεία σύντριμμα, οἱ δὲ εἰσιν ἐν εἰρήνῃ. Καὶ γὰρ ἐν ὄψει ἀνθρώπων ἐὰν κολασθῶσιν, ἡ ἐλπὶς αὐτῶν ἀθανασίας πλήρης. Καὶ ὀλίγα παιδευθέντες, μεγάλα εὐεργετηθήσονται, ὅτι ὁ Θεὸς ἐπείρασεν αὐτους, καὶ εὗρεν αὐτοὺς ἀξίους ἑαυτοῦ. Ὡς χρυσὸν ἐν χωνευτηρίῳ ἐδοκίμασεν, αὐτούς, καὶ ὡς ὁλοκαρπωμα θυσίας προσεδέξατο αὐτούς. Καὶ ἐν καιρῷ ἐπισκοπῆς αὐτῶν ἀναλάμψουσι, καὶ ὡς σπινθῆρες ἐν καλάμῃ διαδραμοῦνται. Κρινοῦσιν ἔθνη, καὶ κρατήσουσι λαῶν, καὶ βασιλεύσει αὐτῶν Κύριος εἰς τούς αἰῶνας. Οἱ πεποιθότες ἐπ' αὐτὸν συνήσουσιν ἀλήθειαν, καὶ οἱ πιστοὶ ἐν ἀγάπῃ προσμενοῦσιν αὐτῷ, ὅτι χάρις καὶ ἔλεος ἐν τοῖς ὁσίοις αὐτοῦ, καὶ ἐπισκοπὴ ἐν τοῖς ἐκλεκτοὶς αὐτοῦ.

Σοφίας Σολομῶντος τὸ Ἀνάγνωσμα
(Κέφ. 5, 15-23 & 6, 1-3)
Δίκαιοι εἰς τὸν αἰῶνα ζῶσι, καὶ ἐν Κυρίῳ ὁ μισθὸς αὐτῶν, καὶ ἡ φροντὶς αὐτῶν παρὰ Ὑψίστω. Διὰ τοῦτο λήψονται τὸ βασίλειον τῆς εὐπρεπείας, καὶ τὸ διάδημα τοῦ κάλλους ἐκ χειρὸς Κυρίου, ὅτι τὴ δεξιὰ αὐτοῦ σκεπάσει αὐτούς, καὶ τῶ βραχίονι ὑπερασπιεῖ αὐτῶν. Λήψεται πανοπλίαν, τὸν ζῆλον αὐτοῦ, καὶ ὁπλοποιήσει τὴν κτίσιν εἰς ἄμυναν ἐχθρῶν. Ἐνδύσεται θώρακα, δικαιοσύνην, καὶ περιθήσεται κόρυθα, κρίσιν ἀνυπόκριτον. Λήψεται ἀσπίδα ἀκαταμάχητον, ὁσιότητα, ὀξυνεῖ δὲ ἀπότομον ὀργὴν εἰς ῥομφαίαν, συνεκπολεμήσει αὐτῷ ὁ κόσμος ἐπὶ τοὺς παράφρονας. Πορεύσονται εὔστοχοι βολίδες ἀστραπῶν, καὶ ὡς ἀπὸ εὐκύκλου τόξου τῶν νεφῶν, ἐπὶ σκοπὸν ἀλοῦνται, καὶ ἐκ πετροβόλου θυμοῦ πλήρεις ῥιφήσονται χάλαζαι. Ἀγανακτήσει κατ' αὐτῶν ὕδωρ θαλάσσης, ποταμοὶ δὲ συγκλύσουσιν ἀποτόμως. Ἀντιστήσεται αὐτοῖς πνεῦμα δυνάμεως καὶ λαῖλαψ ἐκλικμήσει αὐτούς, καὶ ἐρημώσει πᾶσαν τὴν γὴν ἀνομία, καὶ ἡ κακοπραγία περιτρέψει θρόνους δυναστῶν. Ἀκούσατε οὖν βασιλεῖς καὶ σύνετε, μάθετε δικασταὶ περάτων γής. Eνωτίσασθε οἱ κρατοῦντες πλήθους, καὶ γεγαυρωμένοι ἐπὶ ὄχλοις ἐθνῶν. Ὅτι ἐδόθη παρὰ Κυρίου ἡ κράτησις ὑμῖν, καὶ ἡ δυναστεία παρὰ Ὑψίστου.

Σοφίας Σολομῶντος τὸ Ἀνάγνωσμα
(Κέφ. 4, 7-15)
Δίκαιος, ἐὰν φθάση τελευτῆσαι, ἐν ἀναπαύσει ἔσται. Γῆρας γὰρ τίμιον οὗ τὸ πολυχρόνιον, οὐδὲ ἀριθμῶ ἐτῶν μεμέτρηται. Πολιὰ δὲ ἐστι φρόνησις ἀνθρώποις, καὶ ἡλικία γήρως βίος ἀκηλίδωτος. Εὐάρεστος Θεῷ γενόμενoς, ἠγαπήθη, καὶ ζῶν μεταξὺ ἁμαρτωλῶν, μετετέθη. Ἡρπάγη, μὴ κακία ἀλλάξη σύνεσιν αὐτοῦ, ἢ δόλος ἀπατήση ψυχὴν αὐτοῦ, βασκανία γὰρ φαυλότητος ἀμαυροὶ τὰ καλά, καὶ ῥεμβασμὸς ἐπιθυμίας μεταλλεύει νοῦν ἄκακον. Τελειωθεὶς ἐν ὀλίγῳ, ἐπλήρωσε χρόνους μακρούς, ἀρεστὴ γὰρ ἣν Κυρίω ἡ ψυχὴ αὐτοῦ, διὰ τοῦτο ἔσπευσεν ἐκ μέσου πονηρίας. Οἱ δὲ λαοὶ ἰδόντες καὶ μὴ νοήσαντες, μηδὲ θέντες ἐπὶ διανοία τὸ τοιοῦτον, ὅτι χάρις καὶ ἔλεος ἐν τοῖς ὁσίοις αὐτοῦ, καὶ ἐπισκοπὴ ἐν τοῖς ἐκλεκτοὶς αὐτοῦ.

Εἰς τὴν Λιτὴν
Στιχηρὰ' ἰδιόμελα  Ἦχος β'
Ἀσκητικὸν γυμνάσιον συγκροτήσας ἐπὶ γῆς, Ὅσιε Σάββα, τῶν παθῶν τὰς προσβολάς, ἐν τῇ ῥοὴ τῶν δακρύων σου, πάσας ἀπήμβλυνας, Κλῖμαξ θεία καὶ σεπτή, εἰς οὐρανούς ἀνάγουσα, τοὶς πάσιν ἐγνωρίσθη, ὁ θεόληπτος βίος σου, Εὐσεβείας γὰρ καρποὺς ἐν αὐτῷ ἐνδειξάμενος, θεραπεύεις δι' αὐτῶν τὰς ἀσθενείας τῶν παθῶν, τῶν πιστῶς ἐκβοώντων σοί, Χαίροις τῆς Ἑῴας ἀστὴρ χρυσαυγέστατος, καὶ τῶν Μοναζόντων λαμπαδοῦχε καὶ ποιμήν, Χαίροις Ἀοίδιμε, τὸ τῆς ἐρήμου κάλλιστον θρέμμα, καὶ τῆς Ἐκκλησίας ἀκράδαντον ἔρεισμα, Χαίροις τῶν πλανωμένων ὁ μέγας ὁδηγός, Χαίροις τὸ ἡμέτερον καύχημα, καὶ τῆς οἰκουμένης φαιδρὸν ἀγαλλίαμα. 

Ὁ αὐτὸς
Τὸν ἐπὶ γῆς Ἄγγελον, καὶ ἐν οὐρανοῖς ἄνθρωπον Θεοῦ, τοῦ κόσμου τὴν εὐκοσμίαν, τὴν τρυφὴν τῶν ἀγαθῶν καὶ τῶν ἀρετῶν, τῶν Ἀσκητῶν τὸ καύχημα, Σάββαν τιμήισωμεν, πεφυτευμένος γὰρ ἐν τῷ οἴκω τοῦ Θεοῦ, ἐξήνθησε δικαίως, καὶ ὡσεὶ κέδρος ἐν ἐρήμῳ, ἐπλήθυνε τὸ ποίμνιον τοῦ Χριστοῦ, τῶν λογικῶν προβάτων, ἐν ὁσιότητι καὶ δικαιοσύνη. 

Ἦχος ὁ αὐτὸς
Ὅσιε Πάτερ, ἐκ βρέφους τὴν ἀρετὴν ἐπιμελῶς ἀσκήσας, ὄργανον γέγονας τοῦ Ἁγίου Πνεύματος καὶ παρ' αὐτοῦ λαβὼν τῶν θαυμάτων τὴν ἐνέργειαν, ἔπεισας τοὺς ἀνθρώπους καταφρονεῖν τῶν ἠδέων, νὺν δὲ τῶ θείω φωτί, καθαρώτερον ἑλλαμπόμενος, φώτισον καὶ ἡμῶν τὰς διανοίας, Σάββα Πατὴρ ἡμῶν. 

Δόξα... Ἦχος ὁ αὐτός. Θεοφάνους.

Τῶν ὑπὲρ νοῦν ἀγαθῶν δεξάμενος ἔρωτα, πάντα τὰ ἐν τῷ κόσμω τερπνὰ ὑπερεῖδες θεόληπτε, ἐντεῦθεν γὰρ τῶ καρπῶ οὐχ ἐάλως, καθάπερ Ἀδὰμ τὸν ὄφιν δὲ ἐναποκρουσάμενος δι' ἐγκρατείας, ἀγγελικῶς τὸν βίον διήνυσας, καὶ νὺν ἐν οὐρανοῖς αὐλίζη, ἐπαπολαύων τοῦ ξύλου τῆς ζωῆς, Θεὸν ἰλεούμενος ὑπὲρ ἡμῶν, τῶν πιστῶς ἐκτελούντων, ἡγιασμένε Σάββα τὴν μνήμην σου. 

Καὶ νύν... Θεοτοκίον
Τὴν πᾶσαν ἐλπίδα μου εἰς σὲ ἀνατίθημι, Μήτηρ τοῦ Θεοῦ, φύλαξόν με ὑπὸ τὴν σκέπην σου.

Εἰς τὸν Στίχ. Στιχηρὰ Προσόμοια. 
Ἦχος πλ. α'  Αὐτόμελον
Χαίροις ἀσκητικῶν ἀληθῶς, ἀγωνισμάτων τὸ εὐῶδες κειμήλιον, σταυρὸν γὰρ ἐπ' ὤμων ἄρας, καὶ τῶ Δεσπότη Χριστῷ, σεαυτὸν Παμμάκαρ ἀναθέμενος, σαρκὸς κατεπάτησας, τὸ χαμαίζηλον φρόνημα, ταὶς ἀρεταὶς δέ, τὴν ψυχὴν κατελάμπρυνας, καὶ πρὸς ἔνθεον, ἀνεπτέρωσας ἔρωτα, Ὅθεν τὴν παναγίαν σου, κυκλοῦντες πανεύφημε, λάρνακα Σάββα τῆς θείας, φιλανθρωπίας αἰτούμεθα, τυχεῖν σαὶς πρεσβείαις, καὶ τῶ κόσμω δωρηθῆναι τὸ μέγα ἔλεος. 

Στίχ. Τίμιος ἐναντίον Κυρίου ὁ θάνατος τῶν ὁσίων αὐτοῦ.

Ἄνθραξ θεοφεγγὴς τῶ πυρί, προσομιλήσας θεοφόρε τοῦ Πνεύματος, ἐδείχθης ἓν κόσμω Σάββα, καταλαμπρύνων ψυχάς, τῶν πιστῶς θεόφρον προσιόντων σοί, πρὸς φῶς ὁδηγῶν αὐτούς, τὸ ἀνέσπερον Ὅσιε, ἐρημικοὺς δέ, δροσιζόμενος ἄνωθεν, θεία χάριτι κατεμάρανας ἄνθρακας, Ὅθεν καὶ τὸν τῆς νίκης σοί, προδήλως δεδώρηται στέφανον Πάτερ τῆς θείας, δικαιοσύνης ὁ πρύτανις, Χριστός, ὃν δυσώπει, ταὶς ψυχαὶς ἡμῶν δοθῆναι, τὸ μέγα ἔλεος. 

Στίχ. Μακάριος ἀνὴρ ὁ φοβούμενος τὸν Κύριον. 

Κλῖμαξ οὐρανομήκης σαφῶς, ἡ πολιτεία σου θεόφρον γεγένηται, δι' ἧσπερ πρὸς ὕψος ἤρθης, καὶ τῶ Δεσπότη Χριστῷ, ὁμιλεῖν παμμάκαρ κατηξίωσαι, τὸν νοῦν ἑλλαμπόμενος, ταὶς ἐκεῖθεν ἑλλάμψεσι, μαρμαρυγαὶς δέ, ταὶς αὐτοῦ φωτιζόμενος, τὴν ἰσάγγελον, ἐκομίσω φαιδρότητα, ὧ καὶ νὺν παριστάμενος, ἱκέτευε Ὅσιε, τοὺς ἐκτελοῦντας τὴν θείαν, καὶ πανσεβάσμιον μνήμην σου, σὺν σοὶ παραστῆναι, καὶ τῶ κόσμω δωρηθῆναι, τὸ μέγα ἔλεος. 

Δόξα,.. Ἦχος πλ. δ'
Τῶν Μοναστῶν τὰ πλήθη, τὸν Καθηγητὴν σὲ τιμῶμεν, Σάββα Πατὴρ ἡμῶν, διὰ σοῦ γὰρ τὴν τρίβον, τὴν ὄντως εὐθεῖαν, πορεύεσθαι ἔγνωμεν, Μακάριος εἶ, τῶ Χριστῷ δουλεύσας, καὶ ἐχθροῦ θριαμβεύσας τὴν δύναμιν, Ἀγγέλων συνόμιλε, Δικαίων ὁμόσκηνε, καὶ Ὁσίων, μεθ' ὧν πρέσβευε τῶ Κυρίω, ἐλεηθῆναι τὰς ψυχὰς ἡμῶν. 

Καὶ νύν... Θεοτοκίον
Ἀνύμφευτε Παρθένε, ἡ τὸν Θεὸν ἀφράστως συλλαβοῦσα σαρκί, Μήτηρ Θεοῦ τοῦ Ὑψίστου, σῶν οἰκεκετῶν παρακλήσεις δέχου Πανάμωμε, ἡ πᾶσι χορηγοῦσα, καθαρισμόν τῶν πταισμάτων, νὺν τὰς ἡμῶν ἱκεσίας προσδεχομένη, δυσώπει σωθῆναι πάντας ἡμᾶς. 

Ἀπολυτίκιον  Ἦχος πλ. δ'
Ταὶς τῶν δακρύων σου ῥοαίς, τῆς ἐρήμου τὸ ἄγονον ἐγεώργησας, καὶ τοὶς ἐκ βάθους στεναγμοίς, εἰς ἑκατὸν τοὺς πόνους ἐκαρποφόρησας, καὶ γέγονας φωστήρ, τὴ οἰκουμένη λάμπων τοὶς θαύμασι, Σάββα Πατὴρ ἡμῶν Ὅσιε, Πρέσβευε Χριστῷ τῶ Θεῷ, σωθῆναι τὰς ψυχὰς ἠιμῶν. 

Δόξα... Καὶ νύν... Θεοτοκίον
Ὁ δι' ἡμᾶς γεννηθεὶς ἐκ Παρθένου, καὶ σταύρωσιν ὑπομεῖνας ἀγαθέ, ὁ θανάτω τὸν θάνατον σκυλεύσας, καὶ Ἔγερσιν δείξας ὡς Θεός, μὴ παρίδης οὓς ἔπλασας τῇ χειρί σου, δεῖξον τὴν φιλανθρωπίαν σου ἐλεῆμον, δέξαι τὴν τεκούσάν σε Θεοτόκον πρεσβεύουσαν ὑπὲρ ἡμῶν καὶ σῶσον Σωτὴρ ἡμῶν, λαὸν ἀπεγνωσμένον.

Καὶ Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν α' Στιχολογίαν
Kάθισμα  Ἦχος α'
Τὸν τάφον σου Σωτὴρ ΤΟ ΑΚΟΥΤΕ
Τὸν βίον εὐσεβῶς, ἐπὶ τῆς γῆς ἐκτελέσας, δοχεῖον καθαρόν, σὺ τοῦ Πνεύματος ὤφθης, φωτίζων τοὺς ἐν πίστει σοί, προσιόντας Μακάριε, ὅθεν αἴτησαι, τὸν σόν Δεσπότην φωτίσαι, τὰς ψυχὰς ἡμῶν, τῶν ἀνυμνούντων σὲ Σάββα, θεόφρον Πατὴρ ἡμῶν. 

Θεοτοκίον
Μητέρα σὲ Θεοῦ, ἐπιστάμεθα πάντες, παρθένον ἀληθῶς, καὶ μετὰ τόκον φανεῖσαν, οἱ πόθω καταφεύγοντες, πρὸς τὴν σὴν ἀγαθότητα, σὲ γὰρ ἔχομεν, ἁμαρτωλοὶ προστασίαν, σὲ κεκτήμεθα, ἐν πειρασμοῖς σωτηρίαν, τὴν μόνην Πανάμωμον. 

Μετὰ τὴν β' Στιχολογίαν
Κάθισμα
Τὴν Σοφίαν καὶ Λόγον ΤΟ ΑΚΟΥΤΕ
Τὸν Σταυρὸν τοῦ Κυρίου ἄρας Σοφέ, καὶ αὐτῷ μέχρι τέλους ἀκολουθῶν, τὸν νοῦν οὐχ ὑπέστρεψας, ἐντῶ κόσμω θεόσοφε, ἐγκρατεία καὶ πόνοις, τὰ πάθη ἐνέκρωσας, καὶ ναὸν ἡτοίμασας, σαυτὸν τῶ Κυρίω σου, ὅθεν χαρισμάτων, ἀμοιβὴν ἐκομίσω, ἰάσθαι νοσήματα, καὶ διώκειν τὰ πνεύματα, θεοφόρε μακάριε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἄγίαν μνήμην σου. 

Θεοτοκίον
Τὴν Σοφίαν καὶ Λόγον ἐν σῇ γαστρί, συλλαβοῦσα ἀφράστως Μήτηρ Θεοῦ, τῶ κόσμω ἐκύησας, τὸν τὸν κόσμον κατέχοντα, καὶ ἐν ἀγκάλαις ἔσχες, τὸν πάντας συνέχοντα, τὸν τροφοδότην πάντων, καὶ Πλάστην τῆς κτίσεως, ὅθεν δυσωπῶ σε, Παναγία Παρθένε, ῥυσθῆναι πταισμάτων μου, ὅταν μέλλω παρίστασθαι, πρὸ προσώπου τοῦ Κτίστου μου, Δέσποινα Παρθένε Ἁγνή, τὴν σὴν βοήθειαν τότε μοὶ δώρησαι, καὶ γὰρ δύνασαι, ὅσα θέλεις Πανάμωμε. 

Μετὰ δὲ τὸ Πολυέλεον
Κάθισμα   Ἦχος δ'
Τὴν Σοφίαν καὶ Λόγον ΤΟ ΑΚΟΥΤΕ
Τὰ ἐπίγεια πάντα καταλιπῶν, καὶ ἐν κόσμῳ ὑπάρχων σωματικῶς, τῶ πνεύματι γέγονας, τῶν Ἀγγέλων συμμέτοχος, τὰ γὰρ παρόντα πάθη νεκρώσας τοῦ σώματος, τῆς Τριάδος ἐδείχθης θεράπων Μακάριε, Ὅθεν καὶ νοσούντων, θεραπεύεις τὰ πάθη, καὶ λόγῳ τὰ πνεύματα, ἀπελαύνεις τὴ χάριτι, θεοφόρε Πατὴρ ἡμῶν. Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν... Θεοτοκίον
Τὴν οὐράνιον Πύλην καὶ Κιβωτόν, τὸ πανάγιον Ὄρος, τὴν φωταυγῆ, Νεφέλην ὑμνήσωμεν, τὴν οὐράνιον Κλίμακα, τὸν λογικὸν Παράδεισον, τῆς Εὔας τὴν λύτρωσιν, τῆς οἰκουμένης πάσης, τὸ μέγα Κειμήλιον, ὅτι σωτηρία, ἐν αὐτῇ διεπράχθη, τοῦ κόσμου καὶ ἄφεσις, τῶν πολλῶν ἐγκλημάτων, διὰ τοῦτο βοῶμεν αὐτή, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δωρήσασθαι, τοὶς προσκυνοῦσιν ἐν πίστει, τὸν ἄχραντον τόκον σου. 

Οἱ Ἀναβαθμοί, τὸ α' Ἀντίφωνον τοῦ δ' Ἤχου.
Ἀντίφωνον Α'
        Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

        Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα ἅπασαν τὴν κτίσιν, πρὸς ζωογονίαν.

Προκείμενον  Ἦχος δ'
Τίμιος ἐναντίον Κυρίου ὁ θάνατος. 

Στίχ. Τὶ ἀνταποδώσωμεν τῶ Κυρίω. 

Τό, Πᾶσα πνοή. Εὔαγγέλιον Ὁσιακόν, καὶ ὁ Ν'. 
Δόξα... Ταὶς τοῦ σου Ὁσίου...

Καὶ νύν... Ταὶς τῆς Θεοτόκου...

Εἶτα το, ἰδιόμελον  Ἦχος πλ. β'
Ὅσιε Πάτερ, εἰς πᾶσαν τὴν γὴν ἐξῆλθεν ὁ φθόγγος τῶν κατορθωμάτων σου, δι' ὧν ἐν τοῖς οὐρανοὶς εὗρες μισθὸν τῶν καμάτων σου, Τῶν δαιμόνων ὤλεσας τὰς φάλαγγας, τῶν Ἀγγέλων ἔφθασας τὰ τάγματα, ὧν τὸν βίον ἀμέμπτως ἐζήλωσας, Παρρησίαν ἔχων πρὸς Χριστὸν τὸν Θεόν, εἰρήνην αἴτησαι ταὶς ψυχαὶς ἤμών. 

Ὁ Κανὼν τῆς Θεοτόκου καὶ τοῦ Ἁγίου, οὗ ἡ Ἀκροστιχίς. 
Τον Πανάριστον ἐν Ἀσκηταῖς Σάβαν ἔξοχα μέλπω. Θεοφάνους

Ὠδὴ α'  Ἦχος πλ. δ' ΤΟ ΑΚΟΥΤΕ
«Ἁρματηλάτην Φαραω ἐβύθισε, τερατουργοῦσα ποτέ, Μωσαϊκὴ ῥάβδος, σταυροτύπως πλήξασα, καὶ διελοῦσα θάλασσαν, Ἰσραὴλ δὲ φυγάδα, πεζὸν ὀδιτην διέσωσεν, ἄσμα τῶ Θεῷ ἀναμέλποντα». 

Τὴ φωταυγεία τοῦ Ἁγίου Πνεύματος, Σάββα καταύγασον, τοὺς εὐσεβεῖς πόθω, ὕμνοις εὐφημούντάς σε, τῶν Ἀσκητῶν τὸ καύχημα, Μοναζόντων τὸ κλέος, τὸν τῆς ἐρήμου κοσμήτορα, τὸν τῆς παρθενίας Διδάσκαλον. 

Ὅλον τὸν πόθον πρὸς Θεὸν ἀνέτεινας, ἀπὸ νεότητος, καὶ πρὸς αὐτὸν ἔχων, πάσάν σου τὴν ἔφεσιν, τὰ τῆς σαρκὸς κινήματα, καὶ παθῶν τὰς ἐφόδους, δι' ἐγκρατείας ἐνέκρωσας, Σάββα θεοφόρε πανεύφημε. 

Νενικηκως τὸν τῶ καρπῶ κρυπτόμενον, ὄφιν ἐπάτησας, καὶ τοὺς αὐτοῦ βρόχους, κούφως ὑπερβέβηκας, θεοσεβείας πτέρυξιν, ἀνιπτάμενος Πάτερ, ζωὴν δὲ χαίρων ἐτρύγησας, ἀπὸ τοῦ φυτοῦ τοῦ τῆς γνώσεως. 

Περιλαμπόμενος φωτὶ τῆς χάριτος, τὸ πὺρ εἰσέδραμες, ὥσπερ οἱ τρεῖς παῖδες, μεῖνας ἀκατάφλεκτος, σὲ τοῦ Θεοῦ φυλάξαντος, καὶ μηνύσαντος πᾶσι, τὴν ἐσομένην σοὶ ὕστερον, Πάτερ προκοπὴν καὶ λαμπρότητα. 

Θεοτοκίον
Ἀκατασχέτοις καθ' ἡμῶν ὁ θάνατος, ὁρμαὶς ἐκέχρητο, ἀλλὰ τῶ σῶ τόκω προσεγγίσας ὤλετο, καὶ προσβαλων κατήργηται, Θεοτόκε Παρθένε, ζωὴν γὰρ ὄντως ἀϊδιον, σεσωματωμένην γεγέννηκας. 

Ὠδὴ γ' ΤΟ ΑΚΟΥΤΕ
«Ὁ στερεώσας κατ' ἀρχάς, τοὺς οὐρανοὺς ἐν συνέσει, καὶ τὴν γὴν ἐπὶ ὑδάτων ἑδράσας, ἐν τῇ πέτρα μὲ Χριστέ, τῶν ἐντολῶν σου στήριξον, ὅτι οὐκ ἔστι πλήν σου, ἅγιος μόνε Φιλάνθρωπε». 

Νοῦν ἡγεμόνα τῶν παθῶν, Πανόλβιε καταστήσας, βραβευτὴς δικαιοσύνης ἐδείχθης, τῶ γὰρ κρείττονι σαφῶς, τὸ χεῖρον καθυπέταξας, ὅθεν ὡς φοῖνιξ Πάτερ, ἐν τοῖς ἐρήμοις ἐξήνθησας. 

Ἀκολουθῆσαι διαγνούς, τοὶς ἴχνεσι τοῦ Δεσπότου, μετανάστης τῆς πατρίδος ἐγένου, καὶ τὴν ἔρημον οἰκῶν, τὸ τρόπαιον ἀνέστησας, κατὰ τῶν ἀντιπάλων, θεία δυνάμει ῥωννύμενος. 

Ῥωμαλεότητι φρενῶν, Παμμάκαρ ὠχυρωμένος, τὰς ποικίλας τοῦ ἐχθροῦ μεθοδείας, ἐθριάμβευσας σοφέ, καὶ πάσιν ἐφανέρωσας, καὶ τὴν ὀφρὺν ἐκείνου τὴν ἐπηρμένην κατέβαλες. 

Ἱλαρωτάτη σὲ ψυχή, καὶ προσηνεῖ διαθέσει, ἀρεταὶς κατακοσμούμενον βλέπων, ὁ λαμπρότατος φωστήρ, Εὐθύμιος ἐδέξατο, φωτιστικῶς θεσπίζων, τὴν σὴν Παμμάκαρ φαιδρότητα. 

Θεοτοκίον
Σωτηριώδους δι' ἡμᾶς, τοῦ Λόγου οἰκονομίας, φωτεινὴ σὺ Μητροπάρθενε πύλη, ἐγνωρίσθης ἀληθῶς, σὺ γὰρ ἡμῖν εἰσήγαγες, τὴν νοητὴν ἀκτῖνα, τῆς ὑπερθέου θεότητος. 

Κάθισμα   Ἦχος πλ. δ'
Τὴν Σοφίαν καὶ Λόγον ΤΟ ΑΚΟΥΤΕ
Τοὺς θορύβους τοῦ βίου καταλιπῶν, τὸν σταυρόν σου ἐπ' ὤμων ἀναλαβῶν, ὅλον ἀνατέθεικας, σεαυτὸν τῶ Κυρίω σου, καὶ σαρκὸς δὲ ἔξω, καὶ κόσμου γενόμενος, τοῦ Ἁγίου ἐγένου, συνόμιλος Πνεύματος, ὅθεν καὶ πρὸς ζῆλον, τοὺς λαοὺς διεγείρων, τὰς πόλεις ἐκένωσας, καὶ ἐρήμους ἐπόλισας, θεοφόρε Πατὴρ ἡμῶν, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν... Θεοτοκίον
Τὴν ψυχήν μου Παρθένε τὴν ταπεινήν, ἀπὸ βρέφους μολύνας ὁ μιαρός, καὶ λόγοις καὶ πράξεσιν, ἐμαυτὸν κατερρύπωσα, καὶ οὐκ ἔχω τὶ πράξω, ἢ ποῦ καταφεύξομαι, ἀλλ' οὔδ' ἄλλην ἐλπίδα, πλήν σου Κόρη ἐπίσταμαι, Φεῦ μοὶ ὁ ἀχρεῖος! διὰ τοῦτο ἱκέτης, πρὸς σὲ τὴν Πανάχραντον, νὺν προστρέχω καὶ δέομαι, ὁμολογῶν σοὶ τό, Ἥμαρτον, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δοθήναί μοί, εἰς σὲ γὰρ πάσας Παρθένε, τὰς ἐλπίδας ἀνέθηκα. 

Ὠδὴ δ' ΤΟ ΑΚΟΥΤΕ
«Σύ μου ἰσχὺς Κύριε, σύ μου καὶ δύναμις, σὺ Θεός μου, σύ μου ἀγαλλίαμα, ὁ Πατρικοὺς κόλπους μὴ λιπῶν, καὶ τὴν ἡμετέραν, πτωχείαν ἐπισκεψάμενος, διὸ σύν τῶ Προφήτη, Ἀββακοὺμ σοὶ κραυγάζω, Τὴ δυνάμει σου δόξα Φιλάνθρωπε». 

Τὴν τῆς ψυχῆς, ἀνακαθαίρων κατάστασιν, καὶ πλατύνων, θείοις θεωρήμασι, χωρητικήν, ταύτην ἀληθῶς, θείων χαρισμάτων, εἰργάσω θεομακάριστε, ἁφὴ δὲ τῶν χειρῶν σου, ἀσθενοῦντας ἰάσω, μιμητὴς τοῦ Δεσπότου γενόμενος. 

Ὁ κατὰ σοῦ, Πάτερ δεινῶς θρασυνόμενος, κατεπόθη, ὡς Δαθὰν ὃ δείλαιος, ὡς Ἀβειρῶν ἐξαφανισθείς, σὲ γὰρ ἀοράτως, ἡ θεία χάρις ἐφύλαττε, πολλῶν προνοουμένη διὰ σοῦ σωζομένων, καὶ τοὶς σοὶς ἑπομένων διδάγμασι. 

Νόμω Θεοῦ, παιδαγωγήσας θεσπέσιε, τὰς αἰσθήσεις, πρὸς τὴν κατανόησιν, τῶν ἀσωμάτων καὶ νοητῶν, σοῦ ἐπιτηδεῖαν, κατέστησας τὴν διάνοιαν, προβαίνων ἀνενδότως, ἀπὸ δόξης εἰς δόξαν, ἐκ δυνάμεως Πάτερ εἰς δύναμιν. 

Εὐεργετεῖν, τοὺς ὁμοφύλους προθέμενος, ἐν ἐρήμῳ, πόλεις ὤκοδόμησας, θεοπρεπεῖς καὶ ψυχωφελεῖς καὶ ἐν γῆ διψώσῃ, πηγὰς ὑδάτων ἐξήγαγες, καὶ ὄμβρους οὐρανόθεν, παραδόξως θεόφρον, ἐν ἀνύδροις χωρίοις κατήγαγες. 

Θεοτοκίον
Νεοθαλής, ἀθανασίας Παράδεισος, καὶ ὡραῖος, ὄντως ἀναδέδειξαι, ξύλον ζωῆς, ἐν σοὶ φυτευθέν, θεαρχικωτάτως, κυοφοροῦσα καὶ τίκτουσα, τὸ πάσιν ἀποστάζον, ζωηφόρους ἐλπίδας, τοὶς πιστῶς Θεοτόκον φρονούσί σε. 

Ὠδὴ ε' ΤΟ ΑΚΟΥΤΕ
«Ἴνα τὶ μὲ ἀπώσω, ἀπὸ τοῦ προσώπου σου τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον, ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὄδούς μου κατεύθυνον δέομαι». 

Ἀκλινεῖ διανοία, πρὸς τὸν σὸν ποθούμενον ἀνατεινόμενος, παρ' αὐτοῦ τὴν χάριν, τῶν μεγίστων θαυμάτων τὴν ἄφθονον, ἐκομίσω Πάτερ, καὶ τοὺς πιστῶς προσερχομένους, συμπαθῶς ἐθεράπευσας Ὅσιε. 

Σαρκικῶν βαρημάτων, ὄγκον ἀποθέμενος, σκεῦος θεότευκτον, ἐκλογῆς ἐγένου, τοῦ ἁγίου θεσπέσιε Πνεύματος, ἀποχὴ βρωμάτων, καὶ προσευχὴ καὶ καρτερία, καὶ ταπεινοφροσύνη κοσμούμενος. 

Κῆρυξ θείων δογμάτων, μεγαλοφωνότατος κεχειροτόνησαι, τῶν Συνόδων Πάτερ, τῶν Ἁγίων συνήγορος γέγονας, Βασιλεῖς σοφίζων, οἷς ἐμφανῶς χάριτι θεία, τειχιζόμενος ὤφθης μακάριε. 

Ἡ θεόθεν δοθεῖσα, χάρις σοὶ θεόπνευστε διαβεβόηται, διεδόθη πάσιν, εἰς τὰ τῆς οἰκουμένης ἀκρότατα, ἐναργεῖς ποιοῦσα, θεοπρεπῶς τὰς ἀποδείξεις, τῶν θαυμάτων τὴν θείαν ἐνεργειαν. 

Θεοτοκίον
Τῶν πιστῶν ἡ προστάτις, τεῖχος ἀκατάλυτον, τῶν εὐφημούντων σε, ἡ παντὶ τῶ γένει, τῶν ἀνθρώπων φανεῖσα σωτήριος, ὡς Θεὸν τεκοῦσα, σωματικῶς ἐπιφανέντα, τήν ψυχήν μου διάσωσον Πάναγνε. 

Ὠδὴ ς' ΤΟ ΑΚΟΥΤΕ
«Iλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπάκουσόν μου, Ὁ Θεὸς τῆς σωτηρίας μου». 

Ἀγάπην πρὸς τὸν Θεόν, καὶ τὸν πλησίον κτησάμενος, τοῦ Νόμου καὶ Προφητῶν, πληροῖς τὸ κεφάλαιον, τὴν γὰρ ὑπερέχουσαν, πασῶν ἀσυγκρίτως, ἀρετὴν Πάτερ κατώρθωσας. 

Ἰσάγγελον ἐπὶ γῆς, σὺ πολιτείαν διήνυσας, ἰσάγγελον δὲ τιμήν, Χριστὸς σοὶ δεδώρηται, Ἁγίων τὰ τάγματα, συνοδοιποροῦντα, τὴ ψυχή σου παρασχόμενος. 

Σοφίας γόνος ὀφθείς, ἀρχὴν σοφίας ἐπόθησας, τὸν φόβον τὸν τοῦ Θεοῦ, ὧ καὶ στοιχειούμενος, πρὸς τὴν τελειότητα, τὴν ἐνδεχομένην, τοὶς ἀνθρώποις Πάτερ ἔφθασας. 

Θεοτοκίον
Σωτήρα καὶ Λυτρωτήν, Θεὸν τῶν ὅλων καὶ Κύριον, τεκοῦσα διὰ σαρκός, ἡμῖν ὁμιλήσαντα, διάσωσον Πάναγνε, τοὺς προσκαλουμένους, ἐκ κινδύνων σὲ τὴν Δέσποιναν. 

Κοντάκιον  Ἦχος πλ. δ'
Τὴ ὑπερμάχω ΤΟ ΑΚΟΥΤΕ
Ὡς ἀπὸ βρέφους τῶ Θεῷ θυσία ἄμωμος, προσενεχθεὶς δι' ἀρετῆς, Σάββα μακάριε, τῶ σὲ πρὶν γεννηθῆναι ἐπισταμένω, ἐχρημάτισας Ὁσίων ἐγκαλλώπισμα, πολιστὴς τε τῆς ἐρήμου ἀξιέπαινος, διὸ κράζω σοί, Χαίροις Πάτερ ἀοίδιμε. 

Ὁ Οἶκος
Σοφίας ὑπάρχων βλάστημα, Σάββα Ὅσιε, παιδιόθεν ἐπόθησας Σοφίαν τὴν ἐνυπόστατον, ἢ συνοικήσασά σοί, ἀπὸ γὴς σε ἐχώρισε, καὶ πρὸς ὕψος ἀνήγαγεν, ἐξ ἀϋλων ἀνθέων πλέξασα στέφανον, καὶ τὴ σὴ ἐπιθεῖσα ἡγιασμένη κάρα θεόφρον, ὦπερ κεκοσμημένος, ἐξιλέωσαι τὸ θεῖον, τοῦ δοθήναί μοὶ σοφίαν λόγου ἐπαξίως, ὅπως ἀνυμνήσω τὴν ἁγίαν σου κοίμησιν, ἣν ἐδόξασε Χριστὸς ὁ Θεὸς ἡμῶν, διὸ καὶ ἡμεῖς κράζομέν σοί, Χαίροις Πάτερ ἀοίδιμε. 

Συναξάριον
Τὴ Ε' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Σάββα τοῦ Ἡγιασμένου. 

Στίχοι
        Ψυχὴν ὄπισθεν τοῦ Θεοῦ κολλῶν πάλαι, 

        Ἔμπροσθεν αὐτοῦ νὺν παρίσταται Σάββας. 

        Θεσπεσίοιο πόλου πέμπτη Σάββας ἐντὸς ἐσήχθη. 

Τὴ αὐτὴ ἡ μέρα, Μνήμη τοῦ ἁγίου μάρτυρος Ἀναστασίου. 

Στίχοι
        Ἀναστάσιον τιμῶ ὡς σεβόμενον, 

        Τὴν ἀνάστασιν τοῦ Χριστοῦ καὶ Θεοῦ μου. 

Τὴ αὐτὴ ἡμέρα, ὁ Ἅγιος Μάρτυς Διογένης, λιθοβοληθείς, τελειοῦται. 

Στίχοι
        Χαίρων ὑπ' ἀνδρῶν ἐνδιδύσκεται πλάνων, 

        Χιτῶνα Μάρτυς λάϊνον Διογένης. 

Τὴ αὐτὴ ἡμέρα, ὁ Ἅγιος Μάρτυς, Ἀβέρκιος ξίφει τελειοῦται. 

Στίχοι
        Ἔπαθλον Ἀβέρκιε σοὶ τομῆς μέγα. 

        Οὐ γὰρ κότινος, οὐρανὸς δὲ τὸ στέφος. 

Τὴ αὐτὴ ἡμέρα, ὁ Ὅσιος Nόννος ἐν εἰρήνῃ τελειοῦται. 

Στίχοι
        Φυγόντα Nόννον ἀντικειμένου πέδην, 

        Πεδοῦσι νεκρὸν κείμενον ταὶς κειρίαις. 

Μνήμη τοῦ Ὀοίου Πατρὸς ἡμῶν Νεκταρίου τοῦ ἓν τῶ κελλίω τοῦ Ἰάγαρι, κειμένω κατὰ τὰς Καρεὰς τοῦ Ἄθω, ἀσκήσαντος ἐν ἔτει 1470. 

Ὁ Ὅσιος Φιλόθεος ὃ Καρεώτης, ὁ χρηματίσας πνευματικὸς Πατὴρ τοῦ ἀνωτέρω Νεκταρίου, ὁ καὶ προορατικοῦ χαρίσματος ἠξιωμένος, ἐν εἰρήνῃ τελειοῦται. 

Οἱ Ἅγιοι Ὅσιοι Μάρτυρες, οἱ ἐν τοῖς κελλίοις τοῦ Ἄθω κατοικοῦντες, οἱ τοὺς Λατινόφρονας ἐλέγξαντες, τὸν Βασιλέα, φημί, Μιχαὴλ καὶ τὸν Πατριάρχην Βέκκον, ὁ μὲν πρῶτος ἀγχόνη, οἱ δὲ λοιποὶ ξίφει τελειοῦνται. 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

Ὠδὴ ζ' ΤΟ ΑΚΟΥΤΕ
«Θεοῦ συγκατάβασιν, τὸ πὺρ ἠδέσθη ἐν Βαβυλώνι ποτέ, διὰ τοῦτο οἱ Παῖδες, ἐν τῇ καμίνω ἄγαλλομένω ποδί, ὡς ἐν λειμώνι χορεύοντες ἔψαλλον, Εὐλογητὸς ὃ Θεός, ὁ τῶν Πατέρων ἡμῶν». 

Ἀπέθου τὰ πρόσκαιρα, τῶν αἰωνίων διαμειβόμενος, σὺν Ἀγγέλοις χορεύεις, ὡς τῶν Ἀγγέλων πολιτευσάμενος, τὴν πολιτείαν, μεθ' ὧν καὶ συνέψαλλες, Εὐλογητὸς ὁ Θεός, ὁ τῶν Πατέρων ἡμῶν. 

Βοᾷ χαριστήρια, ἡ σὴ μεγίστη Λαύρα καὶ πάντιμος, οἰκιστὴν σε καὶ κτίστην, καὶ πολιοῦχον προβαλλομένη Σοφέ, καὶ καυχωμένη κραυγάζει πρὸς Kύριον, Εὐλογητός ὁ Θεός, ὁ τῶν Πατέρων ἡμῶν. 

Ἀπαύστως ἱκέτευε, Σάββα θεόφρον ὑπὲρ τῆς ποίμνης σου, ἐκτενῶς τε δυσώπει, τοὺς σοὺς καμάτους διαιωνίζειν ἀεί, καρποφοροῦντας, τοὺς πόθω κραυγάζοντας, Εὐλογητός ὁ Θεός, ὁ τῶν Πατέρων ἡμῶν. 

Θεοτοκίον
Νυμφῶνα πανάχραντον, τῆς ὑπὲρ λόγον Λόγου σαρκώσεως, καὶ Παστάδα καὶ θρόνον, ὀρθὰ φρονοῦντες σὲ ὀνομάζομεν, καὶ γεγηθότες, τῶ τόκω σου ψάλλομεν, Εὐλογητός ὃ Θεός, ὁ τῶν Πατέρων ἡμῶν. 

Ὠδὴ η' ΤΟ ΑΚΟΥΤΕ
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

Ἐν εὐφροσύνῃ Ὅσιε, τῶν Ἁγίων τὰ τάγματα, τῆς καθαρωτάτης, σοῦ ψυχῆς προτρέχουσιν, εἰς τόπον ἀνέσεως, εἰς φωτεινὰ σκηνώματα, ἔνθα τῶν Ἁγίων, οἱ χοροὶ ποδηγοῦντες, μεθ' ὧν νὺν ἀναμέλπεις, Ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

Ξένα τὰ σὰ θαυμάσια, τοὺς γὰρ θήρας ἡμέρωσας, προκατηρεμίσας, τῶν παθῶν τὰ κύματα, προλέγεις τὰ μέλλοντα, προφητικῶ χαρίσματι, στίφη τῶν δαιμόνων, φυγαδεύων ἐλαύνεις, εὐτόνοις ἀγρυπνίαις, προσευχαὶς καὶ νηστείαις, Σταυροῦ τε τὴ ἀμάχω, δυνάμει θεοφόρε. 

Ὁ Μωϋσῆ τὸ πρότερον, ἀπὸ στύλου φθεγγόμενος, στῦλον ἀπὸ γής, εἰς οὐρανοὺς ὁλόφωτον, ἐκτεῖνας σοὶ ἔδειξεν, ἔνθα καὶ νὺν κατάκειται, τὸ καρτερικόν σου, καὶ πολύαθλον σῶμα, ὧ πίστει παρεστῶτες, εὐσεβῶς μελωδοῦμεν, Λαὸς ὑπερυψοῦτε, Χριστὸν εἰς τοὺς αἰῶνας. 

Χαρμονικῶς ἡ μνήμη σου, ἐκτελεῖται Πανεύφημε, τὴν χαροποιὸν γὲρ ἀρετὴν ἐνδέδυσαι, τὸ ὄντως ἱμάτιον, τοῦ σωτηρίου καὶ καθαρόν, καὶ φωτοειδῆ τῆς εὐφροσύνης χιτῶνα, ὧ νὺν ὡραϊσμένως, μελωδεῖς ἀνενδότως, Λαὸς ὑπερυψοῦτε, Χριστὸν εἰς τοὺς αἰῶνας. 

Θεοτοκίον
Ἀπειρογάμως τέτοκας, καὶ Παρθένος διέμεινας, καὶ τῶ ξένω τόκω σου, συνήψας ἅπαντα, τὸν χρόνιον πόλεμον, καὶ τὴν μακρὰν διάστασιν λύσασα, Χριστὸν τὸν τῆς εἰρήνης δοτήρα, βαστάζοντα ἐν κόλποις, ὃν πιστῶς εὐλογοῦντες, σὲ πόθω ἀνυμνοῦμεν, τὴν μόνην Θεοτόκον. 

Ὠδὴ θ' ΤΟ ΑΚΟΥΤΕ
«Ἐξέστη ἐπὶ τούτω ὁ οὐρανός, καὶ τῆς γῆς κατεπλάγη τὰ πέρατα, ὅτι Θεός, ὤφθη τοὶς ἀνθρώποις σωματικῶς, καὶ ἡ γαστήρ σου γέγονεν, εὐρυχωροτέρα τῶν οὐρανῶν, διὸ σὲ Θεοτόκε, Ἀγγέλων καὶ ἀνθρώπων, ταξιαρχίαι μεγαλύνουσιν». 

Μυρίζει σου ἡ θήκη πνευματικήν, εὐωδίαν πλουσίως εὐφραίνουσα, τοὺς σοὺς υἱούς, σὲ περιεστώτας εἰλικρινῶς, ἐνθυμουμένους Ὅσιε, τὴν Ἀγγελικήν σου διαγωγήν, καὶ τὴν σοὶ δεδομένην, λαμπρότητα καὶ δόξαν, καὶ τὴν ἀϊδιον τερπνότητα. 

Ἐρράγη ἐν ἐρήμῳ ὕδωρ καὶ γῆ, ἡ διψῶσα εἰς ἕλη ἐγένετο, ταὶς προσευχαίς, μετασκευασθεῖσα Πάτερ ταὶς σαίς, ἀσκητικαὶ γὰρ φάλαγγες, ταύτην κατοικοῦσι ποταμηδόν, ἡ χώρα Ἰορδάνου, ἐξήνθησεν ὡς κρίνον, ἀρδευομένη τοὶς σοὶς δάκρυσι. 

Λαμπρότης τῶν Ἁγίων ἐν οὐρανοῖς, ὡς δικαίω σοὶ Πάτερ ἀνέτειλε, τὸν γὰρ Χριστόν, τὴν δικαιοσύνην τὴν ἀληθῆ, περιφανῶς ἠγάπησας, οὗ τὴν πολιτείαν ἰχνηλατῶν, τὴν τούτου ζωηφόρον, Παμμάκαρ ἐμιμήσω, ὡς δυνατὸν σοὶ ἃγ ἰότητα. 

Πλουσίως θεοφόρε λάμπων φωτί, καὶ χορείας Ἀγγέλων Θεώμενος, φωτοειδεῖς, περιπολευούσας τὸ τρισσὸν φῶς, καὶ δεχομένας χάριτι, τὰς τῆς θεοπτίας ἐπιβολάς, μὴ παύση ἱκετεύων, ἀφέσεως πταισμάτων, ἀξιωθῆναι τοὺς ὑμνούντάς σε. 

Θεοτοκίον
Ὠράθης ὧ Παρθένε Μήτηρ Θεοῦ, ὑπὲρ φύσιν τεκοῦσα ἐν σώματι, τὸν ἀγαθόν, Λόγον ἐκ καρδίας τῆς ἑαυτοῦ, ὃν ὁ Πατὴρ ἠρεύξατο, πάντων πρὸ αἰώνων ὡς ἀγαθός, ὅν νὺν καὶ τῶν σωμάτων, ἐπέκεινα νοοῦμεν, εἶ καὶ τὸ σῶμα περιβέβληται. 

Ἐξαποστειλάριον
Ἐν Πνεύματι τῶ Ἱερῶ ΤΟ ΑΚΟΥΤΕ
Τὴν ἔρημον ἐπόλισας, τρόποις ἐν φιλοσόφοις, Πατέρων τὸ ἀγλάϊσμα, Σάββα Πάτερ θεόφρον, καὶ ταύτην ἀπετέλεσας, νοητὸν Παράδεισον, κομώσαν ἄνθεσι θείοις, μονοτρόπων τῶ πλήθει, τῶν ἀξίως τελούντων, τὴν σὴν σεβάσμιον μνήμην. 

Ἕτερον, Φῶς ἀναλλοίωτoν Λόγε ΤΟ ΑΚΟΥΤΕ
Ἡ ἔρημος εὐφραινέσθω, καὶ ἐξανθείτω ὡς κρίνον, ὅτι ἐπλήθυνας ταύτης, τὰ τέκνα Σάββα θεόφρον, ἡ χώρα τοῦ Ἰορδάνου, ἀγαλλιάσθω νὺν χαρμοσύνως, ἐπὶ τὴ θεία σου μνήμη. 

Θεοτοκίον
Χρυσοπλοκώτατε Πύργε, καὶ δωδεκάτειχε Πόλις, ἡλιοστάλακτε θρόνε, Καθέδρα τοῦ Βασιλέως, ἀκατανόητον θαῦμα ! πῶς γαλουχεῖς τὸν Δεσπότην. 

Εἰς τοὺς Αἴνους ἱστῶμεν Στίχους δ' καὶ ψάλλομεν Στιχηρὰ Προσόμοια. 
Ἦχος α'  Τῶν οὐρανίων ταγμάτων ΤΟ ΑΚΟΥΤΕ
Ὁ ὑπερόπτης τῶν κάτω, καὶ παρεπίδημος, ὁ ἐραστὴς τῶν ἄνω, καὶ ἐρημοπολίτης, Σάββας ὁ θεόφρων, πάντας ἡμᾶς, ἑορτᾶσαι προτρέπεται, τῆς πρὸς Θεὸν ἐκδημίας αὔτού πιστῶς, τὴν ἡμέραν τὴν σεβάσμιον. (Δίς)
Ἔξω σαρκὸς καὶ τοῦ κόσμου, ταὶς ἀρεταὶς γεγονῶς, καὶ δι' αὐτῶν δοξάσας, ἐπὶ γῆς διὰ βίου, τὸν Κύριον τῆς δόξης, Πάτερ σοφέ, κατ' ἀξίαν δεδόξασαι, καὶ ἰαμάτων ἐδείχθης θεία πηγή, παρ' αὐτοῦ Σάββα θεόληπτε. 

Μέτριος ἄκακος πρᾶος, ἁπλοῦς ἡσύχιος, ὡς χρηματίσας Πάτερ, ὑπὲρ ἄνθρωπον ὄντως, καὶ ἄϋλος ἐν ὕλῃ, οἸκος Θεοῦ, καθωράθης πανάξιος, τὰς ἐξ αὔτού προϊούσας σοὶ δωρεάς, συμπαθῶς διαπορθμεύων ἡμῖν. 

Δόξα... Ἦχος πλ. β'
Ὅσιε Πάτερ, εἰς πᾶσαν τὴν γὴν ἐξῆλθεν, ὁ φθόγγος τῶν κατορθωμάτων σου, δι' ὧν ἐν τοῖς οὐρανοίς, εὗρες μισθὸν τῶν καμάτων σου, Τῶν δαιμόνων ὤλεσας τὰς φάλαγγας, τῶν Ἀγγέλων ἔφθασας τὰ τάγματα, ὧν τὸν βίον ἀμέμπτως ἐζήλωσας, Παρρησίαν ἔχων πρὸς Χριστὸν τὸν Θεόν, εἰρήνην αἴτησαι ταὶς ψυχαὶς ὑμῶν. 

Καὶ νύν... Θεοτοκίον
Θεοτόκε, σὺ εἶ ἡ ἄμπελος ἡ ἀληθινή, ἡ βλαστήσασα τὸν καρπὸν τῆς ζωῆς. Σὲ ἱκετεύομεν, πρέσβευε, Δέσποινα, μετὰ τῶν Ἀποστόλων, καὶ πάντων τῶν Ἁγίων, ἐλεηθῆναι τὰς ψυχὰς ἡμῶν.

Δοξολογία μεγάλη, καὶ Ἀπόλυσις. 
Εἰς τὴν Λειτουργίαν, τὰ Τυπικά, καὶ ἀπὸ τοῦ Κανόνος Ὠδὴ γ' καὶ ς'. 
ΤΗ ΣΤ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Μνήμη τοῦ ἐν Ἁγίοις Πατρὸς ἡμῶν Νικολάου, Ἀρχιεπισκόπου Μύρων τῆς Λυκίας, τοῦ θαυματουργοῦ. 

ΕΝ ΤΩ ΜΙΚΡΩ ΕΣΠΕΡΙΝΩ

Ἱστῶμεν Στίχους δ' καὶ ψάλλομεν Στιχηρὰ Προσόμοια. 
Ἦχος δ' 
Ὡς γενναῖον ἐν Μάρτυσιν ΤΟ ΑΚΟΥΤΕ
Μύρω θείω σὲ ἔχρισε, θεία χάρις τοῦ Πνεύματος, Μύρων προεδρεύσαντα καὶ μυρίσαντα, ταὶς ἀρεταὶς Ἱερώτατε, τοῦ κόσμου τὰ πέρατα, ἡδυπνόοις τε εὐχαίς, τὰ δυσώδη διώκοντα, πάθη πάντοτε, διὰ τούτό σε πίστει εὐφημοῦμεν, καὶ τελούμέν σου τὴν μνήμην, τὴν παναγίαν Νικόλαε. (Δίς)
Ὡς λαμπτήρά σε ἄδυτον, ὡς φωστήρα παγκόσμιον, ἐν τῷ στερεώματι ἀναλάμψαντα, τῆς Ἐκκλησίας Νικόλαε, καὶ κόσμον φωτίζοντα, καὶ κινδύνων χαλεπῶν, τὴν ἀχλύν ἀπελαύνοντα, καὶ ἐξαίροντα, ἀθεϊας χειμῶνα καὶ γαλήνην, ἐργαζόμενον βαθεῖαν, χρεωστικῶς μακαρίζομεν. 

Καὶ παρὼν καὶ φαινόμενος, ἐν ὀνείροις Νικόλαε, τοὺς ἀδίκως μέλλοντας θνήσκειν ἔσωσας, ὡς συμπαθὴς ὡς φιλάγαθος, ὡς ῥύστης θερμότατος, ὡς προστάτης ἀληθής, τῶν πιστῶς ἐξαιτούντων σου, τὴν ἀντίληψιν, Ἱερώτατε Πάτερ τῶν Ἀγγέλων, συμπολῖτα Ἀποστόλων καὶ Προφητῶν ἰσοστάσιε. 

Δόξα... Ἦχος πλ. β' 

Κληρονόμε Θεοῦ, συγκληρονόμε Χριστοῦ, λειτουργὲ Κυρίου, Ἅγιε Νικόλαε, κατὰ τὸ ὄνομά σου, οὕτω καὶ ἡ πολιτεία σου, συνεξέλαμψε γὰρ τὴ πολιὰ ἡ σύνεσις, ἐμαρτύρει τὸ φαιδρὸν τοῦ προσώπου σου, τῆς ψυχῆς τὸ ἀνεξίκακον, ἐβεβαίου τὴν πραότητα, τοῦ λόγου τὸ ἥσυχον, ἡ ζωή σου ἔνδοξος, καὶ ἡ κοίμησις μετὰ Ἁγίων, Πρέσβευε ὑπὲρ τῶν ψυχῶν ἡμῶν. 

Καὶ νύν... Θεοτοκίον
Θεοτόκε, σὺ εἶ ἡ ἄμπελος ἡ ἀληθινή, ἡ βλαστήσασα τὸν καρπὸν τῆς ζωῆς. Σὲ ἱκετεύομεν, πρέσβευε, Δέσποινα, μετὰ τῶν Ἀποστόλων, καὶ πάντων τῶν Ἁγίων, ἐλεηθῆναι τὰς ψυχὰς ἡμῶν.

Εἰς τὸν Στίχον, Στιχηρὰ
Ἦχος πλ. β' 
Τριήμερος ἀνέστης Χριστὲ ΤΟ ΑΚΟΥΤΕ
Νικόλαε μακάριε, προσπίπτοντά με οἴκτειρον, δέομαί σου, καὶ τὰ ὄμματα σοφέ, φώτισον τῆς ψυχῆς μου, ἵνα καθαρῶς βλέψω, τὸν φωτοδότην καὶ οἰκτίρμονα. 

Στίχ. Τίμιος ἐναντίον Κυρίου ὁ θάτος τοῦ Ὁσίου αὐτοῦ. 

Ἐχθρῶν ἐπιζητούντων με, κακοποιῆσαι Ἅγιε, ἐξελοῦ με, παρρησίαν πρὸς Θεόν, ὡς ἔχων Ἱεράρχα, Νικόλαε παμμάκαρ, καὶ ἐξ ἀνδρῶν αἱμάτων σώσόν με. 

Στίχ. Οἱ Ἱερεῖς σου Κύριε ἐνδύσονται δικαιοσύνην. 

Λιμένα σὲ ἀχείμαστον, καὶ τεῖχος ἀπροσμάχητον, Ἱεράρχα, σὲ κεκτήμεθα πιστοί, καὶ πύργον ἀσφαλείας, καὶ θύραν μετανοίας, καὶ ὁδηγὸν ψυχῶν καὶ πρόμαχον. 

Δόξα... Καὶ νύν... Θεοτοκίον
Ζηλώσας ὁ ἀντίδικος, τὴν ποίμνην Πανάχραντε, καθ' ἑκάστην, ἐκζητεῖ ὁ πονηρός, κατάβρωμα ποιῆσαι, ἀλλὰ σὺ Θεοτόκε, τῆς τούτου βλάβης ἐξελοῦ ἡμᾶς. 

Ἀπολυτίκιον  Ἦχος δ' 

Κανόνα πίστεως καὶ εἰκόνα πραότητος, ἐγκρατείας Διδάσκαλον, ἀνέδειξέ σε τὴ ποίμνη σου, ἡ τῶν πραγμάτων ἀλήθεια, διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Νικόλαε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν.

Καὶ Ἀπόλυσις
ΕΝ ΤΩ ΜΕΓΑΛΩ ΕΣΠΕΡΙΝΩ
Στιχολογοῦμεν τὴν α' στάσιν τοῦ, Μακάριος ἀνήρ. 
Εἰς δὲ τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
Ἦχος β'  Ὅτε ἐκ τοῦ ξύλου σὲ νεκρὸν ΤΟ ΑΚΟΥΤΕ
Μύροις, παροικησας αἰσθητῶς, μύρον ἀληθῶς ἀνεδείχθης, μύρω χρισθεὶς νοητῶ Ἅγιε Νικόλαε, Ἀρχιεράρχα Χριστοῦ, καὶ μυρίζεις τὰ πρόσωπα, τῶν πίστει καὶ πόθω, σοῦ τὴν παναοίδιμον, μνήμην τελούντων ἀεί, λύων συμφορῶν καὶ κινδύνων, τούτους καὶ τῶν θλίψεων Πάτερ, ἐν ταῖς πρὸς τὸν Κύριον πρεσβείαις σου. 

Νίκη, φερωνύμως ἀληθῶς, τοῦ πιστοῦ λαοῦ ἀνεδείχθης, ἐν πειρασμοῖς κραταιά, Ἅγιε Νικόλαε, θεράπων ὄντως Χριστοῦ, πανταχοῦ γὰρ καλούμενος, ὀξέως προφθάνεις, πόθω τοὺς προστρέχοντας, ὑπὸ τὴν σκέπην σου, σὺ γὰρ ἐν νυκτὶ καὶ ἡ μέρα, πίστει ὀπτανόμενος σώζεις, ἐκ τῶν πειρασμῶν καὶ περιστασεων. 

Ὤφθης, Κωνσταντίνω Βασιλεῖ, σὺν τῶ Ἀβλαβίω κατ' ὄναρ, καὶ τούτους φόβω βαλῶν, οὕτως αὐτοῖς εἴρηκας, Λύσατε δὴ ἐν σπουδῇ, τῆς εἱρκτῆς οὓς κατέχετε, δεσμίους ἀδίκως, ἀθώους τυγχάνοντας, τῆς παρανόμου σφαγῆς, ὅμως ἀλλ' ἐὰν παρακούσης, ἔντευξιν ποιήσομαι Ἄναξ, κατὰ σοῦ πρὸς Κύριον δεόμενος. 

Μέγας, ἀντιλήπτωρ καὶ θερμός, τοὶς ἐν τοῖς κινδύνοις τελοῦσιν, ὑπάρχεις ἔνδοξε, Ἅγιε Νικόλαε, Ἱεροκῆρυξ Χριστοῦ, τοὶς ἐν γῆ καὶ τοὶς πλέουσι, τοὶς πόρρω καὶ πέλας, οἵα συμπαθέστατος, καὶ πρεσβευτὴς κραταιός, ὅθεν συνελθόντες βοῶμεν, Πρέσβευε πρὸς Κύριον ὅπως, πάσης λυτρωθῶμεν περιστάσεως. 

Ἔτερα Στιχηρὰ Προσόμοια
Ἦχος ὁ αὐτὸς
Ποίοις εὐφημιῶν ΤΟ ΑΚΟΥΤΕ
Ποίοις εὐφημιῶν στέμμασιν, ἀναδήσωμεν τὸν Ἱεράρχην, τὸν σαρκὶ ἐν Μύροις ὑπάρχοντα, καὶ πνευματικῶς πᾶσι προφθάνοντα, τοὶς εἰλικρινῶς αὐτὸν ποθοῦσι, τὸ πάντων, τῶν θλιβομένων παραμύθιον, καὶ πάντων, τῶν ἐν κινδύνοις καταφύγιον, τῆς εὐσεβείας τὸν πύργον, τῶν πιστῶν τὸν πρόμαχον, τὸν δι' οὗ ὀφρὺν δυσμενῶν, Χριστός καταβέβληκεν, ὁ ἔχων τὸ μέγα ἔλεος. 

Ποίοις μελωδικοὶς ἄσμασιν, ἐπαινέσωμεν τὸν Ἱεράρχην, τὸν τῆς ἀσεβείας ἀντίπαλον, καὶ τῆς εὐσεβείας ὑπέρμαχον, τὸν τῆς Ἐκκλησίας πρωτοστάτην, τὸν μέγαν, προασπιστήν τε καὶ διδάσκαλον, τὸν πάντας, τοὺς κακοδόξους καταισχύνοντα, τὸν ὀλετήρα Ἀρείου, καὶ θερμὸν ἀντίμαχον, τὸν δι' οὗ τὴν τούτου ὀφρύν, Χριστός καταβέβληκεν, ὁ ἔχων τὸ μέγα ἔλεος. 

Ποίοις προφητικοὶς ἄσμασιν, ἐπαινέσωμεν τὸν Ἱεράρχην, τὸν τὰ πόρρω ὄντα προβλέποντα, καὶ ταῦτα σαφῶς προαγγέλλοντα, προθεσπίζοντά τε ὡς παρόντα, τὸν πᾶσαν, τὴν οἰκουμένην περιθέοντα, καὶ πάντας, ἀδικουμένους ἐκλυτρούμενον, τὸν ἐν ὀνείροις Ὀφθέντα, Βασιλεῖ θεόφρονι, καὶ τοὺς πρὶν δεσμίους σφαγῆς, ἀδίκου ῥυσάμενον, τὸν πλουτοῦντα τὸ μέγα ἔλεος. 

Δόξα... Ἦχος πλ. β' 

Ἱεραρχῶν τὴν καλλονήν, καὶ τῶν Πατέρων κλέος, τὴν βρύσιν τῶν θαυμάτων, καὶ τῶν πιστῶν ἀντιλήπτορα μέγιστον, συνελθόντες ὧ φιλέορτοι, ἀσματικοὶς ἐγκωμίοις ὑμνήσωμεν λέγοντες, Χαίροις ὁ τῶν Μυρέων φρουρός, καὶ πρόεδρος σεπτός, καὶ στῦλος ἀπερίτρεπτος, Χαίροις φωστὴρ παμφαέστατε, ὁ τὰ τοῦ κόσμου πέρατα, διαλάμπων τοὶς θαύμασι, Χαίροις τῶν θλιβομένων ἡ θεία χαρμοσύνη, καὶ ἀδικουμένων θερμότατος προστάτης, καὶ νὺν παμμάκαρ Νικόλαε, μὴ παύση πρεσβεύων Χριστῷ τῶ Θεῷ, ὑπὲρ τῶν πίστει καὶ πόθω τιμώντων ἀεί, τὴν χαρμόσυνονκαί πανέορτον μνήμην σου. 

Καὶ νύν... Προεόρτιον
Ἦχος ὁ αὐτὸς
Σπήλαιον εὐτρεπίζου, ἡ Ἀμνὰς γὰρ ἥκει, ἔμβρυον φέρουσα Χριστόν, Φάτνη δὲ ὑποδέχου, τὸν τῶ λόγῳ λύσαντα τῆς ἀλόγου πράξεως, ἡμᾶς τοὺς γηγενεῖς, Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν, τῶ Βασιλεῖ προσάξατε, ὅτι ὤφθη Κύριος ἐκ Παρθένου Μητρός, ὃν πὲρ καὶ κύψασα, δουλικῶς ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, Πῶς ἐνεσπάρης μοί, ἢ πῶς μοὶ ἐνεφύης, ὁ λυτρωτής μου καὶ Θεός;

Εἴσοδος. Φῶς ἱλαρόν, τὸ Προκείμενον τῆς ἡμέρας καὶ τὰ Ἀναγνώσματα.
Παροιμιῶν τὸ Ἀνάγνωσμα
(Κέφ. 10, 7 & 3, 13-16 & ἐκλογὴ)
Μνήμη δικαίου μέτ' ἐγκωμίων, καὶ εὐλογία Κυρίου ἐπὶ κεφαλὴν αὐτοῦ, Μακάριος ἄνθρωπος, ὃς εὗρε σοφίαν, καὶ θνητός, ὃς εἶδε φρόνησιν, Κρεῖσσον γὰρ αὐτὴν ἐμπορεύεσθαι, ἢ χρυσίου καὶ ἀργυρίου θησαυρούς, Τιμιωτέρα δὲ ἐστι λίθων πολυτελῶν, οὐκ ἀντιτάσσεται αὐτὴ οὐδὲν πονηρόν, εὐγνωστὸς ἐστι πᾶσι τοὶς ἐγγίζουσιν αὐτήν, πᾶν δὲ τίμιον οὒκ ἄξιον αὐτῆς ἐστιν. Ἐκ γὰρ τοῦ στόματος αὐτῆς ἐκπορεύεται δικαιοσύνη, νόμον δὲ καὶ ἔλεον ἐπὶ γλώσσης φορεῖ. Τοιγαροῦν ἀκούσατέ μου, ὧ τέκνα, σεμνὰ γὰρ ἐρῶ, καὶ μακάριος ἄνθρωπος, ὃς τὰς ἐμᾶς ὄδούς φυλάξει. Αἱ γὰρ ἔξοδοί μου, ἔξοδοι ζωῆς, καὶ ἑτοιμάζεται θέλησις παρὰ Κυρίου, Διὰ τοῦτο παρακαλῶ ὑμᾶς καὶ προϊεμαι ἐμὴν φωνὴν υἱοὶς ἀνθρώπων, Ὅτι ἐγὼ ἡ Σοφία κατεσκεύασα βουλὴν καὶ γνῶσιν καὶ ἔννοιαν, ἐγὼ ἐπεκαλεσάμην, Ἐμὴ βουλὴ καὶ ἀσφάλεια, ἐμὴ φρόνησις, ἐμὴ δὲ ἰσχύς, Ἐγὼ τοὺς ἐμὲ φιλοῦντας ἀγαπῶ, οἱ δὲ ἐμὲ ζητοῦντες εὑρήσουσι χάριν, Νοήσατε τοίνυν ἄκακοι πανουργίαν, οἱ δὲ ἀπαίδευτοι ἔνθεσθε καρδίαν, Εἰσακούσατέ μου καὶ πάλιν, σεμνὰ γὰρ ἐρῶ, καὶ ἀνοίγω ἀπὸ χειλέων ὀρθά, Ὅτι ἀλήθειαν μελετήσει ὁ λάρυγξ μου, ἑβδελυγμένα δὲ ἐναντίον ἐμοῦ χείλη ψευδῆ, Μετὰ δικαιοσύνης πάντα τὰ ῥήματα τοῦ στόματός μου, οὐδὲν ἐν αὐτοῖς σκολιόν, οὐδὲ στραγγαλιῶδες, Πάντα εὐθέα ἐστὶ τοὶς νοοῦσι, καὶ ὀρθὰ τοὶς εὑρίσκουσι γνῶσιν, Διδάσκω γάρ ὑμῖν ἀληθῆ, ἵνα γένηται ἐν Κυρίῳ ἡ ἐλπὶς ὑμῶν, καὶ πλησθήσεσθε Πνεύματος. 

Παροιμιῶν τὸ Ἀνάγνωσμα
(Κέφ. 10, 31-32 & 11, 1-12)
Στόμα δικαίου ἀποστάζει σοφίαν, γλῶσσα δὲ ἀδίκου ἐξολεῖται, Χείλη ἀνδρῶν δικαίων ἐπίστανται χάριτας, στόμα δὲ ἀσεβῶν καταστρέφεται, Ζυγοὶ δόλιοι βδέλυγμα ἐνώπιον Κυρίου, στάθμιον δὲ δίκαιον δεκτὸν αὐτῷ, Οὗ ἐὰν εἰσέλθη ὕβρις, ἐκεῖ καὶ ἀτιμία, στόμα δὲ ταπεινῶν μελετᾷ σοφίαν, Τελειότης εὐθέων ὁδηγήσει αὐτούς, καὶ ὑποσκελισμὸς ἀθετούντων προνομεύσει αὐτούς, Οὒκ ὠφελήσει ὑπάρχοντα ἐν ἡμέρα θυμοῦ, δι καιοσύνη δὲ ῥύσεται ἀπὸ θανάτου, Ἀποθανὼν δίκαιος ἕλιπε μετάμελον, πρόχειρος δὲ γίνεται καὶ ἐπίχαρτος ἀσεβῶν ἀπώλεια, Δικαιοσύνη ἀμώμου ὀρθοτομεῖ ὁδούς, ἀσέβεια δὲ περιπίπτει ἀδικία, Δικαιοσύνη ἀνδρῶν ὀρθῶν ῥύσεται αὐτούς, τὴ δὲ ἀβουλία ἁλίσκονται παράνομοι. Τελευτήσαντος ἀνδρὸς δικαίου οὐκ ὄλλυται ἐλπίς, τὸ δὲ καύχημα τῶν ἀσεβῶν ὄλλυται, Δίκαιος ἐκ θήρας ἐκδύνει, ἀντ' αὐτοῦ δὲ παραδίδοται ὁ ἀσεβής, Ἐν στόματι ἀσεβῶν παγὶς πολίταις, αἴσθησις δὲ δικαίων εὔοδος, Ἐν ἀγαθοῖς δικαίων κατώρθωται πόλις, καὶ ἐν ἀπωλείᾳ ἀσεβῶν ἀγαλλίαμα, Ἐν εὐλογίᾳ εὐθέων ὑψωθήσεται πόλις, στόματι δὲ ἀσεβῶν κατασκαφήσεται, Μυκτηρίζει πολίτας ἐνδεὴς φρενῶν, ἀνὴρ δὲ φρόνιμος ἡσυχίαν ἄγει. 

Σοφίας Σολομῶντος τὸ Ἀνάγνωσμα
(Κέφ. 4, 7-15)
Δίκαιος ἐὰν φθάση τελευτῆσαι, ἐν ἀναπαύσει ἔσται, Γῆρας γὰρ τίμιον οὐ τὸ πολυχρόνιον, οὐδὲ ἀριθμῶ ἐτῶν μεμέτρηται, Πολιὰ δὲ ἐστι φρόνησις ἀνθρώποις, καὶ ἡλικία γήρως βίος ἀκηλίδωτος, Εὐάρεστος Θεῷ γενόμενος ἠγαπήθη, καὶ ζῶν μεταξὺ ἁμαρτωλῶν μετετέθη, Ἡρπάγη, μὴ κακία ἀλλάξη σύνε σιν αὐτοῦ, Βασκανία γὰρ φαυλότητος ἀμαυροὶ τὰ καλά, καὶ ῥεμβασμὸς ἐπιθυμίας μεταλλεύει νοῦν ἄκακον, Τελειωθεὶς ἓν ὀλίγω, ἐπλήρωσε χρόνους μακρούς, ἀρεστὴ γὰρ ἣν Κυρίω ἡ ψυχὴ αὐτοῦ, διὰ τοῦτο ἔσπευσεν ἐκ μέσου πονηρίας, οἱ δὲ λαοὶ ἰδόντες καὶ μὴ νοήσαντες, μηδὲ θέντες ἐπὶ διανοία τὸ τοιοῦτον, ὅτι χάρις καὶ ἔλεος ἐν τοῖς ὁσίοις αὐτοῦ, καὶ ἐπισκοπὴ ἐν τοῖς ἐκλεκτοὶς αὐτοῦ. 

Εἰς τὴν Λιτήν, ψάλλομεν Στιχηρά, Ἰδιόμελα. 
Ἦχος α' 

Ἐνατενίσας ἀκλινῶς τῶ ὕψει τῆς γνώσεως, καὶ κατοπτεύσας ἀδήλως σοφίας τὸν βυθόν, σαὶς διδαχαὶς κόσμον κατεπλούτισας, Πάτερ, Ὑπὲρ ἡμῶν ἀεὶ Χριστὸν δυσώπει, Ἱεράρχα Νικόλαε. 

Ὁ αὐτὸς
Ἄνθρωπε τοῦ Θεοῦ καὶ πιστὲ θεράπον, καὶ οἰκονόμε τῶν αὐτοῦ μυστηρίων, καὶ ἄνερ ἐπιθυμιῶν τῶν τοῦ Πνεύματος, στήλη τε ἔμψυχε, καὶ ἔμπνους εἰκών, ὡς θεῖον γὰρ θησαυρὸν σε, ἡ τῶν Μυρέων Ἐκκλησία, ἀγαμένη προσήκατο, καὶ πρεσβευτὴν τῶν ψυχῶν ἡμῶν. 

Ἦχος β' 

Κανόνα πίστεως, καὶ εἰκόνα πραότητος, ἀνέδειξέ σε τὴ ποίμνη σου Χριστὸς ὁ Θεός, Ἱεράρχα Νικόλαε, ἐν γὰρ τοὶς Μύροις μυρίζων, διαλάμπεις φαιδρὼς τοὶς θείοις σου κατορθώμασιν, ὀρφανῶν καὶ χηρῶν προστάτα, διὸ ἱκετεύων μὴ παύση, σωθῆναι τὰς ψυχὰς ἡμῶν. 

Ὁ αὐτὸς
Πάτερ Νικόλαε, ἡ μυροθήκη τῶν λειψάνων σου, τὰ Μύρα πολιουχεῖ, διὸ καὶ δεσμίους, ἀκρίτως κατακριθέντας, ἐν ὀνείρῳ Βασιλεῖ τὴ Ὀπτασία σου φανεῖς, ἠλευθέρωσας θανάτου, δεσμῶν καὶ φυλακῆς, ἀλλὰ καὶ νύν, ὡς τότε, καὶ ἀεί, δι' ὀπτασίας σου φάνηθι, πρεσβεύων ὑπὲρ τῶν ψυχῶν ἡμῶν. 

Ὁ αὐτὸς
Πάτερ Νικόλαε, εἰ καὶ τὰ Μύρα σιωπᾷ, ἀλλ' ὁ κόσμος ὅλος, ὁ ὑπὸ σοῦ φωτισθείς, καὶ ἡ τοῦ Μύρου εὐωδία, καὶ τῶν θαυμάτων τὰ πλήθη, ἀνακράζει εὐφήμοις ὑμνωδίαις, καὶ οἱ σωθέντες διὰ σοῦ κατάκριτοι, Σὺν τοὶς ἐν Μύροις καὶ ἡμεῖς μέλποντες βοῶμεν, Πρέσβευε σωθῆναι τὰς ψυχὰς ἡμῶν. 

Ἦχος δ' 

Πάτερ Νικόλαε, τοῦ παναγίου Πνεύματος μυροθήκη ὑπάρχων, ὡς ἔαρ μυρίζεις εὐφρόσυνον, τῶν θείων ἀρωμάτων Χριστοῦ, τῶν Ἀποστόλων γὰρ μιμητὴς γενόμενος, τήν οἰκουμένην περιπολεύεις, διὰ τῶν λόγων τῶν θαυμάτων σου. Ὅθεν καὶ τοὶς πόρρω ὡς ἐγγύς, δι' ὀνείρων ὀπτανόμενος, ἐκ θανάτου λυτροῦσαι, τοὺς ἀδίκω ψήφω θνήσκειν μέλλοντας, διασώζων παραδόξως, ἐκ κινδύνων πολλῶν, τοὺς ἐπικαλουμένους σε, Διὸ καὶ ἡμᾶς τῶν ἐπεμβαινόντων δυσχερῶν, ἐλευθέρωσον σαὶς πρεσβείαις, τοὺς ἀεὶ ἀνευφημούντάς σε. 

Ἦχος πλ. β' 

Εὒ δοῦλε ἀγαθὲ καὶ πιστέ, εὒ ἐργάτα τοῦ ἀμπελῶνος Χριστοῦ, σὺ καὶ τὸ βάρος τῆς ἡμέρας ἐβάστασας, σὺ καὶ τὸ δοθὲν σοὶ τάλαντον ἐπηύξησας, καὶ τοὶς μετὰ σὲ ἐλθοῦσιν οὐκ ἐφθόνησας, Διὸ πύλη σοὶ οὐρανῶν ἠνέω κται, εἴσελθε εἰς τὴν χαρὰν τοῦ Κυρίου σου, καὶ πρέσβευε ὑπὲρ ἡμῶν, Ἅγιε Νικόλαε. 

Ἦχος πλ. δ' 

Εἰς αἶνον ἕδραμες τοῦ Κυρίου Νικόλαε, ἐν τῇ προσκαίρω ζωή, καὶ αὐτὸς σὲ ἐδόξασεν ἐν ἐπουρανίῳ, καὶ ὄντως ζωή, Διὸ παρρησίαν κεκτημένος πρὸς αὐτόν, ἱκέτευε σωθῆναι τὰς ψυχὰς ἡμῶν. 

Δόξα... Ἦχος πλ. δ' 

Τῶν ἀνδραγαθημάτων σου, Ὅσιε Πάτερ, ὁ καρπὸς ἐφαίδρυνε τῶν πιστῶν τὰς καρδίας, τὶς γὰρ ἀκούων τὴν ἄμετρόν σου ταπείνωσιν, τὴν ὑπομονὴν οὐκ ἐθαύμασε; τήν πρὸς τοὺς πένητας ἱλαρότητα; θλιβομένων τὸ συμπαθές; πάντας θεοπρεπῶς ἐδίδαξας, Ἱεράρχα Νικόλαε, καὶ νὺν τὸν ἀμαράντινον ἀναδησάμενος στέφανον, πρέσβευε ὑπὲρ τῶν ψυχῶν ἡμῶν. 

Καὶ νύν... Προεόρτιον, ὃ αὐτὸς
Βηθλεὲμ ἑτοιμάζου, εὐτρεπιζέσθω ἡ φάτνη, τὸ σπήλαιον δεχέσθω, ἡ ἀλήθεια ἦλθεν, ἡ σκιὰ παρέδραμε, καὶ Θεὸς ἀνθρώποις ἐκ Παρθένου πεφανέρωται, μορφωθεὶς τὸ καθ' ἡμᾶς, καὶ Θεώσας τὸ πρόσλημμα, Διὸ Ἀδὰμ ἀνανεοῦται σὺν τὴ Εὔα, κράζοντες, Ἐπὶ γῆς εὐδοκία ἐπεφάνη, σῶσαι τὸ γένος ἡμῶν. 

Εἰς τὸν Στίχον, Στιχηρὰ Προσόμοια. 
Ἦχος πλ. α' 
Χαίροις ἀσκητικῶν ΤΟ ΑΚΟΥΤΕ
Χαίροις ἡ ἱερὰ κεφαλή, τὸ καθαρὸν τῶν ἀρετῶν καταγώγιον, ὁ θεῖος τῆς θειοτάτης, ἱερωσύνης κανών, ὁ Ποιμὴν ὁ μέγας, ὁ φανότατος, πυρσὸς ὁ τῆς νίκης, ἐπιφερόμενος ὄνομα, ὁ δεομένοις, συμπ ἀθῶς ἐπικλώμενος, ὁ καμπτόμενος, ἀσθενῶν ταὶς δεήσεσι, ῥύστης ὃ ἑτοιμότατος, φρουρὸς ὁ σωτήριος, πᾶσι τοὶς πίστει τελοῦσι, τήν παναοίδιμον μνήμην σου, Χριστὸν καταπέμψαι, Παμμακάριστε δυσώπει, τὸ μέγα ἔλεος. 

Στίχ. Τίμιος ἐναντίον Κυρίου ὃ θάνατος τοῦ Ὁσίου αὐτοῦ. 

Χαίροις ὁ ἱερώτατος νούς, τὸ τῆς Τριάδος καθαρὸν ἐνδιαίτημα, ὁ στῦλος τῆς Ἐκκλησίας, ὁ τῶν πιστῶν στηριγμός, καταπονουμένων ἡ βοήθεια, ἀστήρ, ὁ ταὶς λάμψεσιν, εὐπροσδέκτων δεήσεων, διασκεδάζων, πειρασμῶν τε καὶ θλίψεων, σκότος πάντοτε, Ἱεράρχα Νικόλαε, ὅρμος ὁ γαληνότατος, ἐν ὧ καταφεύγοντες, οἱ τρικυμίαις τοῦ βίου περιστατούμενοι σώζονται, Χριστὸν ἐκδυσώπει, ταὶς ψυχαὶς ἡμῶν δοθῆναι, τὸ μέγα ἔλεος. 

Στίχ. Οἱ ἱερεῖς σου Κύριε ἐνδύσονται δικαιοσύνην. 

Χαίροις ὁ ζήλου θείου πλησθείς, ἀπαγωγῆς τε πονηρὰς λυτρωσάμενος, ἀδίκως μέλλοντας θνήσκειν, ἐπιστασία φρικτή, καὶ ταὶς δι' ὀνείρων προσφοιτήσεσι, Πηγὴ ἡ πηγάζουσα, ἐν τοῖς Μύροις Νικόλαε, μύρα πλουσίως, καὶ ψυχὰς καταρδεύουσα, τὰ δυσώδη τε τῶν παθῶν ἀπελαύνουσα, Μάχαιρα τὰ ζιζάνια, τῆς πλάνης ἐκτέμνουσα. Πτύον λικμίζον Ἀρείου, τὰ ἀχυρώδη διδάγματα, Χριστὸν καταπέμψαι, ταὶς ψυχαὶς ἡμῶν δυσώπει, τὸ μέγα ἔλεος. 

Δόξα... Ἦχος πλ. β' 

Ἄνθρωπε τοῦ Θεοῦ, καὶ πιστὲ θεράπον, λειτουργὲ Κυρίου, ἄνερ ἐπιθυμιῶν, σκεῦος ἐκλογῆς, στῦλε καὶ ἑδραίωμα τῆς Ἐκκλησίας, Βασιλείας κληρονόμε, μὴ παρασιωπήσης, τοῦ βοᾶν ὑπὲρ ἡμῶν τὸν Κύριον. 

Καὶ νύν... Προεόρτιον, ὁ αὐτὸς
Ἀνύμφευτε Παρθένε, πόθεν ἥκεις; τὶς ὁ τεκὼν σε; τὶς καὶ ἡ Μήτηρ σου; πῶς τὸν Κτίστην φέρεις ἐν ἀγκάλαις; πῶς οὐκ ἐφθάρης τὴν νηδύν, μεγάλων παραδόξων ἐπὶ γῆς τελουμένων, ὁρῶμεν Παναγία, καὶ προευτρεπίζομεν ἐπάξιόν σοὶ χρέος, ἐκ τῆς γῆς τὸ Σπήλαιον, καὶ οὐρανὸν αἰτοῦμεν, παρασχεῖν τὸν Ἀστέρα, καὶ Μάγοι δὲ προέρχονται, ἀπὸ Ἀνατολῶν τῆς γῆς, εἰς δυσμὰς θεάσασθαι, τὴν σωτηρίαν τῶν βροτῶν, ὡς βρέφος γαλουχούμενον. 

Ἀπολυτίκιον  Ἦχος δ' 

Κανόνα πίστεως καὶ εἰκόνα πραότητος, ἐγκρατείας Διδάσκαλον, ἀνέδειξέ σε τὴ ποίμνη σου, ἡ τῶν πραγμάτων ἀλήθεια, διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Νικόλαε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Θεοτοκίον
Τὸ ἀπ' αἰῶνος ἀπόκρυφον, καὶ Ἀγγέλοις ἄγνωστον μυστήριον, διὰ σοῦ Θεοτόκε, τοὶς ἐπὶ γῆς πεφανέρωται, Θεὸς ἐν ἀσυγχύτῳ ἑνώσει σαρκούμενος, καὶ Σταυρὸν ἑκουσίως, ὑπὲρ ἡμῶν καταδεξάμενος, δι' οὗ ἀναστήσας τὸν Πρωτόπλαστον, ἔσωσεν ἐκ θανάτου τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν α' Στιχολογίαν 

Κάθισμα
Ἦχος α'  Τὸν τάφον Σωτὴρ ΤΟ ΑΚΟΥΤΕ
Ἀστράπτεις ἐν τῇ γῆ, τῶν θαυμάτων ἀκτίσι, Νικόλαε σοφέ, καὶ κινεῖς πᾶσαν γλῶσσαν, εἰς δόξαν τε καὶ αἴνεσιν, τοῦ ἐν γῆ σὲ δοξάσαντος, ὃν ἱκέτευε, πάσης ἀνάγκης ῥυσθῆναι, τοὺς τὴν μνήμην σου, πίστει καὶ πόθω τιμῶντας, Πατέρων ἐκλόγιον. 

Θεοτοκίον, ὅμοιον
Μαρία τὸ σεπτον, τοῦ Δεσπότου δοχεῖον, ἀνάστησον ἡμᾶς, πεπτωκότας εἰς βάθη, δεινῆς ἀπογνώσεως, καὶ πταισμάτων καὶ θλίψεων, σὺ γὰρ πέφυκας, ἁμαρτωλῶν σωτηρία, καὶ βοήθεια, καὶ κραταιὰ προστασία, καὶ σώζεις τοὺς δούλους σου. 

Μετὰ τὴν β' Στιχολογίαν
Κάθισμα
Ἦχος δ'  Ἐπεφάνης σήμερον ΤΟ ΑΚΟΥΤΕ
Τῶν πιστῶν προϊστασαι, σκέπων φρουρῶν τούτους μάκαρ, καὶ ἐκ πάσης θλίψεως, ἀπολυτρούμενος σαφῶς, Ἱεραρχῶν ὡραιότατον, κλέος καὶ δόξα, Νικόλαε Ὅσιε. 

Θεοτοκίον, ὅμοιον
Προστασία ἄμαχε, τῶν ἐν ἀνάγκαις, καὶ πρεσβεία ἕτοιμος, τῶν ἐλπιζόντων ἐπὶ σέ, ἀπὸ κινδύνων μὲ λύτρωσαι, καὶ μὴ παρίδης, ἡ πάντων βοήθεια. 

Μετὰ τὸν Πολυέλεον
Κάθισμα
Ἦχος δ' Ταχὺ τροκατάλαβε ΤΟ ΑΚΟΥΤΕ
Προστάτης θερμότατος, τῆς Ἐκκλησίας Χριστοῦ, ἐδείχθης Νικόλαε, τὰ τῶν αἱρέσεων, διδάγματα ἄθεα, λύων σὺν παρρησία, καὶ κανων ἀνεδείχθης, πάσιν ὀρθοδοξίας, ὑπὲρ πάντων πρεσβεύων, τῶν ἐφεπομένων σου θείαις, διδασκαλίαις καὶ εἰσηγήσεσι. 

Θεοτοκίον, ὅμοιον
Ταχὺ δέξαι Δέσποινα, τὰς ἱκεσίας ἡμῶν, καὶ ταύτας προσάγαγε, τῶ σῶ Υἱῶ καὶ Θεῷ, Κυρία Πανάμωμε, λύσον τὰς περιστάσεις, τῶν εἰς σὲ προστρεχόντων, σύντριψον μηχανίας, καὶ κατάβαλε θράσος, τῶν ὁπλιζομένων ἀθέων, Πάναγνε κατὰ τῶν δούλων σου. 

Τὸ α' Ἀντίφωνον τοῦ δ' Ἤχου.
     
Ἀντίφωνον Α'
        Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

        Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι, πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα, ἅπασαν τὴν κτίσιν πρὸς ζωογονίαν.

Προκείμενον
Τίμιος ἐναντίον Κυρίου ὁ θανατος τοῦ Ὁσίου. 

Στίχ. Τὶ ἀνταποδώσωμεν τῶ Κυρίω. 

Τό, Πᾶσα πνοὴ
Εὐαγγέλιον κατὰ Ματθαῖον
Τῶ καιρῶ ἐκείνω, ἠκολούθησαν τῶ Ἰησοῦ ὄχλοι...

Ὁ Ν'
Δόξα... Ταὶς τοῦ Ἱεράρχου...

Καὶ νύν... Ταὶς τῆς Θεοτόκου...

Εἶτα τὸ ἰδιόμελον, Ἦχος πλ. β' 

Εὒ δοῦλε ἀγαθέ, καὶ πιστέ, εὒ ἐργάτα τοῦ ἀμπελῶνος Χριστοῦ, σὺ καὶ τὸ βάρος τῆς ἡμέρας ἐβάστασας, σὺ καὶ τὸ δοθὲν σοὶ τάλαντον ἐπηύξησας, καὶ τοὶς μετὰ σὲ ἐλθοῦσιν οὐκ ἐφθόνησας, Διὸ πύλη σοὶ οὐρανῶν ἠνέωκται, Εἴσελθε εἰς τὴν χαρὰν τοῦ Κυρίου σου, καὶ πρέσβευε ὑπὲρ ἡμῶν, Ἅγιε Νικόλαε. 

Ὁ Κανὼν τῆς Θεοτόκου μετὰ τῶν Εἱρμῶν, εἰς ς' καὶ τοῦ Ἁγίου εἰς η'. 
Κανὼν τῆς Θεοτόκου
Ὠδὴ α'  Ἦχος α'  Ὁ Εἱρμὸς ΤΟ ΑΚΟΥΤΕ
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

Σοφίας τὴν ἄβυσσον, ἡ τετοκυία, σταγόνα σοφίας μοί, Πηγὴ χαριτόβρυτε, σεμνὴ κατάπεμψον, ὑμνολογῆσαι τῶν χαρίτων σου τὸ πέλαγος. 

Ὑμνῶ σὲ Πανύμνητε, ἣν ἀνυμνοῦσιν, Ἀγγέλων τὰ τάγματα, ὡς Θεὸν κυήσασαν, τὸν ὑπερύμνητον, ὃν πᾶσα κτίσις ἀνυμνεῖ ὅτι δεδόξασται. 

Κανὼν τοῦ Ἁγίου, οὗ ἡ Ἀκροστιχίς, 
Σοὶ Νικόλαε θεῖον ἑξάδω μέλος. Θεοφάνους. 

Ὠδὴ α'  Ἦχος β' ΤΟ ΑΚΟΥΤΕ
«Ἐν βυθῷ κατέστρωσε ποτέ, τὴν Φαραωνίτιδα, πανστρατιὰν ἡ ὑπέροπλος δύναμις, σαρκωθεὶς ὁ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

Στεφηφόρος βήματι Χριστοῦ, πάνσοφε Νικόλαε, παρεστηκῶς σὺν Ἀγγέλων στρατεύμασι, φωτισμὸν μοὶ δώρησαι, καταυγάζοντα τῆς ψυχῆς μου τὴν ζόφωσιν, ὅπως εὐφημήσω χαίρων σου, παμμάκαρ τὴν Πανήγυριν. 

Ὁ δοξάζων πάντας τοὺς αὐτόν, Κύριος δοξάζοντας, σὲ τοὶς πιστοὶς καταφύγιον δέδωκε, πειρασμῶν ῥυόμενον, τοὺς προστρέχοντας τὴ σὴ σκέπη Νικόλαε, καὶ προσκαλουμένους πίστει σε, καὶ πόθω παναοίδιμε. 

Θεοτοκίον
Ἰσωθῆναι πόθον μοὶ ἐνθείς, ὄφις ὁ παμπόνηρος, τῶ Πλαστουργῶ, ὡς αἰχμάλωτον ἥρπασε, διὰ σοῦ δὲ Πάναγνε, ἀνακέκλημαι, θεωθεὶς ἀληθέστατα, σὺ γὰρ Θεομῆτορ, τὸν ἐμὲ Θεώσαντα γεγέννηκας. 

Ἕτερος Κανὼν τοῦ Ἁγίου, οὗ ἡ, Ἀκροστιχὶς κατὰ ἀλφάβητον, χωρὶς τῶν Τριαδικῶν καὶ τῶν Θεοτοκίων. 
Ὠδὴ α'  Ἦχος α'  ΤΟ ΑΚΟΥΤΕ
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

Ἀπόρω γλώττη καὶ χείλεσιν, ἐγκώμιον βραχὺ καὶ παράκλησιν, προςάξαι τὴ σὴ Νικόλαε, ἥκω θεομιμήτω ὑπεροχή, ἀλλ' ὡς πλουτοδότης, τὸν Σωτήρα καὶ Θεὸν ἵλεων δίδου μοί. 

Βροτὸς ὑπάρχων οὐράνιος, ἰσάγγελος ἐν γῆ πεφανέρωσαι, χηρῶν ἀντιλήπτωρ μέγιστος, καὶ καταπονουμένων ἐκδικητής, πάντων θλιβομένων, ἐν κινδύνοις βοηθός, Πάτερ Νικόλαε. 

Γνωρίζει πᾶσα θφήλιος, Νικόλαε τρισμάκαρ τὰ θαύματα, τῶν σῶν ἄρετών τὸ πέλαγος, πένητες τὸν Προστάτην, καὶ ὀρφανοί, χῆραι τὸν τροφέα, καὶ τυφλοὶ τὸν ὁδηγον, πάντες τὸν πρόμαχον. 

Τριαδικὸν
Τριάδα σέβω τὴν ἄκτιστον, Πατέρα καὶ Υἱὸν σὺν τῶ Πνεύματι, οὐσίαν ἁπλὴν θεότητα, φύσιν μὴ τεμνομένην οὐσιωδῶς, τρεῖς τὰς ὑποστάσεις, διαιρῶν προσωπικῶς, καὶ καθ' ὑπόστασιν. 

Θεοτοκίον 

Ἀσπόρως Λόγον συνείληφας, τὸν ἕνα τῆς Τριάδος Πανάχραντε, καὶ τοῦτον σακρὶ γεγέννηκας, μείνασα μετὰ τόκον ὥσπερ τὸ πρίν, τοῦτον ὡς Υἱόν σου, καὶ Θεὸν ὑπέρ ἡμῶν ἀεὶ ἱκέτευε. 

Καταβασία ΤΟ ΑΚΟΥΤΕ
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

Τῆς Θεοτόκου
Ὠδὴ γ'  Ὁ Εἱρμὸς ΤΟ ΑΚΟΥΤΕ
«Στερεωθήτω ἡ καρδία μου, εἰς τὸ θέλημά σου Χριστὲ ὁ Θεός, ὁ ἐφ' ὑδάτων οὐρανόν, στερεώσας τὸν δεύτερον, καὶ ἑδράσας ἐν τοῖς ὕδασι, τὴν γὴν Παντοδύναμε». 

Ὁ οὐρανὸς ὁ καθαρώτατος, τὸ τοῦ Βασιλέως ἀνάκτορον, ὁ χαριτόπνους ἀληθῶς, καὶ εὐώδης Παράδεισος, ἡ ἐλπὶς Χριστιανῶν, ἡ Θεοτόκος ὑμνείσθω μοί. 

Λόγῳ τὸν Λόγον ἀπεκύησας, τὸν τῶ λόγῳ πᾶσαν πρὸς ὕπαρξιν, παραγαγόντα λογικήν, φύσιν ἅμα καὶ ἄλογον, ἀλογίας ἐκλυτρούμενον, βροτοὺς Παντευλόγητε. 

Τοῦ Ἁγίου
Ἐξήνθησεν ἡ ἔρημος ΤΟ ΑΚΟΥΤΕ
Νικόλαε μακάριε, τοῦ Δεσπότου γνήσιος, σὺ μαθητὴς γενόμενος, διασώζεις τοὺς σοὶ προστρέχοντας χαλεπῶν ἐκ κινδύνων, καὶ θανάτου πικροῦ. 

Ἱλάσθητι τοὶς δούλοις σου, τῶν πταισμάτων ἄφεσιν, ὡς ἀγαθὸς δωρούμενος, Νικολάου τοῦ σοῦ θεράποντος, ταὶς πρὸς σὲ μεσιτείαις Πολυέλεε. 

Θεοτοκίον
Κατεύνασον τὸν τάραχον, τῶν παθῶν μου Δέσποινα καὶ τὴν ζωὴν κυβέρνησον, Παναγία Χριστὸν ἡ τέξασα, ἐν ὧ ἐστερεώθῃ ἡ καρδία μου. 

Ἕτερος τοῦ Ἁγίου
Τῶ πρὸ τῶν αἰώνων ΤΟ ΑΚΟΥΤΕ
Δέλτον ἐν καρδίᾳ, κεκτημένος θεόφρον πολλῶν ἀρετῶν, ἐγγεγραμμένην ἀθανάτω, καὶ ἀχράντω δακτύλω, Χριστοῦ τοῦ Θεοῦ Νικόλαε, ὑπὲρ κηρίον καὶ μέλι γλυκύ, στάζεις ἐν τοῖς λόγοις σου. 

Ἔδειξεν ἡ χάρις, ἐπὶ σὲ παραδόξως τὰ θαύματα, ἡ φαιδρὰ γάρ σου πολιτεία, ὧ Νικόλαε ὄντως, χρυσοῦ παντὸς τηλαυγέστερον, ὑπεραστράπτει καὶ λάμπει ψυχαίς, αἴγλη θείου Πνεύματος. 

Ζὴς καὶ μετὰ πότμον, ἐν ὀνείροις σαφῶς ὀπτανόμενος, καὶ νεανίας ἐκ θανάτου, παραδόξως λυτροῦσαι βοῶν ἐμφανῶς τῶ Ἄνακτι, Μὴ ἀδικήσης τοὺς ἄνδρας, ἐπεὶ φθόνω διεβλήθησαν. 

Τριαδικὸν
Ἵλεως γενοῦ μοί, Παναγία τριὰς ὁ Θεὸς ἡμῶν, τῶ ἐν ἀμέτροις πλημμελείαις, ῥυπωθέντι τῶ βίω, Πατήρ, ὁ Υἱός, Πνεῦμα τὸ ζῶν, διατηρούσά με πάντοθεν καὶ ἀεί, ἄτρωτον ἐκ θλίψεως. 

Θεοτοκίον
Νέμοις Θεοτόκε, σωτηρίας ἐλπίδα τοὶς δούλοις σου, καὶ ἐν ἀνάγκαις καὶ κινδύνοις, ταχυδρόμοις πρεσβείαις, φρουρεῖν, βοηθεῖν παράστηθι, σὺ γὰρ τὸ κλέος ἡμῶν τῶν πιστῶν, πέλεις θεονύμφευτε. 

Καταβασία ΤΟ ΑΚΟΥΤΕ
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, Ὁ ἀνυψώσας τὸ κέρας ἡμῶν, Ἅγιος εἶ Κύριε». 

Κάθισμα  Ἦχος πλ. δ'
Τὴν Σοφίαν καὶ Λόγον ΤΟ ΑΚΟΥΤΕ
Ποταμὸν ἰαμάτων ὑπερχειλῆ, καὶ πηγὴν σὲ θαυμάτων ἀνελλιπῆ, ἔδειξε Νικόλαε, τοῦ ἐλέους ἡ ἄβυσσος, οἱ γὰρ βαρείαις νόσοις, πικρῶς πιεζόμενοι, καὶ συμφοραίς τοῦ βίου, δεινῶς ἐταζόμενοι, πάσης ἀθυμίας, ἀκεσώδυνον ὄντως, εὑρίσκουσι φάρμακον, τὴν θερμήν σου ἀντίληψιν, διὰ τοῦτο βοώμέν σοί, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν... Θεοτοκίον, ὅμοιον
Τὴν Σοφίαν καὶ Λόγον ἐν σῇ γαστρί, συλλαβοῦσα ἀφράστως Μήτηρ Θεοῦ, τῶ κόσμω ἐκύησας, τὸν τὸν κόσμον κατέχοντα, καὶ ἐν ἀγκάλαις φέρεις, τὸν φέροντα ἅπαντα, τὸν τροφοδότην πάντων, καὶ Κτίστην τῆς κτίσεως, ὅθεν δυσωπῶ σὲ παναγία Παρθένε, ῥυσθῆναι πταισμάτων μου, ὅταν μέλλω παρίστασθαι, πρὸ προσώπου τοῦ Κτίστου μου, Δέσποινα Παρθένε Ἁγνή, τὴν σὴν βοήθειαν τότε μοὶ δώρησαι, καὶ γὰρ δύνασαι πάντα, ὅσα θέλεις Πανύμνητε. 

Τῆς Θεοτόκου
Ὠδὴ δ'  Ὁ Εἱρμὸς ΤΟ ΑΚΟΥΤΕ
«Ἐν πνεύματι προβλέπων, προφήτα Ἀββακούμ, τὴν τοῦ Λόγου σάρκωσιν, ἐκήρυττες βοῶν, Ἐν τῷ ἐγγίζειν τὰ ἔτη ἐπιγνωσθήση, ἐν τῷ παρεῖναι τὸν καιρὸν ἀναδειχθήση, Δόξα τὴ δυνάμει σου Κύριε». 

Θανάτου μὲν αἰτία, ἡ Εὔα τοὶς βροτοίς, συμβουλία ὄφεως, γεγένηται Ἁγνή, σὺ δὲ Παρθένε τεκοῦσα λόγῳ τὸν Λόγον, ἀθανασίας καὶ ζωῆς πρόξενος ὤφθης, ὅθεν ἐπαξίως ὑμνούμέν σε. 

Ἐν πνεύματι Προφῆται, προείδόν σε Ἁγνή, Ὄρος Πύλην Τράπεζαν, ἁγίαν Κιβωτόν, Λυχνίαν θρόνον ζωῆς, Στάμνον καὶ Κλίνην, Θεοῦ Μητέρα, ἐν συμβόλοις σὲ δηλοῦντες, ὧν ἡμεῖς ὁρῶμεν τὴν ἔκβασιν. 

Τοῦ Ἁγίου
Ἐλήλυθας ἐκ Παρθένου ΤΟ ΑΚΟΥΤΕ
Ὁμιλήσας, καθαρῶς ταὶς ἀκτίσι τοῦ Πνεύματος, φωτοφόρος γέγονας, κόσμου φωτίζων τὰ πέρατα, πᾶσι παριστάμενος, καὶ πάντας σώζων, τοὺς πίστει σοὶ προστρέχοντας. 

Λυτρούμενος, ἐκ θανάτου ὡς ὤφθης τὸ πρότερον, νεανίας Ὅσιε, οὕτω καὶ νὺν μὲ διάσωσον, πάσης περιστάσεως, καὶ πειρασμῶν καὶ κινδύνων παμμακάριστε. 

Ἀπήστραψας, ἀρετῶν λαμπηδόνας Πανόλβιε, μιμητὴς πανάριστος τοῦ σοῦ Δεσπότου γενόμενος, σώζεις δὲ καλούμενος, τοὺς εὐλαβεία καὶ πόθω σὲ δοξάζοντας. 

Θεοτοκίον
Ἐλήλυθεν, ἐπὶ σοὶ ὁ Δεσπότης καὶ Κύριος, σωματωθησόμενος, καὶ διασώσων ὡς εὔσπλαγχνος, ὅλον μὲ τὸν ἄνθρωπον, διὸ κραυγάζω σοί, Χαῖρε Θεοτόκε Πανάμωμε. 

Ἕτερος τοῦ Ἁγίου
Ῥάβδος ἐκ τῆς ῥίζης ΤΟ ΑΚΟΥΤΕ
Ἡ κλήσίς μου μόνη ἀληθῶς, ἐν πάσαις τῶν ἐχθρῶν βουλαίς, προσκαλουμένη θᾶττον ῥύεται, τοὺς κράζοντάς σοὶ θερμῶς, Ἱερὲ Νικόλαε, Ὡς πρὶν στρατηλάτας ἐλυτρώσω, διάσωσον καὶ ἡμᾶς, πάσης ἐκ δεινῆς περιστάσεως. 

Θρόνω παριστάμενος Θεοῦ, πρεσβεύειν ἐκτενῶς σοφέ, μὴ διαλίπης ὑπὲρ πάντων ὑμῶν, τῶν σῶν πιστῶν οἰκετῶν, θαυμαστὲ Νικόλαε, ἵνα τοῦ πυρὸς τοῦ αἰωνίου, ῥυσθῶμεν καὶ ἐξ ἐχθρῶν, γνώμης πονηρὰς καὶ κακώσεως. 

Ἰάματα βρύεις πανταχοῦ, τοὶς πίστει σοὶ προστρέχουσι, καὶ ἐκ δεσμῶν λυτροῦσαι ἅπαντας, διὸ τὴν λύπην ἡμῶν, εἰς χαρὰν μετάβαλε, ταὶς εὐπροσδέκτοις ἱκεσίαις, Νικόλαε φαεινέ, θραύων τὴν ὀφρὺν τῶν ἐχθρῶν ἡμῶν. 

Τριαδικὸν
Ἀνάρχου θεότητος ἀρχήν, Πατέρα καὶ Υἱὸν τιμῶ, καὶ Πνεῦμα σέβω τὸ πανάγιον, τὴν πάντων παντουργικήν, ἑνιαίαν ἄτμητον, τρισὶ χαρακτήρσι καὶ προσώποις, διηρημένην ἀεί, μίαν Βασιλείαν ἀμέριστον. 

Θεοτοκίον
Σὺ ὄντως ἐπέκεινα βροτῶν, Ἀγγέλων τε ὑπέρτιμος, θεογεννῆτορ Κόρη πέφηνας, τὸν πάντων γὰρ Ποιητήν, ἐν γαστρὶ συνείληφας, σάρκα ὑλικὴν ἠμφιεσμένον, τεκοῦσα δίχα σποράς, Ὦ Καινοπρεποῦς θεωρήματος!

Καταβασία ΤΟ ΑΚΟΥΤΕ
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας, ἐξ ὅρους ὁ αἰνετός, κατασκίου δασέος, ἦλθες σαρκωθεὶς ἐξ ἀπειράνδρου, ὁ ἄυλος καὶ Θεός, Δόξα τὴ δυνάμει σου, Κύριε». 

Τῆς Θεοτόκου
Ὠδὴ ε'  Ὁ Εἱρμὸς ΤΟ ΑΚΟΥΤΕ
«Τὸ φαεινὸν ἡμῖν ἐξανάτειλον, φῶς τὸ ἀπροσιτον, τοὶς ὀρθρίζουσιν ἐπὶ τὰ κρίματα, τῶν ἐντολῶν σου, Δέσποτα φιλάνθρωπε, Χριστὲ ὁ Θεὸς ἡμῶν». 

Ὡς Κιβωτὸς Σεμνὴ ἁγιάσματος, καὶ ὡς πυρίμορφος θρόνος ἅγιος, καὶ ὡς Παλάτιον ἡγιασμένον, Δέσποινα ἐχώρησας, Θεὸν Παντοκράτορα. 

Μήτηρ ἀπειράνδρως ἐν παρθένοις σύ, αὖθις Παρθένος δέ, ἐν μητράσι μόνη Πάναγνε ἀρρήτως ὤφθης, Θεὸν γὰρ ἐγέννησας, τὸν φύσεις ἀμείβοντα. 

Τοῦ Ἁγίου
Ὁ φωτισμὸς ΤΟ ΑΚΟΥΤΕ
Θεοπρεπεῖ, πολιτεία Τρισμάκαρ λελαμπρυσμένος, τοὺς κατακριθέντας ἀδίκω ψήφω θανατωθῆναι, παραστὰς ἐλυτρώσω, τῶ Δεσπότη Χριστῷ κραυγάζοντας, Ἕτερον ἐκτός σου, Θεὸν οὐ γινώσκομεν. 

Ἐν οὐρανοῖς, τὴν ἀϊδιον δόξαν νὺν ἐποπτεύων, καὶ τῆς ἀπορρήτου καὶ θείας αἴγλης, ταὶς φανοτάταις ἐντρυφῶν λαμπηδόσι, σκέπασόν με τὴ προστασία σου, Ὅσιε θεράπον, Χριστοῦ πανσεβάσμιε. 

Θεοτοκίον
Ἴνα τὴν σήν, ἐκζητήσης εἰκόνα συγκεχωσμένην, τοὶς πάθεσι Σῶτερ τὰς οὐρανίους, λαθῶν δυνάμεις, σαρκωθεὶς ἐκ Παρθένου, ἐπεφάνης τοὶς σοὶ κραυγάζουσιν, Ἕτερον ἐκτός σου, Θεὸν οὗ γινώσκομεν. 

Ἕτερος τοῦ Ἁγίου
Θεὸς ὧν εἰρήνης ΤΟ ΑΚΟΥΤΕ
Κηρύττει σου Πάτερ, τὰ θαύματα νύν, ἡ Μυρέων μεγίστη μητρόπολις, Λυκίων ἐπαρχία τε, καὶ πᾶσαι πατριαί, τὰς σᾶς τερατουργίας, δι' ὧν πάντας ἐκ πόνων, θλιβερῶν ἐλυτρώσω, ἀξιοθαύμαστε Νικόλαε. 

Λιμὴν τῶν χηρῶν, καὶ Πατὴρ τῶν ὀρφανῶν, βοηθὸς τῶν ἐν θλίψει πανάριστος, πενθούντων παραμύθιον, ποιμὴν καὶ ὁδηγός, πάντων τῶν πλανωμένων, Νικόλαε ὑπάρχων, καὶ ἡμᾶς ἐκ κινδύνων, ταὶς σαὶς πρεσβείαις ἀπολύτρωσαι. 

Μετέστης ἐκ γῆς, πρὸς ἀϋλους σκηνάς, ἔνθα βλέπεις τὸ ἄφραστον κάλλος Χριστοῦ, Ἀγγέλων τοὶς στρατεύμασιν ἐφάμιλλος δειχθείς, διὸ σὺν Ἀποστόλοις, καὶ Μάρτυσι χορεύων, ἐκτενῶς τὸν Σωτήρα, Πάτερ Νικόλαε ἱκέτευε. 

Τριαδικὸν
Συνάναρχα τρία, ὁμόθρονα μέν, ἀμερίστου μιᾶς δὲ θεότητος, δοξάζω αὐτεξούσια, τὰ πρόσωπα σαφῶς, δι' ἦς ἐκ τοῦ μὴ ὄντος, παρήχθην εἰς τὸ εἶναι, σὺν Ἀγγέλοις κραυγάζων, Ἅγιος, Ἅγιος, Ἅγιος εἶ Κύριε. 

Θεοτοκίον
Βροτῶν σωτηρία, καὶ πάντων ἐλπίς, ἡ προφθάνουσα τάχος καὶ σώζουσα, οἰκτείρησον καὶ νὺν ἡμᾶς, βοώμέν σοὶ Ἁγνή, τοὺς σὲ προσκαλουμένους, ἀεὶ ἐν περιστάσει, προστασίαν γὰρ ἡμεῖς, μετὰ Θεὸν ἄλλην οὐκ ἔχομεν. 

Καταβασία ΤΟ ΑΚΟΥΤΕ
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον, ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτὸς ὀρθρίζοντες, δοξολογούμέν σε, Φιλάνθρωπε». 

Τῆς Θεοτόκου
Ὠδὴ ς'  Ὁ Εἱρμὸς ΤΟ ΑΚΟΥΤΕ
«Τὸν Προφήτην Ἰωνάν, ἐκμιμούμενος βοῶ, τὴν ζωήν μου ἀγαθέ, ἐλευθέρωσον φθοράς, καὶ σώσόν με, Σωτὴρ τοῦ κόσμου, κράζοντα, Δόξα σοί». 

Προστασία τῶν πιστῶν, ἀθυμούντων χαρμονή, εὐφροσύνης καὶ χαράς, ἔμπλησον πνευματικῆς, τοὺς δούλους σου, τοὺς πεποιθότας τὴ προστασία σου. 

Ὁ ὑρανὸς ὁ λογικός, ὃ Ναὸς ὁ καθαρός, ἡ ἁγία Κιβωτός, ὃ τερπνότατος Θεοῦ, Παράδεισος, ἐν ὧ τὸ ξύλον τῆς ζωῆς ὑμνείσθω μοί. 

Τοῦ Ἁγίου
Ἐν ἀβύσσῳ πταισμάτων ΤΟ ΑΚΟΥΤΕ
Ὁ τῆς νίκης Νικόλαε στέφανος, σοῦ τὴ κορυφὴ ἀξίως ἐπιτέθειται, ὡς νικητὴς οὖν ἄριστος, τοὺς σὲ προσκαλουμένους διάσωσον. 

Νεκρωθέντα μὲ Μάκαρ τοὶς πταίσμασι, καὶ ταὶς τῶν παθῶν τρικυμίαις ποντούμενον, ἐπιφανεῖς διάσωσον, πρὸς λιμένα τοῦ θείου θελήματος. 

Θεοτοκίον
Ἐπὶ σοὶ τὰς ἐλπίδας ἀνέθηκα, Μῆτερ ἀειπάρθενε τῆς σωτηρίας μου, καὶ σὲ προστάτιν τίθημι, τῆς ζωῆς ἀσφαλῆ τε καὶ ἄσειστον. 

Ἕτερον τοῦ Ἁγίου
Σπλάγχνων Ἰωνὰν ΤΟ ΑΚΟΥΤΕ
Νέος Ἀβραάμ, ἐδείχθης Νικόλαε, ὡς μονογενὴ υἱὸν προσάξας τὸν νοῦν, τῶ Δεσπότη σου, ἀναιμάκτους θυσίας προσφέρων ἀεί, καντεῦθεν εὐλογήθης ὡς φιλόξενος, Πάτερ, καὶ Τριάδος γέγονας, οἰκητήριον θεῖον καὶ ἄμωμον. 

Ξένα καὶ φρικτά, ἐργάζη τεράστια, ἐν πάσῃ τὴ γῆ, καὶ ἐν θαλάσσn μακράν, κινδυνεύουσι, ταχυδρόμοις λιταὶς ἐφιστάμενος, ἀσθενούντων ἰατρός, καὶ πτωχευόντων τροφεύς, νίκης τε λαοῦ φερώνυμος, τοῦ πιστοῦ κατ' ἐχθρῶν ἀναδέδειξαι. 

Ὄμματι νοός, προβλέπων τὰ μέλλοντα, δογμάτων ὀρθῶν, πάντας ἐνέπλησας, Ὁμοούσιον, τῶ Πατρὶ τὸν Υἱὸν καταγγείλας ἡμῖν, καὶ Ἀρείου τὴν μανίαν ἐξωλόθρευσας, στήλην ὀρθοδόξου πίστεως, τὰ σεπτά σου προσθεὶς κατορθώματα. 

Τριαδικὸν
Σέβω καὶ τιμῶ, Τριάδα ἀμέριστον, προσώποις τρισὶ διαιρουμένην ἀεί, ἐνουμένην δέ, τὴ οὐσία καὶ φύσει ὡς μίαν ἀρχήν, τὸν Πατέρα καὶ Υἱὸν καὶ Πνεῦμα Ἅγιον, πάντων κραταιῶς δεσπόζουσαν, καὶ τὸ πᾶν συντηροῦσαν ὡς βούλεται. 

Θεοτοκίον
Κλῖνας οὐρανούς, ἐν μήτρᾳ σου Πάναγνε, Χριστὸς βουληθεις, ὅλος ἐσκήνωσεν, οὗ γὰρ ἔφερε, τῶν ἰδίων χειρῶν τὸ πλαστούργημα, καθορᾶν ὑπὸ τοῦ πλάνου τυραννούμενον, ἦλθε δὲ ἓν δούλου σχήματι, τὸ ἀνθρώπινον γένος λυτρώσασθαι. 

Καταβασία ΤΟ ΑΚΟΥΤΕ
«Σπλάγχνων Ἰωνάν, ἔμβρυον ἀπήμεσεν, ἐνάλιος θήρ, οἷον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γάρ, οὐχ ὑπέστη ῥεύσεως, τὴν τεκοῦσαν, κατέσχεν ἀπήμαντον». 

Κοντάκιον Ἦχος γ'
Ἡ Παρθένος σήμερον ΤΟ ΑΚΟΥΤΕ
Ἐν τοῖς Μύροις Ἅγιε, ἱερουργὸς ἀνεδείχθης, τοῦ Χριστοῦ γὰρ Ὅσιε, τὸ Εὐαγγέλιον πληρώσας, ἔθηκας τὴν ψυχήν σου ὑπὲρ λαοῦ σου, ἔσωσας τοὺς ἀθώους ἐκ τοῦ θανάτου, διὰ τοῦτο ἡγιάσθης, ὡς μέγας μύστης Θεοῦ τῆς χάριτος. 

Ὁ Οἶκος
Ἀνυμνήσωμεν νὺν τὸν Ἱεράρχην ἄσμασι, τὸν ἐν Μύροις λαοὶ ποιμένα καὶ διδάσκαλον, ἵνα ταὶς πρεσβείαις αὐτοῦ ἑλλαμφθῶμεν, ἰδοὺ γὰρ ὤφθη ὅλος καθάρσιος, ἀκήρατος πνεύματι, Χριστῷ προσάγων θυσίαν ἄμωμον, τὴν εἰλικρινῆ καὶ Θεῷ εὐπρόσδεκτον, ὡς ἱερεὺς κεκαθαρμένος τὴ ψυχὴ καὶ τὴ σαρκί, ὅθεν ὑπάρχει ἀληθῶς, τῆς Ἐκκλησίας προστάτης, καὶ ὑπέρμαχος ταύτης, ὡς μέγας μύστης Θεοῦ τῆς χάριτος. 

Συναξάριον
Τὴ ς' τοῦ αὐτοῦ μηνός, Μνήμη τοῦ ἐν Ἁγίοις Πατρὸς ἡμῶν Νικολάου, Ἀρχιεπισκόπου Μύρων τῆς Λυκίας τοῦ θαυματουργοῦ. 

Στίχοι
        Ὁ Νικόλαος, πρέσβυς ὧν ἐν γῆ μέγας, 

        Καὶ γὴς ἀποστὰς εἷς τὸ πρεσβεύειν ζέει. 

        Ἕκτη Νικόλεώ γε φάνη βιοτοιο τελευτή. 

Μνήμη τοῦ Ἁγίου Νεομάρτυρος Νικολάου τοῦ Καραμάνου τοῦ ἐν Σμύρνῃ μαρτυρήσαντος κατὰ τὸ 1657 ἔτος. 

Τὴ αὐτὴ ἡμέρα, Μνήμη τῆς μετὰ φιλανθρωπίας ἐπενεχθείσης ἡμῖν φοβερὰς ἀπειλῆς τοῦ σεισμοῦ. 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν.

Τῆς Θεοτόκου
Ὠδὴ ζ'  Ὁ Εἱρμὸς ΤΟ ΑΚΟΥΤΕ
«Ἡ κάμινος Σωτὴρ ἑδροσίζετο, οἱ Παῖδες δὲ χορεύοντες ἔψαλλον, Εὐλογητὸς εἶ Κύριε ὃ Θεὸς ὁ τῶν Πατέρων ἡμῶν». 

Ὁ Ὕψιστος Παράδεισον ἔμψυχον, Παστάδα τε Ἁγνὴ χαριτόπλοκον, χρυσόμορφον Πορφύραν, καὶ Οὐρανὸν σε ἀνέδειξε. 

Στερέωσον τὸν νοῦν μου τρεπόμενον, τὸν λογισμὸν κλονούμενον ἔδρασον ἐν ἀσαλεύτῳ μὲ πέτρα, τὴ σὴ σκέπη Μητροπάρθενε. 

Τοῦ Ἁγίου
Εἰκόνος χρυσῆς ΤΟ ΑΚΟΥΤΕ
Ξυρῶ πειρασμῶν, περιπέπτωκα δεινῶς κατακεντούμενος, καὶ πύλαις ἄδου προσεπέλασα, ταὶς ἀθυμίαις βαλλόμενος, σώσόν με πρεσβείαις σου Μάκαρ, καὶ ἀνάστησον ψάλλοντα, Εὐλογητὸς εἶ ὃ Θεός, ὁ τῶν Πατέρων ἡμῶν. 

Ἀδύτου φωτὸς ταὶς ἀϋλοις ἀστραπαὶς περιλαμπόμενος, τοὺς ἐν τῷ σκότει τῶν θλίψεων, κεκακωμένους ἐξάρπασον, καὶ πρὸς φωτισμὸν εὐφροσύνης, καθοδήγησον ψάλλοντας, Εὐλογητὸς εἶ ὁ Θεὸς ὃ τῶν Πατέρων ἡμῶν. 

Θεοτοκίον
Δυσώπει Χριστόν, τὸν Υἱόν σου καὶ Θεὸν Θεογεννήτρια, τοὺς πεπραμένους δεινοῖς πταίσμασι, καὶ ταὶς ἀπάταις τοῦ ὄφεως, αἵματι αὐτοῦ τῶ τιμίω, ἀναρρύσασθαι ψάλλοντας, Εὐλογητὸς εἶ ὁ Θεός, ὁ τῶν Πατέρων ἡμῶν. 

Ἕτερος τοῦ Ἁγίου
Οἳ Παῖδες εὐσεβεία ΤΟ ΑΚΟΥΤΕ
Παντοίων χαλεπῶν τε νοσημάτων, ἰατρὸς πανάριστος Πάτερ Νικόλαε, φανεῖς, τῆς ψυχῆς μου τὴν ἀσθένειαν, ἰασάμενος παράσχου εὐρωστίαν βοᾶν, Ὁ τῶν Πατέρων, Θεός εὐλογητὸς εἶ. 

Ῥυσάμενος τοὺς πάλαι στρατηλάτας, ἐκ θανάτου Ἅγιε τούτους διήγειρας, ὑμνεῖν, καὶ δοξάζειν τὸν Σωτήρα Χριστόν, μετὰ πίστεως θερμῆς καὶ ἀνακράζειν σοί, Σὲ ἀνευφημοῦμεν, σοφὲ ὦς εὐεργέτην. 

Σοφίας τῶ κρατήρι πλησιάσας, μυστικῶς τὰ χείλη σου Πάτερ Νικόλαε, κρουνοὺς ἀμβροσίας ἔνθεν ἤντλησας, ὑπὲρ μέλι καὶ κηρίον τοὶς λαοὶς ἐκβοῶν, Ὁ τῶν Πατέρων, Θεὸς εὐλογητὸς εἶ. 

Τριαδικὸν
Τριὰς σὲ ἀνυμνοῦμεν τρισαγία, καὶ Μονὰς τριλαμπεστάτη ὁμοούσιε, Πατὴρ ὁ Υἱὸς καὶ Πνεῦμα Ἅγιον, ἐν οἷς πάντες βαπτισθέντες ἀναμέλπομεν, Ὁ τῶν Πατέρων, Θεός εὐλογητὸς εἶ. 

Θεοτοκίον
Ἐκ πάντων δεχομένη τὰς δεήσεις, Θεοτόκε πρέσβευε, τῶ σῶ Υἱῶ καὶ Θεῷ, λυτρωθῆναι τῆς κολάσεως, τοὺς τιμώντάς σε κυρίως καὶ κραυγάζοντας, Ὁ τῶν Πατέρων, Θεός εὐλογητὸς εἶ.

Καταβασία ΤΟ ΑΚΟΥΤΕ
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἑπτοήθήσαν, ἀλλ' ἐν μέσῳ τῆς φλογός, ἐστῶτες ἔψαλλον, Ὁ τῶν Πατέρων Θεὸς εὐλογητὸς εἶ». 

Τῆς Θεοτόκου
Ὠδὴ η'  Ὁ Εἱρμὸς ΤΟ ΑΚΟΥΤΕ
«Ὂν φρίττουσιν Ἄγγελοι, καὶ πᾶσαι στρατιαί, ὡς Κτίστην καὶ Κύριον, ὑμνεῖτε Ἱερεῖς, δοξάσατε Παῖδες, εὐλογεῖτε Λαοί, καὶ ὑπερυψοῦτε, εἷς πάντας τοὺς αἰῶνας». 

Ὡς ἔμψυχος θάλαμος, καὶ ἔμπνους ἁλουργίς, χλαμὺς ἁλουργόχροος, τῶ πάντων Βασιλεῖ, ἐδείχθης Παρθένε, καὶ πορφύρα ἓξ ἤς, ἡ σάρξ συνεξυφάνθη, τοῦ θεανθρώπου Λόγου. 

Συνέλαβες Ἄχραντε, τὸν ἅπασαν δρακί, τὴν κτίσιν συνέχοντα, ὡς Κτίστην καὶ Θεόν, ἀρρήτως ἀφράστως, δι' ἡμᾶς καθ' ἡμᾶς, βροτὸν γεγονότα, καὶ ὃ ἣν μὴ ἐκστάντα. 

Τοῦ Ἁγίου
Τὸν ἐν καμίνῳ τοῦ πυρὸς ΤΟ ΑΚΟΥΤΕ
Ὡς εὐμενὴς καὶ συμπαθής, τοὺς ἐν βάθει πειρασμῶν περισχεθέντας, ἐλευθέρωσον μάκαρ, τῶν κατεχόντων δεινῶν, τὴν λύσιν βραβεύων πρεσβείαις σου, ταὶς πρὸς τόν Σωτήρα, Χριστὸν Ἱερομύστα. 

Μυσταγωγὸς τῶν ὑπὲρ νοῦν, τῶν Ἁγίων λειτουργὸς καὶ οὐρανίων, χρηματίζων θεόφρον ἀρχιερεύς τε πιστός, πταισμάτων τὴν ἄφεσιν αἴτησαι, παρὰ τοῦ Σωτῆρος, ἡμῶν Ἱεροφάντα. 

Θεοτοκίον
Ἐξασθενεῖ μου νὺν ὃ νούς, εἷς τὰ βάθη ἐμπεσων τῆς ἀτιμίας, ὦς ἐντεῦθεν ποικίλοις, περιπαρῆναι κακοίς, ἀλλὰ σὺ Παρθένε θεράπευσον, τῶ τῆς ἀπαθείας, φωτὶ περιβαλοῦσα. 

Ἕτερος τοῦ Ἁγίου
Θαύματος ὑπερφυοῦς ΤΟ ΑΚΟΥΤΕ
Τάγματα Πατριαρχῶν καὶ Ἀποστόλων, Ἱερέων τε Μαρτύρων δῆμοι, Προφητῶν ὃ σύλλογος, ἅπας δῆμος τῶν Ἀσκητῶν, μακαρίζουσι τὴν θείαν πολιτείαν σου, μεθ' ὧν καὶ ἡμεῖς παρακαλούμέν σε, Μὴ ἐλλίπης δυσωπῶν ἀεὶ τὸν Κύριον, διαφυλαχθῆναι, ἡμᾶς ἒκ πάσης βλάβης. 

Ὕψιστε Παμβασιλεῦ μεγαλοκράτορ, ταὶς εὐχαὶς τοῦ Ὁσίου ποιμένος, τὴν ζωὴν εἰρήνευσον, πάντων Λόγε Χριστιανῶν, χορηγῶν κατὰ βαρβάρων εὐσεβεῖ βασιλεῖ, τήν νίκην καὶ τὴν ἰσχὺν δεόμεθα, ἵνα πάντες ἀεὶ ὑμνῶμεν τὸ κράτος σου, καὶ ὑπερυψῶμεν, εἷς πάντας τοὺς αἰῶνας. 

Φωτὶ ἑλλαμφθεὶς τῶ ἀπροσίτω Πάτερ, τὰς ψυχὰς τῶν ἐν θλίψει αὐγάζεις, διαλύων ἅπαντα, ζόφον σκότους τῶν πειρασμῶν, ἀπαστράπτων τε ἀκτῖνας εὐφροσύνης ἀεί, ἐν αἲς τηλαγῶς καταλαμπόμενοι, Εὐλογείτω, βοῶμεν ἡ κτίσις τὸν Κύριον, καὶ ὑπερυψούτω, εἷς πάντας τοὺς αἰῶνας. 

Τριαδικὸν
Ζωὴν καὶ ζωὰς καὶ ἓν καὶ τρία φῶτα, τὴν Τριάδα πιστῶς ἀνυμνοῦμεν, πατρικαὶς ἑπόμενοι θείαις ὄντως ταὶς διδαχαίς, τὸν Πατέρα καὶ Υἱὸν καὶ Πνεῦμα Ἅγιον, μεθ' ὧν εὐσεβοῦντες ἀναμέλψωμεν, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Θεοτοκίον 

Πράγματος ξενοπρεποῦς ἡ Βᾶτος τύπον, προεικόνισεν ἄχραντε Κόρη, καιομένη ἄφλεκτος, πάλαι ὀρειεντῶ Σινά, τὸ Μυστήριον τοῦ τόκου σου προγράφουσα, τὸ πὺρ γάρ ἐν σοὶ τὸ τῆς θεότητος, ἐνοικῆσαν, ἀλώβητόν σε τετήρηκε, διὸ σὲ ὑμνοῦμεν, εἰς πάντας τοὺς αἰῶνας. 

Καταβασία ΤΟ ΑΚΟΥΤΕ
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὦς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν, Εὐλογείτω ἡ Κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

Τῆς Θεοτόκου
Ὠδὴ θ'  Ὁ Εἱρμὸς ΤΟ ΑΚΟΥΤΕ
«Τὴν ζωοδόχον Πηγὴν τὴν ἀέναον, τὴν φωτοφόρον Λυχνίαν τὴν πάγχρυσον, τὸν Ναὸν τὸν ἔμψυχον, τὴν Σκηνὴν τὴν ἄχραντον, τοῦ οὐρανοῦ καὶ τῆς γῆς τὴν πλατυτέραν, τὴν Θεοτόκον οἱ πιστοὶ μεγαλύνομεν». 

Ῥείθρω τῆς σῆς μὲ κατάρδευσον χάριτος, τῶν συμφορῶν τῶ φλογμῶ φλογιζόμενον, καὶ δεινῶς τηκόμενον, Πηγὴ χαριτόβρυτε, τὸν Ποταμὸν ἡ τεκοῦσα τῶν χαρίτων, ἐξ οὗ ὁ πίνων διψήσει οὐδέποτε. 

Ὡς τοῦ Νυμφίου ὡραίόν τε θάλαμον, ὡς τοῦ Δεσπότου Παλάτιον ἔμψυχον, ὡς Πορφύραν πάγχρυσον, καὶ τερπνὸν Ἀνάκτορον, τοῦ Χριστοῦ Δέσποινα πάντων, καθικετεύοντά σε σώσόν με. 

Τοῦ Ἁγίου
Ἀνάρχου Γεννήτορος ΤΟ ΑΚΟΥΤΕ
Λαμπάσι τῆς χάριτος, θεόφρον φωτιζόμενος, καὶ φωστὴρ εὐσεβείας, σαφῶς γενόμενος, τοὺς ἐν πειρασμοῖς διασώζεις, τοὺς ἐν βυθῷ θαλάσσης λυτροῦσαι, καὶ τρέφεις λιμώττοντας, παραδόξως Παμμακάριστε. 

Ὁ ἐν Παραδείσῳ, τῆς τρυφῆς νὺν αὐλιζόμενος, καὶ τὴν ἄφραστον δόξαν τρανῶς Θεώμενος, ἐκ τῶν οὐρανίων ἁψίδων, τοὺς ὑμνητὰς τοὺς σοὺς ἐποπτεύοις, παθῶν ἐκλυτρούμενος, θεοφόρε παμμακάριστε. 

Θεοτοκίον
Σοφίαν καὶ δύναμιν, καὶ Λόγον ἐνυπόστατον, τοῦ Πατρὸς Θεομῆτορ, Ἁγνὴ γεγέννηκας, ἐκ τῶν σῶν ἀχράντων αἱμάτων, τὸν ἔαυτής ναὸν προσλαβοῦσαν, καὶ τούτω καθ' ἕνωσιν, ἑνωθεῖσαν ἀδιάρρηκτον. 

Ἕτερος τοῦ Ἁγίου
Μυστήριον ξένον ΤΟ ΑΚΟΥΤΕ
Χορεύσατε πνεύματι, πάντες φιλέορτοι, οὐρανοὶ εὐφραίνεσθε, Ὄρη τε καὶ Βουνοί, Ἐκκλησίαι, καὶ Παρθένων, Ἀσκητῶν τε χοροί, φαιδρὼς ἐν τῇ μνήμη τοῦ Παμμάκαρος, ἐν ἢ συνελθόντες, τὸν Σωτήρα μεγαλύνωμεν. 

Ψαλάτωσαν ὕμνοις, τὰ πέρατα ἅπαντα, ἐγκωμίων στέμμασι, πάντες τὴν κορυφὴν Νικολάου, τοῦ θείου κοσμοῦντες σαφῶς, τοῦ θεράποντος Χριστοῦ τοῦ Θεοῦ, δι' οὗ ἐκ παθῶν τε καὶ κινδύνων λυτρωθείημεν. 

Ὡς ἄξιον δέχου, τὸν ὕμνον Νικόλαε, τοῦ μικροῦ πονήματος, τούτου ὥσπερ Χριστός, προσεδέξατο τῆς χήρας τὰ δύω λεπτά, μὴ βδελύξη τὴν ἐγχείρησιν, Ποθῶν οὗ κομπάζων γάρ, Τρισμάκαρ κατετόλμησα. 

Τριαδικὸν
Ἐνίζεται ὁμοουσίω θελήματι, ἡ Τριὰς μερίζεται, πάλιν προσωπικῶς ἀμερίστως, συντηροῦσα τὸ κράτος ἀεί, ὁ Πατήρ, ὁ Υἱὸς καὶ Πεύμα τὸ ζῶν, ὁ εἷς τρισυπόστατος Θεός, ὃν μεγαλύνομεν. 

Θεοτοκίον 

Διέσωσται πᾶσα, ἡ κτίσις τῶ τόκω σου, καὶ ἀφεῖλε Κύριος, θρῆνον καὶ ὀδυρμόν, καὶ πᾶν δάκρυον, ἐκ παντὸς προσώπου Ἁγνή, Θεοτόκε παναμώμητε ἐν σοί, καὶ ἡμεῖς τὰς ὀφειλὰς ἀποδιδόαμεν. 

Καταβασία ΤΟ ΑΚΟΥΤΕ
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον, τὴν φάτνην χωρίον, ἐν ὧ ἀνεκλήθῃ ὁ ἀχῶρnτος, Χριστὸς ὁ Θεός, ὃν ἀνυμνοῦντες μεγαλύνομεν». 

Ἐξαποστειλάριον
Γυναῖκες ἀκουτίσθητε ΤΟ ΑΚΟΥΤΕ
Τὸν μέγαν ἀρχιποίμενα, καὶ Ἱεράρχην ἅπαντες, τὸν πρόεδρον τῶν Μυρέων, Νικόλαον εὐφημοῦμεν, πολλοὺς γὰρ ἄνδρας ἔσωσεν, ἀδίκως θνήσκειν μέλλοντας, καὶ Βασιλεῖ ὀπτάνεται, σὺν Ἀβλαβίω κατ' ὄναρ, λύων τὴν ἄδικον ψῆφον. 

Ὅμοιον
Μεγάλως σὲ ἐδόξασεν, ἓν θαύμασιν ὁ Κύριος, καὶ ζώντα καὶ μετὰ τέλος, Νικόλαε Ἱεράρχα, τὶς γὰρ ἐξ ὅλης πίστεως, μόνον ἐπεκαλέσατο, τὸ ἁγιόν σου ὄνομα, καὶ οὒκ εὐθὺς εἰσηκούσθη, θερμὸν προστάτην εὑρῶν σε;

Θεοτοκίον
Σοφίαν ἐνυπόστατον, καὶ Λόγον ὑπερούσιον, καὶ ἰατρὸν τῶν ἁπάντων, Χριστὸν τεκοῦσα Παρθένε, τὰ ἕλκη καὶ τὰ τραύματα, τῆς ψυχῆς μου θεράπευσον, τὰ χαλεπὰ καὶ χρόνια, καὶ τῆς καρδίας μου παῦσον, τὰς ἀπρεπεῖς ἐνθυμήσεις. 

Εἰς τοὺς Αἴνους, ἱστῶμεν Στίχ, δ' καὶ ψάλλομεν Στιχηρὰ Προσόμοια. 
Ἦχος α' 
Τῶν οὐρανίων ταγμάτων ΤΟ ΑΚΟΥΤΕ
Τῆς Ἐκκλησίας τὰ ἄνθη, περιϊπτάμενος, ὡς νεοττὸς τῆς ἄνω, καλιᾶς τῶν Ἀγγέλων, Νικόλαε τρισμάκαρ, κράζεις ἀεί, πρὸς τὸν Θεὸν ὑπὲρ πάντων ἡμῶν, τῶν ἐν ἀνάγκαις κινδύνων καὶ πειρασμῶν, καὶ λυτροῦσαι ταὶς πρεσβείαις σου. 

Τῆς ἱερᾶς διπλοϊδος, τὴν ὡραιότητα, ταὶς πρακτικαὶς εἰργάσω, ἀρεταὶς λαμπροτέραν, Πάτερ θεοφόρε, ὅθεν ἡμῖν, ἱερουργεῖς τὰ τεράστια, τῶν ἀοιδίμων θαυμάτων ἱερουργέ, τῶν δεινῶν ἡμᾶς λυτρούμενος. 

Τῶν ἀθεάτων τὰ κάλλη, περιεχόμενος, τὴν φοβερὰν ἐκείνην, κατενόησας δόξαν, Ἅγιε ἁγίων, ὅθεν ἡμῖν, τὰ οὐράνια λόγια, τῶν ἀειζώων ἐκείνων θεωριῶν, ἀναγγέλλεις Ἱερώτατε. 

Ὡς ἐν ὀνείρῳ ἐπέστης, τῶ εὐσεβεῖ Βασιλεῖ, καὶ τοὺς δεσμώτας Πάτερ, ἐκ θανάτου ἐρρύσω, πρέσβευε ἀπαύστως, ὅπως καὶ νύν, ταὶς εὐχαίς σου ῥυσθείημεν, ἐκ πειρασμῶν καὶ κινδύνων καὶ ὀδυνῶν, οἱ ἀξίως εὐφημούντές σε. 

Δόξα... Ἦχος πλ. α' 

Σαλπίσωμεν ἐν σάλπιγγι ἀσμάτων, σκιρτήσωμεν ἑόρτια, καὶ χορεύσωμεν ἀγαλλόμενοι, τὴ ἐτησίω πανηγύρει τοῦ θεοφόρου Πατρός, Βασιλεῖς καὶ Ἄρχοντες συντρεχέτωσαν, καὶ τὸν δι' Ὀνείρου φρικτῆς ἐπιστασίας, Βασιλέα πείθοντα, ἀναιτίους κρατουμένους τρεῖς, ἀπολύσαι στρατηλάτας, ἀνυμνείτωσαν, Ποιμένες καὶ Διδάσκαλοι, τόν τοῦ καλοῦ Ποιμένος, ὁμόζηλον Ποιμένα, συνελθόντες εὔφημήσωμεν, οἱ ἐν νόσοις τὸν ἰατρόν, οἱ ἐν κινδύνοις τὸν ῥύστην, οἱ ἁμαρτωλοὶ τὸν προστάτην, οἱ πένητες τὸν θησαυρόν, οἱ ἐν θλίψεσι τὴν παραμυθίαν, τὸν συνοδίτην οἱ ὁδοιπόροι, οἱ ἐν θαλάσσῃ τὸν κυβερνήτην, οἱ πάντες τὸν πανταχοῦ θερμῶς προφθάνοντα, μέγιστον Ἱεράρχην, ἐγκωμιάζοντες οὕτως εἴπωμεν, Πανάγιε Νικόλαε, πρόφθασον, ἐξελοῦ ἡμᾶς τῆς ἐνεστώσης ἀνάγκης, καὶ σῶσον τὴν ποίμνην σου ταὶς ἱκεσίαις σου. 

Καὶ νύν... Θεοτοκίον ὁ αὐτὸς
Σαλπίσωμεν ἐν σάλπιγγι ἀσμάτων, προκύψασα γὰρ ἄνωθεν, ἡ παντάνασσα Μητροπάρθενος, ταὶς εὐλογίαις καταστέφει τοὺς ἀνυμνοῦντας αὐτήν, Βασιλεῖς καὶ Ἄρχοντες συντρεχέτωσαν, καὶ τὴν Βασιλίδα κροτείτωσαν ἐν ὕμνοις, Βασιλέα τέξασαν, τοὺς θανάτω κρατουμένους πρίν, ἀπολύσαι φιλανθρώπως εὐδοκήσαντα, Ποιμένες καὶ Διδάσκαλοι, τὴν τοῦ καλοῦ Ποιμένος, ὑπέραγνον Μητέρα, συνελθόντες εὐφημήσωμεν, τὴν Λυχνίαν τὴν χρυσαυγῆ, τὴν φωτοφόρον Νεφέλην, τὴν τῶν οὐρανῶν πλατυτέραν, τὴν ἔμψυχόν τε Κιβωτόν, τὸν πυρίμορφον τοῦ Δεσπότου θρόνον, τὴν μανναδόχον χρυσέαν Στάμνον, τὴν κεκλεισμένην τοῦ Λόγου πύλην, τὴν πάντων Χριστιανῶν τὸ καταφύγιον, ἄσμασι θεηγόροις, ἐγκωμιάζοντες οὕτως εἴπωμεν, Παλάτιον τοῦ Λόγου, ἀξίωσον τοὺς ταπεινοὺς ἡμᾶς, τῆς οὔρανών Βασιλείας, οὐδὲν γὰρ ἀδύνατον τὴ μεσιτεία σου. 

Δοξολογία μεγάλη, καὶ Ἀπόλυσις
Δίδοται καὶ Ἅγιον Ἔλαιον τοὶς Ἀδελοίς, ἐκ τῆς κανδήλας, τοῦ Ἁγίου, ψαλλομένων τῶν Ἰδιομέλων. 
Ἦχος πλ. β'  τοῦ Σεργίου
Εὒ δοῦλε ἀγαθέ, καὶ πιστὲ εὒ ἐργάτα τοῦ ἀμπελῶνος Χριστοῦ, σὺ καὶ τὸ βάρος τῆς ἡμέρας ἐβάστασας, σὺ καὶ τὸ δοθὲν σοὶ τάλαντον ἐπηύξησας, καὶ τοὶς μετὰ σὲ ἐλθοῦσιν οὐκ ἐφθόνησας, Διὸ πύλη σοὶ οὐρανῶν ἠνέωκται, εἴσελθε εἰς τὴν χαρὰν τοῦ Κυρίου σου, καὶ πρέσβευε ὑπὲρ ἡμῶν, Ἅγιε Νικόλαε. 

Ἦχος πλ. δ' 

Εἰς αἶνον ἕδραμες τοῦ Κυρίου Νικόλαε, ἐν τῇ προσκαίρω ζωή, καὶ αὐτὸς σὲ ἐδόξασεν, ἐν τῇ ἐπουρανίω, καὶ ὄντως ζωή, Διὸ παρρησίαν κεκτημένος πρὸς αὐτόν, ἱκέτευε σωθῆναι τὰς ψυχὰς ἠιῶν. 

Δόξα... Ὁ αὐτὸς 
Των ἀνδραγαθημάτων σου, Ὅσιε Πάτερ, ὁ καρπὸς ἐφαίδρυνε τῶν πιστῶν τὰς καρδίας, τὶς γὰρ ἀκούων τὴν ἄμετρόν σου ταπείνωσιν, τὴν ὑπομονὴν οὐκ ἐθαύμασε; τήν πρὸς τοὺς πένητας ἱλαρότητα; θλιβομένων τὸ συμπαθές; πάντας θεοπρεπῶς ἐδίδαξας, Ἱεράρχα Νικόλαε, καὶ νὺν τὸν ἀμαράντινον ἀναδησάμενος στέφανον, πρέσβευε ὑπὲρ τῶν ψυχῶν ἡμῶν. 

Καὶ νύν... 
Δέσποινα πρόσδεξαι, τὰς δεήσεις τῶν δούλων σου, καὶ λύτρωσαι ἡμᾶς, ἀπὸ πάσης ἀνάγκης καὶ θλίψεως.

Εἰς τὴν Λειτουργίαν, τὰ Τυπικά, καὶ ἀπὸ τοῦ Κανόνος, Ὠδὴ γ' καὶ ς'.
ΤΗ Ζ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Μνήμη τοῦ Ὁσίου Πατρὸς ἡμῶν Ἀμβροσίου, Ἐπισκόπου Μεδιολάνων. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
Ἦχος α' 
Τῶν οὐρανίων ταγμάτων ΤΟ ΑΚΟΥΤΕ
Ἡγεμονίας τὸν θρόνον, κατακοσμῶν ἀρεταίς, ἐξ ἐπιπνοίας θείας, τὸν τῆς ἱεραρχίας, προσφόρως ἐκομίσω, ὅθεν πιστός, οἰκονόμος τῆς χάριτος, ἐν ἀμφοτέροις, Ἀμβρόσιε γεγονῶς, διπλοῦν στέφανον κεκλήρωσαι. 

Ἐν ἐγκρατείᾳ καὶ πόνοις, καὶ ἀγρυπνίαις πολλαίς, καὶ προσευχαὶς συντόνοις, τὴν ψυχὴν καὶ τὸ σῶμα, ἐκάθηρας θεόφρον, σκεῦος λοιπόν, ἐκλογῆς τῶ Θεῷ ἡμῶν, τοὶς Ἀποστόλοις ὡσαύτως ἀναδειχθείς, ὑπεδέξω τὰ χαρίσματα. 

Τὸν εὐσεβῆ Βασιλέα, ἡμαρτηκότα ποτέ, ὡς τὸν Δαυϊδ ὃ Νάθαν, παρρησία ἐλέγξας, Ἀμβρόσιε παμμάκαρ, τοῦτον σαφῶς, ἀφορισμῶ καθυπέβαλες, καὶ μετανοία παιδεύσας θεοπρεπῶς, συνηρίθμησας τὴ Ποίμνη σου. 

Ἔτερα Στιχηρὰ Προσόμοια
Ἦχος πλ. α'  Ὅσιε Πάτερ ΤΟ ΑΚΟΥΤΕ
Ὅσιε Πάτερ, Ἱερώτατε Ἀμβρόσιε, ἡ Λύρα φωνοῦσα, μέλος σωτήριον, δογμάτων ὀρθοδόξων πάσιν ἡμῖν, ἡ καταθέλγουσα πιστῶν τὰς ψυχάς, εὔηχος Κιθάρα τοῦ θείου Παρακλήτου, τὸ μέγα Ὄργανον τοῦ Θεοῦ, ἡ ἀξιέπαινος Σάλπιγξ τῆς Ἐκκλησίας, διειδεστάτη τε Πηγὴ τῶν χαρισμάτων, ἐναποπλύνουσα ῥύπον τῶν παθημάτων, Χριστόν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία, ὁμόνοιαν, εἰρήνην, καὶ μέγα ἔλεος. 

Ὅσιε Πάτερ, παμμακάριστε Ἀμβρόσιε, Συνόδου θεοφόρων, μέσον Γιατέρων ὀφθείς, ἐν δύο ταῖς οὐσίαις ἕνα Υἱόν, σάρκα γενόμενον κηρύττεις τρανῶς, ἐξ ἀπειρογάμου ὑμῖν ἐπιφανέντα, τὸν ὁμοούσιον τῶ Πατρί, καὶ συναϊδιον τούτου καὶ συμφυῆ, ὅθεν τὴν βλάσφημον Ἀρείου γλωσσαλγίαν, ἐναπεμώρανας, τοῦ Πνεύματος δυνάμει, Χριστόν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία, ὁμόνοιαν, εἰρήνην, καὶ μέγα ἔλεος. 

Ὅσιε Πάτερ, ἀξιάγαστε Ἀμβρόσιε, εὑροῦσα ὦς ἐπόθει, τὴν καθαράν σου ψυχήν, τοῦ Πνεύματος ἡ χάρις τοῦ Παναγίου, ἐν σοὶ ἐσκήνωσεν ὦς ἄδυτον φῶς, οὗ τὴ ἐνεργεία, τὰ πνεύματα τῆς πλάνης, ἀποδιώκεις διαπαντός, καὶ θεραπεύεις τὰς νόσους καὶ μαλακίας, τῶν προσιόντων σοὶ ἁπλότητι καρδίας, καὶ ἐκτελούντων σου, τὴν μνήμην τὴν φωσφόρον, Χριστὸν ἱκέτευε, Χριστὸν δυσώπει Ὅσιε, δωρηθῆναι τὴ Ἐκκλησία, ὄμόνοιαν, εἰρήνην, καὶ μέγα ἔλεος. 

Δόξα... Καὶ νύν... Θεοτοκίον
Τίνι ψυχή μου, ἐξωμοίωσαι προκόπτουσα, εἰς χείρω καθ' ἑκάστην, καὶ προστιθεῖσα ἀεί, σοὶς μώλωψιν εὐήθως τραύματα πλείω, ὡς ὁλοσώματος γενέσθαι πληγή, μὴ ἐνθυμουμένη, ὡς ὁ Κριτὴς ἐγγίζει, ὧ παραστήση ἀπολαβεῖν, κατὰ τὰς πράξεις εὐθύνας καὶ τιμωρίας; ἀλλ' ἐπιστρέψασα, πρόσπεσον τὴ Παρθένω, κράζουσα, Δέσποινα, πάναγνε μὴ παρίδης, τὸν παροργίσαντα Θεὸν τὸν εὐσυμπάθητον, τὸν ἐκ σοῦ διὰ σωτηρίαν, τῶν βροτῶν γεννηθέντα, δι' εὐσπλαγχνίαν πολλήν. 

Ἡ Σταυροθεοτοκίον
Ὅτε τὸν βότρυν, ἀφυτεύτως ὃν ὦς ἄμπελος, ἐβλάστησας, κατεῖδες ξύλω κρεμάμενον, νυττόμενόν τε λόγχη θείαν πλευράν, Τὶ τοῦτο, ἔλεγες, Υἱὲ καὶ Θεὲ; πῶς ὁ νόσους πάσας, καὶ πάθη θεραπεύων, πάθος ὑφίστασαι, ἀπαθὴς κατὰ φύσιν ὑπάρχων τὴν θεϊκήν; τὶ σοὶ ἀχάριστος λαὸς τῶ εὐεργέτη, ταῦτα ἀπέδωκεν ἀντ' εὐεργετημάτων; Παρθένε ἄχραντε, ἀλλὰ τοὶς τούτου πάθεσι, τῶν παθῶν με ἐλευθερῶσαι, ἐκδυσώπει ἀπαύστως, ὅπως δοξάζω σε. 

Ἀπολυτίκιον  Ἦχος δ' 

Κανόνα πίστεως καὶ εἰκόνα πραότητος, ἐγκρατείας Διδάσκαλον, ἀνέδειξέ σε τὴ ποίμνη σου, ἡ τῶν πραγμάτων ἀλήθεια, διὰ τοῦτο ἐκτήσω τὴ ταπεινώσει τὰ ὑψηλά, τὴ πτωχεία τὰ πλούσια, Πάτερ Ἱεράρχα Ἀμβρόσιε, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Καὶ Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν, οἱ Κανόνες τῆς Ὀκτωήχου, καὶ τοῦ Ἁγίου εἰς ς', οὗ ἡ Ἀκροστιχίς. 
Τὸν παμμέγιστον Ἀμβρόσιον αἰνέσω. Ἰωσήφ.

Ὠδὴ α'  Ἦχος δ' ΤΟ ΑΚΟΥΤΕ
«Θαλάσσης τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Ταὶς θείαις φωτοχυσίαις Ὅσιε, καταστραπτόμενος, τὴν φωτοφόρον ταύτην καὶ φαιδράν, καὶ ἁγίαν σου κοίμησιν, τοὺς εὐσεβῶς γεραίροντας, σαὶς ἱκεσίαις φωταγώγησον. 

Ὁ Λόγος ὁ τοῦ Θεοῦ σοφίας σοί, λόγον δεδώρηται, κεκοσμημένον γλώσση ἀληθεῖ, ἱεράρχα Ἀμβρόσιε, αἱρετιζόντων ἄλλον, ἀπορραπίζοντα κακόνοιαν. 

Νοός σου τὸ ὀπτικὸν Πανόλβιε, προκαθηράμενος, τῆς τῶν παθῶν ἀχλύος δεκτικόν, καθαρῶν ἐπιλάμψεων, τοῦ Παναγίου Πνεύματος, προαπειργάσω Παμμακάριστε. 

Πανσόφοις καὶ ἱεροῖς σου δόγμασι, τὴν ἀρειόφρονα, ἀποδιώξας λύμην ὡς ποιμήν, ἐπὶ χλόην ἐποίμανας, Ὀρθοδοξίας Πάνσοφε, τὰ λογικά σου πίστει θρέμματα. 

Θεοτοκίον
Ἀσπόρως τῶ τοῦ Πατρος βουλήματι, ἐκ θείου Πνεύματος, τὸν τοῦ Θεοῦ συνείληφας Υἱόν, καὶ σαρκὶ ἀπεκύησας, τὸν ἐκ Πατρὸς ἀμήτορα, καὶ δι' ἡμᾶς ἐκ σοῦ ἀπάτορα. 

Ἕτερος Κανὼν τοῦ αὐτοῦ, ὀδῆ Ἀκροστιχίς. 
Θείου Ἀμβροσίου μέγα κλέος ἄσμασι μέλπω. Θεοφάνους. 

Ὠδὴ α'  Ἦχος πλ. δ' ΤΟ ΑΚΟΥΤΕ
«Ἡ κεκομμένη, τὴν ἄτομον ἔτεμε, καὶ εἶδεν ἥλιος γήν, ἣν οὐκ ἐθεάσατο, ἀλάστορα ἐχθρὸν τὸ ὕδωρ κατεπόντισε, καὶ ἄβατον δι, ἦλθεν Ἰσραήλ, ὧ δὴ δὲ ἀνεμέλπετο, Τῶ Κυρίω ἄσωμεν, ἐνδόξως γὰρ δεδόξασται». 

Θείω φωτί σου, ὑπέρλαμπρε Ἴλιε, τῆς ἁμαρτίας μου, τὴν ἀχλὺν ἀπέλασον, οἰκτείρεις γὰρ ψυχάς, τὴ ἐμφύτω εὐσπλαγχνία σου, καὶ σκότους ἁπαλάττεις τῶν παθῶν, τὴ μόνη εὐμενία σου, Παντοκράτορ Κύριε, ὁ μόνος εὐδιάλλακτος. 

Ἐπὶ τῶ κάλλει, τῶν θείων δογμάτων σου, ἡ Ἐκκλησία φαιδρώς, ὡραϊζεται, καὶ πίστει ἀσφαλεῖ, πεποιλκιμένη δείκνυται, καὶ ὅλη ὡς πλησίον καὶ καλή, ἐκ δεξιῶν παρίσταται, ὀρθοδόξως λάμπουσα, τῆς δόξης τοῦ νυμφίου Χριστοῦ. 

Ἱερωσύνης, τοὶς ὅπλοις στομούμενος, καὶ θεία δόξη τὸν νοῦν, Πάτερ ἑλλαμπόμενος, ὡς μάχαιρα πιστῶν ἑστιλβωμένη δείκνυσαι, καὶ σάλπιγξ τῆς εὐσήμου Ἑορτῆς, τὰ θράση τῶν αἱρέσεων, τμητικῶς συγκόπτουσα, καὶ πάντας διεγείρουσα. 

Θεοτοκίον
Ὁ πρὸ αἰώνων, Πατρὶ συναϊδιος, ἐκ σοῦ Θεόνυμφε, σάρκα προσελάβετο καὶ φύσιν τῶν βροτῶν, Θεώσας συνεδόξασε, διὸ σὲ σωτηρίας ἀρχηγόν, καὶ κόσμου ἱλαστήριον, Θεοτόκε Δέσποινα, πρὸς τὸν ἐκ σοῦ κεκτήμεθα. 

Ὠδὴ γ' ΤΟ ΑΚΟΥΤΕ
«Οὐκ ἐν σοφίᾳ, καὶ δυνάμει καὶ πλούτω καυχώμεθα, ἀλλ' ἐν σοὶ τὴ τοῦ Πατρός, ἐνυποστάτω σοφία Χριστέ, οὐ γὰρ ἐστιν ἅγιος, πλήν σου Φιλάνθρωπε». 

Μεμυημένος, Ἱεράρχης ὡς ἔνθεος Ὅσιε, πᾶσαν νόησιν Γραφῆς, τοὶς ἀγνοοῦσιν Ἀμβρόσιε, Πάτερ τὰ δισέφικτα, τρανῶς ἐσάφησας. 

Μεγίστην χάριν, πρὸς Θεοῦ δεδεγμένος καὶ δύναμιν, σὴς ἐσθῆτος ἐπαφή, ποικίλα πάθη Ἀμβρόσιε, Πάτερ ἐθεράπευσας, τῶν προσιόντων σοί. 

Ἐν ἀφροσύνῃ, τὴν πρὸς σὲ τὸν φρονήσει ἐμπρέποντα, πλησιᾶσαι τολμηρῶς, μιαρωτάτην ὁρμήσασαν, θᾶττον ἐθανάτωσας, θείω προστάγματι. 

Θεοτοκίον
Γένος ἀνθρώπων, ἐκαινούργησας μόνη κυήσασα, τὸν τῆς φύσεως ἡμῶν, Δημιουργόν τε καὶ Κύριον, ὅθεν σὲ δοξάζομεν, Θεοχαρίτωτε. 

Ἄλλος
Σὺ εἶ τὸ στερέωμα ΤΟ ΑΚΟΥΤΕ
Ῥεῖθρον ἐν καρδίᾳ σου, ἐκ τῶν τοῦ Πνεύματος Ὅσιε, χαρισμάτων, βρύει καταρδεῦον, τοὺς τῆς Πίστεως αὔλακας. 

Ὅλον ἀπεκάθηρας, τὸ ὀπτικὸν τοῦ νοῦ Ὅσιε, καὶ εἰς ὕψος ἤρθης, θεωρίας, τὴ ἑλλάμψει τοῦ Πνεύματος. 

Στέφεται τοὶς λόγοις σου, ὥσπερ τιμίοις λίθοις Σοφέ, ἡ Ἐκκλησία, καὶ διαιωνίζει, τῶν πιστῶν βασιλεύουσα. 

Θεοτοκίον
Ἵλεων γενέσθαι μοί, τῶν ἐν πολλαῖς παγέντι Ἁγνή, ἁμαρτίαις, τὸν ἐκ σοῦ τεχθέντα, ἀσιγήτως δυσώπησον. 

Ὁ Εἱρμὸς 
«Σὺ εἶ τὸ στερέωμα, τῶν προστρεχόντων σοὶ Κύριε, σὺ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

Κάθισμα  Ἦχος δ'
Ὁ ὑψωθεὶς ἐν τῷ Σταυρῶ ΤΟ ΑΚΟΥΤΕ
Λόγους ζωῆς Πάτερ σοφὲ κεκτημένος, τὰς διανοίας τῶν πιστῶν καταρδεύεις, καὶ καρποφόρους χάριτι δεικνύεις ἀεί, τῶν αἱρετιζόντων δέ, κατακλύζεις τὰς φρένας, χάριν ἀναβλύζων τε, ἰαμάτων ἐκπλύνεις, παθῶν παντοίων ῥύπον ἀληθῶς, ἱερομύστα θεόφρον Ἀμβρόσιε. 

Δόξα... Ἦχος πλ. δ'
Τὴν Σοφίαν καὶ Λόγον ΤΟ ΑΚΟΥΤΕ
Τὸν Προφήτην Ἠλίαν ζηλοτυπῶν, Ἰωάννην ὡσαύτως τὸν Βαπτιστήν, ἀνδρείως διήλεγξας, Βασιλεῖς ἀνομήσαντας, ἱεραρχίας θρόνον, ἐνθέως ἐκόσμησας, καὶ θαυμάτων πλήθει, τὸν κόσμον ἐπλούτησας, ὅθεν καὶ ταὶς θείαις, συγγραφαὶς κεχρημένος, πιστοὺς ἐπεστήριξας, καὶ ἀπίστους ἐπέστρεψας, ἱεράρχα Ἀμβρόσιε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Καὶ νύν... Θεοτοκίον
Τὴν οὐράνιον Πύλην καὶ Κιβωτόν, τὸ πανάγιον Ὄρος τὴν φωταυγῆ, Νεφέλην ὑμνήσωμεν, τὴν οὐράνιον Κλίμακα, τὸν λογικὸν Παράδεισον, τῆς Εὔας τὴν λύτρωσιν, τῆς οἰκουμένης πάσης, τὸ μέγα Κειμήλιον, ὅτι σωτηρία, ἐν αὐτῇ διεπράχθη, τοῦ κόσμου καὶ ἄφεσις, τῶν πολλῶν ἐγκλημάτων, διὰ τοῦτο βοῶμεν αὐτή, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δωρήσασθαι, τοὶς προσκυνοῦσιν ἐν πίστει, τὸν ἄχραντον τόκον σου. 

Ἡ Σταυροθεοτοκίον
Ἐν τῷ πάθει ἐστώσα τοῦ σοῦ Υἱοῦ, τῶ Σταυρῶ πλησιάζουσα μητρικῶς, δακρύων προσχύσεσι, λουομένη ἐκραύγαζες, Οἴμοι θεῖε Λόγε! πῶς φέρεις ῥαπίσματα, ἐμπτυσμούς καὶ μάστιγας, Σταυρὸν καὶ τὸν θάνατον, ὅμως ὑπὲρ γένους, σωτηρίας βροτείου, ἑκὼν ταῦτα ὑφίστασαι, Οὕτω Σῶτερ φιλάνθρωπε, ἡ Θεοτόκος ἐβόα σοί, ἦνπερ προβαλλόμενοι, σοὶ εἰς πρεσβείαν, Δέσποτα αἰτούμεθα, ἵνα πλουσίως παράσχης, ἡμῖν τὰ ἐλέη σου. 

Ὠδὴ δ' ΤΟ ΑΚΟΥΤΕ
«Δι' ἀγάπησιν Οἰκτίρμον τῆς σῆς εἰκόνος, ἐπὶ Σταυροῦ σου ἔστης, καὶ ἐτάκησαν ἔθνη, σὺ γὰρ εἶ φιλάνθρωπε, ἰσχύς μου καὶ ὕμνησις». 

Ἱεράρχης ἀνεδείχθης χρισθεὶς τῶ μύρω, τῶ τῆς ἱερωσύνης, τελειῶν ἱερέας, πᾶσι τὴν σωτήριον, δωρούμενος κάθαρσιν. 

Συνετήρησας τὴν ποίμνην ἐκ πάσης βλάβης, τῶν ἐναντίων Μάκαρ, καὶ Ἀρείου τὴν πλάνην, πᾶσαν ἀπημαύρωσας, τῶ φέγγει τῶν λόγων σου. 

Τὴ τοῦ Πνεύματος δυνάμει τετειχισμένος, τὰ πονηρὰ διώκεις, τῆς κακίας Παμμάκαρ, πνεύματα μὴ φέροντα, τὴν σὴν ἐπιτίμησιν. 

Θεοτοκίον
Ὁ θελήματι τὰ πάντα δημιουργήσας, δημιουργεῖται θέλων, ἐξ ἄγνών σου αἱμάτων, σώζων τοὺς εἰδότας σε, ἁγνὴν Θεομήτορα. 

Ἄλλος
Εἰσακήκοα Κύριε ΤΟ ΑΚΟΥΤΕ
Ὁ λειμῶν τῶν δογμάτων σου, καὶ θεολαμπής σου βίος Πανεύφημε, ὡς συνθέσεως θυμίαμα, κατευωδιάζει τὰς αἰσθήσεις ἡμῶν. 

Ἱερεῖον γενόμενος, καὶ ἱερουργὸς καὶ κάρπωμα' Ὅσιε, πρακτικῶς ὠλοκαυτώθης Θεῷ, καὶ προσήχθης θῦμα τὴ τραπέζη Χριστοῦ. 

Ὁ οὐράνιος Κύριος, ἐν τῷ στερεώματι τῶ τῆς Πίστεως, ὡς ἀστέρα σὲ κατέπηξε, δὰ δουχοῦντα κόσμον τοὶς σοὶς δόγμασι. 

Θεοτοκίον
Μὴ τραπεὶς τὴ θεότητι, ὅλον ἑαυτὸν ὁ Λόγος ἐκένωσε, καὶ ἀνθρώποις προσωμίλησεν, ἐκ σοῦ σάρκα Κόρη προσλαβόμενος. 

Ὠδὴ ε' ΤΟ ΑΚΟΥΤΕ
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

Νοῦν λάμποντα φωτί, τῶ ἀϋλω κτησάμενος, ἀπήστραψας ἰαμάτων, καὶ θαυμάτων ἀκτῖνας, , Ἀμβρόσιε μακάριε. 

Ἀνήγειρας σαυτόν, ἱερὸν καταγώγιον, τοῦ Πνεύματος καταλύσας, τοὺς ναοὺς τῶν εἰδώλων, Ἀμβρόσιε θεόπνευστε. 

Μεγίστων ἀρετῶν, φωταυγεία λαμπόμενον, ἠδέσθησαν βασιλεῖς σε, καὶ τὸν ὅρον τῆς γλώττης, τῆς σῆς οὐ παρεσάλευσαν. 

Θεοτοκίον
Βουλήματι τὸ πᾶν, ὁ σοφῶς ἐργαζόμενος, βουλόμενος ἀναπλᾶσαι, τοὺς ἀνθρώπους Παρθένε, τὴν σὴν γαστέρα ὤκησεν. 

Ἄλλος
Ἴνα τὶ μὲ ἀπώσω ΤΟ ΑΚΟΥΤΕ
Ἐν τῇ θεία σου μνήμη, ἱερέων θίασος Πάτερ ἀγάλλεται, καὶ πιστῶν χορεῖαι, σὺν Ἀγγέλοις ἀϋλοις εὐφραίνονται, καὶ τρυφᾷ σκιρτῶσα, πνευματικῶς ἡ Ἐκκλησία, ἐν τοῖς λόγοις σου Πάτερ Ἀμβρόσιε. 

Γεωργὸς ἀνεδείχθης, τέμνων τὴν τῆς πίστεως εὐθεῖαν ἄρουραν, καὶ διδασκαλίας, ἐπισπείρων θεόσοφε δόγματα, καὶ αὐξήσας στάχυν, καρποφορεῖς τὴ Ἐκκλησία, τόν οὐράνιον ἄρτον τοῦ Πνεύματος. 

Ἀβραὰμ τὴν θυσίαν, καὶ τὴν ἄμεμπτον πίστιν ἐχαρακτήρισας, Ἰσαὰκ ὡς ἄλλον, τὴν ψυχὴν θυσιᾶσαι προθέμενος, τῶ τοῦ Κτίστου πόθω, καὶ μὴ τρωθεὶς τὴ ἀπιστία, ἔχρημάτισας φίλος τοῦ Κτίστου σου. 

Θεοτοκίον
Κόσμου οὖσα προστάτις Μῆτερ ἄειπάρθενε, σὺ με κυβέρνησον, καὶ ὁδήγησόν με, εἰς εὐθεῖαν ὁδὸν καὶ κατεύθυνον, πρὸς δικαιοσύνης τρίβους, ὀρθὰς τὸν λογισμόν μου, τῆς ψυχῆς τὰς πορείας ἰθύνουσα. 

Ὠδὴ ς' ΤΟ ΑΚΟΥΤΕ
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Ῥώμη σου, εὐφημεῖ τὰ σεπτὰ προτερήματα, φωτοειδὴς ὡς ἀστὴρ γάρ, πανταχοῦ θαυμάτων τὰς λαμπηδόνας, Ἱεράρχα, ἐπαφήκας πιστῶς θαυμαζόμενος. 

Ὀρθρίσας, πρὸς Χριστὸν ταὶς ἐκεῖθεν λαμπρότησι, περιηυγάσθης πλουσίως, καὶ φωτὸς ἐπλήσθης τοῦ θειοτάτου, καὶ φωτίζεις, τοὺς πιστῶς σὲ τιμῶντας ἑκάστοτε. 

Σώμά σου, καὶ ψυχὴν τῶ Θεῷ καθιέρωσας, καὶ δεκτικὴν ἀπειργάσω, χαρισμάτων Πάτερ τὴν σὴν καρδίαν, ἀνενδότως, τῶ γλυκίω προσέχουσαν ἔρωτι. 

Θεοτοκίον
Ἴασαι τῆς ψυχῆς μου Παρθένε τὰ τραύματα, ἐπισκιάσει σου θεία, καὶ τὸν νοῦν μου λάμπρυνον σκοτισθέντα, ἀμελεία, καὶ σκιὰ ἐχθροῦ πολεμήτορος. 

Ἄλλος
Ἱλάσθητί μοὶ Σωτὴρ ΤΟ ΑΚΟΥΤΕ
Λαβὼν τοῦ λόγου σοφέ, τὸ τάλαντον ὡς θεράπων πιστός, καὶ τὴ τραπέζη προθείς, ἐπολλαπλασίασας, καὶ τοῦτο προσήγαγες, καθαρὸν σὺν τόκω' τῶ Δεσπότη σου Ἀμβρόσιε. 

Ἐλάμπρυνας τὴν στολήν, τὴν ἱερὰν ἐν τοῖς πόνοις σου, καὶ ἀνεδείχθης ποιμήν, ποίμνης λογικῆς Σοφέ, ἣν τὴ βακτηρία σου, τῆς διδασκαλίας εἰς μονὰς ἐλαύνεις πίστεως. 

Ὁ ζήλός σου Ἡλιοῦ, ζῆλον μιμεῖται Μακάριε, βασιλέα γὰρ πιστόν, χρανθέντα τοὶς αἵμασιν, ἐλέγξας ἀπήλασας, θείων περιβόλων, τὸ αἰδέσιμον φυλάττων Θεοῦ. 

Θεοτοκίον
Σκέπην καὶ καταφυγήν, καὶ τεῖχος ὄντως ἀκράδαντον, ἡ πόλις σου σὲ πιστῶς, κεκτημένη Δέσποινα, δυσχερῶν ἐκ θλίψεων, καὶ κινδύνων πάντων, ἐκλυτροῦσαι ταίς πρεσβείαις σου. 

Ὁ Εἱρμὸς 
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι πρὸς σὲ γὰρ ἐβόησα, καὶ ἐπακουσόν μου, ὁ Θεὸς τῆς σωτηρίας μου». 

Κοντάκιον  Ἦχος γ'
Θείας πίστεως ΤΟ ΑΚΟΥΤΕ
Θείοις δόγμασι περιαστράπτων, ἀπημαύρωσας Ἀρείου πλάνην, Ἱερομύστα καὶ ποιμὴν Ἀμβρόσιε, θαυματουργῶν δὲ δυνάμει τοῦ Πνεύματος, πάθη ποικίλα σαφῶς ἐθεράπευσας, Πάτερ Ὅσιε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Σ υ ν α ξ ά ρ ι ο ν
Τὴ Ζ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Ἀμβροσίου, Ἐπισκόπου Μεδιολάνων. 

Στίχοι
        Τὸ φθαρτὸν Ἀμβρόσιος ἐκδὺς σαρκίον, 

        Θείας μετέσχεν ἀμβροσίας ἀξίως. 

        Ἑβδόμη Ἀμβρόσιος ποτὶ ἄμβροτον ἤλυθεν οὔδας. 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἀθηνοδώρου. 

Στίχοι
        Χαίρων Ἀθηνόδωρος, εἰ τμηθῆ ξίφει, 

        Ἀφηρέθη τὸ πνεῦμα καὶ πρὸ τοῦ ξίφους. 

Τὴ αὐτὴ ἡμέρα, ὃ Ἅγιος Νεόφυτος, ἐν τῇ θαλάσση βληθείς, τελειοῦται. 

Στίχοι
        θανῶν ὁ Νεόφυτος ὑδάτων μέσον, 

        Παρ ὑδάτων ζὴ μυστικῶν διεξόδους. 

Τὴ αὐτὴ ἡμέρα, ὃ Ἅγιος Δομέτιος, ξίφει τελειοῦται. 

Στίχοι
        Δὸς Δομέτιε Χριστομάρτυς καὶ λάβε. 

        Δὸς τὴν κεφαλήν, καὶ λάβε στέφος μέγα. 

Τὴ αὐτὴ ἡμέρα, οἱ Ἅγιοι Ἰσίδωρος, Ἀκεψιμάς, καὶ Λέων πυρὶ τελειοῦνται. 

Στίχοι
        Διττοὶς συνάθλοις Ἰσίδωρε συμφλέγου, 

        Ἴσων γὰρ αὐτοῖς δωρεῶν Θεοῦ τύχης. 

Τὴ αὐτὴ ἡμέρα, ὁ Ἅγιος Ἀμμοῦν, Ἐπίσκοπος Νητρίας, ἐν εἰρήνῃ τελειοῦται. 

Στίχοι
        Ἀμμοῦν πατρὸς κατεῖδες Νητρία τρία, 

        Κόσμου φυγήν, ἄσκησιν, ἔξοδον βίου. 

Τὴ αὐτὴ ἡμέρα, οἱ Ἅγιοι Μάρτυρες, Γαϊανὸς καὶ Γάϊος, πυρὶ τελειοῦνται. 

Στίχοι
        'Ἂν καὶ καμίνου Γάϊε βληθὴς μέσον, 

        Σοῦ Γαϊανὸς οὐκ ἀφέξομαι λέγει. 

Τὴ αὐτὴ ἡμέρα, οἱ Ἅγιοι τριακόσιοι Μάρτυρες, οἱ ἐν Ἀφρικῇ, ξιφει τελειοῦνται. 

Στίχοι
        Δόξης ὑπὲρ σῆς, ὧ Τριάς, τετμημένην, 

        Διπλοτριπλῆν δέχου μὲ ἑξηκοντάδα. 

Τὴ αὐτὴ ἡμέρα, ὁ Ὅσιος, Ἰγνάτιος, ὁ πλησίον τῶν Βλαχερνῶν κείμενος, ἐν εἰρήνῃ τελειοῦται. 

Στίχοι
        Πλήρης ἀπῆλθες πράξεων χρηστῶν Πάτερ, 

        Ἐκ τοῦ ματαίου καὶ κακῶν πλήρους βίου. 

Τὴ αὐτὴ ἡμέρα, Μνήμη τοῦ Ὁσίου πατρὸς ἡμῶν Παύλου Μοναχοῦ, τοῦ ὑποτακτικοῦ. 

Τὴ αὐτὴ ἡμέρα, Μνήμη τῶν ἁγίων Μαρτύρων Πρίσκου, Μαρτίνου καὶ Νικολάου, ὧν ὁ μὲν λιμῶ, ὁ δὲ πέλεξι κατακοπείς, ὁ δὲ τρίτος διὰ πυρός, ἐτελειώθησαν, Ἡ δὲ σύναξις αὐτῶν τελεῖται πλησίον τοῦ τείχους τῶν Βλαχερνῶν. 

Στίχοι
        Λιμῶ θανόντα Πρίσκον ἄρτου γηϊνου, 

        Ὁ Χριστὸς ἄρτον ψωμιεῖ τῶν Ἀγγέλων. 

        Πέλεξι συγκόπτουσι Μαρτίνου κρέα, 

        Κρεῶν μακέλλαις δυσσεβεὶς ἀνθρωπίνων. 

        Ἐξῆλθε δόγμα δαίμοσι πλάνης θύειν, 

        Οἷς, Νικόλαε, μὴ θύων, εἰς πὺρ θύη. 

Τὴ αὐτὴ ἡμέρα, τὰ Ἐγκαίνια τῆς Ὑπεραγίας Θεοτόκου, ἐν τοῖς Κουράτορος. 

Ἧς ταὶς ἁγίαις πρεσβείαις, ὁ Θεός, ἐλέησον καὶ σῶσον ἡμᾶς Ἀμήν. 

Ὠδὴ ζ' ΤΟ ΑΚΟΥΤΕ
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναῷ τῆς δόξης σου Κύριε». 

Ὁ θεῖος φθόγγος, τῶν σῶν δογμάτων Πάτερ πάνσοφε, ὥσπερ ἀστραπὴ διῆλθε πᾶσαν τὴν γήν, καὶ θαυμάτων ἡ ἐπίδειξις, ὡς φῶς ἐξήστραψε, τὰς ἐν ζόφῳ καρδίας λαμπρύνουσα. 

Νομοθεσίαις, ταὶς τοῦ Σωτῆρος σὺ ἑπόμενος, Πάτερ τὸ δοθὲν σοὶ τάλαντον ἐμμελῶς, ὡς οἰκέτης ἀγαθότητος, ἐπολυπλασίασας, δεσποτικῆς χαρὰς ἀξιούμενος. 

Ἀναστομώσας, τὴν θεολόγον σου διάνοιαν, ῥεῖθρα ἱερῶν δογμάτων ποταμηδόν, ἐπαφήκας καταρδεύοντα, πιστῶν τὸ πλήρωμα, ἱερομύστα Πάτερ Ἀμβρόσιε. 

Θεοτοκίον 

Ἰδοὺ Παρθένε, Ἐν τῇ γαστρί σου σὺ συνέλαβες, Λόγον, τοῦ Πατρὸς συνάναρχον καὶ σαρκί, ἀπεκύησας δωρούμενον, πάσιν ἀνάκλησιν, τοὶς ἐξ Ἀδὰμ πεσοῦσι Πανάμωμε. 

Ἄλλος
Οἱ ἐκ τῆς, Ἰουδαίας ΤΟ ΑΚΟΥΤΕ
Ἀκηλίδωτον ὤφθης, ἀρετῶν θεομάκαρ, ἀξίως ἔσοπτρον, καθαρὰς τὰς ἐμφάσεις, τῆς πίστεως δεικνύον, καὶ φωτίζον τοὺς ψάλλοντας, Ὁ τῶν Πατέρων ἡμῶν, Θεὸς εὐλογητός εἶ. 

Σοῦ ὁ βίος θεόφρον, ὑποτύπωσις ὤφθη, Ἀρχιερέων σαφῶς, καὶ ὄρος ὀρθοδόξων, τῶν πίστει μελωδούντων, καὶ Θεῷ ἐκβοώντων ἀεί, Ὁ τῶν Πατέρων ἡμῶν, Θεὸς εὐλογητός εἶ. 

Μέτριος μὲν τὸν τρόπον, ὑψηλὸς δὲ τὸν λόγον, Πάτερ Ἀμβρόσιε, αἰδέσιμος τὸν βίον, καὶ πίστει ἀνεδείχθης, ἀκλινὴς ἐν τῷ ψάλλειν σε, ὁ τῶν Πατέρων ἡμῶν, Θεός εὐλογητὸς εἶ. 

Θεοτοκίον
Θελητὴν τοῦ ἐλέους, ὃν ἐγέννησας Μῆτερ, νὺν ἐκδυσώπησον, ῥυσθῆναι τῶν πταισμάτων, ψυχῆς τε μολυσμάτων, τοὺς ἐν πίστει κραυγάζοντας, Ὁ τῶν Πατέρων ἡμῶν, Θεὸς εὐλογητὸς εἶ. 

Ὠδὴ η'  ΤΟ ΑΚΟΥΤΕ
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

Νεκρώσας τὰ μέλη καὶ νεκρόν, σαρκὸς τὸ φρόνημα, ἀπεργασάμενος, ψυχὴν ἐζώωσας Ὅσιε, καὶ πηγὴν θαυμάτων ἔβλυσας, τοὶς νεκρωθείσιν ἐκ παθῶν, ζωὴν παρέχουσαν, τοὶς βοῶσι, Πάντα τὰ ἔργα ὑμνεῖτε τὸν Κύριον. 

Ἔγνως τὴν μετάθεσιν Σοφέ, τὴν ἐκ τοῦ σώματος, θείω ἐν Πνεύματι, προφητικώτατα, ταύτην γάρ, τοὶς συνοῦσι διεσάφησας, καὶ ἐν χαρᾷ πρὸς οὐρανόν, βοῶν ἀνέδραμες, Εὐλογεῖτε, πάντα τὰ ἔργα Κυρίου τὸν Κύριον. 

Σῶμα καὶ καρδίαν καὶ τὸν νοῦν, προκαθηράμενος, παθῶν συγχύσεως, πυρφόρον ἔλλαμψιν ἄνωθεν, εἰσεδέξω τὴν τοῦ Πνεύματος, ὥσπερ οἱ θεῖοι μαθηταί, βοῶν Ἀμβρόσιε, Εὐλογεῖτε, πάντα τὰ ἔργα Κυρίου τὸν Κύριον. 

Θεοτοκίον
Ὤφθης ὑπερτέρα οὐρανῶν, Θεὸν οὐράνιον ἀποκυήσασα, τὸν τὰ ἐπίγεια Πάναγνε, οὐρανοὶς ἐπισυνάψαντα, καὶ τὴν ἐπίγνωσιν αὐτοῦ, πᾶσι παρέχοντα, τοὶς βοῶσι, Πάντα τὰ ἔργα ὑμνεῖτε τὸν Κύριον. 

Ἄλλος
Μουσικῶν ὀργάνων ΤΟ ΑΚΟΥΤΕ
Ἀπαθείας ὄργανον ἐδείχθης, τῶν παθῶν κοιμίζων τὰς ὀρέξεις, καὶ τὰς καρδίας τῶν πιστῶν, κραυζάζειν διεγεῖρον, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Σωτηρίας πρόξενον ἐκτήσω, τὴν τοῦ λόγου δύναμιν Παμμάκαρ, δι' ἦς ἐτράνωσας ἡμῖν, τὸν ἕνα τῆς Τριάδος, ἀρρήτως ἐκ Παρθένου, σάρκα προσλαβόντα, βροτοὶς ὁμοουσίως. 

Ἰαμάτων βρύουσι σταγόνας, τῶν σῶν διδαγμάτων αἱ νεφέλαι, ἐξ ὧν ἀρδεύονται πιστῶν, καρδίαι τῶν βοώντων, τὸν Κύριον ὑμνεῖτε, καὶ ὑπερυψοῦτε, εἰς πάντας τούς αἰῶνας. 

Θεοτοκίον
Μακαρίζει σὲ Σεμνὴ τάξις Ἀγγέλων, μεγαλύνει σὲ γηγενῶν φύσις, ἐν σοὶ γὰρ εὔρομεν χαράν, οἱ πίστει σὲ ὑμνοῦντες, καὶ ὑπερυψοῦντες, εἷς πάντας τοὺς αἰῶνας. 

Ὁ Εἱρμὸς 
«Μουσικῶν ὀργάνων συμφωνούντων, καὶ λαῶν ἀπείρων προσκυνούντων, εἰκόνι τὴ ἐν Δεηρᾷ, τρεῖς Παῖδες μὴ πεισθέντες, τὸν Κύριον ἀνύμνουν, καὶ ἐδοξολόγουν, εἰς πάντας τοὺς αἰῶνας». 

Ὠδὴ θ' ΤΟ ΑΚΟΥΤΕ
«Λίθος ἀχειρότμητος ὅρους, ἐξ ἄλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας, τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλύνομεν». 

Ἴδες γεγονῶς ἓν ἐκστάσει τὰ δι αἰῶνος τοὶς Ἅγίοις, Πάτερ ἀποκείμενα γέρα, πρὸς ἀμετέβης, ἀποληψόμενος, τῶν σῶν καμάτων ἔνδοξε, τὰς ἀντιδόσεις εὐφραινόμενος. 

Ὥριμος ὡς βότρυς θεόφρον, ληνοὶς τοὶς ἄνω ἐπαξίως, ἀπεθησαυρίσθης πηγάζων, ἀθανασίας οἶνον Ἀμβρόσιε, καὶ ἰαμάτων χάριτας, τοὶς εὐσεβῶς σοὶ προσπελάζουσιν. 

Σοφία καὶ χάριτι λάμπων, Ἱερομύστα καὶ ποιμένων, μέσον ἐξαστράπτεις δογμάτων, ὀρθοδοξία Πάτερ Ἀμβρόσιε, διὸ πίστει καὶ πόθω σε, ὕμνοις ἀξίως μακαρίζομεν. 

Ἡμεροφαὴ σὲ ἀστέρα, ἡ Ἐκκλησία κεκτημένη, σκότος διαφεύγει παντοίας, Παμμάκαρ πλάνης καὶ ταὶς λαμπρότησι, τῶν ἱερῶν δογμάτων σου, αὐγαζομένη μακαρίζει σε. 

Θεοτοκίον
Φωνὴν σοὶ βοῶμεν Παρθένε, περιχαρῶς τοῦ Ἀρχαγγέλου, Χαῖρε τῆς κατάρας ἡ λύσις, δεινῶν παντοίων, χαῖρε ἡ λύτρωσις, ἡ τοὺς βροτοὺς Θεώσασα, τὴ ὑπὲρ νοῦν κυοφορία σου. 

Ἄλλος
Ἐξέστη ἐπὶ τούτω ὁ οὐρανὸς ΤΟ ΑΚΟΥΤΕ
Ἐδείχθης ὡς ἐλαία Πάτερ σοφέ, ἐν τῷ οἴκω Κυρίου, κατάκαρπος, ἐξ ἦς σοφῶς, ἔπλησας λαμπάδα τῶν ἀρετῶν, μεθ' ἦς καὶ εἰσελήλυθας, ἐν τῇ εὐωχία τῶν οὐρανῶν, ἐν οἷς συναπολαύεις, μετὰ τῶν ἀσωμάτων, τῆς ἀκηράτου καὶ ἀϋλου ζωῆς. 

Λιπάνας τὴν ψυχήν σου ταὶς ἀρεταίς, ἐγκρατείας ἐδείχθης διδάσκαλος, καὶ τῆς σεπτῆς, ἀρχιερωσύνης μυσταγωγός, τοῦ βίου ὑποτύπωσις, καὶ τῆς Ἐκκλησίας φωταγωγός, καὶ στήλη τῶν δογμάτων αἱρέσεων τὴν πλάνην, ἀδιαλείπτως στηλιτεύουσα. 

Πεπλήρωκας τὸν δρόμον Πάτερ σοφέ, καὶ τὴν πίστιν τετήρηκας ἄμεμπτον, καὶ εἰς μονάς, ἔφθασας καὶ λήξεις τῶν οὐρανῶν, ἐν οἷς σοὶ καὶ ἀπόκειται, στέφανος καὶ δόξα τῶν ἀμοιβῶν, ἀλλὰ ταὶς σαὶς πρεσβείαις, οἰκτείρησον καὶ σῶσον, ἐξ ἐπηρείας τὰς ψυχὰς ὑμῶν. 

Θεοτοκίον
Ὠράθης ὧ Παρθένε μήτηρ Θεοῦ, ὑπὲρ φύσιν τεκοῦσα ἐν σώματι, τὸν ἀγαθόν, Λόγον ἐκ καρδίας τῆς ἑαυτοῦ, ὃν ὁ Πατὴρ ἠρεύξατο, πάντων πρὸ αἰώνων ὡς ἀγαθός, ὅν νὺν καὶ τῶν σωμάτων ἐπέκεινα νοοῦμεν, εἶ καὶ τὸ σῶμα περιβέβληται. 

Ὁ Εἱρμὸς
«Ἐξέστη ἐπὶ τούτω ὁ οὐρανός, καὶ τῆς γῆς κατεπλάγη τὰ πέρατα, ὅτι Θεός, ὤφθη τοὶς ἀνθρώποις σωματικῶς, καὶ ἡ γαστήρ σου γέγονεν, εὐρυχωροτέρα τῶν οὐρανῶν, διὸ σὲ Θεοτόκε, Ἀγγέλων καὶ ἀνθρώπων, ταξιαρχίαι μεγαλύνουσιν». 

Ἐξαποστειλάριον
Τοὶς μαθηταῖς συνέλθωμεν ΤΟ ΑΚΟΥΤΕ
Ὀρθοδοξίας πρόμαχος, βάσις τῆς Ἐκκλησίας, Ἀρχιερέων ἔρεισμα, καὶ σοφὸς Ποιμενάρχης, Ἀμβρόσιε ἀνεδείχθης, πρὸς νομὰς εὐσεβείας, καθοδηγῶν τὸ ποίμνιον, ἀτιθάσους ὡς θήρας ἀποσοβῶν, κακοδόξων φάλαγγας Θεοφάντορ, τρανῶν τὸ ὁμοούσιον, τῆς ἁγίας Τριάδος. 

Θεοτοκίον, ὅμοιον
Θαῦμα φρικτὸν Πανάμωμε! ὅτι τὸν πρὸ αἰώνων, ἐκ τοῦ Πατρὸς ἐκλάμψαντα, ὁμοούσιον Λόγον, γεγέννηκας ἀπορρήτως, ὅθεν σὲ Θεοτόκον, ὁμολογοῦμεν Δέσποινα, ἀληθῶς καὶ κυρίως, ὡς ἀληθῆ, τοῦ Θεοῦ μητέρα, ὃν ἐκδυσώπει, αὐτὸν Θεομακάριστε, ὑπὲρ γένους ἀνθρώπων. 

Εἰς τὸν Στίχ. τῶν Αἴνων, Στίχ. τῆς Ὀκτωήχου. Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.

ΤΗ Η' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Προεόρτια τῆς Συλλήψεως τῆς Ἁγίας Ἄννης, καὶ μνήμη τοῦ Ὁσίου Πατρὸς ἡμῶν Παταπίου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια Προεόρτια. 
Ἦχος α' 
Τῶν οὐρανίων ταγμάτων ΤΟ ΑΚΟΥΤΕ
Πνευματικὴν νὺν χορείαν, δεῦτε κροτήσωμεν, καὶ τὸν Χριστὸν ὑμνοῦντες, Προεόρτια δῶρα, προσάξωμεν ἐκ πόθου, αἶνον δεκτόν, τῶ τοῦ γένους καυχήματι, τὴ Θεοτόκω γεραίροντες τὴν αὐτῆς, παρ' ἐλπίδα θείαν Σύλληψιν. 

Ἐν παραδείσῳ ἡ Ἄννα, τὰ εὐαγγέλια, τοῦ παρ' ἐλπίδα πᾶσαν, ὑποδέχεται τόκου, τῆς μόνης Θεονύμφου, δηλοῦσα τρανῶς, ὡς τρυφήσεως κρείττονος, καὶ ἀπολαύσεως τύχοιμεν οἱ πιστῶς, τὸν καρπὸν αὐτῆς γεραίροντες. 

Τοῦ Ὁσίου, ὅμοιον
Τῶν οὐρανίων χαρίτων, Πάτερ γευσάμενος, τῶν ἐπιγείων πάντων, ἀπεστράφης ἠδέων, τὴν μέθεξιν ἐνθέως, ὅθεν ἀεί, τῆς γλυκείας Πατάπιε, τῶν ἀγαθῶν τῶν ἐκεῖθεν κατατρυφῶν, ἀπολαύσεως, ἀνύμνεις Χριστόν. 

Ἔτερα Στίχ. Προσόμοια τοῦ Ὁσίου.
Ἦχος  ὁ αὐτὸς
Πανεύφημοι Μάρτυρες ὑμᾶς ΤΟ ΑΚΟΥΤΕ
Πάτερ Πατάπιε σαρκός, τὰς ὁρμᾷς ἀσκήσεως, καταμαράνας πυρσεύμασιν, ἔρημον ὤκησας, ὡς Ἠλίας πάλαι, τὸν νοῦν καθηράμενος, ἀπαύστοις πρὸς τὸ θεῖον ταὶς νεύσεσι, καὶ νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Πάτερ Πατάπιε χοροίς, Ἀσκητῶν ἠρίθμησαι, τὴ ἀπαθεῖα κοσμούμενος, καὶ κατεσκήνωσας, ἐν μοναῖς ὁσίαις, ἔνθα φῶς τὸ ἄδυτον, τὸ ξύλον τῆς ζωῆς ἔνθα πέφυκε, καὶ νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Πάτερ Πατάπιε φωστήρ, ἐξ Αἰγύπτου ἔλαμψας, φωταγωγῶν τὴν ὑφήλιον, θαυμάτων λάμψεσι, ψυχοφθόρων νόσων, ἀπελαύνων ζόφωσιν, δαιμόνων ἐκμειῶν ἀμαυρότητα, καὶ νὺν ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Καὶ νύν... Θεοτοκίον, ὅμοιον
Πανύμνητε Δέσποινα ἐλπίς, τῶν πιστῶν καὶ στήριγμα, καταφυγὴ καὶ βοήθεια, σὲ ἱκετεύομεν, Ἐκ παντὸς κινδύνου, τοὺς δούλους σου φύλαττε, τοὺς πίστει προσκυνοῦντας τὸν τόκον σου, αὐτῷ πρεσβεύουσα, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Ἡ Σταυροθεοτοκίον
Τὸν ἴδιον ἄρνα ἡ Ἀμνάς, καὶ ἄμωμος Δέσποινα, ἐν τῷ Σταυρῶ ὡς ἑώρακεν, εἶδος οὐκ ἔχοντα, οὐδὲ κάλλος, Οἴμοι! θρηνωδοῦσα ἔλεγε, ποῦ σου τὸ κάλλος ἔδυ γλυκύτατε; ποῦ ἡ εὐπρέπεια; ποῦ ἡ χάρις ἡ ἀστράπτουσα, τῆς μορφῆς σου, Υἱέ μου παμφίλτατε;

Εἰς τὸν Στίχον, Στιχηρὰ τῆς Ὀκτωήχου. 
Ἀπολυτίκιον  Ἦχος πλ. δ'
Ἐν σοὶ Πάτερ ἀκριβῶς διεσώθη τὸ κατ' εἰκόνα, λαβὼν γὰρ τὸν σταυρόν, ἠκολούθησας τῶ Χριστῷ, καὶ πράττων ἐδίδασκες, ὑπερορὰν μὲν σαρκός, παρέρχεται γὰρ ἐπιμελεῖσθαι δὲ ψυχῆς, πράγματος ἀθανάτου, διὸ καὶ μετὰ Ἀγγέλων συναγάλλεται, Ὅσιε Πατάπιε τὸ πνεύμά σου.

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
ΕΙΣ ΤΟΝ ΟΡΘΡΟΝ

            Μετὰ τὴν συνήθη Στιχολογίαν, Κανόνες ὁ Προεότιος, καὶ τοῦ Ἁγίου, φέροντες ὁμοῦ τὴν δὲ τὴν Ἀκροστιχίδα, ἄνευ τῶν Εἱρμῶν. 
Χαρὰς ἀνοίγει Χριστὸς ἡμῖν τὰς πύλας.
Ἐν δὲ τοὶς Θεοτόκοις

Γεωργίου

Ὠδὴ α'  Ἦχος β'  Ὁ Εἱρμὸς ΤΟ ΑΚΟΥΤΕ
«Δεῦτε λαοί, ἄσωμεν ἄσμα Χριστῷ τῶ Θεῷ, τῶ διελόντι θάλασσαν, καὶ ὁδηγήσαντι, τὸν λαὸν ὃν ἀνῆκε, δουλείας Αἰγυπτίων, ὅτι δεδόξασται». 

Χαρὰς ἡμῖν, σήμερον προκαταγγέλλονται, ταμεῖα διανοίγεσθαι, καὶ ἀποκλείεσθαι, τῆς κατάρας αἱ λῦπαι, ἐν τῇ θεία Συλλήψει, τῆς Θεομήτορος. 

Ἄνθη τερπνά, σήμερον πιστοὶ δρεψάμενοι, ἐνθέων λόγων πλέξωμεν, τὸν προεόρτιον, στέφανον ἐγκωμίων, τὴν Παρθένον αἰνοῦντες, ἐν τῇ Συλλήψει αὐτῆς. 

Τοῦ Ὁσίου
Ἦχος καὶ Εἱρμὸς ὁ αὐτὸς
Ῥώμην σοφέ, καὶ θείαν δύναμιν ἄνωθεν, ἐκ βρέφους ἐνδυσάμενος, πρὸς τῆς ἀσκήσεως, τοὺς ἀγῶνας προθύμως, καὶ πόνους ἀπεδύσω, Πάτερ Πατάπιε. 

Ἀποβαλῶν, ἅπασαν τὴν τῶν προσκαίρων ζωήν, καὶ κόσμον ἀρνησάμενος, τὴν ὑπερκόσμιον, νὺν ἀπείληφας δόξαν, ἢς ἔτυχες ἀσκήσει, σοφὲ Πατάπιε. 

Θεοτοκίον
Γένος βροτῶν, σήμερον τῆς ἀναπλάσεως, μηνύματα εἰσδέχεται, καὶ εὐαγγέλια, τὰ τῆς υἱοθεσίας, ἐν τῇ σὴ παρ' ἐλπίδα, Συλλήψει ἄχραντε. 

Ἕτερος Κανὼν τοῦ Ἁγίου Ποίημα Θεοφάνους
Ἦχος ὁ αὐτὸς
Ἐν βυθῷ κατέστρωσε ΤΟ ΑΚΟΥΤΕ
Τοῦ φαιδροῦ σου βίου τὰ φαιδρά, μέλλων κατορθώματα, ἀνευφημεῖν, ἐκδυσωπῶ σὲ Ὅσιε, αἴγλην φωτοδότιδα, οὐρανόθεν μοὶ δωρηθῆναι ἱκέτευε, νέφος ἐκμειοῦσαν, τὸ τῆς ἀγνωσίας μου Πατάπιε. 

Αἰγυπτίους πρὶν ὁ τῶ βυθῶ, κρύψας θείω νεύματι, ὦς ἐκ βυθοῦ, τῆς κοσμικῆς συγχύσεως, σὲ ἀναλαβόμενος, κατεφώτισε θεϊκαὶς ἐπιγνώσεσι, καὶ ὁλοφαὴ σὲ ἔδειξεν, ἀστέρα Πάτερ Ὅσιε. 

Τῆς σαρκὸς τὰ πάθη χαλινῶ, μάκαρ τῆς ἀσκήσεως, δουλαγωγῶν τῆς ἀπαθείας ἔρωτι, ὤφθης καθαρώτατον, οἰκητήριον τοῦ Θεοῦ διὰ πίστεως, καὶ χειμαζομένων, εὔδιος λιμὴν Πάτερ Πατάπιε. 

Θεοτοκίον
Τῆς ἀρχαίας λύτρωσιν ἀράς, κόσμω παρεχόμενος, ὃ Λυτρωτής, ἐκ σοῦ Παρθένε τίκτεται, ἄνθρωπος γενόμενος, ὁ τὸν Ὅσιον, ἀναδείξας Πατάπιον, κρήνην ἰαμάτων, πᾶσι τοὶς πιστῶς αὐτῷ προστρέχουσι. 

Προεόρτιος
Ὠδὴ γ'  Ὁ Εἱρμὸς ΤΟ ΑΚΟΥΤΕ
«Στερέωσον ἡμᾶς ἐν σοὶ Κύριε, ὃ ξύλω νεκρώσας τὴν ἁμαρτίαν, καὶ τὸν φόβον σου ἐμφύτευσον, εἰς τὰς καρδίας ἡμῶν τῶν ὑμνούντων σέ». 

Σαλπίσωμεν φαιδρὼς εὐσήμως σήμερον, ἐνθέως καλοῦντες τὴν κτίσιν πᾶσαν, προεόρτιον εἷς αἴνεσιν, τῆς πανάγνου Μητρὸς θείας Συλλήψεως. 

Αἱ θεῖαι δωρεαὶ καὶ τὰ χαρίσματα, προτείνονται σήμερον τοὶς ἀνθρώποις, δηλουμένης τῆς Συλλήψεως, τῆς αἰτίας τῶν ξένων χαρισμάτων Χριστοῦ. 

Τοῦ Ὁσίου
Ὁ αὐτὸς
Νεάζων τῆς ψυχῆς τῶ τόνω Ὅσιε, ἀρχαῖον πολέμιον διὰ πόνων, τῆς τὰ τοῦ ἀσκήσεως κατέβαλες, καὶ τοῦ διήλεγξας βουλεύματα. 

Οἱ πόνοι σου σοφὲ τῶν ἀντιδόσεων, τῶν θείων ἐνέχυρον ἀσφαλείας, τῶν θαυμάτων τὴν ἐπίλαμψιν, ἐν τῷ βίω παρέσχον σοὶ Πατάπιε. 

Θεοτοκίον
Ἐλύθη τῶν βροτῶν ἢ πρώην στείρωσις, τῶν ἔργων λαμψάντων νὺν τῶν ἐνθέων, παρ' ἐλπίδα προελθούσης σου, ἐκ τῆς ἀγόνου καὶ στεῖρας Πανύμνητε. 

Ἄλλος τοῦ Ὁσίου
Ἐξήνθησεν ἢ ἔρημος ΤΟ ΑΚΟΥΤΕ
Δακρύων ἀναβλύσεσι, καταρδεύσας ἄριστα, τὴν ψυχικήν σου αὔλακα, σῖτον θείων ἤνεγκας πράξεων, ἀποθήκαις ταὶς ἄνω συντηρούμενον. 

Ἀγάπην ὁπλισάμενος, ὥσπερ ξίφος Ὅσιε, καὶ θυρεῶ σκεπόμενος, τῆς ἐνθέου σου ταπεινώσεως, τῶν δαιμόνων τὰ στίφη ἐξηφάνισας. 

Λειμῶσι τῆς ἀσκήσεως, καθάπερ κρίνον ἤνθισας, εὐωδιάζων Ὅσιε, τὰς καρδίας τῶν ἀνυμνούντων σε, καὶ τελούντων σου, πίστει τὸ μνημόσυνον. 

Θεοτοκίον
Ἀγκάλαις ἐποχούμενος, τῆς Τεκούσης Κύριε, τὰ τῆς Αἰγύπτου εἴδωλα, δυναστεία τὴ σὴ συνέτριψας, ἐξ ἦς πλῆθος Ὁσίων ἀνεβλάστησεν. 

Ὁ Εἱρμὸς
«Ἐξήνθησεν ἡ ἔρημος, ὡσεὶ κρίνον Κύριε, ἡ τῶν ἐθνῶν στειρεύουσα, Ἐκκλησία τὴ παρουσία σου, ἐν ἡ ἐστερεώθῃ ἡ καρδία μου». 

Κάθισμα τοῦ Ὅσίου
Ἦχος γ'  Τὴν ὡραιότητα ΤΟ ΑΚΟΥΤΕ
Πάθη τοῦ σώματος, Θεομακάριστε, Πάτερ ἐξήρανας, δακρύων ῥεύμασι, καὶ ἰαμάτων ποταμούς, Πατάπιε ἀνέβλυσας, ὅθεν προσερχόμενοι, τῶ τιμίω λειψάνω σου, χάριν τε καὶ ἔλεος, προφανῶς ἀρυόμεθα, τιμώντές σου τὴν μνήμην ἀξίως, πίστει θερμὴ θεομακάριστε. 

Δόξα... Ἦχος πλ. δ'
Τὴν Σοφίαν καὶ Λόγον ΤΟ ΑΚΟΥΤΕ
Τὴν πτωχείαν τοῦ Λόγου τοῦ δι' ἡμᾶς, ἐκ Παρθένου τεχθέντος ἀναλαβῶν, ἡγήσω τὰ πρόσκαιρα, ὡσεὶ χόρτον Μακάριε, τοῦ γνωστικοῦ γὰρ ξύλου, γευσάμενος Ὅσιε, τῶν Μοναστῶν ἐδείχθης, διδάσκαλος ἔνθεος, ὅθεν καὶ πρὸς ζῆλον, ἀγγελικῆς πολιτείας, διήγειρας ἅπαντας, τοὶς ἐνθέοις λογίοις σου, θεοφόρε Πατάπιε, Πρέσβευε Χριστῷ τῶ Θεῷ, τῶν πταισμάτων ἄφεσιν ὠρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Καὶ νύν... Προεόρτιον
Ἦχος δ'  Ταχὺ προκατάλαβε ΤΟ ΑΚΟΥΤΕ
Ἡ πύλη ἡ ἄβατος, νὺν ἀποτίκτεται, ἡ πόλις ἡ πάμφωτος, λάμψαι προέρχεται, ἡ μόνη Πανάχραντος, σήμερον δι' Ἀγγέλου, τοὶς Δικαίοις δηλοῦται, ὅθεν ἐν εὐφροσύνῃ, ἀνεβόων τῶ Κτίστη, Καρπὸν ἡμῖν δώρησαι, τὴν ἀφθαρσίας πηγήν. 

Προεόρτιος
Ὠδὴ δ'   Ὁ Εἱρμὸς ΤΟ ΑΚΟΥΤΕ
«Εἰσακήκοα Κύριε, τὴν ἀκοὴν τῆς σῆς οἰκονομίας, καὶ ἐδόξασά σε, μόνε Φιλάνθρωπε». 

Ἱλαρώτατα σήμερον, περιχαρῶς, ἡ κτίσις Θεοτόκε, προεόρτιόν σοί, ἄδει τὴν αἴνεσιν. 

Γαληνὴν αἰθριάζεται, ὁ οὐρανός, Παρθένε εὐφροσύνην, τὴν σὴν προκηρύττων, ἀνθρώποις Σύλληψιν. 

Τοῦ Ὁσίου
Ὁ αὐτὸς
Ἐν τοῖς ὅπλοις Πατάπιε, τοὶς τοῦ φωτός, ἐχθροὺς τοὺς ἀοράτους, ἐκπλήξας καθεῖλες, καὶ ἀπενέκρωσας. 

Ἱδρυθεὶς ἐπὶ ἄσειστον, πέτραν Σοφέ, ἀσκήσεως καὶ πόνον, ἐχθρῶν τρικυμίαις οὗ καταβέβλησαι. 

Θεοτοκίον
Ὡς ἀρχὴν εὐφορίας νύν, τῆς πρὸς Θεόν, τὴν Σύλληψίν σου Κόρη, ἡ ἀνθρώπων φύσις σήμερον δέχεται. 

Ἄλλος τοῦ Ὁσίου
Ἐλήλυθας, ἐκ Παρθένου ΤΟ ΑΚΟΥΤΕ
Ἡ ἄβυσσος, τῶν θερμῶν σου δακρύων κατέκλυσε, δαιμόνων στρατεύματα, καὶ ἁμαρτίας οἰδήματα, πέλαγος θαυμάτων δέ, τοὶς ἐν βυθῷ παθημάτων ἀναδέδεικται. 

Ταπείνωσιν, ἀγρυπνίαν καὶ σύντονον δέησιν, ἀγάπην ἀθόλωτον, πίστιν ἐλπίδα κτησάμενος, γέγονας συνόμιλος, ἐπουρανίων Ἀγγέλων, Πάτερ Ὅσιε. 

Ἐκοίμισας, ἡδονῶν πολυμόρφων τὰ κύματα, θείαις ἀναβάσεσι, καὶ ἀνενδότοις καθάρσεσιν, ὅθεν πρὸς ἀνέσπερον, μετὰ τὴν κοίμησιν, φέγγος ἐξεδήμησας. 

Θεοτοκίον
Ἐξέλαμψας, ἐκ Παρθένου νεφέλης ὁ Ἥλιος, ἀστέρας αὐγάζοντας, ἀποδεικνὺς τοὺς Ὁσίους σου, κόσμω καὶ τοὶς πάθεσιν, ἐσταυρωμένους, Οἰκτίρμον τὴ δυνάμει σου. 

Προεόρτιος
Ὠδὴ ε'  Ὁ Εἱρμὸς ΤΟ ΑΚΟΥΤΕ
«Ὁ τοῦ φωτὸς χορηγός, καὶ τῶν αἰώνων ποιητὴς Κύριος, ἐν τῷ φωτὶ τῶν σῶν προσταγμάτων ὁδήγησον ἡμᾶς, ἐκτός σου γὰρ ἄλλον, Θεὸν οὗ γινώσκομεν». 

Χαρὰς πληροῦται ἡ γῆ, καὶ εὐφροσύνην νοητὴν δέχονται, οἱ γηγενεῖς, ἐν τῇ σὴ Συλλήψει, Θεόνυμφε Ἁγνή, ἣν προεορτάζοντες, πόθω ὑμνούμέν σε. 

Ῥώμην ἡ φύσις ἡμῶν, ἡ ἀσθενήσασα τὸ πρὶν δέχεται, καὶ ἀρετῶν, θείας εὐφορίας, λαμβάνει ἀπαρχήν, ἐν τῇ παρ' ἐλπίδα, Συλλήψει σου Ἄχραντε. 

Τοῦ Ὁσίου
Ὁ αὐτὸς
Ἰδεῖν τὴν δόξαν Θεοῦ, τοὶς διανοίας ὀφθαλμοίς' Ὅσιε, ἐπιποθῶν, τὰ τερπνὰ τοῦ κόσμου, παρεῖδες ὡς φθαρτᾷ, καὶ τῶν ποθουμένων, ἀφθάρτων ἐπέτυχες. 

Σταυρὸν ἐπ' ὤμων λαβών, καὶ τῶ Χριστῷ ἀκολουθῶν Ὅσιε, εἰς τὰ τῆς γῆς, πέρατα διῆλθες, ἐλαύνων ἐξ αὐτῆς, τὰ τῶν πολεμίων, δαιμόνων συστήματα. 

Θεοτοκίον
Ῥεῖθρα πηγάζει ἡμῖν, τὰ προεόρτια Ἁγνὴ σήμερον, τῶν νοητῶν, χαρίτων σου ἅπερ, ἀντλοῦντες δαψιλῶς, σὲ ὑμνολογοῦμεν, καὶ πόθω δοξάζομεν. 

Ἕτερος τοῦ Ὁσίου
Ὁ φωτισμὸς ΤΟ ΑΚΟΥΤΕ
Ὁ φωτισμός, τῶν ἐν σκότει κειμένων λάμψον μοὶ αἴγλην, θείαις τοῦ Ὁσίου σου ἱκεσίαις, λύσον τὰ νέφη τῆς ἀθλίας ψυχῆς μου, ὄμβρισόν μοὶ ῥεῖθρα ἀφέσεως, ἄλλον γὰρ ἐκτός σου, Θεὸν οὒκ ἐπίσταμαι. 

Λήμης παθῶν, ἐκκαθάρας τὸ ὄμμα τῆς διανοίας, Πάτερ θεοφόρε, δι' ἐγκρατείας, θεία ἐντεύξει σὺ διήνοιξας, κόρας πηρωθείσας καὶ διεσκέδασας, φέγγει ἰαμάτων, δεινὴν ἀμαυρότητα. 

Ῥῶσιν ψυχῆς, ῥῶσιν σώματος πᾶσαν, ἄφθονον χάριν, δεῦτε ἔξαντλήσωμεν ὡς ἐκ κρήνης, τῆς θείας θήκης τοῦ σοφοῦ Παταπίου, θαύματα γὰρ βρύει ὡς νάματα, πίστει τοὶς αὐτῷ, ἀδιστάκτως προστρέχουσιν. 

Θεοτοκίον
Τὸν χορηγόν, τῆς ζωῆς τῶν ἁπάντων τὸν συνοχέα, τέτοκας ἀρρήτω κυοφορία, τὸν ἐν Ἁγίοις δοξαζόμενον Κόρη, καὶ Ὁσίοις ἀναπαυόμενον, ὃν ὑπὲρ ἡμῶν, ἐκδυσώπει Θεόνυμφε. 

Προεόρτιος
Ὠδὴ ς'  Ὁ Εἱρμὸς ΤΟ ΑΚΟΥΤΕ
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὁ Θεὸς μὲ ἀνάγαγε». 

Τῆς βροτῶν σωτηρίας προοίμια, σήμερον μηνύονται, καὶ καταβάλλονται, ἐν τοῖς προεορτάζουσι, τῆς Ἁγνῆς καὶ Παρθένου τὴν Σύλληψιν. 

Ὀτὴ Ἄννη κηρύξας τὴν Σύλληψιν, τῆς ὑπεραμώμου Παρθένου μηνύματα, κοινῆς χαρὰς παρέσχετο, καὶ καλῶν εὐφορίαν τῶ γένει ἡμῶν. 

Τοῦ Ὁσίου
Ὁ αὐτὸς
Συνετρίβη τὰ βέλη Πατάπιε, τὰ κατὰ τῆς σῆς πεμπόμενα στερρότητος, καὶ νικητὴς πανάριστος, τοῦ ἀεὶ πολεμήτορος ἔμεινας. 

Θαυμασίοις Θεὸς σὲ ἐδόξασεν, ὡς ὑπερδοξάσαντα, τοῦ τὸν τοὶς ἔργοις σου, τοὶς θαυμαστοὶς Πατάπιε, διὰ τούτό σε πάντες γεραίρομεν. 

Θεοτοκίον
Γηγενεῖς προεόρτιον αἴνεσιν, σήμερον σοὶ πλέκουσι, θεοχαρίτωτε, καὶ τὴν σεπτήν σου Σύλληψιν, ὡς χαρὰς εὐαγγέλια δέχονται. 

Ἕτερος τοῦ Ὁσίου
Εἱρμὸς ὁ αὐτὸς
Φανοτάταις τὸν νοῦν ἑλλαμπόμενος, Πάτερ ἀναβάσεσι, καθάπερ ἄσαρκος, μετὰ σαρκὸς ἐβίωσας, μὴ βραχεῖς ἁμαρτίαις Πατάπιε. 

Ἡλιοῦ τὸν θεσβίτην μιμούμενος, καὶ ἰχνηλατῶν Ἰωάννην τὸν Πρόδρομον, ἔρημον πρὶν κατώκησας, Τὶ συχία τὸν νοῦν καθαιρόμενος. 

Ἐξ Αἰγύπτου φωστὴρ διαυγέστατος, τὴν Κωνσταντινούπολιν, φέγγει ἰάσεων, καταφωτίζων ἤστραψας, φαεινότατε Πάτερ Πατάπιε. 

Θεοτοκίον
Ἐπὶ κούφης νεφέλης καθήμενος, πάλαι Αἰγυπτίοις, Χριστὸς ἐπεδήμησε, καὶ καθελῶν τὰ εἴδωλα, τῶν Ὁσίων χοροὺς ἐπεσπάσατο. 

Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς ὃ Θεὸς μὲ ἀνάγαγε». 

Κοντάκιον τοῦ Ὁσίου
Ἦχος γ'  Ἡ Παρθένος σήμερον ΤΟ ΑΚΟΥΤΕ
Τὸν ναόν σου Ἅγιε, πνευματικὸν ἰατρεῖον, οἱ λαοὶ εὐράμενοι, μετὰ σπουδῆς προσιόντες, ἴασιν τῶν νοσημάτων λαβεῖν αἰτοῦνται, λύσιν τε τῶν ἐν τῷ βίω πλημμελημάτων, σὺ γὰρ πάντων τῶν ἐν ἀνάγκαις, προστάτης ὤφθης, Πατάπιε Ὅσιε. 

Ὁ Οἶκος
Ἡ σορός σου Σοφὲ πᾶσι βρύει ἰάματα, ἐξ ὧν πάντες πιστοὶ ἀρυόμενοι, σώζονται ἐκ νόσων πολλῶν, ψυχῶν καὶ σωμάτων, ὦνπερ ὃ τάλας ἐγω πεπείραμαι ῥυσθεὶς τῶν θλιβόντων με, καὶ διὰ τοῦτο τὴν σὴν ἀντίληψιν νὺν ἀνευφημῶ, καὶ διηγοῦμαι τρανῶς, πῶς ἐπιφθάνεις τοὺς ἐν ἀνάγκαις, καὶ ἐκλυτροῦσαι πειρασμῶν τοὺς προσιόντας σοὶ θερμῶς, Διὸ δίδου ἰσχὺν μοὶ ἀνυμνεῖν σε, σὺ γὰρ πάντων τῶν ἐν ἀνάγκαις, προστάτης ὤφθης, Πατάπιε Ὁσιε. 

Σ υ ν α ξ ά ρ ι ο ν
Τὴ Η' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Παταπίου. 

Στίχοι
        Φθαρτὸν λελοιπῶς Πατάπιε γὴς πᾶτον, 

        Πατεῖς, ὅπου πατοῦσι πραέων πόδες. 

        Ὀγδοάτη Πατάπιε χλόης πέδον ἀμφεπάτησας. 

Τὴ αὐτὴ ἡμέρα, Μνήμη τῶν Ἁγίων Ἀποστόλων ἐκ τῶν Ἑβδομήκοντα, Σωσθένους, Ἀπολλῶ, Κηφά, Τυχικοῦ, Ἐπαφροδίτου, Καίσαρος, καὶ Ὀνησιφόρου. 

Στίχοι
        Ἀποστόλους σήμερον ἑπτὰ γεραίρω, 

        Ὡς γενναίους κήρυκας τοῦ Θεοῦ Λόγου. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Σωφρονίου, Ἐπισκόπου Κύπρου. 

Στίχοι
        Πὰν Σωφρόνιος σαρκικὸν σβέσας πάθος, 

        Καὶ σαρκὸς αὐτῆς ἐξαπέπτη πηλίνης. 

Ταὶς αὐτῶν Ἁγίαις, πρεσβείαις, ὁ Θεός, ἐλεησον καὶ σῶσον ἡμᾶς. Ἀμήν. 

Προεόρτιος
Ὠδὴ ζ'  Ὁ Εἱρμὸς ΤΟ ΑΚΟΥΤΕ
«Εἰκόνος χρυσῆς, ἐν πεδίῳ Δεηρὰ λατρευομένης, οἱ τρεῖς σου Παῖδες κατεπάτησαν, ἀθεωτάτου προστάγματος, μέσον δὲ πυρὸς ἐμβληθέντες, δροσιζόμενοι ἔψαλλον, Εὐλογητὸς εἶ ὁ Θεός, ὁ τῶν Πατέρων ἡμῶν». 

Ἡ χάρις Θεοῦ, τὰ προοίμια αὐτῆς ἐν τῇ Συλλήψει, τῆς Παναχράντου καταβάλλεται, τὴ ἀνθρωπότητι σήμερον, ἣν προεορτάζοντες πόθω, ἀναβοῶμεν καὶ λέγομεν, Εὐλογητος εἶ ὁ Θεός, ὁ τῶν Πατέρων ἡμῶν. 

Μυρίπνοον νοῦν, εὐωδίαν νοητὴν ἡ τῆς Πανάγνου, προδιαπνέει θεία Σύλληψις, εὐωδιάζουσα χάριτι, τοὺς προεορτάζοντας ταύτην, καὶ βοῶντας καὶ λέγοντας, Εὐλογητός εἶ ὁ Θεός, ὁ τῶν Πατέρων ἡμῶν. 

Τοῦ Ὁσίου
Ὁ αὐτὸς
Ἰλύος παθῶν, τῆς ψυχῆς τὸ διαυγὲς ἀποκαθάρας, ἔσοπτρον θείων ἐπιλάμψεων, ταύτην ἐποίησας Ὅσιε, ὅθεν μυστικῆς θεωρίας, ἐπαπολαύων ἐκραύγαζες, Εὐλογητός εἶ ὁ Θεός, ὁ τῶν Πατέρων ἡμῶν. 

Νοσούντων πολλῶν, συνεργεῖα θεϊκὴ Θεομακάριστε, πάθη ποικίλα ἐθεράπευσας, καὶ θεϊκαὶς ἐπικλήσεσι, στίφη πονηρὰ τῶν δαιμόνων, ἀναμέλπων ἀπήλασας, Εὐλογητός εἶ ὁ Θεός, ὁ τῶν Πατέρων ἡμῶν. 

Θεοτοκίον
Ἱδρύεται νύν, ἐπὶ πέτραν νοητὴν βροτῶν ἡ φύσις, τῆς τοῦ Δεσπότου ἐπιγνώσεως, καὶ θείας φύσεως Ἄχραντε, τὴ σὴ παρ' ἐλπίδα Συλλήψει, καὶ προκηρύττουσα μέλπει νύν, Εὐλογητὸς εἶ ὃ Θεός, ὁ τῶν Πατέρων ἡμῶν. 

Ἕτερος τοῦ Ὁσίου
Εἱρμὸς ὁ αὐτὸς
Πυρὶ νοητῶ, ἀναφλέξας τῆς ψυχῆς τὰ αἰσθητήρια, πὺρ ἁμαρτίας ἀπετέφρωσας, τὴ συνεργεῖα τοῦ Πνεύματος, καὶ φωτοειδὴς καθω ῥάθης, ἀναμέλπων Πατάπιε, Εὐλογητός εἶ ὁ Θεός, ὁ τῶν Πατέρων ἡμῶν. 

Θαυμάτων βυθός, ἰαμάτων ποταμός, κρήνη ἀέναος, ῥεῖθρον μηδόλως δαπανώμενον, σοῦ ἡ σορὸς ἀναδέδεικται, Πάτερ τοὶς πιστῶς προσιοῦσι, καὶ θερμῶς ἄνακράζουσιν, Εὐλογητὸς εἶ ὁ Θεός, ὁ τῶν Πατέρων ἡμῶν. 

Θεοτοκίον
Θεοὶ με ἐκ σοῦ, ὁ ὑπέρθεος Ἁγνὴ δούλου μορφὴν ὑποδύς, καινοτομεῖ δὲ τρίβους γνώσεως, ὥσπερ τοὺς νόμους τῆς φύσεως, πλήθη Μοναστῶν καὶ Ὁσίων, ἐπαγόμενος ψάλλοντα, Εὐλογητὸς εἶ ὁ Θεός, ὁ τῶν Πατέρων ἡμῶν. 

Προεόρτιος
Ὠδὴ η' ΤΟ ΑΚΟΥΤΕ
«Τὸν ἐν καμίνῳ τοῦ πυρός, τῶν Ἑβραίων τοὶς Παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε εἰς πάντας τοὺς αἰῶνας». 

Τῆς ἀκαρπίας ὁ βλαστός, εὐθηνίαν ἀγαθῶν προκαταγγέλλει, τῶν ἀνθρώπων τῶ γένει, ἐν τῇ βλαστήσει αὐτοῦ, καὶ πάντας εἰς τὴν προεόρτιον, αὐτοῦ συγκαλεῖται, ἀνθρώπους εὐφροσύνην. 

Αἱ ἐκφυεῖσαι τοὶς βροτοίς, τῆς κατάρας ἐν Ἐδὲμ τὴ παραβάσει, ἀνελκύεσθαι ῥίζαι, σαφῶς μηνύονται νύν, τῆς ῥάβδου δηλουμένης ἅπασι, θείας εὐλογίας, φύεσθαι ἐν τῷ κόσμω. 

Τοῦ Ὁσίου
Ὁ αὐτὸς
Σὺ τῶν παθῶν τὰς προσβολάς, ὡς νικήσας τῆς σαρκὸς καὶ τοὺς πολέμους, ἐκ Θεοῦ θείαν χάριν, εἰσδέδεξαι ὡς εἰκός, ἰάσθαι πάθη τὰ ἀνίατα, ὅθεν σὲ τιμῶμεν, Πατάπιε τρισμάκαρ. 

Πάντα ποιῶν σεμνοπρεπῶς, ὧ Πατάπιε σοφὲ εἰς Θεοῦ δόξαν, πάντα πόνον κουφίζεις, πάντων πασχόντων σαφῶς, διὸ σὲ πάντες πιστοὶ Ὅσιε, ὕμνοις εὐφημοῦμεν, ὡς τοῦ Δεσπότου φίλον. 

Θεοτοκίον
Οἱ πεποιθότες ἐπὶ σοί, καὶ καυχώμενοι ἀεὶ Θεοκυῆτορ, τὴν σὴν πόθω τιμῶμεν, Σύλληψιν θείαν πιστῶς, ὑμνοῦντες ἀπαύστως τὸν Κύριον, καὶ ὑπερυψοῦντες, αὐτόν εἰς τοὺς αἰῶνας. 

Ἕτερος τοῦ Ὁσίου
Εἱρμὸς ὁ αὐτὸς
Ἀποκαθάρας σεαυτόν, τῆς ἰλύος τῶν παθῶν δι' ἐμμελείας, τηλαυγέστατον, ὤφθης, Πάτερ δοχεῖον Θεοῦ, κραυγάζων, Ὑμνεῖτε τὸν Κύριον, καὶ ὑπερυψοῦτε, εἷς πάντας τοὺς αἰῶνας. 

Ταὶς πρὸς τὸν Κύριον εὐχαίς, ἀποκάθαρον ἡμᾶς πάσης κηλῖδος, τὴ θερμή σου πρεσβεία, καὶ τρικυμίας παθῶν, καὶ νόσων καὶ θλίψεων λύτρωσαι, τοὺς σὲ κατ' ἀξίαν, Πατάπιε τιμῶντας. 

Οἰκονομήσας σεαυτοῦ, τὴν ζωὴν θεοπρεπῶς, Ὅσιε Πάτερ οἰκονόμος ἐδείχθης, διακονήσας καλῶς, ταὶς χρείαις τῶν ἁγίων Ὅσιε, μεθ' ὧν ἠξιώθης, τῆς ἄνω κληρουχίας. 

Θεοτοκίον
Ἡ οὐρανώσασα ἡμῶν, τὴν γεώδη καὶ φθαρτὴν Ἁγνὴ οὐσίαν, τῶν Ἀγγέλων ἡ δόξα, καὶ τῶν Ὁσίων χαρά, ἡ μόνη τῶν κτισμάτων Δέσποινα, ὡς Θεὸν τεκοῦσα, ὑμνείσθω εἰς αἰῶνας. 

Ὁ Εἱρμὸς
«Τὸν ἐν καμίνῳ τοῦ πυρός, τῶν Ἑβραίων τοὶς Παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε, εἰς πάντας τοὺς αἰῶνας». 

Προεόρτιος
Ὠδὴ θ' ΤΟ ΑΚΟΥΤΕ
«Τον ἐκ Θεοῦ Θεὸν Λόγον, τὸν ἀρρήτω σοφία, ἤκοντα καινουργῆσαι τὸν Ἀδάμ, βρώσει φθορὰ πεπτωκότα δεινῶς, ἐξ ἁγίας Παρθένου, ἀφράστως σαρκωθέντα δι' ἡμᾶς, οἱ πιστοὶ ὁμοφρόνως, ἐν ὕμνοις μεγαλύνομεν». 

Ὑπερφυεῖς ὡς ἀκτῖνας, προανίσχει τῶ κόσμω, ἡ Σύλληψίς σου πάνσεμνε Ἁγνή, τὰς νοουμένας τῆς χάριτος, καὶ λαμπρύνει τοὺς πόθω, ἐν ταύτῃ προεόρτιον ὠδήν, τῶ Δεσπότη τῶν ὅλων, ἐν πίστει ἀναμέλποντας. 

Λύσιν στειρώσεως Ἄννα, δεχομένη μηνύει, βροτοὶς τὴν εὐφορίαν τῶν καλῶν, καὶ εὐκαρπίαν τῆς φύσεως, καὶ καλεῖ πᾶσαν κτίσιν, ἐν σῇ Συλλήψει ἄχραντε Ἁγνή, προεόρτια δῶρα, προσάξαι σοὶ τὴν αἴνεσιν. 

Τοῦ Ὁσίου
Ὁ αὐτὸς
Ἀπαρυσάμενος Πάτερ, ἐκ πηγῆς ἀενάου, τοῦ Πνεύματος τὴν χάριν δαψιλῶς, τῶν ἰαμάτων Πατάπιε, ταύτην πάσιν ἀφθόνως, παρέχεις τοὶς τὴν μνήμην σου πιστῶς, ἐκτελοῦσι καὶ πόθω, τὸν Κτίστην μεγαλύνουσι. 

Σὺν Ἀποστόλοις χορεύων, σὺν Μαρτύρων τοὶς δήμοις, Ὅσίων τε τοὶς πλήθεσι σοφέ, ἐν οὐρανίαις Πατάπιε, νὺν σκηναὶς ὑπὲρ πάντων, ἱκέτευε τὸν Κτίστην καὶ Θεόν, τῶν πιστῶς ἐκτελούντων, τὴν σεβασμίαν μνήμην σου. 

Θεοτοκίον
Ὑπερχυθεῖσα ἡ χάρις, τῆς Χριστοῦ εὐσπλαγχνίας, εἰς πάντας τοὺς ἀνθρώπους δαψιλῶς, σὲ μεσιτείαν παρέσχετο, τῶν αὐτοῦ δωρημάτων, τὴν πρόξενον ἁπάντων τῶν καλῶν, διὰ τούτό σε πίστει, καὶ πόθω μακαρίζομεν. 

Ἄλλος τοῦ Ὁσίου
 
Ἀνάρχου Γεννήτορος ΤΟ ΑΚΟΥΤΕ
Ἡμέρα σωτήριος, ἡ μνήμη σου ἐπέλαμψε, τὰς ἐν σκότει καρδίας καταφωτίζουσα, λύουσα παθῶν τὴν ὁμίχλην, υἱοὺς φωτός, δεικνύουσα Πάτερ, τοὺς σὲ νὺν γεραίροντας, τοῦ Κυρίου τὸν θεράποντα. 

Θηβαίων τὸ καύχημα, τὸ τῆς ἐρήμου βλάστημα, Μοναζόντων τὸ κλέος καὶ τὴν εὐπρέπειαν, τὸν τῆς Βυζαντίδος φωστήρα, τὸν ἐπὶ γῆς, Ἄγγελον φανέντα, Πατάπιον ἅπαντες, ἐπαξίως μακαρίσωμεν. 

Ἀγγέλων ἐφάμιλλος, Ὁσίων ἰσοστάσιος, Προφητῶν Ἀποστόλων, Μαρτύρων Ἱεραρχῶν, Ὁσίων συμμέτοχος πέλων, καὶ τὴ σεπτή, Τριάδι λατρεύων, νοὸς καθαρότητι, ὑπέρ πάντων ἡμῶν πρέσβευε. 

Θεοτοκίον
Τὸ μέγα Μυστήριον, τῆς ὑπὲρ νοῦν λοχείας σου, καταπλήττει Ἀγγέλους θεοχαρίτωτε, θέλγει τῶν Ὁσίων τὸν δῆμον, τοὺς Ἱερούς, εὐφραίνει Πατέρας, ἐνθέως ὑμνούντάς σε, Θεοτόκε ἀπειρόγαμε. 

Ὁ Εἱρμὸς
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου ἡμῖν ἐπέφανε, τὰ σκοτισμένα φωτίσαι, συναγαγεῖν τὰ ἐσκορπισμένα, διὸ τὴν πανύμνητον, θεοτόκον μεγαλύνομεν». 

Ἐξαποστειλάριον
Τοὶς μαθηταῖς συνέλθωμεν ΤΟ ΑΚΟΥΤΕ
Πατάξας τὸν Αἰγύπτιον, καὶ Ἀσσύριον ἄρδην, νοῦν τῶν παθῶν Πατάπιε, τῶ Χριστῷ θεοφόρε, κατηκολούθησας χαίρων, τὸν σταυρόν σου βαστάζων, τὸν Ἡλιοῦ δὲ Κάρμηλον, εἰκονίζων σὺ Πάτερ, ἀσκητικῶς, τὰς ἐρήμους ὤκησας, καὶ πρὸς ὕψος, τῆς ἀπαθείας ἔφθασας, συγκραθεὶς τὴ Τριάδι. 

Θεοτοκίον
Λόγου Θεοῦ μητέρα σε, ἀνυμνοῦμεν σὺν ποθω, ἐν θεοπνεύστοις ἄσμασι, Παναγία Παρθένε, οἱ διὰ σοῦ σεσωσμένοι, νέμοις οὖν Θεοτόκε, τοὶς ἀναξίοις δούλοις σου, ἱλασμὸν καὶ εἰρήνην, καὶ φωτισμόν, ὅσα γὰρ θέλεις δύνασαι καὶ ἰσχύεις, ὡς πάντων οὖσα Δέσποινα, ὑπερένδοξε Κόρη. 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ Θ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Ἡ σύλληψις τῆς Ἁγίας Ἄννης, τῆς Μητρὸς τῆς Θεοτόκου, καὶ ἡ ἀνάμνησις τῶν Ἐγκαινίων. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τῆς Ἁγίας γ'. 
Ἦχος δ'  Ὁ ἐξ ὑψίστου κληθεὶς ΤΟ ΑΚΟΥΤΕ
Καρπογονοῦσα ἡ στεῖρα παρ' ἐλπίδα, Παρθένον τὴν μέλλουσαν, τίκτειν Θεὸν ἐν σαρκί, ἀγαλλιάσει φαιδρύνεται, χορεύει χαίρει, μεγαλοφώνως Ἄννα κραυγάζουσα, Φυλαὶ μοὶ συγχάρητε, ἅπασαι τοῦ Ἰσραήλ, κυοφορῶ καὶ τὸ ὄνειδος τῆς ἀπαιδίας, ἐναποτίθεμαι, ὡς ηὐδόκησεν, ὁ εὐεργέτης ἐπακούσας μου, τῆς προσευχῆς καὶ κατώδυνον, θεραπεύσας καρδίαν, διωδίνων ὡς ὑπέσχετο. 

Ὁ ἐξ ἀνίκμου πηγάσας ὕδωρ πέτρας, καρπὸν τὴ κοιλία σου, Ἄννα χαρίζεται, τὴν ἀειπάρθενον Δέσποιναν, ἐξ ἦς τὸ ὕδωρ, τῆς σωτηρίας μέλλει προέρχεσθαι, Οὐκέτι ὡς ἄκαρπος, γῆ παροικεῖς ἐπὶ γῆς, ὀνειδισμοῦ ἡλλοτρίωσαι, γὴν γὰρ βλαστήσεις, καρποφοροῦσαν ζωῆς τὸν ἄσταχυν, τὸν τὰ ὀνείδη ἀφαιρούμενον, πάντων βροτῶν ὡς ηὐδόκησε, διὰ σπλάγχνα ἐλέους, μορφωθῆναι τὸ ἀλλότριον. 

Τῶν Προφητῶν αἱ προρρήσεις ἐκπληροῦνται, Ὄρος γὰρ τὸ ἅγιον, λαγόσιν ἵδρυται, Κλῖμαξ ἡ θεία φυτεύεται, θρόνος ὁ μέγας, τοῦ Βασιλέως προετοιμάζεται, Τόπος εὐτρεπίζεται ὁ θεοβάδιστος, Βᾶτος ἡ ἄφλεκτος ἄρχεται, ἀναβλαστάνειν, ἡ Μυροθήκη τοῦ ἁγιάσματος, ἤδη πηγάζει τῆς στειρώσεως, τοὺς ποταμοὺς ἀναστέλλουσα, τῆς θεόφρονος Ἄννης, ἣν ἐν πίστει μακαρίσωμεν. 

Καὶ τῶν Ἐγκαινίων γ'
Ἦχος πλ. β'  Αἳ Ἀγγελικαὶ ΤΟ ΑΚΟΥΤΕ
Δέσποτα Χριστέ, ἡ ἀθάνατος σοφία, βλέμματι τῶ σῶ, ἐπιφοίτησον ἓξ ὕψους, ἐν τούτῳ τῶ Τεμένει, καὶ ἀσάλευτον φύλαξον, ἕως συντελείας τοῦ αἰῶνος, τοὺς δὲ πιστῶς Χριστὲ ἐν τούτῳ, ἀεὶ προστρέχοντας, τοῦ ἀπροσίτου σου φωτός, ἀξίωσον εὔσπλαγχνε. 

Πάλαι Σολομῶν, τὸν Ναὸν οἰκοδομήσας, ζώων αἵματα, εἰς θυσίαν σοὶ προσῆγεν, εἰς τύπον τοῦ Ναοῦ σου, οὗ ἐκτήσω Φιλάνθρωπε, τῶ ἴδίω αἵματι βουλήσει, μεθ' οὗ καὶ νὺν σε δυσωποῦμεν, τὸν μόνον εὔσπλαγχνον, ὅπως τὸ Πνεῦμα τὸ εὐθές, πέμπης ἓν τούτω ἄεί. 

Δεῦτε ἀδελφοί, εὐφρανθῶμεν φιλεόρτως, καὶ πνευματικήν, συστησώμεθα χορείαν, ψυχῆς δὲ τὴν λαμπάδα, τῶ ἐλαίω φαιδρύνωμεν, οὕτω γὰρ Ἐγκαίνια τιμῶνται, οὕτω δοξάζεται ὁ Κτίστης, ὧ πάντες ἄνθρωποι, ἀνακαινίζονται ψυχήν, πρὸς ὕψος οὔράνιον. 

Δόξα... Τῶν Ἐγκαινίων
Ἦχος πλ. β' 

Τὴν μνήμην τῶν ἐγκαινίων ἐπιτελοῦντες Κύριε, σὲ τὸν τοῦ ἁγιασμοῦ δοτήρα, δοξάζοντες δεόμεθα, ἁγιασθῆναι ἡμῶν τὰ αἰσθητήρια τῶν ψυχῶν, τὴ πρεσβεία τῶν ἐνδόξων Ἀθλοφόρων, Ἀγαθὲ παντοδύναμε. 

Καὶ νύν... Τῆς Ἁγίας
Ἦχος α'  Γερμανοῦ
Τὸ ἀπόρρητον τοὶς Ἀγγέλοις, καὶ ἀνθρώποις μεγαλεῖον, καὶ ἀπ' αἰῶνος χρησμοδοτούμενον, μυστήριον παράδοξον, σήμερον ἓν τοὶς λαγόσι τῆς σώφρονος Ἄννης βρεφουργεῖται, Μαρία ἡ θεόπαις, ἕτοιμαζομένη εἷς κατοικίαν, τοῦ παμβασιλέως τῶν αἰώνων, καὶ εἰς ἀνάπλασιν τοῦ γένους ἡμῶν, ἣν ἐν καθαρῷ συνειδότι καθικετεύσωμεν, ἀναβοῶντες πρὸς αὐτήν, Πρέσβευε τῶ σῶ Υἱῶ καὶ θεῶ ὡς προστασία ὑπάρχουσα ἡμῶν τῶν χριστιανῶν, τοῦ σωθῆναι τὰς ψυχὰς ἡμῶν. 

Εἰς τὸν Στίχον, Στιχηρὰ Προσόμοια
Ἦχος πλ. α'  Χαίροις ἀσκητικῶν ΤΟ ΑΚΟΥΤΕ
Ἄννα, ἡ θεία χάρις ποτέ, προσευχομένη ὑπὲρ τέκνου ἐβόησε, τῶ πάντων Θεῷ καὶ Κτίστη, Ἀδωναϊ Σαβαώθ, τὸ τῆς ἀπαιδίας οἶδας ὄνειδος, αὐτὸς τὴν ὀδύνην μου, τῆς καρδίας διάλυσον, καὶ τοὺς τῆς μήτρας, καταρράκτας διάνοιξον, καὶ τὴν ἄκαρπον, καρποφόρον ἀνάδειξον, ὅπως τὸ γεννησόμενον, δοτὸν σοὶ προσάξωμεν, ἐπευλογοῦντες ὑμνοῦντες, καὶ ὁμοφρόνως δοξάζοντες, τὴν σὴν εὐσπλαγχνίαν, δι' ἦς δίδοται τῶ κόσμω, τὸ μέγα ἔλεος. 

Στίχ. Ὤμοσε Κύριος τῶ Δαυϊδ ἀλήθειαν, καὶ οὐ μὴ ἀθετήσει αὐτήν. 

Πάλαι προσευχομένη πιστῶς, Ἄννα ἡ σώφρων, καὶ Θεῷ ἱκετεύουσα, Ἀγγέλου φωνῆς ἀκούει, προσβεβαιοῦντος αὐτή, τὴν τῶν αἰτουμένων θείαν ἔκβασιν, πρὸς ἦν σώματος, ἐμφανῶς διελέγετο, Ἡ δέησίς σου, πρὸς τὸν Κύριον ἤγγισε, μὴ σκυθρώπαζε, τῶν δακρύων ἀπόστηθι, εὔκαρπος χρηματίσεις γάρ, ἐλαία βλαστάνουσα, κλάδον ὡραῖον Παρθένον, πάγκαλον ἄνθος ἀνθήσουσαν, Χριστὸν κατὰ σάρκα, παρεχόμενον τῶ κόσμω τὸ μέγα ἔλεος. 

Στίχ. Ἐκ καρποῦ τῆς κοιλίας σου θήσομαι ἐπὶ τοῦ θρόνου μου. 

Ζεῦγος καρπογονεῖ τὸ σεπτόν, τὴν θείαν Δάμαλιν, ἐξ ἦς προελεύσεται, ὃ Μόσχος ἀρρήτω λόγῳ, ὃ σιτευτὸς ἀληθῶς, ὑπὲρ ὅλου κόσμου προθυόμενος, διὸ γεγηθότες, ἐξομολόγησιν ἄπαυστον, ἐν κατανύξει, τῶ Κυρίω προσάγουσι, καὶ τὴν σύμπασαν, ἐποφείλουσαν ἔχουσι. Τούτους οὖν μακαρίσωμεν, καὶ πίστει χορεύσωμεν, ἐν τῇ Συλλήψει ἐνθέως, τῆς ἐξ αὐτῶν τοῦ Θεοῦ ἡμῶν, Μητρὸς τικτομένης, δι' ἦς δίδοται πλουσίως, τὸ μέγα ἔλεος. 

Δόξα... Τῶν Ἐγκαινίων  Ἦχος β'
Τὸν ἐγκαινισμὸν τελοῦντες, τοῦ πανιέρου Ναοῦ τῆς Ἀναστάσεως, σὲ δοξάζομεν Κύριε, τὸν ἁγιάσαντα τοῦτον, καὶ τελειώσαντα τὴ αὐτοτελεῖ σου χάριτι, καὶ τερπόμενον, ταὶς ἐν αὐτῷ ἱερουργουμέναις ὑπὸ πιστῶν, μυστικαὶς καὶ ἱεραῖς τελεταίς, καὶ προσδεχόμενον ἐκ χειρὸς τῶν δούλων σου, τὰς ἀναιμάκτους καὶ ἀχράντους θυσίας, ἀντιδιδόντα δὲ τοὶς ὀρθῶς προσφέρουσι, τὴν τῶν ἁμαρτημάτων κάθαρσιν, καὶ τὸ μέγα ἔλεος. 

Καὶ νύν... Τῆς Ἁγίας, ὁ αὐτὸς
Σήμερον ἐκ ῥίζης τοῦ Δαυϊδ, βασιλικὴ πορφυρῖς ἐκβλαστήσασα, τοῦ Ἱεσσαὶ βλαστάνειν ἀπάρχεται, τὸ ἄνθος τὸ μυστικόν, ἓν ὧ Χριστὸς ὁ Θεὸς ἡμῶν ἐξήνθησεν, ὁ σώζων τὰς ψυχὰς ἡμῶν. 

Ἀπολυτικίον τῆς Ἁγίας  Ἦχος δ' 
Σήμερον τῆς ἀτεκνίας δεσμὰ διαλύονται, τοῦ Ἰωακεὶμ γὰρ καὶ τῆς Ἄννης εἰσακούων Θεός, παρ' ἐλπίδα τεκεῖν αὐτοὺς σαφῶς, ὑπισχνεῖται θεόπαιδα, ἐξ ἦς αὐτός ἐτέχθη ὁ ἀπερίγραπτος, βροτὸς γεγονῶς, δι' Ἀγγέλου κελεύσας βοῆσαι αὐτή, Χαῖρε Κεχαριτωμένη, ὁ Κύριος μετὰ σοῦ. 

Δόξα... Καὶ νύν... Τῶν Ἐγκαινίων
Ὁ αὐτὸς
Ὡς τοῦ ἄνω στερεώματος τὴν εὐπρέπειαν, καὶ τὴν κάτω συναπέδειξας ὡραιότητα, τοῦ Ἁγίου Σκηνώματος τῆς δόξης σου Κύριε Κραταίωσον αὐτὸ εἷς αἰῶνα αἰῶνος, καὶ πρόσδεξαι ἡμῶν τὰς ἐν αὐτῷ ἀπαύστως προσαγομένας σοὶ δεήσεις, διὰ τῆς Θεοτόκου, ἡ πάντων ζωὴ καὶ ἀνάστασις. 

Καὶ  Ἀπόλυσις
ΕΙΣ ΤΟΝ ΟΡΘΡΟΝ

Μετὰ τὴν α' Στιχολογίαν
Κάθισμα  Ἦχος α'
Χορὸς Ἀγγελικὸς ΤΟ ΑΚΟΥΤΕ
Ὁ νέος Οὐρανός, ἓν κοιλία τῆς Ἄννης, τεκταίνεται Θεοῦ, παντουργοῦ ἐπινεύσει, ἐξ οὗ καὶ ἐπέλαμψεν, ὁ ἀνέσπερος Ἥλιος, κόσμον ἅπαντα, φωταγωγῶν ταὶς ἀκτίσι, τῆς θεότητος, ὑπερβολὴ εὐσπλαγχνίας, ὁ μόνος φιλάνθρωπος. 

Δόξα... Καὶ νύν... Ὅμοιον
Χορὸς προφητικός, προεκήρυξε πάλαι, τὴν ἄμωμον ἁγνήν, καὶ θεόπαιδα Κόρην, ἣν Ἄννα συνέλαβε, στεῖρα οὖσα καὶ ἄγονος, ταύτην σήμερον, ἀγαλλιάσει καρδίας, μακαρίσωμεν, οἱ δι' αὐτῆς σεσωσμένοι, ὦς μόνην πανάμωμον. 

Μετὰ τὴν β' Στιχολογίαν
Κάθισμα  Ἦχος δ' 

Ταχὺ προκατάλαβε ΤΟ ΑΚΟΥΤΕ
Ἀδὰμ ἀνακαινίσθητι, καὶ Εὔα σκίρτησον, ξηρὰ γὰρ καὶ ἄνικμος, γῆ ἀνεβλάστησε, καρπὸν εὐθαλέστατον, τὴν ἀνθήσασαν κόσμω, στάχυν ἀθανασίας, καὶ τὸ ὄνειδος ἄπαν, ἤρθη τῆς ἀτεκνίας, Μεθ' ὧν συνευφρανθῶμεν, χαίροντες σήμερον. 

Δόξα... Καὶ νύν... Πάλιν τὸ αὐτὸ
Μετὰ τὸν Πολυέλεον
Κάθισμα  Ἦχος δ' 
Κατεπλάγη Ἰωσὴφ ΤΟ ΑΚΟΥΤΕ
Ἀναβόησον Δαυϊδ, τὶ ὤμοσέ σοὶ ὃ Θεός; Ἄμοι ὤμοσε φησί, ἐκπεπλήρωκεν ἰδού, ἐκ τοῦ καρποῦ τῆς κοιλίας μου δοὺς τὴν Παρθένον, ἓξ ἢς ὃ πλαστουργός, Χριστός ὁ νέος Ἀδάμ, ἐτέχθη Βασιλεύς, ἐπὶ τοῦ θρόνου μου, καὶ βασιλεύει σήμερον, ὁ ἔχων τὴν βασιλείαν ἀσάλευτον, Ἡ στεῖρα τίκτει, τὴν Θεοτόκον, καὶ τροφὸν τῆς ζωῆς ἤμών. 

Δόξα... Καὶ νύν... Πάλιν τὸ αὐτὸ
Οἱ Κανόνες τῶν Ἐγκαινίων, καὶ τῆς Ἁγίας Ἄννης δύω. 
Ὁ Κανὼν τῶν Ἐγκαινίων Ἰωάννου Μοναχοῦ. 

Ὠδὴ α'  Ἦχος δ' ΤΟ ΑΚΟΥΤΕ
«Θαλάσσης, τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

Ὁ στύλω, καθοδηγῶν τὸ πρότερον, τὸν σὸν λαὸν Ἰσραήλ, διὰ λουτροῦ βαπτίσματος Χριστέ, ἐν Σιὼν κατεφύτευσας, τὴν Ἐκκλησίαν κράζουσαν, Ἄσωμεν ἄσμα τῶ Θεῷ ἡμῶν. 

Σήμερον, τῆς ἀπροσίτου δόξης σου, ἡ ἐπιφοίτησις, τὸν ἐπὶ γῆς παγέντα σοὶ Ναόν, οὐρανὸν κατεσκεύασεν, ἐν ὧ συμφώνως ψάλλομεν, Ἄσωμεν ἄσμα τῶ Θεῷ ἡμῶν. 

Οὐ Νόμω η' Ἐκκλησία Κύριε, ἐγκαλλωπίζεται, οὐ δουλικῶν ἐκτάσεσι χειρῶν, τοῦ Σταυροῦ δὲ τὴ χάριτι, ἐγκαυχωμένη ψάλλει σοί, Ἄσωμεν ἄσμα τῶ Θεῷ ἡμῶν. 

Θεοτοκίον
Ἀσπόρως, τῶ τοῦ Πατρὸς βουλήματι, ἐκ θείου Πνεύματος, τὸν τοῦ Θεοῦ συνείληφας Υἱόν, καὶ σαρκὶ ἀπεκύησας, τὸν ἐκ Πατρὸς ἀμήτορα, καὶ δι' ἡμᾶς ἐκ σοῦ ἀπάτορα. 

Κανὼν τῆς Ἁγίας Ἄννης
Ἀνδρέου Κρήτης.
Ὠδὴ α'  Ἦχος α' ΤΟ ΑΚΟΥΤΕ
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

Τὴν Σύλληψιν σήμερον, θεόφρον Ἄννα, τὴν σὴν ἑορτάζομεν, ὅτι τὴν χωρήσασαν, τὸν μηδαμοῦ χωρητόν, συνέλαβες στειρωτικῶν, ἀπολυθεῖσα δεσμῶν. 

Δικαίων ἐπήκουσας, τὰς ἱκεσίας, Ἁγίων ἐπλήρωσας, τὰς ἐντεύξεις Κύριε, τῶν προπατόρων σου, καὶ τούτοις δέδωκας καρπόν, τὴν σὲ τεκοῦσαν Ἁγνήν. 

Η' Ἄννα ἢ ἔνδοξος, νὺν συλλαμβάνει, Ἁγνὴν τὴν τὸν ἄσαρκον, συλλαβοῦσαν Κύριον, τὸν ὑπεράγαθον, καὶ τίκτειν μέλλει τὴν σαρκί, μέλλουσαν τίκτειν Χριστόν. 

Θεοτοκίον
Τὸ Ὄρος τὸ ἅγιον, ὅπερ προεῖδε, Προφήτης ἐν Πνεύματι, ἐξ οὗ λίθος τέτμηται, τοὺς τῶν εἰδώλων βωμούς, συντρίψας σθένει θεϊκῶ, σὺ εἶ Παρθένε Ἁγνή. 

Ἕτερος Κανὼν τῆς Ἁγίας Ἄννης, οὗ ἡ Ἀκροστιχίς, ἄνευ τῶν Θεοτοκίων. 
Ἡ τὴν χαρὰν τέξουσα, τίκτεται κόρη.
Ἐν δὲ τοὶς Θεοτοκίοις.

Γεωργίου.
Ὠδὴ α'  Ἦχος β' ΤΟ ΑΚΟΥΤΕ
«Ἐν βυθῷ κατέστρωσε ποτέ, τὴν Φαραωνίτιδα, πανστρατιὰν ἢ ὑπέροπλος δύναμις, σαρκωθεὶς ὃ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

Ἡ τοῦ κόσμου σήμερον χαρά, λόγῳ προκηρύττεται, καὶ μητρικὰς ὀδύνας εἰς εὐφρόσυνον, χαρμονὴν μεθίστησι, καὶ πολύτεκνον, τὴν τῆς φύσεως στείρωσιν, ἔσεσθαι μηνύει, ἔργοις τοὶς τῆς χάριτος πληθύνουσαν. 

Τὸ τερπνὸν παλάτιον Χριστοῦ, ὁ εὐρυχωρότατος, τῶν οὐρανῶν οὐρανὸς ὁ ὑπέρτερος, σήμερον εἰσδέχεται, δι' ἐντεύξεως, τὴν βάσιν τῆς ὑπάρξεως, τῆς ἐπαγγελίας ἐχούσης, ἀσάλευτον τὴν ἔκβασιν. 

Ἡ πορφύρα σήμερον Χριστοῦ, λαμπρῶς καταγγέλλεται, ἐκ στειρευούσης ὑφανθήσεσθαι χάριτι, νηδύος ἡ ἄσπιλος, ἐξ ἦς φορέσας ὁ Βασιλεὺς τῆς κτίσεως, φύσιν τήν βροτείαν, κόσμω ὡραιότατος ὀφθήσεται. 

Θεοτοκίον
Γηγενῶν ἢ φύσις ἐπὶ σοί, μόνη πανυπέρτατε, θεοπρεπῶς, ἐγκαυχωμένη Δέσποινα, χαίρει καὶ κηρύττει σου, τὰ παράδοξα τῆς ἁγνείας τεράστια, καὶ ἐν εὐφροσύνῃ ἄδουσα, δοξάζει σὲ Θεόνυμφε. 

Των Ἐγκαινίων
Ὠδὴ γ' ΤΟ ΑΚΟΥΤΕ
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα».

Ἡγίασας ἐπὶ γῆς, τὴν Ἐκκλησίαν σου Χριστὲ Πνεύματι, χρίσας αὐτὴν σήμερον, τῆς ἀγαλλιάσεως ἔλαιον. 

Ἀνέδειξας Ἀγαθέ, τὴν χειροποίητον σκηνὴν σήμερον, τῆς ὑπὲρ νοῦν δόξης σου, οἰκονομικῶς οἰκητήριον. 

Θεμέλιόν σε Χριστέ, ἡ Ἐκκλησία ἀρραγὲς ἔχουσα, τῶ σῶ Σταυρῶ στέφεται, ὡς βασιλικῶ διαδήματι. 

Θεοτοκίον
Σὺ μόνη τοὶς ἐπὶ γῆς, τῶν ὑπὲρ φύσιν ἀγαθῶν πρόξενος, Μήτηρ Θεοῦ γέγονας, ὅθεν σοὶ τὸ χαῖρε κραυγάζομεν. 

Τῆς Ἁγίας
Στερεωθήτω ἡ καρδία μου ΤΟ ΑΚΟΥΤΕ
Καρπὸν κοιλίας εἰ παράσχοις μοί, ἀνεβόα Ἄννα πρὸς Κύριον, μεγαλυνθήσομαι καὶ σοί, τοῦτον προσαναθήσομαι, διὰ τοῦτο συλλαμβάνει, τὴν ἁγνὴν Θεομήτορα. 

Ἐν παραδείσῳ εὐχομένης σου, τῆς φωνῆς ἀκούει ὁ Ὑψιστος, Ἄννα θεόφρον καὶ καρπόν, τὴ κοιλία σου δίδωσι, Παραδείσου τὴν ἀνοίξασαν, τὴν θύραν τῆς χάριτος. 

Τὰ κατὰ νόμον ἐκτελέσασα, καὶ Θεῷ ἀμέμπτως δουλεύσασα, κυοφορεῖς τὴν ἀληθῆ, νομοδότην κυήσασαν, Ἄννα πάνσεμνε, διὸ σὲ οἱ πιστοὶ μακαρίζομεν. 

Θεοτοκίον
Τῆς στειρευούσης διανοίας μου, ἀκαρπίαν πᾶσαν ἀπέλασον, καὶ καρποφόρον ἀρεταίς, τὴν ψυχήν μου ἀνάδειξον, Παναγία Θεοτόκε, τῶν πιστῶν ἡ βοήθεια. 

Ἕτερος τῆς Ἁγίας
Ἐξήνθησεν ἡ ἔρημος ΤΟ ΑΚΟΥΤΕ
Ῥανάτωσαν εὐφρόσυνον, αἱ νεφέλαι σήμερον, τὸν γλυκασμὸν τοὶς πέρασιν, ἡ Νεφέλη ἰδοὺ γὰρ τίκτεται, ἐξ ἦς τὸ τῆς ζωῆς μου ὕδωρ βλύσει Χριστός. 

Ἀνοίγονται τῆς χάριτος, τὰ ταμεῖα σήμερον, ὁ προκηρύσσων Ἄγγελος, ἀνεβόα Ἄννης τὴν Σύλληψιν, ἰδοὺ γὰρ σὺ τὴν Πόλιν ἀποτίκτεις Θεοῦ. 

Νενέκρωται ἡ φύσις μέν, τῶν ἀνθρώπων πρότερον, νὺν δὲ ζωῆς τὰ σύμβολα, τὴ Συλλήψει τῆς Ἄννης δέχεται, ἀκάρπου γὰρ ῥίζης ἄρτι φύεται. 

Θεοτοκίον
Ὡς ἄνθρακα φλογίζοντα, ἁμαρτίας Ἄχραντε, τὸν σαρκωθέντα Κύριον, ὑπὲρ φύσιν ἐκ σοῦ δεχόμενοι, τοῦ πλήθους τῶν πταισμάτων καθαιρόμεθα. 

Κοντάκιον τῶν Ἐγκαινίων
Ἦχος β'  Τοὺς ἀσφαλεῖς  ΤΟ ΑΚΟΥΤΕ
Ἐγκαινισμὸν ἐν ταῖς καρδίαις Πνεύματος, καὶ φωτισμὸν ἐν τοῖς ἐγκάτοις καίνισον, τοὶς ἐν πίστει ἐκτελοῦσι τὰ Ἐγκαίνια, τοῦ ὀϊκου καὶ Ναοῦ σου οὗ ηὐδόκησας, κτισθῆναι ἐν τῷ σῶ θείω ὀνόματι, ὁ μόνος ἐν Ἁγίοις δοξαζόμενος. 

Ὁ Οἶκος
Μνήμην τελῶν τῶν Ἐγκαινίων ὁ σοφώτατος πάλαι Σολομῶν, τῶ Θεῷ ἀλόγων ζώων προσέφερεν ὁλοκαυτώματα καὶ θυσίας, ὅτε δὲ νὺν ἡ ἀλήθεια καὶ ἡ χάρις ἦλθεν ἐν γῆ, τὰς θυσίας εὐθὺς μετεποίησε, θύσας γὰρ θυσίαν, εἰς σωτηρίαν τὴν ἡμῶν ἑαυτὸν ὡς Φιλάνθρωπος, τὴν Ἐκκλησίαν ἡγίασε, καὶ ἀσάλευτον ταύτην ἀνέδειξεν, ὁ μόνος ἓν Ἁγίοις δοξαζόμενος. 

Κάθισμα τῆς Ἁγίας Ἄννης
Ἦχος δ'  Κατεπλάγη Ἰωσὴφ ΤΟ ΑΚΟΥΤΕ
Εὐλογίας ἀπαρχήν, τῆς ἀκαρπίας τῶ βλαστῶ, ἐδωρήσω Ἀγαθέ, Ἄννη βοώσῃ δι' εὐχῆς, Σὺ μεταπλάττεις τὰς φύσεις τῶν ἓν γενέσει, διό μου, ὧ Σωτήρ, νενεκρωμένην αὐτήν, τὴν φύσιν ὡς Θεός, πάλιν καινούργησον, ἵνα καρπὸν προσάξω σοί, βοῶσα, τῶ παντεπόπτη καὶ Κτίστη μου, Σοὶ δόξα πρέπει, Θεὲ τῶν ὅλων, καὶ μόνε Φιλάνθρωπε. 

Δόξα... Τῶν Ἐγκαινίων
Ἦχος ὁ αὐτὸς  Ταχὺ προκατάλαβε ΤΟ ΑΚΟΥΤΕ
Ἐν πίστει τὰ Ἐγκαίνια, ἐπιτελοῦσι πιστοίς, τοῦ Οἴκου σου Κύριε, πέμψον ἠιμὶν φωτισμόν, καὶ χάριν καὶ ἔλεος, φύλαττε δὲ καὶ τοῦτον, εἰς αἰῶνα αἰῶνος, νίκας ἐπιβραβεύων, τοὶς πιστοὶς Βασιλεύσι, πρεσβείαις τῆς Θεοτόκου, μόνε Φίλάνθρωπε. 

Καὶ νῦν... Τῆς Ἁγίας
Ἦχος ὁ αὐτὸς
Ὁ ὑψωθεὶς ἐν τῷ Σταυρῶ ΤΟ ΑΚΟΥΤΕ
Ἰωακεὶμ ὁ ἱερὸς καὶ ἡ Ἄννα, δῶρα προσήγαγον τοὶς πρὶν ἱερεύσι, καὶ μὴ δεχθέντες ἄγονοι τυγχάνοντες, δέησιν προσηύξαντο, τῶ Δοτήρι τῶν ὅλων, καὶ τῆς προσευχῆς αὐτῶν, ἐπακούσας δωρεῖται, τούτοις τὴν ὄντως πύλην τῆς ζωῆς, ἢς τὴν Ἁγίαν τιμήσωμεν Σύλληψιν. 

Τῶν Ἐγκαινίων
Ὠδὴ δ' ΤΟ ΑΚΟΥΤΕ
«Ἐπαρθέντα σε ἰδοῦσα ἡ Ἐκκλησία, ἐπὶ Σταυροῦ τὸν Ἥλιον τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα, Δόξα τὴ δυνάμει σου Κύριε». 

Οὐκ ἓν θύμασιν ἀλόγων ἡ Ἐκκλησία, ἀλλὰ τῶ σῶ τιμίω, ἐκ πλευρᾶς ζωηφόρου, αἵματι ῥαντίζεται, εἰκότως κραυγάζουσα, Δόξα τὴ δυνάμει σου Κύριε. 

Τὰ σκηνώματα Κυρίου ἠγαπημένα, τοὶς κατιδεῖν ποθοῦσιν ἀνακεκαλυμμένως, τὴν δόξαν τοῦ προσώπου αὐτοῦ, συμφώνως καὶ κράζουσι, Δόξα τὴ δυνάμει σου Κύριε. 

Εἰκονίζουσα τὴν χάριν ἡ Ἐκκλησία, τοῦ ἐκλεκτοῦ λαοῦ σου τὸ πολύτιμον μύρον, σήμερον ἀλείφεται τὴν θείαν τοῦ Πνεύματος, χάριν ἀοράτως λαμβάνουσα. 

Θεοτοκίον
Ἀπειρογάμως ἐκύησας ὧ Παρθένε, καὶ μετὰ τόκον ὤφθης παρθενεύουσα πάλιν, ὅθεν ἀσιγήτοις φωναίς, τὸ χαῖρε σοὶ Δέσποινα, πίστει ἀδιστάκτω κραυγάζομεν. 

Τῆς Ἁγίας
Ἐν Πνεύματι προβλέπων ΤΟ ΑΚΟΥΤΕ
Ὦ θείας ἀγγελίας! ὧ ξένης λαλιάς! εἰ καγῶ συλλήψομαι, Ἀγγέλου πρὸς αὐτήν, ἀποσταλέντος, ἡ Ἄννα ἐκπληττομένη, μεγαλοφώνως ἀνεβόα, Τῶ Θεῷ μου, δόξα τῶ ποιοῦντι παράδοξα. 

Συγχάρητέ μοὶ πᾶσαι, φυλαὶ τοῦ Ἰσραήλ, ἐν γαστρὶ συνέλαβον, τὸν νέον Οὐρανόν, ἓξ οὗ τὸ ἄστρον ἀνατελεῖ μέτ' ὀλίγον, τῆς σωτηρίας Ἰησοῦς ὃ φωτοδότης, Ἄννα γηθομένη ἐκραύγαζεν. 

Ὑπήκουσε τῆς' Ἄννης, Θεὸς τοὺς στεναγμούς, καὶ προσέσχε Κύριος, δεήσει τὴ αὐτῆς, καὶ ἀτεκνίας τὸ νέφος διασκεδάσας, φωτὶ αὐγάζει εὐτεκνίας παραδόξως, ὅθεν συλλαμβάνει τὴν μόνην Ἁγνήν. 

Θεοτοκίον
Παρθένε Θεοτόκε, ἀμόλυντε Σκηνή, μολυνθέντα πταίσματι καθάρισόν με νύν, τῶν οἰκτιρμῶν σου καθαρωτάταις ῥανίσι, καὶ δὸς μοὶ χείρα βοηθείας, ϊνα κράζω, Δόξα σοί, Ἁγνὴ θεοδόξαστε. 

Ἕτερος τῆς Ἁγίας
Ἐλήλυθας ἐκ Παρθένου ΤΟ ΑΚΟΥΤΕ
Τὸ κάλυμμα, τοῦ σκιώδους διαίρεται σήμερον, Νόμου καὶ τῆς χάριτος, ἡ εὐλογία προκύπτουσα, λάμπει τηλαυγέστατα, τὴ προκηρύξει τοῦ τόκου τῆς θεόπαιδος. 

Ἐλήλυθεν, οὐρανόθεν μηνύων ὁ Ἄγγελος, Ἄννη τὰ προοίμια, τῆς παγκοσμίου χαρὰς ἐμφανῶς, λέγων, Τῆς δεήσεως ὑπὲρ ἐλπίδα εἰσδέχου τὴν ἐκπλήρωσιν. 

Ξηραίνεσθαι, τῆς κακίας τὰ ῥεύματα ἄρχεται, καὶ βρύειν τῆς χάριτος, οἱ ποταμοὶ διευθύνονται, σήμερον τοῦ τόκου σου, κηρυττομένου Παρθένε πανυπέραγνε. 

Θεοτοκίον
Ῥητόρων σε, κατ' ἀξίαν γεραίρειν Πανύμνητε, γλῶσσαι αἱ πολύφθογγοι, ἀμηχανοῦσαι συστέλλονται, φόβω δὲ τὰ θαύματα, καὶ σιωπὴ εὐφημοῦσαι μεγαλύνουσι. 

Τῶν Ἐγκαινίων
Ὠδὴ ε' ΤΟ ΑΚΟΥΤΕ
«Σὺ Κύριέ μου φῶς, εἷς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε».

Σὺ πάλαι ἐν Σινᾷ, σκηνὴν ἀχειροποίητον, ὑπέδειξας τῶ θεόπτη, Μωϋσεῖ διαγράφων, Χριστὲ τὴν Ἐκκλησίαν σου. 

Σὺ Κύριε σκηνήν, ἐπὶ γῆς κατεσκεύασας, ἢ τάξεσιν οὐρανίαις, τῶν βροτῶν τὰς χορείας, συνάπτει τὴ δυνάμει σου. 

Σὲ Κύριε πηγήν, τῆς ζωῆς ἐπιστάμεθα, σὺ Ἅγιε τὴν εἰρήνην, ἐλθὼν εὐηγγελίσω, Χριστὲ τὴ Ἐκκλησία σου. 

Θεοτοκίον
Σὲ ὅπλον ἀρραγές, κατ' ἐχθρῶν προβαλλόμεθα, σὲ ἄγκυραν καὶ ἐλπίδα, ἡμῶν σωτηρίας, Θεόνυμφε κεκτήμεθα. 

Τῆς Ἁγίας
Τὴν σὴν εἰρήνην δὸς ἡμῖν ΤΟ ΑΚΟΥΤΕ
Ἐκ ῥίζης ἡ βλαστήσασα, Δαυὶδ καὶ Ἱεσσαί, Ἄννα νὺν βλαστάνειν ἀπάρχεται, τὴν θείαν ῥάβδον τὴν βλαστήσασαν, τὸ μυστικὸν ἄνθος, Χριστὸν τὸν παντων Κτίστην. 

Μητέρα γενομένην με, ἡ Ἄννα ἐκβοᾷ, ὄψονται λαοὶ καὶ θαυμάσουσιν, ἰδοὺ γὰρ κύω ὡς ηὐδόκησεν, ὁ τὰ δεσμὰ λύσας, τὰ τῆς στειρώσεώς μου. 

Νεάνιν ἣν συνέλαβον, ἐγὼ Προφητικαί, πόρρωθεν φωναὶ προκατήγγειλαν, Ὄρος καὶ Πύλην ἀδιόδευτον, περιχαρῶς Ἄννα, ἐβόα τοὶς παροῦσιν. 

Ἕτερος τῆς Ἁγίας
Μεσίτης Θεοῦ ΤΟ ΑΚΟΥΤΕ
Ὁ τόμος Θεοῦ, δι' ἀγγέλου σήμερον κηρύττεται, ἐν ὧ πὲρ ὁ σύνθρονος, Λόγος τοῦ Πατρὸς νὺν ἐγγραφήσεται, καὶ πιστοὺς ἐν τῇ Βίβλω, ἐγγράψει τῆς χρηστότητος. 

Ὑμνοῦσι νυνί, τοῦ ξένου μηνύματος τὴν δόξαν τρανῶς, οἱ δίκαιοι πλέκοντες, τὴν εὐχαριστήριόν σοὶ αἴνεσιν, τῶ τὴν χάριν τοῦ τόκου, δι' εὐχῆς ἐκπληρώσαντι. 

Σοφίας Θεοῦ, κεκρυμμένης σήμερον δηλοῦται ἡμῖν, ἀληθῶς μυστήρια, καταγγελλομένης τῆς Συλλήψεως, τῆς ἀχράντου Παρθένου, καὶ μόνης Θεομήτορος. 

Θεοτοκίον
Γαλήνην πιστοί, καὶ λιμένα ἔχοντες Παρθένε ἁγνή, τὴν σκέπην σου πάντοτε, τὰς ἐπαναστάσεις τὰς τῶν θλίψεων, ἀποφεύγομεν πάσας, ἐπὶ σοὶ ὁρμιζόμενοι. 

Τῶν Ἐγκαινίων
Ὠδὴ ς' ΤΟ ΑΚΟΥΤΕ
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

Τοῦ κάλλους, ὁ Βασιλεὺς Χριστὸς ἐπεθύμησε, τῆς ἐκλεκτῆς Ἐκκλησίας, καὶ Ἐθνῶν μητέρα ἀπέδειξεν, ἐκ δουλείας, υἱοθετουμένων διὰ τοῦ Πνεύματος. 

Φρίττουσι, τῶν δυσμενῶν δαιμόνων αἳ φάλαγγες, τὴν τοῦ Χριστοῦ Ἐκκλησίαν, τοῦ Σταυροῦ τῶ τύπω σημειουμένην, καὶ σκιάζει, ἡ ἅγιαστικη τοῦ Πνεύματος ἔλλαμψις. 

Οὐ ψάμμον, ἄλλά Χριστὸν θεμέλιον ἔχουσα, ἡ ἐξ' Ἐθνῶν Ἐκκλησία, στεφανοῦται, κάλλει τῶ ἀπροσίτω, καὶ τὴ αἴγλη τῆς βασιλείας ἒγ καλλωπίζεται. 

Θεοτοκίον
Ὦ θαῦμα, τῶν ἁπάντων θαυμιάτων καινότερον!  ὅτι Παρθένος ἐν μήτρᾳ, τὸν τὰ σύμπαντα περιέχοντα, ἀπειράνδρως, συλλαβοῦσα οὐκ ἐστενοχώρησε. 

Τῆς Ἁγίας
Τὸν Προφήτην Ἰωνὰν ΤΟ ΑΚΟΥΤΕ
Πῶς χορεῖται ἐν γαστρί, ἡ χωρήσασα τὸν Θεόν; πῶς γεννᾶται τὸν Χριστόν, ἡ γεννήσασα σαρκὶ; θηλάζει δέ, πῶς ἡ τὸν Κτίστην γάλα θηλάσασα;

Τῆς δεήσεως ἡμῶν, ἐπακούσας ὁ Θεός, γονιμώτατον καρπόν, νὺν δεδώρηται ὑμῖν, πανεύφημοι, Ἰωακείμ τε καί, Ἄννα σήμερον. 

Τὴν ἁγνὴν Περιστεράν, συλλαβοῦσα ἐν γαστρί, χαρμονῆς πνευματικῆς, ἐπληρώθη ἀληθῶς, προσάγουσα, χαριστηρίους ὠδὰς ἡ Ἄννα Θεῷ. 

Θεοτοκίον
Τρικυμίαι λογισμῶν, καὶ παθῶν ἐπαγωγαί, καὶ βυθὸς ἁμαρτιῶν, τὴν ἀθλίαν μου ψυχήν, χειμάζουσι, βοήθησόν μοὶ ἁγία Δέσποινα. 

Ἕτερος τῆς Ἁγίας
Ἐν ἀβύσσῳ πταισμάτων ΤΟ ΑΚΟΥΤΕ
Ἀγαλλέσθω φαιδρὼς ἡ προμήτωρ ἡμῶν, σήμερον γὰρ δέχεται, χαρὰς μηνύματα, τὴν λύπην ἀπωθούμενα, τὴ Συλλήψει τῆς μόνης θεόπαιδος. 

Τὸ τῆς δόξης διάδημα πλέκεται, καὶ ἡ ἁλουργὶς ἡ βασίλειος σήμερον, ὑπὲρ ἐλπίδα ἅπασαν, ἐν νηδὺϊ ἀκάρπω ὑφαίνεται. 

Ἰδοὺ πᾶσα ἡ κτίσις γεραίρει σου, τὰ ὑπερφυῆ καὶ μεγάλα μυστήρια, σὺ γὰρ ὑπάρχεις Δέσποινα, καὶ βροτῶν καὶ Ἀγγέλων τεράστιον. 

Ἰδοὺ θείων χαρίτων πηγὴ νοητή, δι' ἐπαγγελίας τοῦ Κτίστου καὶ χάριτος, ἀναστομοῦσθαι ἄρχεται, ἐν ἀνίκμῳ νηδὺϊ ἐκβλύζουσα. 

Κοντάκιον τῆς Ἅγ. Ἄννης
Ἦχος δ'  Ἐπεφάνης σήμερον ΤΟ ΑΚΟΥΤΕ
Ἑορτάζει σήμερον, ἡ οἰκουμένη, τὴν τῆς Ἄννης σύλληψιν, γεγενημένην ἐν Θεῷ, καὶ γὰρ αὐτὴ ἀπεκύησε, τὴν ὑπὲρ λόγον, τὸν Λόγον κυήσασαν. 

Ὁ Οἶκος
Σὺ ὁ τὴ Σάρρα δοὺς ποτέ, ἐν γήρᾳ βαθυτάτω, τὴ σὴ ἐπιστασία, καὶ ἐν ἐπαγγελίᾳ υἱὸν τὸν μέγαν, Ἰσαὰκ σὺ ὁ διανοίξας τὴν στειρεύουσαν νηδὺν τῆς Ἄννης, Παντοδύναμε, μητρὸς Σαμουὴλ τοῦ Προφήτου σου, καὶ νὺν ἐπιδῶν ἐπ' ἐμέ, δέξαι μου τὰς δεήσεις, καὶ πλήρωσόν μου τὰς αἰτήσεις, ἐβόα ἐν κλαυθμῷ ἡ σώφρων Ἄννα καὶ στεῖρα, καὶ ἐπήκουσεν αὐτῆς ὁ εὐεργέτης, Ὅθεν ἐν χαρᾷ συνέλαβε τὴν Παρθένον, τὴν ὑπερλόγον, τὸν Λόγον κυήσασαν. 

Συναξάριον
Τὴ Θ' τοῦ αὐτοῦ μηνός, ἡ Σύλληψις τῆς Ἁγίας Ἄννης, μητρὸς τῆς ὑπεραγίας Θεοτόκου. 

Στίχοι
        Οὐχ ὥσπερ Εὔα καὶ σὺ τίκτεις ἐν λύπαις. 

        Χαρὰν γὰρ Ἄννα ἔνδον κοιλίας φέρεις. 

        Τὴ δ' ἐνάτη Μαρίην Θεομήτορα σύλλαβεν' Ἄννα. 

Τὴ αὐτὴ ἡμέρα, Μνήμη τῆς Ἁγίας Προφήτιδος Ἄννης, τῆς μητρὸς Σαμουηλ τοῦ Προφήτου. 

Στίχοι
        Τὶ σοὶ ἐπαινέσειεν, Ἄννα, τὶς πλέον;

        Τὸ καρτερόφρον ἢ τὸ τῆς εὐτεκνίας;

Τὴ αὐτὴ ἡμέρα, Μνήμη τοῦ Ὁσίου Πατρὸς ἤμών Στεφάνου τοῦ νεολαμποῦς, τοῦ ἐν τῷ Ἁγίω Ἀντίπα κειμένου. 

Στίχοι
        Ἐξήγαγες γὴς τὸν στέφανον καὶ βίου. 

        Στέφει δὲ δόξης ἐστεφάνωσας Λόγε. 

Τὴ αὐτὴ ἡμέρα, Μνήμη τῶν Ἁγίων Μαρτύρων Σωσιθέου, Ναρσοῦ καὶ Ἰσαάκ, διὰ ξίφους τελειωθέντων. 

Στίχοι
        Σωσίθεον σωθείσιν ἐγγράφει λόγος, 

        Ὑπὲρ Θεοῦ σώζοντος ἐκτετμημένον. 

        Πέρσης κάραν σοί, Χριστέ, Ναρσὴς προσφέρει, 

        Κρείττόν γε δῶρον σμυρνοχρυσολιβάνου. 

        Πάθους τὸ λεῖπον Ἰσαὰκ Σάρρας τέκνου, 

        Σφαγεὶς ἀνεπλήρωσεν Ἰσαὰκ νέος. 

Ταὶς αὐτῶν Ἁγίαις πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

Τῶν Ἐγκαινίων
Ὠδὴ ζ' ΤΟ ΑΚΟΥΤΕ
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναω τῆς δόξης σου Κύριε». 

Δροσοβόλος μέν, ἡ καμινιαία φλὸξ ἐδείχθη ποτέ, νὺν δέ, ἐξ ἐλαίου χρίσμα πνευματικόν, ἁγιάζει τοὺς κραυγάζοντας, Εὐλογημένος εἶ, ἐν τῷ ναῶ τῆς δόξης σου Κύριε. 

Ὡς ἐν καμίνῳ, τὴ θεοδόχω ταύτη, νέα σκηνή, πάντες, οἱ ἐξ Ἰσραήλ του πνευματικοῦ, δροσιζόμενοι βοήσωμεν, Εὐλογημένος εἶ, ἐν τῷ ναῶ τῆς δόξης σου Κύριε. 

Οἱ τετρωμένοι, τῶ γλυκυτάτω θείω ἔρωτι, δεῦτε, ἐν παστάδι ταύτη τὴ μυστική, συναφθῶμεν τῶ νυμφίω Χριστῷ, Εὐλογημένος εἶ, ἐν τῷ ναῶ τῆς δόξης σου κράζοντες. 

Θεοτοκίον
Τὸ τοῦ Ὑψίστου, ἡγιασμένον θεῖον σκήνωμα, χαῖρε, διὰ σοῦ γὰρ δέδοται ἡ χαρά, Θεοτόκε τοὶς κραυγάζουσιν, Εὐλογημένη σύ, ἐν γυναιξὶ πανάμωμε Δέσποινα. 

Τῆς Ἁγίας
Τοὺς ἐν καμίνῳ Παίδας σου ΤΟ ΑΚΟΥΤΕ
Τῆς ἀπαιδίας ὄνειδος φυγεῖν, ἱκέτευεν, Ἄννα τὸν Δεσπότην τοῦ παντός, καὶ τῆς αὐτῆς ὃ συμπαθὴς φωνῆς ἀκούσας, τὴν αὐτὸν κυήσασαν, καρπὸν παρέσχεν αὐτή, καθὼς ηὐδόκησεν. 

Βασιλικὴ πορφύρα ἐν τῇ σή, ἀπάρχεται, Ἄννα ἐξυφαίνεσθαι γαστρί, ἣν ὁ Θεὸς καὶ Βασιλεὺς πάντων φορέσας, τοὶς βροτοὶς ὀφθήσεται, καὶ ταπεινώσει ἐχθρούς, τοὺς πολεμοῦντας ἡμᾶς. 

Τὸ μύρον τὸ εὐῶδες ἐν γαστρί, συνέλαβες, Ἄννα τὴν τὸ μύρον τῆς ζωῆς, ὑπερφυῶς, εἰσδεξαμένην τὸν Δεσπότην, τὸν πνοαὶς τῆς χάριτος, τὰς διανοίας ἡμῶν εὐωδιάσαντα. 

Θεοτοκίον
Ὡς τῆς Τριάδος ἕνα σὲ Χριστέ, δοξάζομεν, ὅτι ἐκ Παρθένου σαρκωθείς, δίχα τροπῆς ἀνθρωπικῶς, πάντας ἠνέσχου, μὴ ἐκστὰς τῆς φυσεως, τῆς πατρικῆς, Ἰησοῦ, εἶ καὶ ἡνώθης ἡμῖν. 

Ἕτερος τῆς Ἁγίας
Ἀντίθεον πρόσταγμα ΤΟ ΑΚΟΥΤΕ
Κρηπὶς ὑπεστήρικται τῆς σωτηρίας, καὶ βάσις τῆς χάριτος, ἡ τῆς Παρθένου Σύλληψις, ἐν ἢ ὑπὲρ ἔννοιαν γεννήσεται, τῶν γηγενῶν ἡ ἐλπίς, μελπόντων Χριστῷ διηνεκῶς, Εὐλογητὸς εἶ καὶ ὑπερένδοξος. 

Τὸ Ὄρος τὸ ἅγιον ἐπαγγελία, τοῦ Κτίστου τὴν ὕπαρξιν, σήμερον προμηνύεται, λαμβάνον καὶ ἅπασαν, κατακαλύπτον τὴν γήν, τρόπω τῆς γεννήσεως, διὸ τὸν εὐεργέτην Χριστὸν δοξάζομεν. 

Ἐλύθησαν χάριτι τῆς ἀτεκνίας, οἱ Δίκαιοι σήμερον, καὶ Εὔας τῶν τῆς λύπης δεσμῶν, μηνύματα ἔλαβον, ἀπολυτρώσεως, ὅθεν καὶ τὴν ἔκβασιν Χριστόν, ἐπεκαλοῦντο τὸν τῆς ζωῆς χορηγόν. 

Θεοτοκίον
Ὁ ὧν ἀπερίγραπτος ἐν τοῖς ἀχράντοις, κόλποις τοῦ Γεννήτορος, ἐν σοὶ Παρθένε ἄχραντε, σαρκὶ περιφέρεται, δι' οἶκτον ἄφατον, ὅθεν καὶ προσίεται, γραφήν, ἐν τῇ εἰκόνι ὁ Ὑπεράγαθος. 

Τῶν Ἐγκαινίων
Ὠδὴ η' ΤΟ ΑΚΟΥΤΕ
«Χείρας ἐκπετάσας Δανιήλ, λεόντων χάσματα, ἐν λάκκῳ ἐφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

Σήμερον χιτῶνα νοητόν, ὑφαντὸν ἄνωθεν, ἐκ θείας χάριτος, ἡ Ἐκκλησία σου Κύριε, νύμφη ὦς πὲρ ἐστολίσατο, καὶ τοὺς οἰκείους συγκαλεῖ, πρὸς εὐφροσύνην λαούς, Εὐλογεῖτε, πάντα τὰ ἔργα βοῶσα τὸν Κύριον. 

Σήμερον ὁ δεύτερος Ἀδάμ, Χριστὸς ἀνέδειξε, Παράδεισον νοητόν, Σκηνὴν ἁγίαν τὴν φέρουσαν, κατὰ ξύλου τοῦ τῆς γνώσεως, τὸ ζωηφόρον τοῦ Σταυροῦ, ὅπλον τοίς ψάλλουσιν, Εὐλογεῖτε, πάντα τὰ ἔργα Κυρίου τὸν Κύριον. 

Πατρὸς ἐξ ἀνάρχου τὸν Υἱόν, καὶ Πνεῦμα Ἅγιον, μίαν θεότητα, τελείαν ἄναρχον ἄκτιστον, ὁμοούσιον ἀσύγχυτον, ἐν ὑποστάσεσι τρισί, σέβοντες ψάλλομεν, Εὐλογεῖτε πάντα τὰ ἔργα Κυρίου τὸν Κύριον. 

Θεοτοκίον
Σὺ μόνη ἐν πάσαις γενεαῖς, Παρθένε ἄχραντε, Μήτηρ ἐδείχθης Θεοῦ, σὺ τῆς θεότητος γέγονας, ἐνδιαίτημα Πανάμωμε, μὴ φλογισθεῖσα τῶ πυρὶ τοῦ ἀπροσί του φωτός, ὅθεν πάντες, σὲ εὐλογοῦμεν Μαρία Θεόνυμφε. 

Τῆς Ἁγίας
Ὂν φρίττουσιν Ἀγγελοι ΤΟ ΑΚΟΥΤΕ
Δαυϊδ ἣν προέφησε, Βασίλισσαν ἰδού, γαστρὶ ὑποδέχομαι, ἡ Ἄννα ἐκβοᾷ, καὶ τέξω τὴν πάντων προστασίαν πιστῶν, τὴν τὸν Βασιλέα, Χριστὸν μέλλουσαν τίκτειν. 

Ἡ γῆ ἣν κατώκησεν, ὃ γὴς Δημιουργός, τὸ Σκῆπτρον τὸ ἅγιον, ἡ νέα Κιβωτός, ἡ Στάμνος τοῦ Μάννα, ἐν νηδὺϊ μητρός, τῆς αὐτὴν τεκούσης, ἀπάρχεται βλαστάνειν. 

Ἡ Βᾶτος ἢ ἄφλεκτος, Λυχνία ἡ χρυσή, ὁ ἔμψυχος θάλαμος, Κυρίου τοῦ Θεοῦ, ἡ ἔντιμος Ῥάβδος, ἐν γαστρὶ τῆς μητρός, τῆς αὐτὴν τεκούσης, ἀπάρχεται βλαστάνειν. 

Θεοτοκίον
Ἀνάστησον κείμενον, εἰς βάθη μὲ κακῶν, τοὺς νὺν πολεμούντάς με, πολέμησον ἐχθρούς, τρωθέντα ἀτόποις, ἡδοναὶς τὴν ψυχήν, Ἁγνὴ μὴ παρίδης, ἀλλ' οἴκτειρον καὶ σῶσον. 

Ἕτερος τῆς Ἁγίας
Κάμινος ποτὲ ΤΟ ΑΚΟΥΤΕ
Τύπον τηλαυγῆ, τῆς φύσεως τοῦ γένους, ἡ τῆς στειρώσεως ὑπέφηνεν, Ἄννης ἀπολύτρωσις, Θεοῦ γνῶσιν γὰρ στειρεύουσα, ὑπὲρ ἐλπίδα λέλυται ἔγνω γὰρ τὸν Δεσπότην, καὶ εὐσεβείας πληθύνει καρπούς. 

Ἄρμα τὸ φρικτόν, τοῦ μόνου Βασιλέως, ἐπὶ τῆς γῆς κατασκευάζεται, ἐξ Ἄννης λαμβάνον ἀρχήν, ἐν ὧ μέλλει ἐποχούμενος, ὁ Κτίστης παραγίνεσθαι, ὅπως μὲ πρός τὸ ὕψος, ἀναβιβάση τῆς χάριτος, 

Ἴδεν ἐπὶ σοί, παράδοξα ἡ κτίσις, θεογεννῆτορ ὑπερένδοξε, ξένη σου ἡ Σύλληψις, καὶ ἡ πρόοδος ἐξαίρετος, τοῦ σώματός τε ἅπασα, αὔξησιν γνωρισμάτων, τῆς ἀφθαρσίας ἐμφαίνουσα. 

Ὕδωρ τὸ ζωῆς, ἐκ σοῦ Παρθένε βλύσαν, ὁ Ποιητὴς καὶ συνοχεὺς τοῦ παντός, τῆς πλάνης τῶ καύσωνι, τὸ ἀνθρώπινον φλεγόμενον, ἑδρόσισεν, ἡγίασεν, ἔδειξε καρποφόρον. υἱοθετήσας τὴ χάριτι. 

Τῶν Ἐγκαινίων
Ὠδὴ θ' ΤΟ ΑΚΟΥΤΕ
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλύνομεν». 

Δεῦτε καθαρὰ τὴ καρδία, καὶ νηφαλέα διανοία, τῆς τοῦ Βασιλέως θυγατρός, τῆς Ἐκκλησίας τὴν ὡραιότητα, ὑπὲρ χρυσίον λάμπουσαν, κατανοοῦντες μεγαλύνωμεν. 

Χαῖρε καὶ εὐφραίνου ἡ Νύμφη, τοῦ Βασιλέως τοῦ μεγάλου, κατοπτριζομένη τηλαυγῶς, τοῦ σοῦ Νυμφίου τὴν ὡραιότητα, σὺν τῶ λαῶ σου κράζουσα, Σὲ Ζωοδότα μεγαλύνομεν. 

Τὴν ἐξ ὕψους ἄμυναν Σῶτερ, τὴ Ἐκκλησία σου παράσχου, ἄλλον οὒκ οἶδεν, εἰμὴ σὲ Θεὸν τὸν ῥύστην, τὸν ὑπὲρ ταύτης πάλαι, τὴν σὴν ψυχὴν προθέμενον, ἐν ἐπιγνώσει σὲ δοξάζουσα. 

Θεοτοκίον 

Δέχου τὰς λιτὰς τοῦ λαοῦ σου, καὶ τῶ Υἱῶ σου Θεοτόκε, πρέσβευε Παρθένε ἐκτενῶς, ἡμᾶς κινδύνων καὶ περιστάσεων, ῥυσθῆναι τοὺς ὑμνούντάς σε, σὺ γὰρ προστάτις καὶ ἐλπὶς ἡμῶν. 

Τῆς Ἁγίας ΤΟ ΑΚΟΥΤΕ
«Τὴν ζωοδόχον πηγὴν συλλαμβάνουσα, Ἄννα θεόφρον, χαρὰν νὺν ἀνάλαβε, τὸν Ναὸν τὸν ἅγιον, ἔνδον ἐν κοιλίᾳ σου, εἰσδεχομένη, φωτὶ δικαιοσύνης, ἀστραπτομένη τὸν Κτίστην μεγάλυνον». 

Ἡ ξυνωρὶς ἡ σεπτὴ καὶ ἀοίδιμος, τοῦ πρὸ αἰῶνος Υἱοῦ οἱ προπάτορες, οἱ τοῦ Νόμου φύλακες, ἀκριβεῖς γενόμενοι, οἱ ἀπαρχὴν τῆς χαρᾶς γεγεννηκότες, Ἰωακείμ τε καὶ Ἄννα τιμάσθωσαν. 

'Ἣν Δανιὴλ Ὄρος μέγα τεθέαται, καὶ Ἰωὴλ Γὴν Ἁγίαν ἑώρακε, Πύλην ἀδιόδευτον, ἄλλος ἣν προέφησεν, ἐσφραγισμένην Πηγὴν καὶ θεῖον Πόκον, τὴν Θεοτόκον Παρθένον ὑμνήσωμεν. 

Ἡ πορφυρῖς ἡ τὸ ἔριον βάψασα, τῆς ἀπορρήτου τοῦ Λόγου σαρκώσεως, τὸ θυμιατήριον τὸ χρυσοῦν, ἡ Τράπεζα, ἐν ἢ ὁ ἄρτος Χριστὸς ἐναπετέθη, ἡ Θεοτόκος Παρθένος δοξάζεται. 

Ἕτερος τῆς Ἁγίας
Ἀνάρχου Γεννήτορος ΤΟ ΑΚΟΥΤΕ
Κροτείτωσαν σήμερον, τῶν Προφητῶν οἱ πρόκριτοι, ἰδοὺ γὰρ αἳ προρρήσεις, αὐτῶν τῆς χάριτος, ἄρχονται πληροῦσθαι ἀξίως, ἐν τῇ σεπτή, Συλλήψει τῆς μόνης, ἁγνῆς Θεομήτορος, ἐν ἢ πάντες ἀγαλλόμεθα. 

Ὁ θρόνος ὃ ἔνδοξος, προτίθεται τοῦ Κτίσαντος, ἡ σωτήριος Πύλη, νὺν εὐτρεπίζεται, μόνω τῶ Δεσπότη καὶ Κτίστη, διαβατὴ μόνω τηρουμένη, δι' ἦς εἰσαγόμεθα, εἰς ζωὴν τὴν ἀτελεύτητον. 

Ῥημάτων δεήσεως, Ἰωακεὶμ σὺν Ἄννη βοᾷ, σὺ ἐπήκουσας μόνος, ὃ Ποιητὴς καὶ Θεός, καὶ τῆς ἀτεκνίας τὴν λύσιν, σὺ παρασχῶν, ῥίζαν ἀφθαρσίας, ἐδωρήσω Κύριε, καὶ ἡμῖν τοὶς σὲ δοξάζουσιν. 

Ἡ κλῖμαξ στηρίζεται, δι' ἦς ὁ Κτίστης Κύριος, καταβὰς ἀνελκύσει, ἄνω τὴν φύσιν ἡμῶν, Χαίροις οὐρανὲ σὺν Ἀγγέλοις, χαῖρε Θεοῦ, ἡ σύμπασα κτίσις, χαίροις τὸ ἀνθρώπινον γένος, χάριτι Θεούμενον. 

Θεοτοκίον
Ὑμνῶ σου τὴν ἄφατον, φιλανθρωπίαν Δέσποινα, σὺ γὰρ εἶ φωτισμός μου, σύ μου τὸ καύχημα, σύ μου χορηγὸς τῆς σοφίας, σύ μου χαρά, σύ μου προσδοκία, σὺ μου τὸ ὀχύρωμα, τὸ κραταίωμα καὶ στήριγμα. 

Ἐξαποστειλάριον τῶν ἐγκαινίων
Ἐν πνεύματι τῶ Ἱερῶ ΤΟ ΑΚΟΥΤΕ
'Ἣν τῶ ἀχράντω αἵματι, ἐξηγόρασας Λόγε, πανθαύμαστον καὶ πάντιμον, καὶ σεπτὴν Ἐκκλησίαν, ἐγκαίνισον ἐν Πνεύματι, Ἀγαθὲ καὶ κάλλυνον, ἀκτίσι ταὶς θειοτάταις, ὁ τὴ δόξη δοξάζων, τοὺς ἀξίως σοῦ Ναοῦ, Ἐγκαίνια ἐκτελοῦντας. 

Τῆς Ἁγίας Ἄννης, ὅμοιον
Εἰσήκουσε τοῦ στεναγμοῦ, τοῦ τῆς σώφρονος Ἄννης, ὁ Κύριος ὡς εὔσπλαγχνος, καὶ παρέσχετο ταύτη, τὴν μόνην ἀπειρόγαμον, τὴν τὸ φῶς ἐκλάμψασαν, τοὶς πέρασιν ἀπορρήτως, ἣν ὁ θεῖος καὶ κλεινός, καθορῶν Ἰωακείμ, ἠγάσθη καὶ ἐγεγήθει. 

Ἕτερον  Ὁ οὐρανὸν τοὶς ἄστροις
Ἡ τοῦ Θεοῦ σοφία, οἰκοδομεῖ τὸν ἑαυτῆς, οἶκον ἐκ στεῖρας νηδύος, τὴν Θεοτόκον Μαριάμ, ἣν μακαρίσωμεν πᾶσαι, αἳ γενεαὶ κατὰ χρέος. 

Εἰς τοὺς Αἴνους, ἱστῶμεν Στίχους ς' καὶ ψάλλομεν Στιχηρὰ Προσόμοια. 
Ἦχος β'  Οἶκος τοῦ Ἐφραθὰ ΤΟ ΑΚΟΥΤΕ
Ἀπόθεσθε Ἀδάμ, καὶ Εὔα πᾶσαν λύπην, ἡ μήτηρ τῆς χαρᾶς γάρ, ἓν στεῖρα παραδόξως, καρπογονεῖται σήμερον. 

Προπάτωρ Ἀβραάμ, καὶ πάντες Πατριάρχαι, εὐφραίνεσθε ὁρῶντες, τοῦ Θεοῦ τὴν Μητέρα, ἐκ ῥίζης ὑμῶν φύουσαν. 

Χαῖρε Ἰωακείμ, καὶ Ἄννα χαῖρε, ὅτι, χαρὰς καὶ σωτηρίας, τὴν πρόξενον τῶ κόσμω, καρπογονεῖτε σήμερον. 

Χορὸς τῶν Προφητῶν, ἀγάλλεσθε, ἰδοὺ γάρ, Ἄννα καρπὸν ἐκφύει, δι' οὗ αἳ προφητεῖαι, ὑμῶν περαιωθήσονται. 

Συγχάρητε φυλαί, πᾶσαι τὴ στεῖρα, Ἄννη, ὅτι καρπὸν κοιλίας, ἐκφύει παρ' ἐλπίδα, ζωῆς ἡμῖν τὴν πρόξενον. 

Τὰ πέρατα τῆς γῆς, εὐφραίνεσθε, ἰδοὺ γάρ, τοῦ Κτίστου τῶν ἁπάντων, ἡ Μήτηρ ἐξ ἀκάρπου, γαστρὸς φύεται σήμερον. 

Δόξα... τῶν Ἐγκαινίων
Ἦχος πλ. α' 

Ὁ ἐπὶ τῶν κόλπων τῶν πατρικῶν ἐπαναπαυόμενος Λόγε, τὸ Πνεύμά σου τὸ Ἅγιον, ἐγκαίνισον ἐν τῷ Ναῶ, τῶ εἰς τὸ ὄνομά σου ἀνεγηγερμένω. 

Καὶ νύν... Ἦχος β'
Σήμερον ἐκ ῥίζης τοῦ Δαυϊδ, βασιλικὴ Πορφυρῖς ἐκβλαστήσασα, τοῦ Ἰωακεὶμ βλαστάνειν ἀπάρχεται, τὸ ἄνθος τὸ μυστικόν, ἓν ὧ Χριστὸς ὁ Θεὸς ἡμῶν ἐξήνθησεν, ὁ σώζων τὰς ψυχὰς ἡμῶν. 

Δοξολογία μεγάλη, καὶ Ἀπόλυσις
Εἰς τὴν Λειτουργίαν. Τυπικά, καὶ ἐκ τῶν Κανόνων, Ὠδὴ γ' καὶ ς'.
ΤΗ Ι' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
Μνήμη τῶν Ἁγίων Μαρτύρων, Μηνᾶ τοῦ Καλλικελάδου, Ἑρμογένους, καὶ Εὐγράφου. 

ΕΙΣ ΤΟΝ ΕΣΠΕΡΙΝΟΝ
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
Ἦχος α' 
Πανεύφημοι Μάρτυρες ὑμᾶς ΤΟ ΑΚΟΥΤΕ
Μάρτυς παναοίδιμε Μηνᾶ, ἐκπελματιζόμενος, τοὺς ὀφθαλμοὺς ἐκκεντούμενος, καὶ ἀφαιρούμενος, θεολόγον γλῶσσαν, ἔφερες στερρότατα, τὰς θείας ἀντιδόσεις σκοπούμενος, διὸ ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Χείρας ἐκκοπτόμενος ποδῶν, στέργει τὴν ἀφαίρεσιν, ὁ Ἑρμογένης ὁ ἔνδοξος, καὶ κατοπτώμενος, τῶ πυρὶ πλειόνως, ζέσιν τὴν ἐγκάρδιον, ἐδήλου τῶ Θεῷ προσκολλώμενος, ὧ καὶ πρεσβεύει νύν, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Μέλη συνθλαττόμενοι σοφοί, κόλπον πρὸς θαλάττιον, ἐναπερρίφητε Ἅγιοι, νεύσει δὲ κρείττονι, γαληνὸν πρὸς ὅρμον, τῆς τρυφῆς ἰθύνθητε, βυθίσαντες κακίαν τοῦ ὄφεως, διὸ πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Ἔτερα Στιχηρὰ  Ἦχος δ'
Ὡς γενναῖον ἐν Μάρτυσιν ΤΟ ΑΚΟΥΤΕ
Ὡς ἀστέρες πολύφωτοι, νοητῶς ἀνατείλαντες, ἐν τῷ τῆς Ἐκκλησίας στερεώματι, πᾶσαν τὴν κτίσιν φωτίζετε, καλλίνικοι Μάρτυρες, τῶν ἀγώνων τῶ φωτί, καὶ θαυμάτων ταὶς λάμψεσιν, ὅθεν σήμερον, τὴν φωσφόρον τελοῦμεν γεγηθότες, καὶ ἁγίαν ὑμῶν μνήμην, στεφανηφόροι πανόλβιοι. 

Καλλικέλαδον ὄρνιν σε, πρὸς τὸ ἄλσος φωνήσαντα, τῶν ἀγώνων ἔνδοξε, καὶ πρὸς μίμησιν, τὸν Ἑρμογένην ἐκλύσαντα, Μηνᾶν καὶ τὸν Εὔγραφον, καὶ σὺν τούτοις τοῦ ἐχθροῦ, διαδράντα τὰ θήρατρα, τὰ πολύπλοκα, καὶ πετάσαντα θείας πρὸς ἐπαύλεις, καλιάς τε οὐρανίους, μεγαλοφώνως γεραίρομεν. 

Καὶ χειρῶν παναοίδιμοι, καὶ ποδῶν στερισκόμενοι, κεφαλὰς τεμνόμενοι καὶ στρεβλούμενοι, καὶ πάσαις ἄλλαις κολάσεσι, καθυποβαλλόμενοι, οὐκ ἠρνήσασθε Χριστόν, οὐ ξοάνοις ἐθύσατε, ἀλλὰ χαίροντες, τῆς ζωῆς τῆς προσκαίρου, πρὸς ἐκείνην, τὴν αἰώνιον καὶ θείαν, μετεβιβάσθητε Μάρτυρες. 

Δόξα... Ἦχος πλ. β' 

Ὄντως ἡ γλώσσά σου, κάλαμος γραμματέως ὀξυγράφου, ἀθλητὰ ἐδείχθη, Καλλικέλαδε Μηνᾶ, ῥητορεύουσα σαφῶς πίστιν εὐσεβῆ, καὶ δόγματα σωτήρια, δι' ὧν Θεὸς ἐδοξάσθη, καὶ ὡραῖον κάλλει, τὸν Ἑρμογένην ἀπέφηνας, ὃς τοῦ θείου Βαπτίσματος διὰ σοῦ τετύχηκε, καὶ τοῦτον συναθλητήν, καὶ τῶν ἀγώνων κοινωνόν, σὺν Εὐγράφω τῶ καλῶς ἐφεπομένω σοί, παμμάκαρ ἀπέδειξας, καὶ νὺν ἐν παρρησίᾳ, τῶ τοῦ Σωτῆρος θρόνω παριστάμενοι, μὴ ἐλλίπητε πρεσβεύειν, ὑπὲρ τῶν ψυχῶν ἡμῶν. 

Καὶ νύν... Θεοτοκίον
Ἦχος ὁ αὐτὸς
Μονογενές, ὁμοούσιε, τῶ Πατρί σου καὶ τῶ Πνεύματι, ὁ ἐκ Παρθένου σαρκωθείς, ἀσυγχύτως ὡς οἶδας αὐτός, ἐν ἁγνείᾳ φύλαττε τὴν ὁ ποίμνην σου, ἐν εἰρηνη καὶ ὄμονοία περιέπων αὐτήν. 

Ἡ Σταυροθεοτοκίον
Τριήμερος ἀνέστης Χριστὲ ΤΟ ΑΚΟΥΤΕ
Λαὸν τὸν ἀνομώτατον, ἀδίκως καθηλούντά σε, ἐπὶ ξύλου, ἡ Παρθένος καὶ ἁγνή, καὶ Μήτηρ σου ὁρῶσα, ὡς Συμεὼν προέφη, τὰ σπλάγχνα Σῶτερ διετέτρωτο. 

Εἰς τὸν Στίχον, Στιχηρὰ τῆς Ὀκτωήχου. 
Δόξα... Ἦχος πλ. β' 

Μαρτυρικὴ χορεία, εὐσεβεῖς πρόμαχοι, σήμερον πιστῶν ἀναδείκνυνται, Τυράννων, πᾶσαν καθελόντες δυσσέβειαν Μηνᾶς, Εὔγραφος καὶ Ἑρμογένης οἱ σοφοί, ὅθεν τῆς τριφώτου συνάριθμοι, Τριάδος ὑπάρχοντες, τῶ γνόφω τῆς θείας ἑλλάμψεως καταλαμφθέντες, σὺν ἀσωμάτοις χορείαις ἀγάλλονται, τῶ Θεῷ καὶ Σωτήρι ἱκετεύοντες, ὑπὲρ τῶν ψυχῶν ἡμῶν. 

Καὶ νύν... Θεοτοκίον
Τριήμερος ἀνέστης ΤΟ ΑΚΟΥΤΕ
Ἀγκάλας τὰς ἀχράντους σου, ἐν αἲς Θεὸν ἐβάστασας, Παναγία, ὑφαπλώσασα νυνί, σκέπασον ἀπὸ πάσης, ὀργῆς ἤμάς βιαίας, ἐλπὶς τοῦ κόσμου Θεοτόκε Ἁγνή. 

Ἡ Σταυροθεοτοκίον
Σταυρούμενος ἐσάλευσας, τὴν γὴν πᾶσαν Μακρόθυμε, τῶν πιστῶν δέ, ἐπεστήριξας ψυχάς, διὸ καὶ ἀνυμνοῦμεν, καὶ πόθω προσκυνοῦμεν, τὴν ἀκατάληπτόν σου δύναμιν. 

Ἀπολυτίκιον  Ἦχος πλ. δ'
Τὸ προσταχθὲν ΤΟ ΑΚΟΥΤΕ
Δι ἐγκρατείας, τῶν παθῶν τὰς πυριφλέκτους, ἀπονεκρώσαντες ὁρμᾷς καὶ τὰς κινήσεις, τοῦ Χριστοῦ οἱ Μάρτυρες, ἔλαβον τὴν χάριν, τὰς νόσους ἀποδιώκειν τῶν ἀσθενῶν, καὶ ζῶντες καὶ μετὰ τέλος θαυματουργεῖν, ὄντως θαῦμα παράδοξον! ὅτι Ὀστέα γυμνά, ἐκβλύζουσιν ἰάματα. Δόξα τῶ μόνω Θεῷ ἡμῶν. 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
ΕΙΣ ΤΟΝ ΟΡΘΡΟΝ

Μετὰ τὴν συνήθη Στιχολογίαν, οἱ Κανόνες τῆς Ὀκτωήχου, καὶ τῶν Ἁγίων, οὗ ἡ Ἀκροστιχίς. 
Στερροὺς ἀνυμνῶ Μάρτυρας στεφηφόρους. Ἰωσήφ.

Ὠδὴ α'  Ἦχος α' ΤΟ ΑΚΟΥΤΕ
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

Στεφάνοις δόξης κοσμούμενοι, καὶ θρόνω του Θεοῦ παριστάμενοι, καὶ θείου φωτὸς πληρούμενοι, πόθω τὴν φωτοφόρον, μνήμην ὑμῶν, τοὺς ἐπιτελοῦντας, ἀμαυρώσεως παθῶν, Μάρτυρες ῥύσασθε. 

Τὴν θείαν στέργοντες εὔκλειαν, Θεοῦ τῆς καλλονῆς ἐφιέμενοι, τοῦ βίου τερπνὰ ἀπώσασθε, πάσάν τε δυναστείαν, περιφανῆ, καὶ διὰ θανάτου, ἀτελεύτητον ζωήν, Μάρτυρες εὔρατε. 

Ἐνθέω ζήλω πυρούμενοι, τὸ πὺρ τῆς ἀθεϊας κατέσβεσαν, καὶ λύχνοι τὸ φῶς πυρσεύοντες, πᾶσι τῆς εὐσεβείας περιφανῶς, ὤφθησαν ἐν πίστει, Ἑρμογένης καὶ Μηνᾶς, οἱ μεγαλόφρονες. 

Θεοτοκίον
Ῥυσθῆναι Κόρη πανάμωμε, παθῶν ἔπικρατείας τοὺς δούλους σου, τὸν σὸν ἐκτενῶς ἱκέτευε, Κύριον καὶ Δεσπότην, ὃν ἐκ τῶν σῶν, πάναγνε αἱμάτων, ἐσωμάτωσας ἡμῖν, προσομιλήσαντα. 

Ὠδὴ γ' ΤΟ ΑΚΟΥΤΕ
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, Ὁ ἀνυψώσας τὸ κέρας ἡμῶν, Ἅγιος εἶ Κύριε». 

Αἴγλη οὐρανίω, λαμπρυνθέντες οἱ ἅγιοι Μάρτυρες, σκότος διέλυσαν εἰδώλων, τῆς ἀπάτης καὶ φέγγος, ἡμῖν ἰάσεων ἤστραψαν, τοὶς μελωδοῦσι τῶ πάντων Θεῷ. Ἅγιος εἶ Κύριε. 

Νέκρωσιν τοῦ ζῶντος, ἀνιχνεύων Δεσπότου Μηνᾶ θαυμαστέ, ἐκπελματοῦσαι καὶ τὴν κάραν, τοῦ τυράννου συντρίβεις, ἐχθροῦ ἔρείδων τοὺς πόδας σου, εἰς ἀσφαλῆ μαρτυρίου ὁδόν, μάρτυς ἀνδρικώτατα. 

Ὕμνει τὸν Σωτήρα, Ἑρμογένης τὰς χείρας τεμνόμενος, ἱερωσύνης φαιδροτέραν, τὴν στολην τῶν αἱμάτων βαφαίς, σαφῶς ἐργαζόμενος, καὶ μιμητὴς τοῦ παθόντος σαρκί, χάριτι δεικνύμενος. 

Θεοτοκίον
Μόνην γυναιξὶ σε, τὴν ὡραίαν τῶ κάλλει εὐράμενος, σωματοφόρος ἐκ γαστρός σου, προελήλυθε Κόρη, Χριστός, θείαις ὡραιότησι, καταφαιδρύνας τὸ γένος ἡμῶν, ὅθεν σὲ γεραίρομεν. 

Ὁ Εἱρμὸς
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, Ὁ ἀνυψώσας τὸ κέρας ἡμῶν, Ἅγιος εἶ Κύριε». 

Κάθισμα Ἦχος πλ. δ'
Τὴν Σοφίαν καὶ Λόγον ΤΟ ΑΚΟΥΤΕ
Παρωσάμενοι δόξαν τὴν κοσμικήν, ἑπτερώθησαν δόξη τὴ θεϊκή, Μηνᾶς Ἑρμογένης τε, καὶ ὁ ἔνδοξος Εὔγραφος, καὶ προθύμω γνώμη, τὸν ὄγκον ὑπέμειναν, τῶν δεινῶν βασάνων, σαρκὸς μὴ φεισάμενοι, ὅθεν μετὰ τέλος, εἰς βυθοὺς θαλαττίους, ῥιφέντες ἰθύνθησαν, πρὸς λιμένα οὐράνιον, οἷς ἐν πίστει βοήσωμεν, Πρεσβεύσατε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην ὑμῶν. 

Δόξα... Ἦχος α'
Τὸν τάφον σου Σωτὴρ ΤΟ ΑΚΟΥΤΕ
Μηνᾶς ὁ θαυμαστός, ὁ κλεινὸς Ἑρμογένης, ἡ πάνσεπτος δυάς, τῆς ἁγίας Τριάδος, πολύθεον φρύαγμα, ἀνδρικῶς κατεπάτησαν, καὶ τελέσαντες, τὸν ἱερώτατον δρόμον, νίκης ἔλαβον, ἐξ οὐρανοῦ τοὺς στεφάνους, δυνάμει τοῦ Πνεύματος. 

Καὶ νύν... Θεοτοκίον
Τὸν πάντων Ποιητήν, καὶ Θεόν σου καὶ Κτίστην, πανάμωμε Ἁγνή, διὰ Πνεύματος θείου, ἐν μήτρᾳ σου ἐχώρησας, καὶ φθορὰς δίχα τέτοκας, ὃν δοξάζοντες, σὲ ἀνυμνοῦμεν Παρθένε, ὡς Παλάτιον, τοῦ Βασιλέως τῆς δόξης, καὶ κόσμου ἀντίλυτρον. 

Ἡ Σταυροθεοτοκίον
Καὶ σοῦ τῆς καθαρᾶς, καὶ πανάγνου Παρθένου, διῆλθεν ἀληθῶς, τὴν καρδίαν ῥομφαία, Σταυρῶ ὦς ἑώρακας, τὸν Υἱόν σου ὑψούμενον, παναμώμητε, εὐλογημένη Μαρία, τὸ προσφύγιον, ἁμαρτωλῶν καὶ τὸ τεῖχος, καὶ κόσμου κραταίωμα. 

Ὠδὴ δ' ΤΟ ΑΚΟΥΤΕ
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας, ἐξ ὅρους ὁ αἰνετός, κατασκίου δασέος, ἦλθες σαρκωθεὶς ἐξ ἀπειράνδρου, ὁ ἄυλος καὶ Θεός, Δόξα τὴ δυνάμει σου, Κύριε». 

Νόμους διαγγέλλων φωταυγεῖς, ἀνόμως σου τὰ ὄμματα, ἐκκεντηθεὶς Μηνᾶ ὑπήνεγκας, καρδίας τοὺς ὀφθαλμούς, πρὸς τὸ φῶς τὸ ἄδυτον, ἔχων ἐμμελῶς, ἀποσκοποῦντας, καὶ μέλπων χαρμονικῶς. Δόξα τὴ δυνάμει σου Κύριε. 

Ὤφθη σου ἡ γλῶσσα τῶ πυρί, τοῦ Πνεύματος Σοφώτατε, ἐκτεθηγμένηεν τῶ τέμνεσθαι, ἐλάλεις γὰρ κελαδῶν, τοῦ Θεοῦ τὰ θαύματα, καὶ τοῦ δικαστοῦ τὴν ἀφροσύνην, μετάγων εἰς εὐσεβῆ δόξαν, ἐμφανῶς τοῦ ποιήσαντος. 

Μεγάλως τὸ πάθος καρτερῶν, τοὺς πόδας ἀποτέμνεται, ὁ Ἑρμογένης τὴν τοῦ ὄφεως, καταπατῶν κεφαλήν, καὶ ὁδὸν στελλόμενος, γνώμn ἀκλινεῖ τοῦ Μαρτυρίου, εἰσάγουσαν πρὸς ζωήν, τῆς ἐπουρανίου λαμπρότητος. 

Ἄπληγον τηροῦντι τὴν ψυχήν, Χριστὸς σοὶ ἐπιφαίνεται, σοῦ τὰς πληγὰς Μηνᾶ ἰώμενος, ἀνδρείως τε καρτερεῖν, σὲ ἐγκελευόμενος, ὅπως διὰ σοῦ τὴν σωτηρίαν, ἐλέους ὁ θελητής, πάντων τῶν ἁγίων ἐργάσηται. 

Θεοτοκίον 

Ῥάβδος ἐκ τῆς ῥίζης, Ἱεσσαί, ἐβλάστησας ἀνθήσασα, τὸν φυτουργὸν πάσης τῆς κτίσεως, μαράναντα τὰ φυτά, τῆς ἀκάρπου γνώσεως, πίστιν δὲ ἡμῖν ἀληθεστάτην, φυτεύσαντα εὐσεβῶς, ἄχραντε Παρθένε πανύμνητε. 

Ὠδὴ ε' ΤΟ ΑΚΟΥΤΕ
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον, ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτὸς ὀρθρίζοντες, δοξολογούμέν σε, Φιλάνθρωπε». 

Τὶ μάτην ταράττη, ἐβόων ὁμοῦ, δικαστὴ παρανόμω οἱ Μάρτυρες, δύναμιν παρεχόμενος, παρίσταται ἡμῖν, μόνος ὁ ἐν ἰσχύϊ, ἀήττητος ὑπάρχων, ὑπὲρ οὗ τὰς αἰκίσεις, καθυπομένομεν στερρότατα. 

Ὑπῆρξεν ἀθρόα, ἡ μεταβολή, Ἑρμογένους σαφῶς πρὸς τὸν Κύριον, λουτρῶ γὰρ ἐκκαθαίρεται, καὶ κρίσει θεϊκή, τῆς ἀρχιερωσύνης, τὸ φῶς ἀναλαμβάνει, διδαχαὶς καταυγάζων, τοὺς ἐν νυκτὶ δεινῶν ὑπάρχοντας. 

Ῥητόρων λιπόντες, ἀδόκιμον νοῦν, ἀγραμμάτων πλοκαὶς ἠλιεύθητε, σοφίσαντος τοῦ Πνεύματος, ὑμᾶς ὦς ἀληθῶς, Μάρτυρες καὶ πρὸς πᾶσαν, βασάνων καταιγίδα, δυνατούς ἐν ἰσχύϊ, ἐργαζομένου διὰ πίστεως. 

Θεοτοκίον 

Ἁγίων Ἀγγέλων, Παρθένε ἁγνή, ὑπερέχουσα ὤφθης κυήσασα, βουλῆς μεγάλης Ἄγγελον, Θεὸν Εἰμμανουήλ, βροτοὺς ἐπουρανίους, αὐτοῦ τὴ καταβάσει, ἐργασάμενον Κόρη, δι' εὐσπλαγχνίαν ἀδιήγητον. 

Ὠδὴ ς' ΤΟ ΑΚΟΥΤΕ
«Σπλάγχνων Ἰωνάν, ἔμβρυον ἀπήμεσεν, ἐνάλιος θήρ, οἷον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γάρ, οὐχ ὑπέστη ῥεύσεως, τὴν τεκοῦσαν, κατέσχεν ἀπήμαντον». 

Σώζεις, Ἰωνάν, θηρὸς τὴν τριήμερον, τυποῦντα ταφὴν σοῦ Παντοδύναμε, τὰ δὲ σώματα, τῶν Μαρτύρων πελάγει ῥιπτόμενα, ἰθύνεις γαληνότατον, πρὸς ὅρμον τῆς ταφῆς, ἔνθα σοῦ τὸ θεῖον βούλημα, εἰς ἡμῶν τῶν πιστῶν περιποίησιν. 

Σώματα ὑμῶν, ἀήττητοι Μάρτυρες, βυθὸς ἀσινὴ τὴ χέρσω δέδωκε, προηγουμένων, οὐρανίων Ἀγγέλων μακάριοι, καὶ πᾶσι τὴν κατάθεσιν, δηλούντων τὴν ὑμῶν, οὔσαν ἰαμάτων ἔκβλυσιν, καὶ παθῶν ψυχικῶν ἀπολύτρωσιν. 

Τάξεις νοεραί, ὑμῶν κατεπλάγησαν, τὴν ὑπομονήν, ὅπως τὸν ἄσαρκον, μετὰ σώματος, ἐτροπώσασθε δράκοντα Μάρτυρες, καὶ νίκης τοὺς στεφάνους ἀνεδήσασθε, θρόνω Θεοῦ παριστάμενοι, καὶ ταὶς θείαις αὐγαὶς πυρσευόμενοι. 

Θεοτοκίον
Ἔστη μέχρι σοῦ, Παρθένε ὁ θάνατος, ζωὴν γὰρ Χριστὸν ἐκυοφόοησας, τὸν δωρούμενον, καθαρῶς εἰς αὐτὸν τοὺς πιστεύοντας, τὴν ἀθάνατον καὶ θείαν ἀπολύτρωσιν, τοῦτον, Παναγία αἴτησαι, λυτρωθῆναι πταισμάτων τοὺς δούλους σου. 

Ὁ Εἱρμὸς
«Σπλάγχνων Ἰωνάν, ἔμβρυον ἀπήμεσεν, ἐνάλιος θήρ, οἷον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γάρ, οὐχ ὑπέστη ῥεύσεως, τὴν τεκοῦσαν, κατέσχεν ἀπήμαντον». 

Κοντάκιον  Ἦχος δ'
Ἐπεφάνης σήμερον ΤΟ ΑΚΟΥΤΕ
Τῆς στρατείας ἥρπασε, σὲ τῆς προσκαίρου, καὶ ἀφθάρτου ἔδειξε, συγκληρονομον ὧ Μηνᾶ, σὺν τοὶς συνάθλοις σου Κύριος, ὁ παρασχὼν σοὶ τὸν ἄφθαρτον στέφανον. 

Ὁ Οἶκος 

Ὕμνοις τὴν σὴν πανήγυριν στέφων Ἀθλοφόρε Κυρίου, τοὺς σοὺς ἀγῶνας κροτῶ, καὶ ἀνυμνῶ τὰ παλαίσματα, ὑπὲρ γὰρ μόνου τοῦ πάντων Κτίστου, ὦς χρυσὸς ἐν καμίνῳ ἐδοκιμάσθης, ἀλλὰ τὸν σὸν σταθηρὸν λογισμὸν οὐκ ἐσάλευσε τὸ πλῆθος τῶν παρανόμων, ἄνωθεν γὰρ αὐτὸν ἐστήριξεν ὁ Χριστὸς ἐν τοῖς ἀγῶσιν, ὁ παρασχὼν σοὶ τόν ἄφθαρτον στέφανον. 

Συναξάριον
Τὴ Ι' τοῦ αὐτοῦ μηνός, ἄθλησις τῶν Ἁγίων τοῦ Χριστοῦ Μαρτύρων, Μηνᾶ τοῦ καλλικελάδου, Ἑρμογένους, καὶ Εὐγράφου. 

Στίχοι
        Τμηθεὶς ὁ Μηνᾶς, κὰν κελαδεῖν οὐκ ἔχη, 

        Φιμοῖ κελαδοῦν δυσσεβείας τὸ στόμα. 

        Τὴν δυσσέβειαν ἐκπτύσας Ἑρμογένης, 

        Ὑπῆρξε Μάρτυς εὐσεβείας ἐκ ξίφους. 

        Τὰς ἐκ μαχαίρας, Εὔγραφε, τρώσεις φέρων, 

        Ὀξὺς Θεοῦ κάλαμος ὤφθης, εὒ γράφων. 

        Εὐκέλαδος δεκάτη Μηνᾶς ξίφει αὐχένα δῶκεν. 

Τὴ αὐτὴ ἡμέρα, ὁ Ἅγιος Γέμελλος, σταυρωθείς, τελειοῦται. 

Στίχοι
        Ὑπὲρ Θεοῦ Γέμελλος ἐσταυρωμένου, 

        Τὴν ἐν ξύλῳ σταύρωσιν ἰσμένως φέρει. 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Θωμᾶ τοῦ Δεφουρκινοῦ. 

Ὁ Ἅγιος Ἱερομάρτυς Θεότεκνος, ξίφει τελειοῦται. 

Ὁ Ἅγιος μάρτυς Μαριανός, λιθοβοληθεὶς τελειοῦται. 

Ὁ Ἅγιος μάρτυς Εὐγένιος, ξύλοις τυπτόμενος, τελειοῦται. 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

Ὠδὴ ζ' ΤΟ ΑΚΟΥΤΕ
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἑπτοήθήσαν, ἀλλ' ἐν μέσῳ τῆς φλογός, ἐστῶτες ἔψαλλον, Ὁ τῶν Πατέρων Θεὸς εὐλογητὸς εἶ». 

Φωνῆς ἑορταζόντων καθαρῶς ἔνθα, ἦχος ἐξακούεται, ἀγαλλομένη τὴ ψυχή, Ἀθληταὶ κατεσκηνώσατε, θυμηδίας ἐμπιπλάμενοι καὶ μέλποντες, ὁ τῶν Πατέρων, Θεὸς εὐλογητός εἶ. 

Ἡδὺς μοὶ ἀνεβόα Ἑρμογένης, ὄνπερ θνήσκω θάνατον, ἐμοὶ τὸ ζὴν ἐστὶ Χριστός, τὸ θανεῖν δὲ κέρδος ἄπειρον, ἐκκοπτέσθω μου τὰ μέλη, πόθω ψάλλοντος, ὁ τῶν Πατέρων, Θεὸς εὐλογητὸς εἶ. 

Φρονήσει στερροτάτη τὴ τῶν ζώντων, σεαυτὸν ἐνέγραψας, βίβλω ὧ Εὔγραφε σοφέ, κεφαλὴν γὰρ ἀφαιρούμενος, ὡς ἐν ἅρματι, τῶ σῶ ἐπέβης αἵματι καὶ πρὸς ἀνέσπερον φῶς μετεβιβάσθης. 

Θεοτοκίον
Οὐ φλέξας σου τὴν μήτραν οὐ σαλεύσας, Παρθενίας σήμαντρα, ὁ σαρκωθεὶς Λόγος ἐκ σοῦ, προελήλυθε παρέχων ἡμῖν, ἀφθαρσίαν καὶ ζωὴν Κόρη τοὶς μέλπουσιν, ὁ τῶν Πατέρων, Θεὸς εὐλογητὸς εἶ. 

Ὠδὴ η' ΤΟ ΑΚΟΥΤΕ
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὦς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν, Εὐλογείτω ἡ Κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

Ῥήγνυται σοῦ πρὸ ποδῶν ὁ ματαιόφρων, συμπατούμενος Μηνᾶ θεόφρον, ὄφθαλμών στερήσας γὰρ σὲ καὶ γλώττης, τὸν λογισμόν, οὐκ ἐσάλευσε τῆς στάσεως τῆς κρείττονος, διὸ γηθοσύνως ἀνεκραύγαζες, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Ὅτε σε τὴ ὠμοτάτη προαιρέσει, ἑκατέρων χειρῶν καὶ ποδῶν σου, δικαστὴς ἐστέρησεν ὃ παράφρων, τότε σοφέ, τῶν βραβείων ἐφιέμε νὸς Ἑρμόγενες, Χριστῷ ἐμελώδεις ἀγαλλόμενος, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Ὑμνῶ σου Μηνᾶ τοὺς θείους ἄθλους, τιμῶ Ἑρμογένους τοὺς ἀγῶνας, προσκυνῶ τὰ λείψανα, ἀναμέλπω τοὺς αἰκισμούς, τὰ δεσμὰ τοὺς διωγμούς τε καὶ τὰς μάστιγας, δι ὧν πρὸς ζωὴν βοῶντες ἤρθητε, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Θεοτοκίον
Στάμνον σὲ τὸ μάννα κεκτημένην, τῆς θεότητος ἔγνωμεν Κόρη, Κιβωτὸν καὶ Τράπεζαν, καὶ Λυχνίαν, θρόνον Θεοῦ, καὶ Παλάτιον καὶ Γέφυραν μετάγουσαν, πρὸς θείαν ζωὴν τοὺς ἀναμέλποντας, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Ὁ Εἱρμὸς 

«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὦς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν, Εὐλογείτω ἡ Κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

Ὠδὴ θ' ΤΟ ΑΚΟΥΤΕ
«Τύπον τῆς ἁγνῆς λοχείας σου, πυρπολουμένη Βᾶτος ἔδειξεν ἄφλεκτος, καὶ νὺν καθ' ἡμῶν, τῶν πειρασμῶν ἀγριαίνουσαν κατασβέσαι αἰτοῦμεν τὴν κάμινον, ἵνα σὲ Θεοτόκε, ἀκαταπαύστως μεγαλύνωμεν». 

Ἴδε φωταυγὴς πανήγυρις, φωτοειδῶν Μαρτύρων πάσιν ἐξέλαμψε, καταυγάζουσα, τῆς οἰκουμένης τὰ πέρατα, καὶ ψυχῶν ἀβλεψίαν ἐξαίρουσα, προσέλθωμεν προθύμως, ἁγιασμὸν ἀπαρυσόμενοι. 

Ὤνπερ ἀγαθῶν ἐτύχετε, ἐπουρανίων δόξης, ἢς ἠξιώθητε, πίστει τὴν φαιδράν, μνήμην ὑμῶν τοὺς γεραίροντας, ὡς Θεῷ παριστάμενοι πάντοτε, τυχεῖν ἐκδυσωπεῖτε, Μεγαλομάρτυρες δεόμεθα. 

Σῶμα καὶ ψυχὴν προσήξατε, τῶ Ποιητὴ τῶν ὅλων θυσίαν ἄμωμον, ὅλοκαυτωθέντες, τῶ πυρὶ τῶν κολάσεων, καὶ Μαρτύρων χοροὶς ἠριθμήθητε, φωτὶ ἀκραιφνεστάτω, καταλαμπόμενοι θεόφρονες. 

Ἤρθη πρὸς μονὰς σκηνούμενος, φωτοειδὴς Μαρτύρων χορὸς ὁ ἔνθεος, καὶ παρίσταται, Πατρὶ Υἱῶ τε καὶ Πνεύματι, ἀπολαύων τρανῶς τῆς Θεώσεως, Μηνᾶς σὺν Ἑρμογένει, καὶ τῶ Εὐγράφω οἱ θεόφρονες. 

Θεοτοκίον 

Φέγγος ἀστραπῆς τοῦ τόκου σου, ἡ ἀπωσθεῖσα φύσις ἡμῶν Πανάμωμε, εἶδε καὶ νυκτὸς ἐξ ἀγνωσίας λελύτρωται, καὶ παθῶν τῆς σκοτώδους συγχύσεως, διὸ σὲ ὡς αἰτίαν, τῆς σωτηρίας ἡμῶν σέβομεν. 

Ὁ Εἱρμὸς
«Τύπον τῆς ἁγνῆς λοχείας σου, πυρπολουμένη Βᾶτος ἔδειξεν ἄφλεκτος, καὶ νὺν καθ' ἡμῶν, τῶν πειρασμῶν ἀγριαίνουσαν κατασβέσαι αἰτοῦμεν τὴν κάμινον, ἵνα σὲ Θεοτόκε, ἀκαταπαύστως μεγαλύνωμεν». 

Ἐξαποστειλάριον
Ὁ οὐρανὸν τοὶς ἄστροις ΤΟ ΑΚΟΥΤΕ
Ῥητορικοίς σου λόγοις, καὶ θείοις θαύμασι Μηνᾶ, συναθλητὴν ἐπεσπάσω, τὸν ἱερὸν Ἑρμογένην, μεθ' οὗ σὲ σὺν τῶ Εὐγράφω, περιχαρῶς εὐφημοῦμεν. 

Θεοτοκίον
Θεοκυῆτορ Μαρία, τῶν γηγενῶν εὐκληρία, ἁμαρτωλῶν προστασία, Χριστιανῶν ἐλπὶς μόνη, κόσμου παντὸς σωτηρία, ῥύσαι πυρὸς ἀπειλῆς με. 

Εἰς τὸν Στίχον, Στιχηρὰ τῆς Ὀκτωήχου. 
Δόξα... Ἦχος πλ. β' 

Πάλιν ἡμῖν ἡ ἐτήσιος μνήμη, τῶν τοῦ κόσμου φωστὴ ῥων ἐξέλαμψε, Μηνᾶ τε Ἑρμογένους καὶ Εὐγράφου, τῶν πιστῶν τὰς καρδίας φωτίζουσα, τοὶς ὑπὲρ Χριστοῦ διὰ Σταυροῦ αὐτῶν ἀγωνίσμασι, δι' ὃ τῶ ἐν δόξῃ καὶ τιμὴ στεφανώσαντι αὐτούς, Χριστῷ τῶ Θεῷ ἡμῶν, τὸν ὕμνον προσάξωμεν. 

Καὶ νύν... Θεοτοκίον
Θεὸν ἐκ σοῦ σαρκωθέντα ἔγνωμεν, Θεοτόκε Παρθένε, αὐτὸν ἱκέτευε, σωθῆναι τὰς ψυχὰς ἡμῶν. 

Ἡ Σταυροθεοτοκίον
Τριήμερος ἀνέστης Χριστὲ ΤΟ ΑΚΟΥΤΕ
Ἐν ξύλῳ προσπαγέντα σε, Χριστὲ ἡ σὲ κυήσασα, καθορῶσα, τὴν καρδίαν γοερῶς, ἐτέτρωτο βοῶσα, Ἀνάστα ὧ Υἱέ μου, ὅπως ὑμνήσω σου τὴν ἔγερσιν. 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΚΥΡΙΑΚΗ ΤΩΝ ΑΓΙΩΝ ΠΡΟΠΑΤΟΡΩΝ
 

ΕΙΣ ΤΟΝ ΕΣΠΕΡΙΝΟΝ

 

Μετὰ τὸν Προοιμιακόν, στιχολογοῦμεν τοῦ, Μακάριος ἀνήρ, τὸ Κάθισμα ὅλον. Εἰς δὲ τό, Κύριε ἐκέκραξα, ἱστῶμεν Στίχους ι' καὶ ψάλλομεν Στιχηρὰ Ἀναστάσιμα γ', Ἀνατολικὰ γ' καὶ τῶν Προπατόρων Στιχηρὰ Προσόμοια δ'. 
 
Ἦχος πλ. δ'
Ὁ ἐν Ἐδὲμ Παράδεισος 
Τῶν Προπατόρων σήμερον πιστοί, τελοῦντες μνημόσυνα, ἀνυμνήσωμεν Xριστὸν τὸν Λυτρωτήν, τὸν μεγαλύναντα αὐτούς, ἐν πᾶσι τοῖς ἔθνεσι, καὶ θαυμάτων τὰ παράδοξα πιστῶς, ἐπιτελέσαντα Κύριον, ὡς κραταιὸν καὶ δυνατόν, καὶ ἐξ αὐτῶν ἀωαδείξαντα, ῥάβδον δυνάμεως ἡμῖν, τὴν μόνην ἀπείρανδρον, καὶ θεόπαιδα Μαρίαν τὴν ἁγνήν, ἓξ ἢς τὸ ἄνθος προῆλθε Χριστός, βλαστήσας πᾶσι τὴν ζωήν, καὶ ἀδάπανον τρυφήν, καὶ σωτηρίαν τὴν αἰώνιον. 
 
Ὁ τοὺς Ἁγίους Παίδας ἐκ πυρός, ῥυσάμενος Δέσποτα, καὶ ἐκ στόματος λεόντων Δανιήλ, ὁ εὐλογήσας Ἀβραάμ, Ἰσαάκ τε τὸν δούλόν σου, καὶ τὸν τούτου υἱὸν τὸν Ἰακώβ, ὁ εὐδοκήσας ἐκ σπέρματος, τούτων γενέσθαι καθ' ἡμᾶς, ἵνα τοὺς πρὶν ὀλισθήσαντας, σώσης προπάτορας ἡμῶν, σταυροῦσαι καὶ θάπτεσαι, καὶ συντρίβεις τοῦ θανάτου τὰ δεσμά, συνεγείρεις τε πάντας, τοὺς ἀπ' αἰῶνος ὄντας ἐν νεκροῖς, προσκυνούντάς σου Χριστέ, τὴν Βασιλείαν τὴν αἰώνιον. 
 
Ὡς ἐν ψεκάδι μέσον τῆς φλογός, τὴ δρόσω τοῦ Πνεύματος, ἀγαλλόμενοι οἱ Παῖδες τοῦ Θεοῦ, περιεπάτουν μυστικῶς, ἐν αὐτῇ προτυπώσαντες, τὴν Τριάδα καὶ τὴν σάρκωσιν Χριστοῦ, καὶ ὡς σοφοὶ διὰ πίστεως, ἔσβεσαν δύναμιν πυρός, καὶ Δανιὴλ δὲ ὁ δίκαιος, λεόντων ὤφθη φιμωτής, ὧν ταὶς δεήσεσι, δυσωπούμενος φιλάνθρωπε Σωτήρ, καὶ ἡμᾶς τοῦ ἀσβέστου, καὶ αἰωνίου λύτρωσαι πυρός, καὶ ἀξίωσον τυχεῖν, τῆς οὐρανίου Βασιλείας σου. 
 
'ὥσπερ ἐν δρόσῳ ὄντες οἱ πιστοί, καὶ Ἅγιοι Παῖδες σου, ἐν καμίνῳ τῆς φλογὸς τῆς τοῦ πυρός, προεζωγράφουν μυστικῶς, τὴν ἐκ Παρθένου σου ἔλευσιν, τὴν ἀφλέκτως ἀναλάμψασαν ἡμῖν, καὶ Δανιὴλ δὲ ὁ δίκαιος, καὶ ἐν Προφήταις θαυμαστός, τρανῶς τὴν θείαν δευτέραν σου, ἐπιδημίαν προδηλῶν, Ἑώρων ἐκραύγαζεν, ἐως οὗ θρόνοι ἐτέθησαν φησί, καὶ κριτὴς ἐκαθέσθη, καὶ τοῦ πυρὸς ἐπέστη ποταμός, οὗ ῥυσθείημεν Χριστέ, ταὶς ἱκεσίαις αὐτῶν Δέσποτα. 
Δόξα... Ἦχος πλ. β'  Ἀνατολίου
Τοὺς πρὸ τοῦ νόμου Πατέρας, ἅπαντας εὐφημήσωμεν σήμερον πιστοί, Ἀβραὰμ τὸν φιλόθεον, Ἰσαὰκ τὸν ἐξ ἐπαγγελίας τεχθέντα, καὶ Ἰακώβ, καὶ τοὺς δώδεκα Πατριάρχας, Δαυὶδ τὸν πραότατον καὶ Δανιὴλ τὸν ἐπιθυμιῶν Προφήτην, καὶ τοὺς τρεῖς Παίδας σὺν αὐτοῖς γεραίροντες, τοὺς τὴν κάμινον εἷς δρόσον μεταβαλόντας, αἰτούμενοι ἄφεσιν παρὰ Χριστοῦ τοῦ Θεοῦ, τοῦ ἐνδοξαζομένου ἐν τοῖς Ἁγίοις αὐτοῦ. 
 
Καὶ νύν... Θεοτοκίον
Τὸ αὐτοῦ Ἤχου
 
Εἰς τὸν Στίχον, Στιχηρὰ Ἀναστάσιμα τοῦ Ἤχου. 
 
Δόξα... Ἦχος γ' Γερμανοῦ
Τῶν Προπατόρων τὸ σύστημα, οἱ φιλέορτοι δεῦτε, ψαλμικῶς εὐφημήσωμεν, Ἀδὰμ τὸν Προπάτορα, Ἐνώχ, Νῶε; Μελχισεδέκ, Ἀβραάμ, Ἰσαὰκ καὶ Ἰακώβ, μετὰ νόμον, Μωϋσήν καὶ Ἀαρῶν, Ἰησοῦν, Σαμουὴλ καὶ Δαυίδ, μεθ' ὧν τὸν Ἡσαϊαν, Ἱερεμίαν, Ἰεζεκιήλ, καὶ Δανιὴλ καὶ τοὺς δώδεκα, ἅμα Ἡλιοῦ, Ἐλισαῖον καὶ τοὺς ἅπαντας, Ζαχαρίαν καὶ τὸν Bαπτιστήν, καὶ τοὺς κηρύξαντας Χριστόν, τὴν ζωὴν καὶ ἀνάστασιν τοῦ γένους ἡμῶν. 
Καὶ νύν... Θεοτοκίον, ὁ αὐτὸς
Ἀσπόρως ἐκ θείου Πνεύματος, βουλήσει δὲ Πατρός, συνείληφας Υἱὸν τὸν τοῦ Θεοῦ, ἐκ Πατρὸς ἀμήτορα, πρὸ τῶν αἰώνων ὑπάρχοντα, δι' ἡμᾶς δὲ ἐκ σοῦ ἀπάτορα γεγονότα, σαρκὶ ἀπεκύησας, καὶ βρέφος ἐγαλούχησας, διὸ μὴ παύση πρεσβεύειν, τοῦ λυτρωθῆναι κινδύνων τὰς ψυχὰς ἡμῶν. 
 
Aπολυτίκιον, τὸ Ἀναστάσιμον
 
Δόξα... Καὶ νύν...
Τῶν Προπατόρων  Ἦχος β'
Ἐν πίστει τοὺς Προπάτορας ἐδικαίωσας, τὴν ἐξ Ἐθνῶν δι' αὐτῶν προμνηστευσάμενος Ἐκκλησίαν, Καυχῶνται ἐν δόξn οἱ Ἅγιοι, ὄι ἐκ σπέρματος αὐτῶν, ὑπάρχει καρπός εὐκλεής, ἡ ἀσπόρως τεκούσά σε, Ταὶς αὐτῶν ἱκεσίαις, Χριστὲ ὃ Θεός, σῶσον τὰς ψυχὰς ἡμῶν. 
 
Καὶ Ἀπόλυσις
 
ΕΙΣ ΤΟΝ ΟΡΘΡΟΝ
 
Εἰς τό, Θεὸς Κύριος, Τροπάριον τὸ Ἀναστάσιμον, Δόξα, τὸ αὐτό, Καὶ νύν, τῶν Προπατόρων. 
 
Ἡ συνήθης Στιχολογία, οἱ Ἀναβαθμοὶ τοῦ ἤχου. 
 
Τό, Πᾶσα πνοή, Εὐαγγέλιον τὸ Ἑωθινόν. Ἀνάστασιν Χριστοῦ θεασάμενοι. ὁ Ν' 
 
Καὶ οἱ Κανόνες, τῆς Ὀκτωήχου, ὁ Ἀναστάσιμος, τῶν Ἁγίων τριῶν Παίδων, καὶ τῶν Προπατόρων. 
 
Kανῶν τῶν Ἁγίων τριῶν Παίδων, οὗ ἡ Ἀκροστιχίς. 
 
Τρεῖς παίδας ὑμνῶ, Δανιήλ τε τὸν μέγαν. Θεοφάνους.
 
Ὠδὴ α'  Ἦχος πλ. δ' 

 HYPERLINK "http://www.tcgalaska.com/glt/music/8102.mp3" 
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν, μοχθηρίαν διαφυγῶν, ὁ Ἰσραηλίτης ἀνεβόα, Τῶ Λυτρωτὴ καὶ Θεῷ ἡμῶν ἄσωμεν». 
 
Τὸν ἄναρχον Λόγον τὸν ἐκ Πατρός, πρὸ πάντων αἰώνων, γεννηθέντα θεοπρεπῶς, τὸν ἐν τῇ καμίνω νεανίαις, συμβολικῶς ὁραθὲν τὰ δοξάσωμεν. 
 
Ῥημάτων τυράννου τοῦ δυσσεβοῦς, οἱ εὐγενεῖς Παῖδες, καταπτύσαντες καρτερῶς, τροφαὶς παρανόμοις μιανθῆναι, Χαλδαϊκῶς οὐ κατηξίωσαν. 
 
Ἐτρέφεσθε λόγῳ μὲν ψυχικῶς, τροφαὶς αὐτομάτοις, κεχρημένοι δὲ σαρκικῶς, τῶν ἁβροδιαίτων ταὶς ἰδέαις, τῶ Βασιλεῖ ὡραιότεροι δείκνυσθε. 
Θεοτοκίον
Ἰὸν τὸν τοῦ ὄφεως ἀκοαίς, Πικρῶς ἐμπαρέντα, ταὶς τῆς Εὔας ἡ ἐκ Δαυϊδ, βλαστήσασα Κόρη θεραπεύει, τὸν Λυτρωτὴν κυοφορήσασα. 
 
Κανὼν τῶν Ἁγίων Προπατόρων, οὗ ἡ Ἀκροστιχὶς
 
Πατράσιν αἶνον εἰκότως νὺν εἰσφέρω. Ἰωσήφ.
 
Ὠδὴ α'  Ἦχος α' 

 HYPERLINK "http://www.tcgalaska.com/glt/music/1111.mp3" μ/span>
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 
 
Πατράσιν αἶνον προσάξωμεν, πρὸ Νόμου καὶ ἐν Νόμῳ ἐκλάμψασι, καὶ τὸν ἐκ Παρθένου λάμψαντα, Κύριον καὶ Δεσπότην, γνώμη ὀρθή, τεθεραπευκόσι, καὶ ἀδύτου φωτισμοῦ νὺν ἀπολαύουσιν. 
 
Ἀδὰμ τὸν πρῶτον τιμήσωμεν, χειρὶ τετιμημένον τοῦ κτίσαντος, καὶ πάντων ἡμῶν Προπάτορα, ἤδη γεγενημένον, καὶ ἐν σκηναῖς, ταὶς ἐπουρανίαις, μετὰ πάντων ἐκλεκτῶν ἀναπαυόμενον. 
 
Τὸν Ἄβελ δῶρα προσάγοντα, ψυχὴ εὐγενεστάτη προσήκατο, ὁ πάντων Θεὸς καὶ Κύριος, τοῦτον δὲ μιαιφόνω, πάλαι χειρί, τεθανατωμένον, ἀνεκόμισε πρὸς φῶς ὡς θεῖον Μάρτυρα. 
Θεοτοκίον
Ῥητῶν ἐνθέων ἀκούσωμεν, βοώντων τοῦ Χριστοῦ τὴν ἀνάδειξιν, ἰδοὺ γὰρ Σπηλαίω τίκτεται, Κόρης ἐξ ἀπειράνδρου, οὗ τὸν φρικτόν, τόκον προμηνύει, Ἀστρολόγοις ὁ ἀστὴρ ἐπιφαινόμενος. 
Καταβασία
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 
 
Τῶν ἁγίων Παίδων
 
Ὠδὴ γ' μ/span>
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς τῶν ἐσκοτισμένων, καὶ ὑμνεῖ σὲ τὸ πνεύμά μου». 
 
Σύνεσιν κτησάμενοι, τὴν θεοδίδακτον Δέσποτα, Παῖδες Δαυϊδ, Νόμους τοὺς πατρώους, θεοφρόνως ἐτήρησαν. 
 
Πὺρ οὗ κατεφλόγισε, τὰ καθαρώτατα σώματα, τῶν εὐσεβῶν, διὰ γὰρ νηστείας, ψυχοτρόφου ἠρδεύοντο. 
 
Αἶνον τὸν παγκόσμιον, καὶ πολυϋμνητον ἄδουσι, Παῖδες οἱ τρεῖς, μέσον τῆς καμίνου, θαυμαστῶς δροσιζομενοι. 
Θεοτοκίον
Ἴνα τόκον Δέσποτα, ἐκ παρθενεύοντος σώματος, δείξης ἡμῖν, σώζεις ἐν καμίνῳ, παρθενεύοντα σώματα. 
 
Τῶν Προπατόρων
 
Τῶ πρὸ τῶν αἰώνων μ/span>
Ἄδεται ἐν κόσμῳ, τὸ τοῦ Σὴθ πρὸς τὸν Κτίστην διάπυρον, ἐν γὰρ ἀμέμπτω πολιτεία, καὶ ψυχῆς διαθέσει, αὐτὸν ὄντως ἐθεράπευσε, καὶ νὺν ἐν χώρα τῶν ζώντων βοᾷ, ἅγιος εἶ Κύριε. 
 
Στόματι καὶ γλώσση, καὶ καρδία Ἐνῶς ὁ θαυμάσιος, ἐπικαλεῖσθαι θεοφρόνως, τὸν τῶν ὅλων Δεσπότην, Θεὸν ἤλπισεν ἐν πνεύματι, καὶ εὐαρέστως βιώσας ἐν γῆ, κλέος ἐπηνέγκατο. 
 
Ἱερολογίαις, ἱεραῖς τὸν Ἐνὼχ μακαρίσωμεν, εὐαρεστήσας γὰρ Κυρίω, μετετέθη ἐν δόξῃ, ὀφθεὶς κρείττων καθως γέγραπται, θανάτου οἵα Θεοῦ πεφηνῶς, δοῦλος γνησιώτατος. 
Θεοτοκίον
Νὺν ἡ προσδοκία, τῶν Ἐθνῶν ἐκ Παρθένου προέρχεται, καὶ Βηθλεὲμ τὴν κεκλεισμένην, ὑπανοίγει προσφόρως, Ἐδὲμ Λόγον σωματούμενον, εἰσδεδεγμένη καὶ φάτνη σαρκί, ἐπανακλινόμενον. 
Καταβασία
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, Ὁ ἀνυψώσας τὸ κέρας ἡμῶν, Ἅγιος εἶ Κύριε». 
 
Ἡ Ὑπακοὴ  Ἦχος β'
Εἰς δρόσον τοὶς Παισί, τὸ πὺρ μετεβάλλετο, ὃ θρῆνος εἰς χαράν, ταὶς Γυναιξὶν ἐνηλλάττετο, Ἄγγελος γάρ, ἐν ἀμφοτέροις διηκόνει τοὶς θαύμασι, τοὶς μέν, εἰς ἀνάπαυσιν μεταποιήσας τὴν κάμινον, ταὶς δέ, τὴν ἀνάστασιν καταμηνύσας τριήμερον, ὁ ἀρχηγὸς τῆς ζωῆς ἡμῶν, Κύριε δόξα σοί. 
 
Ἐὰν δὲ δόξη τῶ Προεστώτι, λέγομεν. 
 
Κάθισμα  Ἦχος α'
Τὸν τάφον σου Σωτὴρ μ/span>
Ὑμνήσωμεν πιστοί, τοὺς Προπάτορας πάντας, Χριστοῦ τοῦ δι' ἡμᾶς, ἐπὶ γῆς ὁραθέντος, δοξάζοντες ἐν ἄσμασι, τὸν αὐτοὺς θαυμαστώσαντα, ὡς τὴν ἔλευσιν, προεκτυπώσαντας τούτου, καὶ τὴν γέννησιν, τὴν ἐκ Παρθένου ἀφράστως, τῶ κόσμω κηρύξαντας. 
 
Τῶν Ἁγίων παίδων
 
Ὠδὴ δ' 
«Εἰσακήκοα Κύριε, τὴν ἀκοὴν τῆς σῆς οἰκονομίας, καὶ ἐδόξασά σε, μόνε φιλάνθρωπε». 
 
Δανιὴλ ὁ σοφώτατος, ἐνθεαστικῶς τὸν νοῦν φωτιζόμενος, τὰ ἔνύπνια διέλυσε, τῶν Αὐτοκρατόρων θεία χάριτι. 
 
Ἀπαστράπτει τοὶς θαύμασιν, ἡ ἓν τὴ καμίνω τῶν Παίδων ἄθλησις, τὸν γὰρ τύραννον ἐζώγρησε, πρὸς ἐπίγνωσίν σου Παντοδύναμε. 
 
Συμφωνίας τὰ ὄργανα, καὶ τῆς μουσικῆς μέλη παναρμόνια, τοὺς γενναίους οὗ κατέθελξαν, καὶ χρυσὴ εἰκόνι οὐχ ὑπέκυψαν. 
Θεοτοκίον
Ὑμνωδίαις Πανύμνητε, οἱ ἐν Βαβυλώνι Παῖδες γεραίρουσι, τὸν Υἱόν σου τὸν ὑπέρθεον, ὃν ἐν τῇ καμίνω ἐπεγίνωσκον. 
 
Τῶν Προπατόρων
 
Ῥάβδος ἐκ τῆς ῥίζης μ/span>
Αἶνον προσαγάγωμεν Θεῷ, τιμῶντες μελωδήμασι, Νῶε τὸν ὄντως ὄντα δίκαιον, ἐν πάσαις γὰρ ἐντολαίς, θείαις καλλυνόμενος, ὤφθη τῶ Χριστῷ εὐαρεστή σας, ὧ μελωδοῦμεν πιστῶς. Δόξα τὴ δυνάμει σου Κύριε. 
 
Ἰδών σου Θεὸς τὸ εὐγενές, τῆς γνώμης τὸ ἀκέραιον, καὶ κατὰ πάντα Νωε τέλειον, δευτέρου κόσμου σαφῶς, ἀρχηγὸν σὲ δείκνυσι, σώσαντα αὐτῷ παντὸς ἐκ γένους, κατακλυσμοῦ αἰσθητοῦ, σπέρμα, ὡς αὐτὸς διετάξατο. 
 
Νῶε τὸν φυλάξαντα Θεοῦ, τὸν νόμον ἀπαράτρωτον, καὶ εὑρεθέντα τότε δίκαιον, τὴ γενεὰ ἑαυτοῦ, καὶ ξυλίνη σώσαντα, πάλαι Κιβωτῶ ἀλόγων γένη, προστάξει παντουργική, ὕμνοις εὐσεβῶς μακαρίσωμεν. 
 
Οἶνον κατανύξεως ἡμῖν, πηγάζει τοὶς τιμώσί σε, Νῶε μακάριε ἡ μνήμη σου, εὐφραίνουσα καὶ ψυχάς, καὶ καρδίας πάντοτε, τῶν εἰλικρινῶς μακαριζόντων, τους τρόπους σου τοὺς σεμνούς, καὶ τὴν πολιτείαν τὴν ἔνθεον. 
Θεοτοκίον
Νὺν ἡ ἄπολύτρωσις ἡμῶν, ἐν φάτνῃ ἀνακλίνεται, καὶ σπαργανοῦται ὥσπερ νήπιον, καὶ Μάγοι ἀνατολῶν, Βασιλεῖς ἀφίκοντο, τοῦτον ὡς Θεὸν καὶ Βασιλέα, τεχθέντα ἐπὶ τῆς γῆς, βλέψαι καὶ λατρεῦσαι σὺν δώροις πιστῶς. 
Καταβασία
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας, ἐξ ὅρους ὁ αἰνετός, κατασκίου δασέος, ἦλθες σαρκωθεὶς ἐξ ἀπειράνδρου, ὁ ἄυλος καὶ Θεός, Δόξα τὴ δυνάμει σου, Κύριε». 
 
Τῶν Ἁγίων Παίδων
 
Ὠδὴ ε' 
«Ἴνα τὶ μὲ ἀπώσω, ἀπὸ τοῦ προσώπου σου, τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον; ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὄδούς μου κατεύθυνον δέομαι». 
 
Μυηθέντες τὸν Nόμον, Σῶτερ οὐκ ἠρνήσαντο οἱ σοὶ θεράποντες, Δανιὴλ ὁ μέγας, σὺν τρισὶ Νεανίαις θεόφροσιν, ἀλλ' ἰσχὺν λαβόντες, τὴν παρὰ σοῦ τοῦ εὐεργέτου, τοὺς Τυράννους ἀνδρείως ἐτρέψαντο. 
 
Νοερῶς ἐμυεῖτο, Δανιὴλ φιλάνθρωπε τὰ σὰ μυστήρια, ἐπὶ γὰρ νεφέλης, ὡς Υἱὸν σὲ ἀνθρώπου ἐρχόμενον, τῶν Ἐθνῶν ἁπάντων, οἵα Κριτὴν καὶ Βασιλέα, ἐΘεώρει νοός καθαρότητι. 
 
Ὡραιώθη ὧ Παῖδες, ὑπὲρ λίθον σάπφειρον, ὑμῶν τὰ σώματα, ὡς αὐγὴ χρυσίου, εὐσεβείας τῶ ζήλω πυρσεύετε, ἐμπεριπατοῦντες χαρμονικῶς ἐν τῇ καμίνω, καὶ κροτοῦντες χορείαν παγκόσμιον. 
Θεοτοκίον
Δανιὴλ σὲ Παρθένε, Ὄρος προδιέγραφε σαφῶς ὁ ἔνθεος, οἱ τριττοὶ δὲ Παῖδες, καθορῶντες τὴν φλόγα δροσίζουσαν, τὸν σὸν θεῖον τόκον, μελωδικῶς ἀνευφημοῦσιν, ὡς Σωτήρα καὶ Κτίοτην καὶ Κύριον. 
 
Τῶν Προπατόρων
 
Θεὸς ὧν εἰρήνης 

Ἐπαίνοις τιμάσθω, ἐνθέοις ὃ Σήμ, πατρικὴν εὐλογίαν καρπούμενος, καὶ ἔναντι εὐάρεστος, δεικνύμενος Θεοῦ, καὶ τοὶς τῶν Προπατόρων, χοροὶς κατειλεγμένος, καὶ ἐν χώρα τῶν ζώντων, περιχαρῶς ἀναπαυόμενος. 
 
Ἰδεῖν ἠξιώθη, ὡς φίλος Θεοῦ, Ἀβραὰμ τὴν ἡμέραν τοῦ Κτίστου αὐτοῦ, καὶ ἔμπλεως ἐγένετο, χαρὰς Πνευματικῆς, τοῦτον οὖν διανοίας, εὐθύτητι τιμῶντες, μακαρίσωμεν πάντες, ὡς τοῦ Θεοῦ πιστὸν θεράποντα. 
 
Κατεῖδες ὡς θέμις, ἀνθρώπω ἰδεῖν, τὴν Τριάδα, καὶ ταύτην ἐξένισας, ὡς φίλος γνησιώτατος, παμμάκαρ Ἀβραάμ, ὅθεν μισθὸν κομίζη, τῆς ξένης ξεναγίας τὸ γενέσθαι ἀπείρων, Ἐθνῶν Πατὴρ διὰ τῆς πίστεως. 
Θεοτοκίον
Ὁ Πλήρης κενοῦται, σαρκὶ δι' ἡμᾶς, καὶ ἀρχὴν ὁ προάναρχος δέχεται, πτωχεύει δὲ ὁ πλούσιος, καὶ Λόγος ὧν Θεοῦ, ἐν φάτνῃ τῶν ἀλόγων, προσκλίνεται ὡς βρέφος, τὴν ἀνάπλασιν πάντων, τῶν ἀπ' αἰῶνος ἐργαζόμενος. 
Καταβασία
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον, ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτὸς ὀρθρίζοντες, δοξολογούμέν σε, Φιλάνθρωπε». 
 
Τῶν Ἁγίων Παίδων
 
Ὠδὴ ς' 

«Ἄβυσσος ἁμαρτιῶν, καὶ πταισμάτων καταιγὶς μὲ ταράττει, καὶ πρὸς βυθὸν βιαίως συνωθεῖ ἀπογνώσεως, ἀλλ' αὐτὸς τὴν κραταιὰν χείρά μοὶ ἔκτεινον, ὡς τῶ Πέτρω, καὶ ἐκ βυθοῦ φθορὰς ἀνάγαγε». 
 
Ἄρξαντες τῶν ψυχικῶν, παθημάτων τὴ δυνάμει τοῦ Λόγου, χώρας Ἐθνῶν Χαλδαίων, ἡγεμόνες γεγόνατε, ὅιδε γὰρ ἡ ἀρετή, γέρα χαρίζεσθαι, κεκτημένοις, ὧ τοῦ Δαυίδ σοφοὶ ἀπόγονοι. 
 
Νέκρωσιν ὁ Δανιήλ, ζωηφόρον ἐνδυσάμενος πάλαι, τὸν ὡς Θεὸν Χαλδαίοις, δυσσεβῶς νομιζόμενον, ἀναιρεῖ διὰ τροφῆς, δράκοντα κάκιστον, ἱερεῖς δέ, τοὺς δυσμενεῖς σοφῶς ἀπέκτεινεν. 
Θεοτοκίον
Ἰλεῶν μοὶ τὸν Κριτήν, τὸν Υἱόν σου Θεοτόκε Παρθένε, ταὶς σαὶς λιταὶς γενέσθαι ἐν ἡμέρα τῆς κρίσεως, λυτρωτήν τε τῶν δεινῶν, Μήτηρ δυσώπησον, σοὶ γὰρ μόνη τὰ τῆς ἐλπίδος ἀνατίθημι. 
 
Τῶν Προπατόρων
 
Σπλάγχνων Ἰωνὰν 

Τύπωσις Χριστοῦ, τοῦ πάθους γεγένησαι, σαφῶς Ἰσαὰκ μακαριώτατε, ἀναγόμενος, πατρικὴ εὐπειθεία τοῦ θύεσθαι, διὰ τοῦτο μεμακάρισαι, καὶ φίλος Θεοῦ, ὤφθης ὄντως γνησιώτατος, μετὰ πάντων Δικαίων σκηνούμενος. 
 
Ὤφθη Ἰακώβ, θεράπων πιστότατος, τοῦ πάντων Θεοῦ, ὅθεν ἐπάλαισε, μέτ' Ἀγγέλου νούς, καθορῶν τὸν Θεὸν μετωνόμασται, καὶ καθεύδων θείαν κλίμακα τεθέαται, ἥπερ Θεὸς ἐπεστήρικτο, ὁ σαρκὶ προσπλακεὶς ἄγαθότητι. 
 
Στέργων Ἰωσήφ, πατρὸς τὴν εὐπείθειαν, ἐν λάκκῳ βληθείς, προσαπεμπόληται, εἰς προτύπωσιν, τοῦ τυθέντος ἐν λάκκῳ βληθέντος Χριστοῦ, σιτοδότης τε Αἰγύπτου ἐχρημάτισε, σώφρων γεγονως καὶ δίκαιος, Βασιλεύς τε παθῶν ἀληθέστατος. 
Θεοτοκίον
Νέον ἐπὶ γῆς, παιδίον γνωρίζεται, ὁ ὧν σὺν Πατρὶ ἀεὶ καὶ Πνεύματι, σπαργανοῦται δέ, ὁ τὴν γὴν σπαργανώσας ὁμίχλη σαφῶς, καὶ ἐν φάτνῃ τῶν ἀλόγων ἀνακέκλιται, τούτου νὺν προεορτάσωμεν, γεγηθότες τὴν ἄσπορον γέννησιν. 
Καταβασία
«Σπλάγχνων Ἰωνάν, ἔμβρυον ἀπήμεσεν, ἐνάλιος θήρ, οἷον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γάρ, οὐχ ὑπέστη ῥεύσεως, τὴν τεκοῦσαν, κατέσχεν ἀπήμαντον». 
 
Κοντάκιον  Ἦχος β'  Αὐτόμελον 
Χειρόγραφον εἰκόνα μὴ σεβασθέντες, ἀλλ' ἀγράφω οὐσία θωρακισθέντες τρισμακάριοι, ἐν τῷ σκάμματι τοῦ πυρὸς ἐδοξάσθητε, ἐν μέσῳ δὲ φλογὸς ἀνυποστάτου ἱστάμενοι, Θεὸν ἐπεκαλεῖσθε, Τάχυνον ὁ Οἰκτίρμων, καὶ σπεῦσον ὡς ἐλεήμων, εἰς τὴν βοήθειαν ἡμῶν, ὅτι δύνασαι βουλόμενος. 
Ὁ Οἶκος
Ἐκτεινόν σου τὴν χείρα, ἢς πάλαι ἔλαβον πείραν Αἰγύπτιοι πολεμοῦντες, καὶ Ἑβραῖοι πολεμούμενοι, μὴ καταλίπης ἡμᾶς, καὶ καταπίη ἡμᾶς ὁ θάνατος, ὁ διψῶν ἡμᾶς, καὶ Σατὰν ὁ μισὼν ἡμᾶς, ἀλλ' ἔγγισον ἡμῖν, καὶ φεῖσαι τῶν ψυχῶν ἡμῶν, ὡς ἐφείσω ποτὲ τῶν Παίδων σου τῶν ἐν Βαβυλώνι, ἀπαύστως ἀνυμνούντων σὲ καὶ βληθέντων ὑπὲρ σοῦ εἰς τὴν κάμινον, καὶ ἐκ ταύτης κραυγαζόντων σοί, Τάχυνον ὁ οἰκτίρμων, καὶ σπεῦσον ὡς ἐλεήμων εἰς τὴν βοήθειαν ἡμῶν, ὅτι δύνασαι βουλόμενος. 
 
Ἀναγινώσκομεν πρῶτον τὸ συναξάριον τῆς ἡμέρας τοῦ μηνός, εἶτα τῶν Ἁγίων Προπατόρων. 
 
Τὴ αὐτὴ ἡμέρα, Κυριακὴ τῶν Ἁγίων Προπατόρων. 
Στιχοι
·        Δέξασθαι χαρὰν οἱ πάλαι Προπάτορες, 
·        Βλέποντες ἐγγίζοντα Xριστὸν Μεσσίαν. 
·        Γήθεο Ἀβραάμ, ὅτι Πρόπαππος Χριστοῦ ἐδείχθης. 
 
Ταὶς τῶν σῶν ἁγίων πρεσβείαις, ὁ Θεός, ἐλέησον ἡμᾶς. Ἀμήν. 
 
Τῶν Ἁγίων Παίδων
 
Ὠδὴ ζ' 

«Παῖδες θεοσεβεὶς ἓν Βαβυλώνι, εἰκόνι χρυσὴ οὗ προσεκύνησαν, ἀλλ' ἐν μέσῳ καμίνου πυρὸς δροσιζόμενοι, τὴν ὠδὴν ἀνέμελπον λέγοντες, Εὐλογητὸς ὁ Θεός, ὁ τῶν Πατέρων ἡμῶν». 
 
Ἦχος θεοσεβὴς ἐμελωδεῖτο, ἐκ μέσου πυρὸς τῶ Παντοκράτορι, Ἀζαρίας γὰρ θεῖον χορὸν συστησάμενος, τὴν ὠδὴν ἀνέμελπον λέγοντες, Εὐλογητὸς ὁ Θεός, ὁ τῶν Πατέρων ἡμῶν. 
 
Λύρα Νεανιῶν ἐθεολόγει τὸν πάντων Θεὸν καὶ παντοκράτορα, τὸν αὐτοῖς ἐν καμίνῳ, τρανῶς Ὀπτανόμενον, καὶ ὠδὴν ἀνέμελπον λέγοντες, Εὐλογητὸς ὁ Θεός, ὃ τῶν Πατέρων ἡμῶν. 
 
Τρεῖς τοὺς ἐν τῇ καμίνω βεβλημένους, εἰδὼς ὁ κρατῶν ὡς ἐθεάσατο, τοῦ τετάρτου τὴν θέαν, Υἱὸν προσηγόρευσε, τοῦ Θεοῦ καὶ πάσιν ἐβόησεν, Εὐλογητὸς ὁ Θεός, ὁ τῶν Πατέρων ἡμῶν. 
Θεοτοκίον
Ἔχων λελαμπρυσμένον θεία ἀϊγλη, τὸν νοῦν Δανιὴλ Θεομακάριστε, τῆς Παρθένου τὸν τόκον, σαφῶς προτεθέασαι, μυστικαὶς εἰκόσι τυπούμενον, Εὐλογητὸς ὁ Θεός, ὁ τῶν Πατέρων ἡμῶν. 
 
Τῶν Προπατόρων
 
Οἱ Παῖδες εὐσεβεία 

Ὑμνείσθω Ἀνανίας, Ἀζαρίας, Μισαὴλ σὺν τῶ Δανιήλ, κάμινον σβέσαντες πυρός, καὶ λεόντων χαλινώσαντες, τὰς ὁρμᾷς καὶ τῶ Χριστῷ, συμφώνως ψάλλοντες, ὁ τῶν Πατέρων, Θεὸς εὐλογητὸς εἶ. 
 
Νομίμως ἐναθλήσας, πειρασμοὶς καὶ ἀνενδότοις θλίψεσι, θεράπων κέκληται Ἰώβ, τοῦ Θεοῦ παναληθέστατος, πρᾶος ἄκακος εὐθύς, τέλειος ἄμεμπτος, ἀναβοῶν, ὁ Θεός εὐλογητὸς εἶ. 
 
Ἐν πίστει Μωϋσέα, Ἀαρῶν τε καὶ τὸν Ὤρ τιμήσωμεν, ἀνευφημοῦντες, Ἰησοῦν, καὶ Λευϊ τὸν ἱερώτατον, Γεδεῶν τε καὶ Σαμψῶν, καὶ ἀνακράζοντες, ὁ τῶν Πατέρων, Θεὸς εὐλογητὸς εἶ. 
Θεοτοκίον
Ἰδοὺ καθὼς προεῖπεν ὁ Προφήτης, ἐν γαστρὶ συνέλαβεν, ἡ ἀπειρόγαμος, Θεὸν καὶ τεκεῖν σαφῶς ἐπείγεται, ἐν Σπηλαίῳ Βηθλεέμ, ὧ πάντες ψάλλομεν, ὁ τῶν Πατέρων, Θεὸς εὐλογητὸς εἶ. 
Καταβασία
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἑπτοήθήσαν, ἀλλ' ἐν μέσῳ τῆς φλογός, ἐστῶτες ἔψαλλον, Ὁ τῶν Πατέρων Θεὸς εὐλογητὸς εἶ». 
 
 
Τῶν Ἁγίων Παίδων
 
Ὠδὴ η' 

 HYPERLINK "http://www.tcgalaska.com/glt/music/8022.mp3" 
«Ἑπταπλασίως κάμινον, τῶν Χαλδαίων ὁ τυραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργὸν καὶ Λυτρωτήν ἀνέβόα, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 
 
Τὴν Ἀβραὰμ εὐγένειαν, διασώζειν σπουδάζοντες, τὴν οἰκειοτάτην, πρὸς αὐτὸν ἐκτήσασθε, κρηπῖδα τῆς Πίστεως, καὶ τῆς Ἐλπίδος Ὅσιοι, καὶ ὑπομονήν, καὶ πειρασμῶν καρτερίαν, βοῶντες ἀνενδότως, ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 
 
Οἱ ὡς φωστῆρες λάμποντες, καὶ τὴν γὴν οὐρανώσαντες, καὶ τῆς εὐσεβείας, φωτισμῶ πυρσεύοντες, παγκόσμιον στήσαντες, χοροστασίαν ἄδουσι, τῶ ἐκ πειρασμῶν ἐκσεσωκότι Δεσπότη, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, Χριστὸν εἰς τοὺς αἰῶνας. 
 
Νεανικῶς οἱ σβέσαντες, ἐπηρμένην τὴν κάμινον, καὶ τὰς τῶν λεόντων, ἀκωκὰς πεδήσαντες, Δαυὶδ οἱ ἀπόγονοι, νὺν γεγηθότες ψάλλουσι, Τὸν ἐκ πειρασμῶν, ἐκσεσωκότα Δεσπότην, οἱ Παῖδες εὐλογεῖτε, ἱερεῖς ἀνυμνεῖτε, λαος ὑπερυψοῦτε, εἰς πάντας τοὺς αἰῶνας. 
Θεοτοκίον
Μυσταγωγεῖται πάναγνε, Δανιὴλ ὃ σοφώτατος, καὶ προζωγραφοῦσι, Παῖδες τρεῖς τὴν γέννησιν, τὴν σὴν οἱ θεόφρονες, διὰ συμβόλων βλέποντες, τὸν ἐκ τῆς γαστρός σου, προελθόντα ἀφράστως, ὃν Παῖδες εὐλογοῦσιν, ἱερεῖς ἀνυμνοῦσι, λαοὶ ὑπερυψοῦσιν, εἰς πάντας τοὺς αἰῶνας. 
 
Τῶν Προπατόρων
 
Θαύματος ὑπερφυοῦς μ/span>
Σήμερον τῶν ἀπ' αἰῶνος θείαν μνήμην, ἐκτελέσωμεν θείων Πατέρων, τοῦ Ἀδὰμ τοῦ Ἄβελ τε, Σὴθ καὶ Νῶε καὶ τοῦ Ἐνῶς, καὶ Ἐνὼχ καὶ Ἀβραὰμ Μελχισεδὲκ καὶ Ἰώβ, καὶ τοῦ Ἰσαὰκ σὺν τῶ πιστῶ Ἰακώβ, Εὐλογείτω ἡ κτίσις βοῶντες τὸν Κύριον, καὶ ὑπερυψούτω, εἰς πάντας τοὺς αἰῶνας. 
 
Φάλαγγα Θεοτερπὴ θείων Πατέρων, εὐφημήσωμεν Βαρὰκ καὶ Νάθαν, καὶ τὸν Ἐλεάζαρον, Ἰωσίαν καὶ τὸν Δαυϊδ, Ἰεφθάε Σαμουήλ τε τὸν τὰ ἔμπροσθεν ὁρῶντα, σεπτῶς καὶ ἀνακράζοντα, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας
 
Ἔπαινον μελωδικῶς Θεοῦ Προφήταις, προσαγάγωμεν ἀνευφημοῦντες, Ὠσηέ, Μιχαίαν τε, Σοφονίαν καὶ Ἀββακούμ, Ζαχαρίαν, Ἰωνάν, Ἀγγαίόν τε καὶ Ἀμμῶς, καὶ τὸν Ἀβδιοῦ καὶ Μαλαχίαν Ναούμ, Ἡσαϊαν καὶ Ἱερεμίαν καὶ Ἰεζεκιήλ, ἅμα Δανιήλ, Ἡλιοῦ καὶ Ἐλισαῖον. 
Τριαδικὸν
Ῥήμασι τριαδικοὶς τὴν παναγίαν, ἀνυμνήσωμεν Πιστοὶ Τριάδα, τὸν Πατέρα ἄναρχον, τὸν Υἱόν τε καὶ τὸ εὐθές, Πνεῦμα Ἅγιον, Τριάδα ὁμοούσιον, ἣν πᾶσα πνοὴ δοξάζει κράζουσα, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 
Θεοτοκίον
Ὤφθης ἐκ Παρθενικῶν Χριστὲ αἱμάτων, σωματούμενος ἀρρήτω λόγῳ, καὶ ὡς βρέφος τέλειον, ἐν Σπηλαίῳ ὑπερβολή, εὐσπλαγχνίας Ἰησοῦ ἀποτικτόμενος, ἀστὴρ δὲ σε πορρωθεν ἐμήνυσεν, ἀστρολόγοις, Ὑμνεῖτε πίστει κραυγάζουσι, καὶ ὑπερυψοῦτε, Χριστὸν εἰς τοὺς αἰῶνας. 
Καταβασία
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὦς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν, Εὐλογείτω ἡ Κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 
 
Τῶν Ἁγίων Παίδων
 
Ὠδὴ θ' 
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε ἁγνή, σὺν Ἀσωμάτοις χορείαις, σὲ μεγαλύνοντες». 
 
Ἐφθάσατε τὸ τέλος, τὸ πεποθημένον, καὶ ὀρεκτῶν ἀκροτάτω παρέστητε, ἐν οὐρανίοις θαλάμοις Παῖδες πανόλβιοι. 
 
Γηθόμενοι τὸ δράγμα, τῆς μετὰ δακρύων, καλῆς ὑμῶν γεωργίας κομίζεσθε, τῆς ἀφθαρσίας τὸν στάχυν καρποφορήσαντες. 
 
Ἀνέτειλε λαμπρότης, νὺν ὑμῖν ἀξίως, καὶ εὐφροσύνη καρδίας ἐξ ἤνθησεν, ἔνθα ἀπέδρα γὰρ λύπη κατεσκηνώσατε. 
Θεοτοκίον
Νομὴν τὴν τοῦ θανάτου, ἔστησας Παρθένε, τὸν ζωοδότην τεκοῦσα καὶ Κύριον, ζωοποιοῦντα τοὺς πίστει σὲ μεγαλύνοντας. 
 
Τῶν Προπατόρων
 
Mυστήριον ξένον μ/span>
Ἰσχύϊ σου πάλαι, δυνάμεις ἐποίησαν, θυγατέρες Κύριε, Ἄννα καὶ Ἰουδὶθ καὶ Δεβόρρα, Ὀλδά, Ἰαήλ τε, Ἐσθὴρ Σάρρα Μαριὰμ Μωσέως καὶ Ῥαχήλ, καὶ Ῥεβέκκα καὶ ἡ Ῥοὺθ αἱ μεγαλόφρονες. 
 
Ὡς σβέσαντες Παῖδες, Ἁγίους τὴν κάμινον, ἱερῶς τιμήσωμεν, ἅμα τῶ Δανιὴλ τῶ Προφήτη, πᾶσι δικαίοις σαφῶς, τοὶς πρὸ Νόμου διαλάμψασι καλῶς, καὶ ἐν Νόμῳ τόν Δεσπότην θεραπεύσασιν. 
 
Σοφώτατοι θεῖοι, Προφῆται γεγένηνται, Ἀβραὰμ ἀπόγονοι, τὸν ἐκ τοῦ Ἀβραάμ, καὶ Ἰούδα τικτόμενον Λόγον, θερμῶς προαναγγείλαντες ἐν Πνεύματι, αὐτῶν ἱκεσίαις, Ἰησοῦ πάντας οἰκτείρησον. 
 
Ἡγίασται πᾶσα ἡ κτίσις, τὴ μνήμη ὑμῶν, καὶ πανηγυρίζουσα, κράζει ἱκετικῶς ἐκβοῶσα, Δέησιν Κυρίω, ἀεὶ προσαγάγετε Μακάριοι, τυχεῖν αἰωνίων ἀγαθῶν τοὺς εὐφημοῦντας ὑμᾶς. 
Θεοτοκίον
Φορέσας μὲ ἐκ τῆς Παρθένου προέρχεται, καὶ Σπηλαίω τίκτεται, Λόγος ὁ τοῦ Πατρὸς ἀσυγχύτως, χόρευε ἡ κτίσις, φωναὶς εὐχαρίστοις μεγαλύνουσα, αὐτοῦ τὴν δι' οἶκτον, παναγίαν συγκατάβασιν. 
Καταβασία
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον, τὴν φάτνην χωρίον, ἐν ὧ ἀνεκλήθῃ ὁ ἀχῶρnτος, Χριστὸς ὁ Θεός, ὃν ἀνυμνοῦντες μεγαλύνομεν». 
 
Ἐξαποστειλάριον
Γυναῖκες ἀκουτίσθητε μ/span>
Πατέρων μνήιμην σήμερον, σκιρτῶντες φιλοπάτορες, τοῦ Ἀβραὰμ συνελθόντες, καὶ Ἰσαὰκ κατὰ χρέος, καὶ Ἰακὼβ ὑμνήσωμεν, ἐξ ὧν Χριστὸς ὁ Κύριος, τὸ κατὰ σάρκα ὠράθη, διὰ πολλὴν εὐσπλαγχνίαν. 
 
Ἀδὰμ ἀνευφημήσωμεν, Ἄβελ Σὴθ καὶ τὸν Ἐνῶς, Ἐνὼχ καὶ Νῶε Ἀβραάμ, Ἰσαὰκ καὶ τὸν Ἰακώβ, Μωσὴν Ἰὼβ καὶ τὸν Ἀαρῶν, Ἐλεάζαρ, Ἰησοῦν, Βαράκ, Σαμψῶν, Ἰεφθάε, Δαυϊδ καὶ τὸν Σολομώντα. 
Θεοτοκίον, ὅμοιον
Ἁγνὴ Παρθένε ἄχραντε, Μαρία Θεονύμφευτε, ἐν ὥρα τῇ φοβερὰ μοί, πρόστηθι καὶ μεσῖτις, πρὸς τὸν Υἱόν σου φάνηθι, τῶ ταπεινῶ καὶ ῥύσαί με, τῆς καταδίκης ἐκείνης, καὶ τῶν κολάσεων πάντων. 
 
Εἰς τοὺς Αἴνους, ἱστῶμεν Στίχ. η' καὶ ψάλλομεν Στιχηρὰ Ἀναστάσιμα δ' καὶ τῶν Ἁγίων Προπατόρων δ'. 
 
Ἦχος β'  Οἶκος τοῦ Εὐφραθὰ μ/span>
Πάντες τὴν τῶν σεπτῶν, νὺν Προπατόρων μνήμην, τελέσωμεν ὠμνοῦντες, τὴν τούτων πολιτείαν, δι' ἦς ἐμεγαλύνθησαν. (Δίς) 
 
Στίχ. Εὐλογητὸς εἶ Κύριε ὃ Θεὸς τῶν Πατέρων ἡμῶν. 
 
 
 
Ἔσβεσαν τοῦ πυρός, τὴν δύναμιν οἱ Παῖδες, χορεύοντες ἐν μέσῳ' καμίνου καὶ ὑμνοῦντες, Θεὸν τὸν παντοδύναμον. 
 
Στίχ. Καὶ ἐπὶ τὴν πόλιν τὴν ἁγίαν τὴν τῶν Πατέρων ἡμῶν Ἱερουσαλήμ. 
 
Λάκκω κατακλεισθείς, θηρσὶ συνωκισμένος, Δανιὴλ ὁ Προφήτης, ἀμέτοχος τῆς τούτων, ἐδείκνυτο κακώσεως. 
Δόξα... Ἦχος βαρὺς  Γερμανοῦ
Δεῦτε ἅπαντες, πιστῶς πανηγυρίσωμεν, τῶν πρὸ νόμου Πατέρων, Ἀβραὰμ καὶ τῶν σὺν αὐτῷ, τὴν ἐτήσιον μνήμην, τοῦ Ἰούδα τὴν φυλήν, ἀξίως τιμήσωμεν, τοὺς ἐν Βαβυλώνι Παίδας, τοὺς σβέσαντας τὴν ἐν καμίνῳ φλόγα, ὡς τῆς Τριάδος τύπον, σὺν τῶ Δανιὴλ εὐφημήσωμεν, τῶν Προφητῶν τὰς προρρήσεις ἀσφαλῶς κατέχοντες, μετὰ τοῦ Ἡσαϊου μεγαλοφώνως βοήσωμεν, ἰδοὺ ἡ Παρθένος, ἐν γαστρὶ λήψεται, καὶ τέξεται Υἱὸν τὸν Ἐμμανουήλ, ὃ ἐστι μεθ' ἡμῶν ὁ Θεός. 
 
Καὶ νύν... Ὑπερευλογημένη...
 
Δοξολογία μεγάλη, καὶ Ἀπόλυσις.
 
Εἰς τὴν Λειτουργίαν, Τυπικά. Οἱ Μακαρισμοὶ τοῦ Ἤχου, καὶ ἀπὸ τοῦ Κανόνος τῶν Προπατόρων ἡ ς' Ὠδή. 
 
Κοινωνικὸν
Αἰνεῖτε τὸν Κύριον...
ΤΗ ΙΑ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ὁσίου Πατρὸς ἡμῶν Δανιὴλ τοῦ Στυλίτου. 

 

ΕΙΣ ΤΟΝ ΕΣΠΕΡΙΝΟΝ
 
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος πλ. δ'
Τὶ ὑμᾶς καλέσωμεν  
Τὶ σὲ Δανιὴλ ὀνομάσωμεν; ἀσκητήν, ὅτι τὰ πάθη καθυπέταξας τῶ νῶ, Ἀθλητήν, ὅτι πρὸς πᾶσαν ἐκαρτέρησας ποινήν, πρὸς ὕψος, ἀπὸ γὴς στῦλον αἰρόμενον, ἐν πέτρᾳ ἀληθείας ἐρειδόμενον, ἀγωνιστὴν προθυμότατον, καὶ ἰατρὸν ἐμπειρότατον, ἱκέτευε, τοῦ σωθῆναι τὰς ψυχὰς ἡμῶν. 

 

Τὶ σὲ Δανιὴλ προσφθεγξώμεθα; τῶν παθῶν ἐκριζωτήν, καὶ φυτοκόμον ἀρετῶν, ἀληθῆ θαυματουργόν, καὶ πρεσβευτὴν ἁμαρτωλῶν, πνευμάτων ἐλατήρα γενναιότατον, φωστήρα εὐσεβεία διαλάμποντα, τοῦ Πνεύματος καταγώγιον, τῆς Ἐκκλησίας ὑπέρμαχον, ἱκέτευε, τοῦ σωθῆναι τὰς ψυχὰς ἡμῶν. 

 

Τὶ σὲ Δανιὴλ νὺν καλέσωμεν; Μοναστῶν ὑπογραμμόν, καὶ ἐγκρατείας παιδευτήν, ἐγκαλλώπισμα πιστῶν, καὶ ἰαμάτων αὐτουργόν, λυχνίαν, τοὶς ἐν σκότει φῶς αὐγάζουσαν, Ἀγγέλων συμπολίτην καὶ ἰσότιμον, τοῦ Παραδείσου οἰκήτορα, καὶ ἐπουράνιον ἄνθρωπον, ἱκέτευε, τοῦ σωθῆναι τὰς ψυχὰς ἡμῶν. 

Δόξα... Ἦχος πλ. α'
Τοῦ Στουδίτου 
Τὸ ἐμπιστευθὲν σοὶ τάλαντον παρὰ Χριστοῦ, καλῶς ἐργασάμενος Ὅσιε Πάτερ, ἀνεδείχθης καὶ μετὰ θάνατον, δαιμόνων φυγαδευτής, καὶ ἰατὴρ ποικίλων ἀρρωστημάτων, στῦλος καὶ ἑδραίωμα, καὶ ὄρος Ἅγιον, τῆς Ἐκκλησίας τοῦ Χριστοῦ, διὸ σὲ ἱκετεύομεν, Δανιὴλ θαυματουργέ, τὴν εἰρήνην αἴτησαι, καὶ ταὶς ψυχαὶς ἡμῶν, τὸ μέγα ἔλεος. 

Καὶ νύν... Θεοτοκίον
Ἡ Κεχαριτωμένη, μεσίτευσον σαὶς δεήσεσι, καὶ αἴτησαι ταὶς ψυχαὶς ἡμῶν, πλῆθος οἰκτιρμῶν, καὶ τὸν ἱλασμόν, τῶν πολλῶν παραπτωμάτων δεόμεθα. 

Ἡ Σταυροθεοτοκίον
Χαίροις ἀσκητικῶν 
Πάθος σου τὸ σεπτὸν ἡ σεμνή, καὶ πανυπέραγνός σου Μήτηρ Μακρόθυμε, παντάναξ ἑωρακυία, δακρυρροοῦσα πικρῶς, καὶ τὰ στήθη τύπτουσα ἐκραύγαζεν, Ἰησοῦ μου γλυκύτατε, πρόσφθεγμά μοὶ σωτήριον, φῶς παντὸς κόσμου, θεῖε Ἤλιε ἄδυτε, πῶς ἐν ξύλῳ σε, σταυρικῶ νὺν κρεμάμενον, οἵα κακοῦργον βλέπουσα, καὶ λόγχη τὴν ἄχραντον, φεῦ μοὶ! πλευρὰν τετρωμένον, καθυπομείνω καὶ ζήσομαι, Υἱὲ καὶ Θεέ μου, εἰμὴ λάμψει μοὶ τὸ φῶς σου τῆς ἀναστάσεως;

 

Εἰς τὸν Στίχον, Στιχηρὰ τῆς Ὀκτωήχου.
 
Ἀπολυτίκιον  Ἦχος α'
Ὑπομονῆς στῦλος γέγονας, ζηλώσας τοὺς Προπάτορας Ὅσιε, τόν, Ἰὼβ ἐν τοῖς πάθεσι, τὸν Ἰωσὴφ ἐν τοῖς πειρασμοίς, καὶ τὴν τῶν ἀσωμάτων πολιτείαν, ὑπάρχων ἐν σώματι, Δανιὴλ Πατὴρ ἡμῶν, Ὅσιε, πρέσβευε Χριστῷ τῶ Θεῷ, σωθῆναι τὰς ψυχὰς ᾑμων. 

 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν, οἱ Κανόνες τῆς Ὀκτωήχου, καὶ τοῦ Ἁγίου, οὗ ἡ Ἀκροστιχίς. 
 

Ὕμνοις γεραίρω Δανιὴλ τὸν Στυλίτην. Ὁ Ἰωσήφ.

 

 

Ὠδὴ α'  Ἦχος πλ. δ' 
«Ἄσωμεν τῶ Κυρίω πάντες λαοί, τῶ ἐν θαλάσσῃ Ἐρυθρά, τὸν Φαραὼ βυθίσαντι, ὠδὴν ἐπινίκιον, ὅτι δεδόξασται». 

 

Ὕμνοις ἀνευφημῆσαι, μέλλοντι τὴν μνήμην σου μακάριε, φωτοφόρον μοὶ αἴγλην, Δανιὴλ οὐρανόθεν κατάπεμψον. 

 

Μέγας ἥλιος ὄντως, Πάτερ ἐξανέτειλας τοὶς πέρασιν, ἀρετῶν δαδουχία, καταυγάζων πιστῶν τὰ συστήματα. 

 

Νόμοις τοὶς τοῦ Δεσπότου, Πάτερ καθυπείκων ἀπενέκρωσας, ἐγκρατεία τὴν σάρκα, καὶ ὑπέταξας ταύτην τῶ Πνεύματι. 

Θεοτοκίον
Ὅλος ἄνθρωπος ὤφθη, μεῖνας ὅπερ ἣν καὶ μετὰ σάρκωσιν, ὁ ἐκ σοῦ Θεοτόκε, γεννηθεὶς ἀναλλοίωτος Κύριος. 

 

Ὠδὴ γ' 
«Οὐρανίας ἁψῖδος, ὀροφουργὲ Κύριε, καὶ τῆς Ἐκκλησίας δομῆτορ, σὺ μὲ στερέωσον, ἐν τῇ ἀγάπη τὴ σή, τῶν ἐφετῶν ἡ ἀκρότης, τῶν πιστῶν τὸ στήριγμα, μόνε Φιλάνθρωπε». 

 

 

Ῥάβδω τῆς ἐγκρατείας, τὴν τῶν παθῶν θάλασσαν, Πάτερ διαρρήξας, διέβης ἀκαταπόντιστος, καὶ ὄρος ἔφθασας, τῆς ἀληθοῦς ἀπαθείας, καὶ Θεῷ ὡμίλησας νοῦ καθαρότητι. 

 

Ἀνελθῶν εἷς τὸ ὕψος, τῶν ἀρετῶν γνώριμος, γέγονας τῶ κόσμω ἐν στύλῳ, μένων μετέωρος, καὶ τὴ λαμπρότητι, τῶν παραδόξων θαυμάτων, καταυγάζων πίστει σοί, τούς προσανέχοντας. 

 

Ἱδρυμένος ἐν πέτρᾳ, τῆς τοῦ Θεοῦ γνώσεως, πάσαις μεθοδείαις δαιμόνων, ὤφθης ἀκλόνητος, στύλω τὸ σῶμα δέ, ἐπὶ τῆς γῆς ἀνυψώσας, τὴν ψυχὴν ἑπτέρωσας, πρός τὰ οὐράνια. 

Θεοτοκίον
Ῥύσαι τῆς τῶν παθῶν με, ἐπαγωγῆς Δέσποινα, καὶ τοὺς πολεμοῦντας ἐχθροὺς μοί, νὺν ἐκπολέμησον, στήριξον πέτρα με, τῶν τοῦ Θεοῦ θελημάτων, τὴν ψυχήν μου φώτισον, Πύλη τοῦ θείου φωτός. 

Ὁ Εἱρμὸς
«Οὐρανίας ἁψῖδος, ὀροφουργὲ Κύριε, καὶ τῆς Ἐκκλησίας δομῆτορ, σὺ μὲ στερέωσον, ἐν τῇ ἀγάπη τὴ σή, τῶν ἐφετῶν ἡ ἀκρότης, τῶν πιστῶν τὸ στήριγμα, μόνε Φιλάνθρωπε».

 

Κάθισμα  Ἦχος πλ. δ'
Τὴν Σοφίαν καὶ Λόγον 
Ἐγκρατεία καὶ πόνοις καὶ προσευχαίς, τὴν ψυχήν σου κοσμήσας θεοπρεπῶς, γέγονας συμμέτοχος, τῶν Ἀγγέλων μακάριε, καὶ τῶν θαυμάτων ὄντως, χαρίσματα ἔλαβες, τοῦ ἰάσθαι τὰς νόσους, τῶν πίστει τιμώντων σε, ὅθεν καὶ δαιμόνων, ἀπελαύνων τὰ πλήθη, παρέχεις ἰάματα, τοὶς ἀνθρώποις μακάριε, Δανιὴλ ἀξιάγαστε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήιμην σου. 

Θεοτοκίον
Τὴν Βασίλισσαν πάντες δεῦτε πιστοί, τὴν Μητέρα τοῦ πάντων Δημιουργοῦ, φωναὶς μεγαλύνωμεν, καὶ ὑμνοῦντες βοήσωμεν, Ἡ τῆς χαρᾶς αἰτία, Παρθένε πανύμνητε, τοὺς τιμώντάς σε σῶζε, καὶ σκέπε πρεσβείαις σου, ἔχεις γὰρ ὡς Μήτηρ, τοῦ Θεοῦ παρρησίαν, λυτροῦσθαι ἐκ θλίψεων, καὶ πληροῦν τὰ αἰτήματα, τῶν πιστῶς ἐκβοώντων σοί, Πρέσβευε τῶ σῶ Υἱῶ καὶ Θεῷ τῶν πταισμάτων δοῦναι τὴν συγχώρησιν, τοὶς εὐσεβῶς προσκυνοῦσι, τὸν ἄχραντον τόκον σου. 

Ἡ Σταυροθεοτοκίον
Σταυρικὸν καθορῶσα πάθος σεμνή, τοῦ Υἱοῦ καὶ Θεοῦ σου σπλάγχνα πικρῶς, σπαράττουσα ἔκραζες, ὁλολύζουσα πάναγνε, Πῶς ἑκὼν ἐτάθης, καὶ θάνατον Δέσποτα, σαρκικόν ἐδέξω, φρικτὸν ὄντως ἄκουσμα! ὅθεν ἀνυμνῶ σου, τὸ ἀπόρρητον Σῶτερ, καὶ ἄφραστον βούλημα, ὅτι σῶσαι ἐλήλυθας, τὸ πλανώμενον πλάσμα σου, Ἀνάστηθι ἀλλ' ὅμως Υἱέ, καὶ χαρὰς τὴν καρδίαν πλήρωσον, ὁ εὐφροσύνης τὰ πάντα, πληρώσας τῶ πάθει σου. 

 

Ὠδὴ δ' 
«Σύ μου ἰσχὺς Κύριε, σύ μου καὶ δύναμις, σὺ Θεός μου, σύ μου ἀγαλλίαμα, ὁ Πατρικοὺς κόλπους μὴ λιπῶν, καὶ τὴν ἡμετέραν, πτωχείαν ἐπισκεψάμενος, διὸ σύν τῶ Προφήτη, Ἀββακοὺμ σοὶ κραυγάζω, Τὴ δυνάμει σου δόξα φιλάνθρωπε». 

 

Ὡς φωταυγῆ ἥλιον, Πάτερ ἀοίδιμε, ἐπὶ στύλου, λάμποντα τεθέασαι, τὸν τοῦ Θεοῦ, δοῦλον Συμεών, καὶ ταὶς πηγαζούσαις, ἐκ τούτου θείαις λαμπρότησιν, ἐνθέως κατηυγάσθης, Δανιὴλ καὶ κατ' ἴχνος, τῆς αὐτοῦ πολιτείας ἐβάδισας. 

 

Δαιμονικὰς φάλαγγας, ὅπλω τῆς πίστεως, ἐτροπώσω, ῥείθροις τε κατέκλυσας, τῶν προσευχῶν, λύμην τὴν αὐτῶν, Πάτερ ἀναστείλας, ἣν ἐνεποίουν τοὶς πλέουσι, καὶ ἔσωσας τοὺς πίστει, τῶ Χριστῷ μελωδοῦντας, Τὴ δυνάμει σου δόξα Φιλάνθρωπε. 

 

Ἀναστηλῶν, Πάτερ σαυτὸν παμμακάριστε, ὁλονύκτως, ἵστασο ὡς ἄσαρκος, ἀμετεώριστον τῆς ψυχῆς, ὄμμα κεκτημένος, καὶ καθαρὸν ὥσπερ ἔσοπτρον, τοῦ Πνεύματος τήν αἴγλην, καὶ τὰς θείας ἐμφάσεις, καθαρὰ διανοία δεχόμενος. 

Θεοτοκίον
Νόμοι ἐν σοί, φύσεως κεκαινοτόμηνται, νομοδότην, Λόγον γὰρ ἐγέννησας, ὑπὲρ αἰτίων ὡς ἀληθῶς, Πάναγνε καὶ λόγον, τῆς ἀλογίας ῥυσάμενον, τὸ γένος τῶν ἀνθρώπων, τῶν πιστῶς μελωδούντων, Τὴ δυνάμει σου δόξα Φιλάνθρωπε. 

 

Ὠδὴ ε' 
«Ἴνα τὶ μὲ ἀπώσω, ἀπὸ τοῦ προσώπου σου τὸ φῶς τὸ ἄδυτον, καὶ ἐκάλυψέ με, τὸ ἀλλότριον σκότος τὸν δείλαιον, ἀλλ' ἐπίστρεψόν με, καὶ πρὸς τὸ φῶς τῶν ἐντολῶν σου, τὰς ὄδούς μου κατεύθυνον δέομαι». 

 

Ἴνα τῆς ἀθανάτου, δόξης ἐπιτύχης, σαρκὸς ἐθανάτωσας, τὰς ὀρέξεις Πάτερ, καὶ παθῶν τὰς ὁρμᾷς ἐχαλίνωσας, ἐγκρατείας πόνοις, καὶ ποταμὸς θαυμάτων ὤφθης, καὶ πηγὴ ἰαμάτων ἀοίδιμε. 

 

'Ἣν διώδευσε τρίβον, Πάτερ ἐπὶ γῆς Συμεὼν ὁ θαυμάσιος, ἐν ἐκτάσει μάκαρ, γεγονότι σοὶ ὤφθη δεικνύων σοί, σὺν δυσὶν Ἀγγέλοις, δεῦρο βοῶν, καὶ στήθι πρός με, πρὸς Θεὸν ἀνυψούμενος χάριτι. 

 

Λαμπρυνόμενος αἴγλη, Πάτερ ἀνεσπέρου, καὶ θείας ἑλλάμψεως, τῶν δαιμόνων ζόφον, καὶ παθῶν τὴν ὁμίχλην ἐδίωξας, καὶ ὠράθης στῦλος, φωτοειδὴς καὶ κλῖμαξ ὄντως, πρὸς Θεόν τους πιστοὺς ἐπανάγουσα. 

Θεοτοκίον
Τὸν Δεσπότην τεκοῦσα, ὤφθης ὑπερτέρα, τῶν ἄνω Δυνάμεων, καὶ βροτῶν τὴν φύσιν, ἐθεούργησας μόνη Πανύμνητε, Θεοτόκον ὅθεν, παναληθῆ ψυχὴ καὶ γλώσση, οἱ πιστοὶ σὲ Παρθένε δοξάζομεν. 

 

Ὠδὴ ς' 
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπακουσόν μου, ὁ Θεὸς τῆς σωτηρίας μου». 

 

Ὁ νούς σου τὴ πρὸς Θεόν, ἐγγύτητι λαμπρυνόμενος, ἀνάλωτος ἡδονῶν, πυρὶ Πάτερ ἔμεινε, καὶ παθῶν ἀνώτερος, καὶ τῆς πρὸς τὸ σῶμα, προσπαθείας ὑψηλότερος. 

 

Ναμάτων ζωοποιῶν, τῶν χαρισμάτων τοῦ Πνεύματος, πλησθείσά σου ἡ ψυχή, θεόφρον πανόλβιε, ποταμοὺς ἀνέβλυσεν, ἰαμάτων ὄντως, ὄχετους παθῶν ξηραίνοντας. 

Θεοτοκίον
Σὲ προστασίαν πιστοί, καὶ τεῖχος κεκτήμεθα, οἱ ἐν βυθῷ τῶν κακῶν, καὶ σάλω τῶν θλίψεων, ἀεὶ κινδυνεύοντες, Θεοτόκε μόνη, τῶν βροτῶν τὸ καταφύγιον. 

Ὁ Εἱρμὸς
«Ἱλάσθητί μοὶ Σωτήρ, πολλαὶ γὰρ αἱ ἀνομίαι μου, καὶ ἐκ βυθοῦ τῶν κακῶν, ἀνάγαγε δέομαι, πρὸς σὲ γὰρ ἐβόησα, καὶ ἐπακουσόν μου, ὁ Θεὸς τῆς σωτηρίας μου». 

 

Κοντάκιον  Ἦχος πλ. δ'
Ὡς ἀπαρχὰς τῆς φύσεως 
'ὥσπερ ἀστὴρ πολύφωτος, σὺ ἀναβὰς μακάριε, ἐπὶ τοῦ στύλου τὸν κόσμον ἐφώτισας, ἐν τοῖς ὁσίοις ἔργοις σου, καὶ τὸ σκότος τῆς πλανης, ἀπεδιώξας Πάτερ, διὸ δεόμεθα, καὶ νὺν ἐπίλαμψον, ἐν ταῖς καρδίαις τῶν δούλων σου, τὸ ἄδυτον φῶς τῆς γνώσεως. 

Ὁ Οἶκος
Ἠῶ δὴ ῥυπαρὰ πρὸς τὴν αἴνεσιν, τῶν ἀγώνων σου Πάτερ πέφυκεν, οὐ γὰρ ἔχω ἁγνὴν τὴν καρδίαν μου, καὶ γὰρ ταύτην αἰσχρῶς κατεμόλυνα, ἀλλὰ μοὶ δίδου λόγον Ἅγιε, καθαρῶς ἀνυμνῆσαι τὴν σὴν πολιτείαν, ἣν ἐθαύμασαν ὄντως καὶ Ἄγγελοι, καὶ γὰρ γέγονας ὥσπερ ἀσώματος, εἰληφῶς τὸ ἄδυτον φῶς τῆς γνώσεως. 

 

Σ υ ν α ξ ά ρ ι ο ν
Τὴ ΙΑ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν Δανιὴλ τοῦ Στυλίτου. 

Στίχοι
        Καὶ γῆϊνον πᾶν, ἀλλὰ καὶ γὴν ἐκκλίνων, 

        Οἰκεῖ Δανιὴλ πρὶν στῦλον, καὶ νὺν πόλον. 

        Ἑνδεκάτη Δανιὴλ στυλοβάμων εὔρατο τέρμα. 

 

Τὴ αὐτὴ ἡμέρα, τοῦ Ὁσίου Πατρὸς ἡμῶν Λουκᾶ, τοῦ νέου Στυλίτου. 

Στίχοι
        Πρὸς ὕψος ἀνήνεγκε τὸν Λουκᾶν στῦλος, 

        Λουκᾶς δὲ τὸν νοῦν πρὸς Θεόν, πρὸς ὃν τρέχει. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων Ἀκεψεὴ καὶ Ἀειθαλά. 

Στίχοι
        Ἀκεψεὴν βλέπων μὲ πάσχοντα ξίφει, 

        Ἀειθαλά, ζήλωσον, Ἐζήλωσά σε. 

 

Τὴ αὐτὴ ἡμέρα, Μνήμη Μείρακός τινος, καὶ διήγησις πάνυ ὠφέλιμος. 

 

Τὴ αὐτὴ ἡμέρα, Ἄθλησις τοῦ Ἁγίου Μάρτυρος Βαρσαβά. 

Στίχοι
        Θύσας Βαρσαβὰ ζήθι, λυτρωθεὶς ξίφους. 

        Ἄνω ποθῶ ζήν, θᾶττον ἠκέτω ξίφος. 

 

Τῶν Ἁγίων Μαρτύρων Τερεντίου, Βικεντίου, Αἰμιλιανοῦ, καὶ Βεβαίας. 

Στίχοι
        Τμηθέντες ἐμφαίνουσι τρεῖς τε καὶ μία 

        Θεοῦ Τρία πρόσωπα καὶ φύσιν μίαν. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. 

 

Ὠδὴ ζ' 
«Παῖδες Ἑβραίων ἐν καμίνῳ, κατεπάτησαν τὴν φλόγα θαρσαλέως, καὶ εἰς δρόσον τὸ πύρ, μετέβαλον βοῶντες, Εὐλογητὸς εἶ Κύριε, ὁ Θεὸς εἰς τοὺς αἰῶνας». 

 

Τάξεις Ἀγγέλων σου τὴν στάσιν, κατεπλάγησαν παμμάκαρ θεοφόρε, μετὰ σώματος γάρ, τὴν τούτων πολιτείαν, ἀναλαβῶν ἐκραύγαζεν, ὁ Θεὸς εὐλογητὸς εἶ. 

 

Ὕψει ἀϋλου πολιτείας, προφητείας τε ἐκλάμπων φωταυγεία, ἰαμάτων ἡμῖν, ἀπήστραψας ἀκτῖνας, τοὶς εὐσεβῶς τιμώσί σε, Δανιὴλ θαυματοφόρε. 

 

Λύσον παθῶν μου τὴν ὁμίχλην, τὴ λαμπρότητι, παμμάκαρ σὴς πρεσβείας, καὶ πρὸς τρίβους ζωῆς, ὁδήγησον βοῶντα, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Θεοτοκίον
Ἵλεως ἔσο μοὶ Παρθένε, καὶ πληγέντα μὲ ῥομφαία ἁμαρτίας, ἐν μοτώσει τῆς σῆς, θεράπευσον πρεσβείας, Εὐλογημένος κράζοντα, ὁ καρπὸς τῆς σῆς κοιλίας. 

 

Ὠδὴ η' 
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

 

Τῶν ὀρεκτῶν τὸ ἔσχατον, τῶν καλῶν τὸ ἀκρότατον, Πάτερ θεοφόρε, ἀκριβῶς κατέλαβες, πτεροῖς κουφιζόμενος, τῶν ἐναρέτων πράξεων, καὶ σὺν ἀσωμάτοις, Δανιήλ ἀνακράζεις, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

 

Ἡ τοῦ Θεοῦ σὲ δύναμις, προφανῶς ἐνισχύσασα, φέρειν τοῦ κρυμοῦ, τὸ δυσχερὲς ἐποίησεν, ἠλίου τὸν καύσωνα, τὰς σηπεδόνας τὰς τῆς σαρκός, καὶ τῶν ἐξ αὐτῆς, γεγενημένων σκωλήκων, τὴν κάκωσιν βοῶντα, Ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

 

Νέος Ἰὼβ σὺ πέφηνας, Δανιὴλ ἀξιάγαστε, πλήθει πειρασμῶν, περισχεθεὶς καὶ θλίψεων, Δαυὶδ τὴν πραότητα, καὶ Ἰακὼβ τὸ ἄπλαστον, καὶ τὴν σωφροσύνην, Ἰωσὴφ ἐμιμήσω, κραυγάζων, τὸν Δεσπότην, Ἱερεῖς εὐλογεῖτε, λαὸς ὑπερυψοῦτε, εἰς πάντας τοὺς αἰῶνας. 

Θεοτοκίον
Οἱ Θεοτόκον Δέσποινα, Παναγία φρονούντές σε, ῥήμασιν ἑπόμενοι, τοὶς σοὶς πανύμνητε, σὲ νὺν μακαρίζομεν, ὅτι Θεὸν μακάριον, ἔτεκες ἡμῖν, ὃν ἐν δυσὶ ταίς οὐσίαις, μιὰ δὲ ὑποστάσει, ἀνυμνοῦντες βοῶμεν, Λαὸς ὑπερυψοῦτε, εἰς πάντας τοὺς αἰῶνας. 

Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργόν, καὶ Λυτρωτήν ἀνεβόα, οἱ Παῖδες εὐλογεῖτε, ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

 

Ὠδὴ θ' 
«Ἔφριξε πᾶσα ἀκοή, τὴν ἀπόρρητον Θεοῦ συγκατάβασιν, ὅπως ὁ Ὕψιστος ἑκών, κατῆλθε μέχρι καὶ σώματος, παρθενικῆς ἀπὸ γαστρός, γενομενος ἄνθρωπος, διὸ τήν ἄχραντον, Θεοτόκον οἱ πιστοὶ μεγαλύνομεν». 

 

Ἰδοὺ σοὶ πύλαι οὐρανῶν, μεταστάντι καὶ τὸν δρόμον τελέσαντι, Πάτερ ἠνοίχθησαν, καὶ τῶν Ἀγγέλων τάξεις ἐδέξαντο, ὁ στεφοδότης δὲ Χριστός, δόξη ἐστεφάνωσε, δικαιοσύνης σε, ὃν ὑμνοῦντες οἱ πιστοὶ μεγαλύνομεν. 

 

Ὡς κρίνον Πάτερ τοῦ ἀγροῦ, ἐν λειμώνι τῆς ἀθλήσεως ἤνθησας, καὶ ὡς κυπάρισσος, εἰς ὕψος ἤρθης τῆς τελειότητος, ὡσεὶ ἐλαία ψαλεφάνης τὰ πρόσωπα, καὶ μικῶς, τὰς καρδίας ἡμῶν, ἱλαρύνων τῶ ἐλαίω τῶν πόνων σου. 

 

Στύλόν σε βάσει ἀρετῶν, στηριζόμενον ἡ κτίσις ἐγνώρισε, πύργον ἀκλόνητον, θαυμάτων βρύσιν, λιμένα εὔδιον, τῶν ἰαμάτων θησαυρόν, δοχεῖον τοῦ Πνεύματος, διὸ σου σήμερον, Δανιὴλ ἐπιτελεῖ τὸ μνημόσυνον. 

 

Ἠλίου σήμερον ἡμῖν, ἐξανέτειλε φαιδρότερον Ὅσιε, ἡ θεία μνήμη σου, πιστῶν καρδίας καταφωτίζουσα, δικαιοσύνης τῶ φωτὶ ζόφον δὲ διώκουσα, τῶν ψυχοφθόρων παθῶν, ἣν τελοῦντες εὐσεβῶς ἀνυμνούμέν σε. 

Θεοτοκίον
Φείσαί μου Σῶτερ ὁ τεχθείς, καὶ φυλάξας τὴν τεκούσάν σε ἄφθορον, μετὰ τὴν κύησιν, ὅταν καθίσης κρίναι τὰ ἔργα μου, τὰς ἀνομίας παρορῶν, καὶ τὰς ἁμαρτίας μου, ὡς ἀναμάρτητος, ἐλεήμων ὡς Θεὸς καὶ φιλάνθρωπος. 

Ὁ Εἱρμὸς
«Ἔφριξε πᾶσα ἀκοή, τὴν ἀπόρρητον Θεοῦ συγκατάβασιν, ὅπως ὁ Ὕψιστος ἑκών, κατῆλθε μέχρι καὶ σώματος, παρθενικῆς ἀπὸ γαστρός, γενομενος ἄνθρωπος, διὸ τήν ἄχραντον, Θεοτόκον οἱ πιστοὶ μεγαλύνομεν».

 

Ἐξαποστειλάριον
Ἐν Πνεύματι τῶ Ἱερῶ 
Τῶ κρύει καὶ τὸ καύσωνι, πιεζόμενος Πάτερ, τῶ σώματι μετέωρος, διετέλεσας ὥσπερ, ἀδάμας μὴ καμπτόμενος, Δανιὴλ πανθαύμαστε, τῆς φύσεως ταὶς ἀνάγκαις, διὰ τοῦτο καὶ δόξης, ἀθανάτου σὲ υἱόν, ἠξίωσεν ἀπολαύειν. 

Θεοτοκίον, ὅμοιον
Ἐκύησας πανάχραντε, τὸν Θεοῦ Θεὸν Λόγον, τῶ κόσμω ὁ τὴν σωτήριον, ἐκτελοῦντα πανσόφως, οἰκονομίαν ἀρίστην, διὰ τούτό σε πάντες, ὑμνολογοῦμεν ἀξίως, ὡς πρεσβεύουσαν τούτω, λυτρωθῆναι ἡμᾶς νόσων, καὶ παντοίων κινδύνων. 

 

Εἰς τὸν Στίχον, Στιχηρὰ τῆς Ὀκτωήχου. 
 
Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις. 

ΤΗ ΙΒ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ὁσίου Πατρὸς ἡμῶν καὶ θαυματουργοῦ Σπυρίδωνος. 

 

ΕΙΣ ΤΟΝ ΕΣΠΕΡΙΝΟΝ
 
Μετὰ τὸν Προοιμιακὸν στιχολογοῦμεν τὴν α' Στάσιν τοῦ, Μακάριος ἀνήρ. Εἰς δὲ τὸ Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια γ' δευτεροῦντες αὐτά. 
 
Ἦχος πλ. α'  Χαίροις ἀσκητικῶν 
Χαίροις Ἀρχιερέων Κανών, τῆς Ἐκκλησίας ἀδιάσειστον ἔρεισμα, τὸ κλέος τῶν Ὀρθοδόξων, ἡ τῶν θαυμάτων πηγή, τῆς ἀγάπης ῥεῖθρον μὴ κενούμενον, φωστὴρ ὁ πολύφωτος, τὸ τοῦ Πνεύματος ὄργανον, ὁ νοὺς ὁ θεῖος, ὁ πραϋς καὶ ἀκέραιος, ὁ ἁπλότητι, ἀληθεῖ καλλυνόμενος, Ἄνθρωπε ἐπουράνιε, ἐπίγειε Ἄγγελε, τοῦ ἀμπελῶνος ἐργάτα, ὁ τοῦ Χριστοῦ φίλος γνήσιος, αὐτὸν ἐκδυσώπει, ταὶς ψυχαὶς ἡμῶν δοθῆναι τὸ μέγα ἔλεος. 

 

Πρᾶος καὶ κληρονόμος τῆς γῆς, σὺ τῶν πραέων ἀληθῶς ἀναδέδειξαι, Σπυρίδων Πατέρων δόξα, ὁ ταὶς νευραῖς τῶν σοφῶν, καὶ ἁπλῶν σου λόγων, θεία χάριτι, ἐχθρόν τὸν παμπόνηρον, καὶ παράφρονα Ἄρειον, ἐναποπνίξας, καὶ τὸ δόγμα τὸ ἔνθεον, καὶ σωτήριον, ἀνυψώσας ἐν Πνεύματι, πάντας τοὺς ὀρθοδόξους τε, φωτίσας τρανότατα, ἕνα δοξάζειν τὸν Λόγον, ὡς ἀληθῶς ὁμοούσιον, Πατρὶ προανάρχω, παρεχόμενον τῶ κόσμω τὸ μέγα ἔλεος. 

 

Πάθη ἀπονεκρώσας σαρκός, νεκροὺς ἐν χάριτι Θεοῦ ἐξανέστησας, καὶ ὄφιν χρυσοῦν εἰργάσω, καὶ ποταμοῦ τὰς ὁρμᾷς, προσευχή σου Πάτερ ἐχαλίνωσας, νυκτὸς Βασιλεῖ δέ, ἐπιφανεῖς κινδυνεύοντι, τοῦτον ἰάσω, τὴ καθ' ὕπαρ ἐγγύτητι, τοῦ Κυρίου σε, παραδόξως δοξάζοντος, Ὅθεν μεγαλοφώνως σου, τὴν μνήμην γεραίρομεν, καὶ τῶν λειψάνων Σπυρίδων, τὴν ἱερὰν θήκην σέβομεν, ἐξ ἦς ἀναβλύζεις, ἰαμάτων θεία ῥεῖθρα, καὶ μέγα ἔλεος. 

Δόξα... Ἦχος α'  Ἀνατολίου
Ὅσιε Πάτερ μακάριε, Σπυρίδων σοφέ, τὴν νεκρὰν ὥσπερ ζώσαν, ἐπηρώτας δι' ἀγάπην Θεοῦ, ὄφιν δὲ μετέβαλες εἰς χρυσόν, ὁ πενίαν ἀσκῶν, ῥύσιν δὲ ἐπέσχες ποταμοῦ, συμπαθήσας λαῶ, Βασιλεῖ δὲ παρέστης ἰατήρ, τὴ προνοία Θεοῦ. νεκροὺς δὲ πάλιν ἥγειρας, ὡς αὐτοῦ μαθητής, τὴν πίστιν δὲ ἐτράνωσας, ἀναμέσον Πατέρων πολλῶν, Πάντα οὖν ἰσχύων ἐν τῷ ἐνδυναμούντί σε Χριστῷ, αὐτὸν καὶ νὺν ἱκέτευε, σωθῆναι τὰς ψυχὰς ἡμῶν. 

Καὶ νύν... Προεόρτιον  Ἦχος πλ. β'
Σπήλαιον εὐτρεπίζου, ἡ Ἀμνὰς γὰρ ἤΚει, ἔμβρυον φέρουσα Χριστόν, Φάτνη δὲ ὑποδέχου, τὸν τῶ λόγῳ λύσαντα τῆς ἀλόγου πράξεως, ἡμᾶς τοὺς γηγενεῖς, Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ τῶ Βασιλεῖ προσάξατε, σμύρναν, ὅτι ὤφθη Κύριος ἐκ Παρθένου Μητρός, ὃν πὲρ καὶ κύψασα, δουλικῶς ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, Πῶς ἐνεσπάρης μοί, ἢ πῶς μοὶ ἐνεφύης, ὁ λυτρωτής μου καὶ Θεός; 

 

Εἴσοδος. Φῶς ἱλαρόν, Εἰ βούλει εἰπεῖν καὶ ἀναγνώσματα, ζήτει αὐτὰ εἰς τὴν ς' τοῦ παρόντος. 
 
Εἰς τὸν Στίχον, Στιχηρὰ Προσόμοια. 
 
Ἦχος α'  Νεφέλην σὲ φωτὸς 
Πανήγυρις φαιδρά, ἱερὰ πανδαισία, δεῦτε πιστοὶ μεθέξωμεν, Σπυρίδων καὶ γὰρ ἡμᾶς συγκαλεῖται, ἑστιάτωρ ὧν πνευματικός, οὗ ἡ τράπεζα θεία, ἠδέα τὰ θαύματα, αἱ πράξεις ἀθάνατοι, αὐτοῦ μιμησώμεθα τὸ πρᾶον, τὸ ἄκακον, τὸ ἁπλοῦν, τὸ φιλάνθρωπον, τὸ περὶ πάντας σοφόν, ἐν οἷς ἐν Ἀρχιερεύσιν, ὡς φῶς ἐξέλαμψε. 

 

Στίχ. Τίμιος ἐναντίον Κυρίου ὁ θάνατος. 

 

Μεγίστων ποιητής, ἀρετῶν καὶ θαυμάτων, ἀνεδείχθης Σπυρίδων σοφέ, ταὶς μέν σου καταφαιδρύνας τὸν βίον, ὑπὲρ φέγγος τὸ ἡλιακόν, τοὶς δὲ καταλαμπρύνας, κόσμον τὸν περίγειον, ὑπὲρ ἀστραπὰς οὐρανοῦ, ἀμφοὶν ὡραιότερος, δεικνύμενος Ὅσιε, τοὶς προσφεύγουσιν ἐν πίστει, ταὶς προστασίαις σου. 

 

Στίχ. Οἱ ἱερεῖς σου, Κύριε, ἐνδύσονται δικαιοσύνην, καὶ οἱ Ὅσιοί σου ἀγαλλιάσονται. 

 

Ὦ θαύματος φρικτοῦ! ἡ νεκρὰ πυθομένω, φωνὴν ζώσάν σοὶ δέδωκεν, ὁ ῥοὺς δὲ τοῦ ποταμοῦ ἀνεστάλη, διὰ λόγου σου προστακτικοῦ, ἢ τοῦ Ἄνακτος νόσος, εὐχὴ σου φυγαδεύεται, ὁ ὄφις εἰς εἶδος χρυσοῦ ἀντιμετηλλάττετο, νεκροὶ ἐξηγέρθησαν, ἐνήργει γὰρ ἐν σοὶ ὁ Χριστός, Σπυρίδων Ἱερουργέ, ὁ τῆς Τριάδος τὸ δόγμα, ἀνακηρύξας τρανῶς. 

Δόξα...  Ἦχος β'  Γερμανοῦ
Ἱεραρχῶν τὸ θεῖον κειμήλιον, Πάτερ Ὅσιε, Σπυρίδων σοφέ, ἐν ἀρεταῖς ἀναδέδειξαι, ὅθεν τῆς Ἐκκλησίας προστάτης γενόμενος, αἱρεσιάρχας ἐξώθησας, καὶ τοῦ Ἀρείου τὸ βλάσφημον, συνοδικῶς εἰς γὴν κατηδάφισας, διὸ θαυματουργῶν ἐν ἔργῳ καὶ λόγῳ τὸν Σωτήρα ἱκέτευε, σωθῆναι τὰς ψυχὰς ἡμῶν. 

Καὶ νύν...  Προεόρτιον, ὁ αὐτὸς
Ἰδοὺ καιρὸς ἤγγικε τῆς σωτηρίας ἡμῶν, Εὐτρεπίζου Σπήλαιον, ἡ Παρθένος ἐγγίζει τοῦ τεκεῖν, Βηθλεὲμ γῆ, Ἰούδα, τέρπου καὶ ἀγάλλου, ὅτι ἐκ σοῦ ἀνατέταλκεν, ὁ Κύριος ἡμῶν, Ἀκούσατε ὄρη καὶ βουνοί, καὶ τὰ περίχωρα τῆς Ἰουδαίας, ὅτι ἔρχεται Χριστός, ἵνα σώσῃ ὃν ἔπλασεν ἄνθρωπον, ὦς φιλάνθρωπος. 

 

Ἀπολυτίκιον  Ἦχος α'
Τοῦ λίθου σφραγισθέντος 
Τῆς Συνόδου τῆς πρώτης ἀνεδείχθης ὑπέρμαχος, καὶ θαυματουργὸς θεοφόρε, Σπυρίδων Πατὴρ ἠιμῶν, διὸ νεκρὰ σὺ ἐν τάφῳ προσφωνεῖς, καὶ ὄφιν εἷς χρυσοῦν μετέβαλες, καὶ ἐν τῷ μέλπειν τὰς ἁγίας σου εὐχάς, Ἀγγέλους ἔσχες συλλειτουργούντάς σοὶ Ἱερώτατε, Δόξα τῶ σὲ δοξάσαντι, δόξα τῶ σὲ στεφανώσαντι, δόξα τῶ ἐνεργοῦντι διὰ σοῦ πάσιν ἰάματα. 

Δόξα... Καὶ νύν... Θεοτοκίον
Τοῦ Γαβριὴλ φθεγξαμένου σοὶ Παρθένε τὸ Χαῖρε, σὺν τὴ φωνὴ ἐσαρκοῦτο ὁ τῶν ὅλων Δεσπότης, ἐν σοὶ τὴ ἁγία κιβωτῶ, ὡς ἔφη ὁ δίκαιος Δαυϊδ, ἐδείχθης πλατυτέρα τῶν οὐρανῶν, βαστάσασα τὸν Κτίστην σου. Δόξα τῶ ἐνοικήσαντι ἐν σοί, δόξα τῶ προελθόντι ἐκ σοῦ, δόξα τῶ ἐλευθερώσαντι ἡμᾶς διά του τόκου σου.

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν 
 
Κάθισμα  Ἦχος γ' 
Τὴν ὡραιότητα 
Ὄφιν μετέβαλες, εἰς χρυσὸν Ἅγιε, καὶ ταὶς τῶν λόγων σου, νευραῖς ἀπέπνιξας, τὸν δυσσεβὴ καὶ πονηρόν, Ἄρειον θεοφόρε, Βασιλεῖ δὲ γέγονας, ἰατρὸς παναοίδιμε, καὶ νεκροὺς ἐξήγειρας, Δαίμονάς τε ἀπήλασας, διό σου συνελθόντες ὑμνοῦμεν, Ἱεράρχα τὴν μνήμην τὴν πάντιμον. 

 

Δόξα... τὸ αὐτὸ
 
Καὶ νύν...
Προεόρτιον
Χαρὰς πεπλήρωνται, πάντα τὰ πέρατα, ἡ Θεοτόκος γάρ, γεννᾶν ἐπείγεται, τὸν Βασιλέα τοῦ παντός, ὧ θαύματος ἀνερμηνεύτου! Ἄρχεται ὁ ἄναρχος καὶ σαρκοῦται ὁ ἄσαρκος, Σπήλαιον εἰσδέχεται τὸν συνέχοντα ἅπαντα, Ἡ Βηθλεὲμ ἀγάλλου, καὶ χόρευε ἡ κτίσις, ἡμέραν Προεόρτιον. 

 

Μετὰ τὴν β' Στιχολογίαν 
 
Κάθισμα  Ἦχος δ'
Ταχὺ προκατάλαβε 
Τοὶς λόγοις ἐκόσμησας, τὴν Ἐκκλησίαν Χριστοῦ, τοὶς ἔργοις ἐτίμησας, τὰ κατ' εἰκόνα Θεοῦ, Σπυρίδων μακάριε, ἔλαμψας ἐν τῷ κόσμω, τὴ ἐν σοὶ σωφροσύνη, χάριτας ἰαμάτων, ἀπαστράπτων τοὶς πᾶσι, διὸ καὶ ἑορτάζομεν πίστει τὴν μνήμην σου. 

 

Δόξα... τὸ αὐτὸ
 
Καὶ νύν...
Προεόρτιον
Παρθένοι προεξάρξατε, τὴ τῆς Παρθένου χαρά, μητέρες αἰνέσατε, τὴν προπομπὴν τῆς Μητρός, Χριστοῦ τοῦ Θεοῦ ἡμῶν, Μάγοι σὺν τοὶς Ἀγγέλοις, σὺν ἡμῖν οἱ Ποιμένες, ἔρχεται γὰρ ἐν πόλει, Βηθλεὲμ τοῦ γεννῆσαι, Αὐτῆς ταὶς ἱκεσίαις, σῶσον ἡμᾶς ὁ Θεός. 

 

Μετὰ δὲ τὸν Πολυέλεον
 
Κάθισμα
Ἦχος πλ. δ'  Τὴν Σοφίαν 
Ἀνακτόροις καὶ μύσταις θεοπρεπῶς, ἐν συλλόγῳ πανσέπτω φιλοσοφῶν, τρανῶς διεσάφησας, τῆς Τριάδος τὴν δύναμιν, καὶ γὰρ κηρύττων ὤφθης, μονάδα θεότητος, καὶ ἐν μιὰ οὐσίᾳ σαφῶς ἐδογμάτισας, ὅθεν ὑπὲρ λόγον, κατ' ἐπίπνοιαν θείαν, καθεῖλες τὸν φλύαρον, τὴ δυνάμει τοῦ Πνεύματος, Ἱεράρχα θεσπέσιε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν... Θεοτοκίον
Χαῖρε θρόνε πυρίμορφε τοῦ Θεοῦ, Χαῖρε Κόρη Καθέδρα βασιλική, Κλίνη πορφυρόστρωτε, χρυσοπόρφυρε θάλαμε, Χλαμὺς ἁλουργόχροε, τιμαλφέστατον Τέμενος, ἀστραπηφόρον Ἄρμα, Λυχνία πολύφωτε, Χαῖρε Θεοτόκε, δωδεκάτειχε Πόλις, καὶ Πύλη χρυσήλατε, καὶ Παστὰς ἀγλαόμορφε, ἀγλαόχρυσε Τράπεζα, θεοκόσμητον Σκήνωμα, Χαῖρε ἔνδοξε Νύμφη ἡλιοστάλακτε, Χαῖρε μόνη ψυχῆς μου εὐπρέπεια. 

 

Οἱ Ἀναβαθμοί, τὸ α' Ἀντίφωνον τοῦ δ' Ἤχου.
 
Ἀντίφωνον Α'
        Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

        Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα ἅπασαν τὴν κτίσιν, πρὸς ζωογονίαν.

 

Προκείμενον  Ἦχος δ'
Τὸ στόμα μου λαλήσει σοφίαν, καὶ ἡ μελέτη τῆς καρδίας μου σύνεσιν. 

Στίχ. Ἀκούσατε ταῦτα πάντα τὰ ἔθνη. 

 

Τό, Πᾶσα πνοή. Εὐαγγέλιον.  Ὁ Ν'
 
Δόξα... Ταὶς τοῦ Ἱεράρχου...

Καὶ νύν... Ταὶς τῆς Θεοτόκου...

 

Εἶτα τὸ lδιόμελον  Ἦχος πλ. β'
Πατέρων ἀγλάϊσμα, Σπυρίδων σοφέ, καὶ ἀκροθίνιον, τὴ τῶν θαυμάτων σου αἴγλη, τῆς οἰκουμένης φωτίζων τὰ πέρατα, καὶ τῆς Ἀρείου λύσσης καθαιρέτης φανεῖς, τόν Σωτήρα ἱκέτευε, σωθῆναι τὰς ψυχὰς ἡμῶν. 

 

Ὁ Κανὼν τῆς Θεοτόκου, καὶ τοῦ Ἁγίου. Ποίημα Θεοφάνους. 
 
Ὠδὴ α'  Ἦχος β' 
«Ἐν βυθῷ κατέστρωσε ποτέ, τὴν Φαραωνίτιδα, πανστρατιὰν ἡ ὑπέροπλος δύναμις, σαρκωθεὶς ὁ Λόγος δέ, τὴν παμμόχθηρον ἁμαρτίαν ἐξείληψεν, ὁ δεδοξασμένος Κύριος, ἐνδόξως γὰρ δεδόξασται». 

 

Τῶν πραέων γὴν καταλαβῶν, Πάτερ ὡς πραότατος, καὶ συμπαθὴς καὶ καθαρὸς γενόμενος, τὸν ἐπανιστάμενον, τὴ καρδία μου, καταπράϋνον κλύδωνα, ὅπως ἐν γαλήνῃ θεία, γεγονῶς ἀνευφημήσω σε. 

 

Γεωργίαις θείαις τὴν ψυχήν, Πάτερ καθηράμενος, θεοειδὴς Σπυρίδων ἐχρημάτισας, καὶ τοῦ θείου Πνεύματος, τὴν ὑπέρλαμπρον κατεπλούτησας ἔλλαμψιν, ὅθεν καταυγάζεις, τοὺς εἰλικρινῶς σὲ μακαρίζοντας. 

 

Ἐκ ποιμνίων ὥσπερ τὸν Δαυϊδ, σὲ ἀναλαβόμενος, ὁ Πλαστουργός, λογικῆς ποίμνης ἔθετο ποιμένα πανάριστον, τὴ ἁπλότητι καὶ πραότητι λάμποντα, καὶ τὴ ἀκακία, Ὅσιε ποιμὴν καλλωπιζόμενον. 

Θεοτοκίον
Παναγία ἄχραντε Ἁγνή, φώτισον, ἁγίασον, τὸν λογισμόν, καὶ τὴν ψυχήν μου δέομαι, τὰ νέφη σκεδάζουσα, τῆς ἀγνοίας μου, καὶ τοῦ σκότους ἐξαίρουσα, τοῦ τῆς ἁμαρτίας, ὅπως κατὰ χρέος μακαρίζω σε. 

 

Ὠδὴ γ' 
«Ἐν πέτρᾳ μὲ τῆς πίστεως στερεώσας, ἐπλάτυνας τὸ στόμα μου ἐπ' ἐχθρούς μου, ηὐφράνθη γὰρ τὸ πνεύμά μου ἐν τῷ ψάλλειν, οὐκ ἔστιν ἅγιος, ὡς ὁ Θεὸς ἡμῶν, καὶ οὒκ ἔστι δίκαιος, πλήν σου Κύριε». 

 

Τὸν νοῦν σου ἀπαθεῖα καταλαμπρύνας, καὶ θεία ταπεινώσει καθωραϊσας, χαρίσματα τοῦ Πνεύματος ὑπεδέξω, διώκειν πνεύματα, λύειν νοσήματα, τῶν πιστῶς τιμώντων σὲ Ἱερώτατε. 

 

Τὸν ὄφιν τὸν ἀρχέκακον ἀποκτεῖνας, τὸν τρόπον τὸν φιλάργυρον συμπατήσας, οἰκτείρων τὸν δεόμενον Ἱεράρχα, ὄφιν μετέβαλες, χρυσοῦν εἰς κόσμιον, ἱεραῖς ἐντεύξεσι Πάτερ Ὅσιε. 

 

Ἀνῆλθες πρὸς τὸ ὄρος τῆς θεωρίας, εἰσέδυς εἰς τὸν γνόφον τῆς ἀπαθείας, πλαξὶ δὲ τῆς καρδίας σου εἰσεδέξω, Νόμον σωτήριον, ὡς ἱερώτατος, καὶ θεράπων γνήσιος τοῦ Δεσπότου σου. 

Θεοτοκίον
Θεράπευσον τὰ τραύματα τῆς ψυχῆς μου, τὸν νοῦν μου σκοτιζόμενον ἀμελεία, Θεόνυμφε καταύγασον, ἵνα ψάλλω, οὐκ ἔστιν ἄμεμπτος ὡς σὺ Πανάμωμε, καὶ οὒκ ἔστιν ἄχραντος, πλήν σου Δέσποινα. 

 

Κάθισμα  Ἦχος πλ. δ'
Τὴν Σοφίαν καὶ Λόγον 
Ἐκ ποιμνίων προβάτων τὴν τοῦ Χριστοῦ, Ἐκκλησίαν ποιμαίνειν προχειρισθείς, ποιμὴν θεοπρόβλητος, σὺ Σπυρίδων ἀνέλαμψας, κακοδοξίας λύκους, ἐλάσας τοὶς λόγοις σου, ἐν εὐσεβείας πόα, αὐτὴν ἐκτρεφόμενος, ὅθεν ἀναμέσον, θεοφόρων Πατέρων, τὴν πίστιν ἐτράνωσας, τὴ σοφία τοῦ Πνεύματος, Ἱεράρχα μακάριε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν...
Προεόρτιον  Ἦχος ὁ αὐτὸς
Τὸ προσταχθὲν μυστικῶς 
Τῶν γενεθλίων τοῦ Χριστοῦ τὰ Προεόρτια, ἐπιτελοῦντες οἱ πιστοὶ πανηγυρίσωμεν, καὶ ἀξίως ἅπαντες προϋπαντήσωμεν, ὡς Μάγοι δωροφοροῦντες τὰς ἀρετάς, καὶ ἄδοντες τῶν Ἀγγέλων ἄσμα καινόν, τῶ ἐκ Κόρης θεόπαιδος, ἐν Βηθλεὲμ ἄνευ σπορᾶς, γεννωμένω Θεῷ ἡμῶν, ὃν δοξάζει τὰ σύμπαντα. 

 

Ὠδὴ δ' 
«Ἐλήλυθας ἐκ Παρθένου οὐ πρέσβυς οὐκ Ἄγγελος, ἀλλ' αὐτὸς ὁ Κύριος, σεσαρκωμένος καὶ ἔσωσας, ὅλον μὲ τὸν ἄνθρωπον, διὸ κραυγάζω σοί, Δόξα τὴ δυνάμει σου Κύριε». 

 

Τοὶς ἄνθραξι, τοῦ σεπτοῦ ἀναπτόμενος Πνεύματος, παθῶν εὐκατάπρηστον, ὕλην Παμμάκαρ ἐνέπρησας, κόσμον δὲ πυρσεύμασι, τῶν ἀρετῶν σου Σπυρίδων κατελάμπρυνας. 

 

Πυθομένω, ἡ νεκρὰ σοὶ φωνὴν Πάτερ δέδωκε, ποτάμια ῥεύματα, σαὶς ἐπεσχέθη προστάξεσιν, ὤφθης γὰρ μακάριε, τερατουργός, θείαν χάριν κληρωσάμενος. 

 

Νεκρώσας σου, τῆς σαρκὸς τὰς κινήσεις θεόπνευστε, νεκροὺς ἐξανέστησας, ζωοποιῶ σου προσρήματι, ὅθεν ἱκετεύω σε, τὴν νεκρωθεῖσαν ψυχήν μου Πάτερ ζώωσον. 

Θεοτοκίον
Προφήταί σου, μυστηρίου τὸ βάθος προήγγειλαν, τὸ ἀκατανόητον, μόνη γὰρ ἔτεκες Ἄχραντε, τὸν ἀπεριόριστον, σεσαρκωμένον δι' οἶκτον ἀδιήγητον. 

 

Ὠδὴ ε' 
«Ὁ φωτισμός, τῶν ἐν σκότει κειμένων, ἡ σωτηρία, τῶν ἀπεγνωσμένων Χριστὲ Σωτήρ μου, πρὸς σὲ ὀρθρίζω, Βασιλεῦ τῆς εἰρήνης, φώτισόν με τὴ ἐπιλάμψει σου, ἄλλον γὰρ ἐκτός σου, Θεὸν οὐκ ἐπίσταμαι». 

 

Ὁ ποταμὸς τῶν ἐν σοὶ χαρισμάτων, πᾶσαν ἀρδεύει Ὅσιε καρδίαν, πᾶσι δωρεῖται, ῥῶσιν πλουσίαν, πάντας πρὸς δόξαν διεγείρει τοῦ σὲ δοξάσαντος, καὶ θαυματουργίαις, παντοίαις τιμήσαντος. 

 

Σὲ βασιλεύς, ὁ ἐπίγειος μάκαρ τοῦ Βασιλέως, τοῦ ἐπουρανίου σαφῶς ἐπέγνω, γνήσιον δοῦλον, ἐκ χαρίσματος θείου πεπληρωμένον, ἓν τῶ παρείναί σε μέγαν ἰατρόν, πρὸς Θεοῦ μηνυόμενον. 

 

Τοῦ Ἀβραάμ, τὸν φιλόξενον τρόπον σὺ ἐμιμήσω, πᾶσι τῆς οἰκίας σου τὰς εἰσόδους ἀναπετάσας, καὶ τοὶς πᾶσι τὰ πάντα χρηματίσας, καὶ προμηθούμενος, τῶν ἐν περιστάσει, Σπυρίδων μακάριε. 

Θεοτοκίον
Νέον ἡμῖν, ἀπεγέννησας βρέφος τὸν πρὸ αἰώνων, Κόρη γεννηθέντα, Πατρὸς ἀνάρχου, ὃν ἐκδυσώπει, ὡς Υἱὸν καὶ Θεόν σου οἰκτειρῆσαι, τοὺς Θεοτόκον σε, Πάναγνε ψυχή, καθαρὰ καταγγέλλοντας. 

 

Ὠδὴ ς' 
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον, τῆς εὐσπλαγχνίας σου, ἐπικαλοῦμαι ἄβυσσον, Ἐκ φθορᾶς, ὁ Θεὸς μὲ ἀνάγαγε». 

 

Ὁ χρυσὸς ὡς πηλὸς σοὶ λελόγισται, τὴ ὑπὲρ χρυσὸν ἀπαθεῖα ἀστράπτοντι, καὶ πλουτισθέντι Ὅσιε, δωρεαῖς ταὶς παγχρύσοις τοῦ Πνεύματος. 

 

Καθαρῶς λειτουργῶν τῶ Δεσπότη σου, πλῆθος ἔσχες Ὅσιε, καθυπακούόν σοί, Ἀγγελικῶν Δυνάμεων, ἀοράτοις φωναὶς Ἱερώτατε. 

 

Ὁ περίδοξος πάνσοφε βίος σου, κόσμω σὲ περίδοξον, Πάτερ εἰργάσατο, διὸ τὴν θείαν μνήμην σου, γεγηθότες τελοῦμεν ὑμνούντές σε. 

Θεοτοκίον
Οὐρανῶν πλατυτέρα ἡ μήτρα σου, γέγονεν ἀπείρανδρε, Θεὸν χωρήσασα, τὸν μηδαμοῦ χωρούμενον, Παναγία Παρθένε πανύμνητε. 

 

Κοντάκιον
Ἦχος β'  Τὰ ἄνω ζητῶν 
Τῶ πόθω Χριστοῦ τρωθεὶς Ἱερώτατε, τὸν νοῦν πτερωθείς, τὴ αἴγλη τοῦ Πνεύματος, πρακτικὴ θεωρία, τὴν πρᾶξιν εὗρες θεόληπτε, θυσιαστήριον θεῖον γενόμενος, αἰτούμενος πᾶσι θείαν ἔλλαμψιν. 

Ὁ Οἶκος
Τὸν ἐκ κοιλίας ἡγιασμένον Ἱεράρχην Κυρίου, ἀνευφημήσωμεν νὺν Σπυρίδωνα, τὸν τῆς χάριτος πλάκας δεξάμενον θείας δόξης, καὶ ἐν θαύμασι περιβόητον πᾶσι, καὶ ὡς θερμὸν καὶ αὐτόπτην τῆς θείας ἑλλάμψεως, ὡς τῶν πενήτων προστάτην, καὶ τῶν ἁμαρτανόντων ψυχαγωγόν, οὗτος γὰρ θύων τῶ βήματι τοῦ Χριστοῦ, Ἱεράρχης πιστός ἀναδέδεικται, αἰτούμενος πᾶσι θείαν ἔλλαμψιν. 

 

Σ υ ν α ξ ά ρ ι ο ν
Τὴ ΙΒ' τοῦ αὐτοῦ μηνός, Μνήμη τοῦ Ὁσίου Πατρὸς ἡμῶν καὶ θαυματουργοῦ Σπυρίδωνος. 

Στίχοι
        Ὁ θαυματουργὸς κὰν τέθνηκε Σπυρίδων, 

        Τοῦ θαυματουργεῖν οὐκ ἔληξεν εἰσέτι. 

        Ἀμφὶ δωδεκάτην Σπυρίδων βίοτον λίπε τόνδε. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Συνετοῦ. 

Στίχοι
        Τὸν Συνετὸν κτείνουσι ἄφρονες ξίφει, 

        Τὸν εὐσεβῆ τιμῶντα πίστιν ἐμφρόνως. 

 

Τὴ αὐτὴ ἡμέρα, Μνήμη τοῦ Ἁγίου Πατρὸς ἡμῶν Ἀλεξάνδρου Ἀρχιεπισκόπου Ἱεροσολύμων, τοῦ Ἱερομάρτυρος. 

Στίχοι
        Ὁ Ἀλέξανδρος, εἷς ὧν τῶν θυηπόλων, 

        Ἄνευ αἵματος, εἷς ἣν καὶ τῶν Μαρτύρων. 

 

Τὴ αὐτὴ ἡμέρα, Μνήμη τῶν Ὁσίων Πατέρων ἡμῶν Ἀμωναθὰ καὶ Ἄνθου. 

Στίχοι
        Μισῶ τὰ τῆς γῆς Ἄγγελοι δέξασθέ με, 

        Aμωναθὰς ὁ θεῖος ἐκλείπων λέγει. 

        Τὸ τοῦ Προφήτου προσφόρως Δαυϊδ λέγων, 

        Ὡς ἄνθος ἀγροῦ θεῖος Ἄνθος ἐρρύη. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Ἀντίθεον πρόσταγμα παρανομοῦντος, τυράννου μετάρσιον τὴν φλόγα ἀνερρίπισε, Χριστὸς δὲ ἐφήπλωσε, θεοσεβέσι Παισί, δρόσον τὴν τοῦ Πνεύματος, ὁ ὧν εὐλογημένος καὶ ὑπερένδοξος». 

 

Μωσέως τὸ ἄπλαστον, Δαυϊδ τὸ πρᾶον, Ἰὼβ τοῦ Αὐσίτιδος τὸ ἄμεμπτον κτησάμενος, τοῦ Πνεύματος γέγονας κατοικητήριον, μέλπων ἱερώτατε, ὁ ὧν εὐλογημένος καὶ ὑπερένδοξος. 

 

Ψεκάδες τὴ κάρα σου ἐν ὥρα θέρους, οὐράνιαι στάζουσαι, τὸ μέλλον προεσήμαινον, Θεὸς γὰρ ὡς ἔφησας, τὴν θείαν μνήμην σου, Ὅσιε ἐδόξασε, πιστοὺς καθαγιάζων τὴ μεσιτεία σου. 

 

Συνόδω Πατέρων σὲ Θεὸς δοξάζει, ἐν κρίσει τοὺς λόγους σου, φυλάξαντα μακάριε, οὓς πίστει προσήγαγες, τὸν ἀλογώτατον, Ἄρειον μωραίνοντας σαφῶς, καὶ καταργοῦντας τὴν τούτου ἔνστασιν. 

Θεοτοκίον
Τὸν βότρυν ἐβλάστησας ἀρρήτω λόγῳ, Παρθένε ὡς ἄμπελος, τὸν μόνον ἀγεώργητον, οἶνον ἀναβλύζοντα πάντας εὐφραίνοντα, πάντας ἁγιάζοντα βροτούς, καὶ πᾶσαν μέθην δεινῶν ἐξαίροντα. 

 

Ὠδὴ η' 
«Κάμινος ποτέ, πυρόςεν Βαβυλώνι, τὰς ἐνεργείας διεμέριζε, τῶ θείω προστάγματι, τοὺς Χαλδαίους καταφλέγουσα, τοὺς δὲ πιστοὺς δροσίζουσα ψάλλοντας, Εὐλογεῖτε, πάντα τὰ ἔργα τὸν Κύριον». 

 

Κάμινον παθῶν, ταὶς θείαις ἑπομβρίαις, τοῦ θείου Πνεύματος κατέσβεσας, καὶ δρόσον ἐπήγασας, νοσημάτων Πάτερ καύσωνα, ἐξαίρουσαν τῶν πίστει σοί, πάντοτε προσιόντων, μάκαρ Σπυρίδων πανόλβιε. 

 

Ἄκακος εὐθύς, καὶ πρᾶος συμπαθής τε, καὶ ἀνεξίκακος γεγένησαι, ἀγάπη φιλόξενος, Ἱεράρχης ἱερώτατος, φρονήματι κοσμούμενος, Ὅσιε ὄρθοδόξω, ὅθεν σε πίστει γεραίρομεν. 

 

Πάλαι σοὶ φωνήν, ὡς ζώσα ἡ θανοῦσα, διερωτῶντι Πάτερ δέδωκεν, ὧ θαῦμα ἐξαίσιον! ὧ παράδοξον μυστήριον! ὧ χάριτος ἢς ἔτυχες! βίω κεκοσμημένος, Ἀγγελικῶ ἀξιάγαστε. 

Θεοτοκίον
Πάθη τῆς ἐμῆς, θεράπευσον καρδίας, τὴ συμπαθεῖα σου πανύμνητε, τὸν νοῦν μου εἰρήνευσον, τὴν ψυχήν μου φωταγώγησον, καὶ βαίνειν μὲ εὐόδωσον, τρίβους πρός σωτηρίους, ὅπως ἀεὶ μεγαλύνω σε. 

 

Ὠδὴ θ' 
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου ἡμῖν ἐπέφανε, τὰ ἐσκοτισμένα φωτίσαι, συναγαγεῖν τὰ ἐσκορπισμένα, Διὸ τὴν πανύμνητον, Θεοτόκον μεγαλύνομεν». 

 

Ἀνάρχου Γεννήτορος, τρανῶς Υἱὸν ἐκήρυξας, Ὁμοούσιον Πάτερ, καὶ συναϊδιον, μέσον θεοφόρων Πατέρων μεγαλυνθείς, καὶ τῶν ἀνομούντων, ἐμφράξας τὰ στόματα, Ἱεράρχα παμμακάριστε. 

 

Πολύφωτε ἥλιε, Πατέρων ἐγκαλλώπισμα, Ἱερέων τὸ κλέος, Ἀγγέλων σύσκηνε, τοὺς τὴν φωτοφόρον σου μνήμην, χαρμονικῶς, νὺν ἐπιτελοῦντας, φωτὸς καταξίωσον, ἀνεσπέρου ταὶς Πρεσβείαις σου. 

 

Τὰ θεία σκηνώματα, ἡ πύλη ἡ οὐράνιος, ἡ τῶν ἑορταζόντων τερπνὴ ὁμήγυρις, τὴν ἡγιασμένην ψυχήν σου, καὶ ἀρεταὶς καθωραϊσμένην, παμμάκαρ ἐδέξατο, ἐν φωνῇ ἀγαλλιάσεως. 

Θεοτοκίον
Τὸ μέγα μυστήριον, τῆς ὑπὲρ νοῦν λοχείας σου, καταπλήττει Ἀγγέλους θεοχαρίτωτε, θέλγει τῶν Ὁσίων τὸν δῆμον, τοὺς ἱεροὺς εὐφραίνει Πατέρας, ἐνθέως ὑμνουντάς σε, τὴν ἐλπίδα τῶν ψυχῶν ἡμῶν. 

 

Ἐξαποστειλάριον
Φῶς ἀναλλοίωτον Λόγε 
Σὲ ἐξ ἀλόγου ποίμνης, μετήγαγεν εἰς λογικήν, τὸ Πνεῦμα πνευματοφόρε, ὡς τὸν Μωσέα καὶ Δαυϊδ, ὧν ἐμιμήσω τὸ πρᾶον, Σπυρίδων φῶς οἰκουμένης. 

Ἕτερον, Ἐν Πνεύματι τῶ Ἱερῶ 
Ἐδόξασεν ἐν θαύμασι, καὶ ἓν τέρασι πλείστοις, ὁ Κύριος μακάριε, ἐν γὰρ θεία Συνόδω, Τριάδα ἀνεκήρυξας, καὶ νεκροὺς ἀνέστησας, τὸν ὄφιν χρυσοῦν εἰργάσω, ποταμοῦ δὲ τὸ ῥεῖθρον, παραδόξοις προσευχαίς, ἀνέστειλας καὶ διῆλθες. 

Θεοτοκίον
Ἐκύησας Πανάχραντε, τὸν Θεοῦ Θεὸν Λόγον, τῶ κόσμω τὴν σωτήριον, ἐκτελοῦντα πανσόφως, οἰκονομίαν ἀρίστην, διὰ τούτό σε πάντες, ὑμνολογοῦμεν ἀξίως, ὡς πρεσβεύουσαν τούτω λυτρωθῆναι ἡμᾶς νόσων, καὶ παντοίων κινδύνων. 

 

Εἰς τοὺς Αἴνους, ἱστῶμεν Στίχους δ' καὶ ψάλλομεν Στιχηρὰ Προσόμοια. 
 
Ἦχος α'
Τῶν οὐρανίων ταγμάτων 
Ἐν τῇ τοῦ Πνεύματος αἴγλη καταλαμπόμενος, τὸ ζοφερὸν καθεῖλεν, ὁ σοφὸς Ἱεράρχης, Ἀρείου τὸ ληρῶδες, ὅθεν ἁπλῶς, δογματίσας Τριάδα πιστῶς, ὑπὸ σοφῶν ἐδοξάσθη καὶ συνετῶν, καὶ τὴν σύνοδον ἐκύρωσεν. (Δίς)
 

Ταὶς οὐρανίαις ἀκτίσι περιλαμπόμενος, καὶ τὴ Χριστοῦ δυνάμει, τὰς ἰάσεις παρέχων, ψυχῶν τε καὶ σωμάτων, τῶν πίστει καὶ νύν, ἐκτελούντων τὴν μνήμην σου, θεομακάριστε Πάτερ θαυματουργέ, μὴ ἐλλίπης ὑπερεύχεσθαι. 

 

Τοῦ ἀμπελῶνος ἐργάτης διὰ τῆς πίστεως, τῶν ἐντολῶν ἐδείχθης, τοῦ Χριστοῦ θεοφόρε, διὸ τῆς Βασιλείας, τῆς ἄνω λαβών, μυστικῶς τὸ δηνάριον, ἀδιαλείπτως προσεύχου ὑπὲρ ἡμῶν, τῶν τιμώντων σὲ Σπυρίδων σοφέ. 

Δόξα... Ἦχος δ'
Ὅσιε Πάτερ, Ἱεράρχα ἀοίδιμε, ἀποστολικῆς διδασκαλίας γενόμενος ἔμπλεως, καὶ τοῦ θείου Πνεύματος καταγώγιον, δι' ἐναρέτου πολιτείας ἀναδειχθείς, τῆς Ἐκκλησίας τοὺς λύκους, διὰ δογμάτων ἀπήλασας, καὶ ὀρθόδοξον πίστιν σαφῶς τρανώσας, στῦλος ἀναδείκνυσαι, καὶ εὐσεβείας πρόμαχος, Ὅθεν καὶ θαυματουργῶν ἐν τοῖς πέρασιν, ὄφιν εἰς χρυσοῦν μετέβαλες, καὶ νεκρὰν πρὸς ἐρώτησιν ἥγειρας, Ἀλλ' ὧ Πατέρων ἀξιάγαστε, καὶ Διδασκάλων συνόμιλε, τὸν Σωτήρα πρέσβευε, τοῦ σωθῆναι τὰς ψυχάς ἡμῶν. 

Καὶ νύν...
Ἐκ παντοίων κινδύνων τοὺς δούλους σου φύλατε, εὐλογημένη Θεοτόκε, ἵνα σὲ δοξάζωμεν, τὴν ἐλπίδα τῶν ψυχῶν ἡμῶν. 

 

Δοξολογία μεγάλη καὶ Ἀπόλυσις.
 
Εἰς τὴν Λειτουργίαν
 
Τυπικά, καὶ ἀπὸ τοῦ Κανόνος, Ὠδὴ γ' καὶ ς'. 
 
Κοινωνικὸν
Εἰς μνημόσυνον αἰώνιον ἔσται Δίκαιος. Ἀλληλούια.

ΤΗ ΙΓ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῶν Ἁγίων Μαρτύρων Εὐστρατίου, Αὐξεντίου, Εὐγενίου, Μαρδαρίου, καὶ Ὀρέστου, καὶ τῆς Ἁγίας Μάρτυρος Λουκίας τῆς Παρθένου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος δ' 
Ἔδωκας σημείωσιν 
Λάμπει τὸ μνημόσυνον, τοῦ Ἀθλοφόρου σου Κύριε, Εὐστρατίου ὡς ἥλιος, λαμπρότητι κρύψαντος, ἀηττήτων λόγων, τὴν πολυθεϊαν, ὥσπερ ἀφώτιστον σκηνήν, καταργουμένην ὑπὸ τῆς πίστεως, καὶ τέσσαρας συμμαρτυρας, καὶ συμμετόχους ποιήσαντος, δι' αὐτῶν ἡμῖν δώρησαι, ἱλασμὸν ὡς Φιλάνθρωπος. 

 

Λόγοις καὶ παθήμασι, καὶ πολυτρόποις στερήσεσι, τῆς ζωῆς ἐπεδείξαντο, ἀγάπην οἱ Ἅγιοι, τὴν πρὸς σὲ τελείαν, μὴ σαλευομένην, σὺν Εὐστρατίω τῶ σοφῶ, καὶ Αὐξεντίω ἀγωνισάμενοι, Ὀρέστης καὶ Μαρδάριος, μέτ' Εὐγενίου οἱ ἔνδοξοι, ταὶς αὐτῶν σῶσον Κύριε, προσευχαὶς τὰς ψυχὰς ἡμῶν. 

 

Λύσση τοῦ παράφρονος, ὁ εὐκλεὴς μὲν Αὐξέντιος, κεφαλὴν ἀποτέμνεται, Μαρδάριος πάλιν δέ, ἐκ τῶν ἀστραγάλων, κρεμασθεὶς ἐστέφθη, ὁ δὲ Εὐγένιος τομή, χειρῶν καὶ γλώττης καθωραϊζεται, Ὀρέστης ἐν κραβάτῳ δέ, τῶ πυριστρώτω κομίζεται, ἐν καμίνῳ Εὐστράτιος, ὡς ἀμνὸς Χριστοῦ τίθεται. 

 

Ἔτερα Στιχηρὰ
Ἦχος  ὁ αὐτὸς
Ὡς γενναῖον ἐν Μάρτυσιν 
Ὡς καλῶς στρατευσάμενος, Βασιλεῖ τῶν δυνάμεων, σεαυτὸν Εὐστράτιε παραδέδωκας, ἐθελουσίως εἰς βάσανα, καὶ βίαιον θάνατον, ἐπαγόμενος χορόν, συμμαρτύρων μακάριον, μεθ' ὧν ἤθλησας, καὶ τῆς νίκης ἐδέξω τοὺς στεφάνους, σὺν αὐτοῖς καθικετεύων, ὑπὲρ ἡμῶν παναοίδιμε. 

 

Ὁ θεόφρων Εὐστράτιος, ὁ γενναῖος Αὐξέντιος, ὁ κλεινὸς Εὐγένιος καὶ Μαρδάριος, σὺν τῶ Ὀρέστη ἠρίστευσαν, ἐχθροὺς τροπωσάμενοι, καὶ ἐκλάμψαντες σαφῶς, ὡς ἀστέρες πολύφωτοι, κατεφαίδρυναν, τῶν πιστῶν τὰς καρδίας καὶ τῆς πλάνης, ἀπεδίωξαν τὸ σκότος, τὴ φωταυγεία τοῦ Πνεύματος. 

 

Τῆς Ἁγίας Λουκίας
Παρθενίαν ἀκήρατον, ἐμμελῶς ἐξασκήσασα, προσηνέχθης χαίρουσα τῶ Ποιήσαντι, ἀρνησαμένη γὰρ πρόσκαιρον, νυμφίον πανεύφημε, ἐνυμφεύθης τῶ Χριστῷ, καὶ τὸν δρόμον τελέσασα, διὰ πίστεως, καὶ φαιδροῦ μαρτυρίου νὺν παρέχεις, τοὶς τιμώσί σε Λουκία, τῶν ἰαμάτων χαρίσματα. 

Δόξα... Ἦχος πλ. β' 

Δεῦτε φιλομάρτυρες, τοὺς τοῦ Χριστοῦ Ἀθλοφόρους, ἐν ὕμνοις τιμήσωμεν Εὐστράτιον τὸν ἀήττητον Μάρτυρα, Αὐξέντιον καὶ Εὐγένιον, καὶ Μαρδάριον καὶ Ὀρέστην, τὴν πενταυγὴ τῶν Μαρτύρων χορείαν, οἳ καλῶς ἀγωνισάμενοι κατὰ τοῦ ἀοράτου ἐχθροῦ, καὶ βραβεῖα τῆς νίκης ἀναδησάμενοι, πρεσβεύουσι Χριστῷ, ὑπὲρ τῶν πίστει καὶ πόθω, τελούντων τὴν μνήμην αὐτῶν. 

Καὶ νύν... Θεοτοκίον
Οὐδεὶς προστρέχων ἐπὶ σοί, κατησχυμμένος ἀπὸ σοῦ ἐκπορεύεται, Ἁγνὴ Παρθένε Θεοτόκε, ἀλλ' αἰτεῖται τὴν χάριν, καὶ λαμβάνει τὸ δώρημα, πρὸς τὸ συμφέρον τῆς αἰτήσεως. 

Ἡ Σταυροθεοτοκίον
Τριήμερος ἀνέστης Χριστὲ 
Ἐν ξύλῳ τὴν ζωὴν ἡμῶν, ὁρῶσα ἡ Πανάμωμος, Θεοτόκος, κρεμαμένην μητρικῶς, ὠδύρετο βοῶσα, Υἱέ μου καὶ Θεέ μου, σῶσον τοὺς πίστει ἀνυμνούντάς σε. 

 

Εἰς τὸν Στίχον, Στιχηρὰ Προσόμοια. 
 
Ἦχος α' 
Τῶν οὐρανίων Ταγμάτων 
Ὁ θαυμαστὸς ἀθλοφόρος, ἡμᾶς Εὐστράτιος, σήμερον συγκαλεῖται, τὴν σεπτὴν αὐτοῦ μνήμην, τελέσαι ἐτησίως, διὸ καὶ ἡμεῖς, συνελθόντες τιμήσωμεν, ὡς ἐραστήν τοῦ Κυρίου, καὶ καρτερῶς, ὑπὲρ τῆς πίστεως ἀθλήσαντα. 

 

Στίχ. Θαυμαστὸς ὁ Θεὸς ἐν τοῖς Ἁγίοις αὐτοῦ. 

 

Δαυϊτικῶς τὴν ἀνδρείαν, καθοπλισάμενος, τὸν δεύτερον καὶ πλάνον, Γολιὰθ ἀποκτείνεις, τὴ πίστει τῆς Τριάδος, ὅθεν ἀεί, συνευφραίνη Εὐστράτιε, ἐν οὐρανοῖς μέτ' Ἀγγέλων ἐκδυσωπῶν, τὸν Σωτήρα τοῦ σωθῆναι ἡμᾶς. 

 

Στίχ. Τοὶς Ἁγίοις τοὶς ἐν τῇ γῆ αὐτοῦ ἐθαυμάστωσεν ὁ Κύριος. 

 

Ὡς ὁ θεσβίτης Ἠλίας, ζηλῶν ἐζήλωσας; προφητικῶς Κυρίω, Παντοκράτορι Μάρτυς, Εὐστράτιε θεόφρον, καὶ θράσος κενόν, τῶν ἀνόμων διήλεγξας, καταβαλῶν τῶν εἰδώλων ὡς δυνατός, τὰ βδελύγματα μακάριε. 

Δόξα... Ἦχος πλ. α' 

Τῶν τυραννούντων τὰ θράση μὴ δειλιάσαντες, μᾶλλον δὲ τοῦ Χριστοῦ τὴν πίστιν, τρανῶς κηρύξαντες, ξεσμοὺς πολλοὺς καὶ βασάνους ὑπεμείνατε, Εὐστράτιε καὶ Αὐξέντιε, Εὐγένιε καὶ Ὀρέστα, καὶ ἔνδοξε Μαρδάριε, Διὸ πρεσβεύσατε τῶ Βασιλεῖ καὶ Θεῷ, ὑπὲρ ἡμῶν τῶν πίστει, τελούντων τὴν μνήμην ὑμῶν. 

Καὶ νύν... Θεοτοκίον
Χαῖρε ἡ Πύλη τοῦ Θεοῦ, χαῖρε Πανάχραντε Παρθένε Ἁγνή, χαῖρε Δέσποινα καὶ προστασία τοῦ κόσμου, χαῖρε τεῖχος καὶ καταφυγή, καὶ σκέπη τοῦ γένους ἡμῶν. 

Ἡ Σταυροθεοτοκίον
Καθορῶσα πάλαι τὸν Ἀμνὸν ἑαυτῆς, ἡ Παρθένος Μήτηρ καὶ πανάμωμος Κόρη, Σταυρῶ ἀνυψούμενον, ἐβόα δακρύουσα, Οἴμοι Υἱέ μου! πῶς θνήσκεις, Θεὸς φύσει ὧν ἀθάνατος;

 

Ἀπολυτίκιον
Ἦχος δ'  Ταχὺ προκατάλαβε 
Οἱ Μάρτυρές σου, Κύριε, ἐν τῇ ἀθλήσει αὐτῶν, στεφάνους ἐκομίσαντο τῆς ἀφθαρσίας, ἐκ σοῦ τοῦ Θεοῦ ἡμῶν, σχόντες γὰρ τὴν ἰσχύν σου, τοὺς τυράννους καθεῖλον, ἔθραυσαν καὶ δαιμόνων, τὰ ἀνίσχυρα θράση. Αὐτῶν ταὶς ἱκεσίαις, Χριστὲ ὁ Θεός, σῶσον τὰς ψυχὰς ἡμῶν. 

Καὶ τῆς Ἁγίας
Ἦχος δ'  Κατεπλάγη Ἰωσὴφ 
Ἡ ἀμνάς σου Ἰησοῦ, κράζει μεγάλη τῇ φωνῇ, Σὲ Νυμφίε μου ποθῶ, καὶ σὲ ζητοῦσα ἀθλῶ, καὶ συσταυροῦμαι, καὶ συνθάπτομαι τῶ βαπτισμῶ σου, καὶ πάσχω διὰ σέ, ὡς βασιλεύσω σὺν σοί, καὶ θνήσκω ὑπὲρ σοῦ, ἵνα καὶ ζήσω ἐν σοί, ἀλλ' ὡς θυσίαν ἄμωμον, προσδέχου τὴν μετὰ πόθου τυθείσάν σοί. Αὐτῆς πρεσβείαις, ὡς ἐλεήμων, σῶσον τὰς ψυχὰς ἡμῶν.

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν. Οἱ Κανόνες τῆς Ὀκτωήχου, καὶ τῶν Ἁγίων. 
 

Ἰωάννου Μοναχοῦ
 

Ὠδὴ α'   Ἦχος δ' 
«Θαλάσσης, τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας, Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

 

Βραβεύων, ἐν οὐρανοῖς τὰ ἔπαθλα, τοὶς ἐπὶ γῆς ἀθληταῖς, ἀγωνοθέτης κάθηται Χριστός, δεξιὰ Παντοκράτορι, τοὶς ἀμφὶ τὸν Εὐστράτιον, θείους στεφάνους προτεινόμενος. 

 

Χορείαν μαρτυρικὴν πεντάριθμον, δεῦτε κατίδωμεν, ὑπερφυεῖ ἀστράπτουσαν φωτί, κεκτημένην ταξίαρχον, τὸν ποθητὸν Εὐστράτιον, χάριτι θεία στεφανούμενον. 

 

Τὴν ζωήν, τοῦ ἐπὶ γῆς στρατεύματος, ἀπεκδυσάμενος, τῶ ἀληθεῖ προσάγη Βασιλεῖ, τῆς ἀθλήσεως σύμβολον, παρὰ Χριστοῦ Εὐστράτιε, δι' Αὐξεντίου κομισάμενος. 

 

Ἀστέρες, ἐν οὐρανῷ τῆς πίστεως, ἀεὶ κινούμενοι, τὰς τῶν πιστῶν λαμπρύνουσι ψυχάς, φωτισμὸν ἀποστίλβοντες, οἱ περὶ τὸν Εὐστράτιον, οὓς ἐπαξίως εὐφημήσωμεν. 

Τῆς Ἁγίας
Πορφύραν, σῶν ἐξ αἱμάτων βάψασα, καὶ στολισθεῖσα φαιδρώς, περιφανῶς τὰ ἄνω κατοικεῖς, ὡς Παρθένος βασίλεια, καὶ θεϊκαὶς λαμπρότησι, Μάρτυς Λουκία κατηγλάϊσαι. 

Θεοτοκίον
Χωρίον, χωρητικὸν γεγένησαι, τῆς θείας φύσεως, θεογεννῆτορ Ἄχραντε, διό, σὲ Λουκία ποθήσασα, παρθενικῶς Ὀπίσω σου, τῶ σῶ Υἱῶ προσαπενήνεκται. 

 

Ὠδὴ γ' 
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα». 

 

Ἐλπίδι τῶν αἰκισμῶν, ὥσπερ ἀϋλου θησαυροῦ γέγονας, ὑπερφυῶς ἔμπλεως, πάσης θυμηδίας Εὐστράτιε. 

 

Σοφία Πνευματική, ὑπομονή τε πειρασμῶν ἤλεγξας, Μάρτυς Χριστοῦ Αὐξέντιε, τὴν τυραννικὴν ἀθεότητα. 

 

Ὡς κόσμος θεολαμπής, τῆς Ἐκκλησίας τῶν πιστῶν Μάρτυρες, τὰ Χριστοῦ στίγματα, περιηνθισμένοι γεγόνατε. 

 

Τὰ μέλη καρτερικῶς, ἀθλητικῆς καταφλεχθεὶς ἄνθραξιν, εἰδωλικῆς ἔσβεσας, πλάνης τὴν μανίαν Εὐστράτιε. 

Τῆς Ἁγίας
Ὡς νύμφη περικαλής, τοῦ βασιλέως καὶ Θεοῦ ἔνδοξε, Μάρτυς Λουκία εἴληφας, νὺν τῶν οὐρανῶν τὰ βασίλεια. 

Θεοτοκίον
Κυρίως καὶ ἀληθῶς, σὲ Θεοτόκον οἱ πιστοὶ σέβομεν, σὺ γὰρ Θεὸν τέτοκας, σάρκα γεγονότα Πανάμωμε. 

Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ μου ἰσχὺς Κύριε, καὶ καταφυγὴ καὶ στερέωμα».

 

Κάθισμα  Ἦχος πλ. δ'
Τὴν Σοφίαν καὶ Λόγον 
Της Τριάδος τὴ πίστει ὀχυρωθείς, ἀληθείας σφενδόνη καθοπλισθείς, τῆς πλάνης κατέβαλες, τὸ ἀλλόφυλον θράσος, καὶ τοῦ ἐχθροῦ ἁρπάσας, τῶν λόγων τὴν μάχαιραν, ἐν αὐτῇ ἀπέτεμες, τοῦ ψεύδους τὴν ἔνστασιν, ὅθεν τοὶς τροπαίοις, θριαμβεύων τῆς νίκης, τῶ σώματι τέθνηκας, τῶ δὲ πνεύματι ἔζησας, Ἀθλοφόρε Εὐστράτιε, πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἄγίαν μνήμην σου. 

Δόξα... ἕτερον  Ἦχος δ'
Ἐπεφάνης σήμερον 
Τῶν Μαρτύρων αἵμασιν, ἡ Ἐκκλησία, ἀρδευθεῖσα ἤνθησεν, ὀρθοδοξίαν τοὶς πιστοίς, ἐγκαυχωμένη καὶ λέγουσα, Κλέος Μαρτύρων ἐδείχθητε Ἅγιοι. 

Καὶ νύν... Θεοτοκίον
Τὴν θερμὴν ἀντίληψιν, τῶν ἐν ἀνάγκαις, τὴν ἡμῶν βοήθειαν, τὴν πρὸς Θεὸν καταλλαγήν, δι' ἦς φθορὰς ἐλυτρώθημεν, τὴν Θεοτόκον πιστοὶ μακαρίσωμεν. 

Ἡ Σταυροθεοτοκίον
Ἡ Ἁγνὴ καὶ ἄσπιλος, Μήτηρ σου Λόγε, μητρικῶς ἠλάλαζεν, ὀδυρομένη ἐν κλαυθμῷ, ἐν τῷ Σταυρῶ ὡς ἑώρακε, προσηλωθέντα σὲ μόνε μακρόθυμε. 

 

Ὠδὴ δ' 
«Δι' ἀγάπησιν Οἰκτίρμον τῆς σῆς εἰκόνος, ἐπὶ Σταυροῦ σου ἔστης, καὶ ἐτάκησαν ἔθνη, σὺ γὰρ εἶ φιλάνθρωπε, ἰσχύς μου καὶ ὕμνησις». 

 

Συναπεβάλου τοὶς μώλωψι τῆς σαρκός σου, τὰς ψυχικὰς κηλῖδας, τὰς βολίδας συντρίψας, τοῦ δολίου δράκοντος, τὴ πίστει Εὐστοάτιε. 

 

Ἐδοξάσθη σου τοὶς μέλεσιν Ἀθλοφόρε, ὁ βασιλεὺς τῆς δόξης, καὶ ἀρρήτου σὲ δόξης, ἐν δυνάμει ἔπλησε, τεράτων Εὐστράτιε. 

 

Τῶν ἀλιέων ζηλώσας τὴν παρρησίαν, μαρτυρικὴ σαγήνη, τῶ Δεσπότη προσάγεις, τὸν σοφὸν Εὐγένιον, ζωγρήσας Εὐστράτιε. 

 

Ὄντως ὡραῖοι οἱ πόδες τῶν Ἀθλοφόρων, τὸν δυσμενῆ πατοῦντες, καὶ Χριστῷ μελωδοῦντες, ὁδὸν μαρτυρίου σου, δραμούμεθα Δέσποτα. 

Τῆς Ἁγίας
Παρρησίαν εὐραμένη ἐν τοῖς ὑψίστοις, παρὰ Θεῷ Λουκία, τοὶς τιμώσί σε πόθω, τῶν πταισμάτων αἴτησαι, δοθῆναι τὴν ἄφεσιν. 

Θεοτοκίον
Παρθενία καὶ ἀθλήσει λελαμπρυσμένη, τῶ ἐκ Παρθένου Κόρης, ἀνατείλαντι Λόγῳ, ἄφθορος μεμνήστευσαι, Λουκία πανεύφημε. 

 

Ὠδὴ ε' 
«Σὺ Κύριέ μου φῶς, εἷς τὸν κόσμον ἐλήλυθας, φῶς ἅγιον ἐπιστρέφων, ἐκ ζοφώδους ἀγνοίας, τοὺς πίστει ἀνυμνούντάς σε». 

 

Σὺ οἰὰ πὲρ ἀστήρ, ἑωσφόρος ἀνέτειλας, ἐν φάλαγγι τῶν Μαρτύρων, τηλαυγῶς διαπρέπων, ἀοίδιμε Εὐστράτιε. 

 

Σὲ φέγγει κατιδῶν, νοητῶ διαλάμποντα, Μαρδάριος ὁ θεόφρων, ὡς ποιμένι ἀρνίον, προστρέχει σοὶ Εὐστράτιε. 

 

Σὺ πάντα τὰ τερπνά, ἑλογίσω ὡς σκύβαλα, Εὐγένιε ἐκνικήσας, τοὺς τῆς φύσεως νόμους, τῶ φίλτρω τῆς ἀθλήσεως. 

Τῆς Ἁγίας
Σοῦ μόνου καλλοναίς, ὦς παρθένος ἐνήδομαι, σὲ Κύριε ἀγαπῶσα, σφαγιάζομαι ξίφει, Λουκία ἀνεκραύγαζεν. 

 

Ὦ κλῆρος ἀγαθός! ὧ μερὶς ἡ θεόσδοτος! ὧ γύναιον τὴ καλλίστη, συμβουλὴ ἐκνικῆσαν, τὴν πλάνην τῆς Προμήτορος. 

Θεοτοκίον
Νοὺς βρότειος τὴν σήν, ὑπὲρ ἔννοιαν σύλληψιν, οὗ δύναται ἐννοῆσαι, Μητροπάρθενε Κόρη, Θεὸν γὰρ ἀπεκύησας. 

 

Ὠδὴ ς' 
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

 

Χριστὸς μοί, ἀντὶ πάντων ἐστὶν ὁ Μαρδάριος, διαπρυσίως ἐβόα, καὶ πατρὶς καὶ σέβας καὶ ὄνομα, ὑπὸ σοῦ γάρ, τοῦτο ἐξεπαιδεύθη Εὐστράτιε. 

 

Τοὺς πόδας, τρυπηθεὶς ἀνηρτήθης τῆς ἄντυγος, πεπυρωμένος ἐφλέχθης, ὀβελίσκοις δὲ τὰ μετάφρενα, τὸ δὲ πνεῦμα, τῶ Δεσπότη παρέθου Μαρδάριε. 

 

Ἡ γλῶσσα, ἐκκοπεῖσα τῶν ὕμνων οὐ παύεται, αἱ δὲ τμηθείσαί σου χεῖρες, πρὸς Θεὸν Εὐγένιε αἴρονται, σωτηρίαν, τοὶς ὑμνοῦσιν αἰτοῦσαι τὴν μνήμην σου. 

Τῆς Ἁγίας
Τίμιος, ἐναντίον Κυρίου ὁ θάνατος, ὁ σὸς γεγένηται Μάρτυς, τοῦ γὰρ ζὴν προέκρινας τὸ τεθνάναι, ἵνα ζώντα, τὸν Χριστὸν ἐν σοὶ ἔξεις Λουκία σεμνή. 

Θεοτοκίον
Ἰσχὺν σε, εὐραμένη Παρθένε καὶ στήριγμα, ἡ Ἀθληφόρος αἰκίσεις, καρτερώτατα φέρει καὶ χαίρουσα, σοῦ ὀπίσω, τῶ τῶν ὅλων Δεσπότη προσάγεται. 

Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι».

 

Κοντάκιον  Ἦχος β'
Τὴν ἐν πρεσβείαις 
Φωστὴρ ἐφάνης λαμπρότατος τοὶς ἓν σκότει, τῆς ἀγνωσίας καθημένοις, Ἀθλοφόρε, πίστιν ὡς δόρυ δὲ περιθέμενος, τῶν δυσμενῶν τὰ θράση, οὐκ ἑπτοήθης Εὐστράτιε, Ῥητόρων ὑπάρχων εὐγλωττότερος. 

Ὁ Οἶκος
Τὸ ζοφερὸν Χριστὲ τῆς ψυχῆς μου διασκέδασον, ὅπως ἀνυμνήσω λαμπρῶς χορὸν Μαρτύρων πεντάριθμον, Αὐξέντιον, τὸν ἐν αὐξήσει θεϊκῆς πολιτείας ἀνατραφέντα, καὶ τὸν σοφὸν καὶ γενναῖον ἐν τοῖς ἄθλοις Εὐγένιον, σὺν τούτοις καὶ τὸν Ὀρέστην, τὸν τοὶς θείοις διαιτώμενον ὄρεσι, Μαρδάριον τὸν ἁπλούστατον, οὗ ὑπῆρξεν Εὐστράτιος καθηγητής, Ῥητόρων ὑπάρχων εὐγλωττότερος. 

 

Σ υ ν α ξ ά ρ ι ο ν
Τὴ ΙΓ' τοῦ αὐτοῦ μηνός, Ἄθλησις τῶν Ἁγίων ἐνδόξων τοῦ Χριστοῦ Μαρτύρων, Εὐστρατίου, Αὐξεντίου, Εὐγενίου, Μαρδαρίου καὶ Ὀρέστου. 

Στίχοι
        Τὸν Εὐστράτιον καὶ συνάθλους δὶς δύω, 

        Ἅπαξ δύω κτείνουσι πύρ τε καὶ ξίφος. 

        Τούς γε σὺν Εὐστρατίω δεκάτη τρίτη ἔκτανεν ἄορ. 

 

Τὴ αὐτὴ ἡμέρα, Μνήμη τῆς Ἁγίας Μάρτυρος Λουκίας τῆς Παρθένου. 

Στίχοι
        Ὡς Παρθένος μέν, ἐν στέφος ἡ Λουκία. 

        Ὡς δ' ἐκ ξίφους καὶ Μάρτυς, ἄλλο λαμβάνει. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Ἀρσενίου τοῦ ἐν τῷ Λάτρω. 

 

Ὁ Ὅσιος Ἄρης ἐν εἰρήνῃ τελειοῦται, Μνήμη τοῦ Ἁγίου νέου ἱερομάρτυρος Γαβριὴλ ἀρχιεπισκόπου Σερβίας, τοῦ ἐν Προύσῃ μαρτυρήσαντος κατὰ τὸ 1659. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον, Εὐλογημένος εἶ, ἐν τῷ ναῶ τῆς δόξης σου Κύριε». 

 

Ἀμετάθετον, τὸ τῆς ὁμολογίας φρόνημα, ἔχων ἐν Τριάδι, σέβειν ἕνα Θεόν, τῶν βασάνων κατεφρόνησας, Εὐλογημένος εἶ, ὁ Θεός μου κραυγάζων καὶ Κύριος. 

 

Ὡς μακάριος, ἐν τῇ ἀμώμω ὤφθης ὁδῷ, γόνυ εὐγνωμόνως κλῖνας τῶ Λυτρωτή, τὴν ψυχήν σου παραθέμενος, Δεσποτικαὶς χερσίν, εὐωδέστατον θῦμα Αὐξέντιε. 

 

Συστρατιώτης, συνοδοιπόρος καὶ συνδέσμιος, σύμφρων, Εὐστρατίω τε καὶ συναθλητής, ὁ Ὀρέστης ἀναδέδεικται, συγκληρονόμος τε, τῆς Χριστοῦ Βασιλείας ἐπάξιος. 

 

Ὁ δι' ὀρνέου, τῶ Ἡλιοῦ τροφὴν προσνέμων Θεός, οὗτος τὴν σεπτήν σου κάραν θαυματουργῶν, τοὶς ποθοῦσιν ἀπεκάλυψεν, ὡς πολυπόθητον πανδαισίαν τῶ κόσμω Αὐξέντιε. 

Τῆς Ἁγίας
Πυρὶ τῶ θείω φλεγομένη πυρὸς οὐκ ἐφρόντισας, ὅθεν ἑπομβρίζεις πάντοτε τοὶς πιστοίς, ἰαμάτων θεία νάματα, παθῶν ἐπήρειαν, Ἀθληφόρε Λουκία ξηραίνουσα. 

Θεοτοκίον
Παρθενομῆτορ, ὡς καθαρὰν σὲ καὶ ἀδιάφθορον, Λόγος καθαρὸς ἠγάπησε καὶ ἐκ σοῦ, ἀνεπλάσατο σαρκούμενος, ὅλον τὸν ἄνθρωπον, ὁ Λουκίαν δοξάσας τοὶς θαύμασιν. 

 

Ὠδὴ η' 
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

 

Χείλη ἐκπετάσας καθαρά, τὸ θεῖον εἵλκυσας, Πνεῦμα Εὐστράτιε, καὶ ψυχοφθόρων μὲν ἤλεγξας, σεβασμάτων τὴν ἀσθένειαν, τὸν ἐν Τριάδι δὲ Θεόν, σέβειν ἐβόησας, Εὐλογεῖτε, πάντα τὰ ἔργα Κυρίου τὸν Κύριον. 

 

Τὴν σὴν καρτερίαν οὐκ εἰδώς, τὴ τῆς φλογώσεως, θέα ὁ Τύραννος, πτοεῖν Εὐστράτιε ὤετο, τὸ ἀήττητόν σου φρόνημα, ἢς καταπτύσας, τοὶς λαοὶς χαίρων ἐκραύγαζες, Εὐλογεῖτε, πάντα τὰ ἔργα, Κυρίου τὸν Κύριον. 

 

Σοφαὶς ὑποθήκαις νευρωθείς, ταὶς σαὶς τὸ φρόνημα, Μάρτυς Εὐστράτιε, ἐπὶ τὸν κράβατον ἤλατο, ὁ ἀήττητος Ὀρέστης βοῶν, τοὺς καθαιρέτας τῆς φλογὸς Παίδας μιμούμενος, Εὐλογεῖτε, πάντα τὰ ἔργα Κυρίου τὸν Κύριον. 

 

Ἡ πλωσας τὸ σῶμα καρτερῶς, Ὀρέστα ἔνδοξε, σὺ ἐπὶ κλίνης πυρός, συγκατελέχθης δὲ Μάρτυσιν, ἐν Χριστῷ ἀγαλλιώμενος, ἐπανεπαύσω δὲ σκηναίς, ταὶς οὐρανίαις βοῶν, Εὐλογεῖτε, πάντα τὰ ἔργα Κυρίου τὸν Κύριον. 

Τῆς Ἁγίας
Ἠμαύρωσας κόρας δυσσεβῶν, καὶ νοῦν ἀλάστορα, καὶ ὑπερήφανον, Λουκία πάνσεμνε πόνοις σου, εὐκλεέσιν ἐταπείνωσας, καὶ ἀνυψώθης πρὸς Θεόν, ἐν πίστει ψάλλουσα, Εὐλογεῖτε, πάντα τὰ ἔργα Κυρίου τὸν Κύριον. 

Θεοτοκίον
Ὤφθης ὑπερτέρα οὐρανῶν, Θεὸν οὐράνιον, ἀποκυήσασα, τὸν οὐρανώσαντα Πάναγνε, γηγενῶν ὅλον τὸ φύραμα, καὶ τῆς Λουκίας τὴν σεπτήν, μνήμην φαιδρύναντα, ὧ βοῶμεν, Πάντα τὰ ἔργα ὑμνεῖτε τὸν Κύριον. 

Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον».

 

Ὠδὴ θ' 
«Λίθος ἀχειρότμητος ὅρους, ἓξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας, τὰς διεστώσας φύσεις, διὸ ἐπαγαλλόμενοι, σὲ Θεοτοκε μεγαλύνομεν». 

 

Θείων μετασχεῖν μυστηρίων, ἐπιποθήσας Ἀθλοφόρε, καὶ θεοφανείας τηλαυγοῦς, κατηξιώθης μάκαρ Εὐστράτιε, πρὸς οὐρανοὺς καλούσης σε, τῶ ποθουμένω ὁμιλῆσαι Χριστῷ. 

 

Τῶ θείω βαλλόμενος πόθω, πρὸς τὴν ἐντεῦθεν ἐκδημίαν, καὶ τὰς τῶν τυράννων θωπείας, σφοδρῶς ἐλέγξας, Μάκαρ Εὐστράτιε, πρὸς τὸ βραβεῖον ἔσπευσας, ἀθλητικῶς τῆς ἄνω κλήσεως. 

 

Σφόδρα γεγηθως ἀθλοφόρε, τὴ χαρμοσύνω ἀποφάσει, τῆς τυραννικῆς παροινίας, τὸν ἀθλοθέτην σου ἐμεγάλυνες, ὑμνολογῶν Εὐστράτιε, τὸν τοῦ θανάτου, καταλύτην Χριστόν. 

 

Δεῦτε φιλομάρτυρες πάντες, τοὺς τῆς ἀπάτης καθαιρέτας, ἱεροῖς Εὐγένιον ὕμνοις, σοφὸν Ὀρέστην τε καὶ Μαρδάριον, καὶ σὺν αὐτοῖς Αὐξέντιον, σὺν Εὐστρατίω μακαρίσωμεν. 

Τῆς Ἁγίας
Ὡς περικαλὴς καὶ ὡραία, καὶ περιδέξιος παρθένος, τῶ περικαλεῖ καὶ ὡραίω, καὶ ἐκ Παρθένου σεσαρκωμένω Χριστῷ, στεφανηφόρος ἔνδοξε, Μάρτυς Λουκία νὺν παρίστασαι. 

Θεοτοκίον 

Φῶς ἡμῖν ἀνέτειλας μήτρας, ἐξ ἀπειράνδρου σου Παρθένε, οὗ ταὶς φρυκτωρίαις ἐνθέως, καταυγασθεῖσα φῶς ἐχρημάτισεν, ἡ τῆς χαρᾶς ἐπώνυμος, Θεοκυῆτορ Μητροπάρθενε. 

Ὁ Εἱρμὸς 

«Λίθος ἀχειρότμητος ὅρους, ἓξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας, τὰς διεστώσας φύσεις, διὸ ἐπαγαλλόμενοι, σὲ Θεοτοκε μεγαλύνομεν».

 

Ἐξαποστειλάριον
Γυναῖκες ἀκουτίσθητε 
Τὸν ῥήτορα Εὐστράτιον, ἐν ὕμνοις εὐφημήσωμεν, Αὐξέντιόν τε σὺν τούτω, Μαρδάριον καὶ Ὀρέστην, καὶ τὸν σοφὸν Εὐγένιον, ὑπὲρ Χριστοῦ ἀθλήσαντας, καὶ ἐκτενῶς πρεσβεύοντας, ὑπὲρ ἡμῶν τῶν ὑμνούντων, τὴν ἱερὰν αὐτῶν Μνήμην. 

Θεοτοκίον
Σοφίαν ἐνυπόστατον, καὶ Λόγον ὑπερούσιον, καὶ ἰατρὸν τῶν ἁπάντων, Χριστὸν τεκοῦσα Παρθένε, τα ἕλκη καὶ τὰ τραύματα, τῆς ψυχῆς μου θεράπευσον, τὰ χαλεπα καὶ χρόνια, καὶ τῆς καρδίας μου παῦσον, τὰς ἀπρεπεῖς ἐνθυμήσεις. 

 

Εἰς τοὺς Αἴνους, ἱστῶμεν Στίχ. δ' καὶ ψάλλομεν Στιχηρὰ ἰδιόμελα. 
 
Ἦχος α'  Βύζαντος
Τὴν πεντάριθμον χορείαν, τῶν Ἁγίων εὐφημήσωμεν λαοί, τὸν Σωτήρα ἀνυμνοῦντες Χριστόν, Εὐστράτιον τὸν καρτερόψυχον καὶ στερρὸν Ἀθλοφόρον, σὺν αὐτῷ Αὐξέντιον, Εὐγένιον, Μαρδάριον καὶ Ὀρέστην, οὗτοι γὰρ ὑπὲρ τῆς πίστεως ἀθλοῦντες, τὰς τρικυμίας κατεπάτησαν ἐχθρῶν, καὶ τῶ Σωτήρι πρεσβεύουσιν, ἱλασμὸν καὶ ἄφεσιν ἁμαρτιῶν, δωρηθῆναι τοὶς ἐν πίστει ἐκτελοῦσι, τὴν μνήμην αὐτῶν. 

Ἦχος γ'  Γερμανοῦ
Ῥητορικοὶς ἔπεσιν ὁ Χριστοῦ στρατιώτης, τοὺς ἀνόμους κατέπληξεν, ἀθλητικοὶς στίγμασι, τοῦ ἐχθροῦ τὰς δυνάμεις ἀνδρικῶς ἐτροπώσατο, Εὐστράτιος ὁ ἔνδοξος, καὶ στερρὸς Ἀθλοφόρος, ὁ τὴν στενὴν καὶ τεθλιμμένην βαδίσας ὁδόν, καὶ εἰς γὴν καταντήσας τῆς αἰωνίου ζωῆς, εἰς ἣν καὶ δυσωπεῖ τῶ Χριστῷ, δωρηθῆναι ἡμῖν τὸ μέγα ἔλεος. 

Ὁ αὐτός, τοῦ αὐτοῦ
Τὸν ἓν τὴ θεία σοφία ἀναφανέντα φιλόσοφον, καὶ ἐν τῷ κάλλει τῶν λόγων ἀποδειχθέντα ῥήτορα, τὸν ἐν Μάρτυσιν μέγαν Εὐστράτιον, ἀθλητικοὶς ἐγκωμίοις εὐφημήσωμεν, συνασπισμὸν γὰρ οὗτος ὁ Χριστοῦ στρατιώτης εὐσεβῆ συστησάμενος, ἐν καιρῷ τῶν πολέμων, τὰ τῶν ἀγώνων ἄθλα διαταττόμενος, τοῦ ἐχθροῦ ἀφαρπάσας τὴν μάχαιραν, ἐν αὐτῇ τοῦτον κατέτρωσε, πρὸς ὃν βοήσωμεν, Μαρτύρων ἄριστε, σὺν τοὶς συνάθλοις σου, πρέσβευε Χριστῷ τῶ Θεῷ, ὑπὲρ τῶν πίστει τελούντων, τὴν πάνσεπτον μνήμην σου. 

Ἦχος δ' 

Ἰωάννου Μοναχοῦ Στεφανούσθωσαν παρ' ἡμῶν ἐγκωμίοις, οἱ καλλίνικοι τῆς ἀληθείας μάρτυρες, Εὐστράτιος, ὁ τῆς Ἑλλήνων μυθοπλασίας στηλιτευτής, καὶ τῆς Χριστιανῶν θεοσοφίας κῆρυξ, Αὐξέντιος, ὁ σοφία λόγων, καὶ ὑπομονὴ ἔργων, τυραννικὴν ἐλέγξας ἀθεότητα, Πρὸς τούτοις, Εὐγένιος ὁ Θεῷ εὔχρηστος, καὶ τυράννοις ἄχρηστος, διὰ τὴν σωτήριον ὁμολογίαν, καὶ Ὀρέστης, ὁ ἀθλητὴς καὶ θαυμαστός, τοῦ Βασιλέως τῶν ὅλων στρατιώτης, μεθ' ὧν καὶ Μαρδάριος, ὁ περιστερὰς ἀκεραιότερος, τόν φρόνιμον αἰσχύνας ὄφιν, διὰ τῆς χάριτος Χριστοῦ τοῦ Θεοῦ, καὶ Σωτῆρος τῶν ψυχῶν ἡμῶν. 

Δόξα... Ἦχος δ'  Ἰκασίας
Τὴν πεντάχορδον λύραν, καὶ πεντάφωτον λυχνίαν, τῆς τοῦ Θεοῦ Ἐκκλησίας, τοὺς θεοφόρους Μάρτυρας, φερωνύμως ὑμνήσωμεν, καὶ εὐσεβῶς ἐγκωμιάσωμεν, Χαίροις, ὁ καλῶς ὑπὸ Θεοῦ στρατευθείς, ἐν τῇ ἐπουρανίω στρατιά, καὶ τῶ στρατολογήσαντι ἀρέσας, ὁ ἐν ῥήτορσι ῥήτωρ, Εὐστράτιε θεόσοφε, Χαίροις, ὁ τὸ τάλαντον, τὸ ἐκ Θεοῦ σοὶ πιστευθέν, ἐπαυξήσας εἰς πλῆθος, Αὐξέντιε Μακάριε, Χαίροις, ὁ τερπνότατος ὄρπηξ, τῆς θεϊκῆς εὐγενείας, Εὐγένιε θεόφρον, Χαίροις, ὁ ὡραῖος τὴ μορφή, τὴ δὲ γνώμη ὑπέρκαλος, καὶ ἀμφοτεροδέξιος, ὁ ἐν τοῖς ὄρεσιν ἐνδιαιτώμενος ὅλος, πανόλβιε Ὀρέστα, Χαίροις, ὁ στίλβων καὶ διαυγὴς μαργαρίτης, ὁ τάς βασάνους τὰς πικράς, χαρμονικῶς ὑπομεῖνας, Μαρδάριε ἀήττητε, Χαίροις, ὁ ἰσάριθμος χορὸς τῶν φρονίμων Παρθένων, οὓς καθικετεύομεν, πάσης ὀργῆς καὶ θλίψεως λυτρώσασθαι, καὶ τῆς ἀφράστου ὑμῶν δόξης, συμμετόχους ποιῆσαι, τοὺς τὴν ἐτήσιον ὑμῶν, μνήμην γεραίροντας. 

Καὶ νύν... Θεοτοκίον
Ἔδωκας σημείωσιν 
Κριτὴν δικαιότατον, ἐπεγνωκῶς σὲ κυήσασαν, τὸν ἀσώτως βιώσαντα, δυσωπῶ Πανάχραντε, κατακεκριμένον, καὶ ἠπορημένον, ἐν τῇ μελλούσn φοβερά, κρίσει Παρθένε, μὴ κατακρίναί με, συντάξαι δὲ τοὶς μέλλουσιν, ἐκ δεξιῶν τούτου ἵστασθαι, ἐκλεκτοὶς διὰ ἔλεος, καὶ πολλὴν ἀγαθότητα. 

Ἡ Σταυροθεοτοκίον
Νεκρούμενον βλέπουσα, Χριστὸν ἡ Πάναγνος Δέσποινα, καὶ νεκροῦντα τὸν δόλιον, ὡς Δεσπότην κλαίουσα, ὕμνει τὸν ἐκ σπλάγχνων, αὐτῆς προελθόντα, καὶ τὸ μακρόθυμον αὐτοῦ, ἀποθαυμάζουσα ἀνεκραύγαζε, Τέκνον μου ποθεινότατον, μὴ ἐπιλάθn τῆς δούλης σου, μὴ βραδύνης φιλάνθρωπε, τὸ ἐμὸν καταθύμιον. 

 

Εἰς τὸν Στίχον, Στιχηρὰ τῆς Ὀκτωήχου. 
 
Δόξα... Ἦχος δ'  Ἰκασίας
Ὑπὲρ τὴν τῶν Ἑλλήνων παιδείαν, τὴν τῶν Ἀποστόλων σοφίαν προέκριναν οἱ ἅγιοι Μάρτυρες, τὰς βίβλους τῶν ῥητόρων καταλείψαντες, καὶ ταὶς τῶν ἀλιέων ἐνδιαπρέψαντες, ἐκεῖ μὲν γὰρ εὐγλωττία ῥημάτων, ἐν δὲ ταὶς τῶν ἀγραμμάτων θεηγορίαις, τὴν τῆς Τριάδος ἐδιδάσκοντο θεολογίαν, ἐν ἢ πρεσβεύουσιν ἐν εἰρήνn, φυλαχθῆναι τάς ψυχὰς ἡμῶν. 

Καὶ νύν... Θεοτοκίον
Ὡς γενναῖον ἐν Μάρτυσιν 
Καὶ ψυχὴν σὺν τῶ σώματι, καὶ καρδίαν καὶ ἔννοιαν, σοὶ τὴ Θεομήτορι προσανέθηκα, τὴ μὲν τὰ πρόσφορα αἴτησαι, τοῦ δὲ τὰ σκιρτήματα, ἀπονέκρωσον, τὴν δέ, φωταγώγησον Δέσποινα, τῆς ἐννοίας δέ, τὰς ἀτάκτους κινήσεις ἀοράτως, καταπράϋνον καὶ στῆσον, τῶν ἐγκλημάτων τὸν τάραχον. 

Ἡ Σταυροθεοτοκίον
Ἐν Σταυρῷ σὲ ὡς ἔβλεψε, τανυσθέντα ἡ Πάνσεμνος, ἀπειράνδρως Κύριε ὃν γεγέννηκεν, αἱματοφύρτοις ἐκπλύνασα, δακρύοις τὸ πρόσωπον, κέκραγεν ὀδυνηρῶς, Τὶ τὸ ξένον μυστήριον, ὁ κοσμήσας πρίν, οὐρανὸν τοὶς φωστήρσι, πῶς ἀκόσμως, νὺν ἐμπέπαρσαι τῶ ξύλω, ἄμορφος ἄπνους μακρόθυμε;

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΙΔ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῶν Ἁγίων Μαρτύρων, Θύρσου, Λευκίου, Καλλινίκου, Φιλήμονος, Ἀπολλωνίου, Ἀρριανοῦ καὶ τῶν σὺν αὐτῷ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, Στιχηρὰ Προσόμοια. 
 
Ἦχος δ' 
Ὡς γενναῖον ἐν Μάρτυσιν 
Θυρεῶ εὐσεβείας σε, θωρακίσας ὁ Κύριος, δυνατὸν εἰργάσατο πρὸς παράταξιν, τοῦ δυσμενοῦς ἐξερχόμενον, Θύρσε παναοίδιμε, ὃν τὴ λόγχη τῆς ἐν σοί, καρτερίας κατέαξας, καὶ ἠφάνισας, τὰς αὐτοῦ μυριάδας, καὶ τῆς νίκης, τοὺς στεφάνους ἀνεδήσω, Μεγαλομάρτυς πολύαθλε. 

 

Τῆς ψυχῆς τὴν λευκότητα, τῶ ὡραίω τοῦ σώματος, τῆς ὁμολογίας τε καθαρότητι, Μάρτυς ὑπέφηνας Λεύκιε, διὸ φερωνύμως σε, κλήσει ἔνδοξε Χριστός, ἐπὶ γῆς κατελάμπρυνεν, ὃν ἱκέτευε, ἐκ φθορᾶς καὶ κινδύνων λυτρωθῆναι, τοὺς ἐν πίστει ἐκτελοῦντας, τὴν ἀεισέβαστον μνήμην σου. 

 

Καλλινίκως διήνυσας, τοὺς ἀγῶνας Καλλίνικε, προκληθεὶς ὁ ἔμελλες ἔργοις ἔσεσθαι, καὶ ἐκμιμούμενος Λεύκιον, ψυχὴν κατελεύκανας, ταὶς τῶν ἄθλων καλλοναίς, καὶ βασάνων λευκότητι, καὶ τὴν ἄθεον, ἐστηλίτευσας γνώμην τῶν ἀνόμων, καὶ τὸν ζόφον τῆς ἀπάτης, θεία δυνάμει ἐμείωσας. 

 

Ἔτερα Στιχηρὰ Προσόμοια
 
Ἦχος ὁ αὐτὸς
Ἔδωκας σημείωσιν 
Θύρσος ὁ θαυμάσιος, καὶ ὁ θεόφρων Καλλίνικος, καὶ ὁ ἔνδοξος Λεύκιος, Τριάδα τὴν ἄκτιστον, καθομολογοῦντες, πόνους βαρυτάτους, καὶ ἀνενδότους αἰκισμούς, ἀνδρειοτάτη γνώμη ὑπέμειναν, καὶ νίκης τὸ διάδημα, ὡς νικηφόροι ἀπέλαβον, συμπολῖται γενόμενοι, τῶν ἀϋλων δυνάμεων. 

 

Φιλήμων ὁ μέγιστος, Ἀρριανὸς ὁ πανόλβιος, ὁ σοφὸς Ἀπολλώνιος, αἱμάτων τοὶς ῥεύμασι, τῆς πολυθεϊας, ἔσβεσαν τὴν φλόγα, πᾶσαν κατήρδευσαν τὴν γήν, θεογνωσίας τοὶς θείοις ῥεύμασι, καὶ ὄμβροις τῶν ἰάσεων, τῶν παθημάτων ξηραίνουσι, ποταμοὺς θεία χάριτι, οἱ Καλλίνικοι Μάρτυρες. 

 

Ἄνθη ὡραιότατα, ἐν τῷ λειμώνι ἐξήνθησαν, τῶν Μαρτύρων οἱ ἔνδοξοι, τοῦ Πνεύματος πέμποντες, θείαν εὐωδίαν, καὶ τὰς διανοίας, εὐωδιάζοντες πιστῶς, τῶν ἐτησίαις μνήμαις τιμώντων αὐτῶν, τοὺς ἄθλους, τὰ παλαίσματα, τὴν μακαρίαν τελείωσιν, δι' ἦς φῶς τὸ ἀνέσπερον, κατοικοῦσι γηθόμενοι. 

Δόξα... Καὶ νύν... Θεοτοκίον 

Σὲ τὸ καθαρώτατον, τοῦ Βασιλέως παλάτιον, δυσωπῶ Πολυϋμνητε, τὸν νοῦν μου καθάρισον, τὸν ἐσπιλωμένον, πάσαις ἁμαρτίαις, καὶ καταγώγιον τερπνόν, τῆς ὑπερθέου Τριάδος ποίησον, ὅπως τὴν δυναστείαν σου, καὶ τὸ ἀμέτρητον ἔλεος, μεγαλύνω σωζόμενος, ὁ ἀχρεῖος οἰκέτης σου. 

Ἡ Σταυροθεοτοκίον
Σταυρούμενον βλέπουσα, καὶ τὴν πλευρὰν ὀρυττόμενον, ὑπὸ λόγχης ἡ Πάναγνος, Χριστὸν τὸν φιλάνθρωπον, ἔκλαιε βοῶσα, τὶ τοῦτο Υἱέ μου; τὶ σοὶ ἀχάριστος λαός, ἀνταποδίδωσιν ὧν πεποίηκας, καλῶν αὐτοῖς καὶ σπεύδεις με, ἀτεκνωθῆναι παμφίλτατε; καταπλήττομαι Εὔσπλαγχνε, σὴν ἑκούσιον σταύρωσιν. 

 

Καὶ τὰ λοιπὰ τοῦ Ἑσπερινοῦ, καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Οἱ Κανόνες τῆς Ὀκτωήχου καὶ τῶν Ἁγίων. 
 

Θεοφάνους 

 

Ὠδὴ α'  Ἦχος πλ. β' 
«Ὡς ἐν ἠπείρῳ πεζεύσας ὁ Ἰσραήλ, ἐν ἀβύσσῳ ἴχνεσι, τὸν διώκτην Φαραώ, καθορῶν ποντούμενον, Θεῷ ἐπινίκιον ὠδὴν ἐβόα ἄσωμεν». 

 

Μαρτυρικαὶς ἀγλαϊαις τῶ θεϊκῶ, θρόνω παριστάμενοι, καὶ ταὶς θείαις ἀστραπαίς, Ἀθληταὶ λαμπόμενοι ἡμᾶς, τοὺς ὑμνοῦντας τὴν ὑμῶν μνήμην φωτίσατε. 

 

Κάλλος τὸ θεῖον ποθοῦντες, βίου τερπνά, εἰς οὐδὲν ἡγήσασθε, Ἀθλοφόροι τοῦ Χριστοῦ, καὶ θανόντες σώματι ζωήν, ἀτελεύτητον εὐρεῖν κατηξιώθητε. 

 

Τῆς ἀθεϊας τὴν πλάνην θεοπρεπῶς, ἀθλοφόροι Μάρτυρες, στηλιτεύσαντες πολλῶν, πόνων ὑπεμείνατε πυράν, καὶ τὴν ἄπονον ζωὴν νὺν ἀπειλήφατε. 

 

Ταὶς ὑπερφώτοις ἀκτίσι τοῦ παντουργοῦ, ἑλλαμφθεὶς σὺ Πνεύματος, ἀθεϊας τὸ βαθύ, σκότος ἐξηφάνισας Χριστοῦ, ἀθλοφόρε θαυμαστέ, Θύρσε μακάριε. 

Θεοτοκίον 

Τὸν ἀπερίγραπτον Λόγον περιγραπτόν, γεγονότα σώματι, ἀπεκύησας Ἁγνὴ ὃν δυσώπει ῥύσασθαι φθοράς, καὶ παθῶν ἐπαγωγῆς, τοὺς σὲ δοξάζοντας. 

 

Ὠδὴ γ' 
«Οὐκ ἔστιν ἅγιος ὡς σύ, Κύριε ὁ Θεός μου, ὁ ὑψώσας τὸ κέρας, τῶν πιστῶν σου Ἀγαθέ, καὶ στερεώσας ἡμᾶς, ἐν τῇ πέτρα τῆς ὁμολογίας σου». 

 

Τὸ σῶμα ξέοντες δεινῶς, οἱ τοῦ σκότους προστάται, λογισμοῦ σου τὸν τόκον, οὐκ ἐχαύνωσαν στοργή, τὴ θεϊκὴ δυνατῶς, ἐν ἀγάπῃ, Θύρσε κρατυνόμενον. 

 

Ὑπῆρξε Μάρτυς θαυμαστή, ἡ ἀθρόα σου ὄντως, πρὸς τὸν Κύριον πίστις! δι' ἦς ἤσχυνας ἐχθρῶν, κακοπιστίαν βοῶν, ὧ Φιλῆμον, Δοῦλος Χριστοῦ πέφυκα. 

 

Πρὸς πάλην Μάρτυς τοῦ ἐχθροῦ, θαρσαλέως ἐξῆλθες, οὐκ ἀσπίδα, οὐ δόρυ, ἀλλὰ πίστιν ἀρραγῆ, ἐνθέως θωρακισθείς, καὶ ἀνδρείως, τοῦτον κατηδάφισας. 

 

Ἐφέσει θεία κρατυνθείς, τὴν θεογενεσίαν, οὐρανόθεν κομίζη, δι' ὕδατος μυστικῶς, Φιλῆμον Μάρτυς Χριστοῦ, πρὸς ἀγῶνας, θείους δυναμούσάν σε. 

Θεοτοκίον
Ἐν δύο φύσεσιν ὁ εἷς, τῆς Ἁγίας Τριάδος, ἐξ ἀγνῶν σου αἱμάτων, σαρκωθεὶς θεοπρεπῶς, προῆλθε τοὺς ἐξ Ἀδάμ, διασώζων, Πάναγνε χρηστότητι. 

Ὁ Εἱρμὸς 

«Οὐκ ἔστιν ἅγιος ὡς σύ, Κύριε ὁ Θεός μου, ὁ ὑψώσας τὸ κέρας, τῶν πιστῶν σου Ἀγαθέ, καὶ στερεώσας ἡμᾶς, ἐν τῇ πέτρα τῆς ὁμολογίας σου».

 

Κάθισμα  Ἦχος δ'
Κατεπλάγη Ἰωσὴφ 
Εὐσεβείας θυρεῶ, περισκεπόμενοι καλῶς, καὶ τὸ ὅπλον τοῦ Σταυροῦ, ἀναλαβόμενοι στερρῶς, τὰς παρατάξεις κατέβαλον τοῦ Τυράννου, Μάρτυρες Χριστοῦ οἱ ἀξιάγαστοι, καὶ στέφος παρ' αὐτοῦ ἀναδησάμενοι, νικητικῶς χορεύουσιν ἀπαύστως, μετὰ τῶν ἄνω Δυνάμεων, καὶ τὸν Σωτήρα, ἐκδυσωποῦσι, σῶσαι τὰς ψυχὰς ἡμῶν. 

Δόξα... Ἦχος πλ. δ'
Τὴν Σοφίαν καὶ Λόγον 
Ἱερῶς ἐναθλοῦντες οἱ ἱεροί, Ἀθλοφόροι Κυρίου τοὺς αἰκισμούς, τὰς ξέσεις τοῦ σώματος, καὶ τὸν βίαιον θάνατον, ἀδιστάκτω πίστει, ἀνδρείως ὑπέμειναν, καὶ τοῦ ἐχθροῦ τὸ θράσος, τελείως κατέβαλον, ὅθεν ἰαμάτων, δωρεὰν εἰληφότες, ἰῶνται τοὺς κάμνοντας, καὶ λυτροῦνται κακώσεως, τοὺς βοῶντας ἑκάστοτε, Πρεσβεύσατε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην ὑμῶν. 

Καὶ νύν... Θεοτοκίον
Τὴν ψυχήν μου Παρθένε τὴν ταπεινήν, ἀπὸ βρέφους μολύνας ὁ μιαρός, καὶ λόγοις καὶ πράξεσιν, ἐμαυτὸν κατερρύπωσα, καὶ οὐκ ἔχω τὶ πράξω, ἢ ποῦ καταφεύξομαι, ἀλλ' ουδ' ἄλλην ἐλπίδα, πλήν σου Κόρη ἐπίσταμαι, Φεῦ μοὶ ὁ ἀχρεῖος! διὰ τοῦτο ἱκέτης, πρὸς σὲ τὴν πανάχραντον, νὺν προστρέχω καὶ δέομαι, ὁμολογῶν σοὶ τό, Ἥμαρτον, Πρέσβευε τῶ σῶ Υἱῶ καὶ Θεῷ, τῶν πταισμάτων ἄφεσιν δοθήναί μοί, εἰς σὲ γὰρ πᾶσαν ἐλπίδα, ἀνέθηκα Δέσποινα. 

Ἡ Σταυροθεοτοκίον 

Σὲ τὸν πάντων Δεσπότην καὶ Λυτρωτήν, ἡ Ἀμνὰς θεωροῦσα ἐν τῷ Σταυρῶ, ἀδίκως κρεμάμενον, θρηνωδοῦσα ἐβόα σοί, Οἴμοι Υἱέ! πῶς πάσχεις, καὶ φέρεις μακρόθυμε, παρὰ τῶν ἀγνωμόνων, Ὀνείδη καὶ θάνατον, σῶσαι τῶν ἀνθώπων, πεπτωκυίαν τὴν φύσιν, καὶ ῥύσασθαι κακώσεως, καὶ πταισμάτων συμπτώσεως, διὰ τοῦτο κραυγάζω σοί, Ἀνάστηθι ταχὺ ἐκ νεκρῶν, ὡς ὑπέσχου Λόγε πρὸ τοῦ πάθους σου, καὶ περιστάσεως πάσης, τὴν ποίμνην σου λύτρωσαι. 

 

Ὠδὴ δ' 
«Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει ἀνακράζουσα, ἐκ διανοίας καθαράς, ἐν Κυρίῳ ἑορτάζουσα». 

 

Τὸν μόνον εὔσπλαγχνον, τὸν μόνον Κύριον, καὶ Θεὸν τῶν ἁπάντων ὁμολογεῖν, Μάρτυρες ποθήσαντες, διὰ βασάνων τὴν αὐτοῦ, Βασιλείαν ἀπειλήφατε. 

 

Στρεβλώσεις σώματος, πυρὸς ὁρμήματα, καὶ θηρῶν καὶ θαλάσσης νεανικῶς, ἤνεγκας πανόλβιε, καὶ δυναστείαν τοῦ ἐχθροῦ, Μάρτυς Θύρσε καταβέβληκας. 

 

Ἐχθρὸν ἀλάστορα, τῶ ἐκνευρίζεσθαι, ἐξενεύρισας μάκαρ καὶ τὴν ὁδόν, Μάρτυς Ἀπολλώνιε, τοῦ μαρτυρίου εὐσταλῶς, ἐπορεύθης θείω Πνεύματι. 

 

Ἀγώνων στίγμασι, καλλωπιζόμενος, τὴν ψυχὴν φαιδροτέραν ἡλιακοῦ, φέγγους ἀπετέλεσας, ὡς ἀθλοφόρος τοῦ Χριστοῦ, στρατιώτα Μάρτυς Λεύκιε. 

Θεοτοκίον
Μητέρα ἄνανδρον, Παρθένον ἄμωμον, ἀδιάφθορον Κόρην ἐν γυναιξί, μόνην σὲ γινώσκομεν, εὐλογημένη Μαριάμ, τῶν ἀνθρώπων ἡ βοήθεια. 

 

Ὠδὴ ε' 
«Τῶ θείω φέγγει σου Ἀγαθέ, τὰς τῶν ὀρθριζόντων σοὶ ψυχάς, πόθω καταύγασον δέομαι, σὲ εἰδέναι Λόγε Θεοῦ, τὸν ὄντως Θεόν, ἐκ ζόφου τῶν πταισμάτων ἀνακαλούμενον». 

 

Ταὶς θειοτάταις θεολαμπῶς, Πνεύματος αὐγαὶς ὡς ἀληθῶς, πεπυρσευμένοι διήλθετε, τὸ τῆς ἀθεϊας ἄστατον πέλαγος, καὶ θείαν πρὸς γαλήνην διεβιβάσθητε. 

 

Περισυρόμενοι ἐν τῇ γῆ, Μάρτυρες πανεύφημοι δεινῶς, καὶ ταὶς αἰκίαις βαλλόμενοι, τῶν ἐπουρανίων γερῶν ἐτύχετε, Ἀγγέλων συμπολῖται νὺν χρηματίζοντες. 

 

Κατατεινόμενος καὶ πολλαίς, Θύρσε προσβολαὶς τῶν δυσχερῶν, περικυκλούμενος ἔφερες, θείαις συμμαχίαις ἀναδεικνύμενος, ἀνώτερος παντοίου εἴδους κολάσεων. 

Θεοτοκίον
Τοὺς Θεοτόκον σὲ ἐκ ψυχῆς, Δέσποινα τοῦ κόσμου ἀγαθή, ὁμολογοῦντας διάσωσον, σὲ γὰρ προστασίαν ἀκαταμάχητον, κεκτήμεθα τὴν ὄντως θεογεννήτριαν. 

 

Ὠδὴ ς' 
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε». 

 

Ταὶς αὔραις κινούμενοι, θείου Πνεύματος σοφοί, τὰ τῆς ψυχῆς ἀγώγιμα, εἰς νοητοὺς λιμένας περιχαρῶς, ἐσώσατε Μάρτυρες, ἀπολαύοντες ἅμα τῆς Θεώσεως. 

 

Βαφαὶς ταὶς ἐξ αἵματος, σωτηρίου ἑαυτοίς, περιποιεῖσθε ἔνδυμα, τὴ δὲ ἐκδύσει Μάρτυρες τῆς σαρκός, τὴν θείαν εὐπρέπειαν, ἐστολίζεσθε δόξη καλλυνόμενοι. 

 

Φιλήμων καὶ Λεύκιος, Ἀπολλώνιος ὁμοῦ, καὶ Θύρσος ὁ ἀοίδιμος, ἡ τετρακτὺς ἡ θεία καὶ φωταυγής, Τριάδος τὴν ἔλλαμψιν, ἐν μεθέξει ἀϋλω κατεπλούτησαν. 

Θεοτοκίον
Ὁ πάσης ἐπέκεινα, νοουμένης ὡς Θεός, καὶ ὀρωμένης κτίσεως, σωματωθεῖς προήλθέ σου ἐκ γαστρός, τηρήσας δὲ ἄφθορον, ὥσπερ ἢς πρὸ τοῦ τόκου Μητροπάρθενε. 

Ὁ Εἱρμὸς 

«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε».

 

Κοντάκιον  Ἦχος δ'
Ἐπεφάνης σήμερον 
Τοὺς φωστήρας ἅπαντες, τῆς Ἐκκλησίας, συνελθόντες σήμερον, ἐν ἐγκωμίοις ἱεροῖς, ἀνευφημοῦντες ὑμνήσωμεν, ὡς ἀθλοφόρους Χριστοῦ τοῦ Θεοῦ ἡμῶν. 

 

Σ υ ν α ξ ά ρ ι ο ν
Τὴ ΙΔ' τοῦ αὐτοῦ μηνός, Ἄθλησις τῶν Ἁγίων Μαρτύρων, Θύρσου, Λευκίου καὶ Καλλινίκου. 

Στίχοι
        Οὐ δένδρινόν σε, Θύρσε, θύρσον ὁ πρίων, 

        Πρὸ τῆς τελευτῆς εὗρεν, ὡς ῥάστα πρίσαι. 

        Ὁ πνεῦμα λευκὸς Λεύκιος, τμηθεὶς ξίφει, 

        Τὸ σῶμα βάπτει φοινικοῦν ἐξ αἱμάτων. 

        Ὁ Καλλίνικος, ἐκκοπεὶς τὸν αὐχένα, 

        Ὑπῆρξε Καλλίνικος ἐκ τῶν πραγμάτων. 

        Πρίσιν ἀλύξας, Θύρσε, θάνες δεκάτη γε τετάρτη. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Φιλήμονος, Ἀπολλωνίου, Ἀρριανοῦ καὶ τῶν σὺν αὐτοῖς. 

Στίχοι
        Ἔτερπεν αὐλοῖς πρὶν Φιλήμων τοὺς φίλους, 

        Τανῦν δὲ τμηθείς, τέρπεται τέρψιν ξένην. 

        Ἀπολλώνιον, υἱὸν Ὑψίστου θέσει, 

        Κτείνουσι υἱοὶ τῆς ἀπωλείας ξίφει. 

        Τὸν Ἀρριανὸν ἐργάται πονηρίας. 

        Ἔργον θαλάσσης δεικνύουσιν ἀφρόνως. 

 

Τὴ αὐτὴ ἡμέρα, Μνήμη τῶν τεσσάρων Προτικτόρων, τῶν συναθλησάντων τῶ Ἁγίω Ἀρριανῶ. 

Στίχοι
        Βάπτισμα πόντος τοὶς Προτίκτορσι ξένον, 

        Φοροῦσι σάκκους, ὡς στολὰς ἐμφωτίους. 

 

Τὴ αὐτὴ ἡμέρα, Μνήμη τῆς μετὰ φιλανθρωπίας ἐπενεχθείσης ἡμῖν φοβερὰς ἀπειλῆς τοῦ σεισμοῦ, ἧς παρ' ἐλπίδα πᾶσαν ἐλυτρώσατο ἡμᾶς ὁ Φιλάνθρωπος Κύριος. 

Στίχοι
        Ἔσεισας, ἀλλ' ἔστησας αὖθις γὴν Λόγε. 

        Τῆς σῆς γὰρ ὀργῆς οἴκτός ἐστι τὸ πλέον. 

 

Ταὶς τῶν ἁγίων σου πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

 

Ὠδὴ ζ' 
«Δροσοβόλον μὲν τὴν κάμινον εἰργάσατο, Ἄγγελος τοὶς ὁσίοις Παισί, τοὺς Χαλδαίους δὲ καταφλέγον, πρόσταγμα Θεοῦ, τὸν τύραννον ἔπεισε βοᾶν, Εὐλογητὸς εἶ ὁ Θεός, ὁ τῶν Πατέρων ἡμῶν». 

 

Ἑπομβρήσεσιν ἐνθέοις κατεσβέσατε, πολυθεϊας κάμινον ἀναπτόμενοι, θεϊκὴ στοργὴ περιχαρῶς, καὶ νὺν μελωδεῖτε ἐκτενῶς, Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Τὸν διώκοντα τὴ θεία συλλαβόμενοι, σαγήνη ἀξιάγαστοι, ἀνειλκύσατε, ἐκ βυθοῦ τῆς πλάνης καὶ Χριστῷ, προσήξατε ψάλλοντα θερμῶς, Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Συνεσείσατε τῆς πλάνης τὰ θεμέλια, ἀσάλευτον προαίρεσιν, ἐνδεικνύμενοι καὶ ἀνδρείαν, γνώμην Ἀθληταί, καὶ νὺν μελωδεῖτε εὐσεβῶς, Εὐλογητὸς εἶ ὁ Θεός, ὁ τῶν Πατέρων ἡμῶν. 

Θεοτοκίον
Ὑπὲρ λόγον σου ἡ σύλληψις Θεόνυμφε, Θεὸν γὰρ Λόγον τέτοκας, τὸν ῥυόμενον ἀλογίας πάσης τοὺς βροτούς, καὶ λόγον παρέχοντα βοᾶν, Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Ὠδὴ η' 
«Ἐκ φλογὸς τοὶς ὁσίοις δρόσον ἐπήγασας, καὶ δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας». 

 

Θυρεῶ εὐσεβείας περισκεπόμενοι, καὶ Σταυρὸν ὥσπερ δόρυ ἀναλαβόμενοι, φάλαγγας ἐχθρῶν, ἀοράτων ἐκόψατε, Μάρτυρες ἐνθέως, Χριστὸν ὑπερυψοῦντες. 

 

Ἐκκαιόμενος φίλτρω τοῦ Παντοκράτορος, ὑπεισῆλθες ἀνδρείως, Μαρτύρων στάδιον, καὶ καρτερικῶς, ἐναθλήσας κατέρραξας, δράκοντα τὸν μέγαν, Φιλῆμον ἀθλοφόρε. 

 

Ὑποβρύχιον δείξας ἐχθροῦ τὴν δύναμιν, τῶ βυθῶ τῆς ἀνδρείας καὶ καρτερίας σου, ὧ Ἀρριανέ, Βασιλείας ἠξίωσαι, ἀπαρασαλεύτου, εἰς πάντας τοὺς αἰῶνας. 

Θεοτοκίον
Ἀληθῆ Θεοτόκον ὁμολογούντές σε τοῦ Ἀγγέλου τὸ Χαῖρε πίστει βοώμέν σοί, μόνη τὴν χαράν, ἐπὶ γῆς γὰρ ἐκύησας, Κεχαριτωμένη, ἀεὶ εὐλογημένη. 

Ὁ Εἱρμὸς
«Ἐκ φλογὸς τοὶς ὁσίοις δρόσον ἐπήγασας, καὶ δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας».

 

Ὠδὴ θ' 
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε, ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς σε μακαρίζομεν». 

 

Χριστοῦ τὸ πάθος ἐξεικονίζοντες, πείραν πολλῶν ὑπέστητε βασάνων Μακάριοι, κεφαλὰς δὲ τμηθέντες συνήφθητε, τάξεσιν οὐρανίαις, δόξη λαμπόμενοι, καὶ ταὶς θεϊκαίς μαρμαρυγαὶς ὡραϊζόμενοι. 

 

Ἐκ σῶν αἱμάτων πορφύραν ἔβαψας, Θύρσε σοφὲ καὶ ταύτην εὐκλεῶς στολισάμενος, καὶ ὡς σκῆπτρον κατέχων τὸν θεῖον Σταυρόν, πᾶσι σὺν ἀθλοφόροις ἐπαγαλλόμενος, νὺν συμβασιλεύεις τῶ Χριστῷ θεομακάριστε. 

 

Ὑμῶν Μακάριοι κατεπλάγησαν, ἀγγελικαὶ Δυνάμεις τοὺς ἀγῶνας, τὰ στίγματα, τὰς ἐνστάσεις, τὸν βίαιον θάνατον, οἷς συμπεριπολοῦντες, μνείαν ποιήσασθε, τῶν ἐπιτελούντων τὴν ὑμῶν μνήμην Πανεύφημοι. 

Θεοτοκίον
Σαρκὸς ἀνθρώπων ἐν ὁμοιώματι, σοῦ ἐκ γαστρὸς ὁ Λόγος καθωράθη τικτόμενος, καὶ Μαρτύρων πληθὺν ἐπεσπάσατο, πάθη καθυπομεῖνας, ὁ ὑπεράγαθος, ἄχραντε Παρθένε, Μαριὰμ θεοχαρίτωτε. 

Ὁ Εἱρμὸς
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε, ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς σὲ μακαρίζομεν».

 

Καὶ ἡ λοιπὴ Ἀκολουθία τοῦ Ὄρθρου, ὡς σύνηθες καὶ Ἀπόλυσις.
ΤΗ ΙΕ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ ἁγίου Ἱερομάρτυρος Ἐλευθερίου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος δ'  Ἔδωκας σημείωσιν 
Σκεῦος Ἱερώτατον, Πνεύματος θείου γεγένησαι, τὴν ψυχὴν καθηράμενος, παθῶν Ἱερώτατε, ἔνθεν χρίσμα θεῖον, ἅγιον ἐδέξω, Ἀρχιερεὺς σὺ γεγονῶς, καὶ ποδηγέτης λαοῦ θεόφρονος, καὶ μάρτυς ἀπαράτρωτος, τοῦ δι' ἡμᾶς πάθη φέροντος, καὶ ἀπάθειαν βλύσαντος, ἀθλητὰ Ἐλευθέριε. 

 

Σώματος ἠλόγησας, αἰκιζομένου ταὶς μάστιξι, καὶ πυρὶ προσεγγίζοντος τὸν νοῦν γὰρ προσήλωσας, ἀνεικάστω πόθω, τῶ ὡραιοτάτω, κάλλει τοῦ θείου ἐραστοῦ, οὗ τῶ γλυκίω ἐτρώθης ἔρωτι, Μαρτύρων ἐγκαλλώπισμα, Ἀρχιερέων ἀγλάϊσμα, ἀθλητὰ Ἐλευθέριε, πρεσβευτὰ τῶν ψυχῶν ἡμῶν. 

 

Καλῶς τὸν ἀγώνά σε, τεθεαμένη τελέσαντα, ἡ καλῶς σὲ κυήσασα, τὸν ἴσον ποθήσασα, διανύσαι δρόμον, σοὶ περιπλακεῖσα, μέσον τοῦ σκάμματος σοφέ, καθάπερ δάμαλις ἀποσφάττεται, μεθ' ἦς σὲ ἱκετεύομεν, ὑπὲρ ἡμῶν Ἐλευθέριε, τὸν Σωτήρα καὶ Κύριον, ἐκδυσώπει πανόλβιε. 

Δόξα... Ἦχος πλ. β' 

Ἱερεὺς ἐννομώτατος, μέχρι τέλους ἐχρημάτισας, μάκαρ Ἐλευθέριε, ἱερουργῶν γὰρ τὰ θεία καὶ ἄρρητα μυστήρια, τὸ αἴμά σου ἐξέχεας ὑπὲρ Χριστοῦ τοῦ Θεοῦ, καὶ θῦμα εὐπρόσδεκτον σεαυτὸν προσήγαγες, διὸ παρρησίαν ἔχων πρὸς αὐτόν, ἐκτενῶς ἱκέτευε, ὑπὲρ τῶν πίστει τελούντων σὴν ἀεισέβαστον μνήμην, καὶ τοὺς αὐτὴν γεραίροντας ῥυσθῆναι πειρασμῶν, καὶ παντοίων κινδύνων καὶ περιστάσεων. 

Καὶ νύν... Θεοτοκίον
Θεοτόκε, σὺ εἶ ἡ ἄμπελος ἡ ἀληθινή, ἡ βλαστήσασα τὸν καρπὸν τῆς ζωῆς. Σὲ ἱκετεύομεν, πρέσβευε, Δέσποινα, μετὰ τῶν Ἀποστόλων, καὶ πάντων τῶν Ἁγίων, ἐλεηθῆναι τὰς ψυχὰς ἡμῶν.

 

Εἰ δὲ βούλει ποιῆσαι εἴσοδον λέγε
Σπήλαιον εὐτρεπίζου, ἡ Ἀμνὰς γὰρ ἥκει, ἔμβρυον φέρουσα Χριστόν, Φάτνη δὲ ὑποδέχου, τὸν τῶ λόγῳ λύσαντα τῆς ἀλόγου πράξεως, ἡμᾶς τοὺς γηγενεῖς, Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν, τῶ Βασιλεῖ προσάξατε, ὅτι ὤφθη Κύριος ἐκ Παρθένου Μητρός, ὄνπερ καὶ κύψασα, δουλικῶς ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, Πῶς ἐνεσπάρης μοί, ἢ πῶς μοὶ ἐνεφύης, ὁ λυτρωτής μου καὶ Θεός. 

 

Εἰς τὸν Στίχον, Στιχηρὰ Προσόμοια. 
 
Ἦχος α'  Τῶν οὐρανίων 
Τῆς Ἐκκλησίας προστάτης Πάτερ γενόμενος, ὡς Εὐανθίας γόνος, τῆς θεόφρονος ὄντως, καὶ μύστης Ἀποστόλων ὡς ἀληθῶς, πρὸς τὸν Θεὸν ἐπιστρέφεις λαούς, τοὺς πρίν ἀφρόνως τὸ σέβας οἵα θεοῖς, ἀπονέμοντας τοὶς Δαίμοσιν. 

 

Στίχ. Οἱ Ἱερεῖς σου Κύριε ἐνδύσονται δικαιοσύνην. 

 

Τῶν ἐπιτόκων γυναίων Πάτερ κηδόμενος, ἐλευθερίαν δίδως, τῶ Ναῶ σου φοιτώσαις, εὔπλοιαν δὲ πάλιν ἄλλοις θερμῶς, ἐξαιτοῦσιν ἐπέδωκας, καὶ τοὶς νοσοῦσιν ὑγείαν σὺ χορηγεῖς, διαλάμπων ἐν τοῖς θαύμασι. 

 

Στίχ. Δίκαιος ὡς φοῖνιξ ἀνθήσει, καὶ ὡσεὶ κέρδος ἡ ἐν τῷ Λιβάνω πληθυνθήσεται. 

 

Τοῦ Μαρτυρίου τοὺς ἄθλους στερρῶς ὑπήνεγκας, Ἀδριανοῦ μὴ πτήξας, τὰς δριμείας κολάσεις, ἔρωτι τοῦ Κτίστου ὅλους ἀλούς, Ἐλευθέριε πάνσοφε, καὶ τὴν τεκούσάν σε σύναθλον προσλαβῶν, ἀνελήλυθας γηθόμενος. 

Δόξα... Ἦχος πλ. δ' 

Τῆς ἱεραρχίας σου Ὅσιε Πάτερ, τὴν στολὴν ἐφοίνιξας, ταὶς ῥοαὶς τῶν αἱμάτων σου, Ἐν μέσῳ δὲ τοῦ σταδίου ἀνδρικῶς τελειωθέντα ἰδούσά σε, ἐπιπεσοῦσα ἠσπάζετο τὸ γλυκὺ τέκνον, ἡ καλῶς γεννησαμένη καὶ θρεψαμένη σε, διὸ καὶ τμηθεῖσα τῶ ξίφει, εἰς οὐρανίους θαλάμους μετὰ σοῦ συνεισῆλθεν, Ὧ μακαρίας Μητρός! ὧ μαστῶν ἱερῶν! οὓς ἐθήλασας μάκαρ Ἐλευθέριε, καὶ τῆς φύσεως τὸν Πλάστην ἐπέγνως, Σὺν αὐτὴ οὖν πρέσβευε, ἐλεηθῆναι τὰς ψυχὰς ἡμῶν. 

Καὶ νύν... Θεοτοκίον 

Δέσποινα πρόσδεξαι, τὰς δεήσεις τῶν δούλων σου, καὶ λύτρωσαι ἡμᾶς, ἀπὸ πάσης ἀνάγκης καὶ θλίψεως.

 

Ἀπολυτίκιον  Ἦχος πλ. α'
Τὸν συνάναρχον 
Ἱερέων ποδηρει κατακοσμούμενος, καὶ αἱμάτων τοὶς ῥείθροις ἐπισταζόμενος, τῶ Δεσπότη σου Χριστῷ μάκαρ ἀνέδραμες, Ἐλευθέριε σοφέ, καθαιρέτα τοῦ Σατάν, διὸ μὴ παύση πρεσβεύων, ὑπὲρ τῶν πίστει τιμώντων, τὴν μακαρίαν σου ἄθλησιν. 

Καὶ νύν... Θεοτοκίον
Χαῖρε Πύλη Κυρίου ἡ ἀδιόδευτος, χαῖρε τεῖχος καὶ σκέπη τῶν προστρεχόντων εἰς σέ, χαῖρε ἀχείμαστε λιμήν, καὶ ἀπειρόγαμε, ἡ τεκοῦσα ἐν σαρκί, τὸν Ποιητήν σου καὶ Θεόν, πρεσβεύουσα μὴ ἐλλείπης, ὑπὲρ τῶν ἀνυμνούντων, καὶ προσκυνούντων τὸν τόκον σου. 

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν, ὁ Κανὼν τῆς Ὀκτωήχου εἰς, καὶ τοῦ Ἁγίου δύο. Ὁ παρὼν φέρει Ἀκροστιχίδα. 
 

Παθῶν ἐλεύθερόν με δεῖξον παμμάκαρ. Ἰωσήφ.

 

Ὠδὴ α'  Ἦχος α' 
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

 

Παθῶν ἀμαυρότησι, δεδουλωμένον, φαιδραῖς ἱκεσίαις σου, Μάρτυς Ἐλευθέριε, νὺν ἐλευθέρωσον, ὅπως ὡς δούλόν σε Χριστοῦ, θείαις ὑμνήσω ὠδαίς. 

 

Ἀθλήσεως ἔλαμψας, καθαρωτάταις, αὐγαὶς ἱερώτατε, ἐπιχρώσας αἵματι, τὴν ἱεράν σου στολήν, καὶ γέγονας φωτοειδής, διὰ τοῦ Πνεύματος. 

 

Θεῷ προσκολλώμενος, καθαρωτάτω νοϊ, ἐκ νεότητος, σαρκικοῦ φρονήματος, ψυχὴν ἐμάκρυνας, καὶ τῶν θαυμάτων δαψιλῆ, χάριν ἐπλούτησας. 

Θεοτοκίον
Ὡς θρόνος πυρίμορφος, τὸν Κτίστην φέρεις, ὡς ἔμψυχος θάλαμος, καὶ τερπνὸν Παλάτιον, τὸν Βασιλέα χωρείς, γενόμενον ὅπερ ἡμεῖς, Θεοχαρίτωτε. 

 

Ἕτερος Κανών, οὐ ἡ Ἀκροστιχὶς
 

Θεῖον Ἐλευθέριον ἱερήα τιμάω, Πάτερ.

 

Ὠδὴ α'  Ἦχος πλ. β' 
«Ὡς ἐν ἠπείρῳ πεζεύσας ὃ Ἰσραήλ, ἐν ἀβύσσῳ ἴχνεσι, τὸν διώκτην Φαραώ, καθορῶν ποντούμενον, Θεῷ ἐπινίκιον ὠδήν, ἐβόα ἄσωμεν». 

 

Θρόνω τῆς δόξης Κυρίου παρεστηκῶς, σὺν Ἀγγέλων τάγμασιν, Ἐλευθέριε σοφέ, τοὺς ὑμνοῦντας πόθω σὲ ἀεί, ἐλευθέρωσον παθῶν ταὶς ἱκεσίαις σου. 

 

Ἐκλελεγμένος ἐκ βρέφους σὺ τῶ Θεῷ, ἀνετέθης ἔνδοξε, ὥσπερ πάλαι Σαμουήλ, καὶ θείω Πνεύματι χρισθείς, ὡς σοφὸς Ἀρχιερεὺς λαὸν ἐποίμανας. 

 

Ἱερουργὸς μυστηρίων τῶν τοῦ Χριστοῦ, γεγονῶς ἐλάμπρυνας, τὴν στολὴν τὴν ἱεράν, μαρτυρίου ἀϊματι Σοφέ, ἐν σταδίῳ καρτερῶς ἀγωνισάμενος. 

Θεοτοκίον
Ὁ ἐκ μὴ ὄντων τὰ πάντα παραγαγών, Θεὸς Λόγος πάναγνε, ἓξ ἀσπόρου σου γαστρός, ὑπὲρ νοῦν σεσάρκωται, διό, Θεοτόκον σὲ πιστοὶ ἀεὶ δοξάζομεν. 

 

Ὠδὴ γ' 
«Στερεωθήτω ἡ καρδία μου, εἰς τὸ θέλημά σου Χριστὲ ὁ Θεός, ὁ ἐφ' ὑδάτων οὐρανόν, στερεώσας τὸν δεύτερον, καὶ ἑδράσας ἐν τοῖς ὕδασι τὴν γὴν παντοδύναμε». 

 

Ὑπὲρ Χριστοῦ παθεῖν ἑλόμενος, ἀλγηδόνας φέρεις τοῦ σώματος, ἐνηδυνομενος Σοφέ, ταὶς ὀδύναις καὶ θλίψεσι, διὰ τοῦτο τὴν ἀνώδυνον, ζωὴν νὺν ἀπείληφας. 

 

Θερμῶ τῶ πόθω τοῦ ποιήσαντος, Ἀθλητὰ θεόφρον κρατούμενος, τῶ πυρωθέντι σεαυτόν, ἐπιρρίπτεις τεχνάσματι, δροσιζόμενος τοῦ Πνεύματος, πυρὶ Ἐλευθέριε. 

 

Ἐν ἱερεύσιν ἱερώτατος, καὶ ἐν Μάρτυσι Μάρτυς στερρότατος, ἀναδειχθεὶς στέφος διπλοῦν, ἐκομίσω Μακάριε, τῶ προσώπω τοῦ Θεοῦ, διὰ παντὸς ὀπτανόμενος. 

Θεοτοκίον
Ῥάβδον δυνάμεως ἐβλάστησας, τὸν Χριστὸν ἐν ὧ στηριζόμεθᾳ, σὲ γὰρ ἐτύπου Ἀαρῶν, Ῥάβδος ποτὲ βλαστήσασα, ἀγεώργητε Ἁγνή, περιστερὰ ἀειπάρθενε. 

 

Ἄλλος
 
Οὐκ ἔστιν ἅγιος ὦς σὺ 
Νοὸς στερρότητι Σοφέ, ὁπλισάμενος χαίρων, τὴν ὁδὸν διανύεις, τοῦ μαρτυρίου σαυτόν, ἐθελουσίως προδούς, τοὶς ζητοῦσι, Μάρτυς Ἱερώτατε. 

 

Ἐκ θείου Πνεύματος λαβών, τῆς σοφίας τὸν πλοῦτον, μιμητὴς ἀνεδείχθης, τῶν Ἀποστόλων Σοφέ, σαγήνη μαρτυρικὴ σαγηνεύων, λαοὺς πρὸς εὐσέβειαν. 

 

Λαμπρύνας θείαις ἀρεταίς, τὴν ἀρχιερωσύνην, λαμπροτέραν εἰργάσω, τὴ πορφυρίδι τῶν σῶν, αἱμάτων καρτερικῶς, ἐναθλήσας, Μάρτυς Ἐλευθέριε. 

Θεοτοκίον
Ἐκπλήττει νοῦν καὶ ἀκοήν, τὸ μυστήριον ὄντως, τῆς λοχείας σου Κόρη, Θεὸν γὰρ ὑπερφυῶς, συνέλαβες ἐν γαστρί, καὶ τεκοῦσα, μένεις ἀειπάρθενος. 

Ὁ Εἱρμὸς
«Οὐκ ἔστιν Ἅγιος ὡς σύ, Κύριε ὃ Θεός μου, ὃ ὑψώσας τὸ κέρας, τῶν πιστῶν σου Ἀγαθέ, καὶ στερεώσας ἡ μᾶς, ἓν τὴ πέτρα τῆς ὄμολογίας του». 

 

Κάθισμα
Τὸν τάφον σου Σωτὴρ 
Ἐλεύθερον τὸν νοῦν, ἐκ παθῶν κεκτημένος, ἐγένου τοῦ Θεοῦ, γνησιώτατος δοῦλος, καὶ πλάνης ἠλευθέρωσας, τοὺς καλῶς σοὶ ποθήσαντας, ἐναθλήσας δέ, ὡς ἱερεύς τε καὶ Μάρτυς, Ἐλευθέριε, διπλοῦν ἐδέξω τὸ στέφος, πρεσβεύων σωθῆναι ἡμᾶς. 

Δόξα... Καὶ νύν... Θεοτοκίον
Μαρία τὸ σεπτόν, τοῦ Δεσπότου δοχεῖον, ἀνάστησον ἡμᾶς, πεπτωκότας εἰς βάθος, δεινῆς ἀπογνώσεως, καὶ πταισμάτων καὶ θλίψεων, σὺ γὰρ πέφυκας, ἁμαρτωλῶν σωτηρία, καὶ βοήθεια, καὶ κραταιὰ προστασία, καὶ σώζεις τοὺς δούλους σου. 

 

Ὠδὴ δ' 
«Ἐν πνεύματι προβλέπων, Προφήτα Ἀββακούμ, τὴν τοῦ Λόγου σάρκωσιν, ἐκήρυττες βοῶν, Ἐν τῷ ἐγγίζειν τὰ ἔτη ἐπιγνωσθήση, ἐν τῷ παρεῖναι τὸν καιρὸν ἀναδειχθήση, Δόξα τὴ δυνάμει σου Κύριε». 

 

Οὐ χάσματα λεόντων, οὐ βράσματα πυρός, οὐ δεινῶν ἐπίτασις, τὸ εὔτονον τῆς σῆς, ἱερομύστα ἐχαύνωσε καρτερίας, ἀλλ' ὡς ἀδάμας ταὶς βασάνοις ἐνετρύφας, ζήλω θεϊκῶ πυρπολούμενος. 

 

Ναμάτων ζωηρύτων, τὸ στόμα σου πλησθέν, ποταμοὺς ἠρεύξατο, ἐνθέων διδαχῶν, Ἱερομάρτυς βυθίζοντας ἀνομούντων, ἐρεσχελίας καὶ ἀρδεύοντας καρδίας, τῶν ἐπεγνωκότων Χριστὸν τὸν Θεόν. 

 

Μεγάλως σὲ δοξάζων, ὁ σὸς Δημιουργός, ὑπὲρ οὐ προήρησο, τὸ πάσχειν Ἀθλητά, περιστερὰν καταπέμπει κομίζουσάν σοί, τροφὴν Ἀγγέλων ἰσαγγέλω γεγονότι, ἄθλων φανοτάταις λαμπρότησιν. 

Θεοτοκίον
Ἐξέστησαν ὁρῶσαι, Ἀγγέλων στρατιαί! πῶς ὁ ἀΘεώρητος, μορφὴ τὴ καθ' ἡμᾶς, ἐκ σοῦ ὠράθη Παρθένε Θεοκυῆτορ, ὃν ἐκδυσώπει σωτηρίας ἀξιῶσαι, πάντας τοὺς πιστῶς σε δοξάζοντας. 

 

Ἄλλος
 
Χριστός μου δύναμις 
Ὑπῆρξε πρότερον, κατακαυχώμενος, ὁ πανώλεθρος δράκων, ἀλλ' ἀναιδής, ἤλεγκται ὁ ἄθλιος, τοῦ ἱεράρχου τοὶς ποσίν, ἐν σταδίῳ συμπατούμενος. 

 

Θωρακισάμενος, Σταυροῦ τὴν δύναμιν, ἱερώτατε Μάρτυς ὡς νικητής, ἄριστος εἰσέδραμες ἐν πυριφλέκτῳ κραβάτω, ὡς ἐν δρόσῳ ἀγαλλόμενος. 

 

Ἐπὶ τοῦ σκάμματος, ἐστῶς διήλεγξας, τοῦ τυράννου τὸ θράσος εἰδωλικόν, τοῦτον τροπωσάμενος, Ἱερομάρτυς ἀθλητά, ἀνδρικῶς ἀγωνιζόμενος. 

Θεοτοκίον
Ῥημάτων ἄκουσον, ἐμῆς δεήσεως, Παναγία Παρθένε, σὺ γὰρ ἐλπίς, πάντων καὶ βοήθεια, τῶν ἐν ποικίλοις πειρασμοίς, ἐκτενῶς προσκαλουμένων σε. 

 

Ὠδὴ ε' 
«Τὴν σὴν εἰρήνην δὸς ἡμῖν Υἱὲ τοῦ Θεοῦ, ἄλλον γὰρ ἐκτός σου Θεὸν οὐ γινώσκομεν, τὸ ὄνομά σου ὀνομάζομεν, ὅτι Θεὸς ζώντων καὶ τῶν νεκρῶν ὑπάρχεις». 

 

Δολίαις μηχανώμενος, συλᾶν σὲ λαλιαίς, Μάρτυς ἐχθρὸς ὁ παμπόνηρος, γέλως ὁρᾶται τὴ σοφία σου, ὁ σοφιστὴς κακίας κατασεσοφισμένος. 

 

Ἐν ἅρματι αἰρόμενος, τῶν θείων ἀρετῶν, Ἔνδοξε τὸ ὕψος ἐπέφθασας, τοῦ μαρτυρίου καὶ κατέρραξας, τῶν πονηρῶν δαιμόνων, τὸ ἐπηρμένον θράσος. 

 

Ἰδεῖν τὴν ὡραιότητα, παθῶν τοῦ Ἰησοῦ, Ὅσιε σαυτὸν καθωραϊσας, τοῦ μαρτυρίου ὡραιότησι, καὶ πρὸς αὐτὸν μετέβης, στεφθεῖς λαμπρῶ στεφάνω. 

Θεοτοκίον
Ξενίζει πᾶσαν ἔννοιαν, τὸ θαύμά σου Ἁγνή, τίκτεις γὰρ τὸν Θεὸν μετὰ σώματος, καὶ τὸν τροφέα τρέφεις γάλακτι, πείραν ἀνδρὸς μὴ γνοῦσα, αὐτὸς ὡς ὅιδε μόνος. 

 

Ἄλλος
 
Τῶ θείω φέγγει σου Ἀγαθὲ 
ἰδὼν τὸ εὔτονον ὁ Χριστός, καὶ ἀκαταγώνιστον ὄντως, τῆς καρτερίας σου Πάνσοφε, σοὶ ὡς τῶ Προφήτη τροφὴν οὐράνιον, ἐκπέμπει δι' ὀρνέου, σὲ ἐνισχύουσαν. 

 

Οὐ δειλιάσασα ἡ σεμνὴ καὶ ἱερωτάτη σου μήτηρ, τὴν τῶν Τυράννων ὠμότητα, σοῦ περιχυθεῖσα Μάρτυς τοὶς μέλεσι, τῶ ξίφει τελειοῦται, ὡς συναθλούσά σοί. 

 

Νικήσας πᾶσαν τοῦ δυσμενοῦς, τὴν κεκινημένην κατὰ σοῦ, Μάρτυς παράταξιν ἔφραξας, στόματα λεόντων εἰς ἡμερότητα, αὐτῶν μεταποιήσας τὴν ἀγριότητα. 

Θεοτοκίον
Ἰδοὺ Μητέρα σε τοῦ Θεοῦ, πάντες οἱ πιστοὶ θεοπρεπῶς, ὁμολογοῦντες Θεόνυμφε, λύσιν τῶν πταισμάτων καθικετεύομεν, παράσχου τῶ λαῶ σου, μόνη Πανύμνητε. 

 

Ὠδὴ ς' 
«Τὸν Προφήτην Ἰωνάν, ἐκμιμούμενος βοῶ, τὴν ζωήν μου ἀγαθέ, ἐλευθέρωσον φθοράς, καὶ σώσόν με, Σωτὴρ τοῦ κόσμου, κράζοντα, Δόξα σοί». 

 

Ὁ ἐπίσημος κριός, τῶν θρεμμάτων τοῦ Χριστοῦ, ὁ Ποιμὴν ὁ λογικός, τῶν ἀγώνων ἡ τρυφή, δοξάζεται, Θεὸν δοξάσας, οἰκείοις μέλεσι. 

 

Νευρωθεὶς ταὶς πρὸς Θεὸν ἀνανεύσεσι Σοφέ, ἐξενεύρισας ἐχθρόν, πολυμήχανον στερρῶς, ἀοίδιμε, Μαρτύρων κλέος, ἱερωσύνης κανών. 

 

Πρὸς αἰκίσεις καρτερῶν, πρὸς τὸ πὺρ αὐτομολῶν, κατεκοίμισας θηρῶν τῶν ἀγρίων τὰς ὁρμᾷς, ἀκοίμητον, τὴν πρὸς τὸν Κτίστην, ἔχων διάθεσιν. 

Θεοτοκίον
Ἁγιάσματος Σκηνή, δεδειγμένη Μαριάμ, μιανθεῖσαν ἡδοναίς, τὴν ἀθλίαν μου ψυχήν, ἁγίασον, καὶ θείας δόξης, μέτοχον ποίησον. 

 

Ἄλλος
 
Τοῦ βίου τὴν θάλασσαν 
Ἐδείχθης πανάριστος, καὶ στερρὸς ἀγωνιστής, Ἱερομάρτυς ἔνδοξε, μὴ φοβηθεὶς βασάνων, τὰς προσβολάς, τὸ πὺρ δὲ ὑπείξέ σοί, καὶ σιδήρου ὀξύτης νῶτα δέδωκε. 

 

Ῥοαὶς τῶν αἱμάτων σου, Ἐλευθέριε Σοφέ, εἰδωλικὴν κατέκλυσας, δεισιδαίμονα πλάνηντών διωκτῶν, τὴν νίκην ἀράμενος, κατὰ τοῦ ἀρχεκάκου πολεμήτορος. 

 

Ἡ γῆ μὲν τοὶς αἵμασιν, ἐφοινίσσετο τοὶς σοίς, ὁ δὲ ἀὴρ ἡγίασται, τῶ καθαρῶ σου πνεύματι ἀληθῶς, πρὸς λήξιν οὐράνιον, ἀνιόντι, παμμάκαρ Ἐλευθέριε. 

Θεοτοκίον
Ἡ πάναγνος Δέσποινα, ἡ τεκοῦσα τοὶς βροτοίς, τὸν κυβερνήτην Κύριον τῶν παθῶν μου τὸν ἄστατον καὶ δεινόν, κατεύνασον τάραχον, καὶ γαλήνην, παράσχου τὴ καρδία μου. 

Ὁ Εἱρμὸς
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοιανάγαγε, ἐκ φθορᾶς τὴν ζωήν μου Πολυέλεε». 

 

Κοντάκιον  Ἦχος πλ. β'
Τοὺς ἀσφαλεῖς 
Ὡς καλλονὴν τῶν ἱερέων Ὅσιε, καὶ προτροπὴν τῶν Ἀθλοφόρων ἅπαντες, εὐφημοῦμεν καὶ αἰτούμέν σε, Ἱερομάρτυς Ἐλευθέριε, Τοὺς πόθω σου τὴν μνήμην ἑορτάζοντας, κινδύνων πολυτρόπων ἐλευθέρωσον, πρεσβεύων ἀπαύστως, ὑπὲρ πάντων ἡμῶν. 

Ὁ Οἶκος
Ἔπιδε εὔσπλαγχνε Ζωοδότα, ὡς φιλάνθρωπος μόνος καὶ οἰκτίρμων Θεός, τὴν τῆς ψυχῆς μου σκοτόμαιναν, καὶ πανσθενεῖ δεξιά σου Λόγε, τῶν παθῶν ἐλευθέρωσον τῆς αἰσχύνης, ὅπως τὸν σὸν Ἱεράρχην ὑμνήσω Ἐλευθέριον, αὐτὸς γὰρ ὄντως ἐκ μήτρας ἐγνωρίσθη σοί, καὶ καθηγίασται, καὶ ἀνετέθη σοί, ὡς Σαμουήλ, ἀπὸ μητρὸς ἱεράς σοὶ τῶ Κτίσαντι, πρεσβεύων ἀπαύστως ὑπὲρ πάντων ἡμῶν. 

 

Σ υ ν α ξ ά ρ ι ο ν
Τὴ ΙΕ' τοῦ αὐτοῦ μηνός, Ἄθλησις τοῦ Ἁγίου Ἱερομάρτυρος Ἐλευθερίου. 

Στίχοι
        Ἐλευθέριος, ὡς ἀδουλόνους φύσει, 

        Σπάθας θεωρῶν, οὐκ ἐδουλοῦτο πλάνη. 

        Δίον Ἐλευθέριον δεκάτη πέφνε φάσγανα πέμπτη. 

 

Τὴ αὐτὴ ἡμέρα, ἡ Ἁγία Ἀνθία, ἡ μήτηρ τοῦ Ἁγίου Ἐλευθερίου, περιχυθεῖσα τῶ τοῦ υἱοῦ νεκρῶ, 

ξίφει τελειοῦται. 

Στίχοι
        Δίδωσι μήτηρ νεκρικὸν κόσμον τέκνω, 

        Αὐτὴ ἑαυτὴν συγκεκομμένην σπάθαις. 

 

Τὴ αὐτὴ ἡμέρα, ὃ Ἅγιος Κορέμμων ὁ Ἐπαρχος, πιστεύσας τῶ
Χριστῷ καὶ βαπτισθεὶς ξίφει τελειοῦται. 

Στίχοι
        Ἀθλήσεως οὐκ εἶχε Κορέμμων κόρον, 

        Ἕως ἐτμήθη τὸν αὐχένα τῶ ξίφει. 

 

Τὴ αὐτὴ ἡμέρα οἱ δύο Δήμιοι οἱ πιστεύσαντες τῶ Χριστῷ ξίφει τελειοῦνται. 

Στίχοι
        Θεὸν σὲ γνόντας Δημίους δύω Σῶτερ, 

        Ἄλλοι κατακτείνουσι δήμιοι ξίφει. 

 

Τὴ αὐτὴ ἡμέρα, Ἄθλησις τῆς Ἁγίας Ὁσιομάρτυρος Σωσσάνης. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἐλευθερίου τοῦ Κουβικουλαρίου (θαλαμηπόλου). 

Στίχοι
        Ἐλευθέριος οὐχ ὑπέπτηξε ξίφος. 

        Ἐλευθέριον γὰρ εἶχε νοῦν παντὸς φόβου. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Βάκχου τοῦ νέου. 

Στίχοι
        Μὴ δεύτερόν τίς, μηδὲ Βάκχον τὸν νέον, 

        Ἐν τοῖς ἀθληταῖς ταττέτω διὰ ξίφους. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Παύλου τοῦ νέου, ἀσκήσαντος ἐν τοῖς χρόνοις τοῦ Πορφυρογεννήτου, ἐν τῷ ὄρει Λάτρου. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Τῶν ἐν καμίνῳ Παίδων σου Σωτήρ, οὐχ ἥψατο, οὐδὲ παρηνώχλησε τὸ πύρ' τότε οἱ τρεῖς ὡς ἐξ ἑνὸς στόματος, ὕμνουν καὶ εὐλόγουν λέγοντες, Εὐλογητὸς ὁ Θεὸς ὃ τῶν Πατέρων ἡμῶν». 

 

Μεγαλυνέσθω ἔκραζες Σοφέ, στρεβλούμενος, νὺν ἐν τῇ σαρκί μου ὁ Χριστός, οὐ δειλιῶ τὰς πυρακτώσεις τῶν λεβήτων, οὐ πτοοῦμαι θάνατον, οὐ τῶν θηρῶν τὰς ὁρμᾷς, διὰ τὴν πάντων ζωήν. 

 

Μόνου Θεοῦ τὸ κάλλος ἐκζητῶν, μόνης αὐτοῦ δόξης καὶ τυχεῖν ἐπιποθῶ, Στρεβλούσθω μου καὶ πυρακττούσθω μου πᾶν μέλος, ἀνεβόας Ἔνδοξε, ἐλευθερίαν ζητῶ, καταδουλοῦσαν Χριστῷ. 

 

Ἀποσκοπῶν τὴν μένουσαν ζωήν, Μακάριε, κόσμω ἐνεκρώθης ἀληθῶς, καὶ ὡς χρυσὸς τῶν αἰκισμῶν δοκιμασία, πυρωθεὶς ἐξέλαμψας, ἀποτεθεὶς θησαυροὶς ἐπουρανίων μονῶν. 

Θεοτοκίον
Καθαρωτάτην μόνην σὲ εὑρῶν, πανάμωμε, Λόγος καθαρώτατος Θεοῦ, σοῦ ἐκ γαστρὸς ἀποτεχθείς, πιστοὺς καθαίρει, μολυσμοῦ Θεόνυμφε, προσγενομένου ἡμῖν, ἐξ ἀκρασίας παθῶν. 

 

Ἄλλος
 
Οἱ Παῖδες ἐν Βαβυλώνι 
Τυράννων ἤλεγξας θράσος, καὶ Βασιλέων ὠμότητα, καὶ γὰρ μέσον πυρὸς ἡπλωμένος, Παμμάκαρ ἀνέμελπες, Εὐλογητὸς εἶ Κύριε, ὁ Θεὸς τῶν Πατέρων ἡμῶν. 

 

Ἐξέστησαν καθορῶντες, τὰ τῶν, Ἂ γγέλων στρατεύματα, Ἱεράρχα τὴν σὴν καρτερίαν, δι' ἦς καταβέβληκας, στερρῶς ἀγωνιζόμενος, τὸν δεινὸν κοσμοκράτορα. 

 

Μαρτύρων χοροστασίαι, Ἀρχιερέων σύλλογος, καὶ Ἀγγέλων πληθύς, εὐφροσύνης πλησθέντες ἀγάλλεσθε, ἐπὶ τὴ θεία μνήμη νύν, τοῦ Ἱεράρχου καὶ Μάρτυρος. 

 

Ἁγίας ῥίζης ὡς ἄνθους, ἐλευθερίας φερώνυμε, ἀπὸ θείας Μητρός, ἐκβλαστήσας, ὡς καρπὸς ἱερώτατος, μαρτυρικοῦ δι' αἵματος, τῶ Χριστῷ προσήνεξαι. 

Θεοτοκίον
Ἁγίων Ἁγιωτέρα, ἐπουρανίων δυνάμεων, ἀσυγκρίτως πασῶν ἀνεδείχθης, Μητροπάρθενε Δέσποινα, ὡς τὸν Χριστὸν κυήσασα, τὸν Δεσπότην τῆς Κτίσεως. 

 

Ὠδὴ η' 
«Ὃν φρίττουσιν Ἄγγελοι, καὶ πᾶσαι στρατιαί, ὡς Κτίστην καὶ Κύριον, ὑμνεῖτε Ἱερεῖς, δοξάσατε Παῖδες, εὐλογεῖτε λαοί, καὶ ὑπερυψοῦτε, εἰς πάντας τοὺς αἰῶνας». 

 

Ἀθλήσει ἠνθήσατε, φυτὰ ὡς εὐθαλῆ, βασάνοις κοσμούμενοι, Μαρτύρων καλλονή, καὶ νὺν Παραδείσου ἄνθη ὤφθητε, θείαν εὐοσμίαν, ἐκπέμποντες ἐνθέως. 

 

Ῥανίσιν αἱμάτων σου, τεχθέντος ἐξ αὐτῆς, τὸ αἷμα τὸ ἴδιον, ἡ μήτηρ προσκιρνά, τῶ σῶ γὰρ λειψάνω συμπλακεῖσα σεμνῶς, ξίφει τελειοῦται, καὶ ζήεις τοὺς αἰῶνας. 

 

Ἰάσεων νάματα, θαυμάτων ποταμούς, προχέει τοὶς χρήζουσιν, ἡ θήκη σου σοφέ, ἐκπλύνοντας ῥύπον, ψυχοφθόρων παθῶν, Μάρτυς ἱεράρχα, διὸ σὲ εὐφημοῦμεν. 

Θεοτοκίον
Ὡς ὄμβρος ἐν μήτρᾳ σου, κατῆλθεν ὁ Χριστός, καὶ πᾶσαν κατήρδευσε, τὴν κτίσιν ἀληθῶς, ξηράνας Παρθένε, θολεροὺς ποταμούς, εἰδωλομανίας, ὁ μόνος εὐεργέτης. 

 

Ἄλλος
 
Ἐκ φλογὸς τοὶς Ὁσίοις 
Ὡς δεκτὸν ἱερεῖον ὁλοκαυτούμενον, τῶ πυρὶ τῶν βασάνων, Πάτερ ἀοίδιμε, θείαν ὡς ὀσμήν, πρὸς ὕψος τὸ οὐράνιον, τὴν εὐχαριστίαν, ἀνέμελπες ἐνθέως. 

 

Πεποιθὼς ὥσπερ λέων ἀνόμους ἤλεγξας, καὶ πολλὴ παρρησία στόματα ἔφραξας, τῶν εἰς τὸν Θεόν, τῶν ἁπάντων καὶ Κύριον, πάλαι δυσφημούντων, ἐχθρῶν ἀθεωτάτων. 

 

Ἀνυψῶν Ἱεράρχα Πιστῶν τὸ φρόνημα, ἐταπείνωσας θράσος καὶ καταβέβληκας, τῶν εἰς τὸν Θεόν, ἀσεβούντων καὶ ἔμελπες, Σὲ ὑπερυψοῦμεν, Χριστὲ εἰς τοὺς αἰῶνας. 

Θεοτοκίον
Ὁ καρπὸς τῆς κοιλίας τῆς σῆς πανύμνητε, τὴν τοῦ ξύλου κατάραν ὑλομανήσασαν, πρόρριζον ἐξήρανε, καὶ ἀνεβλαστησε, τὴν τῆς εὐφροσύνης, Παρθένε εὐλογίαν. 

Ὁ Εἱρμὸς
«Ἐκ φλογὸς τοὶς Ὁσίοις δρόσον ἐπήγασας, καὶ Δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι, Σὲ ὑπερυψοῦμεν, εἰς πάντας τοὺς αἰῶνας». 

 

Ὠδὴ θ' 
«Τὴν ζωοδόχον πηγὴν τὴν ἀέναον, τὴν φωτοφόρον λυχνίαν τὴν πάγχρυσον, τὸν ναὸν τὸν ἔμψυχον, τὴν σκηνὴν τὴν ἄχραντον, τοῦ οὐρανοῦ καὶ τῆς γῆς τὴν πλατυτέραν, τὴν Θεοτόκον ἐν ὕμνοις τιμήσωμεν». 

 

Στόμα Θεοῦ γεγονῶς ἐκ τοῦ στόματος, τοῦ ἀλλοτρίου λαὸν ματαιόφρονα, ἀφαρπάσας ἔδειξας κληρονόμον χάριτος, καὶ ἐναθλήσας στερρῶς σὺν ἱερεύσι, καὶ ἀθληταῖς κατοικεῖς Ἐλευθέριε. 

 

Ἡ καθαρὰ μυροθήκη τοῦ Πνεύματος, τῶν ἀρετῶν τὸ τερπνὸν καταγώγιον, ὁ ἀμνὸς ὁ ἄκακος, ὁ λαμπτὴρ ὁ ἄδυτος, ἱεραρχῶν ἡ κρηπὶς καὶ τῶν δογμάτων, ἀνευφημείσθω πιστῶς Ἐλευθέριος. 

 

Φῶς κατοικεῖς ἀληθῶς τὸ ἀνέσπερον, φῶς χρηματίσας ἠλίου φαιδρότερον, διὸ τοὺς τὴν μνήμην σου, τὴν φωσφόρον σήμερον, ἐπιτελοῦντας παθῶν ἀχλύος ῥύσαι, ταίς πρὸς Θεόν σου λιταὶς Ἐλευθέριε. 

Θεοτοκίον
Φεῖσαι ἡμῶν τῶν ὑμνούντων σου Κύριε, τὴν ἐκ Παρθένου ἀνέκφραστον Γέννησιν, πειρασμῶν ῥυόμενος, καὶ παθῶν καὶ θλίψεων, ταὶς ἱκεσίαις αὐτῆς τοὺς σοὺς οἰκέτας ὡς εὐεργέτης καὶ μόνος φιλάνθρωπος. 

 

Ἄλλος
 
Θεὸν ἀνθρώποις 
Τεμῶν μαχαίρα τῶν θείων λόγων σου, τὴν κεφαλὴν τοῦ ψεύδους Ἐλευθέριε Ὅσιε, τοῦ Χριστοῦ παρέσχες τὰ νικητήρια, πίστει καὶ ἀληθεία, ὅθεν τιμώμέν σε, ὡς τροπαιοφόρον οἱ πιστοί, καὶ θεῖον κήρυκα. 

 

Ἐκ γῆς ἀπάρας σοφὲ τὸ φρόνημα, τὸ τῆς ψυχῆς πρὸς μόνην τοῦ Δεσπότου τὴν ἔφεσιν, τοῦτο νοητῶς Πάτερ ἀνύψωσας, ὅθεν σαρκὸς ἠρνήσω, πᾶσαν εὐπάθειαν, καὶ ἐγκαρτερῶν ἐν τοῖς δεινοῖς, στερρῶς ἐνήθλησας. 

 

Ῥοαὶς αἱμάτων τῆς σῆς ἀθλήσεως, τὴν ἱερὰν κοσμήσας σου στολὴν Ἱερώτατε, εἰς ἐπουράνιον σκηνὴν τοῦ Χριστοῦ, μετὰ τέλος εἰσέδυς τοῦ μαρτυρίου σου, ἔνθα μνημονεύοις καὶ ἡμῶν, τῶν εὐφημούντων σε. 

Θεοτοκίον
Ὑμνεῖν τὸν τρόπον τὸν ὑπερθαύμαστον, τῆς ὑπὲρ νοῦν καὶ ξένης σου κυήσεως Πάναγνε, ἀπορεῖ ἀνθρώπων τὰ συστήματα, πάντα γὰρ ὑπερέχει νοῦν καὶ διάνοιαν, καὶ νοήσεις πάντων λογισμῶν, καὶ τὴν τῶν λόγων ἰσχύν. 

Ὁ Εἱρμὸς
«Θεὸν ἀνθρώποις ἰδεῖν ἀδύνατον, ὃν οὐ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε, ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς σὲ μεγαλύνομεν». 

 

Ἐξαποστειλάριον
Ὁ οὐρανὸν τοὶς ἄστροις 
Χριστῷ προσήγαγες Πάτερ, πιστῶν ἀγέλας ὡς ποιμήν, σοὶ δὲ προσφύσα τῶ μόσχω, ὡς δάμαλις ἡ τεκοῦσα, συνανηρέθη, μεθ' ἦς σε, νὺν Ἐλευθέριε μέλπω. 

Θεοτοκίον, ὅμοιον
Καὶ σὲ μεσίτριαν Κόρη, προβάλλομαι Παναγία, πρὸς τὸν ἐκ σοῦ γεννηθέντα, ὅπως κολάσεως πάσης, ἀπαλλαγῶ καὶ βασάνων, τῶν αἰωνίων ὁ τάλας. 

 

Εἰς τοὺς Αἴνους, ἱστῶμεν Στίχους δ' καὶ ψάλλομεν στιχηρὰ Προσόμοια. 
 
Ἦχος πλ. β' 
Τριήμερος ἀνέστης Χριστὲ 
Τὴν χάριν τῶν σοφῶν Μαθητῶν, λαβὼν παρὰ Χριστοῦ τοῦ Θεοῦ, Ἱεράρχα, καὶ τὸν δρόμον τὸν αὐτῶν, διήνυσας προθύμως, διὸ σὲ καταξίαν, ἀνευφημοῦμεν Ἐλευθέριε. 

 

Τὸ ψεῦδος σοὶς ἐν λόγοις σοφέ, ἐλέγξας Ἐλευθέριε, τὴ ἀθλήσει, τὸν τοῦ ψεύδους εὑρετήν, ἀπέκτεινας καὶ τοῦτον, τέθεικας ὑπὸ πόδας, τὸν πρὶν μεγάλως φρυαττόμενον. 

 

Τοὶς ὄμβροις τῶν αἱμάτων σου, κατάρδευσον ἡ μᾶς νοητῶς, Ἱεράρχα, τοὺς τιμώντάς σε πιστῶς, καὶ μνήμην ἐκτελοῦντας, τὴν θείαν σου ἐκ πόθου, καὶ τὸν Σωτήρα μεγαλύνοντας. 

Δόξα... Ἦχος β' 

Ὡς τῆς θείας ἐλευθερίας ἐπώνυμος, τῆς ἱερᾶς διπλοϊδος, Πάτερ κατηξίωσαι, καὶ εὐθαρσῶς τὴν εὐσέβειαν διδάσκων, τῶν πρακτέων τοὺς λόγους ἡμᾶς ἐξεπαίδευσας, Ὅθεν καὶ τὴν μαρτυρικὴν ἔνστασιν νεανικῶς ἐκτελέσας, ἐν ἀμφοτέροις διέπρεψας, καὶ διπλοῦν εἴληφας τὸ στέφος παρὰ Χριστοῦ τοῦ Θεοῦ, ὃν καθικέτευε, Ἱερομάρτυς Ἐλευθέριε, σωθῆναι τὰς ψυχὰς ἤμών. 

Καὶ νύν... Θεοτοκίον
Τὴν πᾶσαν ἐλπίδα μου εἰς σὲ ἀνατίθημι, Μήτηρ τοῦ Θεοῦ, φύλαξόν με ὑπὸ τὴν σκέπην σου.

 

Δοξολογία Μεγάλη
 
Εἰς Τὴν Λειτουργίαν, Τυπικὰ καὶ ἐκ τῶν Κανόνων, Ὠδὴ γ' καὶ ς' κλπ.
ΤΗ ΙΣΤ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Προφήτου Ἀγγαίου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς το, Κύριε ἐκέκραξα, ἱστῶμεν στίχους ς' καὶ ψάλλομεν Στιχηρὰ Προσόμοια. 
 
Ἦχος πλ. δ' 
Οἳ Μάρτυρές σου Κύριε 
Σκήνωμα θεῖον Ἔνδοξε, καὶ ναὸς ἔμψυχος γεγενη μένος, βίου λαμπρότητι καὶ πολιτείας, ἄψυχον ἥγειρας Ναόν, τὸν πάλαι πεσόντα πανσεβάσμιε, τῶ τῆς οἰκουμένης βασιλεύοντι, διὸ ταὶς σαὶς πρεσβείαις, αἴτησαι πᾶσι δοῦναι, τὸ μέγα ἔλεος. 

 

Σκεῦος ὤφθης τοῦ Πνεύματος, τὰς οὐρανόθεν σοὶ χορηγουμένας, ὑποδεχόμενον φωτοχυσίας, καὶ λαμπηδόνων δεκτικόν, ὅθεν προφητεύεις τὴν σωτήριον, πᾶσι τοὶς ἀνθρώποις ἀπολύτρωσιν, αὐτὸν ταὶς σαὶς πρεσβείαις, αἴτησαι πᾶσι δοῦναι, τὸ μέγα ἔλεος. 

 

'Αἰγλη τῆς θείας χάριτος, περιεχόμενος καὶ θεωρίας, καταξιούμενος καθαρωτέρας, καὶ ἀνεσπέρου φωτισμοῦ, ἀναδεδειγμένος Μάκαρ ἔμπλεως, τοὺς σὲ ἀνυμνοῦντας περιφρούρησον, αἰτούμενος τὸν μόνον, Κύριον πᾶσι δοῦναι, τὸ μέγα ἔλεος. 

Δόξα... Καὶ νύν... Θεοτοκίον
Οἱ λογισμοὶ ἀκάθαρτοι, τὰ χείλη δόλια, τὰ ἔργα δέ μου, εἰσὶ παμμίαρα, καὶ τὶ ποιήσω; πῶς ὑπαντήσω τῶ Κριτὴ; Δέσποινα Παρθένε καθικέτευε, τὸν Υἱὸν καὶ πλάστην σου καὶ Κύριον, ὅπως ἐν μετανοίᾳ, δέξηταί μου τὸ πνεῦμα, ὡς μόνος εὔσπλαγχνος. 

Ἡ Σταυροθεοτοκίον
Οὐ φέρω τέκνον βλέπειν σε, τὸν τὴν ἐγρήγορσιν πᾶσι διδόντα, ξύλω ὑπνώσαντα, ὅπως τοὶς πάλαι, ἐν παραβάσεως καρπῶ, ὕπνω ὀλεθρίω ἀφυπνώσασι, θείαν καὶ σωτήριον ἐγρήγορσιν, παράσχης, ἡ Παρθένος, ἔλεγε θρηνωδοῦσα, ἣν μεγαλύνομεν. 

 

Καὶ τὰ λοιπὰ τοῦ Ἑσπερινοῦ, καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν συνήθη Στιχολογίαν, οἱ Κανόνες τῆς Ὀκτωήχου, καὶ τοῦ Προφήτου, οὐ ἡ Ἀκροστιχίς. 
 

Θεοσδότους ὑμνοῦμεν Ἀγγαίου λόγους. Θεοφάνους. 

 

Ὠδὴ α'  Ἦχος βαρὺς 
«Τῶ ἐκτινάξαντι Θεῷ, τὸν Φαραὼ ἐν θαλάσσῃ Ἐρυθρά, ἐπινίκιον ὠδὴν ἄσωμεν, ὅτι δεδόξασται». 

 

Θεοειδέστατος Θεῷ, παρεστηκῶς ὡς Προφήτης ἀληθής, τῶν ὑμνούντων τὴν σεπτὴν μνήμην σου, Μάκαρ μνημόνευε. 

 

Ἐπὶ κρηπῖδος ἀσφαλοῦς, τῶν ἀρετῶν σεαυτὸν οἰκοδομῶν, ἀνατέθεικας ναὸν ἔμψυχον, Θεομακάριστε. 

 

Ὅ καθαρώτατός σου νούς, ἀεὶ Θεὸν καθορῶν ὡς ἐφικτόν, τὰς ἐκεῖθεν τηλαυγῶς, χάριτας Μάκαρ ἀπέστιλβεν. 

Θεοτοκίον
Σὲ τὸν ἀμήτορα τὸ πρίν, Λόγον Θεοῦ ἡ Παρθένος, ἐν γαστρὶ συλλαβοῦσα, σαρκικῶς τέτοκεν Υἱὸν ἀπάτορα. 

 

Ὠδὴ γ' 
«Ἐστερεώθη τὴ πίστει, Χριστοῦ ἡ Ἐκκλησία, καὶ γὰρ ἀπαύστως, ἐν ὕμνοις βοᾷ μελωδοῦσα, ἅγιος εἶ Κύριε, ὁ σώζων τὰς ψυχὰς ἡμῶν». 

 

Δυνάμει θεία δαιμόνων, δεινῆς αἰχμαλωσίας, ἡμᾶς λυθέντας, ναούς σου σεπτοὺς Σῶτερ δεικνύεις, Ἅγιος εἶ κράζοντας, ὁ σώζων τὰς ψυχὰς ἡμῶν. 

 

Ὁ ἐν ὑψίστοις οἰκῶν, καὶ πληρῶν τὴν οἰκουμένην, ἁγιωσύνης Προφήτα ναὸν σὲ δεικνύει, Ἅγιος εἶ κράζοντα, ὃ σώζων τὰς ψυχὰς ἡμῶν. 

 

Τὸ θεῖον Πνεῦμα τὸ πᾶσι, τὴν χάριν διανέμον, τὴν σὴν καρδίαν, οἰκῆσαν βοᾶν σὲ ἐκδιδάσκει, Ἁγιος εἶ Κύριε, ὁ σώζων τὰς ψυχὰς ἡμῶν. 

Θεοτοκίον 

Ὁ λόγῳ πᾶσαν τὴν κτίσιν, σοφῶς δημιουργήσας, δημιουργεῖται ἐκ σοῦ καθ' ἡμᾶς Θεομῆτορ, ἄνθρωπος γενόμενος, δι' οἶκτον ὁ φιλάνθρωπος. 

Ὁ Εἱρμὸς
«Ἐστερεώθη τὴ πίστει, Χριστοῦ ἡ Ἐκκλησία, καὶ γὰρ ἀπαύστως, ἐν ὕμνοις βοᾷ μελωδοῦσα, Ἅγιος εἶ Κύριε, ὁ σώζων τὰς ψυχὰς ἡμῶν». 

 

Κάθισμα  Ἦχος α'
Τὸν τάφον σου Σωτὴρ 
Ὁ πάντα ὡς Θεός, ἐφορῶν καὶ γινώσκων, ψυχῆς τὸ καθαρόν, καταυγάσας σου ὄμμα, Προφήτα πανεύφημε, ὁδηγὸν κόσμω ἔδειξεν, ὅθεν μνήμην σου, τὴν ἱερὰν ἐκτελοῦντες, πρέσβυν ἄριστον, καὶ πρὸς Θεὸν σὲ μεσίτην, Ἀγγαῖε προσάγομεν. 

Δόξα... Ἦχος γ'
Θείας πίστεως 
Θείω Πνεύματι πεφωτισμένην, τὴν διάνοιαν ἔχων Προφήτα, τὰ τοῦ Θεοῦ προφητεύεις μυστήρια, ἀνακαλύπτων μελλόντων τὴν δήλωσιν, καὶ σαφηνίζων πραγμάτων τήν ἔκβασιν, Ἀγγαῖε πανόλβιε, Χριστὸν τὸν Θεὸν ἱκέτευε, δωρήσασθαι ἡμῖν τὸ μέγα ἔλεος. 

Καὶ νύν... Θεοτοκίον
Θεία γέγονας σκηνὴ τοῦ Λόγου, μόνη Πάναγνε, Θεοκυῆτορ, τὴ καθαρότητι Ἀγγέλους ὑπεράρασα, τὸν ὑπὲρ πάντας ἐμὲ γοῦν γενόμενον, ῥερυπωμένον σαρκὸς πλημμελήμασιν, ἀποκάθαρον, πρεσβειῶν σου ἐνθέοις νάμασι, παρέχουσα σεμνὴ τὸ μέγα ἔλεος. 

Ἡ Σταυροθεοτοκίον
Ἡ ἀμίαντος Ἀμνὰς τοῦ Λόγου, ἡ ἀκήρατος Παρθενομήτωρ, ἐν τῷ Σταυρῶ θεασαμένη κρεμάμενον, τὸν ἐξ αὐτῆς ἀνωδίνως βλαστήσαντα, μητροπρεπῶς θρηνωδοῦσα ἐκραύγαζεν, Οἴμοι τέκνον μου! πῶς πάσχεις θέλων ῥύσασθαι, παθῶν τῆς ἀτιμίας τὸν ἄνθρωπον;

 

Ὠδὴ δ' 
«Ἀκήκοα τὴν ἀκοήν σου Κύριε, ὅτι ὤφθης ἐπὶ γῆς, διὰ τὸ σῶσαι ἡμᾶς, Διὸ βοῶ σοί, Δόξα τὴ δυνάμει σου Κύριε». 

 

Ὑπέδειξας, τὸν ἐκ Παρθένου ἔμψυχον, προσληφθέντα σοὶ ναόν, τῶ σῶ Προφήτη Χριστέ, μεθ' οὐ βοῶμεν, Δόξα τὴ δυνάμει σου Κύριε. 

 

Συνήγαγες, τοὺς ἀπωσμένους Κύριε, τῆς δουλείας τοῦ ἐχθροῦ, ἐλευθερώσας ἡμᾶς, ὡς ὃ Προφήτης λέγει ὁ θεόληπτος. 

 

Ὑπέφηνας, τὴν ἐσομένην ὕστερον, σωτηρίαν τῶν ἐθνῶν, τῶ σῶ προφήτη Χριστέ, τῶ σοὶ βοῶντι, Δόξα τὴ δυνάμει σου Κύριε. 

Θεοτοκίον
Μετήγαγες, πρὸς εὐλογίαν Δέσποινα, τὴν κατάραν τοῦ Ἀδάμ, ἡμῖν τεκοῦσα Χριστόν, πρὸς ὃν βοῶμεν, Δόξα τὴ δυνάμει σου Κύριε. 

 

Ὠδὴ ε' 
«Πρὸς σὲ ὀρθρίζω, τὸν τοῦ παντὸς Δημιουργόν, τὴν ὑπερέχουσαν πάντα νοῦν εἰρήνην, διότι φῶς τὰ προστάγματά σου, ἐν οἷς μὲ καθοδήγησον». 

 

Ναοὺς γενέσθαι, Θεοῦ τοῦ ζῶντος, Μάκαρ ἀξίωσον, τοὺς τὴν φωτοφόρον σου τελοῦντας ἑορτήν, ἔπί πέτραν ἑδράσας, τῶν σῶν δογμάτων ταὶς πρεσβείαις σου. 

 

Ὡς εὐεργέτης, τὴν σὴν εἰρήνην δὸς ἡμῖν Κύριε, τὴν εἰς περιποίησιν εἰρήνης τῆς ψυχῆς, ἣν ὁ θεῖος Ἀγγαῖος, Πνεύματι θείω προηγόρευσε. 

 

Μεγάλη ἔσται, τῆς Ἐκκλησίας ὄντως ἡ εὔκλεια, ὑπὲρ τὴν προτέραν Ἰσραὴλ συναγωγήν, σαρκωθέντος τοῦ Λόγου, καὶ τοὶς ἀνθρώποις ὁμιλήσαντος. 

Θεοτοκίον
Εὐλογημένη, δεδοξασμένη Μῆτερ ἀπείρανδρε, τὴν νενεκρωμένην, ἁμαρτίαις μου ψυχήν, καὶ παθῶν κεχωσμένην, ταὶς ἀκρασίαις ζωοποίησον. 

 

Ὠδὴ ς' 
«Ὁ Ἰωνὰς ἐκ κοιλίας ἄδου ἐβόα, Ἀνάγαγε ἐκ φθορᾶς τὴν ζωήν μου, ἡμεῖς δὲ σοὶ βοῶμεν, Παντοδύναμε Σωτήρ, ἐλέησον ἡμᾶς». 

 

Νεανικῶς τὴν εὐσέβειαν Μάκαρ διδάσκων, ἀνήγειρας τῶ Δεσπότη τῶν ὅλων, Ναὸν ἡγιασμένον, ἀφθονίαν ἀγαθῶν ὑπισχνούμενος. 

 

Ἀνήγαγες τῆς μακρᾶς Σωτὴρ αἰχμαλωσίας, τὸν ἄνθρωπον ἐκ βυθοῦ κατωτάτου, καὶ πρὸς τὴν ἄνω Πόλιν, ἐπανήγαγες αὐτὸν ὡς Φιλανθρωπος. 

 

Γηθόμενος τὴ τοῦ Πνεύματος αἴγλη Προφήτα, ἐθέσπισας τῶν πρακτέων τοὺς λόγους, καὶ τὰ τῆς εὐσεβείας, ἐξεπαίδευσας ἡμᾶς δικαιώματα. 

Θεοτοκίον
Γνώμη πεσῶν ἐξεβλήθη Ἀδὰμ τοῦ Παραδείσου, ὁ Λόγος δέ, σαρκωθεὶς ἐκ Παρθένου, τοῦτον ἀνακαλεῖται, καὶ πρὸς τὴν ἄνω τρυφὴν μετηγάγετο. 

Ὁ Εἱρμὸς 

«Ὁ Ἰωνὰς ἐκ κοιλίας ἄδου ἐβόα, Ἀνάγαγε ἐκ φθορᾶς τὴν ζωήν μου, ἡμεῖς δὲ σοὶ βοῶμεν, Παντοδύναμε Σωτήρ, ἐλέησον ἡμᾶς». 

 

Σ υ ν α ξ ά ρ ι ο ν
Τὴ ἴς' τοῦ αὐτοῦ μηνός, Μνήμη τοῦ Ἁγίου καὶ Ἐνδόξου Προφήτου Ἀγγαίου. 

Στίχοι
        Ἀγγαῖος, ἄγγος πλῆρες ὤφθη χαρίτων. 

        Ὡς ὑλικὸν δέ, τῶ χρόνω συνετρίβη. 

        Ἕκτη καὶ δεκάτη Ἀγγαῖον γαῖα συνέσχεν. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Μαρίνου. 

Στίχοι
        Κάραν Μαρῖνος εὐτρεπίζει τῶ ξίφει, 

        Ἧς ὁ στέφανος εὐπρεπὴς ἐκ Κυρίου. 

 

Τὴ αὐτὴ ἡμέρα, Οἱ Ἅγιοι Πρόβος (ἢ Πρόμος) καὶ Ἱλαρίων πυρὶ τελειοῦνται. 

Στίχοι
        Χλόη τὶς ἡ φλὸξ ἐστιν, εἰπόντος Πρόβου, 

        Ἱλάριος, Ναί, φησὶ φίλτατε Πρόβε. 

 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Μοδέστου, Ἀρχιεπισκόπου Ἱεροσολύμων. 

Στίχοι
        Φέρει, Μόδεστε παμμάκαρ, καὶ σὸν τάφον, 

        Ἡ τὸν τάφον φέρουσα γῆ τοῦ Κυρίου. 

 

Τὰ Ἐγκαίνια τοῦ Ναοῦ τοῦ Ἁγίου Μάρτυρος Χριστοφόρου, πλησίον τοῦ Ἁγίου Πολυεύκτου. 

 

Τὴ αὐτὴ ἡμέρα, Μνήμη τῆς Ἁγίας καὶ θαυματουργοῦ θεοφανοὺς τῆς Βασιλίσσης, συζύγου γενομένης Λέοντος τοῦ σοφωτάτου Βασιλέως. 

Στίχοι
        Ἐγγὺς Βασιλὶς θεοφανῶ Κυρίου, 

        Ταὶς ἀρεταὶς ἕστηκεν ἑστιλβωμένη. 

 

Μνήμη τῶν ἐν Ἁγίοις Πατέρων ἡμῶν Νικολάου πατριάρχου Κωνσταντινουπόλεως, καὶ Μέμνονος ἀρχιεπισκόπου Ἐφέσου. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Οἱ ἐν καμίνῳ τοῦ πυρός, ἐμβληθέντες ὅσιοι Παῖδες, τὸ πὺρ εἰς δρόσον μετέβαλον, διὰ τῆς ὑμνωδίας οὕτω βοῶντες, Εὐλογητὸς εἶ Κύριε, ὃ Θεὸς ὁ τῶν Πατέρων ἡμῶν». 

 

Ἀνακαθάρας σου τὸν νοῦν, ὑπεδέξω τὰς λαμπηδόνας, σαφῶς Προφήτα τοῦ Πνευματος, ἐμφανῶς προφητεύων καὶ ἀνακράζων, Εὐλογητὸς εἶ Κύριε, ὁ Θεὸς τῶν Πατέρων ἡμῶν. 

 

Ἱερωτάτην σὲ ζωήν, μετιόντα τεθεαμένος, Θεὸς Προφήτην προβάλλεται, τῆς αὐτοῦ παρουσίας ἀναβοῶντα, Εὐλογητὸς εἶ Κύριε, ὁ Θεὸς τῶν Πατέρων ἡμῶν. 

Θεοτοκίον
Ὁ ἐν καμίνῳ τοῦ πυρός, τοὺς τρεῖς Παῖδες σώσας Παρθένε, αὐτὸς σκηνώσας ἐν μήτρᾳ σου, τοὺς αὐτῷ πεποιθότας σώζει βοῶντας, Εὐλογημένος Πάναγνε, ὁ καρπὸς τῆς κοιλίας σου. 

 

Ὠδὴ η' 
«Τὸν μόνον ἄναρχον Βασιλέα τῆς δόξης, ὃν εὐλογοῦσιν οὐρανῶν αἱ δυνάμεις, καὶ φρίττουσι τῶν Ἀγγέλων αἱ τάξεις, ὑμνεῖτε Ἱερεῖς, Λαὸς ὑπερυψοῦτε, αὐτὸν εἰς τοὺς αἰῶνας». 

 

Ὑμνολογούμέν σε τὸν τῶν ὅλων Δεσπότην, ὃν ὁ Προφήτης ὃ θεόπτης Ἀγγαῖος, ὑπέδειξε προσκυνεῖν σὲ καὶ μέλπειν, Ὑμνεῖτε ἱερεῖς, λαὸς ὑπερυψοῦτε, Χριστὸν εἰς τοὺς αἰῶνας. 

 

Λόγον τὸν ἄναρχον ἐπ' ἐσχάτων τῶν χρόνων, ἐπιφανήσεσθαι θεόπτα Προφήτα, προήγγειλας ἐμφανῶς ἀνακράζων, Ὑμνεῖτε ἱερεῖς, λαὸς ὑπερυψοῦτε, Χριστὸν εἰς τούς αἰῶνας. 

Θεοτοκίον 

Ὁ πρὶν ἀθέατος καὶ ἀχώρητος φύσει, ἓν τὴ γαστρί σου χωρηθείς, ἐθεάθη Πανάχραντε, ὧ ἐν πίστει βοῶμεν, Ὑμνεῖτε ἱερεῖς, λαὸς ὑπερυψοῦτε, Χριστὸν εἰς τοὺς αἰῶνας. 

Ὁ Εἱρμὸς
«Τὸν μόνον ἄναρχον Βασιλέα τῆς δόξης, ὃν εὐλογοῦσιν οὐρανῶν αἱ Δυνάμεις, καὶ φρίττουσι τῶν Ἀγγέλων αἱ τάξεις, Ὑμνεῖτε ἱερεῖς, λαὸς ὑπερυψοῦτε, αὐτὸν εἰς τοὺς αἰῶνας». 

 

Ὠδὴ θ' 
«Πανύμνητε, τῶν οὐρανῶν ὑψηλοτέρα, ἡ τὸν ἄναρχον Λόγον, ἀσπόρως συλλαβοῦσα, καὶ σεσαρκωμένον Θεόν, τεκοῦσα τοὶς ἀνθρώποις, πιστοὶ πάντες σὲ ἀεὶ μεγαλύνομεν». 

 

Γευσάμενος, τῆς ὑπὲρ λόγον θεοπτίας, ἀπεσείσω Προφήτα φροντίδας ἐπιγείους, καὶ δεδοξασμένω Θεῷ παρέστης ἐπαξίως, διὸ πάντες σὲ πιστοὶ μακαρίζομεν. 

 

Ὁ ἔνθεος, καὶ θαυμαστός σου Μάκαρ βίος, παραστάτην Θεοῦ σὲ ἀνέδειξε θεόφρον, καὶ σὺν ἀσωμάτων χοροὶς εὐφραίνη δι' αἰῶνος, διὸ πάντες σὲ πιστοὶ μακαρίζομεν. 

 

Ὑπήρξέ σοί, ὡς εὐσεβείας διδασκάλω, τῶ Θεῷ συγγενέσθαι, καὶ τούτου συγκραθῆναι, τῶ ἀκραιφνεστάτω φωτί, ὃν μάκαρ νὺν δυσώπει, λυτρωθῆναι πειρασμῶν τὰς ψυχάς ἡμῶν. 

Θεοτοκίον 

Σὺ γέγονας, ὑπερφυῶς Θεογεννῆτορ, οἰκητήριον ὄντως, τοῦ πάντων Βασιλέως, καὶ χρυσοειδὴς Κιβωτός, τὸν Νόμου νομοθέτην, ἔχουσα Χριστὸν σωματούμενον. 

Ὁ Εἱρμὸς 

«Πανύμνητε, τῶν οὐρανῶν ὑψηλοτέρα, ἡ τὸν ἄναρχον Λόγον ἀσπόρως συλλαβοῦσα, καὶ σεσαρκωμένον Θεόν, τεκοῦσα τοὶς ἀνθρώποις, πιστοὶ πάντες σε ἀεὶ μεγαλύνομεν». 

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΙΖ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Προφήτου Δανιήλ, καὶ τῶν Ἁγίων τριῶν Παίδων, Ἀνανίου, Ἀζαρίου, Μισαήλ, καὶ τοῦ ἐν Ἁγίοις Πατρὸς ἡμῶν Διονυσίου τοῦ νέου, Ἀρχιεπισκόπου Αἰγίνης τοῦ θαυματουργοῦ, τοῦ ἐκ τῆς νήσου Ζακύνθου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ι' καὶ ψάλλομεν Στιχηρὰ Προσόμοια τοῦ Προφήτου. 
 
Ἦχος δ' 
Ὡς γενναῖον ἐν Μάρτυσιν 
Ὁ λαμπρότατος ἥλιος, Προφητῶν ὁ περίδοξος, εὐφημείσθω σήμερον θείοις ἄσμασι, τῶν χαρισμάτων τοῦ Πνεύματος, θεῖον ἐνδιαίτημα, ἡ ἀείρυτος πηγή, ἡ διόπτρα τοῦ Πνεύματος, ὁ ὑπέρτιμος, καὶ πανάριστος στῦλος τῶν δογμάτων, ἡ κρηπὶς τῆς οἰκουμένης, τὸ ἀκατάσειστον ἔρεισμα. 

 

Ὡς ἀστέρα φανότατον, ἑωσφόρον ὡς μέγιστον, ἐπιθυμιῶν τε ἄνδρα τιμώμέν σε, τῶν ἀρετῶν ταὶς λαμπρότησι, φαιδρὼς ἀποστίλβοντα, καὶ φωτίζοντα πιστῶν, τὰς ψυχάς καὶ τὰ σώματα, καὶ βοώμέν σοί, Δανιὴλ ὑποφήτα τὸν Σωτήρα, ἐκδυσώπει τοῦ σωθῆναι, τοὺς εὐσεβῶς ἀνυμνούντάς σε. 

 

Σοῦ ἡ γλῶσσα ὡς κάλαμος, γραμματέως Πολύσοφε, ὀξυγράφου γέγονε ῥητορεύουσα, νόμος Θεοῦ γὰρ ἐγκάρδιος, ἐν σοὶ πεπολίτευται, καὶ τὸ στόμα σου λαλοῦν, κρίσιν ἔνδικον δέδεικται, ἐν οἷς ἤσχυνας, παρανόμους πρεσβύτας καὶ Σωσάνναν, ἐκ θανάτου ἐλυτρώσω, τῶν Προφητῶν τὸ ἀγλάϊσμα. 

 

Στιχηρὰ Προσόμοια τῶν Ἁγίων τριῶν Παίδων. 
 
Ἦχος  ὁ αὐτὸς
Ἔδωκας σημείωσιν 
Νόμων ἀντεχόμενοι, τῶν θεοσδότων Πανόλβιοι, μιαραῖς οὐκ ἐχράνθητε, τροφαὶς ἀλλ' ἀκήρατον, τῆς ψυχῆς τὸ κάλλος, διασεσωκότες, διετηρήσατε σαφῶς, ἀδιαλώβητον καὶ ἀμάραντον, τὸ ἄνθος τὸ θαυμάσιον, καὶ τὴν τερπνὴν ὡραιότητα, τοῦ Δεσπότου δοξάζοντος, τοὺς αὐτὸν θεραπεύοντας. 

 

Θείω πυρακτούμενοι, οἱ Νεανίαι πυρσεύματι, τοῦ πυρὸς κατεφρόνησαν, ἐν ὧ δροσιζόμενοι, οἱ σεπτοὶ χορείαν, ἐκλελαμπρυσμένην, διατυπώσαντες ὠδήν, τὴν πολυϋμνητον ἦδον ψάλλοντες, τὴν ὄντως ἀδιάδοχον, καὶ ἀμετάπτωτον πάνσοφοι, Βασιλείαν ποθήσαντες, τὴν οὐράνιον ἔνδοξοι. 

 

Λόγον τῆς σοφίας σου, καταπλαγέντες οἱ Τύραννοι, Δανιὴλ ἀξιάγαστε, καὶ Παίδων τὴν σύνεσιν, τῆς Χαλδαίων χώρας, ἄρχειν καὶ δεσπόζειν, ὑμᾶς κατέστησαν Σεπτοί, τὴν ἀρετὴν γὰρ ὅιδε σαφέστατα, θαυμάζειν καὶ πολέμιος, καὶ πολιτείας λαμπρότητα, τῶν παθῶν γὰρ κρατήσαντες, ἡγεμόνες γεγόνατε. 

 

Τοῦ Ἁγίου
 
Ὅτε, ἐκ τοῦ ξύλου σὲ νεκρὸν 
Δεῦτε, ὁ χορὸς Αἰγινητῶν, μετὰ Ζακυνθίων συμφώνως, ἡμῶν τιμήσωμεν, γόνον ἡμεῖς ἔκλαμπρον, ὑμεῖς ποιμένα καλόν, καὶ σκιρτῶντες ἐν πνεύματι, Θεῷ δῶμεν δόξαν, τῶ καταξιώσαντι, ἄμφω πλουτῆσαι λαμπράν, σκέπην τοῦ κλεινοῦ Ἰεάρχου, νὺν Διονυσίου καὶ τοῦτον, θείοις ἐγκωμίοις καταστέψωμεν. 

 

Ἔφης, Παγκρατίω ἱερεῖ, πτῶσιν ἐκ χειρῶν θείου ἄρτου, ἱερουργοῦντι ποτέ, σφόδρα νουθετῶν αὐτόν, θείοις προσέχειν καλῶς, ὁ δὲ ἄγαν ἐθαύμασε, πλουσίαν ἐξ ὕψους, χάριν τὴν δοθείσάν σοί, ἀνακαλύψεως, χάριν ἀρετῶν σου ἐνθέων, ὅθεν καὶ τοῦ Πνεύματος ὄντως, σκεύός σε ἡγήσατο θεόπνευστε. 

 

Ὅτε, σοῦ τὸ πνεῦμα τὸ σεπτόν, ἄμεμπτον τῶ κτίστη ἀπέδως, πρὸς οὐρανίους σκηνάς, τότε σου τὸ ἅγιον, σκῆνος κατέλιπες, ἐπὶ γῆς θαυματόβρυτον, καὶ νὺν ἐν Ζακύνθῳ, θαυμαστῶς ἀπόκειται τῶ θεοσέπτω Ναῶ, ἀεὶ πολιτῶν προστατεῦον, τούτων ἐκπληροῦν τὰς αἰτήσεις, πάντοτε ἐν πάσιν, ὠπανθαύμαστε. 

 

Ὤφθης, ἡγουμένω Δανιήλ, ὀφθαλμοφανῶς ἐν τεμένει, ἐκτὸς σὴς λάρνακος, πάντα ἀφελῶν αὐτοῦ, τὸν δισταγμὸν τῆς ψυχῆς, αὐτοψεῖ γὰρ ἑώρακε, θυτῶν λευκοφόρων, μέσον σὲ ἱστάμενον καὶ διακόνων λαμπρῶν, οἵα λειτουργούντων σοὶ Μάκαρ, ὡς ἀρχιερεῖ ἐν τῷ βίω, θεοπρεπεστάτω Διονύσιε. 

Δόξα... Ἦχος β'  Ἀνατολίου
Πνευματικῶς ἡμᾶς πιστοὶ συνήγαγε σήμερον, ὁ Προφήτης Δανιήλ, καὶ τράπεζαν προτίθησιν ἀρετῶν δαψιλῶς, πλουσίοις καὶ πένησι, καὶ ξένοις καὶ αὐτόχθοσι, καὶ κρατήρα νοητόν, προχέοντα νᾶμα εὐσεβείας, καὶ εὐφραίνοντα καρδίας πιστῶν, καὶ Πνεύματος Ἁγίου χάριν παρέχοντα, Οὗτος γὰρ ὁ προφήτης, ὁ φανότατος λύχνος, ὁ λάμψας ἐν τῷ κόσμω, τὰ σεβάσματα πάντα τῶν Ἀσσυρίων καθεῖλε, καὶ θηρῶν ἀτιθάσων στόματα ἔφραξε, σὺν τούτω καὶ οἱ τρεῖς Παῖδες εὐφημείσθωσαν, οὗ χρυσοῖ τὴ φύσει ὄντες, χρυσίου δὲ δοκιμώτεροι δεικνύμενοι, οὐ γὰρ ἐχώνευσεν αὐτοὺς τὸ πὺρ τῆς καμίνου, ἀλλ' ἐφύλαξεν ἀκεραίους, οὓς νάφθα καὶ πίσσα καὶ κληματίδες ἔστεψαν, ὁ δὲ ἀγαγων ἡμᾶς, εἰς τὴν περίοδον τοῦ χρόνου Κύριος, ἀξιῶσαι ἡμᾶς φθᾶσαι, καὶ ἐπὶ τὴν κυρίαν, καὶ σεβασμίαν ἡμέραν τῶν γενεθλίων Χριστοῦ, τοῦ παρέχοντος ἡμῖν ταὶς αὐτῶν ἱκεσίαις, ἱλασμὸν ἁμαρτιῶν, καὶ τὸ μέγα ἔλεος. 

 

Εἰ βούλει, λέγε τὸ δοξαστικὸν τοῦ Ἁγίου. 
 

Δόξα... Ἦχος πλ. β' 

Τοῦ διδασκάλου Χριστοῦ, ἐν Εὐαγγελίῳ ἀκούσας λέγοντος, ἐν τούτῳ γνώσονται πάντες, ὅτι ἐμοὶ μαθηταὶ ἐστε, ἐὰν ἀγάπην ἔχητε ἐν ἀλλήλοις, εὐκαίρως τῶ ἔργω μαθητὴς ἀνεδείχθης δόκιμος, ἁγιώτατε Πάτερ, τὸν γὰρ πικρῶ θανάτω τοῦ βίου στερήσαντα, Κωνσταντίνόν σου τὸν γνήσιον σύγγονον, γλυκυτάτοις σου τρόποις ὑπεδέξω γλυκύθυμε, θυμοῦ διωκόντων τόνδε ῥυσάμενος, ἐν ἀποκρύφῳ τηρήσας, καὶ ἀντὶ θανάτου, τὸ ζὴν ἀνταπέδωκας, ἔργον ὄντως παράδοξον, καὶ ὑπὲρ φύσιν εἰργάσω μνησίθεε, τοὶς πέρασι πολυθρύλητον, καὶ ψυχῆς γενναίας καὶ φιλοθέου ἀντάξιον, διὸ παρρησίαν ἔχων πρὸς Κύριον, Ἱεράρχα πανεύφημε, ἐκτενῶς ἱκέτευε, εἰρήνην πλουσίαν δωρηθῆναι τὴ πόλει σου, τὴ ἀγλαοφανῶς ἐκτελούσῃ, τὴν λαμπρὰν καὶ πανέορτον μνήμην σου. 

Καὶ νύν... Προεόρτιον ὁ αὐτὸς
Σπήλαιον εὐτρεπίζου, ἡ, Ἀμνὰς γὰρ ἥκει, ἔμβρυον φέρουσα Χριστόν, Φάτνη δὲ ὑποδέχου, τὸν τῶ λόγῳ λύσαντα, τῆς ἀλόγου πράξεως, ἡμᾶς τοὺς γηγενεῖς, ποιμένες ἀγραυλοῦντες μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν, τῶ βασιλεῖ προσάξατε, ὅτι ὤφθη Κύριος ἐκ Παρθένου μητρός, ὄνπερ καὶ κύψασα δουλικῶς ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, πῶς ἐνεσπάρης μοὶ ἢ πῶς μοὶ ἐνεφύης ὁ λυτρωτής μου καὶ Θεός. 

 

Εἴσοδος, τὸ φῶς ἱλαρόν, τὸ προκείμενον τῆς ἡμέρας, καὶ τὰ ἀναγνώσματα. 
 
Παροιμιῶν τὸ ἀνάγνωσμα
(Κέφ. 10, 7 & 3, 13-16 & ἐκλογὴ)
Μνήμη δικαίου μέτ' ἐγκωμίων, καὶ εὐλογία Κυρίου ἐπὶ κεφαλὴν αὐτοῦ. Μακάριος ἄνθρωπος ὃς εὗρε σοφίαν, καὶ θνητὸς ὃς εἶδε φρόνησιν. Κρεῖσσον γὰρ αὐτὴν ἐμπορεύεσθαι, ἢ χρυσίου καὶ ἀργυρίου θησαυρούς, τιμιωτέρα δὲ ἐστι λίθων πολυτελῶν, οὐκ ἀντιτάσσεται αὐτὴ οὐδὲν πονηρόν, εὐγνωστὸς ἐστι πᾶσι τοὶς ἐγγίζουσιν αὐτήν, πᾶν δὲ τίμιον, οὐκ ἄξιον αὐτῆς ἐστιν, ἐκ γὰρ τοῦ στόματος αὐτῆς ἐκπορεύεται δικαιοσύνη, νόμον δὲ καὶ ἔλεον ἐπὶ γλώσσης φορεῖ, τοιγαροῦν ἀκούσατέ μου, ὧ τέκνα, σεμνὰ γὰρ ἐρῶ, καὶ μακάριος ἄνθρωπος, ὃς τὰς ἐμᾶς ὁδοὺς φυλάξει, αἱ γὰρ ἔξοδοί μοὶ ἔξοδοι ζωῆς καὶ ἑτοιμάζεται θέλησις παρὰ Κυρίου. Διὰ τοῦτο παρακαλῶ ὑμᾶς καὶ προϊεμαι ἐμὴν φωνὴν υἱοὶς ἀνθρώπων, ὅτι ἐγὼ ἡ σοφία κατεσκεύασα βουλὴν καὶ γνῶσιν καὶ ἔννοιαν ἐγὼ ἐπεκαλεσάμην, ἐμὴ βουλὴ καὶ ἀσφάλεια, ἐμὴ φρόνησις, ἐμὴ δὲ ἰσχύς. Ἐγὼ τοὺς ἐμὲ φιλοῦντας ἀγαπῶ, οἱ δὲ ἐμὲ ζητοῦντες εὑρήσουσι χάριν καὶ δόξαν, νοήσατε τοίνυν ἄκακοι πανουργίαν, οἱ δὲ ἀπαίδευτοι ἔνθεσθε καρδίαν. Εἰσακούσατέ μου καὶ πάλιν, σεμνὰ γὰρ ἐρῶ, καὶ ἀνοίγω ἀπὸ χειλέων ὀρθά, ὅτι ἀλήθειαν μελετήσει ὁ λάρυγξ μου, ἑβδελυγμένα δὲ ἐναντίον ἐμοῦ χείλη ψευδῆ, μετὰ δικαιοσύνης πάντα τὰ ῥήματα τοῦ στόματός μου. Οὐδὲν ἐν αὐτοῖς σκολιὸν οὐδὲ στραγγαλιῶδες, πάντα εὐθέα ἐστὶ τοὶς νοοῦσι, καὶ ὀρθὰ τοὶς εὑρίσκουσι γνῶσιν, διδάσκω γὰρ ὑμῖν ἀληθῆ, ϊνα γένηται ἐν Κυρίῳ ἡ ἐλπὶς ὑμῶν καὶ πλησθήσεσθε πνεύματος. 

Παροιμιῶν τὸ ἀνάγνωσμα.
(Κέφ. 10, 31-32 & 11, 1-12)
Στόμα δικαίου ἀποστάζει σοφίαν, γλῶσσα δὲ ἀδίκου ἐξολεῖται, χείλη ἀνδρῶν δικαίων ἐπίστανται χάριτας, στόμα δὲ ἀσεβῶν καταστρέφεται, ζυγοὶ δόλιοι βδέλυγμα ἐνώπιον Κυρίου, στάθμιον δὲ δίκαιον δεκτὸν αὐτῷ. Οὗ ἐὰν εἰσέλθη ὕβρις, ἐκεῖ καὶ ἀτιμία, στόμα δὲ ταπεινῶν μελετᾷ σοφίαν, τελειότης εὐθέων ὁδηγήσει αὐτούς, καὶ ὑποσκελισμὸς ἀθετούντων προνομεύσει αὐτούς, οὐκ ὠφελήσει ὑπάρχοντα ἐν ἡμέρα θυμοῦ, δικαιοσύνη δὲ ῥύσεται ἀπὸ θανάτου. Ἀποθανὼν δίκαιος ἕλιπε μετάμελον, πρόχειρος δὲ γίνεται καὶ ἐπίχαρτος ἀσεβῶν ἀπώλεια. Δικαιοσύνη ἀμώμου ὀρθοτομεῖ ὁδούς, ἀσέβεια δὲ περιπίπτει ἀδικία. Δικαιοσύνη ἀνδρῶν ὀρθῶν ῥύσεται αὐτούς, τὴ δὲ ἀβουλία ἁλίσκονται παράνομοι. Τελευτήσαντος ἀνδρὸς δικαίου οὐκ ὄλυται ἐλπίς, τὸ δὲ καύχημα τῶν ἀσεβῶν ὄλλυται. Δίκαιος ἒκ θύρας ἐκδύνει, ἀντ' αὐτοῦ παραδίδοται ὁ ἀσεβής, ἐν στόματι ἀσεβῶν παγὶς πολίταις, αἴσθησις δὲ δικαίων εὔοδος. Ἐν ἀγαθοῖς δικαίων κατώρθωται πόλις, καὶ ἓν ἀπωλεία ἀσεβῶν ἀγαλλίαμα. Ἐν εὐλογίᾳ εὐθέων ὑψωθήσεται πόλις, στόματι δὲ ἀσεβῶν κατασκαφήσεται. Μυκτηρίζει πολίτας ἐνδεὴς φρενῶν, ἀνὴρ δὲ φρόνιμος ἡσυχίαν ἄγει. 

Σοφίας Σολομῶντος τὸ ἀνάγνωσμα.
(Κέφ. 4, 7-15)
Δίκαιος ἐὰν φθάση τελευτῆσαι, ἐν ἀναπαύσει ἔσται, γῆρας γὰρ τίμιον οὐ τὸ πολυχρόνιον, οὐδὲ ἀριθμῶ ἐτῶν μεμέτρηται. Πολιὰ δὲ ἔστι φρόνησις ἀνθρώποις, καὶ ἡλικία γήρως, βίος ἀκηλίδωτος, εὐάρεστος Θεῷ γενόμενος ἠγαπήθη, καὶ ζῶν μεταξὺ ἁμαρτωλῶν μετετέθη, ἡρπάγη μὴ κακία ἀλλάξη σύνεσιν αὐτοῦ, ἢ δόλος ἀπατήση ψυχὴν αὐτοῦ, βασκανία γὰρ φαυλότητος ἀμαυροὶ τὰ καλά, καὶ ῥεμβασμὸς ἐπιθυμίας, μεταλλεύει νοῦν ἄκακον, τελειωθεὶς ἐν ὀλίγῳ, ἐπλήρωσε χρόνους μακρούς, ἀρεστὴ γὰρ ἣν Κυρίω ἡ ψυχὴ αὐτοῦ, διὰ τοῦτο ἔσπευσεν ἐκ μέσου πονηρίας, οἱ δὲ λαοὶ ἰδόντες καὶ μὴ νοήσαντες, μηδὲ θέντες ἐπὶ διανοία τὸ τοιοῦτον, ὅτι χάρις καὶ ἔλεος ἐν τοῖς ὁσίοις αὐτοῦ, καὶ ἐπισκοπὴ ἐν τοῖς ἐκλεκτοὶς αὐτοῦ. 

 

Εἰς τὴν λιτὴν ψάλλομεν στιχηρὰ Ἰδιόμελα. 
 

Ἦχος α' 

Τῶ ματαιόφρονι βίω ἀποταξάμενος, τοῦ πολυπλάνου κόσμου ἔξω ἐγένου θεόληπτε, καὶ ἀπλέτω πὸ θωτῶ Χριστῷ ἠκολούθησας, ὅπου γὰρ Θεὸς ὁ ποθούμενος, Κόσμος ὅλος καταπεφρόνηται, διὸ ἐρημικῶς τὸν βίον ἄγειν ἠρέτισας, καὶ ἐν σώματι ὡς ἀσώματος πολιτεύεσθαι, ἡμῖν δὲ ἀστὴρ νεοφανὴς τυγχάνεις, μαργαρυγαὶς εὐσεβείας διαλάμπων, καὶ ψυχὰς τῶν πιστῶς σὲ ὑμνούντων, φωτίζων ἐν πνεύματι ἀξιύμνητε. 

Ἦχος β' 

Ἄρσενος ἄμοιρος γυνή, τυχεῖν ποθοῦσα, εὐσεβῶς σοῦ ἐδέετο, ἢς τῆς δεήσεως ἐπακούσας, σαφῶς ἐν Ὁράματι ὑπέσχου τὰ καταθύμια, εὔελπιν ἐργασάμενος, διὸ περιχαρής γενομένη, καὶ συλλαβοῦσα ταχύ, ἄρσεν χαρίεν κατ' ἔφεσιν, ἐν χάριτι τέτοκεν, ὅθεν εὐχαρίστως ἀνύμνησε, καὶ τὴν σὴν πρὸς Θεὸν παρρησίαν, παρρησία ἐκήρυξεν, Ἱεράρχα παμμακάριστε. 

Ἦχος γ'
Πάθει ἀποπληξίας ποτέ, γυνὴ τὶς ἄλλη ἐκ τῶν οἰκείων σου Ὅσιε, περιπεσοῦσα δεινῶ, δι' οὗ ἄλαλος μείνασα, ἡμιθανὴς καὶ ἀκίνητος, τὴ μόνη ἁφὴ τοῦ τιμίου δακτύλου ἐκ τῆς ἁγίας σου σοροῦ, ἐπὶ τοῦ στόματος αὐτῆς, καὶ τῶν νεναρκωμένων μελῶν, τὴν λαλιὰν αὐτίκα, ὧ τοῦ θαύματος, σὺν τὴ τελεία ῥώσει ἀνέλαβε, καὶ τὸ θαῦμα κηρύξασα, τὸν σὲ μεγαλύναντα Κύριον ἐμεγάλυνεν, ὃν ἐκτενῶς ἱκέτευε, θαυματουργὲ Διονύσιε, ὑπὲρ τῶν πίστει θαυμαζόντων, καὶ εὐφημούντων, τὰ ἀξιάγαστά σου θαυματουργήματα. 

Δόξα... Ἦχος πλ. α'
Εἰς ἀρετῶν ἀκρώρειαν ἀνενεχθείς, πολλῶν ἠξιώθης παρὰ Θεοῦ χαρισμάτων, Πάτερ ὅσιε, ἀνθ' ὧν καὶ ἐκ πολλοῦ τεθνηκυίαν ἀφορισμῶ δεσμευθεῖσαν ἀλύτω, προσευχὴ ἐκτενεῖ σου διέλυσας, καὶ τὸ πτῶμα κατέλυσας, θράσος ἀλιέων δυσπίστων, παραδόξου ἄγρας κατεύνασας θαύματι, ποταμοῦ ῥοῦν κατέστειλας, καὶ ἀβρόχως διώδευσας, ὑετὸς καθ' ὁδὸν ἐπανελθῶν, οὐδαμῶς τὴν ἐσθήτά σου ἴκμασε, τὸ διὰ λήθης πρεσβυτέρου παράπτωμα, νουθετικῶς ἀπεκάλυψας, Πολλά σου τὰ ἐν βίῳ τεράστια, πυκνὰ τὰ μετὰ θάνατον θαύματα, διὸ αἰτούμέν σε θαυματοφόρε Διονύσιε, μὴ διαλίπης δυσωπῶν τὸν εὐδιάλλακτον Θεόν, ἐκ δεξιῶν παραστῆσαι, τοὺς εἰλικρινῶς εὐφημούντάς σε, ἐν τῇ ἡμέρα τῆς κρίσεως. 

Καὶ νύν... ὁ αὐτὸς Προεόρτιον
Μὴ στύγναζε lωσήφ, καθορῶν μου τὴν νηδύν, ὄψει γὰρ τὸ τικτόμενον ἓξ ἐμοῦ, καὶ χαρήση, καὶ ὡς Θεὸν προσκυνήσεις, ἡ Θεοτόκος ἔλεγε, τῶ ἑαυτῆς μνηστήρι, μολοῦσα τοῦ τεκεῖν τὸν Χριστόν, Ταύτην ἀνυμνήσωμεν λέγοντες, Χαῖρε κεχαριτωμένη, μετὰ σοῦ ὁ Κύριος, καὶ διὰ σοῦ μεθ' ἡμῶν. 

 

Εἰς τὸν Στίχον, Στιχηρὰ Προσόμοια. 
 
Ἦχος δ' 
Ὡς γενναῖον ἐν Μάρτυσιν 
Δανιὴλ ὁ θαυμάσιος, τὴν καρδίαν κτησάμενος, καθαρὸν τοῦ Πνεύματος καταγώγιον, καὶ παρ' αὐτοῦ φωτιζόμενος, μελλόντων τὴν δήλωσιν, προθεσπίζει προφανῶς, προφητείας λαμπρότησι, καλλυνόμενος, καὶ τρανῶς σαφηνίζων τῶν κρατούντων, παρανόμων Βασιλέων, τὰ κεκρυμμένα ἐνύπνια. 

 

Στίχ. Θαυμαστὸς ὁ Θεὸς ἐν τοῖς Ἀγοὶς αὐτόυ ὁ Θεὸς Ἰσραηλ αὐτὸς δώσει δύναμιν καὶ κραταίωσιν τῶ λαῶ αὐτοῦ εὐλογητὸς ὁ Θεὸς

 

Προστομώσας τὸ σώμά σου, τὴ νηστεία ἀδάμαστον, τῶν λεόντων στόμασιν ἀπετέλεσας, μέσον γὰρ τούτων ἱστάμενος, Προφήτα θεσπέσιε, καὶ Θεῷ τῶ ἀγαθῶ, ἀτενίζων διέμεινας, ἀπαράτρωτος, ἀπορρήτω δυνάμει τοῦ τὰ πάντα, ἐνεργοῦντος παραδόξως, τοῦ Λυτρωτοῦ τῶν ψυχῶν ἡμῶν. 

 

Στίχ. Τοὶς Ἁγίοις τοὶς ἐν τῇ γῆ αὐτοῦ ἐθαυμάστωσεν πάντα τὰ θελήματα αὐτοῦ ἐν αὐτοῖς

 

Ἐπὶ θρόνου καθήμενον, καὶ Ἀγγέλοις κυκλούμενον, τὸν ὑπὲρ κατάληψιν ἐθεώρησας, κριτὴν ὑπάρχοντα δίκαιον, Προφήτα θαυμάσιε, ἐκπλαγεὶς δὲ τὸ φρικτόν, τῆς ἐμφόβου ὁράσεως διεσήμανας, τοὶς μετέπειτα πάσιν ὑπογράψας, τὴν δευτέραν παρουσίαν, τοῦ σαρκωθέντος Θεοῦ ἡμῶν. 

 

Καὶ τοῦ Ἁγίου δύο. 
 
Ἦχος πλ. α' 
Χαίροις ἀσκητικῶν ἀληθῶς 
Ἄνθος ἐκ γῆς Ζακύνθου τερπνόν, ἀναβλαστῆσαν, εὐωδίας τῆς χάριτος, ἐκχέει τὰς μυριπνόους, ταὶς διανοίαις πιστῶν, ὁ κλεινὸς πατέρων Διονύσιος, Πηγή, τε ἀέναος, τῶν ἰάσεων πέφυκε, πέλαγος θεῖον, τῶν θαυμάτων ἀκένωτον, Ἐκκλησίας δέ, ὁ φωστὴρ ὁ λαμπρότατος, φέγγος φαῖνον τὸ ἄδυτον, τοὶς πέρασι σήμερον, ἐν τῇ λαμπρὰ αὐτοῦ μνήμη, ἣν ἐκτελοῦντες δοξάζομεν, Χριστὸν τὸν Σωτήρα, τὸν δοξάζοντα τοὺς τοῦτον, θερμῶς δοξάζοντας. 

 

Στίχ. Τίμιος ἐναντίον Κυρίου ὁ θάνατος τῶν ὁσίων αὐτοῦ.

 

Ἔστερξας συμπαθῶς σπλαγχνισθείς, τὸν μιαιφόνον σοῦ ὁμαίμονος δέξασθαι, καὶ τοῦτον δὴ εἰσοικίσας, μετὰ ἀδόλου στοργῆς, μυχοὶς ἐνδοτάτοις ἐγκατέκρυψας, χειρῶν ἐκρυόμενος, τῶν ζητούντων τὸν ἄνθρωπον, δεινῶς σπαράξαι, ἀπηνῆ ἀλιτήριον, ἐν οἰκήματι, ὧ κατώκεις πανόλβιε, τοῦτο δὲ ὅλον ἔπραξας, πληρῶσαι βουλόμενος, τὴν ἐντολὴν τοῦ Δεσπότου, κακοποιοῦντας κελεύοντος, φιλεῖν ὁλοψύχως, καὶ πολλὴν ἀμνησικάκοις, χάριν παρέχοντος. 

Δόξα... Τῶν Ἁγίων Παίδων
Ἦχος πλ. β' 

Ἐν ψυχῇ συντετριμμένη, καὶ πνεύματι ταπεινώσεως, ἓν μέσῳ τῆς καμίνου τοῦ πυρός, τὸν παγκόσμιον ὕμνον ἐμελωδήσατε, Παῖδες τρισόλβιοι, καὶ τῆς φωνῆς ὑμῶν εἰσήκουσεν, ὁ ὧν ἐγγὺς Κύριος, τοὶς συντετριμμένοις τὴν καρδίαν, καὶ τοὺς ταπεινοὺς τῶ πνεύματι σώζων, καὶ διατηρήσας ἀσινείς, προσεδέξατο ὑμᾶς, ὡς θυσίαν καθαράν, Διὸ ἀπόγονοι Ἀβραὰμ τυγχάνοντες, παῖδες Θεοῦ γενέσθαι ἠξιώθητε, Παρρησίαν οὖν ἔχοντες πρὸς αὐτόν, ἐκτενῶς πρεσβεύσατε, ὑπὲρ τῶν ψυχῶν ἡμῶν. 

 

Εἰ βούλει, λέγε τὸ τοῦ Ἁγίου. 
 

Δόξα... Ἦχος πλ. δ' 

Τῶν κλεινῶν προπατόρων τὰς ἀρετὰς ἐμιμήσω κατ' ἴχνος θεσπέσιε, Ἀβραὰμ τὸ φιλόξενον, Ἰακώβ τε τὸ ἄκακον, καὶ Ἰὼβ τὸ ἄμεμπτον, Μωϋσέως τὸ ἄπλαστον, καὶ Δαυϊδ βασιλέως τὸ πρᾶον, τὸ συμπαθὲς καὶ φιλόστοργον, διὸ Χριστὸς καὶ ζώντα καὶ μεταστάντα σε, θεοσημείαις καὶ τέρασιν, ἀφθόνως ἐδόξασε, καὶ τὴ σεπτὴ Ἐκκλησία, ὡς ἀρετῶν ἐνθέων κειμήλιον παρέθετο. Ἐν ἢ ἐστῶτες ψαλμικῶς βοώμέν σοί, τὴν πόλιν σου τὴν ἐνεγκοῦσαν, καὶ πᾶσαν ἀλλοδαπὴν ὀρθοδόξων, ταὶς πρὸς Θεόν σου πρεσβείαις, ἅγιε διαφύλαττε. 

Καὶ νύν... ὁ αὐτὸς
Προεόρτιον
Ὑπόδεξαι Βηθλεέμ, τὴν τοῦ Θεοῦ μητρόπολιν, φῶς γὰρ τὸ ἄδυτον ἐπὶ σὲ γεννῆσαι ἥκει, Ἄγγελοι θαυμάσατε ἐν οὐρανῷ, ἄνθρωποι δοξάσατε ἐπὶ τῆς γῆς, μάγοι ἐκ Περσίδος, τὸ τρισόκλεον δῶρον προσκομίσατε, ποιμένες ἀγραυλοῦντες, τὸν τρισάγιον ὕμνον μελωδήσατε, πᾶσα πνοὴ αἰνεσάτω τὸν Παντουργέτην. 

 

Ἀπολυτίκιον τῶν Ὁσίων Παίδων 
καὶ Προφήτου  Ἦχος β' 

Μεγάλα τὰ τῆς πίστεως κατορθώματα! ἐν τῇ πηγὴ τῆς φλογός, ὡς ἐπὶ ὕδατος ἀναπαύσεως, οἱ ἅγιοι τρεῖς παϊδες ἠγάλλοντο, καὶ ὁ Προφήτης Δανιήλ, λεόντων ποιμήν, ὡς προβάτων ἐδείκνυτο, Ταὶς αὐτῶν ἱκεσίαις, Χριστὲ ὁ Θεός, ἐλέησον ἡμᾶς. 

Δόξα... τοῦ Ἁγίου
Ἦχος α' 

Τῆς Ζακύνθου τὸν γόνον καὶ Αἰγίνης τὸν πρόεδρον, τὸν φρουρὸν μονῆς τῶν Στροφάδων, Διονύσιον ἅπαντες, τιμήσωμεν συμφώνως οἱ πιστοί, βοῶντες πρὸς αὐτὸν εἰλικρινῶς, σαὶς λιταὶς τοὺς τὴν σὴν μνήμην ἐπιτελοῦντας σῶζε καὶ βοβώντάς σοί, Δόξα τῶ σὲ δοξάσαντι Χριστῷ, δόξα τῶ σὲ θαυμαστώσαντι, δόξα τῶ δωρησαμένω σε ἡμῖν, πρέσβυν ἀκοίμητον. 

Καὶ νύν... Θεοτοκίον
(ἕνα ἀπὸ τὰ ἑξῆς)
Ἦχος β' 

Πάντα ὑπὲρ ἔννοιαν, πάντα ὑπερένδοξα, τὰ σὰ Θεοτόκε Μυστήτρια, τὴ ἁγνεία ἐσφραγισμένη, καὶ παρθενία φυλαττομένη, Μήτηρ ἐγνώσθης ἀψευδής, Θεὸν τεκοῦσα ἀληθινόν, Αὐτὸν ἱκέτευε σωθῆναι τὰς ψυχὰς ἡμῶν. 

ἢ Ἦχος α' 
Τοῦ Γαβριὴλ φθεγξαμένου σοὶ Παρθένε τὸ χαῖρε, σὺν τὴ φωνὴ ἐσαρκοῦτο ὁ τῶν ὅλων Δεσπότης, ἐν σοὶ τὴ ἁγία κιβωτῶ, ὡς ἔφη ὁ δίκαιος Δαυϊδ, ἐδείχθης πλατυτέρα τῶν οὐρανῶν, βαστάσασα τὸν Κτίστην σου, Δόξα τῶ ἐνοικήσαντι ἐν σοί, δόξα τῶ προελθόντι ἐκ σοῦ, δόξα τῶ ἐλευθερώσαντι ἡμᾶς, διὰ τοῦ τόκου σου. 

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν πρώτην Στιχολογίαν. 
 
Καθίσματα  Ἦχος α' 
Τὸν τάφον σου Σωτὴρ 
Ἀγάπης τῶ δεσμῶ, συντεθεὶς θεοφόρε, διέλυσας τρανῶς, τὴν κακίαν τῆς ἔχθρας, φονέα γὰρ συγγόνου σου, πεφευγότα τὴ σκέπη σου, μὴ εἰδότα σε, τὸν ἀδελφὸν αὐτοῦ εἶναι, δίκης ἔσωσας, ἐπικειμένου θανάτου, καὶ σῶον ἀπέστειλας. 

Δόξα... ὅμοιον
Οὐκ ἔγνω τὸν Θεόν, ὃς ἀγάπη ὑπάρχει, ὁ μὴ ἐχθρὸν φιλῶν, ὃς πλησίον τυγχάνει, διόπερ καὶ ἐπλήρωσας ἐντολὴν θείαν Ὅσιε, καὶ τὸ ἔγκλημα, σοῦ ἀδελφοῦ φονοκτόνω, συνεχώρησας, κατὰ Θεὸν ὡς οἰκτίρμων, Θεῷ τ' εὐηρέστησας. 

Καὶ νύν... Θεοτοκίον
Μεγάλως ὁ Θεός, ἀγαπήσας τὸν κόσμον, τὸν Ἄγγελον βουλῆς, ἑαυτοῦ τῆς μεγάλης, τῶ κόσμω μὲν ἀπέστειλεν, εἰς ἀγάπης ἐπίδειξιν, τὸν Υἱὸν αὐτοῦ, ἐκ τῆς ἁγνῆς σαρκωθέντα, τεχθησόμενον, ἐν Βηθλεὲμ τῶ σπηλαίω, ταχὺ ὃν δοξάσομεν. 

 

Μετὰ τὴν β' Στιχολογίαν
 

Κάθισμα  Ἦχος δ'
Ὁ ὑψωθεὶς ἐν τῷ Σταυρῶ 
Προσενεχθεὶς ἀπὸ παιδὸς τῶ Κυρίω, δι' ἀρετῶν σεβασμιώτατε Πάτερ, θυσία ὄντως γέγονας εὐπρόσδεκτος Θεῷ, Κλέος ἐχρημάτισας, τῶν ὁσίων τρισμάκαρ, θεῖον ἐγκαλλώπισμα ἱερέων ἐφάνης, καὶ νὺν πρεσβεύεις ὑπὲρ εὐσεβῶν, ἑορταζόντων ἐν πίστει τὴν μνήμην σου. 

Δόξα... Ὅμοιον
Οἱ τῶν Στροφάδων θεοφόροι Πατέρες, ἐν ταῖς ἀνάγκαις ἀρωγὸν σὲ καὶ ῥύστην, καὶ ἰατρὸν πανάριστον γινώσκουσιν ἀεί, πάντων τὰ νοσήματα, θεραπεύοντα τάχει, νέφος τε ἐλαύνοντα, ἐξ ἀγροῦ τῶν ἀκρίδων, καὶ οὐρανόθεν ὄμβρον ἀγαθόν, μάκαρ ἐκπέμποντα γῆ μεσιτεία σου. 

Καὶ νύν... Θεοτοκίον
Ὁ δι' ἀγάπην πατρικῆς εὐσπλαγχνίας, πρὸς ἡμᾶς πέμψας τὸν Υἱὸν ἐπ' ἐσχάτων, ἐκ τῆς πανάγνου ἄσπορον φορέσαντα ἐν γῆ, σάρκᾳ τὴν ἀνθρώπινον, ἵνα ῥύσῃ τῆς πλάνης, πλάσμα τὸ ἀνθρώπινον, αὐτὸς πάντας ἐν πίστει, καταξιῶσαι γέννησιν υἱοῦ, τοῦ προσκυνῆσαι ἀξίως δεόμεθα. 

 

Τὸ α' Ἀντίφωνον τοῦ δ' Ἤχου.
     
Ἀντίφωνον Α'
        Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

        Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι, πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα, ἅπασαν τὴν κτίσιν πρὸς ζωογονίαν.

 

Προκείμενον
Τὸ στόμα μου λαλήσει σοφίαν, καὶ ἡ μελέτη τῆς καρδίας μου σύνεσιν. 

Στίχ. Ἀκούσατε ταῦτα πάντα τὰ ἔθνη. 

 

Πᾶσα πνοὴ
 
Εὐαγγέλιον κατὰ Ἰωάννην
Ὁ μὴ εἰσερχόμενος διὰ τῆς θύρας...

 

Ὁ Ν'
 

Δόξα... Ταὶς τοῦ Ἱεράρχου...

Καὶ νύν... Ταὶς τῆς Θεοτόκου...

 

Στίχ. Ἐλεῆμον, ἐλέησόν με, ὁ Θεός...

 

Καὶ τὸ Ἰδιόμελον
Ἦχος πλ. β' 

Ἀγάλλεται σήμερον ἡ Ἐκκλησία Χριστοῦ, καὶ πανηγυρίζει φαιδρώς, καινὸν Ἱεράρχην ὁρῶσα, ἐν αὐτῇ μεγαλοπρεπῶς εἰσαχθέντα, τὸν σεπτὸν Διονύσιον, ὃς ἀδιαλείπως πρεσβεύει ὑπὲρ τῶν πίστει τιμώντων, τὴν ἱερὰν αὐτοῦ κοίμησιν. 

 

Σῶσον ὁ Θεὸς τὸν λαόν σου, καὶ τὰ ἑξῆς. Εἶτα οἱ Κανόνες. 
 
Κανὼν τοῦ Προφήτου οὗ ἢ Ἀκροστιχίς. 
 

Σοφὸν Δανιὴλ ἄσμασι περιστέφω. Θεοφάνους. 

 

Ὠδὴ α'  Ἦχος πλ. δ' 
«Ἄσμα ἀναπέμψωμεν λαοί, τῶ θαυμαστῶ Θεῷ ἡμῶν, τῶ ἀπαλλάξαντι τὸν Ἰσραὴλ ἐκ δουλείας, ὠδὴν ἐπινίκιον ἄδοντες καὶ βοῶντες, Ἄσωμέν σοὶ τῶ μόνω Δεσπότη». 

 

Σῶτερ εὐεργέτα τοῦ παντός, τῶν ἀγαθῶν ὁ αἴτιος, τὴ φωτοφόρω σου, τὴν ἔννοιάν μου αἴγλη, φωτίζοις φιλάνθρωπε, ὅπως τοῦ σοῦ Προφήτου, εὐφημήσω τὴν ἔνδοξον μνήμην. 

 

Ὄρθρος ὡς ἀνέτειλας σοφέ, τῆς σωφροσύνης σώφρονα, προκινδυνεύουσαν, Σωσάνναν διασώσας, Θεὸς γὰρ σὲ ἤγειρε, γνώστης ὁ τῶν κρυφίων, πρεσβυτέρους δεινούς κατακρίναι. 

 

Φόβω στοιχειούμενοι Θεοῦ, οἱ Ἀβραὰμ ἀπόγονοι, τροφὴν παράνομον, ἀπώσαντο γενναίως, καὶ θείω τρεφόμενοι, πόθω τῆς εὐσεβείας, πρὸς μεγίστην ἐπήρθησαν δόξαν. 

Θεοτοκίον
Ὄρος ἐΘεώρεις νοητόν, Δανιὴλ ἱερώτατε, τὴν μόνην ἄχραντον ἀειπάρθενον Κόρην, ἐξ ἦς πὲρ ἐκτέτμηται, λίθος ὁ ἀκρογωνιαῖος, καὶ τὴν πλάνην συνέτριψε πᾶσαν. 

 

Ἕτερος Κανὼν τῶν Ἁγίων τριῶν Παίδων, οὗ ἡ Ἀκροστιχίς. 
 

Τρεῖς Παίδας ὑμνῶ, Δανιήλ τε τὸν μέγαν. Θεοφάνους. 

 

Ὠδὴ α'
Ἦχος  ὁ αὐτὸς 
«Ὑγρὰν διοδεύσας ὡσεὶ ξηράν, καὶ τὴν Αἰγυπτίαν μοχθηρίαν διαφυγῶν, ὁ Ἰσραηλίτης ἀνεβόα, τῶ Λυτρωτὴ καὶ Θεῷ ἡμῶν ἄσωμεν». 

 

Τὸν ἄναρχον Λόγον τὸν ἐκ Πατρός, πρὸ πάντων αἰώνων, γεννηθέντα θεοπρεπῶς, τὸν ἐν τῇ καμίνω Νεανίαις, συμβολικῶς ὁραθέντα δοξάσωμεν. 

 

Ῥημάτων τοῦ τυράννου τοῦ δυσσεβοῦς, οἱ εὐγενεῖς Παῖδες, καταπτύσαντες καρτερῶς, τροφαὶς παρανόμοις μιανθῆναι, Χαλδαϊκῶς οὐ κατηξίωσαν. 

 

Ἐτρέφεσθε λόγῳ μὲν ψυχικῶς, τροφαὶς αὐτομάτοις, κεχρημένοι δὲ σαρκικῶς, τῶν ἁβροδιαίτων τὰς ἰδέας, τῶ Βασιλεῖ ὡραιότεροι δείκνυσθε. 

Θεοτοκίον
Ἰὸν τὸν τοῦ ὄφεως ἀκοαίς, πικρῶς ἐμπαρέντα, ταὶς τῆς Εὔας ἡ ἐκ Δαυϊδ, βλαστήσασα Κόρη θεραπεύει, τὸν Λυτρωτὴν κυοφορήσασα. 

 

Ὁ Κανὼν τοῦ Ἁγίου
 
Ὠδὴ α'  Ἦχος α'  ὁ Εἱρμὸς
Ὠδὴν ἐπινίκιον 
Νοός μου τὴν ζόφωσιν φωτὶ τῶ θείω, λαμπρύνας ἰκάνωσον, εὐφημῆσαι μέλλοντος, τὴν θείαν μνήμην σου, σαὶς Διονύσιε λιταίς, Αἰγίνης πρόεδρε. 

 

Ἰδοὺ συνευφραίνονται τοὶς Ζακυνθίοις, Πατέρες σεβάσμιοι, τῶν Στροφάδων ἅπαντες, καὶ τῆς Αἰγίνης λαός, ἐπὶ τὴ μνήμη τοῦ κοινοῦ αὐτῶν, προστάτου θερμοῦ. 

 

Κλεινῶν γεννητόρων μὲν υἱὸς ἐγένου, λαμπρῶν καὶ ἐνδόξων τε, ἀλλ' αὐτὸς κατέλιπες ὡς νουνεχέστατος, πᾶσαν προσπάθειαν σοφέ, γηϊνης σχέσεως. 

Θεοτοκίον
Οἱ Μάγοι σκοπούμενοι ἄστρον Περσόθεν, αὐτῷ ἐφεπόμενοι, ταχυδρόμως σπεύδουσιν, εὐρεῖν τὸν Ἄνακτα, ὃν ἐν Σπηλαίῳ σαρκικῶς, τεκεῖν Παρθένος μολεῖ. 

 

Τοῦ Προφήτου
 

Ὠδὴ γ' 
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου». 

 

Νόησιν καὶ σύνεσιν, παρὰ Θεοῦ λαβὼν ἔλυσας, φωτοφανῶς, τὰ ἐσκιασμένα, τῶν κρατούντων ἐνύπνια. 

 

Δράκοντα ἐνέκρωσας, διὰ τροφῆς βαλων Ἔνδοξε, τὸν αἰσθητὸν τοὺς πρὶν ἀοράτους, ἐτροπώσω γὰρ δαίμονας. 

 

Αἴγλη φωτιζόμενος, τὸ ἐμφανές, ὁρᾷς Ἔνδοξε, Ὄρος Θεοῦ, τὴν Εὐλογημένην, τὸ βροτῶν ἐγκαλλώπισμα. 

 

Τῶν Ἁγίων Παίδων
 
Ὁ αὐτὸς
Σύνεσιν κτησάμενοι, τὴν θεοδίδακτον Δέσποτα, Παῖδες Δαυϊδ, Νόμους τοὺς πατρώους, θεοφρόνως ἐτήρησαν. 

 

Πὺρ οὐ κατεφλόγισε, τὰ καθαρώτατα σώματα, τῶν εὐσεβῶν, διὰ γὰρ νηστείας, ψυχοτρόφου ἠρδεύοντο. 

 

Αἶνον τὸν παγκόσμιον, καὶ πολυϋμνητον ἄδουσι, Παῖδες οἱ τρεῖς, μέσον τῆς καμίνου, θαυμαστῶς δροσιζόμενοι. 

Θεοτοκίον
Ἴνα τόκον Δέσποτα, ἐκ παρθενεύοντος σώματος, δείξης ἡμῖν, σώζεις ἐν καμίνῳ, παρθενεύοντα σώματα. 

Ὁ Εἱρμὸς
«Σὺ εἶ τὸ στερέωμα, τῶν προστρεχόντων σοὶ Κύριε, σὺ εἶ τὸ φῶς, τῶν ἐσκοτισμένων, καὶ ὑμνεῖ σὲ τὸ πνεύμά μου».

 

Τοῦ Ἁγίου  Ὁ Εἱρμὸς
Στερεωθήτω ἡ καρδία μου 
Λαμπρύνας Πάτερ αἰσθητήρια, τῆς ψυχῆς σου ταύτην ἐτέλεσας, δοχεῖον θείων ἀρετῶν, καταγώγιον πνεύματος, καὶ ἐν σοὶ ἐπανεπαύσατο, Χριστὸς ὁ Θεὸς ἡμῶν. 

 

Ἀνεπιστρόφως τρίβον Ὅσιε, τὴν στενὴν καὶ λίαν ἐπίπονον, βαδίσας ἔφθασας αὐτό, ὀρεκτὸν τὸ ἀκρότατον, καὶ πρὸς πλάτος Παραδείσου, κατοικεῖν εἰσελήλυθας. 

 

Ὀτὰ κρυπτὰ γινώσκων Κύριος, καὶ νεφροὺς ἐτάζων ὡς γέγραπται, προεγνωκῶς γνώμης τῆς σῆς, τὸ εὐθὲς καὶ ἀκέραιον, σὲ Ποιμένα προχειρίζεται, Αἰγίνης πανάριστον. 

Θεοτοκίον
Ὑπερνικὰ οὐ μόνον βρότειον, ἀλλὰ καὶ νοῦν πάντα ἀγγελικόν, συγκαταβάσεως τῆς σῆς, Χριστὲ βάθος τὸ ἄπειρον, Θεὸς γὰρ ὧν σαρκα δούλου, ἔρχη νὺν τοῦ ἐνδύσασθαι. 

 

Κοντάκιον τοῦ Προφήτου
Ἦχος γ'  Ἡ Παρθένος σήμερον 
Καθαρθεῖσα Πνεύματι, ἡ καθαρά σου καρδία, προφητείας γέγονε, φαεινοτάτης δοχεῖον, βλέπεις γὰρ ὡς ἐνεστῶτα τὰ μακρὰν ὄντα, λέοντας, ἀποφιμοῖς δὲ βληθείς ἐν λάκκῳ, διὰ τούτό σε τιμῶμεν, προφήτα Μάκαρ, Δανιὴλ Ἔνδοξε. 

 

Κάθισμα τοῦ αὐτοῦ
Ἦχος πλ. δ'
Τὴν Σοφίαν καὶ Λόγον 
Προφητείας τὴν χάριν πεπλουτηκῶς, τῆς Παρθένου τὸν Τόκον σκιαγραφεῖς, καὶ λύεις ὀνείρατα, τῶν κρατούντων σαφέστατα, ἐμβληθεὶς δὲ λάκκω, ὡς Μάρτυς ἐδίδαξας, παραδόξως Μάκαρ, νηστεύειν τοὺς λέοντας, ὅθεν καταστρέψας, τῶν ἀθέων τὸ σέβας, τὸν δράκοντα ἔκτεινας, ἀριστεύσας λαμπρότατα, Δανιὴλ Ἀξιάγαστε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

 

Κάθισμα τοῦ Ἁγίου
Ἦχος πλ. δ'
Τὴν Σοφίαν καὶ Λόγον 
Τὴν ἀγήρω ποθήσας ὄντως ζωήν, καὶ γηϊνων τὸν βίον μεμισηκῶς, ἁγίων ἐζήλωσας, πολιτείαν τὴν ἔνθεον, ἐκ νηπίου δὲ ταῦτα, συνέσει διέκρινας, καὶ σαρκὸς μέν τὰ πάθη νοϊ καθυπέταξας, ὅθεν καὶ τὸν ὄλβον, σκυβαλίσας γονέων, ἀπέβαλες ὄλβιε, Διονύσιε ὅσιε, καὶ Χριστῷ ἠκολούθησας, σπεῦσον οὖν πρεσβείαις πρὸς Θεόν, αἰωνίου πάντας πυρὸς ῥύσασθαι, τοὺς ἑορτάζοντας πόθω, τὴν ἁγίαν μνήμην σου. 

Δόξα... Τῶν τριῶν Παίδων 
Τῆς Τριάδος εἰκόνα προφητικῶς, ἐξ ἀϋλων χρωμάτων ἐν τῇ φλογί, οἱ Παῖδες διέγραψαν, τῶ καλάμω τῆς πίστεως, καὶ τὴν τοῦ Λόγου ἄκραν, εἰς γὴν συγκατάβασιν, μυστικῶς κατεῖδον, καὶ πάσιν ἐκήρυξαν, ὅθεν καὶ τὴν δρόσον, οὐρανόθεν λαβόντες, τοῦ Πνεύματος βρύουσι, τοὶς πιστοὶς τὰ χαρίσματα, διὰ τοῦτο βοήσωμεν, Δώρησαι Χριστὲ ὁ Θεός, τῶν πταισμάτων ἄφεσιν τοὶς δούλοις σου, τοὶς ἑορταζουσι πόθω, τὴν ἁγίαν μνήμην αὐτῶν. 

Καὶ νύν... Θεοτοκίον
Χαῖρε θρόνε πυρίμορφε τοῦ Θεοῦ, Χαῖρε Κόρη Καθέδρα βασιλική, Κλίνη πορφυρόστρωτε, χρυσοπόρφυρε θάλαμε, Χλαμὺς ἁλουργόχροε, τιμαλφέστατον Τέμενος, ἀστραπηφόρον Ἄρμα, Λυχνία πολύφωτε, Χαῖρε Θεοτόκε, δωδεκάτειχε Πόλις, καὶ Πύλη χρυσήλατε, καὶ Παστὰς ἀγλαόμορφε, ἀγλαόχρυσε Τράπεζα, θεοκόσμητον Σκήνωμα, Χαῖρε Ἔνδοξε Νύμφη ἡλιοστάλακτε, Χαῖρε μόνη ψυχῆς μου εὐπρέπεια. 

 

Τοῦ Προφήτου
 

Ὠδὴ δ' 
«Ἐξ ὅρους κατασκίου, Λόγε ὁ προφήτης, τῆς μόνης Θεοτόκου, μέλλοντος σαρκοῦσθαι, θεοπτικῶς κατενόησε καὶ ἐν φόβῳ, ἐδοξολόγει σου τὴν δύναμιν». 

 

Νόμον εὐσεβῶς, φυλάξας ὧ Προφήτα, τῆς ὄντως σοφίας, ἔγνως τὸν δοτήρα, τὰ μυστικὰ σὲ διδάσκοντα καὶ βαθέα, καὶ τὰ ἐν σκότει σὲ φωτίζοντα. 

 

Ἱερὰν ζωήν, βιώσας Θεοφάντορ, ἐπιθυμιῶν, ἀνὴρ προσηγορεύθης, ἀρρενωπῶς γὰρ τὰ πάθη καταπατήσας, πρὸς τὴν ἀγήρω μετετέθης ζωήν. 

 

Ἡ ἐνοικοῦσα ἐν σοί, τοῦ Παρακλήτου χάρις, Δανιὴλ σὲ δεικνύει, ὅλον φωτοφόρον, καὶ νικητὴν τῶν τυράννων καὶ Βασιλέων, καὶ τῆς σοφίας καταγώγιον. 

Θεοτοκίον
Λίθον σὲ χειρός, τμηθέντα ἄνευ Λόγε, Ὅρους προορά, Παρθένου Θεοτόκου, Δανιὴλ ὁ προφήτης ἀνακραυγάζων, καὶ ἀνυμνῶν σου τὴν θεότητα. 

 

Τῶν Ἁγίων Παίδων
 
Εἰσακήκοα Κύριε 
Δανιὴλ ὁ σοφώτατος, ἐνθεαστικῶς τὸν νοῦν φωτιζόμενος, τὰ ἐνύπνια διέλυσε, τῶν Αὐτοκρατόρων θεία χάριτι. 

 

Ἀπαστράπτει τοὶς θαύμασιν, ἡ ἐν τῇ καμίνω τῶν Παίδων Ἄθλησις, τὸν γὰρ τύραννον ἐζώγρησαν, πρὸς ἐπίγνωσίν σου παντοδύναμε. 

 

Συμφωνίας τὰ ὄργανα, καὶ τῆς μουσικῆς μέλη παναρμόνια, τοὺς γενναίους οὐ κατέθελξαν, καὶ χρυσὴ εἰκόνι οὐχ ὑπέκυψαν. 

Θεοτοκίον
Ὕμνω δίαις πανύμνητε, οἱ ἐν Βαβυλώνι Παῖδες γεραίρουσι, τὸν Υἱόν σου τὸν ὑπέρθεον, ὃν ἐν τῇ καμίνω ἐπεγίνωσκον. 

 

Τοῦ Ἁγίου  Ὁ Εἱρμὸς
Ἐν Πνεύματι προβλέπων 
Ἱερεύσας Παμμάκαρ ἀδόλως τῶ Θεῷ, θύων τὴν ἀναίμακτον θυσίαν ἀκραιφνῶς, ψυχὴν καθάρας, μελέτη συνεχεῖ νόμου, καὶ τῆς σαρκὸς δουλαγωγήσας τὰς αἰσθήσεις, ὤφθης οἰκητήριον πνεύματος. 

 

Ἐπήκουσεν ὁ Κύριος δεήσεως τῆς σῆς, καὶ γυναίκα θνήξασαν δεσμῶ ἀφορισμοῦ, εὐχή σου ταύτην, διέλυσε εἰς κόνιν, Ὀστά τε ἅμα μετεποίησεν ἀθρόως, ὧ ξενοπρεποῦς θεωρήματος!

 

Ῥητόρων ἀτονοῦσιν εὐγλώττων αἳ φθογγαί, τῆς ἀμνησικάκου σου ψυχῆς τὸ εὐγενές, ἐγκωμιᾶσαι, τὸν κτείναντα γὰρ ἀδίκως, τὸν σύγγονόν σοὶ οὐκ ἠμύνω, ἀλλὰ μᾶλλον τοῦτον φιλοφρόνως εἰσδέδεξαι. 

Θεοτοκίον
Ἐξέστησαν ὁρῶσαι ἀγγέλων στρατιαί, ἄνθρωπον γενόμενον τὸν πάντων ποιητήν, ὃς μέτ' ὀλίγον τεχθήσεται ἐν Σπηλαίῳ, ὑπὸ μητρὸς ἀειπαρθένου καὶ ἐν φάτνῃ, νήπιον καθάπερ ὀφθήσεται. 

 

Τοῦ Προφήτου
 

Ὠδὴ ε' 
«Ὁ ἐκ νυκτὸς ἀγνοίας, φαιδρύνας τὰ πέρατα, φώτισόν με τῶ ὄρθρω τῆς φιλανθρωπίας σου Κύριε». 

 

Ἀθλητικοὺς ἀγῶνας, τῆς προφητείας φαιδρύνας κηρύγματι, λάμπεις δι' ἀμφοτέρων, θείας ἐπιπνοίας ἀνάπλεως. 

 

Σοφὸς ἐδείχθης Μάκαρ, ταὶς ὑπὲρ νοῦν τῆς σοφίας ἑλλάμψεσι, μέγιστε θεορρῆμον, Δανιὴλ καὶ πάντας ἐφώτισας. 

Θεοτοκίον
Μυσταγωγεῖ τοὺς τύπους, τῆς ἀπορρήτου σαρκώσεως Ἄχραντε, τῆς ἐκ σοῦ τοῦ Ὑψίστου, Δανιὴλ ὁ Προφήτης ὁ Ἔνδοξος. 

 

Τῶν Ἁγίων Παίδων
 
Ἴνα τὶ μὲ ἀπώσω 
Μυηθέντες τὸν Νόμον, Σῶτερ οὐκ ἠρνήσαντο, οἱ σοὶ θεράποντες, Δανιὴλ ὁ μέγας, σὺν τρισὶ Νεανίαις θεόφροσιν, ἀλλ' ἰσχὺν λαβόντες, τὴν παρὰ σοῦ τοῦ εὐεργέτου, τοὺς τυράννους ἀνδρείως ἐτρέψαντο. 

 

Νοερῶς ἐμυεῖτο, Δανιὴλ φιλάνθρωπε, τὰ σὰ μυστήρια, ἐπὶ γὰρ νεφέλης, ὡς Υἱὸν σὲ ἀνθρώπου ἐρχόμενον, τῶν Ἐθνῶν ἁπάντων, οἵα Κριτὴν καὶ Βασιλέα, ἐΘεώρει νοός καθαρότητι. 

 

Ὡραιώθη ὧ Παῖδες, ὑπὲρ λίθον σάπφειρον, ὑμῶν τὸ σύνταγμα, ὦς αὐγὴ χρυσίου, εὐσεβείας τῶ ζήλω πυρσεύετε, ἐμπεριπατοῦντες, χαρμονικῶς ἐν τῇ καμίνω, καὶ κροτοῦντες χορείαν τρισάριθμον. 

Θεοτοκίον
Δανιὴλ σὲ Παρθένε, Ὄρος προδιέγραφε σαφῶς ὁ ἔνθεος, οἱ τριττοὶ δὲ Παῖδες, καθορῶντες τὴν φλόγα δροσίζουσαν, τὸν σὸν θεῖον τόκον, μελωδικῶς ἀνευφημοῦσιν, ὡς Σωτήρα καὶ Κτίστην καὶ Κύριον. 

 

Τοῦ Ἁγίου  Ὁ Εἱρμὸς
Τὸ φαεινὸν 
Ὡς Ἰσραὴλ ὁ πάλαι τὴν Ἐρυθράν, οὕτω καὶ σὺ διέβης Ἀοίδιμε, ἀβρόχοις ἴχνεσι ποταμοῦ ῥεῦμα, ὅιδε γὰρ αἰδείσθαί σε, καὶ φύσις ἀναίσθητος. 

 

Σοῦ ὑετὸς οὐδόλως τετόλμηκε, Παμμάκαρ καθάψασθαι, χειμῶνος πέλοντος σφοδροῦ, καὶ πάντες οἱ παρόντες ἔκθαμβοι, ὁρῶντες ἐγένοντο. 

 

Γεραίρειν σὲ οὐ παύσεται Ζάκυνθος, ὡς ἄγρυπνον ὑπάρχοντα φύλακα, τῶν οἰκητῶν αὐτῆς πιστῶν, τρισμάκαρ, οὖς φρούρει δεήσεσι, ταὶς σαὶς Διονύσιε. 

Θεοτοκίον
Ἀστὴρ μηνύει μάγοις τὸν Κύριον, Σπηλαίω νὺν τεχθῆναι ἐρχόμενον, ὑπὸ μητρὸς Παρθένου ἀπειράνδρου, οὗ προεορτάζομεν, τὴν ἐνσαρκον γέννησιν. 

 

Τοῦ Προφήτου
 

Ὠδὴ ς' 
«Ὡς τὸν Προφήτην ἐρρύσω, ἐκ βυθοῦ κατωτάτου Χριστὲ ὁ Θεός, καμὲ τῶν πταισμάτων μου ῥύσαι ὡς φιλάνθρωπος, καὶ κυβέρνησον τὴν ζωήν μου δέομαι». 

 

Ἀγγελικὰς σὺ χορείας, ἐν φωτὶ λαμπροτάτω Θεώμενος, μιμητὴς πανάριστος, τούτων ἐχρημάτισας, τοῦ παντάνακτος, ἐντρυφῶν ἑλλάμψεσι. 

 

Σωτηριώδη τοῦ Λόγου, παρουσίαν μηνύων προήγγειλας, καὶ Ναοῦ καθαίρεσιν, Νόμου τε τὴν πλήρωσιν, καὶ τῆς χάριτος ὑπὲρ νοῦν δωρήματα. 

Θεοτοκίον
Ἰδοὺ Παρθένος ἐν μήτρᾳ, ἐμφανῶς συλλαμβάνει Χριστὸν τὸν Θεόν, ἢς πὲρ τὴν προτύπωσιν, ἑλλαμφθεὶς τῶ Πνεύματι, προεώρακε Δανιὴλ ὁ Ἔνδοξος. 

 

Τῶν Ἁγίων Παίδων
 
Ἄβυσσος ἁμαρτιῶν 
Ἄρξαντες τῶν ψυχικῶν, παθημάτων τὴ δυνάμει τοῦ λόγου, χώρας Ἐθνῶν Χαλδαίων ἡγεμόνες γεγόνατε, ὅιδε γὰρ ἡ ἀρετή, γέρα χαρίζεσθαι, κεκτημένοις, ὧ τοῦ Δαυίδ σοφοὶ ἀπόγονοι. 

 

Νέκρωσιν ὁ Δανιήλ, ζωηφόρον ἐνδυσάμενος, πάλαι τὸν ὡς Θεὸν Χαλδαίοις, δυσσεβῶς νομιζόμενον, ἀναιρεῖ διὰ τροφῆς, δράκοντα κάκιστον, ἱερεῖς τε τοὺς δυσμενεῖς, σοφῶς ἀπέκτεινε. 

Θεοτοκίον
Ἰλεῶν μοὶ τὸν κριτήν, καὶ Υἱόν σου Θεοτόκε Παρθένε, ταὶς σαὶς λιταὶς γενέσθαι, ἐν ἡμέρα τῆς κρίσεως, λυτρωτήν τε τῶν δεινῶν, Μῆτερ δυσώπησον, σοὶ γὰρ μόνη, τὰ τῆς ἐλπίδος ἀνατίθημι. 

Ὁ Εἱρμὸς
«Ἄβυσσος ἁμαρτιῶν, καὶ πταισμάτων καταιγὶς μὲ ταράττει, καὶ πρὸς βυθὸν βιαίως συνωθεῖ ἀπογνώσεως, ἀλλὰ σὺ τὴν κραταιάν, χείρά μοὶ ἔκτεινον, ὡς τῶ Πέτρω, καὶ ἐκ φθορᾶς με ἀνακάλεσαι». 

 

Τοῦ Ἁγίου Ὁ Εἱρμὸς
Τὸν Προφήτην Ἰωνὰν 
Βεβαιοῦται ἱερεύς, ὁ Παγκράτιος Σοφέ, μύστην εἰναὶ σὲ Θεοῦ, πεπτωκέναι γὰρ αὐτῷ, σὺ εἴρηκας, τὸν θεῖον ἄρτον, ἱερουργοῦντι ποτέ. 

 

Ῥωμαλέως τὴν ἰσχύν, συμπατήσας τοῦ δεινοῦ, κοσμοκράτορος ἐν γῆ, νὺν τρυφᾷς ἐν οὐρανοῖς, τὰ ἔπαθλα, τῶν σῶν ἀγώνων, Μάκαρ δρεπόμενος. 

 

Ἱκετεύειν ὑπὲρ σῶν, εὐλαβῶν συμπολιτῶν, μὴ ἐλλίπης ἐκτενῶς, Διονύσιε Χριστόν, τὸν Κύριον, σὲ γὰρ προστάτην, πάντες κεκτήμεθα. 

Θεοτοκίον
Ἡ Παρθένος τοῦ τεκεῖν, παραγίνεται σαρκί, ἐν Σπηλαίῳ Βηθλεέμ, τὸν ἀχώρητον παντί, ὃν ἄγγελοι, μετὰ ποιμένων, δοξολογοῦσι. 

 

Κοντάκιον
Ἦχος πλ. β'  Αὐτόμελον 
Χειρόγραφον εἰκόνα μὴ σεβασθέντες, ἀλλ' ἀγράφω οὐσία θωρακισθέντες, τρισμακάριοι ἐν τῷ σκάμματι, τοῦ πυρὸς ἐδοξάσθητε, ἐν μέσῳ δὲ φλογός, ἀνυποστάτου ἱστάμενοι, Θεὸν ἐπεκαλεῖσθε, Τάχυνον ὁ οἰκτίρμων, καὶ σπεῦσον ὡς ἐλεήμων, εἰς τὴν βοήθειαν ἡμῶν, ὅτι δύνασαι βουλόμενος. 

Ὁ Οἶκος
Ἐκτεινόν σου τὴν χείρα, ἢς πάλαι ἔλαβον πείραν Αἰγύπτιοι πολεμοῦντες, καὶ Ἑβραῖοι πολεμούμενοι, μὴ καταλίπης ἡμᾶς, καὶ καταπίη ἡμᾶς θάνατος, ὁ διψῶν ἡμᾶς, καὶ Σατὰν ὁ μισὼν ἡμᾶς, ἀλλ' ἔγγισον ἡμῖν, καὶ φεῖσαι τῶν ψυχῶν ἡμῶν, ὡς ἐφείσω ποτὲ τῶν Παίδων σου, τῶν ἐν Βαβυλώνι ἀπαύστως ἀνυμνούντων σε, καὶ βληθέντων ὑπὲρ σοῦ εἰς τὴν κάμινον, καὶ ἐκ ταύτης κραυγαζόντων σοί, Τάχυνον ὁ οἰκτίρμων, καὶ σπεῦσον ὡς ἐλεήμων, εἰς τὴν βοήθειαν ἡμῶν, ὅτι δύνασαι βουλόμενος. 

Κοντάκιον
Τοῦ Ἁγίου  Ἦχος γ'
Ἡ Παρθένος σήμερον 
Ἑορτάζει σήμερον, τῶν Ζακυνθίων ἡ πόλις, ἑορτὴν χαρμόσυνον, σὺν τὴ μονὴ τῶν Στροφάδων, Αἴγιναν, τὴν ἐν Κυκλάσι προσκαλουμένη, ἄσμασιν, ἀξιοχρέως συνευφημῆσαι, καὶ φαιδρὼς πανηγυρίσαι, τὸ κοινὸν κλέος, νὺν Διονύσιον. 

Τοῦ Ἁγίου  Ὁ Οἶκος
Σιγησάτωσαν, ἤδη σιγησάτωσαν οἱ μέχρι δεῦρο σφαλερῶς λέγοντες, μὴ εἶναι τὴ θεοσώστω Ζακύνθω τὸν οἰκεῖον προστάτην, καὶ πρὸς Θεὸν πρέσβυν θερμότατον, καθὰ καὶ ἐν πολλαῖς τῶν ἐπισήμων πόλεων καὶ χωρῶν ὀρθοδόξων. Ἔνεστι γὰρ καὶ μάλα καλῶς ὁ σεπτὸς ἐν Ἱεράρχαις Διονύσιος, ὁ θαυμαστὸς Αἰγίνης πρόεδρος, ταύτης δὲ γόνος εὐκλεὴς καὶ θρέμμα ἀξιέπαινον. Οὐκέτι λοιπὸν ζηλοῖ Ζάκυνθος ἡ εὐδαίμων Κεφαλληνίαν καὶ Κέρκυραν, τὰς φίλας γείτονας, διὰ τὸ αὐτὰς μέγα σεμνήνεσθαι ἐπὶ τοῖς θείοις καὶ ἱεροῖς λειψάνοις Γερασίμου τε καὶ Σπυρίδωνος, ἀλλοδαποὶς τυγχάνουσιν, ἀλλ' ἐκεῖνας μὲν προσφιλῶς συγκαλεῖται πρὸς φαιδρὰν πανήγυριν τοῦ ἰδίου αὐτόχθονος, ὥσπερ δὴ καὶ προσφόρως τὴν ἐν Κυκλάσι προσφωνεῖ Αἴγιναν, σὺν τὴ πανσέπτω τῶν Στροφάδων Μονή, τὴ τὸ θεῖον καὶ ἱερὸν αὐτοῦ σκῆνος εὐτυχῶς θησαυρισάση, τοῦ ἀξίως εὐφημῆσαι καὶ φαιδρὼς πανηγυρίσαι, τὸ κοινὸν κλέος, νὺν Διονύσιον. 

 

Σ υ ν α ξ ά ρ ι ο ν
Τὴ ΙΖ' τοῦ αὐτοῦ μηνός, Μνήμη τῶν Ἁγίων τριῶν Παίδων, καὶ Δανιὴλ τοῦ Προφήτου. 

Στίχοι
        Ὕπαρ, Θεέ, βλέπει σὲ νὺν ἐπὶ θρόνου, 

        Τμηθεὶς Δανιήλ, οὐκ ὄναρ καθὼς πάλαι. 

        Εἶ μὴ θανεῖν τρεῖς Παῖδες ἥρων ἐκτόπως, 

        Ὡς τοῦ πυρὸς πρίν, ἦρχον ἂν καὶ τοῦ ξίφους. 

        Ἑβδομάτη δεκάτη Δανιὴλ τάμον, ὃς βλέπει μέλλον. 

 

Τὴ αὐτὴ ἡμέρα, Μνήμη τοῦ ἐν Ἁγίοις Πατρὸς ἡμῶν Διονυσίου τοῦ νέου, Ἀρχιεπισκόπου Αἰγίνης, τοῦ ἐκ τῆς νήσου Ζακύνθου. 

Στίχοι
        Ἔχει μὲν ἡ γῆ σῶμα Διονυσίου 

        Νέου, Πόλος δὲ τοῦδε τὴν ψυχὴν φέρει. 

        Ἑβδομάτη δεκάτη θάνεν, Διονύσιος ὁ κλεινός. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Πατερμουθίου, Κόπρι καὶ Ἀλεξάνδρου, μαρτυρησάντων ἐπὶ Ἰουλιανοῦ τοῦ παραβάτου, Καὶ Μνήμη τοῦ Ὁσίου καὶ ἀειμνήστου ὁμολογητοῦ Δουναλέ, τοῦ μετονομασθέντος Στεφάνου. 

Στίχοι
        Στολαὶς Στέφανος ἀρετῶν ἐστεμμένος, 

        Λαμπρὸς τὶς ἥκει πρὸς στεφάνους τοὺς ἄνω. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Ἰάχκου. 

Στίχοι
        Ἴακχε, κρατύνθητι, καὶ τμηθεὶς κάραν, 

        Τμηθεῖσαν ἐγγράφηθι, καὶ στέφου κάραν. 

 

Ταὶς αὐτῶν ἁγίαις πρεσβείαις ὁ Θεός, ἐλέησον καὶ σῶσον ἡμᾶς. Ἀμήν. 

 

Τοῦ Προφήτου
 

Ὠδὴ ζ' 
«Παῖδες Ἑβραίων ἐν καμίνῳ, κατεπάτησαν τὴν φλόγα θαρσαλέως, καὶ εἰς δρόσον τὸ πὺρ μετέβαλον βοῶντες, Εὐλογητὸς εἶ Κύριε, ὁ Θεὸς εἷς τοὺς αἰῶνας». 

 

Νόμω Προφήτα πεφραγμένος, οὐκ ἠνέσχου τοῦ χρανθῆναι παρανόμως, ἀλλ' ἐνθέως τὸν νοῦν λαμπόμενος ἐβόας, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

 

Πάντας ἐκπλήττει σου τὸ θαῦμα, ὡς Προφήτη γὰρ Προφήτης σοὶ παρέστη, μεταρσίως τροφήν, κομίζων σοὶ καὶ μέλπων, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

 

Ἔνδον τοῦ λάκκου καθειργμένος, καὶ τοὶς λέουσι πρὸς βρῶσιν τεθειμένος, διεσώθης Θεοῦ, σκεπάσαντός σε Μάκαρ, Εὐλογητὸς εἶ μέλποντα, ὁ Θεὸς εἰς τοὺς αἰῶνας. 

Θεοτοκίον
Ῥεῖθρα ἀφθόνως ἀναβλύζεις, ἰαμάτων ὧ Παρθένε Θεοτόκε, Δανιὴλ γὰρ τρανῶς, ἑώρακέ σε Ὄρος, ἐξ οὗ Σωτὴρ ἀνέτειλεν, ὁ Θεὸς εἰς τοὺς αἰῶνας. 

 

Ἄλλος
 
Παῖδες θεοσεβεὶς ἐν Βαβυλώνι 
Ἦχος θεοφιλὴς ἐμελωδεῖτο, ἐκ μέσου πυρὸς τῶ Παντοκράτορι, Ἀζαρίας γὰρ θεῖον χορὸν συστησάμενος, τὴν ὠδὴν σὺν τούτοις ἀνέμελπεν, Εὐλογητὸς ὁ Θεός, ὁ τῶν Πατέρων ἡμῶν. 

 

Λύρα Νεανιῶν ἐθεολόγει, τὸν πάντων Θεὸν καὶ παντοκράτορα, τὸν αὐτοῖς ἐν καμίνῳ τρανῶς ὀπτανόμενον, καὶ ὠδὴν ἀνέμελπον λέγοντες, Εὐλογητὸς ὁ Θεός, ὁ τῶν Πατέρων ἡμῶν. 

 

Τρεῖς τοὺς ἐν τῇ καμίνω βεβλημένους, εἰδὼς ὁ κρατῶν ὡς ἐθεάσατο, τοῦ τετάρτου τὴν θέαν, Υἱὸν προηγόρευσε, τοῦ Θεοῦ καὶ πάσιν ἐτράνωσεν, Εὐλογητὸς ἐκβοῶν, ὁ τῶν Πατέρων Θεός. 

Θεοτοκίον
Ἔχων λελαμπρυσμένον θεία αἴγλη, τὸν νοῦν Δανιὴλ Θεομακάριστε, τῆς Παρθένου τὸν τόκον, σαφῶς προτεθέασαι, μυστικαὶς εἰκόσι μορφούμενον, Εὐλογητὸς ἐκβοῶν, ὁ τῶν Πατέρων Θεός. 

 

Τοῦ Ἁγίου  Ὁ Εἱρμὸς
Ἡ κάμινος Σωτὴρ ἑδροσίζετο 
Λύει αὐχμὸν ταὶς σαὶς παρακλήσεσι, καὶ καρποφόρον ὁ Κύριος, ἐκπέμπει οὐρανόθεν, παραδόξως τὴ τῶν Στροφάδων μονή. 

 

Οὐ μόνον ζώντα μάκαρ σὲ Κύριος, ἀλλὰ καὶ μετὰ τέλος ἐπλούτισε, θαύμασι παμποικίλοις, ὡς πιστὸν αὐτοῦ θεράποντα. 

 

Πληθὺς ἡ τῶν ἀκρίδων ἡ φθείρουσα, Στροφάδων τῆς μονῆς τὰ γεννήματα, εὐχή σου δραπετεύει, καὶ βυθῶ καταποντίζεται. 

Θεοτοκίον
Αἱ μάγοι τῶ ἀστέρι ἑπόμενοι, σὺν δώροις Περσικοὶς παραγίνονται, ἄνακτα προσκυνῆσαι, τεχθησόμενον Παρθένω μητρί. 

 

Τοῦ Προφήτου
 

Ὠδὴ η' 
«Οἱ θεορρήμονες παῖδες ἐν τῇ καμίνω, σὺν τῶ πυρὶ καὶ τὴν πλάνην, καταπατοῦντες ὑπέψαλλον, Εὐλογεῖτε τὰ ἔργα Κυρίου τὸν Κύριον». 

 

Ἱεροφάντωρ ἐδείχθης ὧ προφήτα, καὶ πρακτικὴ θεωρία, τοὶς ἀσωμάτοις συνέψαλλες, Εὐλογεῖτε τὰ ἔργα Κυρίου τὸν Κύριον. 

 

Σὲ παμμακάριστε πάντες εὐφημοῦμεν, καὶ τὴ σεπτὴ πανηγύρει, σοῦ γεγηθότες κραυγάζομεν, Εὐλογεῖτε τὰ ἔργα Κυρίου τὸν Κύριον. 

Θεοτοκίον
Τὴν ὑπερθαύμαστον Κόρην θεηγόρε, τυπικοὶς ἐν συμβόλοις, κατανοήσας ἐκραύγαζες, Εὐλογεῖτε τὰ ἔργα Κυρίου τὸν Κύριον. 

 

Τῶν Ἁγίων Παίδων
 
Ἑπταπλασίως κάμινον 
Τὴν Ἀβραὰμ εὐγένειαν, διασώζειν σπουδάζοντες, τὴν οἰκειοτάτην, πρὸς αὐτὸν ἐκτήσασθε, κρηπῖδα τῆς πίστεως, καὶ τῆς ἐλπίδος ὅσιοι, καὶ ὑπομονήν, καὶ πειρασμῶν καρτερίαν, βοῶντες ἀνενδότως, Ἱερεῖς εὐλογεῖτε, λαὸς ὑπερυψοῦτε, Χριστὸν εἰς τοὺς αἰῶνας. 

 

Οἱ ὡς φωστῆρες λάμποντες, καὶ τὴν γὴν οὐρανώσαντες, καὶ τῆς εὐσεβείας, φωτισμῶ πυρσεύοντες, παγκόσμιον στήσαντες, χοροστασίαν ἄδουσι, σοὶ τῶ εὐεργέτη καὶ Δεσπότη τῶν ὅλων, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας. 

 

Νεανικῶς οἱ σβέσαντες, ἐπηρμένην τὴν κάμινον, καὶ τὰς τῶν λεόντων, ἀκωκὰς πεδήσαντες, Δαυὶδ οἱ ἀπόγονοι, νὺν γεγηθότες, ψάλλουσι, Τὸν ἐκ πειρασμῶν, ἐκσεσωκότα Δεσπότην, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς παντας τοὺς αἰῶνας. 

Θεοτοκίον
Μυσταγωγεῖται Πάναγνε, Δανιὴλ ὁ σοφώτατος, καὶ προζωγραφοῦσι, Παῖδες τρεῖς τὴν γέννησιν, τὴν σὴν οἱ θεόφρονες, διὰ συμβόλων βλέποντες, τὸν ἐκ τῆς γαστρός σου, προελθόντα, ἀφράστως, ὃν Παῖδες εὐλογοῦσιν, Ἱερεῖς ἀνυμνοῦσι, λαοὶ ὑπερυψοῦσιν, εἰς πάντας τοὺς αἰῶνας. 

Ὁ Εἱρμὸς
«Ἑπταπλασίως κάμινον, τῶν Χαλδαίων ὁ τύραννος, τοὶς θεοσεβέσιν, ἐμμανῶς ἐξέκαυσε, δυνάμει δὲ κρείττονι, περισωθέντας τούτους ἰδών, τὸν Δημιουργὸν καὶ Λυτρωτήν ἀνεβόα, οἱ Παῖδες εὐλογεῖτε, Ἱερεῖς ἀνυμνεῖτε, λαὸς ὑπερυψοῦτε, εἰς πάντας τοὺς αἰῶνας». 

 

Τοῦ Ἁγίου  Ὁ Εἱρμὸς
Ὃν φρίττουσιν Ἄγγελοι 
Ὑμνούντές σε Ἅγιε ζεούση τὴ ψυχή, κινδύνων ἀπάλλαξον παντοίων σαὶς λιταίς, βραβεύων τοὶς πάσιν ἐν τῷ βίω τῶ νύν, τὰ πρὸς σωτηρίαν, αἰτήματα τρισμάκαρ. 

 

Λευχείμονας θύτας μέν, ἐδόκει Δανιήλ, ὁρᾶν παριστάναι σοὶ καθ' ὕπαρ ἐναργῶς, ὅθεν ἀδιστάκτω ὡμολόγει φθογγή, ἅγιόν σε εἶναι, Διονύσιε μάκαρ. 

 

Ὁρᾷ ἐν ὁράματι σὲ Πάτερ τὶς γυνή, αὐτὴ τέξειν φάσκοντα, υἱὸν ὡς εὐλαβῶς ἠτήσατο, συλλαβοῦσα ταχύ, ἄρσεν τέκνον τίκτει, ὡς ἡ ἐπαγγελία. 

Θεοτοκίον
Υἱὸν μήτηρ ἄναδρος ἐγγίζει τοῦ τεκεῖν, καὶ μάγοι πορεύονται, ἐκ χώρας τῶν Περσῶν, αὐτὸν προσκυνῆσαι ὡς Θεὸν τοῦ παντός, εἸκαὶ βροτωθέντα, ὄρώσιν ἐν σπηλαίῳ. 

 

Τοῦ Προφήτου
 

Ὠδὴ θ' 
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε Ἁγνή, σὺν Ἀσωμάτοις χορείαις, σὲ μεγαλύνοντες». 

 

Ἑδρέψω σου τῶν πόνων, τὰς ἐπικαρπίας, ἐν οὐρανοῖς σὺν Προφήταις χορεύων ἀεί, περὶ τὸν ὕψιστον θρόνον, τοῦ Παντοκράτορος. 

 

Φωτὶ τῶ τρισηλίω, νὺν στεφανηφόρος, τῶν ἐφετῶν ἀκροτάτω παρίσταται, ταὶς ἀσωμάτων χορείαις, συναγαλλομενος. 

Θεοτοκίον
Ὡραίόν σου τὸ κάλλος, οὗ νὺν ἀπολαύεις, τὴν γὰρ πανύμνητον Κόρην, Προφήτα σοφέ, διὰ συμβόλων μηνύειν, πᾶσαν ἠξίωσαι. 

 

Τῶν Ἁγίων Παίδων
 
Ὁ αὐτὸς
Ἐφθάσατε τὸ τέλος, τὸ πεποθημένον, καὶ ὀρεκτῶν ἀκροτάτω παρέστητε, ἐν οὐρανίοις θαλάμοις, Παῖδες πανόλβιοι. 

 

Γηθόμενοι τὸ δράγμα, τῆς μετὰ δακρύων, καλῆς ὑμῶν γεωργίας κομίζεσθε, τῆς ἀφθαρσίας τὸν στάχυν, καρποφορήσαντες. 

 

Ἀνέτειλε λαμπρότης, νὺν ὑμῖν ἀξίως, καὶ εὐφροσύνη καρδίας ἐξήνθησεν, ἔνθεν ἀπέδρα γὰρ λύπη, κατεσκηνώσατε. 

Θεοτοκίον
Νομὴν τὴν τοῦ θανάτου, ἔστησας Παρθένε, τὸν ζωοδότην τεκοῦσα καὶ Κύριον, ζωοποιοῦντα τοὺς πίστει σὲ μεγαλύνοντας. 

Ὁ Εἱρμὸς
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε Ἁγνή, σὺν Ἀσωμάτοις χορείαις σὲ μεγαλύνοντες». 

 

Τοῦ Ἁγίου  Ὁ Εἱρμὸς
Τὴν Ζωοδόχον πηγὴν 
Κλέος Ζακύνθου σοφὲ Διονύσιε, φρουρεῖν ἡμᾶς μὴ ἐλλίπης ἀπήμονας, ταὶς πρὸς τὸν Δεσπότην σου ἱεραῖς δεήσεσιν, ἐκ πάσης νόσου, κακώσεως καὶ βλάβης, σὲ γάρ προστάτην θερμὸν πεπλουτήκαμεν. 

 

Ῥήματι σῶ ἁλιεῖς ὑπακούσαντες, πληθὺν ἰχθύων εὐθὺς ἐσαγήνευσαν, καὶ ὁρῶντες ἔφριξαν, πῶς καὶ φύσις ἄλογος, τῶ σῶ ὑπεῖξε κὲ λεύσματι, διόπερ δοῦλον Θεοῦ σὲ ἐπέγνωκαν γνήσιον. 

 

Πάντων βροτῶν ἐμαυτὸν οἶδα χείρονα, καὶ γὰρ αἰσχρῶς τὴν ζωὴν ἐδαπάνησα, ὅθεν μοί, τολμήσαντι ὕμνους προσενέγκαι σοί, σύγγνωθι Πάτερ καὶ δίδου σαὶς πρεσβείαις καλῶς βιῶσαι, ζωῆς τὸ ὑπόλοιπον. 

Θεοτοκίον
Τὸν ἐκ πατρὸς μὲν ἀμήτορα πέλοντα, δίχα πατρὸς ἡ Παρθένος ἐπείγεται, τοῦ τεκεῖν ὡς νήπιον, οὗπερ τὴν γενέθλιον ἡμέραν πάντες εὔξωμεθα προθύμως, ἀξιωθῆναι ἰδεῖν, ἁγνοὶς ὄμμασι. 

 

Ἐξαποστειλάριον
Τοὶς μαθηταῖς συνέλθωμεν 
Ὁ ἐν Προφήταις μέγιστος, Δανιὴλ νὺν τιμάσθω, Χριστὸν γὰρ τὸν Θεὸν ἡμῶν, εἶδε λίθον τμηθέντα, ἄνευ χειρῶν ἀπὸ Ὅρους, τῆς Ἁγνῆς Θεοτόκου, Σὺν τούτω εὐφημείσθωσαν, καὶ οἱ τρεῖς Παῖδες, οὓς πέρ, σώζει πυρός, ἀβλαβεῖς καμίνου τύπος Παρθένου, ὁ θεῖος καὶ ἀπόρρητος, δι' οὗ σέσωσται κόσμος. 

Δόξα... Τοῦ Ἁγίου
Γυναῖκες ἀκουτίσθητε 
Ἡ Ζάκυνθος καὶ Αἴγινα, καὶ ἡ Στροφάδων ἅπασα, ὁμήγυρις μοναζόντων, ἀξίως ἀνευφημοῦσι, τὸν θεῖον Διονύσιον, κλεινὸν κοινὸν ὑπέρμαχον, φωστήρα τὸν ἐκλάμποντα, θαυματουργίαις τοὶς πᾶσι, θερμῶς αὐτὸν καλουμένοις. 

Καὶ νύν... Προεόρτιον ὅμοιον
Ἡ Οἰκουμένη χόρευε, ἀκουτισθεῖσα σύμπασα, δόξασον μέτ' Ἀγγέλων, καὶ ἀγραυλούντων ποιμένων, Θεὸν τὸν τεχθησόμενον, ἐν Βηθλεὲμ ὡς νήπιον, δι' οἶκτον πρός τὸν ἄνθρωπον, ὃν ἔπλασε κατ εἰκόνα, καὶ ἐγερεῖ πεπτωκότα. 

 

Εἰς τὸν Στίχον τῶν Αἴνων, Στιχηρὰ Προσόμοια. 
 
Ἦχος β'  Οἶκος τοῦ Εὐφραθὰ 
Δεῦτε τὴν Δανιήλ, τριῶν τε Παίδων μνήμην, τελέσωμεν ὑμνοῦντες, τὴν τούτων πολιτείαν, δι ἦς ἐμεγαλύνθησαν. 

 

Στίχ. Θαυμαστὸς ὁ Θεὸς ἐν τοῖς Ἀγοὶς αὐτόυ ὁ Θεὸς Ἰσραηλ αὐτὸς δώσει δύναμιν καὶ κραταίωσιν τῶ λαῶ αὐτοῦ εὐλογητὸς ὁ Θεὸς

 

Λάκκω κατακλεισθείς, θηρσὶ συνωκισμένος, Δανιὴλ ὁ Προφήτης, ἀμέτοχος τῆς τούτων, ἐδείκνυτο κακώσεως. 

 

Καὶ δύο τοῦ Ἁγίου
Ἦχος δ'
Ὡς γενναῖον ἐν Μάρτυσι 
Στίχ. Τοὶς Ἁγίοις τοὶς ἐν τῇ γῆ αὐτοῦ ἐθαυμάστωσεν πάντα τὰ θελήματα αὐτοῦ ἐν αὐτοῖς

 

Κατὰ χρέος συνέλθωμεν, τῆς Ζακύνθου οἱ ἔκγονοι, ἑορτὴν πανίερον ἑορτάζοντες, πνευματικώςαγαλλόμενοι, ὡς ἄφθαρτον ἄσυλον, εὐσεβείας θησαυρόν, κεκτημένοι πολύτιμον, ἐν πατρώᾳ γῆ, διὸ ὕμνους προπέμψωμεν Κυρίω, τῶ ἡμῖν δωρησαμένω, πλοῦτον πολύολβον ἄνωθεν. 

 

Στίχ. Οἱ Ἱερεῖς σου Κύριε ἐνδύσονται δικαιοσύνην καὶ οἱ ὅσιοί σου ἀγαλλιάσονται

 

Θησαυρὸς ὃν κεκτήμεθα, Διονύσιος πέφυκε, τῆς Ζακύνθου βλάστημα Ἱερώτατον, διὸ συμφώνως Ζακύνθιοι, αὐτῷ ἐκβοήσωμεν, χαῖρε δόξα καὶ τιμή, τῆς πατρίδος πολύδοξε, Διονύσιε, χαῖρε στήριγμα στέφος εὐπατρίδων, χαῖρε σκέπη ὀρθοδόξων, τῶν ἐκτελούντων τὴν μνήμην σου. 

Δόξα... Ἦχος β'
Πνευματικῶς ἡμᾶς πιστοὶ συνήγαγε σήμερον, ὁ Προφήτης Δανιήλ, καὶ τράπεζαν προτίθησιν ἀρετῶν δαψιλῶς, πλουσίοις καὶ πένησι, καὶ ξένοις καὶ αὐτόχθοσι, καὶ κρατήρα νοητόν, προχέοντα νᾶμα εὐσεβείας, καὶ εὐφραίνοντα καρδίας πιστῶν, καὶ Πνεύματος Ἁγίου χάριν παρέχοντα, Οὗτος γὰρ ὁ προφήτης, ὁ φανότατος λύχνος, ὁ λάμψας ἐν τῷ κόσμω, τὰ σεβάσματα πάντα τῶν Ἀσσυρίων καθεῖλε, καὶ θηρῶν ἀτιθάσων στόματα ἔφραξε, σὺν τούτω καὶ οἱ τρεῖς Παῖδες εὐφημείσθωσαν, οὗ χρυσοῖ τὴ φύσει ὄντες, χρυσίου δὲ δοκιμώτεροι δεικνύμενοι, οὐ γὰρ ἐχώνευσεν αὐτοὺς τὸ πὺρ τῆς καμίνου, ἀλλ' ἐφύλαξεν ἀκεραίους, οὓς νάφθα καὶ πίσσα καὶ κληματίδες ἔστεψαν, ὁ δὲ ἀγαγων ἡμᾶς, εἰς τὴν περίοδον τοῦ χρόνου Κύριος, ἀξιῶσαι ἡμᾶς φθᾶσαι, καὶ ἐπὶ τὴν κυρίαν, καὶ σεβασμίαν ἡμέραν τῶν γενεθλίων Χριστοῦ, τοῦ παρέχοντος ἡμῖν ταὶς αὐτῶν ἱκεσίαις, ἱλασμὸν ἁμαρτιῶν, καὶ τὸ μέγα ἔλεος. 

 

Εἰ δὲ βούλει, λέγε Δοξαστικὸν τοῦ Ἁγίου. 
Δόξα... Ἦχος πλ. δ' 

Ἑορτὴν χαρμόσυνον ἑορτάζει σήμερον Ζάκυνθος, ὧ φιλέορτοι, ἱεράρχου καινοῦ μνήμην τελοῦσα, Διονυσίου τοῦ ἐξ αὐτῆς ἀνατείλαντος, καὶ συγκαλεῖται τὰς φίλας πόλεις καὶ νήσους, τὰς γείτονας, Κεφαλληνίαν καὶ Κέρκυραν, τὴν μὲν ὡς ἐν τοῖς ἄλλοις οἷς κέκτηται, Σπυρίδωνα αὐχοῦσαν τὸν πολυθαύμαστον, τὴν δέ, ὡς τόν θαυματουργὸν πλουτοῦσα νέον Γεράσιμον, συνευφρανθῆναι πνευματικῶς, καὶ πανηγυρίσαι θεοπρεπῶς, μεθ' ὧν καὶ ἡμεῖς ψάλλοντες εἴπωμεν, ὁ ἐν ἁγίοις θαυμαστός Κύριος, ταὶς αὐτῶν ἱκεσίαις, τὰ ἐπὶ γῆς τῶν Ὀρθοδόξων συστήματα, ἐκ παντοίων κινδύνων λύτρωσαι, καὶ τῆς οὐρανίου βασιλείας ἀξίωσον ὡς φιλάνθρωπος. 

Καὶ νύν...  Ὁ αὐτὸς Προεόρτιον
Βηθλεὲμ ἑτοιμάζου, εὐτρεπίζου ἡ φάτνη, τὸ σπήλαιον δεχέσθω, ἡ ἀλήθεια ἦλθεν, ἡ σκιὰ παρέδραμε, καὶ Θεὸς ἀνθρώποις ἐκ Παρθένου πεφανέρωται, μορφωθεὶς τὸ καθ' ἡμᾶς, καὶ Θεώσας τὸ πρόσλημμα, διὸ Ἀδὰμ ἀνανεοῦται, σὺν τὴ Εὔα κράζοντες ἐπὶ γῆς εὐδοκία ἐπεφάνη, σῶσαι τὸ γένος ἡμῶν. 

 

Δοξολογία μεγάλη, καὶ Ἀπόλυσις. 
 
Μεγαλυνάριον τοῦ Ἁγίου
Χαίροις τῆς Ζακύνθου γόνος λαμπρός, πρόεδρος Αἰγίνης, καὶ Στροφάδων μέγας φρουρός, χαίροις Ἐκκλησίας, φωστὴρ νέος τρισμάκαρ, ἀρχιερέων κλέος ὧ Διονύσιε.

ΚΥΡΙΑΚΗ ΠΡΟ ΤΗΣ ΧΡΙΣΤΟΥ ΓΕΝΝΗΣΕΩΣ
 

ΕΙΣ ΤΟΝ ΕΣΠΕΡΙΝΟΝ
 
Μετὰ τὸν Προοιμιακόν, καὶ τὴν Στιχολογίαν τοῦ, Μακάριος ἀνήρ, ἱστῶμεν Στίχους ι' καὶ ψάλλομεν τὰ διατεταγμένα Ἀναστάσιμα, εἶτα τὰ Προεόρτια, καὶ τῶν Ἁγίων Πατέρων. 
 
Στιχηρὰ Προσόμοια Προεόρτια
 
 
Ἦχος α'
Πανεύφημοι Μάρτυρες ὑμᾶς 
Παρθένε Πανάμωμε Θεοῦ, ἔμψυχον Παλάτιον, τὸν οὐρανοὶς μὴ χωρούμενον, ἐν σοὶ ἐχώρησας, ὃν ἐν τῷ Σπηλαίω, τέξη ὑπὲρ ἔννοιαν, πτωχεύσαντα καὶ σάρκα γενόμενον, ἵνα θεώσῃ με, καὶ πλουτίση τὸν πτωχεύσαντα, ἀκρασία, πικροτάτης βρώσεως. 

 

Ἐναπογραφόμενος Χριστέ, δούλοις τῶ τοῦ Καίσαρος, δι' εὐσπλαγχνίαν προστάγματι, ἔρχη χαρίσασθαι τὴν ἐλευθερίαν, τὴν ζωὴν καὶ λύτρωσιν, ἀγνώμοσιν οἰκέταις μακρόθυμε, τοὶς προσκυνούσί σου, τὰ σωτήρια Γενέθλια, τοῦ ἐλθόντος, σῶσαι τὰς ψυχὰς ἡμῶν. 

 

Τόκον ἀκατάληπτον θεσμούς, φύσεως καινίσαντα, ἡ Παναγία καὶ ἄμωμος, κατανοήσασα, τῶ Υἱῶ ἐβόα. Τέκνον ποθεινότατον, ἐκπλήττομαι τὸ μέγα μυστήριον, πῶς καὶ γεννήσασα, παρθενεύω τὴ δυνάμει σου, τοῦ τὰ πάντα ποιοῦντος βουλήματι!

 

Καὶ τῶν Ἁγίων Πατέρων
Ἦχος πλ. δ'
Ὁ ἐν Ἐδὲμ Παράδεισος 
Τὰ τῶν Πατέρων σήμερον πιστοί, τελοῦντες μνημόσυνα, ἀνυμνήσωμεν Χριστὸν τὸν Λυτρωτήν, τὸν μεγαλύναντα αὐτούς, ἐν πᾶσι τοῖς Ἔθνεσι, καὶ θαυμάτων τὰ παράδοξα πιστῶς, ἐπιτελέσαντα Κύριον, ὡς κραταιὸν καὶ δυνατόν, καὶ ἐξ αὐτῶν ἀναδείξαντα, ῥάβδον δυνάμεως ἡμῖν, τὴν μόνην ἀπείρανδρον, καὶ θεόπαιδα Μαρίαν τὴν ἁγνήν, ἐξ ἦς τὸ ἄνθος προῆλθε, Χριστός, βλαστήσας πᾶσι τὴν ζωήν, καὶ ἀδάπανον τρυφήν, καὶ σωτηρίαν τῶν ψυχῶν ἡμῶν. 

 

Ὡς ἐν ψεκάδι μέσον τῆς φλογός, τὴ δρόσω τοῦ Πνεύματος, ἀγαλλόμενοι οἱ Παῖδες τοῦ Θεοῦ, περιεπάτουν μυστικῶς, ἐν αὐτῇ προτυπώσαντες, τὴν Τριάδα καὶ τὴν σάρκωσιν Χριστοῦ, καὶ ὡς σοφοὶ διὰ Πίστεως, ἔσβεσαν δύναμιν πυρός, καὶ Δανιὴλ δὲ ὁ δίκαιος, λεόντων ὤφθη φιμωτής, ὧν ταὶς δεήσεσι, δυσωπούμενος φιλάνθρωπε Σωτήρ, καὶ ἡμᾶς τοῦ ἀσβέτου, καὶ αἰωνίου λύτρωσαι πυρός, καὶ ἀξίωσον τυχεῖν, τῆς οὐρανίου Βασιλείας σου. 

 

'ὥσπερ ἐν δρόσῳ ὄντες οἱ πιστοί, καὶ ἅγιοι Παίδές σου, ἐν καμίνῳ ὁ τῆς φλογὸς τῆς τοῦ πυρός, προεζωγράφουν μυστικῶς, τὴν ἐκ Παρθένου σου ἔλευσιν, τὴν ἀφλέκτως, ἀναλάμψασαν ἡμῖν. Καὶ Δανιὴλ δὲ ὁ δίκαιος, καὶ ἐν Προφήταις θαυμαστός, τρανῶς τὴν θείαν δευτέραν σου, ἔλευσιν πᾶσι προδηλῶν, Ἑώρων ἐκραύγαζεν, ἕως οὗ θρόνοι ἐτέθησαν φησί, καὶ κριτὴς ἔκαθέσθη, καὶ τοῦ πυρὸς ἐπέστη ποταμός, οὗ ῥυσθείημεν Χριστέ, ταὶς ἱκεσίαις αὐτῶν Δέσποτα. 

Δόξα... Ἦχος πλ. β'
Δανιὴλ ἀνὴρ ἐπιθυμιῶν, λίθον ἄνευ χειρὸς τμηθέντα, θεωρήσας σε Κύριε, βρέφος ἄνευ σπορᾶς, τεχθῆναι προηγόρευσε, σὲ τὸν ἐκ Παρθένου σαρκωθέντα Λόγον, τόν ἀναλλοίωτον Θεόν, καὶ Σωτήρα τῶν ψυχῶν ἡμῶν. 

Καὶ νύν... Προεόρτιον, ὁ αὐτὸς
Σπήλαιον εὐτρεπίζου ἡ, Ἀμνὰς γὰρ ἥκει, ἔμβρυον φέρουσα Χριστόν. Φάτνη δὲ ὑποδέχου, τὸν τῶ λόγῳ λύσαντα τῆς ἀλόγου πράξεως, ἡμᾶς τοὺς γηγενεῖς. Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν τῶ Βασιλεῖ προσάξατε, ὅτι ὤφθη Κύριος ἐκ Παρθένου μητρός, ὄνπερ καὶ κύψασα δουλικῶς, ἡ Μήτηρ προσεκύνησε, καὶ προσεφθέγξατο, τῶ ὁ ἐν ἀγκάλαις αὐτῆς, πῶς ἐνεσπάρης μοὶ; ἢ πῶς μοὶ ἐνεφύης, ὁ λυτρωτής μου καὶ Θεός;

 

Εἴσοδος, τὸ Προκείμενον τῆς ἡμέρας καὶ τὰ Ἀναγνώσματα. 
 
Γενέσεως τὸ Ἀνάγνωσμα
(Κέφ. 14, 14-20)
Ἀκούσας Ἄβραμ, ὅτι ἠχμαλώτευται Λὼτ ὁ ἀδελφιδοῦς αὐτοῦ, ἠρίθμησε τοὺς ἰδίους οἰκογενεὶς αὐτοῦ, τριακοσίους δέκα καὶ ὀκτώ, καὶ κατεδίωξεν ὀπίσω αὐτῶν ἕως Δάν, καὶ ἐπέπεσεν ἐπ' αὐτοὺς τὴν νύκτα αὐτός, καὶ οἱ Παῖδες αὐτοῦ μέτ' αὐτοῦ καὶ ἐπάταξεν αὐτοὺς καὶ κατεδίωξεν αὐτοὺς ἕως Χοβάλ, ἢ ἐστιν ἐν ἀριστερὰ ὁ Δαμασκοῦ, καὶ ἀπέστρεψε πᾶσαν τὴν ἵππον Σοδόμων, καὶ Λωτ τὸν ἀδελφιδοῦν αὐτοῦ ἀπέστρεψε, καὶ πάντα τὰ ὑπάρχοντα αὐτοῦ, καὶ τὰς γυναῖκας, καὶ τὸν λαόν, Ἐξῆλθε δὲ βασιλεὺς Σοδόμων εἰς συνάντησιν αὐτῷ ὁ μετὰ τὸ ὑποστρέψαι αὐτὸν ἀπὸ τῆς κοπῆς τοῦ Χοδολλογόμορ καὶ τῶν βασιλέων τῶν μέτ' αὐτοῦ, εἰς τὴν κοιλάδα τοῦ Σαβύ, τοῦτο ἣν πεδίον Βασιλέως, καὶ Μελχισεδέκ, βασιλεὺς Σαλήμ, ἐξήνεγκεν ἄρτους καὶ οἶνον, ἣν δὲ Ἱερεὺς τοῦ Θεοῦ τοῦ Ὑψίστου, καὶ εὐλόγησε τὸν Ἀβραμ, καὶ εἶπεν. Eυλογημένος Ἄβραμ τῶ Θεῷ τῶ Ὑψίστω, ὃς ἔκτισε τὸν ὁ οὐρανὸν καὶ τὴν γήν. Καὶ εὐλογητὸς ὁ Θεὸς ὁ Ὕψιστος, ὃς παρέδωκε τοὺς ἐχθρούς σου ὑποχειρίους σοί. 

Δευτερονομίου τὸ Ἀνάγνωσμα
(Κέφ. 1, 8-11, 15-17)

Ἔλιπε Μωσὴς πρὸς τοὺς υἱούς, Ἰσραὴλ ἴδετε, παρέδωκα ἐνώπιον ὑμῶν τὴν γήν, εἰσελθόντες κληρονομήσατε τὴν γήν, ἣν ὤμοσε Κύριος τοὶς πατράσιν ὑμῶν, τῶ Ἀβραάμ καὶ τῶ Ἰσαὰκ καὶ τῶ Ἰακώβ, δοῦναι αὐτοῖς καὶ τῶ σπέρματι αὐτῶν μέτ' αὐτούς. Καὶ εἶπον πρὸς ὑμᾶς ἐν τῷ καιρῶ ἐκείνω, λέγων οὐ δυνήσομαι μόνος φέρειν ὑμᾶς. Κύριος ὁ Θεὸς ἡμῶν ἐπλήθυνεν ὑμᾶς, καὶ ἰδοὺ ἐστε σήμερον ὡσεὶ τὰ ἄστρα τοῦ οὐρανοῦ τῶ πλήθει. Κύριος ὁ Θεὸς τῶν Πατέρων ὑμῶν προσθείη ὑμῖν, ὡς ἐστὲ χιλιοπλασίως, καὶ εὐλογῆσαι ὑμᾶς, καθότι ἐλάλησεν ὑμῖν. Καὶ ἔλαβον ἐξ ὑμῶν ἄνδρας σοφούς, καὶ ἐπιστήμονας, καὶ συνετούς, καὶ κατέστησα αὐτοὺς ἠγεῖσθαι ἐφ' ἡμῶν, χιλιάρχους καὶ ἑκατοντάρχους, καὶ πεντηκοντάρχους, καὶ δεκάρχους, καὶ γραμματοεισαγωγεῖς τοὶς κριταῖς ὑμῶν. Καὶ ἐνετειλάμην τοὶς κριταῖς ὑμῶν ἐν τῷ καιρῶ ἐκείνω, λέγων. Διακούετε ἀναμέσον τῶν ἀδελφῶν ὑμῶν, καὶ Κρίνατε δικαίως ἀναμέσον ἀνδρὸς καὶ ἀναμέσον τοῦ ἀδελφοῦ αὐτοῦ. Καὶ τοῦ προσηλύτου αὐτοῦ. Οὐκ ἐπιγνώσει πρόσωπον ἐν κρίσει, κατὰ τὸν μικρὸν καὶ κατὰ τὸν μέγα κρινείς, οὐ μὴ ὑποστείλη πρόσωπον ἀνθρώπου, ὅτι ἡ κρίσις τοῦ Θεοῦ ἐστι.

Δευτερονομίου τὸ Ἀνάγνωσμα
(Κέφ. 10, 14-21)
Εἶπε Μωσὴς πρὸς τοὺς υἱοὺς Ἰσραήλ, ἰδού, Κυρίου τοῦ Θεοῦ σου ὁ οὐρανός, καὶ ὁ οὐρανὸς τοῦ οὐρανοῦ, ἡ γῆ καὶ πάντα ὅσα ἐστὶν ἐν αὐτῇ. Πλὴν τοὺς πατέρας ὑμῶν προείλετο Κύριος ἀγαπᾶν αὐτούς, καὶ ἐξελέξατο τὸ σπέρμα αὐτῶν μέτ' αὐτούς, ὑμᾶς παρὰ πάντα τὰ ἔθνη, κατὰ τὴν ἡμέραν ταύτην. Καὶ περιτεμεῖσθε τὴν σκληροκαρδίαν ὑμῶν, καὶ τὸν τράχηλον ὑμῶν οὐ σκληρυνεῖτε ἔτι, ὁ γὰρ Κύριος ὁ Θεὸς ὑμῶν, οὗτος Θεὸς τῶν Θεῶν, καὶ Κύριος τῶν Κυρίων, ὁ Θεὸς ὁ μέγας, καὶ ἰσχυρός, καὶ φοβερός, ὃς τὶς οὐ θαυμάζει πρόσωπον, ουδ' οὐ μὴ λάβη δῶρον, ποιῶν κρίσιν προσηλύτω καὶ ὀρφανῶ καὶ χήρα, καὶ ἀγαπᾷ τὸν προσήλυτον, δοῦναι αὐτῷ ἄρτον καὶ ἱμάτιον. Κύριον τὸν Θεόν σου φοβηθήση, καὶ αὐτῷ μόνω λατρεύσεις, καὶ πρὸς αὐτὸν κολληθήση, καὶ ἐπὶ τῶ ὀνόματι αὐτοῦ ὁμή, αὐτὸς Καύχημά σου, καὶ αὐτὸς Θεός σου, ὅς τὶς ἐποίησέ σοὶ τὰ μεγάλα καὶ τὰ ἔνδοξα ταῦτα, ἃ εἶδον οἱ ὀφθαλμοί σου. 

 

Εἰς τὴν Λιτήν, τὸ Ἰδιόμελον τοῦ Ἁγίου τῆς Μονῆς, ὡς σύνηθες. 
 
Δόξα... Ἦχος α'
Βολίδες ἀστράπτοντες θεηγορίαις, οἱ μεγαλώνυμοι Προφῆται, εἰς ἀεὶ μακαρίζονται, καὶ τὰ ἔπη τοῦ Πνεύματος καρπούμενοι, τὴν ἀνερμήνευτον λοχείαν Χριστοῦ τοῦ Θεοῦ πάσιν ἐκήρυξαν, νομίμως δὲ τὸ τέλος διήνυσαν, ζήσαντες ζωὴν ὑπερθαύμαστον. 

Καὶ νύν... Προεόρτιον, ὁ αὐτὸς
Ἄκουε οὐρανέ, καὶ ἐνωτίζου ἡ γῆ, ἰδοὺ γὰρ ὁ Υἱὸς καὶ Λόγος τοῦ Θεοῦ καὶ Πατρός, πρόεισι τεχθῆναι, ἐκ Κόρης ἀπειράνδρου, εὐδοκία τοῦ φύσαντος αὐτὸν ἀπαθῶς, καὶ συνεργεῖα τοῦ Ἁγίου Πνεύματος, Βηθλεὲμ εὐτρεπίζου, ἄνοιγε πύλην ἡ Ἐδέμ, ὅτι ὁ Ὧν γίνεται ὁ οὐκ ἥν, καὶ ὁ πλαστουργὸς πάσης κτίσεως διαπλάττεται, ὁ παρέχων τὸ μέγα ἔλεος. 

 

Εἰς τὸν Στίχον, Στιχηρὰ τῆς Ὀκτωήχου. 
 
 
Δόξα... Ἦχος β'  Κυπριανοῦ
Χαίρετε Προφῆται τίμιοι, οἱ τὸν νόμον Κυρίου, καλῶς διαταξάμενοι, καὶ τὴ πίστει φανέντες, ἀπόρθητοι στῦλοι ἀκλινείς, ὑμεῖς γὰρ καὶ μεσῖται ὤφθητε τῆς νέας διαθήκης Χριστοῦ, καὶ μεταστάντες πρὸς οὐρανόν, αὐτὸν ἱκετεύσατε, εἰρηνεῦσαι τὸν κόσμον, καὶ σῶσαι τὰς ψυχὰς ἡμῶν. 

Καὶ νύν... Προεόρτιον, ὁ αὐτὸς
Ἰδοὺ καιρὸς ἤγγικε τῆς σωτηρίας ἡμῶν, εὐτρεπίζου Σπήλαιον, ἡ Παρθένος ἐγγίζει τοῦ τεκεῖν, Βηθλεὲμ γῆ, Ἰούδα, τέρπου καὶ ἀγάλλου, ὅτι ἐκ σοῦ ἀνατέταλκεν ὁ Κύριος ἡμῶν. Ἀκούσατε ὄρη καὶ βουνοί, καὶ τὰ περίχωρα τῆς Ἰουδαίας, ὅτι ἔρχεται Χριστός, ἵνα σώσῃ ὃν ἔπλασεν ἄνθρωπον, ὡς φιλάνθρωπος. 

 

Ἀπολυτίκιον  Ἦχος δ'
Μεγάλα τὰ τῆς Πίστεως κατορθώματα! ἐν τῇ πηγὴ τῆς φλογός, ὡς ἐπὶ ὕδατος ἀναπαύσεως, οἱ Ἅγιοι τρεῖς Παῖδες ἠγάλλοντο, καὶ ὁ Προφήτης Δανιήλ, λεόντων ποιμήν, ὡς προβάτων ἐδείκνυτο. Ταὶς αὐτῶν ἱκεσίαις Χριστὲ ὁ Θεός, σῶσον τὰς ψυχὰς ἡμῶν. 

 

ΕΙΣ ΤΟΝ ΟΡΘΡΟΝ

 

Ἡ συνήθης Ἀναστάσιμος Ἀκολουθία, ὡς διατέτακται ὄπισθεν. Οἱ Ἀναβαθμοὶ τοῦ τυχόντος ἤχου, καὶ Προκείμενον τοῦ αὐτοῦ, εὐαγγέλιον Ἑωθινόν. Ἀνάστασιν Χριστοῦ θεασάμενοι κτλ. 
 
Ὁ Κανὼν τῶν Πατέρων
 
Ὠδὴ α'  Ἦχος πλ. β'
Ὁ Εἱρμὸς 
«Κύματι θαλάσσης, τὸν κρύψαντα πάλαι διώκτην Τύραννον, ὑπὸ γὴν ἔκρυψαν, τῶν σεσωσμένων οἱ Παῖδες, ἀλλ' ἡμεῖς ὦς αἱ νεανιδες, τῶ Κυρίω ἄσωμεν, ἐνδόξως γάρ δεδόξασται». (Δίς)
 

Φόβω σοὶ θανάτου, ἀνοίγονται πύλαι καὶ διαρρήσσονται, μοχλοὶ αἰώνιοι, τὴ γὰρ σεπτή σου καθόδω, ἐξανέστησαν οἱ πάλαι νεκροί, ἐν εὐφροσύνῃ ψάλλοντες, Χριστὲ τὴν σὴν Ἀνάστασιν. 

 

Σήμερον τὸ κλίτος, τῶν θείων Πατέρων, Χριστοῦ τὴν Γέννησιν, προεορτάζει φαιδρώς, καὶ ὑπογράφεται ταύτης, τὸ παράδοξον τῆς χάριτος, Ἀβραὰμ γὰρ σύμβολον, τοῦ νόμου καὶ οἱ Παίδές εἰσιν. 

 

Πάλαι δεξιοῦται, θεότητα μίαν, τὴν τρισυπόστατον, ὁ Ἱερὸς Ἀβραάμ, νὺν δὲ ὁ σύνθρονος Λόγος, τῶ Πατρὶ καὶ θείω Πνεύματι, τοὶς παισὶ προέρχεται, ἐνδόξως εὐφημούμενος. 

 

Ἀβραὰμ ἐρρύσθη, χειρὸς ἐξ ἀδίκου, φλογὸς καμίνου δέ, οἱ θεῖοι Παῖδες ποτέ, καὶ Δανιὴλ ὁ Προφήτης, ἐκ θηρῶν καὶ λάκκου σέσωσται, διὸ νὺν τὴν Γέννησιν Χριστοῦ προεορτάζουσιν. 

 

Ἀριθμῶ καὶ πίστει, τῆς θείας Τριάδος, τὴν ἀθεότητα καταστρεψάμενοι, ἐν τῇ καμίνω οἱ Παῖδες, ἐν συμβόλοις τὰ ἐσόμενα, τοῦ Θεοῦ μυστήρια, τῶ κόσμω προϋπέφηναν. 

Θεοτοκίον
Κεχαριτωμένη, ἀνύμφευτε Μήτηρ Παρθένε ἄφθορε, σὲ μακαρίζομεν, τοῦ Ἀβραὰμ γὰρ ἐκ γένους, καὶ φυλῆς Δαυϊδ ἐξήνθησας, τὸν Χριστὸν δὲ τέτοκας, Προφήταις κηρυχθέντα τὸ πρίν. 

 

Κανὼν Προεόρτιος
 
Ἦχος α'  Χριστὸς γεννᾶται 
Χριστὸν σαρκὶ νηπιάσαντα, Χριστὸν ἐθελουσίως πτωχεύσαντα, Χριστὸν ὁρατὸν γενόμενον, ἔρχεται ἡ Παρθένος ἐν Βηθλεέμ, νὺν ἀποκυῆσαι, οὐρανός τε καὶ ἡ γῆ ἀγαλλιάσθωσαν. 

 

Βουνοὶ καὶ ὄρη σκιρτήσατε, Προφῆται θεηγόροι χορεύσατε, Λαοὶ καὶ Ἔθνη κροτήσατε, πάντων ἡ σωτηρία, ὁ φωτισμός, ἤγγικεν ἐπέστη, ἐν τῇ πόλει Βηθλεὲμ ἀποτικτόμενος. 

 

Πτωχὸς ὁ πλούσιος γίνεται, πτωχίζων τοὺς κακία πλουτίζοντας, βροτὸς ὁ Θεὸς γνωρίζεται, Κόρης ἀπειρογάμου, δίχα τροπῆς, πάντες ἓν αἰνέσει, ἀνυμνήσωμεν αὐτόν, ὅτι δεδόξασται. 

Καταβασία
«Χριστὸς γεννᾶται, δοξάσατε, Χριστὸς ἐξ οὐρανῶν, ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

 

Τῶν Πατέρων
 
 
Ὠδὴ γ'  ὁ Εἱρμὸς 
«Σὲ τὸν ἐπὶ ὑδάτων, κρεμάσαντα πᾶσαν τὴν γὴν ἀσχέτως, ἡ κτίσις κατιδοῦσα, ἐν τῷ κρανίω κρεμάμενον, θαμβητικῶς συνείχετο, Οὐκ ἔστιν Ἅγιος, πλήν σου Κύριε κραυγάζουσα». 

 

Τάφω τριημερεύσας, ἀνέστησας ζωαρχικὴ ἐγέρσει, θανόντας τοὺς ἀπ' αἰῶνος, καὶ καταδίκης λυόμενοι, χαρμονικῶς ἠγάλλοντο, ἰδοὺ ἡ λύτρωσις, ἦλθες Κύριε κραυγάζοντες. 

 

Τὴν κατ' εἰκόνα δόξαν, καὶ καθ' ὁμοίωσιν Θεοῦ φρονοῦντες Παῖδες, χρυσῆς εἰκόνος φλόγα, ἐν τῷ πυρὶ τῶ τοῦ Πνεύματος, ἀθλητικῶς κατέσβεσαν, ἐν πίστει ψάλλοντες. Πλήν σου Κύριον οὐκ οἴδαμεν. 

 

Σοφίας τῶ περιόντι, καὶ Πνεύματος τὴ δυνάμει οἱ Παῖδες, τοὺς σοφοὺς Βαβυλῶνος, αἰχμαλωτεύσαντες ἤσχυναν, καὶ θαρσαλέως ἔκραζον. Οὐκ ἔστιν Ἅγιος, πλὴν σου Κύριε φιλάνθρωπε. 

 

Χαίρει καὶ συγχορεύει, τοὶς Παισὶ καὶ Προφήταις ὁ νόμος, καὶ προσκιρτᾷ τοῦ Κυρίου, τὴν θείαν ἔλλαμψιν σήμερον, καὶ Ἀβραὰμ ἀγάλλεται, ὅτι ἐκ σπέρματος αὐτοῦ, εἶδε Κύριον σαρκούμενον. 

Θεοτοκίον
Ἡ σύλληψις ἄνευ πάθους, ἡ πρόσληψις ὑπὲρ λόγον καὶ φύσιν, τοῦ τόκου σου προῆλθε, τὸ γὰρ Προφήταις θρυλλούμενον, ὑπερφυῶς Μυστήριον, ἡμῖν ἐπέφανε, Λόγος τοῦ Θεοῦ ὑπάρχων Κύριος. 

 

Προεόρτιος
Τῶ πρὸ τῶν αἰώνων 
Ὁ πρὸ τῶν αἰώνων, ἐκ Πατρὸς γεννηθεὶς ὑπὲρ ἔννοιαν, ἐκ τῆς Παρθένου ἐπ' ἐσχάτων, ἐσαρκώθη ὡς οἶδεν, αὐτὸς θέλων τὸ ἀνθρώπινον, ἀνακαινίσαι φθαρὲν πονηροῦ, συμβουλία ὄφεως. 

 

 

Ὁ ἐν τοῖς ὑψίστοις, συνεδρεύων Πατρὶ καὶ τῶ Πνεύματι, ταπεινωθεῖσαν τῶν ἀνθρώπων, θεωρήσας τὴν φύσιν, Υἱὸς τοῦ Θεοῦ ὁ ἄναρχος, ἀρχὴν λαμβάνει καὶ μέλλει σαρκί. τίκτεσθαι ὡς ἄνθρωπος. 

Θεοτοκίον
Ἡ Ἁγιωτέρα, τῶν Ἀγγέλων καὶ πάσης τῆς κτίσεως, βουλῆς μεγάλης τῆς πατρώας, νὺν τὸν Ἄγγελον τίκτει, σαρκὶ πάντων εἰς ἀνάκλησιν, μελωδούντων ἀπαύστως αὐτῷ, Ἅγιος εἶ Κύριε. 

Καταβασία
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, Ὁ ἀνυψώσας τὸ κέρας ἡμῶν, Ἅγιος εἶ Κύριε». 

 

Ἡ Ὑπακοὴ Ἦχος πλ. δ'
Ἄγγελος Παίδων ἑδρόσιζε κάμινον, νὺν δὲ γυναικῶν κλαυθμὸν διεκώλυε, λέγων, Τὶ ἐπιφέρεσθε μύρα; τῖνα ζητεῖτε ἐν τάφῳ; ἀνέστη ὁ Χριστὸς καὶ Θεός, ὑπάρχει γὰρ ζωὴ καὶ σωτηρία, τοῦ γένους τῶν ἀνθρώπων. 

 

Τῶν Πατέρων
Ὠδὴ δ'  ὁ Εἱρμὸς 
«Τὴν ἐν Σταυρῷ σου θείαν κένωσιν, προορῶν Ἀββακούμ, ἐξεστηκῶς ἐβόα. Σὺ δυναστων διέκοψας, κράτος Ἀγαθέ, ὁμιλῶν τοὶς ἐν ἄδου ὦς παντοδύναμος». (Δίς) 

 

Ἡ ἐν τῷ ἅδη θεία κάθοδος, σοῦ Χριστὲ ὁ Θεός, νεκροῖς ζωὴ ἐδείχθη, σὺ γὰρ ἐχθροὺς ἐδέσμευσας, κάτω ἀγαθέ, καὶ οὐράνιον τρίβον, ἀνθρώποις ἤνοιξας. (Δίς) 

 

Τὰ τῶν Πατέρων ἀκροθίνια, Ἀβραὰμ Ἰσαάκ, καὶ Ἰακωβ τιμῶμεν, ὅτι αὐτῶν ἐκ σπέρματος, ἔλαμψε Χριστός, σαρκωθεὶς ἐκ Παρθένου, ὡς Παντοδύναμος. 

 

Προϋπογράφων τὰ ἐσόμενα, τὴ καθόδω Χριστοῦ, ὁ Δανιὴλ τοὺς θήρας ὡς πρόβατα ἀπέδειξε, πάσιν ἐναργῶς, ὡς προέγνω τὸ μέλλον, οἵα Προφήτης Θεοῦ. 

 

Τῆς ἁμαρτίας μὴ σπασάμενοι, τὸν Ἰὸν ἐκ φλογός, ἐρρύσθησαν οἱ Παῖδες, χρυσίου γὰρ ὑπέρτιμοι, ὄντες ἀληθῶς, ἐν καμίνῳ τῆς πλάνης, οὐκ ἐχωνεύθησαν. 

Θεοτοκίον
Μεγαλοφώνως προκηρύττεται, προσδοκία Ἐθνῶν, καὶ σωτηρία κόσμου, ὁ ὑπὲρ φύσιν τόκος σου, ἄχραντε σεμνή, ὃν ὑμνεῖ τῶν Πατέρων, ὅμιλος σήμερον. 

 

Προεόρτιος
Ῥάβδος ἐκ τῆς ῥίζης, Ἱεσσαὶ 
Ῥάβδος ἐκ τῆς ῥίζης, Ἱεσσαί, Παρθένος ἀνεβλάστησας, ἄνθος ἀνθήσασα ἀμάραντον, τὸν πάντων Δημιουργόν, τὸν τὴν γὴν τοὶς ἄνθεσι, πᾶσαν ὡς Θεὸς κατακοσμοῦντα, ἀναβοῶσαν αὐτῷ. Δόξα τὴ δυνάμει σου Κύριε. 

 

Βρώσει μὲ κλαπέντα πονηρά, καὶ γνώμη ὀλισθαίνοντα, ὅμοιωθέντα τοὶς ἀλόγοις τε, ὁ Λόγος ὁ τοῦ Θεοῦ, ἦλθες ἀνακτώμενος, βρέφος γεγονῶς, καὶ ἐπὶ φάτνης, ἀλόγων ἀνακλιθείς, Δόξα τὴ δυνάμει σου Κύριε. 

Θεοτοκίον
Ὅρους κατασκίου Ἰησοῦ, Παρθένου σὲ σαρκούμενον, ὁ Ἀββακοὺμ προεθεάσατο, τὰ ὄρη τὰ πονηρά, καὶ βουνοὺς συντρίβοντα, καὶ ἀφανισμῶ παραδιδόντα, ἐπάρσεις τοῦ πονηροῦ, καὶ τὰ τῶν δαιμόνων ὑψώματα. 

Καταβασία
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας, ἐξ ὅρους ὁ αἰνετός, κατασκίου δασέος, ἦλθες σαρκωθεὶς ἐξ ἀπειράνδρου, ὁ ἄυλος καὶ Θεός, Δόξα τὴ δυνάμει σου, Κύριε». 

 

Τῶν Πατέρων
Ὠδὴ ε'  ὁ Εἱρμὸς 
«Θεοφανείας σου Χριστέ, τῆς πρὸς ἡμᾶς συμπαθῶς γενομένης, Ἡσαίας φῶς ἰδὼν ἀνέσπερον, ἐκ νυκτὸς ὀρθρίσας ἐκραύγαζεν. Ἀναστήσονται οἱ νεκροί, καὶ ἐγερθήσονται οἱ ἐν τοῖς μνημείοις, καὶ πάντες οἱ γηγενεῖς ἀγαλλιάσονται». (Δίς) 

 

Τὸ ἐξαστράπτον τῆς χαρᾶς, ὑποτυπῶν ἐμφανῶς ὁ Ἄγγελος, ἐν τῷ τάφω λαμπροφόρος δείκνυται, Γυναιξὶ κηρύττων ἀνάστασιν, καὶ ἀφέμεναι τοῦ κλαυθμοῦ, ἠγαλλιάσαντο, Χριστοῦ ἀναστάντος, τὸ χαίρετε Ἀποστόλοις διαγγέλλουσαι. (Δίς) 

 

Τὴν τῶν Πατέρων ἀπαρχήν, ὡς ἀρχηγὸν νόμου καὶ τῆς Χάριτος, Ἀβραὰμ τὸν Πατριάρχην σήμερον, συνελθόντες πίστει τιμήσωμεν, ὡς Προφήτης γὰρ τοῦ Θεοῦ, προκατηγγείλατο Χριστὸν ἐκ Παρθένου, καὶ τούτου προϋπαντᾷ τὴν θείαν Γέννησιν. 

 

Προϋπογράφοντες τρανῶς, τὴν πρὸς ἡμᾶς τοῦ Κυρίου ἔλευσιν, οἱ Ἀγγέλου παρουσίας ἔσβεσαν, Ἀβραὰμ οἱ Παῖδες τὴν κάμινον, καὶ ἀτμίδα δρόσου τὸ πύρ, ἀπεργασάμενοι ἐν τούτῳ τὴ πίστει, εἰκόνος χρυσῆς δόξαν ἐχώνευσαν. 

 

Ἔφραξε στόματα θηρῶν, ὁ Δανιὴλ ἐν τῷ λάκκω Πνεύματι, τοῦ πυρὸς δὲ τὴν ἰσχὺν κατέσβεσαν, Ἀβραὰμ οἱ Παῖδες τὴ χάριτι, καὶ σωθέντες οὗτοι φθοράς, προκαταγγέλλουσι Χριστὸν ἐκ Παρθένου, αἰτοῦντες ὡς λυτρωτὴν τὴν σωτηρίαν ἡμῶν. 

Θεοτοκίον
Ἐν θείῳ Πνεύματι δηλῶν, τὴν ἐξ ἡμῶν ἀπαθῶς σου πρόσληψιν, Ἡσαϊας ἀνεβόα Κύριε, γρηγορῶν τῶ νόμω τῆς χάριτος, Τὸν ἒκ γένους μὲν Ἀβραάμ, ἐκ τῆς Ἰούδα δὲ φυλῆς κατὰ σάρκα, Παρθένος ἄνευ σπορᾶς, ἔρχεται τίκτουσα. 

 

Προεόρτιος
Θεὸς ὧν εἰρήνης 
Ὁ φύσει Δεσπότης, ἐν δούλοις τελεῖς, ὁ Υἱὸς τοῦ Θεοῦ ὁ παντέλειος, εὐδόκησας δι' ἔλεος, καλεῖσθαι καὶ Υἱός, ἀνθρώπου Πανοικτίρμον, διὸ ἐν τῷ Σπηλαίω , ἑκουσίως πτωχεύσας, ἔρχη τεχθῆναι Ὑπεράγαθε. 

 

Ἀχώρητε φύσει, Χριστὲ Βασιλεῦ, πῶς μικρὸν σὲ εἰσδέξεται Σπήλαιον; πῶς φάτνη σὲ δυνήσεται, χωρῆσαι Ἰησοῦ; Μητρὸς ἐξ ἀπειράνδρου, σαρκὶ ἐπιδημοῦντα, εἰς τὰ ἴδια ὅπως, τοὺς ξενωθέντας σώσης Κύριε. 

 

Ἀμνὰς τὸν ποιμένα, προῆλθε τεκεῖν, εὐτρεπίζου τὸ ἅγιον Σπήλαιον. Ποιμένες ἐπισπεύσατε, Ποιμένα καὶ Ἀμνὸν τεχθέντα θεωρῆσαι, οἱ Μάγοι μετὰ δώρων, εὐτρεπίσθητε τοῦτον, ὡς Βασιλέα προσκυνῆσαι σαρκί. 

Kαταβασία
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον, ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτὸς ὀρθρίζοντες, δοξολογούμέν σε, Φιλάνθρωπε». (Δίς)
 

Τῶν Πατέρων
Ὠδὴ ς'  ὁ Εἱρμὸς 
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί. Ἀνάγαγε, ἐκ φθορᾶς τὴν ζωήν μου Πολυέλεε». (Δίς)
 

Θανάτου τὴν νέκρωσιν, καὶ τοῦ ἄδου ἀγαθέ, εἰργάσω τὴν καθαὶ ῥεσιν, τριημέρω ταφή σου θεοπρεπῶς, ζωὴν δὲ ἐπήγασας, ἀναστὰς τοὶς ἐν κόσμῳ  Ἰησοῦ Βασιλεῦ. (Δίς) 

 

Ὁ τρόπος φιλόξενος, ἡ δὲ πίστις ὑψηλή, Ἀβραὰμ τοῦ προπάτορος, ὅθεν θεῖον μυστήριον τυπικῶς, δεξάμενος ἔχαιρε, τοῦ Χριστοῦ δὲ προτρέχων νὺν ἀγάλλεται. 

 

Τὴν κτίσιν ὑπέταξε, νὺν ἡ πίστις τοὶς Παισί, τὴ δωρεὰ τοῦ Πνεύματος, τὸ γὰρ πὺρ τὸ παμφάγον καὶ ἀναιδές, ἠδέσθη τοὺς σέβοντας, τοῦ πυρὸς τὸν ἐργάτην, Ἰησοῦν τὸν Χριστόν. 

 

Τοῦ κόσμου τὸ ἄγριον, τὴ ἐλεύσει τοῦ Χριστοῦ, ῥυθμίζεσθαι ὑπέφηνεν, εἰρήνην πρὸς τὴν θείαν θεοπρεπῶς, φιμώσας τοὺς λέοντας, Δανιὴλ ὁ Προφήτης ἐν τῷ λάκκω ποτέ. 

Θεοτοκίον
Νηδύος ἐκύησας, ἐκ Παρθένου τὸν Χριστόν, Μαρία Μήτηρ ἄνανδρε, ὃν εἶδον οἱ Προφῆται θεοπτικῶς, αὐτοῦ προχορεύουσιν, οἱ Πατέρες νυνὶ δὲ τὰ Γενέθλια. 

 

Προεόρτιος
Σπλάγχνων Ἰωνὰν 
Νέος οὐρανός, ὑπάρχουσα Δέσποινα, ἐκ μήτρας τῆς σῆς, ὡς ἐκ νεφέλης Χριστόν, δόξης Ἥλιον, ἀνατεῖλαι ἐπείγη Σπηλαίω σαρκί, ὡς μέλλοντα ταὶς λάμψεσι, ταίς ἑαυτοῦ σαφῶς, πάντα τὰ τῆς γῆς πληρώματα, κραυγάζειν δι' οἶκτον ἀμέτρητον. 

 

Εἶδες τὴν ἡμῶν, ὀδύνην καὶ κάκωσιν οἰκτίρμον Χριστέ, καὶ οὐ παρεῖδες ἡμᾶς, ἀλλ' ἐκένωσας, σεαυτὸν μὴ ἐκστὰς τοῦ Γεννήτορος, καὶ ἐσκήνωσας εἰς μήτραν ἀπειρόγαμον, ἥτις ἀνωδίνως τέξεσθαι; σὲ σαρκὶ ἐν Σπηλαίῳ προέρχεται. 

 

Ὄρη καὶ βουνοί, πεδία καὶ φάραγγες, λαοὶ καὶ φυλαί, ἔθνη καὶ πᾶσα πνοή, ἀλαλάξατε, εὐφροσύνης ἐνθέου πληρούμενα, ἦλθε πάντων ἐπεδήμησεν ἡ λύτρωσις, Λόγος τοῦ Θεοῦ ὁ ἄχρονος, ὑπὸ χρόνον δι' οἶκτον γενόμενος. 

Καταβασία
«Σπλάγχνων Ἰωνάν, ἔμβρυον ἀπήμεσεν, ἐνάλιος θήρ, οἷον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γάρ, οὐχ ὑπέστη ῥεύσεως, τὴν τεκοῦσαν, κατέσχεν ἀπήμαντον». 

 

Κοντάκιον
Τῶν Πατέρων  Ἦχος πλ. β' 
Χειρόγραφον εἰκόνα μὴ σεβασθέντες, ἀλλ' ἀγράφω οὐσία θωρακισθέντες, Τρισμακάριοι ἐν τῷ σκάμματι, τοῦ πυρὸς ἐδοξάσθητε, ἐν μέσῳ δὲ φλογὸς ἀνυποστα, τοῦ ἱστάμενοι, Θεὸν ἐπεκαλεῖσθε. Τάχυνον ὁ οἰκτίρμων, καὶ σπεῦσον ὡς ἐλεήμων, εἰς τὴν βοήθειαν ἡμῶν, ὅτι δύνασαι βουλόμενος. 

Ὁ Οἶκος
Ἐκτεινόν σου τὴν χείρα, ἢς πάλαι ἔλαβον πείραν Αἰγύπτιοι πολεμοῦντες, καὶ Ἑβραῖοι πολεμούμενοι, μὴ καταλίπης ἡμᾶς, καὶ καταπίη ἡμᾶς θάνατος, ὁ διψῶν ἡμᾶς, καὶ Σατὰν ὁ μισὼν ἡμᾶς, ἀλλ' ἔγγισον ἡμῖν, καὶ φεῖσαι τῶν ψυχῶν ἡμῶν, ὡς ἐφείσω ποτὲ τῶν Παίδων σου, τῶν ἐν Bαβυλώνι ἀπαύστως ἀνυμνούντων σε, καὶ βληθέντων ὑπὲρ σοῦ εἰς τὴν κάμινον, καὶ ἐκ ταύτης κραυγαζόντων σοί. Τάχυνον ὁ οἰκτίρμων, καὶ σπεῦσον ὡς ἐλεήμων, εἰς τὴν βοήθειαν ἡμῶν, ὅτι δύνασαι βουλόμενος. 

 

Ἕτερον Κοντάκιον, Προεόρτιον
Ἦχος α'  Χορὸς Ἀγγελικὸς 
Εὐφραίνου Βηθλεέμ, Εὐφραθὰ ἑτοιμάζου, ἰδοὺ γὰρ ἡ Ἀμνάς, τὸν Ποιμένα τὸν μέγαν, ἐν μήτρᾳ βαστάζουσα, τοῦ τεκεῖν κατεπείγεται, ὄνπερ βλέποντες, οἱ θεοφόροι Πατέρες, ἐπαγάλλονται, μετὰ Ποιμένων ὑμνοῦντες, Παρθένον θηλάζουσαν. 

Ὁ Οἶκος
Τῆς σῆς Παρθένε κυήσεως τὴν λαμπρότητα, καθορῶντες ἐκλάμπουσαν, Ἀβραὰμ ὁ φιλόθεος, καὶ Ἰσαὰκ ὁ ἀοίδιμος, καὶ Ἰακώβ, καὶ πᾷς ὁ θεοσύλλεκτος χορὸς τῶν ἁγίων ἀγάλλεται, καὶ τὴν κτίσιν προσήγαγον, πρὸς σὴν ὑπάντησιν, ἐν χαρμοσύναις λέξεσι. Χαρὰς γὰρ πρόξενος πάσιν ὤφθης, ἐν μήτρᾳ συλλαβοῦσα, τὸν ποτὲ ἐν Βαβυλώνι ὁραθέντα, καὶ τοὺς Παίδας, τοὺς ἐν τῇ καμίνω ἀδίκως βληθέντας, ἀφλέκτους συντηρήσαντα ὑπὲρ πᾶσαν ἔννοιαν. Διὸ καὶ ἀναμέλπουσι τὸν ὁρώμενον ἐν χερσὶ νεάνιδος, ὑμνοῦντες Παρθένον θηλάζουσαν. 

 

Σ υ ν α ξ ά ρ ι ο ν
Τὴ αὐτὴ ἡμέρα, Κυριακὴ πρὸ τῆς Χριστοῦ γεννήσεως, μνήμην ἄγειν ἐτάχθημεν παρὰ τῶν Ἁγίων καὶ θεοφόρων Πατέρων ἡμῶν, πάντων τῶν ἀπ' αἰῶνος Θεῷ εὐαρεστησάντων, ἀπὸ Ἀδὰμ ἄχρι καὶ Ἰωσὴφ τοῦ μνήστορος τῆς Ὑπεραγίας Θεοτόκου, κατὰ γενεαλογίαν, καθὼς ὁ Εὐαγγελιστὴς Λουκᾶς ἱστορικῶς ἠριθμήσατο, ὁμοίως καὶ τῶν Προφητῶν καὶ τῶν Προφητίδων. 

 

Μνήμη τῶν πρωτοπλάστων Ἀδὰμ καὶ Εὔας. 

Στίχοι
        Ὑμνῶ θανόντας ζῶν γένους ἀρχηγέτας, 

        Τοῦ ζὴν μὲ καὶ θνήσκειν μὲ τοὺς παραιτίους. 

 

Μνήμη τοῦ δικαίου Ἄβελ, υἱοῦ τοῦ Ἀδάμ. 

Στίχοι
        Βοᾷ Θεῷ σὸν αἸμα καὶ ψυχῆς δίχα, 

        Ὧ πρῶτε νεκρῶν, πρῶτε καὶ σεσωσμένων. 

 

Μνήμη τοῦ δικαίου Σήθ, υἱοῦ Ἀδάμ. 

Στίχοι
        Σὴθ σπέρμα καινὸν τοὶς γονεύσιν ἀντ' Ἄβελ, 

        Ἄνθρωπος ὢν δίκαιος, οἷος ἣν Ἄβελ. 

 

Μνήμη τοῦ δικαίου Ἐνῶς, υἱοῦ Σήθ. 

Στίχοι
        Ὀφθεὶς Ἐνῶς μέγιστος ἐκ τῆς ἐλπίδος, 

        Πολλοὶς ἐνῆκε ζῆλον εἰς τὴν ἐλπίδα. 

 

Μνήμη τοῦ δικαίου Καϊνὰν υἱοῦ, Ἐνῶς. 

Στίχοι
        Βίβλω Kαϊνὰν Μωσέως γεγραμμένος, 

        Κἂν τῶ παρόντι χρὴ γραφῆναι βιβλίω. 

 

Μνήμη τοῦ δικαίου Μαλελεήλ, υἱοῦ Καϊνάν. 

Στίχοι
        Ἑξῆς προκείσθω Μαλελεὴμ τῶ λόγῳ. 

        Υἱὸς Καϊνάν, οὗ προεμνήσθη λόγος. 

 

Μνήμη τοῦ δικαίου Ἰάρεδ, υἱοῦ Μελελεήλ. 

Στίχοι
        Δίκαιον ὄντως ἐν δικαίων πληθύϊ, 

        Καὶ τοῦ δικαίου μνημονεύειν Ἰάρεδ. 

 

Μνήμη τοῦ δικαίου Ἐνώχ, υἱοῦ, Ἰάρεδ. 

Στίχοι
        Θεῷ προδήλως εὐαρεστήσας λόγῳ, 

        Ἐνὼχ ἀδήλοις ἐγκατω κίσθη τόποις. 

 

Μνήμη τοῦ δικαίου Μαθουσάλα, υἱοῦ Ἐνώχ. 

Στίχοι
        Ἐνὼχ σὲ τέκνον ἐκμαθῶν Μαθουσάλα, 

        Ἔγραψα πρὸς μάθησιν ἄλλων ἐνθάδε. 

 

Μνήμη τοῦ δικαίου Λάμεχ, υἱοῦ Μαθουσάλα. 

Στίχοι
        Λάμεχ, δύο γνούς, δεῖν ἔγνων, τιμᾶν ἕνα, 

        Οὐ τὸν φονευτήν, ἀλλ' ὁμωνύμως Λάμεχ. 

 

Μνήμη τοῦ δικαίου Νῶε, υἱοῦ Λάμεχ. 

Στίχοι
        Ἀδὰμ βροτοὶς ὄλεθρον ἐκ ξύλου φέρει. 

        Διὰ ξύλου δὲ Νῶε πᾶν σώζει γένος. 

 

Μνήμη τοῦ δικαίου Σήμ, υἱοῦ Νῶε. 

Στίχοι
        Σὴμ πατρικὴν γύμνωσιν ἐμφρόνως σκέπων, 

        Τὰς πατρικὰς ἐφεῦρεν εὐχὰς εἰς σκέπην. 

 

Μνήμη τοῦ δικαίου Ἰάφεθ, υἱοῦ Νῶε. 

Στίχοι
        Μὴ θείς, Ἰάφεθ Πατρὸς αἰσχύνn πλάτος, 

        Βίου πλατυσμὸν εὐχαὶς Πατρὸς λαμβάνει. 

 

Μνήμη τοῦ δικαίου Ἀρφαξάδ, υἱοῦ Σήμ. 

Στίχοι
        Zὴ Κύριος ζῶν, οὐ τὸν Ἀρφαξὰδ λίπω, 

        Καὶ γὰρ χρεῶν καὶ τοῦτον ἐνταῦθα γράφειν. 

 

Μνήμη τοῦ δικαίου Καϊνάν, υἱοῦ Ἀρφαξάδ. 

Στίχοι
        Καϊνὰν ἡμῖν ἐξεγήγερται νέος, 

        Τῶ πρὶν Καϊνάν, ἐμφερὴς ἐκ τοῦ τρόπου. 

 

Mνήμη τοῦ δικαίου Σάλα, υἱοῦ Καϊνάν. 

Στίχοι
        Συμπατριωτῶν ὁρμαθῶ καὶ συμφύλων, 

        Ἡ συγγένεια συνδέει καὶ τὸν Σάλα. 

 

Μνήμη τοῦ δικαίου Ἔβερ, ἀφ' οὗ καὶ οἱ Ἰουδαῖοι Ἑβραῖοι ἐκλήθησαν. 

Στίχοι
        Μέγας τὶς ὄντως τοὶς Ἰουδαίοις Ἔβερ, 

        Δοὺς ἐξ ἑαυτοῦ κλήσιν Ἑβραίων γένει. 

 

Μνήμη τοῦ δικαίου Φάλεκ, υἱοῦ Ἔβερ. 

Στίχοι
        Πανηγυρίζω καὶ τὸν ἐξ Ἔβερ τόκον. 

        Ὡς Μωϋσῆς γὰρ φησι, τίκτει τὸν Φάλεκ. 

 

Μνήμη Ῥαγάβ, υἱοῦ Φάλεκ. 

Στίχοι
        Πάλιν κύησις, καὶ πάλιν νέος τόκος, 

        Υἱὸν Ῥαγὰβ τεκόντος ἡμῖν τοῦ Φάλεκ. 

 

Μνήμη τοῦ δικαίου Σερούχ, υἱοῦ Ῥαγάβ. 

Στίχοι
        Γράφων παλαιῶν τοὺς ἐπ' ἀλλήλων τόκους, 

        'Ἂν ἐκλάθωμαι τὸν Σερούχ, ἁμαρτάνω. 

 

Μνήμη τοῦ δικαίου Ναχώρ, υἱοῦ Σερούχ. 

Στίχοι
        Γένους ὑπάρχειν τῶν ἄνω λελεγμένων, 

        Καὶ τὸν Ναχὼρ γνοὺς οὐ διϊστῶ τοῦ γένους. 

 

Μνήμη τοῦ δικαίου θάρρα, υἱοῦ Ναχώρ. 

Στίχοι
        Υἱὸς προσελθῶν ἐκ Ναχὼρ κλήσιν θάρρας, 

        Πατὴρ ὑπῆρξε πατρὸς Ἐθνῶν μυρίων. 

 

Μνήμη τοῦ δικαίου Πατριάρχου,, Ἀβραάμ, υἱοῦ θάρρα. 

Στίχοι
        Τὸν Ἀβραὰμ πῶς δεξιώσομαι λόγοις, 

        'Ὃς ἠξιώθη δεξιοῦσθαι καὶ Νόας;

 

Μνήμη τοῦ Πατριάρχου Ἰσαάκ, υἱοῦ Ἀβραάμ. 

Στίχοι
        Δεθείς, Ἰσαάκ, εἰς σφαγήν, τύπος γίνη, 

        Ἐπὶ σφαγὴν ἤξοντος ὑψίστου Λόγου. 

 

Μνήμη τοῦ Πατριάρχου Ἰακὼβ υἱοῦ Ἰσαάκ. 

Στίχοι
        Διὰ κλίμακος Ἰακώβ, τῆς Παρθένου, 

        Πρὸς γὴν Θεὸν χωροῦντα πρὶν τόκου βλέπει. 

 

Μνήμη τοῦ Πατριάρχου Ῥουβίμ, υἱοῦ Ἰσαάκ. 

Στίχοι
        Τῆς υἱότητος, Ἰακὼβ τοῦ τιμίου, 

        Ῥουβὶμ ἔγνων τὸν θεῖον, ἀρχὴν τιμίαν. 

 

Μνήμη τοῦ Πατριάρχου Συμεών, υἱοῦ Ἰακώβ. 

Στίχοι
        κὰν δευτερεύη Συμεων ἐκ τοῦ τόκου, 

        Κλέος παρ' ἡμῖν οὐ τὸ δεύτερον φέρει. 

 

Μνήμη τοῦ Πατριάρχου Λευϊ, υἱοῦ Ἰακώβ. 

Στίχοι
        Θεοῦ μεγίστου θεῖος ὧν ὑπηρέτης, 

        Τί, Λευϊ, μεῖζον τῆς δὲ τῆς δόξης θέλεις;

 

Μνήμη τοῦ Πατριάρχου Ἰούδα, υἱοῦ Ἰακώβ, οὗ ἐκ τῆς φυλῆς ὁ Χριστός. 

Στίχοι
        Ἰούδαν αἰνέσουσιν οἱ σεσωσμένοι. 

        Ἐξ Ἰούδα γὰρ Χριστὸς ἡ σωτηρία. 

 

Μνήμη τοῦ Πατριάρχου Ζαβουλῶν, υἱοῦ Ἰακώβ, οὗ ἡ φυλὴ παράλιος. 

Στίχοι
        Ἀκτὰς κατοικεῖν ὁ Ζαβουλῶν ἐκρίθη, 

        Γὴς καὶ θαλάττης εἰς ἓν ἄκρα συνδέων. 

 

Μνήμη τοῦ Πατριάρχου Ἰσάχαρ, υἱοῦ Ἰακώβ, οὗ ἡ φυλὴ γηπόνος. 

Στίχοι
        Στήσας ἑαυτὸν εἰς τὸ πονεῖν Ἰσάχαρ, 

        Ζωὴν συνιστά, γῆθεν ἄρτον ἐκφέρων. 

 

Μνήμη τοῦ Πατριάρχου Δάν, υἱοῦ Ἰακώβ, οὗ ἡ φυλὴ κριτής. 

Στίχοι
        Λαοῦ κριτὴς Δάν, γλώττα τῆς ἐξουσίας 

        Ζυγοὶς δικαίοις πάσιν ἐξάγων κρίσιν. 

 

Μνήμη τοῦ Πατριάρχου Γάδ, υἱοῦ Ἰακώβ, οὗ ἡ φυλὴ ληστευομένη ἢ ληστεύουσα. 

Στίχοι
        Γὰδ πειρατευθείς, πειρατεύων ἐκτρέχει, 

        Νίκαις δὲ πάντων πειρατῶν κατισχύει. 

 

Μνήμη τοῦ Πατριάρχου Ἀσήρ, υἱοῦ Ἰακώβ, οὗ ἡ φυλὴ πλουσία ἐπὶ χώραις σιτοφόροις. 

Στίχοι
        Ἀσὴρ δέ, φησί, πίονα πλουτεῖ στάχυν, 

        Τρέφει τε τοὺς ἄρχοντας ἄρτω πλουσίω. 

 

Μνήμη τοῦ Πατριάρχου Νεφθαλείμ, υἱοῦ Ἰακώβ, οὗ ἡ φυλὴ πολὺ πλῆθος. 

Στίχοι
        Ὡς ἔρνος ὄντως Νεφθαλεὶμ ἀνειμένον 

        Εἰς πλῆθος αὐτῷ τῆς φυλῆς ἡπλωμένης. 

 

Μνήμη τοῦ Πατριάρχου Ἰωσήφ, υἱοῦ Ἰακώβ, οὗ ἡ φυλὴ περίδοξος καὶ περιφανής. 

Στίχοι
        Ηὐξημένον σε, σὸς Πατὴρ εἶναι λέγων, 

        Δόξαν φυλῆς σής, Ἰωσήφ, διαγράφει. 

 

Μνήμη τοῦ Πατριάρχου Βενιαμίν, υἱοῦ Ἰακώβ, οὗ ἡ φυλὴ ἀπὸ ἀγρίας πραεῖα. 

Στίχοι
        Φαγὼν τὸ πρωϊ Bενιαμίν, ὡς λύκος, 

        Πρᾶος φανεῖς, δίδωσι βρῶσιν ἑσπέρας. 

 

Μνήμη Φαρὲς καὶ Ζαρὰ τῶν διδύμων, υἱῶν Ἰούδα τοῦ Πατριάρχου. 

Στίχοι
        Κοινῶς ἐπαινῶ σπέρμα κοινὸν Ἰούδα 

        Φαρὲς Ζαρά τε, τοὺς διδύμους συγγόνους. 

 

Μνήμη Ἐσρώμ, υἱοῦ Φαρές. 

Στίχοι
        Ἐκ Φαρὲς Ἐσρώμ, ὥσπερ ἐκ ῥίζης κλάδος, 

        Ἄμφω δὲ ῥίζης Ἀβραὰμ θεῖοι κλάδοι. 

 

Μνήμη Ἀράμ, υἱοῦ Ἐσρώμ. 

Στίχοι
        Γέγηθεν Ἐσρώμ, οὐ νοσῶν ἀτεκνίαν. 

        Ἀρὰμ γὰρ αὐτῷ τέκνον ἠγαπημένον. 

 

Μνήμη Ἀμιναδάβ, υἱοῦ Ἀράμ. 

Στίχοι
        Τὸν Ἀμιναδὰβ ἐξ Ἀρὰμ φύναι λόγος. 

        Τούτου γὰρ υἱὸν ἡ Γραφὴ τοῦτον λέγει. 

 

Μνήμη Ναασῶν, υἱοῦ Ἀμιναδάβ. 

Στίχοι
        Εἰς καὶ Ναασῶν τῆς, Ἰούδα φατρίας, 

        Ἐξ Ἀμιναδὰβ τῆς φυλῆς ἐξ, Ἰούδα. 

 

Μνήμη Σαλμῶν, υἱοῦ Ναασῶν. 

Στίχοι
        Ηὔξησε σειρὰν Ἀβραμιαίου γένους 

        Σαλμῶν προελθῶν τῆς Ναασῶν Ὀσφύος. 

 

Μνήμη Βοόζ, υἱοῦ Σαλμῶν. 

Στίχοι
        Εὐαγγελιστά, τοῦδε Σαλμῶν υἱέα, 

        Τῖνα γράφεις σὺ; Τὸν Βοόζ, φησί, γράφω. 

 

Μνήμη Ὠβήδ, υἱοῦ Βοόζ, τοῦ ἐκ τῆς Ῥοὺθ γεννηθέντος. 

Στίχοι
        Ἐκ Ῥοὺθ μὲν Ὠβήδ, τὴν φυλὴν Μωαβίτης, 

        Ἐκ τοῦ Βοὸζ δὲ δῆλος, Ἰσραηλίτης. 

 

Μνήμη Ἱεσσαί, υἱοῦ Ὠβήδ. 

Στίχοι
        Ἱεσσαὶ τίκτε, τικτέτω καὶ σὸν γένος, 

        Ἕως ἀπ' αὐτοῦ Παὶς Θεὸς τεχθῆ μέγας. 

 

Μνήμη Δαυϊδ Βασιλέως, υἱοῦ Ἱεσσαί. 

Στίχοι
        Ἐγὼ τὶ φήσω, μαρτυροῦντος Κυρίου, 

        Τὸν Δαυϊδ εὗρον, ὡς ἐμαυτοῦ καρδίαν;

 

Μνήμη Σολομῶντος Βασιλέως, υἱοῦ Δαυίδ. 

Στίχοι
        Σοφὸς Σολομῶν πρῶτος ἐν σοφοῖς βίου, 

        Ἔχων τὸ πρῶτον τῶν καλῶν τῶν τοῦ βίου. 

 

Μνήμη Ῥοβοὰμ Βασιλέως, υἱοῦ Σολομῶντος. 

Στίχοι
        Ἐγκώμιόν σοὶ Ῥοβοάμ, πλέκω μέγα, 

        Σὸν πάππον εἶναι τὸν μέγαν Δαυϊδ λέγων. 

 

Μνήμη Ἀβιὰ Βασιλέως, υἱοῦ Ῥοβοάμ. 

Στίχοι
        Βοᾷ Ῥοβοὰμ πρὸς τὸν Ἀβιὰ λέγων. 

        Ἐγὼ Πατὴρ σός, καὶ σύ μου τὸ τεκνίον. 

 

Μνήμη Ἀσὰ Βασιλέως, υἱοῦ Ἀβιά. 

Στίχοι
        Εὐθῆ τὸν Ἀσὰ μηνύει Βασιλέα, 

        Ἡ τετράτιτλος τῶν Βασιλειῶν βίβλος. 

 

Μνήμη Ἰωσαφὰτ Βασιλέως, υἱοῦ Ἀσά. 

Στίχοι
        Ἰωσαφὰτ τὰ πάντα χρηστὸς ἐν βίῳ 

        Εὑρῶν ἀφορμᾷς πατρόθεν χρηστοῦ βίου. 

 

Μνήμη Ἰωρὰμ Βασιλέως, υἱοῦ Ἰωσαφάτ. 

Στίχοι
        Ἰωρὰμ ἡμῖν ἐξ Ἰωσαφὰτ ἔφυ. 

        Ὑὸς Βασιλεύς, ἐκ πατρὸς Βασιλέως. 

 

Μνήμη Ὀζίου Βασιλέως, υἱοῦ Ἰωράμ. 

Στίχοι
        Ἀνῆκε καρπὸν εὐγενῆ τὸν Ὀζίαν, 

        Ἄναξ Ἰωράμ, Ἰωσαφὰτ ὁ κλάδος. 

 

Μνήμη Ἰωάθαμ Βασιλέως, υἱοῦ Ὀζίου. 

Στίχοι
        Τὸν lωάθαμ, ὡς νεοττὸν Ὀζίου, 

        Τῆς βασιλείας ἡ καλιὰ λαμβάνει. 

 

Μνήμη Ἄχαζ Βασιλέως, υἱοῦ Ἰωάθαμ. 

Στίχοι
        Τὸ τῆς κεφαλῆς στ' ἔμμα lωάθαμ, 

        Στέφει κεφαλὴν εὐπρεπῶς καὶ τὴν Ἄχαζ. 

 

Μνήμη Ἐζεκίου Βασιλέως, υἱοῦ Ἄχαζ. 

Στίχοι
        Σοβεῖ τελευτὴν δακρύσας Ἐζεκίας. 

        Τοσοῦτον ἰσχύουσι ῥεῖθρα δακρύων!

 

Μνήμη Μανασσὴ Βασιλέως, υἱοῦ Ἐζεκίου. 

Στίχοι
        Σωτηριῶδες πρὸς μετάγνωσιν βάθρον, 

        Μανασσὴς ἡμῖν τὴν προσευχὴν πηγνύει. 

 

Μνήμη Ἀμμῶν Βασιλέως, υἱοῦ Μανασσή. 

Στίχοι
        Ἀμμῶν κυηθεὶς τῆς ἁλουργίδος μέσον, 

        'Ἣν καὶ Βασιλεύς, καὶ Βασιλείας τέκνον. 

 

Μνήμη Ἰωσίου Βασιλέως, υἱοῦ Ἀμμῶν. 

Στίχοι
        Ἰωσίας ἔναντι τοῦ Θεοῦ μέγας, 

        Ὃν γνοὺς ἐπαινεῖν, δειλιῶν μὴ σμικρύνω. 

 

Μνήμη Ἰεχονίου Βασιλέως, υἱοῦ, Ἰωσίου. 

Στίχοι
        Ἐν Βαβυλῶνος τὴ μετοικία λόγος, 

        Ἰεχονίαν ἐμπαροικῆσαι βίω. 

 

Μνήμη Σαλαθιήλ, υἱοῦ Ἰεχονίου. 

Στίχοι
        Πρῶτον μέτ' αὐτὴν τὴν μετοικίαν τέκνον 

        Τὸν Σαλαθιὴλ Ἰούδα φυλὴ φύει. 

 

Μνήμη Ζοροβάβελ, τοῦ τὸν Ναὸν τῶν Ἱεροσολύμων καυθέντα ἀνεγείραντος. 

Στίχοι
        Nαβουζαρδὰν ἔκαυσε Ναὸν Κυρίου, 

        Οὗ καύσιν ἦρε κτίσματι Ζοροβάβελ. 

 

Μνήμη Ἀβιούδ, υἱοῦ Ζοροβάβελ. 

Στίχοι
        Ἀβιοὺδ ὄρπηξ, οὗ φυῆ Ζοροβάβελ. 

        Ὡς τὴν φυὴν οὖν, καὶ τὸν ὄρπηκα γράφω. 

 

Μνήμη Ἐλιακείμ, υἱοῦ Ἀβιούδ. 

Στίχοι
        Τὸν Ἐλιακεὶμ Ἀβιοὺδ γράφει γόνον, 

        Ματθαῖος ἡμῖν, ἀκριβὴς γονογράφος. 

 

Μνήμη Ἀζώρ, υἱοῦ Ἐλιακείμ. 

Στίχοι
        Ὁ θεῖος Ἀζὼρ ἐξ Ἐλιακεὶμ ἔφυ, 

        θεία Γραφὴ λέγουσα τοῦτο πεισάτω. 

 

Μνήμη Σαδώκ, υἱοῦ Ἀζώρ. 

Στίχοι
        Ἀζὼρ κυϊσκων τὸν Σαδὼκ οὗ λανθάνει, 

        Ὃν συγγραφεὺς γνοὺς ἐκκαλύπτει τὸν τόκον. 

 

Μνήμη Ἀχείμ, υἱοῦ Σαδώκ. 

Στίχοι
        Τοὶς τοῦ Σαδὼκ ζητοῦσιν υἱόν, Ματθαῖος, 

        Δείξει τὸν Ἀχείμ, ἐκβαλῶν τὸ βιβλίον. 

 

Μνήμη Ἐλιούδ, υἱοῦ Ἀχείμ. 

Στίχοι
        Τεχθεὶς ἀπ' Ἀχείμ, Ἐλιοὺδ ὤφθη τέκνον, 

        Ὀφθήσεται δὲ καὶ πατὴρ τεκνοτρόφος. 

 

Μνήμη Ἐλεάζαρ, υἱοῦ Ἐλιούδ. 

Στίχοι
        Ἰδοὺ τεκόντα καὶ τὸν Ἐλιοὺδ ἔγνων, 

        Ἐλεάζαρον τέκνον, εἶ βούλει, μάθε. 

 

Μνήμη Ματθάν, υἱοῦ Ἐλεάζαρ. 

Στίχοι
        Ἐλεάζαρ δὲ τὸν Ματθὰν γεννᾶν λέγει, 

        Μαιευτρίας ἄκουε, Ματθαίου Βίβλου. 

 

Μνήμη Ἰακώβ, υἱοῦ Ματθάν. 

Στίχοι
        Καὶ Ματθὰν εἰσήνεγκεν υἱὸν εἰς βίον 

        Τὸν Ἰακωβ γὰρ εἰσενεγκῶν εὑρέθη. 

 

Μνήμη Ἰωσὴφ τοῦ Μνήστορος, υἱοῦ Ἰακώβ. 

Στίχοι
        Μνηστὴρ Ἰωσήφ, ὧ τὸ Πνεῦμα πρὸ γάμου, 

        Μνηστὴν ἐκείνου, συλλαβοῦσαν δεικνύει. 

 

Μνήμη τοῦ δικαίου Μελχισεδέκ. 

Στίχοι
        Ἔχει Γραφὴ πατρὸς σὲ καὶ μητρὸς δίχα, 

        Χριστοῦ τυποῦντα Μελχισεδὲκ τοὺς τόκους. 

 

 

Μνήμη τοῦ δικαίου Ἰώβ. 

Στίχοι
        Ὕψιστον εὑρῶν ἀξίως ἐπαινέτην, 

        Ἰὼβ ἐπαίνων οὐ δέη τῶν γηϊνων. 

 

Μνήμη τοῦ Προφήτου Μωσέως, καὶ Ὤρ καὶ Ἀαρῶν τῶν Ἱερέων. 

Στίχοι
        Σὺν Ὤρ Ἀαρῶν προγράφει Χριστοῦ πάθος, 

        Ὑψοῦντες ἄμφω σταυρικῶς τὸν Μωσέα. 

 

Μνήμη Ἰησοῦ τοῦ Ναυῆ. 

Στίχοι
        Ὑμνεῖν Ἰησοῦν ποῖος ἀρκέσει λόγος, 

        Ὦ συλλαλῶν ὑπῆρχε καὶ Θεὸς Λόγος;

 

Μνήμη τοῦ Ἁγίου Προφήτου Σαμουήλ. 

Στίχοι
        Ὀφθαλμὸν ἡμῖν εὐμενῆ Θεοῦ τίθει, 

        Ὀφθαλμὲ θεῖε, καὶ τὰ μέλλοντα βλέπων. 

 

Μνήμη τοῦ Προφήτου Νάθαν. 

Στίχοι
        Ἁμαρτιῶν ἔλεγχος ὀξὺς ὧν Νάθαν, 

        Ἡμάρτομεν λέγουσι, συγγνώμην νέμοις. 

 

Μνήμη τοῦ Ἁγίου Προφήτου Δανιήλ. 

Στίχοι
        Καὶ θηρία φρίττουσιν ἀρετῆς φίλον. 

        Ἔργοις Δανιὴλ τοῦτο πιστοῦται μέγας. 

 

Μνήμη τῶν Ἁγίων, τριῶν Παίδων. 

Στίχοι
        Καὶ πύρ, τὸ πὺρ ἣν τῆς καμίνου, καὶ δρόσος. 

        Πρὸς δυσσεβεὶς πύρ, πρὸς δὲ τοὺς Παίδας δρόσος. 

 

Μνήμη τῆς δικαίας Σάρρας, γυναικὸς Ἀβραάμ. 

Στίχοι
        Νεύσει Θεοῦ καὶ στεῖρα νικᾶται φύσις. 

        Καὶ μάρτυς ὠδίνουσα Σάρρα παιδίον. 

 

Μνήμη τῆς δικαίας Ῥεβέκκας, γυναικὸς Ἰσαάκ. 

Στίχοι
        Καὶ τὴν ἀρίστην τῶν γυναικῶν Ῥεβέκκαν, 

        Ἄριστος εὗρεν ἀνδρῶν κοινὸν λέχους. 

 

Μνήμη τῆς δικαίας Λείας, πρώτης γυναικός, Ἰακώβ. 

Στίχοι
        Λείας προσώπω Κύριος μὴ δοὺς χάριν, 

         

 

        Κυήσεως δίδωσι τὴ μήτρα χάριν. 

 

Μνήμη τῆς δικαίας Ῥαχήλ, δευτέρας γυναικός, Ἰακώβ. 

 

 
Στίχοι
        Θεοὺς πατρώους ἡ Ῥαχὴλ κλέπτει πόθω, 

        Ἐν ἐσχάτῳ δὲ τὸν Θεὸν ποθεῖ Λόγον. 

 

Μνήμη τῆς δικαίας Ἀσινέθ, γυναικός, Ἰωσὴφ τοῦ παγκάλου. 

Στίχοι
        Κάλλει παρῆλθεν ἥλιος μὲν ἀστέρας, 

        Ἡ δ' Ἀσινὲθ μοὶ τὰς ὑφ' ἥλιον κόρας. 

 

Μνήμη τῆς δικαίας Μαρίας, ἀδελφῆς Μωϋσέως. 

Στίχοι
        Ἄσωμεν, εἰπέ, καὶ πάλιν τῶ Κυρίω, 

        Ψυχὴς κροτοῦσα τύμπανον νὺν Μαρία. 

 

Μνήμη τῆς δικαίας Δεβόρρας τῆς κρινάσης τὸν Ἰσραήλ. 

Στίχοι
        Ὑπὲρ γυναῖκας ἡ Δεβόρρα τὴν φρένα, 

        Βάθει φρενὸς κρίνουσα λαὸν Κυρίου. 

 

 

Μνήμη τῆς δικαίας Ῥούθ. 

Στίχοι
        Ἔθνος λιποῦσα Ῥοὺθ ἑαυτῆς καὶ σέβας, 

        Ἔθνει προσῆλθε καὶ Θεῷ τοῦ Μωσέως. 

 

Μνήμη τῆς δικαίας Σαραφθίας, πρὸς ἣν Ἠλίας ἀπεστάλη. 

Στίχοι
        Ἄσπαρτον εἶχε τὴν τροφὴν Σαραφθία, 

        Kαινὸν λαχοῦσα λῆϊνον τὸν Ἠλίαν. 

 

Μνήμη τῆς δικαίας Σωμανίτιδος τῆς ξενοδοχησάσης τὸν Ἐλισαῖον. 

Στίχοι
        Ἐλισαῖος σοὶ κλεῖθρα νηδύος λύει, 

        Ὦ κλεῖθρα Σωμανῖτις ἤνοιξας δρόμου. 

 

Μνήμη τῆς δικαίας Ἰουδίθ, τῆς ἀνελούσης τὸν Ὁλοφέρνην. 

Στίχοι
        Ὃν πᾷς ἀνὴρ ἔφριττε, δεινὸν ὁπλίτην, 

        Γυνὴ καθεῖλεν, Ἰουδίθ, Ὁλοφέρνην. 

 

Μνήμη τῆς δικαίας Ἐσθήρ, τῆς λυτρωσαμένης τὸν Ἰσραὴλ ἐκ θανάτου. 

Στίχοι
        Ἔσωσεν Ἐσθὴρ ἄνδρας Ἰσραηλίτας, 

        Ἄδου κυνὴν μέλλοντας ἐνδύναι πάλαι. 

 

Μνήμη τῆς δικαίας Ἄννης, τῆς μητρὸς Σαμουὴλ τοῦ Προφήτου. 

Στίχοι
        Εὐχῆς τέκνον τεκοῦσα Σαμουὴλ μέγαν, 

        Νικᾷ Φενάνναν, Ἄννα πολλὴν ἐν τέκνοις. 

 

Μνήμη τῆς δικαίας Σωσάννης. 

Στίχοι
        Kανῶν πρόκειται σωφρονούσαις ἐν βίῳ, 

        Ὁ τῆς Σωσάννης σωφρονέστατος βίος. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Τῶν Πατέρων
Ὠδὴ ζ'  ὁ Εἱρμὸς 
«Ἄφραστον θαῦμα! ὁ ἐν καμίνῳ ῥυσάμενος, τοὺς Ὁσίους Παίδας ἐκ φλογός, ἐν τάφῳ νεκρός, ἄπνους κατατίθεται, εἰς σωτηρίαν ἡμῶν τῶν μελωδούντων. Λυτρωτὰ ὁ Θεὸς εὐλογητὸς εἶ». (Δίς) 

 

Ὦ ξένον θαῦμα! ὁ ἐν ὑψίστοις καθήμενος, ἐπὶ θρόνου, Κύριος αὐτός, προσλήψει σαρκός, θάνατον ὑπέμεινεν, ἀλλ' ἐξανέστη θεότητος Ἰσχύϊ, συνεγείρας νεκρούς τοὺς ἀπ' αἰῶνος. (Δίς)
 

Χριστὸν γεννήσας τὸ κατὰ σάρκα τῆς πίστεως, ἀρχηγέτα Πάτερ, Ἀβραάμ, ἐδείχθης Ἐθνῶν, Πνεύματι Πατὴρ ἐναργῶς, εἰς σωτηρίαν ἡμῶν τῶν μελωδούντων. Λυτρωτὰ ὁ Θεὸς εὐλογητὸς εἶ. 

 

Ἀψύχων ἤχους, διακενὴς ἀλαλάζοντας, τῶν ἐμψύχων, ἤμβλυνεν ὠδή, καμίνου γὰρ πύρ, φλεγομένοις σώμασι, καταπατοῦντες οἱ Παῖδες ἀλωβήτως, ἀνεβόων. ὁ Θεὸς εὐλογητός εἶ. 

 

Τὴ θεωρία ἐνατενίσας τοῦ Πνεύματος, ὁ Προφήτης, πάλαι Δανιήλ, Χριστοῦ προτυποῖ, τὴν δευτέραν ἔλευσιν, καὶ τὰ ἐν ταύτῃ φρικτὰ προκαταγγέλλει, ἐκβοῶν, ὁ Θεός εὐλογητὸς εἶ. 

Θεοτοκίον
Τὸ ξένον θαῦμα, τὸ ἐν Προφήταις θρυλούμενον, καὶ πατράσι, πάλαι ἐμφανῶς, Παρθένος Ἁγνή, τεξομένη πάρεστιν, εἰς σωτηρίαν ἡμῶν τῶν μελωδούντων. Λυτρωτὰ ὁ Θεὸς εὐλογητὸς εἶ. 

 

Προεόρτιος  Οἱ Παῖδες εὐσεβεία 
Ἡ ἄμπελος ἡ θεία, τὸν ἀκήρατον βότρυν περκάζουσα, ἐγγίζει ἥκει τοῦ τεκεῖν, εὐφροσύνης οἶνον βλύζοντα, καὶ ποτίζοντα ἡμᾶς, αὐτῷ κραυγάζοντας, ὁ τῶν Πατέρων, Θεὸς εὐλογητὸς εἶ. 

 

Ἡ θεία μυροθήκη, τὸ εὐῶδες μύρον ἔνδον φέρουσα, ἐν τῷ Σπηλαίω Βηθλεέμ, ἐκκενῶσαι τοῦτο ἔρχεται, εὐωδίας μυστικῆς πληροῦν τοὺς μέλποντας, ὁ τῶν Πατέρων Θεός εὐλογητὸς εἶ. 

 

Λαβὶς ἣν Ἡσαϊας, ὁ Προφήτης πάλαι ἐθεάσατο, τὸν θεῖον ἄνθρακα Χριστόν, ἐν κοιλίᾳ ἥκει φέρουσα, πᾶσαν ὕλην ἁμαρτίας καταφλέγοντα, τῶν δὲ πιστῶν τὰς ψυχάς φωταγωγοῦντα. 

Καταβασία
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἑπτοήθήσαν, ἀλλ' ἐν μέσῳ τῆς φλογός, ἐστῶτες ἔψαλλον, Ὁ τῶν Πατέρων Θεὸς εὐλογητὸς εἶ». 

 

Τῶν Πατέρων
Ὠδὴ η'  ὁ Εἱρμὸς 
«Ἔκστηθι φρίττων οὐρανέ, καὶ σαλευθήτωσαν, τὰ θεμέλια τῆς γῆς, Ἰδοὺ γὰρ ἐν νεκροῖς λογίζεται, ὁ ἐν ὑψίστοις Θεός, καὶ τάφω σμικρῶ ξενοδοχεῖται, ὃν Παῖδες εὐλογεῖτε, Ἱερεῖς ἀνυμνεῖτε, Λαὸς ὑπερυψοῦτε, εἰς πάντας τοὺς αἰῶνας». (Δίς)
 

Ὦ τῆς ἀφάτου σου Χριστέ, συγκαταβάσεως, δι' ἡμᾶς τοὺς ταπεινούς! ἰδοὺ γὰρ θανάτου γευσάμενος, Θεὸς ἀθάνατος ὧν, ἐν τάφῳ ὡς βροτὸς κατετέθης, ἀλλ' ἐξανέστης Λόγε, συνεγείρας τοὺς κάτω, σὲ ὑπερυψοῦντας, εἰς πάντας τοὺς αἰῶνας. (Δίς)
 

Σοῦ τὴν σφαγὴν προεκτυπῶν, ὁ Ἀβραὰμ Χριστέ, ὃν ἐγέννησεν υἱόν, ἐν ὄρει πειθαρχῶν σοὶ Δέσποτα, καθάπερ πρόβατον ἀνῆλθε θυσιάσων ἐν πίστει, ἀλλ' ἐπανῆκε χαίρων, Ἰσαὰκ καὶ πρεσβύτης, σὲ ὑπερυψοῦντες, εἰς πάντας τοὺς αἰῶνας. 

 

Φλὸξ ἡ ἀκάματος Χριστέ, ἐνδυσαμένων σε, ὡς ἱμάτιον τὸ πύρ, τὸ θεῖον, τῶν Ἁγίων Παίδων σου, ἀπημαυρώθη σφοδρῶς, καὶ δρόσος τὴ σὴ συγκαταβάσει, τοὶς ψάλλουσιν ἠχεῖτο, Ἱερεῖς εὐλογεῖτε, Λαὸς ὑπερυψοῦτε, εἰς πάντας τοὺς αἰῶνας. 

 

Δίδοται λέουσι βορά, ἀρρήτοις κρίμασιν, ὁ Προφήτης Δανιήλ, ἀλλ' ἔσχεν ἐγκρατείας δόγμασι, συννηστευτὰς εὐσεβῶς, τοὺς θήρας ἐν τῷ βόθρω τοῦ λάκκου, αὐτοῦ ταὶς ἱκεσίαις, Ἀβραὰμ καὶ τῶν Παίδων, σῶσον ἐν εἰρήνῃ, Χριστὲ τοὺς σὲ ὑμνοῦντας. 

Θεοτοκίον
 

 

Ὂν προκατήγγειλαν πιστῶς, προφητικαὶ φωναί, Ἰησοῦν Ἐμμανουήλ, ἀνθρώπου ἐν μορφῇ ἐρχόμενον, τὸν τοῦ Θεοῦ καὶ Πατρός, Υἱόν τε καὶ συνάναρχον Λόγον, ἐκ Πνεύματος Ἁγίου, ἡ Παρθένος Μαρία, τίκτει ἀπειράνδρως, ἐν Βηθλεὲμ τὴ πόλει. 

 

Προεόρτιος
Θαύματος ὑπερφυοῦς 
Δόξα ἐν ὑψίστοις Θεῷ μέτ' Ἀγγέλων, ἐκβοήσωμεν ἐν εὐφροσύνῃ, ὁ Σωτὴρ τεχθήσεται, ὁ Δεσπότης ἐπιδημεῖ, ὃν ἀστὴρ ὑποδεικνύει Μάγοις σπεύδουσιν, αὐτὸν ἐπὶ φάτνης τοῦ θεάσασθαι. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Δούλοις ἐπεγράφης ἑκὼν ὁ Δεσπότης, τῶ τοῦ Καίσαρος ὑπείκων νόμω, ὅπως τὸ ἀνθρώπινον, τῆς δουλείας τοῦ πονηροῦ, ὡς Θεὸς ἐλευθερώσης Πολυέλεε, διὸ γεγηθότες ἀναμέλπομεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Θεοτοκίον
Βρέφος νέον φέρων σὲ ἄναρχε Λόγε, πείραν δὲ ὅλως ἀνδρὸς οὐκ ἔγνων, ἡ Παρθένος ἔλεγεν, ἀποροῦσα τῖνα ἐν γῆ, ὀνομάσῳ σου Πατέρα, οὐκ ἐπίσταμαι, διὸ μετὰ πάντων ἀναμέλπω σοί, εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

Καταβασία
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὦς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν, Εὐλογείτω ἡ Κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

 

 

 

Τῶν Πατέρων
Ὠδὴ η'  ὁ Εἱρμὸς 
«Μὴ ἐποδύρου μου Μῆτερ, καθορῶσα ἐν τάφῳ, ὃν ἐν γαστρὶ ἄνευ σπορᾶς, συνέλαβες Υἱόν, ἀναστήσομαι γὰρ καὶ δοξασθήσομαι, καὶ ὑψώσω ἐν δόξῃ, ἀπαύστως ὡς Θεός, τοὺς ἐν πίστει καὶ πόθω, σὲ μεγαλύνοντας». (Δίς)
 

Τὶ ἐποδύρη ἡ κτίσις, ἓν Σταυρῶ καθορῶσα, καὶ ἐν σορῷ τὸν τῆς ζωῆς, Δεσπότην καὶ Θεόν, ἀναστήσεται γὰρ καινοποιῶν σὲ φαιδρώς, τριημέρω ἐγέρσει, τὸν ἅδην καθελῶν, καὶ νεκροὺς συνεγείρας, ἀνευφημοῦντας αὐτόν. (Δίς)
 

Τῶν πρὸ τοῦ νόμου Πατέρων, Ἑορτὴν ἐκτελοῦντες, τὸν ἐξ αὐτῶν θεοπρεπῶς, τιμῶμεν Ἰησοῦν, Ἀβραὰμ γὰρ ὁμοῦ, καὶ Ἰσαὰκ καί, Ἰακώβ, Προφητῶν καὶ τοῦ νόμου, ἐδείχθησαν κρηπίς, καὶ τῆς Χάριτος πίστει, πνευματικαὶ ἀπαρχαί. 

 

Ὁ ἐν πυρὶ ὑποδείξας, τῶ Μωσὴ ἐν τῇ βάτω, τὸ ὑπὲρ νοῦν θεοπτικῶς, μυστήριον ὁ Θεός, ἐν πυρὶ τοὶς Παισὶ συγκαταβὰς ὁ αὐτός, τῶ πυρὶ τῆς ἐμφύτου, θεότητος αὐτοῦ, τῆς καμίνου φλόγα, δρόσον ἀπέδειξε. 

 

Τῶ Ἀβραὰμ συνελθόντες, οἱ πανάγιοι Παῖδες, καὶ Δανιὴλ ὁ θαυμαστός, Προφήτης τοῦ Θεοῦ,, Ἰσαὰκ Ἰακώβ, μετὰ Μωσή, Ἀαρῶν, τοῦ Χριστοῦ πρὸ τοῦ τόκου, χορεύουσι πιστῶς, δυσωποῦντες ἀπαύστως, εἰς τὸ σωθῆναι ἡμᾶς. 

Θεοτοκίον
Συγχαίρει πᾶσα ἡ κτίσις, τῶ σῶ τόκω Παρθένε, τὴν γὰρ Ἐδὲμ ἡ Βηθλεέμ, διήνοιξεν ἡμῖν, καὶ ἰδοὺ τῆς ζωῆς τοῦ ξύλου ἅπαντες, ἀπολαύοντες πίστει, βοῶμεν ἐκτενῶς. Τὰς ἡμῶν ἱκεσίας, Δέσποτα πλήρωσον. 

 

Προεόρτιος
Μυστήριον ξένον 
Μυστήρια ξένα, φρικτὰ καὶ παράδοξα! ὁ τῆς δόξης Κύριος, ἦλθεν ἐπὶ τῆς γῆς, καὶ Σπηλαίω πτωχεύσας ὑπέδυ σαρκί, τὸν Ἀδὰμ ἀνακαλέσασθαι ζητῶν, καὶ τὴν Εὔαν τῶν ὤδίνων ἐκλυτρώσασθαι. 

 

Σπαργάνοις σου λύεις, σειρὰς παραπτώσεων, τὴ πολλὴ πτωχεία δέ, πάντας καταπλουτίζεις οἰκτίρμον, ἀλόγου κακίας τεθείς, ἐν φάτνῃ, τῶν ἀλόγων δέ, βροτοὺς ἀπαλλάττεις, τοῦ Θεοῦ Λόγε προάναρχε. 

Θεοτοκίον
Κηρύγματα, τῶν Προφητῶν πέρας εἴληφεν, ὃν γὰρ προεφήτευσαν, ἤξειν ἐν συντελείᾳ τῶν χρόνων, ἐπέστη ἐφάνη, Ἁγνῆς ἐκ Παρθένου σωματούμενος, αὐτὸν διανοία, καθαρὰ ὑποδεξώμεθα. 

Καταβασία
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον, τὴν φάτνην χωρίον, ἐν ὧ ἀνεκλήθῃ ὁ ἀχῶρnτος, Χριστὸς ὁ Θεός, ὃν ἀνυμνοῦντες μεγαλύνομεν». 

 

Ἐξαποστειλάριον
Τοὶς Μαθηταῖς 
Πατριαρχῶν οἱ πρόκριτοι, καὶ πρὸ νόμου Πατέρες, ἐν πίστει προεξέλαμψαν, Ἀβραάμ, Ἰσαάκ τε, καὶ Ἰακωβ ὡς φωστῆρες, ἅπαντες γὰρ Προφῆται, καὶ Δίκαιοι ἀνήφθησαν, ἐξ αὐτῶν ὡς λαμπάδες, φωτοειδεῖς, καὶ τὴν Κτίσιν, πᾶσαν ἐσκοτισμένην, ἀκτίσι κατεφώτισαν, τῆς σεπτῆς Προφητείας. 

Προεόρτιον, ὅμοιον

 

Εὐφραίνου Βηθλεέμ, καὶ σὺ Εὐφραθὰ ἑτοιμάζου, ἡ Θεοτόκος ἥκει γάρ, ἐν σπηλαίῳ καὶ φάτνη, τεκεῖν Θεὸν ἀπορρήτως. Ὧ φρικτοῦ μυστηρίου! οὗ νὺν τὴν θείαν Γέννησιν, Ἀβραὰμ Ἰσαάκ τε, καὶ Ἰακώβ, Πατριάρχαι ἅπαντες καὶ Προφῆται, φαιδρὼς προεορτάζουσι, καὶ βροτοὶ σὺν Ἀγγέλοις. 

 

Εἰς τοὺς Αἴνους Στιχηρὰ Ἀναστάσιμα δ' καὶ τῶν Ἁγίων Πατέρων Προσόμοια δ'. 
 
Ἦχος πλ. α'
Χαίροις ἀσκητικῶν 
Ἀρόν σου τὴν φωνὴν ἀληθῶς, Σιὼν Θεοῦ ἡ θεία Πόλις καὶ κήρυξον, Πατέρων τὴν θείαν μνήμην, σὺν Ἀβραάμ, Ἰσαάκ, Ἰακὼβ τιμῶσα τὸν ἀοίδιμον, ἰδοὺ σὺν Ἰούδα τε, καὶ Λευϊ μεγαλύνομεν, Μωσὴν τὸν μέγαν, Ἀαρῶν τὸν θεσπέσιον, καὶ γεραίρομεν, σὺν Δαυὶδ Ἰησοῦν, Σαμουήλ. Πάντες τὴν προεόρτιον, Χριστοῦ θείαν αἴνεσιν, ὕμνοις ἐνθέοις κροτοῦντες, τῆς παρ' αὐτοῦ ἀγαθότητος, τυχεῖν ἐξαιτοῦμεν, τοῦ παρέχοντος τῶ κόσμω , τὸ μέγα ἔλεος. 

 

Στίχ. Εὐλογητὸς εἶ Κύριε, ὁ Θεὸς τῶν Πατέρων ἡμῶν. 

 

Δεῦρο ὁ ἐν πυρίνῳ ποτέ, ἐπιδιφρεύσας Ἡλιοῦ θείω ἅρματι, θεόφρον Ἐλισαιέ τε, σὺν Ἐζεκία ὁμοῦ, Ἰωσία ἅμα συναγάλλεσθε, σεπτὴ δωδεκάς τε, τῶν Προφητῶν ἡ θεόπνευστος, τοὶς Γενεθλίοις τοῦ Σωτῆρος συγχόρευε, καὶ ἐν ἄσμασι, πάντες Δίκαιοι ἄσατε. Παῖδες οἱ παμμακάριστοι, οἱ δρόσω τοῦ Πνεύματος, σβέσαντες φλόγα καμίνου, ὑπέρ ἡμῶν ἱκετεύσατε, ῥιστὸν δυσωποῦντες, ταὶς ψυχαὶς ἡμῶν δοθῆναι, τὸ μέγα ἔλεος. 

 

Στίχ. Ὅτι δίκαιος εἶ ἐπὶ πάσιν, οἷς ἐποίησας ἡμῖν. 

 

Ὤφθη ἡ ἀπ' αἰῶνος ἐν γῆ, κηρυττομένῃ Προφητῶν ἐν τοῖς φλέγμασι, Παρθένος ἡ Θεοτόκος, ἣν Πατριάρχαι σοφοί, καὶ Δικαίων δῆμοι καταγγέλλουσι, μεθ' ὧν συγχορεύει, καὶ γυναικῶν ἡ εὐπρέπεια, Σάρρα, Ῥεβέκκα, καὶ Ῥαχὴλ σὺν τὴ Ἄννη τε, καὶ ἡ ἔνδοξος, Μαριὰμ ἡ Μωσέως ὁμοῦ, ταύταις συνεπαγάλλονται, καὶ κόσμου τὰ πέρατα, σύμπασα κτίσις γεραίρει, ὅτι Θεὸς παραγίνεται, σαρκὶ τοῦ τεχθῆναι, καὶ δωρήσασθαι τῶ κόσμω τὸ μέγα ἔλεος. 

Δόξα... Τῶν Πατέρων
Ἦχος πλ. δ'
Τῶν νομικῶν διδαγμάτων ὁ σύλλογος, τὴν ἐν σαρκὶ ἐμφανίζει τοῦ Χριστοῦ θείαν Γέννησιν, τοὶς πρὸ τοῦ νόμου τὴν Χάριν εὐαγγελιζομένοις, ὡς ὑπὲρ νόμον τὴ πίστει ὑπάρξασιν, ὅθεν τῆς φθορᾶς ἀπαλλαγῆς οὔσαν πρόξενον, ταὶς ἐν ἅδῃ κατεχομέναις ψυχαὶς προεκήρυττον, διὰ τῆς ἀναστάσεως. Κύριε δόξα σοί. 

Καὶ νύν...
Ὑπερευλογημένη ὑπάρχεις, Θεοτόκε Παρθένε, διὰ γὰρ τοῦ ἐκ σοῦ σαρκωθέντος, ὁ Ἅδης ἠχμαλώτισται, ὁ Ἀδὰμ ἀνακέκληται, ἡ κατάρα ἐζωοποιήθημεν, διὸ ἀνυμνοῦντες βοῶμεν. Εὐλογητὸς Χριστὸς ὁ Θεὸς ἡμῶν, ὁ οὕτως εὐδοκήσας, δόξα σοί. 

 

Δοξολογία Μεγάλη, καὶ Ἀπόλυσις.
 
Εἰς τὴν Λειτουργίαν.
 
Οἱ Μακαρισμοί, καὶ ἐκ τοῦ Κανόνος τῶν Πατέρων, Ὠδὴ ς'.
ΤΗ ΙΗ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Μάρτυρος Σεβαστιανοῦ, καὶ τῶν σὺν αὐτῷ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος α' 
Πανεύφημοι Μάρτυρες ὑμᾶς 
Αἱμάτων τιμίων σου βαφαίς, Μάρτυς κατεσκεύασας, σαυτῶ πορφύραν πολύτιμον, ἣν στολισάμενος, κατοικεῖς τὰ ἄνω, ἀληθῶς βασίλεια, Θεῷ παμβασιλεῖ παριστάμενος, διὸ ἱκέτευε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

 

Σεβαστιανός τε καὶ Ζωή, Μᾶρκος Μαρκελλίνός τε, σὺν Τιβουρτίω συνήθλησαν, καθυπομείναντες, τρικυμίας πόνων, καὶ νὺν κατεσκήνωσαν, πρὸς ἄπονον καὶ θείαν κατάπαυσιν, ἐν ἢ πρεσβεύουσι, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

 

Ἀήττητοι Μάρτυρες τὴ γῆ, τὰ τῆς γῆς ἐάσαντες, πρὸς οὐρανοὺς ἀνεδράμετε, ὑμῶν τοὶς στίγμασι, καθωραϊσμένοι, καὶ σεπτοὶς παθήμασι, λαμπρῶς πεποικιλμένοι μακάριοι, διὸ πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

Δόξα... Καὶ νύν... Θεοτοκίον, ὅμοιον 

Παρθένε πανύμνητε Μωσής, τὸ ἐν σοὶ Μυστήριον, προφητικοὶς εἶδεν ὄμμασι, Βᾶτον μὴ φλέγεσθαι, καὶ πὲρ καιομένην, πὺρ γὰρ τῆς θεότητος, την μήτραν σου Ἁγνὴ οὗ κατέφλεξε, διὸ αἰτούμέν σε, ὡς Μητέρα τοῦ Θεοῦ ἡμῶν, τὴν εἰρήνην, τῶ κόσμω σου δώρησαι. 

Ἡ Σταυροθεοτοκίον 

Σφαγήν σου τὴν ἄδικον Χριστέ, ἡ Παρθένος βλέπουσα, ὀδυρομένη ἐβόα σοί, Τέκνον γλυκύτατον, πῶς ἀδίκως θνήσκεις; πῶς τῶ ξύλω κρέμασαι, ὁ πᾶσαν γὴν κρεμάσας τοὶς ὕδασι; Μὴ λίπης μόνην με, Εὐεργέτα πολυέλεε, τὴν Μητέρα, καὶ δούλην σου δέομαι. 

 

ΕΙΣ ΤΟΝ ΟΡΘΡΟΝ

 

Μετὰ τὴν Συνήθη Στιχολογίαν, οἱ Κανόνες τῆς Ὀκτωήχου, καὶ τοῦ Μάρτυρος, οὗ ἡ Ἀκροστιχίς. 
 

Θεῖον σέβας σοὶ Μάρτυς ἐμφρόνως νέμω. Ἰωσήφ.

 

Ὠδὴ α'  Ἦχος α' 
«Σοῦ ἡ τροπαιοῦχος δεξιά, θεοπρεπῶς ἐν ἰσχὺϊ δεδόξασται, αὕτη γὰρ Ἀθάνατε, ὡς πανσθενὴς ὑπεναντίους ἔθραυσε, τοὶς Ἰσραηλίταις, ὁδὸν βυθοῦ καινουργήσασα». 

 

Θείαις φαιδρυνόμενος αὐγαίς, τῆς σεβασμίου Τριάδος Ἀοίδιμε, πίστει τοὺς τιμώντάς σου, τὴν φωταυγῆ καὶ ἱερὰν πανήγυριν, σοῦ ταὶς ἱκεσίαις, φωτὸς μετόχους ἀνάδειξον. 

 

Ἔχων λογισμὸν φωτοειδῆ, καὶ δεκτικὸν καθαρῶν ἐπιλάμψεων, μόνον ἐπεπόθησας, τὸ ὄντως Ὄν, ὡς νουνεχὴς καὶ φρόνιμος, Μάρτυς ἀθλοφόρε, καὶ τούτου πίστει τετύχηκας. 

 

Ἱδρῶσιν ἐνθέοις ἀληθῶς, τὰ τῆς σαρκὸς ἀμαυρώσας φρονήματα, αἵμασιν ἀθλήσεως, τοὺς θολεροὺς χειμάρρους ἀπεξήρανας, τῆς πολυθείας, θεόφρον Μάρτυς πολύαθλε. 

 

Ὅμιλον προσήξας Ἀθλητῶν, διδασκαλίαις σου θείαις τῶ Κτίσαν τί, πᾶσαν τὴν διάνοιαν, τῶν διωκτῶν καταβαλῶν τὴ χάριτι, Πνεύματος Ἁγίου, μεθ' ὧν πρεσβεύεις σωθῆναι ἡμᾶς. 

Θεοτοκίον
Νέον ἀπεκύησας Υἱόν, τὸν πρὸ αἰώνων Πατρὶ συννοούμενον, φύσεως καινίσασα, νόμους ἁγνή, Παρθενομῆτορ ἄχραντε, ἐν τῇ ὑπὲρ φύσιν, σεπτὴ καὶ θεία γεννήσει σου. 

 

Ὠδὴ γ' 
«Ὁ μόνος εἴδως τῆς τῶν βροτῶν οὐσίας τὴν ἀσθένειαν, καὶ συμπαθῶς αὐτὴν μορφωσάμενος, περίζωσόν με ἐξ ὕψους δύναμιν, τοῦ βοᾶν σοί, Ἅγιος, ὁ τῆς δόξης Κύριος, ὁ ἀνείκαστος ἐν ἀγαθότητι». 

 

Στρατὸν ἐπαγόμενος σεπτόν, τῆς θείας ὅπλοις πίστεως, ὠχυρωμένον Μάρτυς ἀήττητε, τὰς παρατάξεις τοῦ πολεμήτορος, καὶ τὰ πανουργεύματα τῶν Τυράννων ἅπαντα, καταβάλλεις τῶ σθένει τοῦ Πνεύματος. 

 

Ἐρείσας ἐν πέτρᾳ νοητή, τὰς βάσεις τῆς καρδίας σου, εὐσεβοφρόνως Μάρτυς πολύαθλε, οὗ παρετράπης τοὶς μηχανήμασι, τοῦ δολίου δράκοντος, ἀλλὰ πάσιν ἔρεισμα, εὐσεβείας ἐν Πνεύματι γέγονας. 

 

Βελῶν ἐκκεντήσεις χαλεπάς, ὑπέφερες δεσμούμενος, καὶ ἐπὶ ξύλου Μάρτυς τεινόμενος, Θεοῦ δὲ θεία δυνάμει ἔνδοξε, ἀσινὴς ὁλόκληρος, αὖθις ἀπεδείκνυσο, καταισχύνων ἐχθροῦ μηχανήματα. 

Θεοτοκίον 

Ἁγίασμα ὤφθης νοητόν, τοῦ πάντας ἁγιάζοντος, καὶ καθαρὸν Πανάμωμε σκήνωμα, ἐκ σοῦ γὰρ ὤφθη Θεὸς σαρκούμενος, καὶ διπλοῦς ταὶς φύσεσι, κόσμω γνωριζόμενος, ἐν μιὰ ὑποστάσει Θεόνυμφε. 

Ὁ Εἱρμὸς 

«Ὁ μόνος εἰδὼς τῆς τῶν βροτῶν, οὐσίας τὴν ἀσθένειαν, καὶ συμπαθῶς αὐτὴν μορφωσάμενος, περίζωσόν με ἐξ ὕψους δύναμιν, τοῦ βοᾶν σοὶ Ἅγιος, ὁ ναὸς ὁ ἔμψυχος, τῆς ἀχράντου σου δόξης φιλάνθρωπε». 

 

Κάθισμα  Ἦχος α'
Τὸν τάφον σου Σωτὴρ 
Τῶ βίω τῶ φαιδρῶ, συναστρὰ τὸν λόγον ἱερῶς, ἑπτοντα ἔχων, φειλκύσω ἀγέλας, πιστῶν πρὸς εὐσέβειαν, μεθ' ὧν χαίρων ἐνήθλησας, πᾶσαν κάκωσιν, ὑπενεγκῶν τῶν Τυράννων, ὅθεν σήμερον τὴν παναγίαν σου μνήμην, τελοῦντες ὑμνούμέν σε. 

Δόξα... Καὶ νύν... Θεοτοκίον 

Μαρία τὸ σεπτόν, τοῦ Δεσπότου δοχεῖον, ἀνάστησον ἡμᾶς, πεπτωκότας εἰς βάθος, δεινῆς ἀπογνώσεως, καὶ πταισμάτων καὶ θλίψεων, σὺ γὰρ πέφυκας, ἁμαρτωλῶν σωτηρία, καὶ βοήθεια, καὶ κραταιὰ προστασία, καὶ σώζεις τοὺς δούλους σου. 

Ἡ Σταυροθεοτοκίον 

Ὦ θαύματος φρικτοῦ! ὧ καινοῦ μυστηρίου! ἐβόα ἡ ἁγνή, καὶ πανάμωμος Κόρη, ἐν ξύλῳ ὡς ἔβλεψε, τανυσθέντα σὲ Κύριε, πῶς ἀδέκαστε, Κριτὰ ἁπάντων καὶ Λόγε, ὡς κατάκριτος, ὑπὸ κριτῶν παρανόμων, Σταυρῶ κατακέκρισαι;

 

Ὠδὴ δ' 
«Ὄρος σὲ τὴ χάριτι, τὴ θεία κα τάσκιον, προβλεπτικοὶς ὁ Ἀββακούμ, κατανοήσας ὀφθαλμοίς, ἐκ σοῦ ἐξελευσεσθαι, τοῦ Ἰσραὴλ Προανεφώνει τὸν Ἅγιον, εἰς σωτηρίαν ἡμῶν καὶ ἀνάπλασιν». 

 

Σθένοις σοὶ Τιβούρτιε, δωρεῖται ὁ Κύριος, δι' ἀσθενείας τῆς σαρκός, καταπαλαῖσαι τὸν ἐχθρόν, πυρὶ γὰρ φλογίζοντι, νεανικῶς, ἐπέβης Μάρτυς στερρότατα, καὶ τὴν οὐράνιον δρόσον ἀντέλαβες. 

 

Συνήφθης τοὶς ἄνω, λειτουργοὶς ὧ Τιβούρτιε, ὡς λειτουργήσας τῶ Χριστῷ, καὶ ἀνενέγκας καθαράς, θυσίας ἐν πνεύματι, Ἱερουργέ, Μαρτύρων κλέος καὶ καύχημα, χαρμονικῶς διὰ τοῦτο τιμώμέν σε. 

 

Ὄρθιος κρεμάμενος, καὶ πλήκτροις ξεόμενος, καὶ ταὶς σφοδραῖς τῶν αἰκισμῶν, περικυκλούμενος φοραίς, καὶ βόθρω χωννύμενος, καὶ ἐν αὐτῷ τὸ θεῖον τέλος δεχόμενος, ὁ γενναιόφρων ἠγάλλετο Κάστουλος. 

 

Ἰάσεις ἐν Πνεύματι Ἁγίω μακάριε, ἐπιτελῶν πρὸς φωτισμόν, τῶν καθορώντων εὐσεβῶς, λαοὶς τὸ σωτήριον, θεοπρεπῶς Σεβαστιανὲ κατήγγειλας, μαρτυρικῶς δὲ τόν δρόμον ἐτέλεσας. 

Θεοτοκίον 

Μόνην σὲ πασῶν, ἐκ γενεῶν ἐξελέξατο, ὃ ὑπερούσιος Θεός, καὶ οὐσιώθη καθ' ἡμᾶς γενόμενος ἄνθρωπος, ὁ πλαστουργός, τῆς ἀνθρωπίνης ὑπάρξεως, Θεογεννῆτορ πανάμωμε Δέσποινα. 

 

Ὠδὴ ε' 
«Ὁ φωτίσας, τὴ ἑλλάμψει τῆς σῆς παρουσίας Χριστέ, καὶ φαιδρύνας τῶ Σταυρῶ σου τοῦ κόσμου τὰ πέρατα, τὰς καρδίας φώτισον φωτί, τῆς σῆς θεογνωσίας, τῶν ὀρθοδόξως ὑμνούντων σέ». 

 

Αἱ τρίβοι σου, καὶ πορεῖαι πρὸς μόνον φερόμεναι, τὸν Κύριον, ἀνοδίας ἐχθρῶν ὑπεξέκλιναν, καὶ πολλοὶς γεγόνασιν, ὁδὸς εὐθεῖα καὶ πραεῖα, Μάρτυς Χριστοῦ πανσεβάσμιε. 

 

Ῥητορεύει, Μαρκελλῖνος καὶ Μᾶρκος σοφώτατα, πρὸ βημάτων, τοῦ Χριστοῦ τὴν σωτήριον ἔλευσιν, προσδεθέντες ἄμφω δέ, κέντροις τοὺς πόδας καθηλοῦνται, μαρτυρικῶς κλεϊζόμενοι. 

 

Τὸ πάθημα, τοῦ τὰ πάθη ἡμῶν θανατώσαντος, Μαρκελλῖνος, καὶ ὁ Μᾶρκος στερρῶς εἰκονίζοντες, λόγχη σφαγιάζονται, καὶ στεφηφόροι ταὶς χορείαις, τῶν ἀθλοφόρων συνάπτονται. 

Θεοτοκίον
Ὑπέρφωτε, τοῦ Ἠλίου Νεφέλη πανάμωμε, ἀπέλασον, τῆς ψυχῆς μου τὰ νέφη πρεσβείαις σου, καὶ τὸν νοῦν μου φώτισον, τὴ ἀμελεία σκοτισθέντα, ὅπως ὑμνῶ σὲ Πανύμνητε. 

 

Ὠδὴ ς' 
«Ἐκύκλωσεν ἡμᾶς ἐσχάτη ἄβυσσος, οὒκ ἔστιν ὁ ῥυόμενος, ἑλογίσθημεν ὡς πρόβατα σφαγῆς, σῶσον τὸν λαόν σου ὁ Θεὸς ἡμῶν, σὺ γὰρ ἰσχὺς τῶν ἀσθενούντων καὶ ἐπανόρθωσις». 

 

Στερρότητι νοὸς σεβασμιώτατε, ἐδείχθης ἀταπείνωτος, ἐν τῷ τύπτεσθαι ταὶς ῥάβδοις ἀφειδῶς, καὶ κατακεντάσθαι πολλοὶς τοὶς βέλεσιν, ὅθεν πρὸς φῶς, μετέβης χαίρων Μάοτυς ἀνέσπερον. 

 

Ἐνεύρου σὲ Χριστὸς ἀγωνιζόμενον, καὶ δαίμοσι μαχόμενον, καὶ αἰκίαις ὁμιλοῦντα χαλεπαίς, Σεβαστιανὲ Μάρτυς ἀήττητε, καὶ πρὸς αὐτὸν ἀποσκοποῦντα καρδίας ὄμμασι. 

 

Μοχλεύσεσι στερραῖς πανσόφως λόγων σου, τὴν πλάνην ἀνεμόχλευσας, καὶ σεβάσματα κατέαξας ἐχθρῶν, καὶ εἰδωλικοὺς ναοὺς ἠδάφισας, καὶ σεαυτὸν ναὸν τοῦ θείου ἥγειρας Πνεύματος. 

Θεοτοκίον 

Φθαρεῖσαν τὴν ἡμῶν ἐκ παραβάσεως, οὐσίαν ἀνεκαίνισας, τὸν καινίζοντα τὰ πάντα θεϊκῶ, μόνω τῶ βουλήματι κυήσασα, ἐν γυναιξὶν εὐλογημένη θεοχαρίτωτε. 

Ὁ Εἱρμὸς 

«Ἐκύκλωσεν ἡμᾶς ἐσχάτη ἄβυσσος, οὒκ ἔστιν ὁ ῥυόμενος, ἑλογίσθημεν ὡς πρόβατα σφαγῆς, σῶσον τὸν λαόν σου ὁ Θεὸς ἡμῶν, σὺ γὰρ ἰσχὺς τῶν ἀσθενούντων καὶ ἐπανόρθωσις».

 

Σ υ ν α ξ ά ρ ι ο ν 

Τὴ ΙΗ' τοῦ αὐτοῦ μηνός, Μνήμη τοῦ Ἁγίου Μάρτυρος Σεβαστιανοῦ καὶ τῶν σὺν αὐτῷ Ζωὴ ς' τραγκυλίνου, Νικοστράτου, Κλαυδίου, Κάστορος, Τιβουρτίου, Καστούλου, Μαρκελλίνου καὶ Μάρκου. 

Στίχοι
        Σεβαστιανὸς τῶν πλάνης σεβασμάτων 

        Καταφρονήσας τύπτεται τὸ σαρκίον. 

        Ὀγδοάτη δεκάτη Σεβαστιανὸς ῥοπαλίσθη. 

        Ζωὴ πρὸς ὕψος ἐκ κεφαλῆς ἠρμένη, 

        Καπνῶ δυσώδει λαμβάνει ζωῆς τέλος. 

        Ναί, βάλλετε σφοδρῶς μὲ συχνοὶς τοὶς λίθοις, 

        Ἐκ καρδίας ἔκραζεν ὁ Τραγκυλῖνος. 

        Καὶ τοὺς περὶ Κλαύδιον ὧδε τακτέον. 

        Οὕς, κὰν βυθὸς συνέσχεν, οὐρανὸς φέρει. 

        Τιβουρτίου τέμνουσι τὴν θείαν κάραν, 

        Σύ μου Θεὸς κράζοντος, ὧ Θεοῦ Λόγε. 

        Κάστουλον εἷλκον εἰς ἀπωλείας βόθρον. 

        Ὡς δ' οὐχ ὑπεῖξε, γὴς ἐνεβλήθη βόθρω. 

        Ἐχθρῶν παγέντες, οἵα λόγχαι, καρδίας, 

        Νύττεσθε λόγχαις, Μάρκε καὶ Μαρκελλίνε. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Εὐβιότου. 

Στίχοι
        Ἤθλησεν Εὐβίοτος ἄχρις αἱμάτων, 

        Βίου δὲ τέρμα εὗρε χωρὶς αἱμάτων. 

 

Τὴ αὐτὴ ἡμέρα, Μνήμη τοῦ Ὁσίου πατρὸς ἡμῶν Φλώρου, Ἐπισκόπου Ἀμινσοῦ. 

Στίχοι
        Εἴκων ὁ Φλῶρος τὴ πάλαι κατακρίσει, 

        Εἰς γὴν ἀπῆλθε, γῆ γὰρ ἥν, καὶ τὶ ξένον. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων Φωκᾶ καὶ Ἑρμύλου, διὰ ξίφους τελειωθέντων. 

Στίχοι
        Ἐγωγε τμηθῶ πρῶτον, Ἕρμυλος λέγει. 

        Οὗ, φησὶ Φωκᾶς, ἀλλ' ὃ Φωκᾶς Ἕρμυλε. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Ζακχαίου διακόνου, καὶ Ἀλφειοῦ ἀναγνώστου, ἀθλησάντων ἐν Καισαρείᾳ. 

 

Τὴ αὐτὴ ἡμέρα, Μνήμη τῆς Ἁγίας καὶ θαυματουργοῦ Σοφίας καὶ τὰ Ἐγκαίνια τοῦ σεβασμίου Οἴκου τῆς Ὑπεραγίας Θεοτόκου, ἐν τοῖς Χαλκοπρατείοις. 

 

Καὶ Μνήμη τοῦ Ὁσίου Πατρὸς ἡμῶν Μιχαὴλ Συγκέλλου, τοῦ Ὁμολογητοῦ. 

Στίχοι
        Οὐκ, εἶ τελευτᾷς Μιχαήλ, τοῦτο ξένον. 

        Ἀλλ' εἴθανων ζής, ὦς πὲρ οὖν ζὴς ἀξίως. 

 

Ταὶς τῶν ἁγίων σου πρεσβείαις, ὁ Θεός, ἐλέησον ἡμᾶς. Ἀμήν. 

 

Ὠδὴ ζ' 
«Σὲ νοητήν, Θεοτόκε κάμινον, κατανοοῦμεν οἱ πιστοί, ὡς γὰρ Παίδας ἔσωσε τρεῖς, ὁ ὑπερυψούμενος, ὅλον μὲ τὸν ἄνθρωπον, ἐν τῇ, γαστρί σου ἀνέπλασεν, ὁ αἰνετός τῶν Πατέρων, Θεὸς καὶ ὑπερένδοξος». 

 

Ῥώμη τὴ σή, κραταιὰ σθενούμενοι, οἱ Ἀθλοφόροι σου Χριστέ, ἐτροπώσαντο τὸν ἐχθρόν, πλάνην κατεπάτησαν, σώματα παρέδωκαν, τοὶς αἰκισμοὶς ἀναμέλποντες, ὁ αἰνετός τῶν Πατέρων, Θεὸς καὶ ὑπερένδοξος. 

 

Οἱ θεαυγείς, Ἀθλοφόροι Μάρτυρες, ἀγωνισάμενοι καλῶς, Μαρκελλῖνος καὶ ὁ κλεινός, Μᾶρκος καὶ Τιβούρτιος, Κάστουλος ὁ πάνσοφος, πρὸς οὐρανὸν μετετέθησαν, τόν αἰνετὸν ἀνυμνοῦντες, Θεὸν τὸν ὑπερένδοξον. 

 

Νεανικῶς, ἀθλητὰ Τιβούρτιε, ὥσπερ οἱ Παῖδες τὴ πυρά, ἐπιβέβηκας νοητῶς, δρόσον τὴν τοῦ Πνεύματος, ἄνωθεν δεχόμενος, καὶ μελωδῶν ἐμμελέστατα, ὁ αἰνετὸς των Πατέρων, Θεὸς καὶ ὑπερένδοξος. 

 

'ὥσπερ ἀμνάς, κρεμαμένη ἔνδοξε, ἐναπηγχόνισας ἐχθρόν, ταὶς νευραῖς τῶν μαρτυρικῶν, πόνων σου πανεύφημε, ζὴς δὲ μετὰ θάνατον, Μάρτυς Ζωη ἀναμέλπουσα, ὁ αἰνετός τῶν Πατέρων, Θεὸς καὶ ὑπερένδοξος. 

Θεοτοκίον
Στάμνον χρυσῆν, παναγίαν τράπεζαν, τοῦ θείου Ἄρτου τῆς ζωῆς, ὀνομάζομέν σε Ἁγνή, Τόπον ἁγιάσματος, θρόνον ὑψηλότατον, ἐν ὧ Θεὸς ἀνεπαύσατο, ὁ αἰνετὸς τῶν Πατέρων, Θεὸς καὶ ὑπερένδοξος. 

 

Ὠδὴ η' 
«Ἐν καμίνῳ Παῖδες, Ἰσραήλ, ὡς ἐν χωνευτηρίῳ, τῶ κάλλει τῆς εὐσεβείας, καθαρώτερον χρυσοῦ, ἀπέστιλβον λέγοντες Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Νεκρωθῆναι κόσμω βουληθείς, καὶ τοὶς ἐν κόσμῳ πᾶσι, τῆς ὄντως κατηξιώθης, Ἀεισέβαστε ζωῆς, βοῶν προθυμότατα, Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Ἐθεντὸ σὲ ἄνομοι δεινῶς, ἐν λάκκῳ κατωτάτω, χωννύντες καὶ θανατοῦντες, ἀναμέλποντα τρανῶς, ἀοίδιμε Κάστουλε, Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Μακαρίας ἔτυχες ζωῆς, ὡς ἐπώνυμος ταύτης, πνιγμῶ γὰρ βιαιοτάτω, τὴν ἐπίκηρον ζωήν, κατέλιπες μέλπουσα, Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Θεοτοκίον 

Ὡραιώθης τέξασα Θεόν, ὡραῖον καὶ Δεσπότην, τὸν θείαις καταφαιδρύναντα, ἀκτίσι τοὺς βροτούς, διὸ ἀναμέλπομεν, Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Ὁ Εἱρμὸς 

«Ἐν καμίνῳ Παῖδες, Ἰσραήλ, ὦς ἐν χωνευτηρίῳ, τῶ κάλλει τῆς εὐσεβείας, καθαρώτερον χρυσοῦ, ἀπέστιλβον λέγοντες, Εὐλογεῖτε πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Ὠδὴ θ' 
«Τύπον τῆς ἁγνῆς λοχείας σου, πυρπολουμένη βᾶτος, ἔδειξεν ἄφλεκτος, καὶ νὺν καθ' ἡμῶν, τῶν πειρασμῶν ἀγριαίνουσαν, κατασβέσαι αἰτοῦμεν τὴν κάμινον, ἵνα σὲ Θεοτόκε, ἀκαταπαύστως μεγαλύνωμεν». 

 

Ἴνα θεϊκῆς λαμπρότητος, καὶ αἰωνίου δόξης καὶ ὡραιότητος, Σεβαστιανέ, ἀξιωθὴς ἀξιάγαστε, τὰς βασάνους, τοὺς πόνους, τὸν θάνατον, ὑπέμεινας ἀνδρείως, διὸ σὲ πάντες μακαρίζομεν. 

 

Ὤφθης μέσον ἄστρων ἥλιος, τῶν συναθλούντων Μάρτυς καὶ νὺν φωτίζεται, ἄθλων ἱερῶν, ἱερωτάταις λαμπρότησιν, Ἐκκλησίας τὸ θεῖον στερέωμα, καὶ πᾶσα διαβόλου, διασκεδάζεται ἀπόνοια. 

 

Στέργοντες Χριστὸν Τιβούρτιος, καὶ Μαρκελλῖνος, Μᾶρκος Ζωὴ καὶ Κάστουλος, Σεβαστιανῶ, καθηγητὴ καὶ θεόφρονι, συναθλοῦσι, καὶ ἴσους κομίζονται, τῆς νίκης τοὺς στεφανους, ὑπὲρ ἡμῶν ἀεὶ πρεσβεύοντες. 

 

Ἤρθη πρὸς μονὰς σκηνούμενος, φωτοειδὴς Μαρτύρων χορὸς ὁ ἔνθεος, καὶ τοὺς οὐρανούς, περιπολεῖ ἀγαλλόμενος, ὑπὲρ πάντων ἡμῶν τὸν φιλάνθρωπον, ἀεὶ παρακαλοῦντες, μακαριζόντων αὐτοὺς πάντοτε. 

Θεοτοκίον 

Φρίττει νοερὰ Στρατεύματα, τὸ τοῦ Πατρὸς ὁρῶντα θεῖον ἀπαύγασμα, σοῦ ἐν ταῖς χερσίν, ἀνερμηνεύτως κρατούμενον, καὶ τὸ σὸν κεκτημένον ὁμοίωμα, ἵνα βροτούς Θεώση, Παρθενομῆτορ ἀπειρόγαμε. 

Ὁ Εἱρμὸς 

«Τύπον τῆς ἁγνῆς λοχείας σου, πυρπολουμένη βᾶτος, ἔδειξεν ἄφλεκτος, καὶ νὺν καθ' ἡμῶν, τῶν πειρασμῶν ἀγριαίνουσαν, κατασβέσαι αἰτοῦμεν τὴν κάμινον, ἵνα σὲ Θεοτόκε, ἀκαταπαύστως μεγαλύνωμεν».  

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΙΘ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Μάρτυρος Βονιφατίου. 

 

ΕΙΣ ΤΟΝ ΕΣΠΕΡΙΝΟΝ
 
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια. 
 
Ἦχος δ'
Ἔδωκας σημείωσιν 
Εὔκλειαν ἐπόθησας, ἀποκειμένην τοὶς Μάρτυσιν, Ἀθλοφόρε πολύαθλε, καὶ πόνους ὑπήνεγκας, θαρσαλέα γνώμη, ἄπονον πρὸς λήξιν μετατεθῆναι προσδοκῶν, καὶ τὰ βραβεῖα ζητῶν κομίσασθαι, παμμάκαρ τὰ οὐράνια, καὶ Παραδείσου τὴν οἴκησιν, καὶ τὸ φῶς τὸ ἀνέσπερον, καὶ ζωὴν τὴν αἰώνιον. 

 

Ὀνύχων σπαράγματα, καὶ χαλεπὰ ἐκκεντήματα, καὶ μολύβδου πυράκτωσιν, τῆς κάρας ἀφαίρεσιν, καὶ τοὺς δριμυτάτους, ὑπήνεγκας πόνους, καὶ προσετέθης τῶ χορῶ, τῶν Ἀθλοφόρων χαίρων Πολύαθλε, διό σου τὴν ἐτήσιον, ἐπιτελοῦμεν πανήγυριν, ἀθλητὰ Βονιφάτιε, τῶν Ἀγγέλων συμμέτοχε. 

 

Δούλόν σε προπέμψασα, θεῖον δεσπότην ἀπέλαβεν, Ἀγλαϊς Βονιφάτιε, παθῶν κυριεύσαντα, βεβασιλευκότα, ἀθέων τυράννων, καταβαλόντα τοὺς ἐχθρούς, καὶ νίκης στέφος ἀναδησάμενον, διὸ ναὸν σοὶ ἅγιον, περικαλή τε δομήσασα, ἐν αὐτῷ ἐναπέθετο, ἱερῶς εὐφημούσά σε. 

Δόξα... Καὶ νύν... Θεοτοκίον
Κριρὴν δικαιότατον, ἀποκυήσασα Δέσποινα, τὸν ἀσώτως βιώσαντα, δυσωπῶ ἱκέτευε, κατακεκριμένον, καὶ ἠπορημένον, ἐν τῇ μελλούση φοβερά, κρίσει Παρθένε μὴ κατακρίναί με, συντάξαι δὲ τοὶς μέλλουσιν, ἐκ δεξιῶν τούτου ἵστασθαι, ἐκλεκτοὶς διὰ ἔλεος, καὶ πολλὴν ἀγαθότητα. 

Ἡ Σταυροθεοτοκίον
Νεκρούμενον βλέπουσα, Xριστὸν ἡ πάναγνος Δέσποινα, καὶ νεκροῦντα τὸν δόλιον, ὡς Δεσπότην κλαίουσα, ὕμνει τὸν ἐκ σπλάγχνων, αὐτῆς προελθόντα, καὶ τὸ μακρόθυμον αὐτοῦ, ἀποθαυμάζουσα ἀνεκραύγαζε, Τέκνον μου ποθεινότατον, μὴ ἐπιλάθη τῆς δούλης σου, μὴ βραδύνης Φιλάνθρωπε, τὸ ἐμὸν καταθύμιον. 

 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Οἱ Κανόνες τῆς Ὀκτωήχου, καὶ τοῦ Ἁγίου, οὗ ἡ Ἀκροστιχίς. 
 

Πιστῶς σὲ μέλπω Μάρτυς ἠγλαϊσμένε. Ἰωσήφ.

 

Ὠδὴ α'  Ἦχος δ' 
«Τριστάτας κραταιούς, ὁ τεχθεὶς ἐκ Παρθένου, ἀπαθείας ἐν βυθῷ ψυχῆς τὸ τριμερές, καταπόντισον δέομαι, ὅπως σοὶ ὡς ἐν τυμπάνῳ, τὴ νεκρώσει τοῦ σώματος, ἐπινίκιον ἄσω μελώδημα». 

 

Προθύμω λογισμῶ, τοὺς ἀγῶνας ζηλώσας, τῶν γενναίων Ἀθλητῶν, ἐνήθλησας στερρῶς, καὶ τὸν ὄφιν ἐνέκρωσας, ἄθλοις σου τοὶς ζωηφόροις, Ἱερὲ Βονιφάτιε, τῶν Ἁγίων Ἀγγέλων συνόμιλε. 

 

Ἰδὼν ἐπὶ τῆς γῆς, τοῦ ἐχθροῦ τὴν ἀπάτην, κεχυμένην ἀληθῶς, γενναῖε Ἀθλητά, τὴν ψυχὴν πυρπολούμενος, ἔρωτι τῶ θειοτάτω, ὑπεισῆλθες τὸ στάδιον, ἀπτοήτω τρισμάκαρ φρονήματι. 

 

Σοφία θεϊκή, λαμπρυνόμενος Μάκαρ, τοὺς ἀσόφους δυσμενεῖς, ἐμώρανας, Χριστὸν καταγγέλλων παχύτητι, σώματος ὁμοιωθέντα, ὀφθῆναι ἠθέλησε, Bονιφάτιε οἷς Μάρτυς πολύαθλε. 

Θεοτοκίον
Τὸ Ὄρος τοῦ Θεοῦ, Δανιὴλ ὃ προεῖδε, τὴν Σκηνὴν τὴν νοητήν, τὴν Πλάκα τὴν σεπτήν, τὸ τῆς δόξης ἁγίασμα, Τράπεζαν τὸν θεῖον Ἄρτον, τὴν χωρήσασαν ἄσμασι, τὴν Ἁγίαν Παρθένον ὑμνήσωμεν. 

 

Ὠδὴ γ' 
«Ὅτι στεῖρα ἔτεκεν, ἢ ἐξ Ἐθνῶν Ἐκκλησία, καὶ ἡ πολλὴ ἐν τέκνοις, ἠσθένησε Συναγωγή, τῶ θαυμαστῶ Θεῷ ἡμῶν βοήσωμεν, Ἅγιος εἶ Κύριε». 

 

Ὡς ποθήσας Ἔνδοξε, ἐλευθερίαν τὴν ἄνω, ἀπὸ ζυγοῦ δουλείας, λυτροῦσαι πάθη τὰ σεπτά, ἐζηλωκῶς ἀοίδιμε τοῦ δι' οἶκτον, δούλου χρηματίσαντος. 

 

Σαρκικῶν ἀνώτερος, ἀποδειχθεὶς φρονημάτων, ἐν ἀλλοιώσει θεία, ἀθρόον πᾶσαν προσβολήν, τῶν δυσχερῶν ὑπήνεγκας γηθόμενος, Μάρτυς Βονιφάτιε. 

 

Σεαυτὸν ἀπηρνήσω, καὶ πρὸς ἀγῶνας καὶ πάλας, τοῦ δυσμενοῦς ἐξῆλθες, Σταυροῦ τῶ ὅπλω κρατυνθείς, καὶ νικητὴς γενόμενος, δεδόξασαι Μάρτυς Βονιφάτιε. 

Θεοτοκίον
Ἑαυτὸν ἐκένωσε, τοὺς πατρικοὺς μὴ κενώσας, ἐν τῇ γαστρί σου κόλπους, ὑπερούσιος Θεός, καὶ σὸς Υἱὸς ἐγένετο Πανάμωμε, σῶσαι τὸ ἀνθρώπινον. 

Ὁ Εἱρμὸς
«Ὅτι στεῖρα ἔτεκεν, ἢ ἐξ Ἐθνῶν Ἐκκλησία, καὶ ἡ πολλὴ ἐν τέκνοις, ἠσθένησε Συναγωγή, τῶ θαυμαστῶ Θεῷ ἡμῶν βοήσωμεν, Ἅγιος εἶ Κύριε».  

 

Κάθισμα  Ἦχος α'
Τὸν τάφον σου Σωτὴρ 
Τιμήσας τὸν Θεόν, παρ' αὐτοῦ ἐτιμήθης, Μαρτύρων καλλονή, Βονιφάτιε μάκαρ, διὸ καὶ στεφάνω σε, θείας δόξης ἐκόσμησεν ὅθεν σήμερον, τὴν παναγίαν σου μνήμην, ἑορτάζοντες, ὑπὲρ ἡμῶν σὲ αἰτοῦμεν, πρεσβεύειν πρὸς Κύριον. 

Δόξα... Καὶ νύν... Θεοτοκίον
Τὸν πάντων Ποιητήν, καὶ Θεόν σου καὶ Κτίστην, πανάμωμε ἁγνή, διὰ Πνεύματος θείου, ἐν μήτρᾳ σου ἐχώρησας, καὶ φθορὰς δίχα τέτοκας, ὃν δοξάζοντες, σὲ ἀνυμνοῦμεν Παρθένε, ὡς Παλάτιον, τοῦ Βασιλέως τῆς δόξης, καὶ κόσμου ἀντίλυτρον. 

Ἡ Σταυροθεοτοκίον
Καὶ σοῦ τῆς καθαρᾶς, καὶ πανάγνου Παρθένου, διῆλθεν ἀληθῶς, τὴν καρδίαν ῥομφαία, Σταυρῶ ὡς ἑώρακας, τὸν Υἱόν σου ὑψούμενον, παναμώμητε, εὐλογημένη Μαρία, τὸ προσφύγιον, ἁμαρτωλῶν καὶ τὸ τεῖχος, καὶ κόσμου κραταίωμα. 

 

Ὠδὴ δ' 
«Δι' ἀγάπησιν Οἰκτίρμον τῆς σῆς εἰκόνος, ἐπὶ Σταυροῦ σου ἔστης, καὶ ἐτάκησαν ἔθνη, σὺ γὰρ εἶ φιλάνθρωπε, ἰσχύς μου καὶ ὕμνησις». 

 

Μακαρίζων τῶν ἀθλούντων τὴν καρτερίαν, τὴ ἐκμιμήσει Μάρτυς, τῶν σεπτῶν παθημάτων, τούτοις ἐξωμοίωσαι, θεόφρον πανόλβιε. 

 

Ἐπειγόμενος ἐν πίστει Μαρτύρων θείων, πρὸς συλλογὴν παμμάκαρ σεαυτὸν τὴ ποθούσῃ, φόρτον ἀξιάγαστον, θεόφρον ἀπέδωκας. 

 

Λιπαινόμενος καθάπερ χρυσίον Μάρτυς, τῶν αἰκισμῶν χωνεία ὀβρυζότερος ὤφθης, φέρων τοῦ ποιήσαντος, παθῶν τὸ ἐκσφράγισμα. 

Θεοτοκίον
Παρθενίαν μετὰ τόκον ἐσφραγισμένην, κατανοοῦσα Κόρη, τὸν ἀφράστως τεχθέντα, Λόγον ἐκ λαγόνων σου, πιστῶς ἐμεγάλυνες. 

 

Ὠδὴ ε' 
«Τὸν φωτισμόν σου Κύριε, κατάπεμψον ἡμῖν, καὶ τῆς ἀχλύος ἡμᾶς, τῶν πταισμάτων λύσον ἀγαθέ, τὴν σὴν εἰρήνην οὐρανόθεν δωρούμενος». 

 

Ὡς φωταυγὴς ἀνέτειλας, ἀστὴρ ἀπὸ δυσμῶν, καὶ δύνας Μάρτυς, ἀθλήσει καρτερῶς, αὖθις πρὸς δυσμὰς ἐξανατέλλεις, καταυγάζων τὰ πέρατα. 

 

Μαρτυρικῶς ἠγώνισαι, ὀνύχων σπαραγμοὺς ὀξέσι, Μάρτυς, καλάμοις ὑποφέρων, καὶ τοῦ πονηροῦ τὰ κέντρα πάντα, ἀπαμβλύνων ἐν χάριτι. 

 

Αἱ τοῦ ἐχθροῦ ἠσθένησαν, θεόφρον ἐπὶ σοὶ μηχανουργίαι, καὶ γὰρ τὴ πρὸς Θεόν, νεύσει ἀκλινεῖ σαρκὸς αἰκίσει, ὥσπερ ἄσαρκος ἔφερες. 

Θεοτοκίον
Ῥύπου παντὸς ἀπόπλυνον, Παρθένε τὴν ἐμήν, ψυχὴν βοῶ σοί, καὶ σώσόν με, ἡ τὸν ἀληθῆ Θεὸν Σωτήρα, ἐπὶ γῆς σωματώσασα. 

 

Ὠδὴ ς' 
«Ἐβόησε, προτυπῶν τὴν ταφὴν τὴν τριήμερον, ὁ Προφήτης, Ἰωνὰς ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ Βασιλεῦ τῶν δυνάμεων». 

 

Τυπτόμενος, ταὶς πληγαὶς τῆς σαρκὸς κατεπλήγωσας, τοὺς ἀθέους, ἀνιάτως νοσοῦντας, τὴν ἄγνοιαν, καὶ νοσούντων ὤφθης, ἰατρὸς ἀθλητὰ Βονιφάτιε. 

 

Ὑψούμενος, πρὸς Θεὸν ἐπιδόσει Μακάριε, τῶν ἀγώνων, δυσμενεῖς ἀοράτους κατέρραξας, καὶ κατερραγμένοις, βοηθὸς Ἀθλοφόρε γεγένησαι. 

 

Συρόμενος, ἐπὶ γῆς ὥσπερ λίθος πολύτιμος, θεοφόρε, τὸ τῆς πλάνης καθεῖλες, ὀχύρωμα, καὶ πιστῶν καρδίας, ἐπὶ πλεῖον τὴ πίστει ἐστήριξας. 

Θεοτοκίον
Ἡ βᾶτος σε, προετύπου Πανύμνητε πρότερον, καιομένη, μηδαμῶς φλεγομένη δὲ Πάναγνε, καὶ γὰρ ὡς ἐκείνη, οὐκ ἐφλέχθης Θεὸν σωματώσασα. 

Ὁ Εἱρμὸς
«Ἐβόησε, προτυπῶν τὴν ταφὴν τὴν τριήμερον, ὁ Προφήτης, Ἰωνὰς ἐν τῷ κήτει δεόμενος, Ἐκ φθορᾶς μὲ ῥύσαι, Ἰησοῦ Βασιλεῦ τῶν δυνάμεων».

 

Κοντάκιον  Ἦχος δ'
Ἐπεφάνης σήμερον 
Ἱερεῖον ἄμωμον, ἐθελουσίως, σεαυτὸν προσήγαγες, τῶ ἐκ Παρθένου διὰ σέ, τεχθῆναι μέλλοντι Ἅγιε, στεφανηφόρε σοφὲ Βονιφάτιε. 

Ὁ Οἶκος
Ἀνατολῆς ὥσπερ ἀστήρ, τοὺς μάγους ἐκ Περσίδος, οὕτω σὲ θεία νεῦσις ἐκ δυσμῶν ὡδήγησε θεόφρον, Τεχθήναιεν Σπηλαίω, τῶ εὐδοκήσαντι Χριστῷ προσκυνῆσαι ὡς Βασιλεῖ ἀπάσης τῆς κτίσεως, καὶ τούτω δῶρα προσαγαγεῖν, ὡς λίβανον καὶ σμύρναν καὶ χρυσόν, Πίστιν Ἀγάπην καὶ Ἐλπίδα, Ὅθεν σαυτὸν ὁλόκληρον προσήγαγες αὐτῷ ἄμωμον δῶρον, τῶ Τυράννω δικαστή, ἐν παρρησίᾳ κράζων καὶ βοῶν, Χριστοῦ μου δοῦλος ὑπάρχω, στεφανηφόρε σοφὲ Βονιφάτιε. 

 

Σ υ ν α ξ ά ρ ι ο ν
Τὴ ΙΘ' τοῦ αὐτοῦ μηνός, Μνήμη τοῦ Ἁγίου μάρτυρος Βονιφατίου. 

Στίχοι
        Ζητῶν Βονιφάτιος Ὀστὰ Μαρτύρων. 

        Ἑαυτὸν εὗρε μάρτυρα, τμηθεὶς ξίφει. 

        Ἐννεακαιδεκάτη Βονιφάτιος αὐχένα τμήθη. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Ἠλία, Πρόβου, καὶ Ἄρεως. 

Στίχοι
        Ἀθλήσεως τμηθέντα τῶ ξίφει κάραν, 

        Ζηλοῖ ταχὺ Πρόβος σε, Μάρτυς Ἠλία. 

        Ἄρης ὑπήρξας πρὸς τὸ πὺρ ὄντως Ἄρες, 

        Ἄρης νοητός, ὅπλα πίστεως φέρων. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Τιμοθέου καὶ Πολυεύκτου. 

Στίχοι
        Τιμόθεον δέ, τὸν πεπυρπολημένον, 

        Ποῦ θήσομεν, λαχόντα παντίμου τέλους;

        Σοῦ Πολύευκτε Καισαρεῦ ποῖον τέλος;

        Τὸ πὺρ ὑπελθῶν, εὗρον εὐκταῖον τέλος. 

 

Τὴ αὐτὴ ἡμέρα, Μνήμη τῶν Ἁγίων Μαρτύρων, Εὐτυχίου, καὶ Θεσσαλονίκης, καὶ τῶν σὺν αὐτοῖς Ἀνδρῶν διακοσίων, καὶ Γυναικῶν ἑβδομήκοντα, διὰ ξίφους τελειωθέντων. 

Στίχοι
        Σὺν Εὐτυχίω καὶ σὺ Θεσσαλονίκη, 

        Nίκην ἐφεῦρες εὐτυχῶς διὰ ξίφους. 

        Ἀνεῖλεν ἀνδρῶν εἰκάδας δέκα ξίφος, 

        Ἀνεῖλε καὶ Γυναῖκας ἑπτάκις δέκα. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Γρηγεντίου, Ἐπισκόπου Αἰθιοπίας. 

Στίχοι
        Σαρκὸς λιπῶν σύνδεσμον ὁ Γρηγέντιος,

        Ἐκεῖσε μετῆλθεν, ἔνθα σαρξὶν οὐ τόπος.

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Τρύφωνος. 

Στίχοι
        Τρύφων ἀνῆλθε σώματι πρὸς ἰτέαν, 

        Καὶ πνεύματι πρὸς ὕψος οὐρανοῦ μέγα. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ' 
«Ἀβραμιαῖοι ποτέ, ἐν Bαβυλώνι παῖδες, καμίνου φλόγα κατεπάτησαν, ἐν ὕμνοις κραυγάζοντες, ὁ τῶν Πατέρων, Θεὸς εὐλογητὸς εἶ». 

 

Γόνυ μὴ κλῖνας γλυπτοίς, εἰς πειρασμὸν ἐβλήθης, μεγίστην ὄντως Μάρτυς κάμινον, ἐν ἢ δροσιζόμενος, Ὁ τῶν Πατέρων βοᾷς Θεὸς εὐλογητὸς εἶ. 

 

Λύειν τὸν τόνον τῆς σῆς, ὁμολογίας σπεύδων, ὁ δολιόφρων τοὶς ἐγκάτοις σου, κοχλάζοντα μόλυβδον, ἀνηλεῶς ἐκχέει, ἀλλ' ἐμφανῶς ἠσχύνθη. 

 

Ἀποτμηθεὶς προθύμως, τὴν ἱεράν σου κάραν, ἐχθροῦ δολίου πολυμήχανον, κεφαλὴν διέκοψας, τῆς σῆς ἀνδρείας ξίφει, Μάρτυς Χριστοῦ θεόφρον. 

Θεοτοκίον
Ἴνα φωναὶς αἰσίαις, ὑμνολογῶ σὲ Κόρη, παθῶν μὲ ῥύσαι ταὶς πρεσβείαις σου, κινδύνων καὶ θλίψεων, καὶ πονηρῶν λογισμῶν, κακώσαί με ζητούντων. 

 

Ὠδὴ η' 
«Λυτρωτὰ τοῦ παντὸς Παντοδύναμε, τοὺς ἓν μέσῳ φλογὸς εὐσεβήσαντας, συγκαταβὰς ἑδρόσισας, καὶ ἐδίδαξας μέλπειν, Πάντα τὰ ἔργα, εὐλογεῖτε, ὑμνεῖτε τὸν Κύριον». 

 

Συμφερόντως τὴν σὴν ἐργαζόμενος, σωτηρίαν Χριστὸς Βονιφάτιε, ἀναζητοῦντα λείψανα, καλλινίκων Μαρτύρων, σὲ ἐνισχύει, ὃ πιστῶς ἐπεζήτεις γενήσεσθαι. 

 

Μακαρία δεσποίνη μακάριος, θησαυρὸς ἀπεδόθης Μακάριε, ὧ πλουτισθεῖσα ἔψαλλε, γηθομένη καρδία, Πάντα τὰ ἔργα, εὐλογεῖτε ὑμνεῖτε τὸν Κύριον. 

 

Ἐν σπουδῇ τὸ ἀοίδιμον γύναιον, ἀνεγεῖρον ναὸν ἱερώτατον, σὲ ἐν αὐτῷ κατέθετο, πεφυκότα τῆς θείας, ναὸν Τριάδος, ἀθλοφόρε Χριστοῦ Βονιφάτιε. 

 

Νεκρωθεὶς δι' ἀγάπην τοῦ Κτίσαντος, τοὺς νεκρώσει παθῶν ὑποπίπτοντας, ζωοποιῶ πρεσβεία σου, ἰατρεύεις βοῶντας, Πάντα τὰ ἔργα, εὐλογεῖτε ὑμνεῖτε τὸν Κύριον. 

Θεοτοκίον
Ἐπὶ σὲ τὴν Ἁγνὴν ὁ Ὑπέρθεος, κατελθῶν ὥσπερ ὅιδε σεσάρκωται, καὶ τοὺς βροτοὺς ἐθέωσε, μελωδοῦντας Παρθένε, Πάντα τὰ ἔργα, εὐλογεῖτε ὑμνεῖτε τὸν Κύριον. 

Ὁ Εἱρμὸς
«Λυτρωτὰ τοῦ παντὸς Παντοδύναμε, τοὺς ἓν μέσῳ φλογὸς εὐσεβήσαντας, συγκαταβὰς ἑδρόσισας, καὶ ἐδίδαξας μέλπειν, Πάντα τὰ ἔργα, εὐλογεῖτε, ὑμνεῖτε τὸν Κύριον».

 

Ὠδὴ θ' 
«Εὔα μὲν τῶ τῆς παρακοῆς νοσήματι, τὴν κατάραν εἴσω κίσατο, σὺ δὲ Παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

 

Ἰδούσά σε φόρτον ἱερὸν ἠγάλλετο, ἐκβοῶσα ἡ ἀείμνηστος, Δοῦλον ἐκπέμψασά σε Μάκαρ, δεσπότην ἀληθῆ ὑποδέδεγμαι, δουλείας μὲ κακῶν ἐκλυτρούμενον, σαὶς εὐπροσδέκτοις παρακλήσεσιν. 

 

Ὡς Κρίνον κοιλάσι νοηταὶς ἐξήνθησας, τῶν μαρτύρων Βονιφάτιε, Φοῖνιξ καθάπερ ἀνυψώθης, ὡς κέδρος ἐγνωρίσθης μυρίπνοος, ὠράθης ἐκλεκτὴ ὡς Κυπάρισσος, εὐωδιάζουσα ψυχὰς ἡμῶν. 

 

Σήμερον ἡ μνήμη σου ἡμῖν ἀνέτειλεν, Ἀθλοφόρε ὥσπερ ἥλιος, φέγγος ἐνθέων χαρισμάτων, φωτίζουσα ψυχὰς τῶν ὑμνούντων σε, παθῶν τε τὴν ἀχλὺν ἀπελαύνουσα, Μάρτυς θεόφρον ἀξιάγαστε. 

 

Ἥλιος καθάπερ ἐκ δυσμῶν ἀνέτειλας, καὶ Ἑῴας πόλιν ἔφθασας, ἔνθα καὶ δὺς τῶ μαρτυρίω, πρὸς κρείττονα ζωὴν ἀνατέταλκας, καὶ Ῥώμην τὴν περίβλεπτον ἔφθασας, ταύτην τειχίζων σαὶς δεήσεσι. 

Θεοτοκίον
Φωτὶ μὲ καταύγασον τῶ σῶ Πανάμωμε, τὸν ἐν σκότει συνεχόμενον, τῆς ἁμαρτίας Θεοτόκε, καὶ δίδου ἐν ἡμέρα πορεύεσθαι, ἐνθέων προσταγμάτων Θεόνυμφε, ὅπως ὑμνῶ σὲ τὴν Πανύμνητον. 

Ὁ Εἱρμὸς
«Εὔα μὲν τῶ τῆς παρακοῆς νοσήματι, τὴν κατάραν εἴσω κίσατο, σὺ δὲ Παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν».

 

Ἡ λοιπή, Ἀκολουθία τοῦ Ὄρθρου, ὡς σύνηθες, καὶ Ἀπόλυσις. 
ΤΗ Κ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Ἱερομάρρος, Ἰγνατίου τοῦ Θεοφόρου. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Προεορτια Στιχηρὰ Ἰδιόμελα τρία. 
 
Ἦχος α'  Ἀνατολίου
Προεορτάσωμεν λαοί, Χριστοῦ τὰ Γενέθλια, καὶ ἐπάραντες τὸν νοῦν, ἐπὶ τὴν Βηθλεὲμ ἀναχθῶμεν τὴ διανοία, καὶ κατίδωμεν τὴν Παρθένον, τοὶς ψυχικοὶς λογισμοίς, ἐπειγομένην τίκτειν ἐν Σπηλαίῳ, τὸν τῶν ὅλων Κύριον καὶ Θεὸν ἡμῶν, οὗ Ἰωσὴφ κατιδῶν τῶν θαυμάτων τὸ μέγεθος, ἐδόκει ἄνθρωπον θεωρεῖν, ὡς βρέφος σπαργανούμενον, ὑπενόει δὲ ἐκ τῶν πραγμάτων, Θεὸν εἶναι ἀληθινόν, τὸν παρέχοντα ταὶς ψυχαὶς ἡμῶν, τὸ μέγα ἔλεος. 

Ὁ αὐτός, τοῦ αὐτοῦ
Προεορτάσωμεν λαοί, Χριστοῦ τὰ Γενέθλια, καὶ ἐπάραντες τὸν νοῦν, ἐπὶ τὴν Βηθλεὲμ ἀναχθῶμεν τὴ διανοία, καὶ κατίδωμεν τὸ ἐν Σπηλαίῳ μέγα μυστήριον, ἤνοικται γὰρ ἡ Ἐδέμ, ἐκ Παρθένου ἁγνῆς Θεοῦ προερχομένου, ὑπάρχοντος τελείου τοῦ αὐτοῦ, ἐν θεότητι καὶ ἀνθρωπότητι, διὸ κράξωμεν, Ἅγιος ὁ Θεός, ὁ Πατὴρ ὁ Ἄναρχος, Ἅγιος Ἰσχυρός, ὁ Υἱὸς ὁ σαρκωθείς, Ἅγιος Ἀθάνατος, τὸ παράκλητον Πνεῦμα, Τριὰς Ἁγία δόξα σοί. 

Ὁ αὐτός, τοῦ αὐτοῦ
Ἄκουε οὐρανέ, καὶ ἐνωτίζου ἡ γῆ, ἰδοὺ γὰρ ὁ Υἱὸς καὶ Λόγος τοῦ Θεοῦ καὶ Πατρός, πρόεισι τεχθῆναι, ἐκ κόρης ἀπειράνδρου, εὐδοκία τοῦ φύσαντος αὐτὸν ἀπαθῶς, καὶ συνεργεῖα τοῦ Ἁγίου Πνεύματος, Βηθλεὲμ εὐτρεπίζου, ἄνοιγε πύλην ἡ Ἐδέμ, ὅτι ὁ ὧν, γίνεται ὁ οὐκ ἥν, καὶ ὁ πλαστουργὸς πάσης κτίσεως διαπλάττεται, ὁ παρέχων τῶ κόσμω, τὸ μέγα ἔλεος. 

 

Στιχηρὰ προσόμοια τοῦ Ἁγίου
 
Ἦχος δ'  Ὁ ἐξ ὑψίστου 
Ὁ Θεοφόρος καλούμενος ἀξίως, ὅτε ὁ Δεσπότης σε, μάκαρ, Ἰγνάτιε, ὡς συμπαθὴς ἠγκαλίσατο, φιλοσοφίας, τῆς ἀνωτάτω φαίνων τὰ δόγματα, τότε τὴν πολύφωτον αἴγλην εἰσδέδεξαι, καθάπερ σπόγγος τὰ νάματα ἐκ τῆς ἀβύσσου, τῶν φωτισμάτων ἀνιμησάμενος, ὅθεν κατ' ἴχνος ἠκολούθησας, τῶ καλοῦντι Χριστῷ τῶ Θεῷ ἡμῶν, ὃν ἱκέτευε σῶσαι, καὶ φωτίσαι τὰς ψυχὰς ἡμῶν. 

 

Ὁ τετρωμένος ἀγάπη τὴ τελεία, ὅτε ὁ πρηστήριος, ἔρως ἀνέφλεγε, σοῦ τὴν ψυχὴν Ἱερώτατε, πρὸς τὸν Δεσπότην, σὲ κατεπείγων Πάτερ πορεύεσθαι, τότε τὸν ἀοίδιμον λόγον ἐβόησας, Σῖτος ὑπάρχω τοῦ Κτίσαντος, καὶ δι' ὀδόντων, δεῖ μὲ θηρίων πάντως ἀλήθεσθαι, ἵνα τῷ Λόγῳ καθαρώτατος, ἄρτος φανῶ τῶ Θεῷ ἡμῶν, ὃν ἱκέτευε σῶσαι, καὶ φωτίσαι τὰς ψυχὰς ἡμῶν. 

 

Συνεσταυρώθης Χριστῷ Ἱεροφάντορ, ὅτε τὸν θεόπνευστον λόγον ἀνέκραξας, Ὁ ἐμὸς ἔρως ἐσταύρωται, καὶ κοινωνῆσαι, τούτω τοῦ πάθους λίαν ἐπείγομαι, ἐωτεῦθεν Ἰγνάτιε, καθάπερ ἥλιος, ἀνατολῆς ἐξορμώμενος, ἐπὶ τὴν δύσιν, καταφωτίζων μάκαρ διέδραμες, καὶ βασιλείας διαδήματι, ἐκοσμήθης Χριστῷ προσαγόμενος, ὃν ἱκέτευε σῶσαι, καὶ φωτίσαι τὰς ψυχὰς ἡμῶν. 

Δόξα... Ἦχος πλ. δ'  Ἀνατολίου
Θεοφόρε Ἰγνάτιε, τὸν σὸν ἔρωτα Χριστὸν ἐνστερνισάμενος, μισθὸν ἐκομίσω, τῆς Ἱερουργίας τοῦ Εὐαγγελίου τοῦ Χριστοῦ, τὸ τελειωθῆναι δι' αἵματος, διὸ σῖτος γενόμενος τοῦ ἀθανάτου γεωργοῦ, δι ὀδόντων θηρίων ἠλέσθης, καὶ ἄρτος ἡδὺζ αὐτῷ ἀνεδείχθης, πρέσβευε ὑπὲρ ἡμῶν, Ἀθλητὰ μακάριε. 

Καὶ νύν... Προεόρτιον ὁ αὐτὸς
Ὑπόδεξαι Βηθλεέμ, τὴν τοῦ Θεοῦ Μητρόπολιν, Φῶς γὰρ τὸ ἄδυτον ἐπὶ σὲ γεννῆσαι ἥκει, Ἄγγελοι θαυμάσατε ἐν οὐρανῷ ἄνθρωποι δοξάσατε ἐπὶ τῆς γῆς, Μάγοι ἐκ Περσίδος, τὸ τρισόκλεον δῶρον προσκομίσατε, Ποιμένες ἀγραυλοῦντες, τὸν τρισάγιον ὕμνον μελωδήσατε, Πᾶσα πνοὴ αἰνεσάτω τὸν Παντουργέτην. 

 

Εἰς τὸν Στίχον, Στιχηρὰ Ἰδιόμελα Προεόρτια. 
 
Ἦχος β'  Κυπριανοῦ
Βηθλεὲμ γῆ, Ἰούδα, τὸ κατὰ σάρκα πολίτευμα, φαιδρὼς εὐτρέπισον τὸ θεῖον Σπήλαιον, ἐν ὧ Θεὸς σαρκὶ τίκτεται, ἐξ ἀπειράνδρου Ἁγίας Παρθένου, εἰς τὸ σῶσαι τὸ γένος ἡμῶν. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

Ἀνδρέου Πυροῦ, ὁ αὐτὸς
Δεῦτε ἅπαντες, Χριστοῦ τὰ Γενέθλια, πιστῶς προεορτάσωμεν, καὶ νοητῶς τὸν ὕμνον, ὡς ἀστέρα προβαλλόμενοι, μαγικὰς δοξολογίας, μετὰ Ποιμένων βοήσωμεν, Ἤλθεν ἡ σωτηρία τῶν βροτῶν, ἐκ παρθενικῆς νηδύος, πιστοὺς ἀνακαλέσασθαι. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου.

Κυπριανοῦ  Αὐτόμελον 
Οἶκος τοῦ Ἐφραθά, ἡ Πόλις ἡ ἁγία, τῶν Προφητῶν ἡ δόξα, εὐτρέπισον τὸν οἶκον, ἐν ὧ τὸ θεῖον τίκτεται. 

Δόξα... τοῦ Ἁγίου  Ἦχος α'
Τοῦ Στουδίτου
Ὦ τῆς στερρᾶς καὶ ἀδαμαντίνου σου ψυχῆς, ἀξιομακάριστε Ἰγνάτιε! σὺ γὰρ πρὸς τὸν ὄντως σὸν ἐραστήν, ἀνένδοτον ἔχων τὴν ἔφεσιν, ἔλεγες, Οὐκ ἔστιν ἐν ἐμοὶ πὺρ φιλόϋλον, ὕδωρ δὲ μᾶλλον ζῶν, καὶ λαλοῦν ἐν ἐμοί, ἔνδοθέν μοὶ λέγον, Δεῦρο πρὸς τὸν Πατέρα, ὅθεν θείω Πνεύματι πυρπολούμενος, θήρας ἠρέθισας κόσμου σε θᾶττον χωρίσαι, καὶ πρὸς τὸν ποθούμενον παραπέμψαι Χριστόν, ὃν ἱκέτευε, σωθῆναι τὰς ψυχὰς ἡμῶν. 

Καὶ νύν... Ἦχος β'  Κυπριανοῦ
Ἰδοὺ καιρὸς ἤγγικε τῆς σωτηρίας ἡμῶν, εὐτρεπίζου Σπήλαιον, ἡ Παρθένος ἐγγίζει τοῦ τεκεῖν, Βηθλεὲμ γῆ Ἰούδα, τέρπου καὶ ἀγάλλου, ὅτι ἐκ σοῦ ἀνατέταλκεν ὁ Κύριος ἡμῶν, Ἀκούσατε ὄρη καὶ βουνοί, καὶ τὰ περίχωρα τῆς Ἰουδαίας, ὅτι ἔρχεται Χριστός, ἵνα σώσῃ ὃν ἔπλασεν ἄνθρωπον, ὡς φιλάνθρωπος. 

 

Ἀπολυτίκιον, Προεόρτιον
Ἦχος δ'  Κατεπλάγη Ἰωσὴφ 
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα. 

Δόξα... Τοῦ Ἁγίου, ὁ αὐτὸς
Καὶ τρόπων μέτοχος, καὶ θρόνων διάδοχος, τῶν Ἀποστόλων γενόμενος, τὴν πρᾶξιν εὗρες θεόπνευστε, εἰς θεωρίας ἐπίβασιν, διὰ τοῦτο τὸν λόγον τῆς ἀληθείας ὀρθοτομῶν, καὶ τὴ πίστει ἐνήθλησας μέχρις αἵματος, Ἱερομάρτυς Ἰγνάτιε, Πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Καὶ νύν... πάλιν τὸ Προεόρτιον
Ἦχος δ'  Κατεπλάγη Ἰωσὴφ 
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα.

 

Τριώδιον ψαλλόμενον ἐν τοῖς Ἀποδείπνοις, οὗ ἡ Ἀκροστιχίς. 
 
Τὴ δευτέρα
 

Ὠδὴ α'  Ἦχος β'  Ὁ Εἱρμὸς 
«Τῶ τὴν ἄβατον, κυμαινομένην θάλασσαν, θείω αὐτοῦ προστάγματι, ἀναξηράναντι, καὶ πεζεῦσαι δι' αὐτῆς, τὸν Ἰσραηλίτην λαὸν καθοδηγήσαντι, Κυρίω ἄσωμεν, ἐνδόξως γὰρ δεδόξασται». 

 

Ἡ ἀπόρρητος, Λόγου Θεοῦ κατάβασις, ὅπερ αὐτὸς θεάνθρωπος, Χριστὸς γινώσκεται, τὸ Θεὸς οὐχ ἁρπαγμόν, εἶναι ἡγησάμενος, ἔρχεται δούλου μορφήν, ἀναδεξόμενος, Κόρης ἐξ ἁγνῆς θεόπαιδος. 

 

Διακονῆσαι, Χριστὸς ἑκὼν προέρχεται, οὗ τὴν μορφὴν ὁ πλαστουργὸς νὺν ὑποδύεται, τῶ πτωχεύσαντι Ἀδάμ, ὁ πλουτὼν θεότητι, ξένην ἀνάπλασιν, καὶ ἀναγέννησιν, ὡς εὔσπλαγχνος δωρούμενος. 

Ὠδὴ η'  Ὁ Εἱρμὸς 
«Ἔφριξε Παίδων εὐαγῶν, τὸ ὁμόστολον ψυχῆς ἄσπιλον σῶμα, καὶ εἶξε τὸ τραφέν, ἐν ἀπείρῳ ὕλη ἀκάματον πύρ, ἀειζώου δὲ ἐκμαρανθείσης φλογός, διαιωνίζων ὕμνος ἀνεμέλπετο, Τὸν Κύριον, πάντα τὰ ἔργα ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Ὑμᾶς μου πάντας συγγενεῖς, ἄρτι θήσομαι, εἰ τὰς ἐμᾶς ἐντολὰς τηρήσετε, φησὶν ὁ Χριστος ἀνθρώποις, ἐκ μήτρας Ἁγνῆς, προερχόμενος, οἷς τὴν εἰρήνην διδούς, τὰ ταπεινὰ φρονεῖν νὺν ὑποτίθεται, καὶ Κύριον γινώσκειν τοῦτον καὶ ψάλλειν, Σὲ ὑπερυψοῦμεν, εἰς πάντας τοὺς αἰῶνας. 

 

Τάξεως ἔμπαλιν ἐν σοί, σαρκικῆς ἐστιν ὁ τόκος Λόγε Θεοῦ, οὐχ αἷμα γὰρ καὶ σάρξ, σὴν Ἁγίαν σάρκα συνίστησιν, ἀλλὰ Πνεύματος Ἁγίου παρουσία, καὶ τοῦ Ὑψίστου θεία ἐπισκίασις, καὶ Κύριον γινώσκοντές σε ὑμνοῦμεν, καὶ ὑπερυψοῦμεν, εἰς πάντας τοὺς αἰῶνας. 

 

Ὠδὴ θ'  Ὀ Ειρμὸς 
«Ἐμεγάλυνας Χριστέ, τὴν τεκούσάν σε Θεοτόκον, ἀφ' ἦς ὁ Πλάστης ἡμῶν, ὁμοιοπαθὲς ἡμῖν περιέθου σῶμα, τὸ τῶν ἡμετέρων λυτήριον ἀμπλακημάτωνταύτην μακαρίζοντες, πᾶσαι γενεαὶ σὲ μεγαλύνομεν». 

 

Ῥύπον πάντα ἒμ παθῆ, ἀπωσάμενοι ἐπαξίως, τῆς παρουσίας Χριστοῦ, γνώμην ἀναλάβωμεν ἔμφρονα, καὶ γὰρ ἀρρυπάρως προέρχεται σάρκα φορέσαι, καὶ πᾶσι δωρήσασθαι, θείαν διὰ Πνεύματος ἀνάπλασιν. 

 

Ἀφορῶντες εἰς Χριστόν, ταπεινούμενον ὑψωθῶμεν, ἐκ χαμαιζήλων παθῶν, ζήλω δὲ καλῶ μὴ φρονεῖν ὑψηλά, πίστει παιδευθέντες, ἐν πνεύματι ταπεινωθῶμεν, ὅπως τόν τικτόμενον, ἐν ὑψοποιοῖς ἔργοις ὑψώσωμεν. 

 

ΕΙΣ ΤΟΝ ΟΡΘΡΟΝ

 

Μετὰ Τὴν α' Στιχολογίαν
 

Κάθισμα  Ἦχος α'
Τὸν τάφον σου Σωτὴρ 
Ὁ κλῖνας οὐρανούς, καὶ Παρθένω οἰκήσας, προέρχεται σαρκί, Βηθλεὲμ ἐν Σπηλαίῳ, τεχθῆναι καθὼς γέγραπται, ὁραθήναί τε νήπιος, ὁ τὰ νήπια, ζωογονῶν ἐν τῇ μήτρα τούτω χαίροντες, νὺν ὑπαντήσωμεν πάντες, καρδίας εὐθύτητι. 

 

Δόξα... Καὶ νύν... τὸ αὐτὸ
 
Μετὰ τὴν β Στιχολογίαν
 
Κάθισμα  ὅμοιον
Ἀγάλλου ἡ Σιὼν Βηθλεὲμ εὐτρεπίζου, ὁ πάντων συνοχεύς, τὸν Ἀστέρα προπέμψας, μηνύει τὴν ἄμετρον, ἑαυτοῦ συγκατάβασιν, ὃν γὰρ τρέμουσι, τῶν οὐρανῶν αἱ Δυνάμεις, ὄντως τίκτεται, ἐκ τῆς Παρθένου ἀτρέπτως, ὁ μόνος Φιλάνθρωπος. 

 

Δόξα... Καὶ νύν... τὸ αὐτὸ
 

Ὁ Ν, καὶ οἱ Κανόνες
 

Κανὼν ὁ Προεόρτιος οὗ ἡ Ἀκροστιχίς.
 
Ἄδει ταῦτα προεόρτια. ὁ Ἰωσήφ.
 
Ὠδὴ α'  Ἦχος α'  ὁ Εἱρμὸς 
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

 

Ἀρξώμεθα σήμερον, προεορτάζειν, Χριστοῦ τὰ Γενέθλια, τοῦ τεχθέντος σώματι, ἐκ τῆς Παρθένου Μητρός, ἐν τῷ Σπηλαίω Βηθλεέμ, δι' εὐσπλαγχνίαν πολλήν. 

 

Δεσμῶν ἀπολύων με, τῆς ἁμαρτίας, σπαργάνοις εἱλίσσεται, καὶ ἐν φάτνῃ τίθεται, βρέφος ὁρώμενος, ὁ προαιώνιος Θεός, Δόξα τῶ κράτει αὐτοῦ. 

 

Ἐδὲμ διανοίγεται, σοῦ τικτομένου, ἐκ Κόρης θεόπαιδος, ἐν τῇ πόλει Δέσποτα, τὴ Βηθλεὲμ ἐν σαρκί, Ὑμνολογοῦμεν τὴν φρικτὴν οἰκονομίαν σου. 

 

Ἰδοὺ νὺν πεπλήρωται, τοῦ Ἡσαϊου, ἡ πρόρρησις Πάναγνε, τοῦ τεκεῖν τὸν ἄχρονον, ἐν Σπηλαίῳ γὰρ Υἱόν, ἐλήλυθας, πᾶσα ἡ γῆ διὸ εὐφραίνεται. 

 

Κανὼν τοῦ Ἁγίου, ποίημα Ἀνδρέου Κρήτης.
 
Ἦχος καὶ Εἱρμὸς ὁ αὐτὸς
Φαιδρὼς ἑορτάζοντες, εὐωχηθῶμεν, ὁ Μάρτυς Ἰγνάτιος, Ἱερῶς προτρέπεται, τὴν Ἐκκλησίαν Χριστοῦ, ἐπὶ τὴν ἄθλησιν αὐτοῦ, τὴν πολυϋμνητον. 

 

Τὴν ἔνδοξον μνήμην σου, πάντες τιμῶμεν, παμμάκαρ Ἰγνάτιε, καὶ ψαλμοὶς γεραίρομεν, τὸν στεφανώσαντα, τὴν πάνσεπτόν σου κορυφήν, θεομακάριστε. 

 

Φωστὴρ διαυγέστατος, τῆς Ἐκκλησίας, ὑπάρχων Ἰγνάτιε, καταλάμπεις ἅπαντα, τῆς γῆς τὰ πέρατα, καὶ τὴν Ἑσπέραν δαδουχεῖς, ἐκ τῆς Ἑῴας ἐλθών. 

 

Τοῦ Παύλου μιμούμενος, τοὺς κατὰ τόπον, κινδύνους Ἰγνάτιε, καὶ ὑπάρχων δέσμιος, οὐ κατενάρκησας, στηρίζων γράμμασι πυκνοῖς, τὰς Ἐκκλησίας Χριστοῦ. 

Δόξα... 
Τριὰς Ὑπερούσιε, μία θεότης, Μονὰς Τρισυπόστατε, τοὺς πιστῶς βοώντάς σοὶ Ἅγιος, Ἅγιος, Ἅγιος, εἶ Δημιουργέ, σῶσον ἐλέησον. 

Καὶ νύν... Θεοτοκίον
Ἐδὲμ εὐτρεπίσθητι, ἡ Ἐφραθὰ γάρ, τῶ Κτίστη ἡτοίμασται, γεννηθῆναι μέλλοντι, ἐκ τῆς Παρθένου Μητρός, ἐν τῷ Σπηλαίω Βηθλεέμ, δι' εὐσπλαγχνίαν πολλήν. 

 

Προεόρτιος
 

Ὠδὴ γ'  Ὁ Εἱρμὸς 
«Λίθον ὃν ἀπεδοκίμασαν, οἱ οἰκοδομοῦντες, οὗτος ἐγενηθη, εἰς κεφαλὴν γωνίας, αὐτὸς ἐστιν ἡ πέτρα, ἐν ἢ ἐστερέωσε Χριστός, τὴν Ἐκκλησίαν αὐτοῦ, ἣν ἐξ Ἐθνῶν ἐξηγοράσατο». 

 

Ταύτην τοῦ Χριστοῦ τὴν σάρκωσιν, γνοὺς ὁ Ἡσαϊας, Πνεύματι Ἁγίω, ἐμφανῶς προλέγει, Παιδίον ἐκ Παρθένου, γεννᾶται ὁ Κύριος, εἰς ἀναγέννησιν ἡμῶν, οὗ ἡ ἀρχὴ ἐπὶ τοῦ ὤμου αὐτοῦ. 

 

Ἄστρον ἤδη ἀνατέταλκεν, ἐκ φυλῆς, Ἰούδα, ὅπερ ἐπιγνόντες, Βασιλεῖς κινήσεις, ἀνατολῶν ποιοῦνται, καὶ φθᾶσαι ἐπείγονται, ὅπως θεάσωνται Χριστόν, ἐν Βηθλεέμ σαρκὶ τικτόμενον. 

 

Ὕμνον πᾶσα προεόρτιον, προσαδέτω κτίσις, τῶ πρὸ ἑωσφόρου, ἐκ Πατρὸς γεννηθέντι, καὶ νὺν ἐκ τῆς Παρθένου, ἀρρήτως ἐκλάμποντι, καὶ τικτομένω σαρκικῶς, ἐν Βηθλεὲμ δι' εὐσπλαγχνίαν πολλήν. 

 

Τοῦ Ἁγίου
 
Ὁ αὐτὸς
Τύπος Ἱερὰς ἀθλήσεως, ἀνεδείχθης Μάκαρ, στήλη καρτερίας, καὶ κανων ἀνδρείας, καὶ στῦλος Ἐκκλησίας, καὶ Πίστεως ἔρεισμα, καὶ ἀρετῆς ὑπογραμμός, ἄθλοις σεπτοίς, στεφανωθεὶς ἐν Χριστῷ. 

 

Ὄντως φερωνύμως κέκλησαι, Θεοφόρος Πάτερ, νήπιος γὰρ ἔτι, κομιδὴ ὑπάρχων, εἰς χείρας τοῦ Κυρίου, φερόμενος ἵστασο, ἀναφωνοῦντος πρὸς ἡμᾶς, Γίνεσθέ μοὶ ὡς τὸ παιδίον τοῦτο. 

 

Ποῖος τόπος οὐχ ἡγίασται, τοὶς παθῆ μασί σου; ποία παροικία, οὐκ ἐγνώσθης Μάρτυς; ἢ ποία φυλακὴ σε, σχεδὸν οὐκ ἐδέξατο, δέσμιον Μάρτυρα Χριστοῦ, ζῆλος γάρ σὲ θεῖος ἠρέθιζε. 

 

Σῖτος καθαρὸς Θεῷ ἡμῶν, ἀνεβόας πέλων, σπεύδω ἀλεσθῆναι, ὑπὸ θηρῶν ἀγρίων, θλασθήτω τὰ ὀστά μου, βρωθήτω τὰ μέλη μου, καὶ βρώμα γένωμαι θηρῶν, ἵνα Χριστῷ, καθαρὸς ἄρτος ὀφθῶ. 

 

Ξένον Μαρτυρίου στάδιον, ἱερῶς ἀνύσας, ξένην παρὰ πάντας, τοὺς προηθληκότας, ἀνδρείαν ἐπεδείξω, τῶ πόθω πυρούμενος, τοῦ ἀνενδότου ἐραστοῦ, ὃς τὶς ὡς πύρ, τὴν σὴν ἀνῆπτε ψυχήν. 

 

Ζέων εἰς ἀεὶ τῶ πνεύματι, ὁ Ἱερομάρτυς, ἔκραζε σὺν πόθω, ἐν μέσῳ τῶν κινδύνων, Χριστὸν διώκω χαίρων, Χριστῷ συνεσταύρωμαι, ζῶ δὲ οὐκ ἔτι μὲν ἐγώ, ζὴ δὲ φησίν, ἐν ἐμοὶ μόνος Χριστός. 

Δόξα... 
Μίαν προσκυνῶ θεότητα, ὡς ἀρχὴν καὶ τέλος, πάντων τε τῶν ὄντων, καὶ τῶν γενησομένων, Πατέρα ἀγέννητον, Υἱὸν ἀχρόνως γεννητόν, Πνεῦμα εὐθές, ἐκπορευτὸν ἔκ Πατρός. 

Καὶ νύν... Θεοτοκίον
Δεῦρο Ἡσαϊα βόησον, Ἰδοὺ ἡ Παρθένος, ἔχει ἐν κοιλίᾳ, τὸν Λυτρωτὴν τοῦ Κόσμου, καὶ τίκτει

ἐν Σπηλαίῳ, καὶ ἔσται τὸ ὄνομα, τοῦ τικτομένου Ἰησοῦ, Θεὸς μεθ ἡμῶν, Ἐμμανουὴλ Σαβαώθ. 

 

Κοντάκιον  Προεόρτιον  Ἦχος γ' 
Ἡ Παρθένος σήμερον, τὸν προαιώνιον Λόγον, ἐν Σπηλαίῳ ἔρχεται, ἀποτεκεῖν ἀπορρήτως, Χόρευε ἡ οἰκουμένη ἀκουτισθεῖσα, δόξασον μετὰ Ἀγγέλων καὶ τῶν Ποιμένων, βουληθέντα ἐποφθῆναι, Παιδίον νέον, τὸν πρὸ αἰώνων Θεόν. 

Ὁ Οἶκος
Ἱεραὶ Προφητῶν ῥήσεις, τὸ πέρας δέχονται Παρθένος ἰδού, τικτει Θεὸν ἐν σαρκί, Βηθλεὲμ ἐν πόλει ἔνδον τοῦ Σπηλαίου, ἡ κτίσις πᾶσα καταπλουτίσθητι, ἀγάλλου καὶ χόρευε, μετὰ δούλων συναναστρέφεσθαι, πάντων ὁ Δεσπότης παραγέγονε, τῆς δεσποτείας τοῦ ἀλλοτρίου ἀπολυτρούμενος ἡμᾶς, καθυπαχθέντας τὴ φθορά, καὶ ὁρᾶται ὡς βρέφος σπαργανούμενον ἐν φάτνῃ, Παιδίον νέον, ὁ πρὸ αἰώνων Θεός. 

 

Κάθισμα τοῦ Ἁγίου  Ἦχος πλ. δ'
Τὴν Σοφίαν καὶ Λόγον 
Ἐξ Ἑῴας ἐκλάμψας ὥσπερ ἀστήρ, καὶ ἀκτίσι τῶν λόγων λαμπαδουχῶν, τὸν κόσμον ἐφώτισας, καὶ τὸ σκότος ἐμείωσας, καὶ ὡς ὁ Παῦλος τὸν δρόμοω, γενναίως διήνυσας, ὑπομεῖνας κινδύνους, ἐν Ἐθνεσί τε καὶ πόλεσιν, ὅθεν καὶ ὡς σῖτος, τῶν θηρῶν τοὶς ὁδοῦσιν, ἠλέσθης γενόμενος, προσφορὰ τῶ Κυρίω σου, Θεοφόρε Ἰγνάτιε, πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... τοῦ αὐτοῦ
Ἦχος γ'  Τὴν ὡραιότητα 
Χειροθετούμενος, ὑπὸ Χριστοῦ τοῦ Θεοῦ, ἐγκατελάμπρυνας, τὴν ἱεράν σου στολήν, καὶ μαρτυρίου ἀληθῶς, ἐπέτυχες Θεοφόρε, θήρας γὰρ ἠρέθισας, ἐκ τοῦ κόσμου χωρίσαι σε, Παῦλον ἐκμιμούμενος, τὸν θεσπέσιον ἔνδοξε, διὸ καὶ ἐν τῇ Ῥώμη ἐπλήρωσας, Πάτερ ἀξίως τὸ Μαρτύριον. 

Καὶ νύν... Προεόρτιον, ὅμοιον
Χαρὰς πεπλήρωνται, πάντα τὰ πέρατα, ἡ Θεοτόκος γάρ, γεννᾶν ἐπείγεται, τὸν Βασιλέα τοῦ παντός, ὧ θαύματος ἀνερμηνεύτου! ἄρχεται ὁ ἄναρχος, καὶ σαρκοῦται ὁ Ἄσαρκος, Σπήλαιον εἰσδέχεται, τὸν συνέχοντα ἅπαντα, Ἡ Βηθλεὲμ ἀγάλλου καὶ χόρευε, ἡ κτίσις ἡμέραν προεόρτιον. 

 

Προεόρτιος
 

Ὠδὴ δ'  Ὁ Εἱρμὸς 
«Ἐν Πνεύματι προβλέπων, Προφήτα Ἀββακούμ, τὴν τοῦ Λόγου σάρκωσιν, ἐκήρυττες βοῶν, Ἐν τῷ ἐγγίζειν τὰ ἔτη ἐπιγνωσθήση, ἐν τῷ παρεῖναι τὸν καιρὸν ἀναδειχθήση, Δόξα τὴ δυνάμει σου Κύριε». 

 

Τὰ ὄρη οἱ βουνοί τε, καὶ ξύλα τοῦ δρυμοῦ, ποταμοὶ καὶ θάλασσαι, καὶ ἅπασα πνοή, ἐν εὐφροσύνῃ σκιρτήσατε, νὺν ἐγγίζει, ἡ σωτηρία Ἰησοῦς ἐκ τῆς Παρθένου, πόλει Βηθλεὲμ ἀποτίκτεσθαι. 

 

Ἀνάλαβε Προφήτα, ψαλτήριον Δαυϊδ, καὶ μελώδει Πνεύματι, Ἁγίω ἐμφανῶς, ἐκ τῆς Παρθένου γεγέννηται ἀσυγχύτως, ὁ πρὸ ἑωσφόρου, ἐκ γαστρὸς Πατρὸς ἐκλάμψας, Κύριος τῆς δόξης Χριστὸς ὁ Θεός. 

 

Πῶς δέξεταί σε Λόγε, τικτόμενον σαρκί, Σπήλαιον σμικρότατον, καὶ λίαν εὐτελές; πῶς εἰληθήση σπαργάνοις ὁ περιβάλλων, πόλον νεφέλαις; πῶς ἐν φάτνῃ τῶν ἀλόγων, ἐπανακλιθήση ὡς νήπιον. 

 

Τοῦ Ἁγίου
 
Ὁ αὐτὸς
Ἐφαίδρυνας τὴ αἴγλη, τῶν ἄθλων σου τὴν γήν, Ἱερὲ Ἰγνάτιε, δεσμώτης ἀπαχθείς, διαδραμῶν γὰρ ὡς ἥλιος ταὶς ἀκτίσι, τοῦ μαρτυρίου τὴν Ἑσπέραν ἐξ Ἑῴας, πᾶσαν δαδουχῶν κατεφώτισας. 

 

Ὡς Παῦλος δεδεμένος, θηρίοις λογικοίς, ἐπὶ Ῥώμην ἔτρεχες, Ἰγνάτιε σοφέ, ἀλλ' οὐκ ἐπαύσω καὶ δέσμιος ὧν στηρίζων, τὰς Ἐκκλησίας ἐπιστέλλων κατὰ πόλιν, πᾶσι τοὶς Χριστοῦ Ἱεράρχαις θαρρεῖν. 

 

Θηρίων μοὶ γενέσθω, τὰ στόματα σφαγή, καὶ γαστέρες μνήματα, ἐβόας Ἀθλητά, μηδεῖς ὀχλείτω, μηδεῖς μου θρύψει τὸν τόνον, ἔγω γὰρ σπεύδω ἀλεσθῆναι ὥσπερ σῖτος, καὶ ἄρτος εὑρεθῆναι Θεοῦ καθαρός. 

 

Χριστοῦ σπεύδω γενέσθαι, Χριστοῦ μόνου ἐρῶ, ὅλος γὰρ Χριστοῦ εἰμι, ἐβόας Ἀθλητά, αὐτὸν διώκω, αὐτὸν ἐπείγομαι φθᾶσαι, καὶ διὰ τοῦτο πὺρ καὶ ξίφος καὶ θηρία, πάντα καρτερῶ, ἵνα τύχω αὐτοῦ. 

 

Διήνυσας τὸ σκάμμα, ζεούση τὴ ψυχὴ Μάρτυς καρτερόψυχε, τῶ ἔρωτι τρωθείς, τοῦ ἐραστοῦ σου, Χριστὸς γὰρ ἣν σοὶ ὁ ἔρως, ὃν ἀναπνέων καὶ διώκων ἐκαρτέρεις, πάντων τῶν δεινῶν τὰ ἐπίπονα. 

Δόξα... 
Τριάδα ἐν Μονάδι, δοξάσωμεν πιστοί, ἀσιγήτοις στόμασι, βοῶντες πρὸς αὐτήν, Ἡ ἐν Μονάδι Τριὰς Ἁγία προσκυνουμένη, καὶ ἐν Τριάδι ὑμνουμένη ἀσυγχύτως, δόξα σοὶ Τριὰς ὁμοούσιος. 

Καὶ νύν... Θεοτοκίον
Σπηλαίω ὑπογαίω, τεχθῆναι δι' ἡμᾶς, Θεὸς ὧν ἠξίωσας, πτωχεύσας Ἀγαθέ, τὴν ἡμετέραν πτωχείαν δι' εὐσπλαγχνίαν, καὶ ἐκ Παρθένου προελθῶν σεσαρκωμένος, μεῖνας εἰς Υἱὸς ἐκ Πατρὸς καὶ Μητρός. 

 

Προεόρτιος
 

Ὠδὴ ε'  Ὁ Εἱρμὸς 
«Τὴν σὴν εἰρήνην δὸς ἡμῖν, Υἱὲ τοῦ Θεοῦ, ἄλλον γὰρ ἐκτός σου, Θεὸν οὐ γινώσκομεν, τὸ ὄνομά σου ὀνομάζομεν, ὅτι Θεὸς ζώντων, καὶ τῶν νεκρῶν ὑπάρχεις». 

 

Ῥανάτωσαν γηθόμενοι, νεφέλαι γλυκασμόν, ἤδη γὰρ ἐγγίζει ὁ Κύριος, ἀποτεχθῆναι ὥσπερ νήπιον, ἐκ τῆς Ἁγνῆς Παρθένου, ἐν εὐτελεῖ Σπηλαίω. 

 

Οἱ θεῖοι νὺν σκιρτήσατε, Προφῆται τοῦ Θεοῦ, ἥκει γὰρ Χριστὸς ἡ ἀλήθεια, ἀποκληρῶσαι τὰ κηρύγματα, ὑμῶν τῆς θείας γλώσσης, τικτόμενος ὡς βρέφος. 

 

Ἐδὲμ πάλαι κλεισθείσά μοί, ἀνοίχθητι λοιπόν, βλέπουσα Χριστόν, σαρκὶ νηπιάσαντα, καὶ ἐν τῇ πόλει ὡς εὐδόκησε, τῆς Βηθλεὲμ ἐκ Κόρης, τικτόμενον Παρθένου. 

 

Τοῦ Ἁγίου
 
Ὁ αὐτὸς
Τοιοῦτος ἡμῖν ἔπρεπε, σοφὸς Ἀρχιερεύς, ὅσιος, πιστός, ἀμίαντος, ἄκακος, βοῶν ὁ Παῦλος προϋπέγραψε, την Ἱερὰν εἰκόνα, τῶν Ἱερῶν σου τρόπων. 

 

Κανόνα ἀπαράτρωτον, καὶ τύπον εὐσεβῆ, ἔχοντες τὴν σὴν τοῦ βίου ἀκρόπολιν, πρὸς ταύτην Πάτερ ἀναγόμεθα, οἱ τῆς ἀρχαίας δόξης, τυχεῖν ἐπιποθοῦντες. 

 

Τὰ Παύλου κατορθώματα, ζηλώσας εὐσεβῶς, ὅλους τοὺς αὐτοῦ, κινδύνους ὑπέμεινας, Ἱερομάρτυς ἀξιάγαστε, τὸ τῆς Ἑῴας φέγγος καὶ τῆς Ἑσπέρας ἄστρον. 

 

Δεσμώτης ἀπαγόμενος, παθεῖν Ἀρχιερεῦ, δέσμιος Χριστοῦ, Ἰγνάτιε ἔγραφες, ταὶς Ἐκκλησίαις καὶ ταὶς πόλεσιν, ἐπιστηρίζων πάντας, ἐν τῇ ὁμολογία. 

 

Ὡς στῦλος καὶ ἑδραίωμα, καὶ πρόβολος ἡμῶν, Μάρτυς καὶ Ποιμήν, ἀσάλευτον φύλαττε, τῆς Ἐκκλησίας τὴν ὁμόνοιαν, ἐν τῇ ὁμολογία , τῆς Χριστοῦ ἀληθείας. 

Δόξα... 
Τριάδος τὸ ὁμότιμον, ὑμνῶ καὶ προσκυνῶ, μίαν προσφυῶς, δοξάζων θεότητα, τρισὶ Προσώποις ἀδιαίρετον, καὶ ἐν μιὰ οὐσίᾳ, ἀεὶ γνωριζομένην. 

Καὶ νύν... Θεοτοκίον
Θεὸς ἀνθρώποις ὅμοιος, γενόμενος ἐκ σοῦ, βρέφος δι' ἡμᾶς, γεννᾶται Θεόνυμφε, καὶ μένει ὅλως ἀναλλοίωτος, καὶ ἐν σαρκὶ ὁρᾶται, Θεὸς ἐνανθρωπήσας. 

 

Ὠδὴ ς'  Ὁ Εἱρμὸς 
«Τὸν Προφήτην Ἰωνάν, ἐκμιμούμενος βοῶ, Τὴν ζωήν μου ἀγαθέ, ἐλευθέρωσον φθοράς, καὶ σώσόν με, Σωτὴρ τοῦ Κόσμου, κράζοντα, Δόξα σοί». 

 

Οὐρανὸς ἐπὶ τῆς γῆς, τὸν οὐράνιον δηλοῖ, Βασιλέα δι' ἡμᾶς, δι' ἀστέρος φαεινοῦ, τικτόμενον, τοὶς Ἀστρολόγοις, νὺν ἐν τῇ πόλει Δαυίδ. 

 

Ῥητορεύει καὶ βοᾷ, ὁ Προφήτης ἐμφανῶς, Οἶκος σὺ τοῦ Ἐφραθά, Βηθλεὲμ ἐν ἢ Θεός, ὀφθήσεται, ἐκ τῆς Παρθένου, σκίρτα καὶ χόρευε. 

 

Ἐν Σπηλαίῳ Βηθλεέμ, Κόρη τίκτει ἐμφανῶς, τὸν Θεὸν τὸν τοῦ παντός, Ποιητὴν καὶ ὡς βροτόν, εἰλήσασα, σπαργάνοις φάτνη, ἐπανακλίνει αὐτόν. 

 

Τοῦ Ἁγίου
 
Ὁ αὐτὸς
Ὡς τὸν ὄντως ἐραστήν, ἀγαπήσας ἀκλινῶς, καὶ τὸ πὺρ τὸ πρὸς αὐτόν, ἀναφλέξας νοερῶς, Ἰγνάτιε, τὸ ὕδωρ ἔσχες, ἐν σοὶ τὸ ζῶν καὶ λαλοῦν. 

 

Εἰ καὶ ἔπιες Χριστοῦ, τὸ ποτήριον καινόν, ἀλλ' ἐνέμεινας διψῶν, τὸ θανεῖν ὑπὲρ τὸ ζήν, καὶ ἔκραζες, Οὐδὲν μοὶ ταῦτα, πρὸς τὸ τυχεῖν μὲ τοῦ ζήν. 

 

Τὸ μαρτύριον τῆς σῆς, συνειδήσεως πληρῶν, οὐκ ἐνάρκησας ὁρῶν, τῶν θηρίων τὰς ὁρμᾷς, οὐκ ἔπτηξας, ὡς σῖτος μέλλων, μύλαις ἀλήθεσθαι. 

 

Ὑπερζέων Ἀθλητά, τὴ ἀγάπη τοῦ Χριστοῦ, πρὸς τὸ πὺρ τῶν πειρασμῶν, ὡς εἰς δρόσον πρωϊνήν, ἀνέτρεχες, ἐκεῖνο φθᾶσαι, τὸ ὄντως, Ὃν ἐραστόν. 

 

Τοὺς μακρούς σου πειρασμούς, καὶ τὰ ἄλυτα δεσμά, τοὺς ἐν Ῥώμῃ σπαραγμούς, καὶ τὸ πὺρ τῶν διωκτῶν, οὐδὲν ἡγοῦ, Ἱερομάρτυς, διὰ τὸν σὸν ἐραστήν. 

Δόξα... 
Ὑπερούσιε Τριάς, ὑπεράγαθε Μονάς, ὁ Πατὴρ καὶ ὁ Υἱός, καὶ τὸ Πνεῦμα τὸ εὐθές, ἐλέησον, τοὺς προσκυνοῦντας, τὸ θεῖον κράτος σου. 

Καὶ νύν... Θεοτοκίον
Εὐτρεπίζου Βηθλεέμ, ἑτοιμάζου Ἐφραθά, ὁ Ἀμήτωρ ἐκ Πατρός, καὶ Ἀπάτωρ ἐκ Μητρός, βαστάζεται, κυοφορεῖται, τίκτεται σώζων ἡμᾶς. 

 

Κοντάκιον τοῦ Ἁγίου
Ἦχος γ'  Ἡ Παρθένος σήμερον 
Τῶν λαμπρῶν ἀγώνων σου, ἡ φωτοφόρος ἡμέρα, προκηρύττει ἅπασι, τὸν ἐκ Παρθένου τεχθέντα, τούτου γὰρ διψῶν ἐκ πόθου κατατρυφῆσαι, ἔσπευσας ὑπὸ θηρίων ἀναλωθῆναι, διὰ τοῦτο Θεοφόρος, προσηγορεύθης Ἰγνάτιε ἔνδοξε. 

Ὁ Οἶκος
Ἀβραὰμ μὲν ποτε τὸν υἱὸν ἐθυσίαζε, τὴν σφαγὴν προτυπῶν τοῦ τὰ πάντα κατέχοντος, καὶ νὺν ἐν Σπηλαίῳ σπεύδοντος τεχθῆναι, σὺ δὲ θεόφρον, ὅλον προσήγαγες σαυτόν ὥσπερ σφάγιον, καὶ τῶν θηρίων βρώμα γενόμενος, σῖτος καθαρὸς ὤφθης τῶ Κτίστη σου, ἐν ἀποθήκαις ἐπουρανίαις διαιωνίζων ἀληθῶς, καὶ τοῦ σοῦ ἔρωτος τρυφῶν, δι' ὃν πάντα τὸν κόσμον καταλείψας παμμάκαρ, Θεοφόρος προσηγορεύθης, Ἰγνάτιε ἔνδοξε. 

 

Σ υ ν α ξ ά ρ ι ο ν
Τὴ Κ' τοῦ αὐτοῦ μηνός, Μνήμη τοῦ Ἁγίου Ἱερομάρτυρος Ἰγνατίου τοῦ Θεοφόρου. 

Στίχοι
        Λέουσιν, Ἰγνάτιε, δεῖπνον προυτέθης, 

        Κοινωνὲ δείπνου μυστικοῦ, θάρσους λέον. 

        Εἰκάδι Ἰγνάτιος θάνε γαμφηλῆσι λεόντων. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Φιλογονίου, γενομένου ἀπὸ Δικολόγου Ἐπισκόπου Ἀντιοχείας. 

Στίχοι
        Φιλογόνιος ἐντολεὺς λείπει βίον, 

        Δραμῶν ἀρίστην ἐντολῶν Θεοῦ τρίβον. 

 

Ὁ ἅγιος νεομάρτυς Ἰωάννης ὁ καταγόμενος ἐκ τῆς νήσου θάσου καὶ ἐν Κωνσταντινοπόλει μαρτυρήσας κατὰ τὸ 1652, ξίφει τελειοῦται. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

 

Προεόρτιος
 

Ὠδὴ ζ'  Ὁ Εἱρμὸς 
«Τῶν ἐν καμίνῳ Παίδων σου Σωτήρ, οὐχ ἥψατο, οὐδὲ παρηνώχλησε τὸ πύρ, τότε οἰτρείς, ὡς ἐξ ἑνὸς στόματος, ὕμνουν καὶ εὐλόγουν λέγοντες, Εὐλογητὸς ὁ Θεός, ὁ τῶν Πατέρων ἡμῶν». 

 

Τὴν τοῦ Χριστοῦ ἐν σώματι δηλῶν, ἀνάδειξιν, ὁ Ἱερεμίας ἐκβοᾷ, Ἐπὶ τῆς γῆς σωματωθεῖς ὁ Θεὸς ὤφθη, ἐπιστήμης εὑρέ τε πᾶσαν ὁδόν, γεννηθεὶς ἐν Βηθλεὲμ ἐκ Μητρός. 

 

Ἰδοὺ ἐκ ῥίζης ῥάβδος, ἐβλάστησεν, ἄνθος ἀναθάλλουσα Χριστόν, καὶ ἐπ' αὐτῷ νὺν τικτομένω ἐν Σπηλαίῳ , Πνεῦμα ἀναπαύσεται, συνέσεως καὶ βουλῆς, καὶ θείας γνώσεως. 

 

Ἀκουτισθῶμεν λόγων ἱερῶν, ὁ Κύριος τίκτεται Παιδίον δι' ἡμᾶς, οὗ ἡ ἀρχὴ ἐπὶ τοῦ ὤμου ἐγενήθη, καὶ καλεῖται Ἄγγελος, βουλῆς μεγάλης Πατρός, ἄρχων εἰρήνης Χριστός. 

 

Τοῦ Ἁγίου
 
Ὁ αὐτὸς
Οὐκ ἔσχες πὺρ φιλόϋλον ἐν σοί, Ἰγνάτιε, ὕδωρ δὲ ζῶν μᾶλλον καὶ λαλοῦν, ὕδωρ καλοῦν, Δεῦρο ταχὺ πρὸς τὸν Πατέρα, ὕδωρ τὸ ἀλλόμενον, τὸ ἐκ ζωῆς εἰς ζωὴν μετοχετεῦον ἡμᾶς. 

 

Οἱ τῶν θηρῶν ὀδόντες μοὶ φησί, γενέσθωσαν, ξίφη καὶ ῥομφαῖαι καὶ σφαγαί, τάφος δὲ μοὶ τὰ τῶν λεόντων σπλάγχνα ἔστω, καὶ τὸ πὺρ νεμέσθω μου, πρὸ τῆς φθορᾶς, τῆς δορᾶς τὸ ἐγκατάλειμμα. 

 

Τὸ ζὴν ἐμοὶ οὐκ ἔστιν ἐραστόν, ἐν σώματι, πνεύματι γὰρ ζὴν ἐπιποθῶ, ἐμοὶ τὸ ζὴν Χριστὸς ὁ θεῖος ἔρως, πρὸς αὐτὸν ἐπείγομαι, αὐτὸν φησὶν ἀγαπῶ, αὐτοῦ τυχεῖν προσδοκῶ. 

 

Ἐμοὶ γλυκὺς ὁ θάνατος φησίν, ἠδέα μοί, πάντα τὰ τῶν πόνων ἀλγεινά, θῆρες τερπνοί, δρόσος τὸ πὺρ ἐστὶ μοὶ τοῦτο, οὐ τοῦ ζὴν ἀνθέξομαι, διὸ καὶ σπεύδω θανεῖν, ἵνα συζήσω Χριστῷ. 

Δόξα... 
Τριαδικὴν προσάξωμεν ὠδὴν δοξάζοντες, ἄναρχον Πατέρα καὶ Υἱόν, Πνεῦμα εὐθές, μοναδικὴν μίαν οὐσίαν, ἣν τρισσῶς ὑμνήσωμεν, Ἅγιος, Ἅγιος, Ἅγιος, κοάζοντες, ὁ τῶν Πατέρων Θεός. 

Καὶ νύν... Θεοτοκίον
Ὁ τοὶς Προφήταις πάλαι προρρηθείς, ἐγγίζει μοί, βρέφος ἐκ Παρθένου κυηθείς, Χαίρει Ἀδάμ, καὶ ἡ Προμήτωρ Εὔα, τῶν ὠδίνων λέλυται, καὶ συγχορεύει Δαυϊδ, ὁ τῆς Παρθένου πατήρ. 

 

Προεόρτιον
 

Ὠδὴ η'  Ὁ Εἱρμὸς 
«Ὂν φρίττουσιν Ἄγγελοι, καὶ πᾶσαι Στρατιαί, ὡς Κτίστην καὶ Κύριον, ὑμνεῖτε Ἱερεῖς, δοξάσατε Παῖδες, εὐλογεῖτε Λαοί, καὶ ὑπερυψοῦτε, εἰς πάντας τοὺς αἰῶνας». 

 

Ὁ Κύριος ἔρχεται, ἐν ξένῳ τοκετῶ, σαφῶς εἰς τὰ ἴδια, δεξώμεθα αὐτόν, ὅπως ξενωθέντας Παραδείσου τρυφῆς, πάλιν οἰκειώση, τικτόμενος Σπηλαίω. 

 

Ἰδοὺ ἡ ἀνάκλησις, ἡμῶν ἐπιδημεῖ, ἠχήσωμεν ἄσματα, χαρμόσυνα σπουδή, καὶ ἄσωμεν μέλη προεόρτια, τῶ ἐν σμικροτάτῳ, χωρουμένω Σπηλαίω. 

 

Ὡς ὤμοσε Κύριος, πεπλήρωκεν ἰδού, ἐκ σπέρματος δοὺς ἡμῖν, Δαυϊδ τὴν ἑαυτοῦ, Μητέρα Παρθένον, ἐξ ἦς βρέφος σαρκί, ἐτέχθη ἐν πόλει, Βηθλεὲμ ὑπὲρ λόγον. 

 

Τοῦ Ἁγίου
 
Ὁ αὐτὸς
Ὑμνείσθω Ἰγνάτιος, ὁ μέγας Ἱερεύς, διττῶς στεφανούμενος, ὡς Μάρτυς καὶ Ποιμήν, ἀθλήσας γὰρ οὗτος, δι ἀγάπην Θεοῦ, ἐρῶν τοῦ ἐράσθαι, παθεῖν οὗ παρητεῖτο. 

 

Διψῶν τὸ ποτήριον τοῦ πάθους τοῦ Χριστοῦ, δεσμώτης ἀνέτρεχες, Ἰγνάτιε σοφέ, καὶ φθάσας τὸ σκάμμα, οὐκ ἐπαύσω βοῶν, Διψῶ τοῦ διψάσθαι, Χριστῷ εἰς τοὺς αἰῶνας. 

 

Τοὶς δρόμοις τῆς Πίστεως, ὡς ἥλιος τὴν γήν, γενναίως διέδραμες, ἀπ' ἄκρων οὐρανοῦ, καὶ δύνας ἀδύτως, ἀπὸ γὴς εἰς Χριστόν, τὸ φῶς συναστράπτεις, αὐτῷ τῆς ἀφθαρσίας. 

 

Δεσμοὶς κατεχόμενος, διώδευσας τὴν γήν, μυρίσας τοὶς ἄθλοις σου, ἡμᾶς τοὺς ἐν αὐτῇ, καὶ νὺν μετὰ τέλος, ὥσπερ κρίνον ἀγροῦ, καὶ κρίνον πεδίου, ἡμᾶς εὐωδιάζεις. 

Δόξα... 
Μονὰς οὐσιότητι, ὑμνείσθω ἡ Τριάς, τριὰς ὑποστάσεσι, τιμάσθω ἡ Μονάς, ὡς μία τὴ φύσει, τοὶς προσώποις δὲ τρεῖς, οὐ διαιρουμένη, οὐ συναλειφομένη. 

Καὶ νύν... Θεοτοκίον
Τὸ ἄστρον ἀνέτειλε, Χριστὸς ἐν, Ἰακώβ, καὶ Μάγοι συντρέχουσιν, ἐν πόλει Βηθλεέμ, ὑμνῆσαι, τιμῆσαι, προσκυνῆσαι αὐτῷ, τεχθέντι ἐκ μήτρας, Ἁγνῆς τῆς Θεοτόκου. 

 

Προεόρτιος
 

Ὠδὴ θ'  Ὁ Εἱρμὸς 
«Τὴν ζωοδόχον Πηγὴν τὴν ἀέναον, τὴν φωτοφόρον Λυχνίαν τῆς χαριτος, τὸν Ναὸν τὸν ἅγιον, τὴν Σκηνὴν τὴν πάγχρυσον, τοῦ οὐρανοῦ καὶ τῆς γῆς τὴν πλατυτέραν, τὴν Θεοτόκον οἱ πιστοὶ μεγαλύνομεν». 

 

Σὺν Πατριάρχαις, Δικαίοις τε ἅπασι, καὶ τοὶς Ἁγίοις Προφήταις σκιρτήσωμεν, ἐκ Παρθένου Κύριος, Ἰησοῦς ἡ λύτρωσις, ὁ φωτισμὸς ἡ ζωὴ ἡ σωτηρία, νὺν ἐν τῇ Πόλει, Δαυὶδ ἀποτίκτεται. 

 

Ἤδη τῆς θείας τοῦ Λόγου σαρκώσεως, πάσιν ἠνοίχθη σαφῶς τὰ προπύλαια, οὐρανοὶ ἀγάλλεσθε, Ἄγγελοι σκιρτήσατε, καὶ εὐφραινέσθω ἡ γῆ σὺν τοὶς ἀνθρώποις, μετὰ Ποιμένων καὶ Μάγων ἐν πνεύματι. 

 

Φέρει Χριστὸν ὥσπερ μύρον ἀκένωτον, τὸ νοητὸν ἡ Παρθένος ἀλάβαστρον, καὶ τοῦτο προέρχεται, ἐν Σπηλαίῳ πνεύματι, ἀποκενῶσαι σαφῶς, ὅπως πληρώση, τῆς εὐωδίας αὐτοῦ τὰς ψυχὰς ἡμῶν. 

 

Τοῦ Ἁγίου
 
Ὁ αὐτὸς
Ὁ Θεοφόρος ἡμᾶς εἱστιάσατο, τοὺς Ἱεροὺς αὐτοῦ ἄθλους προθεὶς ἡμῖν, Δεῦτε φιλομάρτυρες, Ἱερῶς δρεψάμενοι, τὰ μυστικὰ τῶν τερπνῶν ἀσμάτων ἄνθη, τὰς κορυφάς ἑαυτῶν στεφανώσωμεν. 

 

Τὴν Ἱεράν σου στολὴν ἱερώτατε, ἱερωτέραν εἰργάσω τοὶς ἄθλοις σου, διὸ καὶ τὸν στέφανον, διττῶς κομισάμενος, μετὰ Μαρτύρων ὑμνεὶς καὶ τῶν Ποιμένων, Ἱερομάρτυς Χριστὸν τὸν Θεὸν ἡμῶν. 

 

Σῖτος Θεοῦ καθαρὸς εἰμι ἔλεγες, καὶ δι' ὀδόντων θηρίων ἀλήθομαι, ἵνα ἄρτος γένωμαι, Ἱεροτελούμενος τῶ ἐραστὴ καὶ Θεῷ κεκαθαρμένος, ὃν καὶ ποθῶν, οὐ πτοοῦμαι τὸν θάνατον. 

 

Ὡς ὑπερόπτης τῶν κάτω Ἰγνάτιε, καὶ ὑπηρέτης τῶν ἄνω μυήσεων, ὡς λατρείαν ἄμωμον, τελῶν καὶ τελούμενος, Ἱερουργεῖς σεαυτὸν τῶ μαρτυρίω, πρός τε θηρία καὶ πὺρ ἑτοιμαζόμενος. 

 

Σπλάγχνα θηρίων σοὶ τάφος γεγόνασιν, ἔχεις δὲ νὺν τὴν Σιὼν ἐν, διαίτημᾳ, καὶ ζὴς ἐν καινότητι, ζωηφόρου Πνεύματος, ἐν οὐρανοῖς τῶ Χριστῷ συμβασιλεύων, καὶ ἐν τρυφῶν τὴ αὐτοῦ ὡραιότητι. 

 

Τῶ ἀπροσίτω φωτὶ ἑλλαμπόμενος, καὶ ἐν ταῖς ἀνω μοναὶς αὐλιζόμενος, Ἱερὲ Ἰγνάτιε, τῶ Θεῷ καὶ Κτίστη σου, ὑπὲρ τῆς ποίμνης σου ταύτης ἐντυγχάνων, ἀδιαλείπτως μὴ παύση δεόμενος. 

Δόξα... 
Τὸ ὑπεράρχιον φῶς ἡ ζωὴ ἡμῶν, Πατὴρ Υἱὸς καὶ τὸ Πνεῦμα τὸ Ἅγιον, τρισὶν ὑποστάσεσι, καὶ μιά, θεότητι, ὑπερουσίως ἀεὶ θεολογείσθω, Τριὰς ἁπλὴ συμφυὴς καὶ Ὁμότιμος. 

Καὶ νύν... Θεοτοκίον
Χαῖρε Ἁγνὴ τοῦ Θεοῦ Πόλις ἔμψυχε, ἐν ἢ Θεοῦ χωρηθῆναι εὐδόκησε, μὴ λιπῶν τὰ ἄνω γάρ, πρὸς σὲ καταβέβηκεν, ὡς ὑετὸς ἐπὶ γῆς Θεογεννῆτορ, καὶ ἐν τῇ πόλει Βηθλεὲμ βρέφος τίκτεται. 

 

Ἐξαποστειλάριον προεόρτιον
Ἐπεσκέψατο ἡμᾶς 
Ἑτοιμάζου Βηθλεέμ, Σπήλαιον εὐτρεπίσθητι, ὑπόδεξαι καὶ ἡ Φάτνη, τὸν ἀπερίγραπτον Θεόν, σαρκὶ περιγραφόμενον, ἔρχεται γὰρ τεχθῆναι, καθῶσπερ εὐδόκησε. 

Τοῦ Ἁγίου
Τοὶς μαθηταῖς συνέλθωμεν 
Σῖτος ὑπάρχω ἔλεγες, τοῦ Θεοῦ καὶ Σωτῆρος, καὶ δεῖ μὲ νὺν ἀλήθεσθαι, δι' ὀδόντων θηρίων, Ἰγνάτιε Θεοφόρε, ὅπως ἄρτος ἡδύς τε, καὶ καθαρὸς ὀφθήσομαι, τὴ Ἁγία Τριάδι, ἢ παρεστώς, μνημονεύοις πάνσοφε τῶν τελούντων, τὴν φωτοφόρον μνήμην σου, Ἱεράρχα καὶ Μάρτυς. 

Ἕτερον Γυναῖκες ἀκουτίσθητε 
Ὡς τετρωμένος ἔρωτι, ἀγάπης τοῦ Κυρίου σου, Ὁ ἐμὸς ἔρως ἐβόας, Χριστὸς ἐσταύρωται θέλων, διὸ διψῶ τοῦ διψάσθαι, καὶ ζῶν ἐρῶ τοῦ ἐράσθαι, οὗ κοινωνὸς γενηθῆναι, ἐπιποθῶ καὶ τοῦ πάθους, καὶ τῆς αὐτοῦ βασιλείας. 

Προεόρτιον, ὅμοιον
Πιστοὶ τὰ προεόρτια, τῶν Γενεθλίων ἄσματα, νὺν προηχήσωμεν πίστει, ἔρχεται ἥκει γὰρ Χριστός, ἐν Βηθλεὲμ τοῦ τεχθῆναι, ὡς βροτὸς ἐκ Παρθένου, καὶ ὁραθῆναι νήπιος, σπαργάνοις ἐνειλημένος, ὁ πρὸ αἰώνων ὑπάρχων. 

 

Εἰς τοὺς Αἴνους, ἱστῶμεν Στίχους ς' καὶ ψάλλομεν Στιχηρὰ Προσόμοια, κατὰ ἀλφάβητον. 
 
Ποίημα Ῥωμανοῦ τοῦ Μελωδοῦ.
 
Ἦχος πλ. β'  Αὐτόμελον 
Αἱ Ἀγγελικαί, προπορεύεσθε Δυνάμεις, οἰεν Βηθλεέμ, ἑτοιμάσατε τὴν Φάτνην, ὁ λόγος γὰρ γεννᾶται, ἡ σοφία προέρχεται, δέχου ἀσπασμὸν ἡ Ἐκκλησία, εἰς τὴν χαράν τῆς Θεοτόκου, λαοὶ εἴπωμεν, Εὐλογημένος ὁ ἐλθών, Θεὸς ἡμῶν δόξα σοί. (Δίς) 

 

Ἀνίσχει ὁ Ἀστήρ, Ἰακὼβ ἐν τῷ Σπηλαίω Δεῦτε καὶ ἡμεῖς, προεόρτια τελοῦντες, συνδράμωμεν τοὶς Μάγοις, τοὶς Ποιμέσι συνέλθωμεν, ἴδωμεν Θεὸν ἐν τοῖς σπαργάνοις, ἴδωμεν Παρθένον γαλουχοῦσαν, φρικτὸν θέαμα! Ὁ Βασιλεὺς τοῦ, Ἰσραήλ, Χριστὸς παραγίνεται. 

 

Βουνοὶ γλυκασμόν, σταλαξάτωσαν Ἰδοὺ γάρ, ἥκει ὁ Θεός, ἐκ θαιμὰν Ἔθνη ἡττᾶσθε, Προφῆται Πατριάρχαι σκιρτήσατε, ἄνθρωποι χορεύσατε ἐνθέως, ὁ ἰσχυρὸς καὶ μέγας Ἄρχων, Χριστὸς τίκτεται, ὁ Βασιλεὺς τῶν οὐρανῶν, ἐν γῆ παραγίνεται. 

 

Γῆθεν ἀνυψῶν, τοὺς βροτοὺς ὁ Πλάστης ἥκει, τὴν βασιλικήν, καινουργῶν αὖθις εἰκόνα, συγχάρητε τῶν ἄνω, αἱ Δυνάμεις ὑμνήσατε, ἔχθρας τὸ μεσότοιχον ἐλύθη, ἦλθεν ὧ ἀπέκειτο, Θεὸς γάρ, βροτὸς γίνεται, ὁ Βασιλεὺς τοῦ lσραήλ, Χριστὸς παραγίνεται. 

 

Δεῦτε οἱ πιστοί, ὑπαντήσωμεν τῶ ἐκ Κτίστη, ἤκοντι εἰς γήν, Παρθένου ἀνατεῖλαι, ἁγνεία λαμπρυνθῶμεν, ἀρεταὶς ἀπαστράψωμεν, τρόμω καὶ χαρὰ ἑτοιμασθῶμεν, Χριστόν ἰδέσθαι βρεφωθέντα, νοὸς ὄμμασιν, ἡμᾶς Θεοῦντα τοὺς βροτούς, ἄκρα ἀγαθότητι. 

Δόξα... ὅμοιον
Ἐγγίζει ὁ Χριστός, Βηθλεὲμ προετοιμάζου, ἤδη τῶν Ἐθνῶν, τὸ σωτήριον αὐγάζει, Εὐτρέπισον τὴν φάτνην, τοὺς Ποιμένας συνάγαγε, κάλεσον τους Μάγους ἐκ Περσίδος, αἱ Στρατιαὶ τῶν Ἀσωμάτων, Νοῶν κράζουσιν, ὁ Βασιλεὺς τῶν οὐρανῶν, Χριστὸς παραγίνεται. 

Καὶ νύν... Ὅμοιον
Ζήλός τε καὶ πύρ, καταφάγεταί σε ἄφρον, πλάνε ἀληθῶς, καὶ τοῦ νόμου συκοφάντα, ἰδοὺ γὰρ ἡ Παρθένος, Ἡσαϊας ὡς ἔφησεν, ἔσχεν ἐν γαστρὶ καὶ ἐπὶ φάτνης, ἀνακλινεῖ τὸν Βασιλέα, διὸ ἅπαντες, οἱ ἐξ Ἰούδα τῆς φυλῆς, δυνάσται ἐκλείψουσιν. 

 

Εἰς τὸν Στίχον
 
Στιχηρὰ Ἰδιόμελα  Ἦχος δ' 

Βηθλεὲμ εὐτρεπίζου, ὕμνησον Πόλις Σιών, ἀγάλλου ἡ ἔρημος, προμνηστευθεῖσα τὴν χαράν, ἀστὴρ γὰρ προέρχεται, ἐν Βηθλεὲμ μηνύων, μέλλοντα τίκτεσθαι Χριστόν, καὶ Σπήλαιον δέχεται, τὸν ἀχώρητον παντί, καὶ Φάτνη ἑτοιμάζεται, ὑποδέξασθαι ζωὴν τὴν αἰώνιον, αὐτῷ πάντες ἄσωμεν καὶ βοήσωμεν, Σῶσον τὰς ψυχὰς ἡμῶν, Ἰησοῦ ὁ Θεός, ὁ σαρκωθεὶς δι' ἡμᾶς. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

 

Ἀνατολίου
Χριστὸς ὁ ἐρχόμενος, ἐμφανῶς Θεὸς ἡμῶν, ἤξει καὶ οὐ χρονιεῖ, ἐξ ἀπειρογάμου Νύμφης ὀφθήσεται, ἐν Σπηλαίῳ δὲ λοιπὸν προσαναπαύσεται, καὶ Φάτνη τῶν ἀλόγων, ὃν οὐκ ἐχώρει οὐρανός, ὑποδέχου, μέλλοντα σπαργανοῦσθαι ἐν σοί, τὸν τῶ λόγῳ λύσαντα, τῆς ἀλογίας ἡμᾶς, Ἀστὴρ μηνύει, Μάγοι προσκυνοῦσι, Ποιμένες ἀγραυλοῦσι, θαῦμα ὁρῶντες τὸ φρικτόν, καὶ Ἄγγελοι μέλπουσιν, ἐπὶ γῆς Θεώμενοι, τὴν ἀπολύτρωσιν τοῦ γένους ἡμῶν. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου.

 

Ἡσαία χόρευε, Λόγον Θεοῦ ὑπόδεξαι, προφήτευσον τὴ Κόρη Μαριάμ, Βᾶτον πυρὶ καίεσθαι, καὶ μὴ καταφλέγεσθαι, τὴ αἴγλη τῆς θεότητος, Βηθλεὲμ εὐτρεπίζου, ἄνοιγε πύλην ἡ Ἐδέμ, καὶ Μάγοι πορεύεσθε, ἰδεῖν τὴν σωτηρίαν, ἐν φάτνῃ σπαργανούμενον, ὃν Ἀστὴρ ἐμήνυσεν, ἐπάνω τοῦ Σπηλαίου, ζωοδότην Κύριον, τὸν σώζοντα τὸ γένος ἡμῶν. 

Δόξα... Τοῦ Ἁγίου  Ἦχος α'
Τοῦ Στουδίτου
Στήλη ἔμψυχος, καὶ ἔμπνους εἰκών, ἢ ἐτήσιός σου ἐπέστη ἑορτή, Θεοφόρε Ἰγνάτιε, τὰς μυσταγωγίας σου, καὶ τὰς ἀριστείας σου κηρύττουσα, τὴν ὑπὲρ τῆς Πίστεως μέχρις αἵματος ἀντικατάστασιν, τὴν μακαρίαν ἐκείνην, καὶ ἀοίδιμον φωνήν, τήν, Ὅτι σίτός εἰμι Θεοῦ λέγουσαν, καὶ δι' ὀδόντων θηρίων ἀλήθομαι, διὸ μιμητής τοῦ Χριστοῦ σὺ γεγονῶς, πρέσβευε σωθῆναι τὰς ψυχὰς ἡμῶν. 

Καὶ νύν... Προεόρτιον
Ἦχος πλ. β'  Βύζαντος
Σπήλαιον εὐτρεπίζου, ἡ Ἀμνὰς γὰρ ἥκει, ἔμβρυον φέρουσα Χριστόν, Φάτνη δὲ ὑπεδέχου, τὸν τῶ λόγῳ λύσαντα, τῆς ἀλόγου πράξεως, ἡμᾶς τοὺς γηγενεῖς, Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν, τῶ Βασιλεῖ προσάξατε, ὅτι ὤφθη Κύριος ἐκ Παρθένου Μητρός, ὄνπερ καὶ κύψασα, δουλικῶς ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, Πῶς ἐνεσπάρης μοί, ἢ πῶς μοὶ ἐνεφύης, ὁ Λυτρωτής μου καὶ Θεός;

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΚΑ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ἁγίας Μάρτυρος Ἰουλιανής, τῆς ἐν Νικομηδεῖᾳ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια Προεόρτια. 
 
Ἦχος δ'  Ἔδωκας σημείωσιν 
Οὗτος ὁ Θεὸς ἡμῶν, οὗ λογισθήσεται ἕτερος, πρὸς αὐτὸν ἀνακέκραγε, Προφήτης ἐν πνεύματι, ὁδὸν γὰρ ἐξεῦρε, πᾶσαν ἐπιστήμης, μετὰ δὲ ταῦτα τοὶς βροτοίς, σάρκα φορέσας ὁμοιωθήσεται, Παρθένου γὰρ θεόπαιδος, ἀποτεχθῆναι ἐπείγεται, προσιτὸς μοὶ γενόμενος, ὁ τὴ φύσει ἀπρόσιτος. 

 

Θημωνία ἅλωνος, ἡ σὴ κοιλία Πανάμωμε, Θεοτόκε γνωρίζεται, στάχυν ἐγεώργητον, ὑπὲρ νοῦν καὶ λόγον, φέρουσα ἀφράστως, ὃν ἐν Σπηλαίῳ Βηθλεέμ, ἀποκυήσεις τήν κτίσιν ἅπασαν, ταὶς θείαις ἐπιγνώσεσι, μέλλοντα θρέψειν ἐν χάριτι, καὶ λιμοῦ τὸ ἀνθρώπινον, ψυχοφθόρου λυτρώσεσθαι. 

 

Δάμαλις ἡ ἄμωμος, τὸν σιτευτὸν Μόσχον φέρουσα, ἐν κοιλίᾳ προέρχεται, εἰς ἅγιον Σπήλαιον, παραδόξω λόγῳ, τοῦτον ἀποτέξαι, καὶ σπαργανῶσαι ὡς βροτόν, καὶ ἀνακλῖναι φάτνη ὡς νήπιον. Ἡ κτίσις προεόρταζε, χαρμονικῶς μεγαλύνουσα, τὸν τοιαῦτα παράδοξα, ἐπὶ γῆς ἐργαζόμενον. 

 

Στιχηρὰ τῆς Ἁγίας
 
Ἦχος δ' 
Ὡς γενναῖον ἐν Μάρτυσιν 
Ταὶς βαφαὶς ταὶς ἐξ αἵματος, σωτηρίου ἱμάτιον, σεαυτὴ πανεύφημε ἐπιχρώσασα, καὶ λαμπρυνθεῖσα τῶ πνεύματι, Κυρίω μεμνήστευσαι, ἀθανάτω Βασιλεῖ, συντηρούντί σε ἄμωμον, ἀδιάφθορον, εἰς αἰῶνα αἰῶνος ἐν θαλάμοις, οὐρανίοις ὡς Παρθένον, περικαλὴ καὶ ἀκήρατον. 

 

Αἰκισμοὶς ὁμιλήσασα, καὶ πυρὶ προσπελάσασα, καὶ σαρκὸς σπαράγματα καρτερήσασα, καὶ τῶν λεβήτων τὰ βράσματα, γενναίως ἐνέγκασα, οὐχ ἡττήθης λογισμῶ, οὐ ξοάνοις ἐπέθυσας, ἀλλὰ κλίνασα, τῶ Θεῷ τὸν αὐχένα τὴ τοῦ ξίφους, τιμωρία στεφηφόρος, πρὸς οὐρανοὺς ἀνελήλυθας. 

 

'ὥσπερ προῖκα πολύτιμον, τῶ Νυμφίω προσήγαγες, Ἀθληφόρε ἔνδοξε δῆμον ἅγιον, τοὶς θαυμασίοις πιστεύσαντα, οἷς πίστει ἐτέλεσας, ἀνωτέρα καὶ ποινῶν, καὶ τροχοῦ καταφλέγοντος, καὶ στρεβλώσεων, ἐν Χριστῷ δεικνυμένῃ τῶ τὴν νίκην, οὐρανόθεν σοὶ Παρθένε, θεουργικῶς χορηγήσαντι. 

Δόξα... Καὶ νύν... Ἦχος πλ. β' 

Σιὼν πανηγύριζε, Ἱερουσαλὴμ εὐφραίνου, Πόλις Χριστοῦ τοῦ Θεοῦ, ὑπόδεξαι τὸν Κτίστην, ἐν Σπηλαίῳ καὶ Φάτνη χωρούμενον, ἀνοίξατέ μοὶ πύλας, εἰσελθῶν ἐν αὐταῖς, ὄψομαι τὸν ὡς βρέφος σπαργανούμενον, καὶ τὴ δρακὶ συνέχοντα τὴν κτίσιν, ὃν ὑμνοῦσιν Ἄγγελοι, ἀκαταπαύστω φωνή, Ζωοδότην Κύριον, τὸν σώζοντα τὸ γένος ἡμῶν. 

 

Ἀπόστιχα Στιχηρὰ Προσόμοια
 
Ἦχος β'  Οἶκος τοῦ Ἐφραθὰ 
Πάντων τῶν Προφητῶν, αἱ προρρήσεις πληροῦνται, ὁ Χριστὸς γὰρ γεννᾶται, ἐν Βηθλεὲμ τὴ πόλει, ἐκ τῆς ἁγνῆς θεόπαιδος. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. 

 

Δόξα τῶν γηγενῶν, καὶ καύχημα καὶ κλέος, Βηθλεὲμ ἡ τιμία, μητρόπολις ἡ θεία, ὑπόδεξαι τὸν Κτίστην σου. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

 

Λόγος ὁ τοῦ Πατρός, δι' οὗ τὸ πᾶν ὑπέστη, ἀπαθῶς καὶ ἀρρεύστως, ὑπόστασις ὁρᾶται, μία ἐκ δύο φύσεων. 

Δόξα... Καὶ νύν... ὅμοιον
Ἡ πόλις Βηθλεέμ, εὐτρέπισον τῶ Κτίστη, τὸ Σπήλαιον, τὴν Φάτνην, τὰ σπάργανα, ἐν σοὶ γάρ, τεχθῆναι παραγίνεται. 

 

Ἀπολυτίκιον, Προεόρτιον
Ἦχος δ'  Κατεπλάγη Ἰωσὴφ 
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα. 

Δόξα... Τῆς Ἁγίας
Ἦχος δ'  Κατεπλάγη Ἰωσὴφ 
Ἡ ἀμνάς σου Ἰησοῦ, κράζει μεγάλη τῇ φωνῇ, Σὲ Νυμφίε μου ποθῶ, καὶ σὲ ζητοῦσα ἀθλῶ, καὶ συσταυροῦμαι, καὶ συνθάπτομαι τῶ βαπτισμῶ σου, καὶ πάσχω διὰ σέ, ὡς βασιλεύσω σὺν σοί, καὶ θνήσκω ὑπὲρ σοῦ, ἵνα καὶ ζήσω ἐν σοί, ἀλλ' ὡς θυσίαν ἄμωμον, προσδέχου τὴν μετὰ πόθου τυθείσάν σοί, Αὐτῆς πρεσβείαις, ὡς ἐλεήμων, σῶσον τὰς ψυχὰς ἡμῶν. 

Καὶ νύν...
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα. 

 

Εἰς τὰ Ἀπόδειπνα ψάλλομεν τὸ Διώδιον, οὗ ἡ Ἀκροστιχίς.
 
Τρίτη τε
 

Ὠδὴ η'  Ἦχος β'  Ὁ Εἱρμὸς 
«Τῶ δόγματι τῶ τυραννικῶ, οἱ ὅσιοι τρεῖς Παῖδες μὴ πεισθέντες, ἐν τῇ καμίνω βληθέντες, Θεὸν ὡμολόγουν ψάλλοντες, Εὐλογεῖτε τὰ ἔργα, Κυρίου τὸν Κύριον». 

 

Ῥαθυμίας ὕπνον ἀφ' ἡμῶν, βαλώμεθα, καὶ ψυχῶν ἐγρηγόρσει, τῶ τικτομένω ἐκ Κόρης ἁγνῆς, Χριστῷ ἀναμέλψωμεν, Εὐλογεῖτε τὰ ἔργα, Κυρίου τὸν Κύριον. 

 

Ἱκανούσθω πρᾶξις ἀγαθή, ἡμῶν τῶ τῆς ψυχῆς ταμείω, ὅπως φαιδρῶ τῶ προσώπω, Χριστῷ τικτομένω ψάλλωμεν, Εὐλογεῖτε τὰ ἔργα, Κυρίου τὸν Κύριον. 

 

Τὸ τάλαντον ἔργοις ἀγαθοίς, αὐξήσαντες, ὥσπερ δῶρα τῶ δόντι, ἀντὶ χρυσοῦ καὶ λιβάνου Χριστῷ, καὶ σμύρνης προσάξωμεν, ἐρχομένω τεχθῆναι, ἐκ Κόρης θεόπαιδος. 

 

Ὠδὴ θ'  Ὁ Εἱρμὸς 
«Ἡ τὸν ἀχώρητον Θεόν, ἐν γαστρὶ χωρήσασα, καὶ χαρὰν τῶ κόσμω κυήσασα, σὲ ὑμνοῦμεν, Παναγία Παρθένε». 

 

Τοὶς ἐπιγνώμοσι Χριστός, γρηγορεῖν ἐντέταλται, τὴν αὐτοῦ ἐλπίζουσιν ἔλευσιν, ἐκ Παρθένου, καὶ γὰρ ἥκει τεχθῆναι. 

 

Ἐν τῇ δευτέρα σου Χριστέ, ἐνδημία σύσκηνον, δεξιοῖς μὲ δεῖξον προβάτοις σου, σὴν τιμῶντα, ἐν σαρκὶ παρουσίαν. 

 

Ἐν τῇ προτέρα σου Χριστέ, παρουσία ἔσωσας, τὸν Ἀδάμ, ἀλλ' ἐν τῇ δευτέρα σου, τοὺς τιμῶντας, τὴν σὴν Γέννησιν σῶζε. 

 

ΕΙΣ ΤΟΝ ΟΡΘΡΟΝ

 

Ἡ συνήθης Στιχολογία. Μετὰ δὲ τὴν α' Στιχολογίαν, Κάθισμα. 
 
Ἦχος β'  Ὁ εὐσχήμων Ἰωσὴφ 
Ὁ ἀπρόσιτος Θεός, δι' εὐσπλαγχνίαν προσιτός, γενόμενός μοὶ θέλων, προέρχεται σαρκί, γεννηθῆναι ὡς ἄνθρωπος, ἐν πόλει Βηθλεέμ, ἐκ Παρθένου νεάνιδος, ὃν ὑποδέξασθαι προθύμως σπουδάσωμεν, ἀνακράζοντες φόβω, Κύριε δόξα σοί. 

 

Δόξα... Καὶ νύν... τὸ αὐτὸ
 

Μετὰ τὴν β' Στιχολογίαν
 

Κάθισμα
Ἦχος γ'  Τὴν ὡραιότητα 
Θαῦμα παράδοξον, ὁρᾶται σήμερον! ὁ γὰρ Σωτὴρ ἡμῶν, ἐν τῷ σπηλαίω σαρκί, ἐκ τῆς Παρθένου δι' ἡμᾶς, τεχθῆναι νὺν ἐπείγεται, Μάγοι μετὰ δώρων δέ, ὡς βασιλεῖ προσκυνήσουσι, Ποιμένες τε καὶ Ἄγγελοι, αὐτὸν δοξολογήσουσι, μεθ' ὧν καὶ ἡμεῖς βοῶμεν, Δόξα τῶ δι' ἡμᾶς ἐνανθρωπήσαντι. 

 

Δόξα... Καὶ νύν... τὸ αὐτὸ
 

Ὁ Κανὼν ὁ προεόρτιος, οὗ ἡ Ἀκροστιχίς, κατὰ ἀλφάβητον. Ἰωσήφ. 
 

Ὠδὴ α'  Ἦχος δ'  Ὁ Εἱρμὸς 
«Τριστάτας κραταιούς, ὁ τεχθεὶς ἐκ Παρθένου, ἀπαθείας ἐν βυθῷ, ψυχῆς τὸ τριμερές, καταπόντισον δέομαι, ὅπως σοὶ ὡς ἐν τυμπάνῳ, τὴ νεκρώσει τοῦ σώματος, ἐπινίκιον, ἄσω μελώδημα». 

 

Ἀγάλλου οὐρανέ, καὶ ἡ γῆ εὐφραινέσθω, ὁ Θεὸς γὰρ μεθ' ἡμῶν, γενόμενος σαρκί, ἐκ Παρθένου νεάνιδος, τίκτεται καὶ σπαργανοῦται, τὰς σειρὰς διαλύει δέ, τῶν ἐμῶν ἐγκλημάτων ὡς εὔσπλαγχνος. 

 

Βασίλισσα ἁγνή, Βασιλέα τῶν ὅλων, ἀποτίκτει ὑπὲρ νοῦν, τὸν ἄνω τοὶς πιστοίς, βασιλείαν ἀνοίγοντα, καὶ τὴν ἐν ἡμῖν ἀθλίως, βασιλεύουσαν πάντοτε, ἁμαρτίαν τελείως ἐξαίροντα. 

 

Γραφαὶ προφητικαί, περαιοῦνται, Ἰδοὺ γάρ, ὃν προήγγειλαν Χριστόν, ἐν πόλει Βηθλεέμ, φανεροῦται σαρκούμενος, τούτου νὺν προεορτᾶσαι, τα Γενέθλια σπεύσωμεν, διανοίας εὐθύτητι σήμερον. 

 

Κανὼν τῆς Ἁγίας, οὗ ἡ Ἀκροστιχίς.
 

Μέλπειν σὲ Μάρτυς προσθέτω Θεὸς χάριν. Ἰωσήφ.

 

Ὠδὴ α'   Ἦχος δ' 
«Θαλάσσης, Τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας, Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

 

Μαρτύρων, περιφανῶς λαμπρότησι, περιαστράπτουσα, περὶ Θεὸν χορεύεις Ἱερῶς, θεουμένη Πανεύφημε, καὶ φωτισμὸν πρεσβείαις σου, παρεχομένη τοὶς ὑμνούσί σε. 

 

Ἐτρώθης, τῶ γλυκυτάτω ἔρωτι, Χριστοῦ πανεύφημε, καὶ σαρκικὰς λιποῦσα ἡδονάς, καὶ μνηστήρα ἐπίκηρον, κατεγγυήθης ἄμωμος, Ἁγνὴ Παρθένος τῶ Νυμφίω σου. 

 

Λαμπρύνας, φωτοφανέσι κάλλεσι, τὴν σὴν διάνοιαν, ὁ Πλαστουργὸς τῶν ὅλων καὶ Θεός, οὐρανίων θαλάμων σε, παρθενικῶς χορεύουσαν, Μάρτυς θεόφρον κατηξίωσε. 

Θεοτοκίον
Παρθένος, τὸν Πλαστουργὸν τῆς φύσεως, τεκεῖν ἐπείγεται, ἐν τῷ Σπηλαίω σάρκα ἐξ αὐτῆς, καθ' ὑπόστασιν ἄρρητον, ὑπερφυῶς φορέσαντα, ὅπως Θεώση τὸ ἀνθρώπινον. 

 

Προεόρτιος
 

Ὠδὴ γ'  Ὁ Εἱρμὸς 
«Ὅτι στεῖρα ἔτεκεν, ἡ ἐξ Ἐθνῶν Ἐκκλησία, καὶ ἡ πολλὴ ἐν τέκνοις, ἠσθένησε συναγωγή, τῶ θαυμαστῶ Θεῷ ἡμῶν βοήσωμεν, Ἅγιος εἶ Κύριε». 

 

Δανιὴλ ἐξ ὅρους σε, παρθενικοῦ λίθον Λόγε, ἀποτμηθέντα βλέπει, ἐκλεπτύνοντα βωμούς, εἴδωλικους τῶ κράτει σου, διὰ τοῦτο φόβω σὲ δοξάζομεν. 

 

Ἐξ Ἑῴας Μάγοι σε, τῶ Βασιλεῖ τῶν ἁπάντων, ὄδηγηθέντες ἄστρω, δῶρα προσάγουσι Χριστέ, σμύρναν χρυσὸν καὶ λίβανον, ἐκπλαγέντες τὴν σὴν συγκατάβασιν. 

 

Ζωηφόρον ἄσταχυν, χώρα ἀνήροτος φέρει, ἀποτεκεῖν ἐν πόλει, τῆς Βηθλεὲμ ἡ Μαριαμ, πάντων ψυχὰς ἐκτρέφοντα, τῶν βοώντων, Ἅγιος εἶ Κύριε. 

 

Τῆς Ἁγίας
 
Εὐφραίνεται ἐπὶ σοὶ 
Ἐτέλεσας τὴν ψυχήν, ναὸν πανάγιον Θεοῦ Ἔνδοξε, θείοις ναοὶς πάντοτε, ὕμνοις καὶ εὐχαὶς παρεδρεύουσα. 

 

Μεγίστων ἐπιτυχεῖν, ἐφιεμένη δωρεῶν Πάνσεμνε, πόνους σαρκὸς ἔφερες, ὡς ἐν ἀλλοτρίῳ τῶ σώματι. 

 

Αἱμάτων σου σταλαγμοίς, τῆς ἀθεϊας τὴν πυρὰν ἔσβεσας, καὶ τῶν πιστῶν ἤρδευσας, Ἰουλιανὴ τὰ φρονήματα. 

Θεοτοκίον
Ῥυόμενος τοὺς βροτούς, ὁ συμπαθὴς ἐκ τῆς ἁγνῆς τίκτεται, ἐν Βηθλεὲμ σπάργανα, νήπιον καθάπερ δεχόμενος. 

Ὁ Εἱρμὸς
«Εὐφραίνεται ἐπὶ σοί, ἡ Ἐκκλησία σου Χριστὲ κράζουσα, Σύ  μου ἰσχὺς Κύριε, καὶ καταφυγὴ καὶ στερέωμα». 

 

Κάθισμα Προεόρτιον  Ἦχος γ'
Τὴν ὡραιότητα 
Χαρὰς ἐμπλήσθητε, πάντα τὰ πέρατα, ἡ Θεοτόκος γάρ, τεκεῖν ἐπείγεται, τὸν Βασιλέα τοῦ παντός, ὧ θαύματος ἀνεκφράστου! ἄρχεται ὁ Ἄναρχος, καὶ σαρκοῦται ὁ Ἄσαρκος Σπήλαιον εἰσδέχεται, τὸν συνέχοντα ἅπαντα, Ἡ Βηθλεὲμ ἀγάλλου, καὶ χόρευε ἡ κτίσις, ἡμέραν προεόρτιον. 

Δόξα... Τῆς Ἁγίας
Ἦχος δ'
Ὁ ὑψωθεὶς ἐν τῷ Σταυρῶ 
Πεποικιλμένη ἀρεταὶς θεοσδότοις, διηνθισμένη τῶ σεπτῶ μαρτυρίω, ὅλη καλὴ καὶ ἄμωμος ὠράθης σεμνή, ὅθεν σου ὁ Κύριος, νὺν ἠράσθη τοῦ κάλλους, καὶ πρὸς φωτεινότατον, σὲ νυμφῶνα εἰσῆξεν, ἐν ὧ χορεύεις, Ἰουλιανή, μὲ τὰ Μαρτύρων Χριστὸν μεγαλύνουσα. 

Καὶ νύν... Προεόρτιον
Ταχὺ προκατάλαβε 
Παρθένοι προεξάρξατε, τὴ τῆς Παρθένου χαρά, Μητέρες αἰνέσατε, τὴν προπομπὴν τῆς Μητρός, Χριστοῦ τοῦ Θεοῦ ἡμῶν, Μάγοι σὺν τοὶς Ἀγγέλοις, σὺν ἡμῖν οἱ Ποιμένες, ἔρχεται γὰρ ἐν πόλει, Βηθλεὲμ τοῦ γεννῆσαι, υἱὸν τὸν πρὸ αἰώνων Θεόν, σώζοντα κόσμον φθοράς. 

 

Προεόρτιος
 
Ὠδὴ δ'  Ὁ Εἱρμὸς 
«Ὁ καθήμενος ἐν δόξῃ, ἐπὶ θρόνου θεότητος, ἐν νεφέλῃ κούφη, ἦλθεν Ἰησοῦς ὁ ὑπέρθεος, τὴ ἀκηράτω παλάμη καὶ διέσωσε, τοὺς κραυγάζοντας, Δόξα Χριστὲ τὴ δυνάμει σου». 

 

Ἡ ἁγία μυροθήκη, τοῦ σεπτοῦ ἁγιάσματος, Βηθλεὲμ ἐν πόλει, τοῦτο ἐκκενῶσαι προέρχεται, ἁγιασμὸν ἡμῖν πᾶσι παρεχόμενον, τοὶς κραυγάζουσι, Δόξα Χριστὲ τὴ δυνάμει σου. 

 

Θεηγόρε Ἡσαϊα, τὰ σεπτά σου κηρύγματα, γεγονότα βλέπων, πράγματα ἀγάλλου καὶ χόρευε, ἡ γὰρ Παρθένος ἀσπόρως ἀπεκύησεν, ἐν Σπηλαίῳ σαρκί, Βηθλεὲμ τὸν ἀχώρητον. 

 

Ἰησοῦς σαρκὶ γεννᾶται, καὶ ἐν χρόνῳ ὁ Ἄχρονος, καθορᾶται βρέφος, λύων μου τὰ χρόνια πταίσματα, καὶ τὴ ἀφάτω πτωχεία πλουτίζει με, τὸν πτωχεύσαντα, φθοροποιαῖς παραβάσεσι. 

 

Τῆς Ἁγίας
 
Ἐπαρθέντα σὲ ἰδοῦσα 
Τεταμένην τὴν διάνοιαν κεκτημένη, πρὸς τὸν τῶν ὅλων Κύριον, σαρκὸς τεταμένης, καὶ μαστιζομένης δεινῶς, οὐδόλως ἐφρόντισας, Ἰουλιανὴ καλλιπάρθενε. 

 

Ὑπερίσχυσαν οἱ ἔρωτες τοῦ Δεσπότου, τοὺς τῆς σαρκὸς πανεύφημε, Μάρτυς ἀμαυρῶσαι, ὅθεν κατεφρόνησας, καὶ πλούτου καὶ μνήστορος, καὶ πολυτρόπων κολάσεων. 

 

Σὲ τὴν ἄσπιλον ἀμνάδα καθάπερ λύκοι, οἱ δυσμενεῖς σπαράττοντες, Μάρτυς ταὶς αἰκίαις, ἄμωμον ὁλόκληρον, Θεοῦ ἀπετέλεσαν, θεῖον ἱερεῖον καὶ σφάγιον. 

Θεοτοκίον
Παρθενίαν μετὰ τόκον ἐσφραγισμένην, ἡ Θεοτόκος βλέπουσα, θάμβει συσχεθεῖσα, Τέκνον ἀνεκραύγαζε, πῶς νὺν σπαργανώσω σε, ψάμμω σπαργανοῦντα τὴν θάλασσαν. 

 

Προεόρτιος
 

Ὠδὴ ε'  Ὁ Εἱρμὸς 
«Ἀσεβεῖς οὐκ ὄψονται, τὴν δόξαν σου Χριστέ, ἀλλ' ἡμεῖς σὲ μονογενές, Πατρικῆς ἀπαύγασμα, δόξης θεότητος, ἐκ νυκτὸς ὀρθρίζοντες, ἀνυμνούμέν σε φιλάνθρωπε». 

 

Κόρης ἀποτίκτεται, Θεὸς Ἐμμανουήλ, καὶ ἐν φάτνῃ ἀνακλιθείς, τὴν ἡμῶν ἀνάκλησιν, θέλων ἐργάζεται τούτου τὰ Γενέθλια, εὐσεβῶς προεορτάσωμεν. 

 

Λόγος ὢν προάναρχος, Πατρὸς καὶ συμφυής, ἐπὶ φάτνης ἀωακλιθείς, τῶν ἀλόγων ἔλυσας, τῆς ἀλογίας ἡμᾶς, τοὺς προεορτάζοντας, εὐσεβῶς τὰ σὰ Γενέθλια. 

 

Μακαρία πέφυκεν, ἡ ῥίζα Ἱεσσαί, ἐκβλαστήσασα τὴν ἁγνήν, ἄνθος θεῖον φέρουσαν, Χριστὸν τὸν Κύριον, οὗ προερτάσωμεν, τὰ Γενέθλια γηθόμενοι. 

 

Τῆς Ἁγίας
 
Σὺ Κύριέ μου φῶς 
Ῥοῦν μάρτυς δυσσεβούς, ἀθεϊας ἐξήρανας, τοὶς ῥεύμασι τῶν αἱμάτων, τῶν ἀδίκως χυθέντων, καὶ πὺρ ἀπάσης ἔσβεσας. 

 

Ὁλόκληρον σαυτήν, τῶ Θεῷ προσενήνοχας, ἐρύθημα παρθενίας, ταὶς βαφαὶς τῶν αἱμάτων, λαμπρότερον τελέσασα. 

 

Σῶ κάλλει τὴν ψυχήν, τετρωμένη παρέδραμεν, ὧ Δέσποτα ἡ Παρθένος, τὰ ὁρώμενα κάλλη, ἀθλήσει διαλάμπουσα. 

Θεοτοκίον
Θαῦμα καινοπρεπές! ἡ Παρθένος ἐπείγεται, ἡ Ἄχραντος ἐν Σπηλαίῳ, Βηθλεὲμ τοῦ κυῆσαι, Θεὸν ἐνανθρωπήσαντα. 

 

Προεόρτιος
 
Ὠδὴ ς'  Ὁ Εἱρμὸς 
«Ἤλθον εἰς τὰ βάθη τῆς θαλάσσης, καὶ κατεπόντισέ με, καταιγὶς πολλῶν ἁμαρτημάτων, ἀλλ' ὡς Θεός, ἐκ βυθοῦ ἀνάγαγε, τὴν ζωήν μου Πολυέλεε». 

 

Νέον ἐπὶ γῆς ἡμῖν Παιδίον, τεχθεὶς ὁ πρὸ αἰώνων, ἐκ Πατρὸς ἀρρήτως ἀναλάμψας, τῆς παλαιᾶς, πάντας ἠλευθέρωσε, παραβάοεως ὡς εὔσπλαγχνος. 

 

Ξένα καὶ παράδοξα ἠκούσθη, ἐν Βηθλεὲμ τὴ πόλει, γεννηθέντος σου ἄναρχε Λόγε Ποιμένες γάρ, μέτ' Ἀγγέλων ὕμνον σοί, ὡς Δεσπότη προσεκόμιζον. 

 

Ὁ ἀστὴρ τὸν τῆς δικαιοσύνης, καταμηνύει Μάγοις, ἀπορρήτως Ἥλιον τεχθέντα, οὗ τὰ σεπτά, νὺν προεορτάσωμεν, ἀγαλλόμενοι Γενέθλια. 

 

Τῆς Ἁγίας
 
Θύσω σοί, μετὰ φωνῆς 
Ἔρωτι, τετρωμένη τῶ θείω ἐκραύγαζες, Χριστὸν ἐπείγομαι φθᾶσαι, τὸν ὡραῖον κάλλει, ὅθεν βασάνους, ὑπομένω, ἀκλινεῖ γηθομένη φρονήματι. 

 

Τείνεσθαι, ἀνηλεῶς καὶ ῥάβδοις συντρίβεσθαι, τὴν τοῦ Κυρίου ἀμνάδα, πονηρὸς διώκτης προσέταττε, τεταμένην, πρὸς Χριστὸν τὴν διάνοιαν ἔχουσαν. 

 

Ὤρθρισας, πρὸς Χριστὸν τὸν ἀνέσπερον Ἥλιον, καὶ ταὶς αὐτοῦ φρυκτωρίαις, καὶ ψυχὴν θεόφρον, καὶ τὴν καρδίαν, κατηυγάσθης, καὶ πρὸς φῶς μετετέθης ἀϊδιον. 

Θεοτοκίον
Θάλασσαν, σπαργανώσας ὁμίχλη βουλήματι, κυοφορεῖται ὁ Κτίστης, ἐκ Παρθένου Κόρης καὶ σπάργανα, ὥσπερ βρέφος, καταδέχεται κόσμον λυτρούμενος. 

Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

 

Κοντάκιον Προεόρτιον
Ἦχος β'  Τὰ ἄνω ζητῶν 
Ἐν τῇ Βηθλεέμ, ὁρῶντες σπαργανούμενον, τὸν πᾶσαν τὴν γήν, κρατοῦντα τὴ χειρὶ αὐτοῦ, προεόρτια ἄσματα, τὴ Τεκούση τοῦτον προσενέγκωμεν, μητρικῶς γὰρ εὐφραίνεται, κρατοῦσα ἐν κόλποις τὸν Υἱὸν τοῦ Θεοῦ. 

Ὁ Οἶκος
Τὸν τοῦ Θεοῦ Υἱὸν ἡ Παρθένος ἐν ἀγκάλαις κρατοῦσα, καὶ μητρικοὶς ἀσπασμοὶς καταφιλοῦσα ἐφθέγγετο, Σπορὰν οὐκ ἔγνων ἐν τῇ συλλήψει, καὶ φθορὰν οὐχ ὑπέστην ἐν τῇ γεννήσει, ἀλλ' ἁγνὴ ὥσπερ πρώην εἰμὶ καὶ μετὰ γέννησιν, διό σου προσκυνῶ Τέκνον τὴν πολλὴν εὐσπλαγχνίαν, καὶ ἄφατον μεγαλουργίαν, ἣν ἔδειξας εἰς ἐμέ, ὅθεν καὶ ἀγάλλομαι, κρατοῦσα ἐν κόλποις τὸν Υἱὸν τοῦ Θεοῦ. 

 

Σ υ ν α ξ ά ρ ι ο ν
Τὴ ΚΑ' τοῦ αὐτοῦ μηνός, μνήμη τῆς Ἁγίας μάρτυρος Ἰουλιανής. 

Στίχοι
        Ἰουλιανὴς ἀγλάϊσμα τὸ ξίφος, 

        Ὡς προξενῆσαν ἀγλαὸν ταύτη στέφος. 

        Ἔκτανον εἰκάδι πρώτη Ἰουλιανὴν ἐρατεινήν. 

 

Τὴ αὐτὴ ἡμέρα, οἱ ἅγιοι πεντακόσιοι Μάρτυρες, οἱ ἐν Νικομηδεῖᾳ διὰ τῆς Ἁγίας Ἰουλιανὴς πιστεύσαντες, ξίφει τελειοῦνται. 

Στίχοι
        Πεντακοσίους εἶδεν ἐκτετμημένους, 

        Ἡ Νικομήδους Μάρτυρας νικηφόρους. 

 

Τὴ αὐτὴ ἡμέρα, Αἱ Ἅγιαι ἑκατὸν τριάκοντα γυναῖκες αἱ ἐν Νικομηδεῖᾳ, ξίφει τελειοῦνται. 

Στίχοι
        Σὺν πενταπλὴ προύτεινεν εἰκάδι ξίφει, 

        Τριπλὴ γυναικῶν μαρτύρων δεκὰς κάρας. 

 

Τὴ αὐτὴ ἡμέρα, Μνήμη τοῦ ἁγίου Μάρτυρος θεμιστοκλέους. 

Στίχοι
        Τὰς ἐκ σιδηρῶν ὀξέων ἤλων ξέσεις, 

        Ὥς τὶς σιδηροῦς καρτερεῖς θεμιστόκλεις. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Προεόρτιος
 

Ὠδὴ ζ'  Ὁ Εἱρμὸς 
«Νέοι τρεῖς ἓν Βαβυλώνι, πρόσταγμα τυραννικόν, εἰς φλήναφον θέμενοι, ἐν μέσῳ πυρὸς ἀνεβόων, Εὐλογητὸς εἶ Κύριε, ὁ Θεὸς τῶν Πατέρων ἡμῶν». 

 

Πῶς σὲ Σπήλαιον χωρήσει, ἐρχόμενον δι' ἡμᾶς, τεχθῆναι Ἀχώρητε; πῶς σὲ γαλουχήσει Παρθένος, τροφέα πάντων εὔσπλαγχνε, Ἰησοῦ χρηματίζοντα;

 

Ῥήμασιν ἀκολουθοῦντες, τοῦ Μάντεως Βαλαάμ, Μάγοι ἐπισπεύδουσι, Χριστὸν προσκυνῆσαι σὺν δώροις, ἐπεγνωκότες τοῦτον, πάσης πνοῆς βασιλεύοντα. 

 

Στειρεύουσα τῶν ἀνθρώπων, φύσις πάσης ἀρετῆς, ἀγάλλου καὶ χόρευε, ἥκει γὰρ Χριστὸς ἐκ Παρθένου, σαρκὶ τεχθῆναι, ὅπως δείξη καλοὶς εὐτεκνούσάν σε. 

 

Τῆς Ἁγίας
 
Ἐν τῇ καμίνω Ἀβραμιαῖοι 
Ἐν ἀφροσύνῃ, πυρακτωθέντι σὲ τῶ λέβητι, Μάρτυς, δικαστὴς προσρίπτει ἀνηλεῶς, δι' Ἀγγέλου δὲ ὁ Κύριος, ἀδιαλώβητόν σε διέσωσε, τοῦτον γεραίρουσαν. 

 

Οὐ δειλιῶσα, ἀνδρειοφρόνως μᾶλλον δὲ πάνσεμνε, Μάρτυς, τὴ πυρὰ προσέρχη ἀναψυχῆς, αἰσθομένη καὶ κραυγάζουσα, Εὐλογημένος εἶ, ἐντῶ ναῶ τῆς δόξης σου Κύριε. 

 

Σοῦ τῶ Νυμφίω, καθάπερ προῖκα προσήγαγες, δῆμον καὶ λαὸν πιστεύσαντα εἰς αὐτὸν καὶ τῆς πλάνης ἀμαυρότητα, ταὶς φωτοβόλοις σου, θαυματουργίαις ἀποκρουσάμενον. 

Θεοτοκίον
Χαῖρε χωρίον, τοῦ Ἀχωρήτου Μητροπάρθενε, τοῦτον, σαρκοφόρον μέλλεις γὰρ δι ἡμᾶς, ἐν Σπηλαίῳ τίκτειν Ἄχραντε, ἐπανορθούμενον, τῶν οἰκείων χειρῶν τὸ πλαστούργημα. 

 

Προεόρτιος
 
Ὠδὴ η'  Ὁ Εἱρμὸς 
«Λυτρωτὰ τοῦ παντὸς παντοδύναμε, τοὺς ἐν μέσῳ φλογὸς εὐσεβήσαντας, συγκαταβὰς ἑδρόσισας, καὶ ἐδίδαξας μέλπειν, Πάντα τὰ ἔργα, εὐλογεῖτε ὑμνεῖτε τὸν Κύριον». 

 

Τὸν πολλαὶς μὲ Χριστὲ παραβάσεσι, τῶν ληστῶν χρηματίσαντα σπήλαιον, δι' εὐσπλαγχνίαν ἄφατον, διασώζων τεχθῆναι, ἐν τῷ Σπηλαίω, ἐκ Παρθένου Ἁγνῆς κατηξίωσας. 

 

Ὑπογράφων τελείαν μοὶ ἄφεσιν, ἀπεγράφης τῶ Καίσαρος δόγματι, ὁ Ποιητὴς τῆς κτίσεως, σὺν τοὶς δούλοις, ὑμνῶ σου τῆς εὐσπλαγχνίας, τὸ ἀμέτρητον ἔλεος Δέσποτα. 

 

Φωτεινὸν τοῦ Δεσπότου Παλάτιον, πῶς ὑπῆλθες σμικρότατον Σπήλαιον, τὸν Βασιλέα Κύριον, δι ἡμᾶς σαρκωθέντα, ἀποκυῆσαι, Παναγία Παρθένε Θεόνυμφε;

 

Τῆς Ἁγίας
 
Χείρας ἐκπετάσας 
Ἄνω σου τὸ ὄμμα καὶ τὸν νοῦν, πρὸς τὸν δυνάμενον, ἔχουσα σώζειν Θεόν, λεβήτων βράσματα χάριτι, θείου Πνεύματος κατέσβεσας, ἀναβοῶσα τὴν ὠδήν, τῶν Παίδων Μάρτυς πιστῶς, Εὐλογεῖτε, πάντα τὰ ἔργα Κυρίου τὸν Κύριον. 

 

Ῥήμασι τυράννου δυσμενοῦς, ὑπηρετούμενοι, πυρὸς ἐπάξιοι, οἱ ματαιόφρονες ζώσάν σε, τὴ πυρὰ Μάρτυς ἐνέβαλον, ἀλλ' οὐκ ἐφλέχθης τῶ πυρί, τὴ τοῦ Νυμφίου στοργὴ θεοφόρε, δροσιζομένη καὶ τοῦτον γεραίρουσα. 

 

Ἵστασο πρὸ βήματος Χριστόν, ἀνακηρύττουσα, Θεὸν ἀθάνατον, καθυπομείναντα σταύρωσιν, καὶ τὴν πλάνην θανατώσαντα, καὶ τὴν ἀθάνατον ζωήν, πιστοὶς παρέχοντα, τοὶς βοῶσι, Πάντα τὰ ἔργα ὑμνεῖτε τὸν Κύριον. 

Θεοτοκίον
Νέφει τὴν ἐπίβασιν αὐτοῦ, τιθεὶς ὁ Κύριος διὰ νεφέλης ἡμῖν, Παρθένου τίκτεσθαι ἔρχεται, ὅπως λύση τῶν ψυχῶν ἡμῶν, τῆς ἁμαρτίας ζοφερά, νέφη βοώντων αὐτῷ, Εὐλογεῖτε, πάντα τὰ ἔργα Κυρίου τὸν Κύριον. 

Ὁ Εἱρμὸς
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες, Εὐλογεῖτε, πάντα τὰ ἔργα Κυρίου τὸν Κύριον». 

 

Προεόρτιος
 
Ὠδη θ'  Ὁ Εἱρμὸς 
«Εὔα μὲν τῶ τῆς παρακοῆς νοσήματι, τὴν κατάραν εἰσωκίσατο, σὺ δὲ παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

 

Χορεύσωμεν ἅπαντες πιστοί, σκιρτήσωμεν, καὶ συμφώνως ἀλαλάξωμεν, ἥκει ἡ πάντων σωτηρία, ἐγγίζει τοῦ τεχθῆναι ὁ Κύριος, καὶ σῶσαι τοὺς αὐτοῦ τὰ Γενέθλια, εὐσεβοφρόνως ἑορτάζοντας. 

 

Ψαλτήριον ἅγιε Δαυὶδ ἀνάλαβε, καὶ κιθάραν καὶ μελώδησον, Τοῦ Ἐφραθὰ οἶκος εὐφραίνου, Πατὴρ γὰρ ἐκ γαστρὸς ὃν ἐγέννησεν, ἐν σοὶ περιφανῶς ἀποτίκτεται, ἐκ τῆς Παρθένου σωματούμενος. 

Θεοτοκίον
Ὡς ὄμβρος, ὡς μέγας ὑετὸς ἐν τῇ μήτρα σου, ὁ Δεσπότης καταβέβηκε, καὶ αὐχμηρία ἀθεϊας, τὴν γὴν κεχερσωμένην κατήρδευσε, καὶ πλάνης τὰς θαλάσσας ἐξήρανε, Θεογεννῆτορ Μητροπάρθενε. 

 

Τῆς Ἁγίας
 
Λίθος ἀχειρότμητος 
Ἰουλιανὴς ἀθληφόρου, τοὺς ὑπὲρ πίστεως ἀγῶνας, Ἄγγελοι ἐθαύμασαν ὅπως, ἐν γυναικείᾳ φύσει κατήσχυνε, τὸν τὴν αὐτῆς προμήτορα, ἐν Παραδείσῳ θανατώσαντα. 

 

Ὡς περικαλὴς ἀθληφόρος, καὶ περιδέξιος Παρθένος, στέφος ἀνεπλέξω νομίμως, δικαιοσύνης καταπατήσασα, μετὰ σαρκὸς τὸν ἄσαρκον, καὶ νικηφόρος χρηματίσασα. 

 

Σὲ τὴν νοητὴν Χελιδόνα, καὶ ἀδιάφθορον Τρυγόνα, καὶ Περιστερὰν μαρτυρίω, κεχρυσωμένας ἔχουσαν πτέρυγας, καὶ πρὸς τὸν Θεὸν Πετάσασαν, καταπαυσασαν γεραίρομεν. 

 

Ἤνθησας κοιλάσιν ὡς κρίνον, ταὶς τῶν Μαρτύρων ἀθλοφόρε, Ἰουλιανή, καὶ ὡς ῥόδον, τὴν παρθενίαν εὔοσμον φέρουσα, τῶ νοητῶ Νυμφίω σου, θεῖον ὀσφράδιον γεγένησαι. 

Θεοτοκίον
Φέρουσα τὸν φέροντα πάντα, πρὸς Βηθλεὲμ ἔρχη Παρθένε, τοῦτον καὶ κυῆσαι ἐν φάτνῃ, προσανακλῖναι καθάπερ νήπιον, τὴν τῶν βροτῶν ἀνάκλησιν, διαφερόντως ἐργαζόμενον. 

Ὁ Εἱρμὸς
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας, τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλύνομεν». 

 

Ἐξαποστειλάριον τῆς Ἁγίας
Τὸν νυμφώνά σου βλέπω 
Τὸν νυμφώνά σου Λόγε, ἡ Μάρτυς ἐπιποθοῦσα, βασάνων ἅπασαν πείραν, στερρῶς ὑπέστη ῥοπή σου, Ἧς πρεσβείαις ὡς Θεός, δέομαί σου, τὴν ψυχήν μου οἰκτείρησον. 

Προεόρτιον ὅμοιον
Βηθλεὲμ γῆ Ἰούδα, εὐτρέπισον τὰς εἰσόδους, ἐν σοὶ γὰρ ἡ Παρθένος, καὶ Θεοτόκος ἥκει νύν, ἐν Σπηλαίῳ τοῦ τεκεῖν, ὡς βροτόν, τὸν Θεόν μου καὶ Κύριον. 

 

Εἰς τους Αἴνους, ἱστῶμεν Στίχους δ' καὶ ψάλλομεν Στιχηρὰ Προσόμοια. 
 
Ἦχος πλ. β'  Αἱ Ἀγγελικαὶ 
Ἠδημιουργός, νὺν προέρχεται Σοφία, αἱ προφητικαί, διανίσχουσι νεφέλαι, ἡ χάρις αἰθριάζει, ἡ ἀλήθεια ἔλαμψε, παύεται αἰνίγματα σκιώδη, ἡ τῆς Ἐδὲμ ἠνοίγη πύλη, Ἀδὰμ χόρευε, ὁ πλαστουργὸς Θεὸς ἡμῶν, ἑκὼν πεπλαστούργηται. 

 

Θεσπίσματα πληρῶν, Προφητῶν καὶ τὰς ὁράσεις, τίκτεται σαρκί, καὶ παχύνεται ὁ Λόγος, καὶ φάτνη τῶν ἀλόγων, γεννηθεὶς ἀνακλίνεται, Τοῦτο συγκατάβασις ἡ ἄκρα! τοῦτο ἡ φρικτὴ οἰκονομία! δι' ἣν ψάλλομεν, Ὁ Βασιλεὺς τοῦ Ἰσραήλ, Χριστὸς παραγίνεται. 

 

Ἴνα τῆς φθορᾶς, τὸν ἰὸν ἀποκαθάρης, καὶ τὴν ἀρχικήν, ἀναπλάσης μοὶ εἰκόνα, σαρκοῦσαι καὶ θηλάζεις, καὶ σπαργάνοις ὁ νεύματι, πάντα περιάγων ἐνειλίσση, τερατουργὲ ὑμνῶ σὲ Λόγε, βουλῆς Ἄγγελε, τῆς πατρικῆς, δι' ἦς ἐγώ, ἀπαθανατίζομαι. 

 

Κόλπων Πατρικῶν, οὐκ ἐκστὰς βροτὸς ὠράθης, καὶ Παρθενικαίς, ἐποχούμενος ὠλέναις, τοὺς Μάγους ἐκ Περσίδος, δι' ἀστέρος ἐκάλεσας, ἄνακτα Θεὸν σὲ προσκυνοῦντας, πνεύματι χειλέων ἀσεβοῦντας, ἐθνῶν ἄρχοντας, ὃς ἀνελείς, καὶ ποιμανείς, λαὸν περιούσιον. 

Δόξα... ὅμοιον
Λόγος ὁ Πατρί, ὁμοούσιος ὑπάρχων, ἐκ παρθενικῶν, φυραθεὶς ἀγνῶν αἱμάτων, καὶ πλάττεται καὶ αὔξει, χρονικῶ διαστήματι, αὐθίς τε γεννᾶται ἐν Σπηλαίῳ, ἔκπληξις! ἀλλ' Ἄγγελοι κροτοῦσι, βροτοὶ μέλπουσιν, Ὁ Βασιλεὺς τοῦ Ἰσραήλ, Χριστὸς παραγίνεται. 

Καὶ νύν... ὅμοιον
Μάντεως χρησμοί, Βαλαὰμ ἀποπληροῦνται, οἱ γὰρ Περσικαίς, τερατείαις κεχηνότες, ἀστέρος ἀσυνήθους, τὴ ἑλλάμψει τὸν ἄδυτον, Ἥλιον Χριστὸν καταυγασθέντες, ἐν Βηθλεὲμ σωματωθέντα, Θεὸν ἄνακτα, καὶ ἐθελούσιον νεκρόν, τοὶς δώροις τεκμαίρονται. 

 

Εἰς τὸν Στίχον, Στιχηρὰ Προσόμοια. 
 
Ἦχος β'  Οἶκος τοῦ Ἐφραθὰ 
Προλάμπει ὁ ἀστήρ, ἤδη ἐν τῷ Σπηλαίω, Ποιμένες μέτ' Ἀγγέλων, οἱ Μάγοι μετὰ δώρων, προφθᾶσαι εὐτρεπίσθητε. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. . 

 

Ἴνα τῶν Προφητῶν, πληρώση τὰς προρρήσεις, ἐν Βηθλεὲμ γεννᾶται, καὶ τὴν Ἐδὲμ ἀνοίγει, τοὶς ἐξ Ἀδὰμ ὁ Κύριος. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. . 

 

Μύρισον Βηθλεέμ, τὴν Φάτνην τὴν ἁγίαν, ἐν σοὶ γὰρ ὁ Δεσπότης, προσεφαπλοὶ ἀκτῖνας, τῆς ἑαυτοῦ θεότητος. 

Δόξα... Καὶ νύν... ὅμοιον
Δεῦτε οἱ γηγενεῖς, συμφώνως τὴν Παρθένον, Θεοτόκον Μαρίαν, ὑμνήσωμεν ἀπαύστως, ἐξ ἦς ὁ Χριστὸς τίκτεται. 

 

Ἡ λοιπὴ Ἀκολουθία τοῦ Ὄρθρου ὡς σύνηθες, καὶ Ἀπόλυσις.
ΤΗ ΚΒ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ἁγίας Μεγαλομάρτυρος Ἀναστασίας τῆς Φαρμακολυτρίας. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια Προεόρτια. 
 
Ἦχος πλ. β' 
Ὅλην ἀποθέμενοι 
Ὁ ἄδυτος Ἥλιος, Παρθενικῶν ἐκ λαγόνων, ἀνίσχειν ἐπείγεται, τοῦ φωτίσαι ἅπασαν τὴν ὑφήλιον, καθαροῖς ὄμμασι, καὶ ἀγναὶς πράξεσιν, ὑπαντῆσαι τούτω σπεύσωμεν, καὶ ὑποδέξασθαι, νὺν ἑτοιμασθῶμεν ἐν πνεύματι, ἐρχόμενον εἰς ἴδια, ξένω τὸ κετῶ ὡς ηὐδόκησεν, ὅπως ξενωθέντας, ἡμᾶς τῆς ἐν Ἐδὲμ διαγωγῆς, ἐπαναγάγη ὡς εὔσπλαγχνος, Βηθλεὲμ τικτόμενος. 

 

Ὁ νώτοις ὀχούμενος, χερουβικοὶς Θεὸς Λόγος, σαρκὶ καθ' ὑπόστασιν, ἑνωθεὶς πανάμωμον μήτραν ὤκησε, καὶ βροτὸς γέγονε, καὶ εἰς γὴν ἔρχεται, τοῦ Ἰούδα ἀποτίκτεσθαι, Σπήλαιον ἅγιον, τῶ Παμβασιλεῖ εὐτρεπίσθητι, ὡς μέγιστον παλάτιον, Φάτνη δὲ ὡς θρόνος πυρίμορφος, ἐν ἢ ὥσπερ βρέφος, Παρθένος Μαριὰμ ἀνακλινεῖ, ἐπ' ἀνακλήσει τοῦ πλάσματος, αὐτὸν ὡς ηὐδόκησεν. 

 

Ἀλόγων ἐν φάτνῃ σε, ἀνακλινεῖ ἡ Παρθένος, Θεοῦ Λόγε ἄναρχε, ἀρχὴν εἰσδεξάμενον ὑπὲρ ἔννοιαν, τὴν ἐμὴν λύσαι γάρ, ἀλογίαν ἔρχη, ἣν ὑπέστην φθόνω ὄφεως, σπαργανωθήση δέ, ὅπως διαρρήξης τὰ σπάργανα, σειράς τε τῶν πταισμάτων μου, μόνε Ἀγαθὲ καὶ φιλάνθρωπε, ὅθεν σὲ δοξάζω, ὑμνῶ καὶ προσκυνῶ περιχαρῶς, τὴν ἐν σαρκὶ παρουσίαν σου, δι' ἦς ἠλευθέρωμαι. 

 

Στιχηρὰ Προσόμοια τῆς Ἁγίας.
 
Ἦχος α'
Πανεύφημοι Μάρτυρες ὑμᾶς 
Ὡς περικαλέστατα τὰ σά, Μάρτυς προτερήματα! ὡς εὐκλεεῖς οἱ ἀγώνές σου! ὡς περιβόητος, ἡ Ὁμολογία! ὡς πολλὰ τὰ θαύματα, καὶ ἄπειρα τὰ θεία τεράστια! δι' ὧν δοξάζει σε, εἰς αἰῶνας ὃν ἐδόξασας, ἐναθλοῦσα, τοὶς σεπτοίς σου μέλεσι. 

 

Στέργουσα τὴν εὔκλειαν σεμνή, τῶν ἀθλούντων ἔσπευσας, τούτων τὸν ζῆλον μιμήσασθαι, ὅθεν ὑπήνεγκας, πόνους σφοδροτάτους, καὶ νὺν θεία χάριτι, κουφίζεις πάντα πόνον Πανεύφημε, ἐκ τῶν ψυχῶν ἡμῶν, καὶ σωμάτων τῶν τιμώντων σου, τοὺς ἀγῶνας, καὶ τὰ προτερήματα. 

 

Ἤστραψας φαιδρότερον σαφῶς, τοῦ ἠλίου ἔνδοξε, τὸν σὸν ἀγῶνα τελέσασα, καὶ ταὶς ἀκτίσί σου, τῶν πολλῶν θαυμάτων, πάντων τὰ νοήματα, φωτίζεις τῶν πιστῶν προσιόντων σου, τὴ θεία λάρνακι, πηγαζούση θεία νάματα, Ἀναστασία, Μάρτυς μεγαλώνυμε. 

Δόξα... Τῆς Ἁγίας  Ἦχος β'
Τῆς ἀναστάσεως εἴληφας τὸ δώρημα, Ἀναστασία πανεύφημε, ἀθληφοροῦσα ἐν τῷ σταδίω, δαιμόνων γὰρ ἐξηφάνισας πληθύν, καὶ πόντω παρέδωκας ἀθληφόρε, Μάρτυς ἀξιοθαύμαστε. 

Καὶ νύν... Προεόρτιον
Ἦχος πλ. β'  Βύζαντος
Ἀνύμφευτε Παρθένε, πόθεν ἥκεις; τὶς ὁ τεκὼν σε, τὶς καὶ ἡ Μήτηρ σου; πῶς τὸν Κτίστην φέρεις ἐν ἀγκάλαις; πῶς οὐκ ἐφθάρης τὴν νηδύν; μεγάλων χαρισμάτων ἐπὶ σοί, φρικτῶν μυστηρίων ἐπὶ γῆς τελουμένων, ὁρῶμεν Παναγία, καὶ προευτρεπίζομεν ἐπάξιόν σοὶ χρέος, ἐπὶ γῆς τὸ Σπήλαιον, καὶ οὐρανὸν αἰτοῦμεν, παρασχεῖν τόν ἀστέρα, καὶ Μάγοι δὲ προέρχονται, ἀπὸ Ἀνατολῶν τῆς γῆς, εἰς Δυσμὰς θεάσασθαι, τὴν σωτηρίαν τῶν βροτῶν, ὡς βρέφος γαλουχούμενον. 

 

Εἰς τὸν Στίχον, Στιχηρὰ Προσόμοια, Προεόρτια. 
 
Ἦχος β' 
Οἶκος τοῦ Ἐφραθὰ 
Ἔρχεται ὁ Χριστός, τὸν πονηρὸν συντρίψαι, τοὺς ἐν σκότει φωτίσαι, καὶ λύσαι τοὺς δεσμίους, αὐτῷ προϋπαντήσωμεν. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

 

Ἄσατε Πατριαί, Ἐθνῶν αἶνον καὶ δόξαν, οἱ Μάγοι μετὰ δώρων, Ποιμένες ἀγραυλοῦντες, προθύμως ἐπισπεύσατε. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. . 

 

Ὄρη τε καὶ βουνοί, κοιλάδες καὶ πεδία, οἱ ποταμοὶ καὶ πᾶσα, ἡ κτίσις νὺν τὸν Κτίστην, τικτόμενον μεγάλυνε. 

Δόξα... Τῆς Ἁγίας  Ἦχος δ'
Τοῦ Στουδίτου
Της ζωηφόρου ἀναστάσεως Χριστοῦ, ἐπώνυμος γενομένη σεμνή, πολιτεία τὴ κλήσει προσφόρως ἐξηκολούθησας, καὶ τὴν φύσιν νευρώσασα, ἀρρενωθείσά, τε τῶ φρονήματι, ἁλουργίδα ἐξύφανας, τὴ πορφυρίδι τῶν αἱμάτων σου, καὶ βασιλικὸν ὥσπερ σκῆπτρον, τὸν Σταυρὸν κατέχουσα, τῶ Θεῷ καὶ Σωτήρι συμβασιλεύεις, Ἀναστασία παμμακάριστε, Αὐτὸν ἱκέτευε, καὶ ἡμᾶς ἑλλαμφθῆναι, τῆς θείας δόξης αὐτοῦ. 

Καὶ νύν... Προεόρτιον, ὁ αὐτὸς
Ἡσαϊα χόρευε, Λόγον Θεοῦ ὑπόδεξαι, προφήτευσον τὴ Κόρη Μαριάμ, Βᾶτον πυρὶ καίεσθαι, καὶ μὴ καταφλέγεσθαι, τὴ αἴγλη τῆς θεότητος, Βηθλεὲμ εὐτρεπίζου, ἄνοιγε πύλην ἡ Ἐδέμ, καὶ Μάγοι πορεύεσθε, ἰδεῖν τὴν Σωτηρίαν, ἐν φάτνῃ σπαργανούμενον, ὃν ἀστὴρ ἐμήνυσεν, ἐπάνω τοῦ Σπηλαίου, ζωοδότην Κύριον, τὸν σώζοντα τὸ γένος ἡμῶν. 

 

Ἀπολυτίκιον, Προεόρτιον
Ἦχος δ'  Κατεπλάγη Ἰωσὴφ 
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα.

Δόξα... Τῆς Ἁγίας
Ἦχος δ'  Κατεπλάγη Ἰωσὴφ 
Ἡ ἀμνάς σου Ἰησοῦ, κράζει μεγάλη τῇ φωνῇ, Σὲ Νυμφίε μου ποθῶ, καὶ σὲ ζητοῦσα ἀθλῶ, καὶ συσταυροῦμαι, καὶ συνθάπτομαι τῶ βαπτισμῶ σου, καὶ πάσχω διὰ σέ, ὡς βασιλεύσω σὺν σοί, καὶ θνήσκω ὑπὲρ σοῦ, ἵνα καὶ ζήσω ἐν σοί, ἀλλ' ὡς θυσίαν ἄμωμον, προσδέχου τὴν μετὰ πόθου τυθείσάν σοί. Αὐτῆς πρεσβείαις, ὡς ἐλεήμων, σῶσον τὰς ψυχὰς ἡμῶν.

Καὶ νύν...
Ἑτοιμάζου Βηθλεέμ, ἤνοικται πάσιν ἡ Ἐδέμ, Εὐτρεπίζου Ἐφραθά, ὅτι τὸ ξύλον τῆς ζωῆς, ἐν τῷ Σπηλαίω ἐξήνθησεν ἐκ τῆς Παρθένου, Παράδεισος καὶ γάρ, ἡ ἐκείνης γαστήρ, ἐδείχθη νοητός, ἐν ὧ τὸ θεῖον φυτόν, ἐξ οὗ φαγόντες ζήσομεν, οὐχὶ δὲ ὡς ὁ Ἀδὰμ τεθνηξόμεθα, Χριστὸς γεννᾶται, τὴν πρὶν πεσοῦσαν, ἀναστήσων εἰκόνα.

 

Ἐν τοῖς ἀποδείπνοις ψάλλομεν τὸ Τριώδιον, οὗ ἡ Ἀκροστιχίς.
Τετράδι ψαλῶ
 

Ὠδὴ γ'  Ἦχος β'  Ὁ Εἱρμὸς 
«Τῆς πίστεως, ἐν πέτρᾳ με στερεώσας, ἐπλάτυνας τὸ στόμα μου ἐπ' ἐχθρούς μου, ηὐφράνθη γὰρ τὸ πνεύμά μου ἐν τῷ ψάλλειν, Οὐκ ἔστιν ἅγιος, ὡς ὁ Θεὸς ἡμῶν, καὶ οὐκ ἔστι δίκαιος, πλήν σου Κύριε». 

 

Ἐν κενοῖς τὸ συνέδριον τοῦ Ἡρῴδου, καὶ γνώμη συναθροίζεται μιαιφόνω, τικτόμενον τὸν Κύριον ἀποκτεῖναι, ὧ πάντες ψάλλομεν, Σὺ εἶ Θεὸς ἡμῶν, καὶ οὐκ ἔστι δίκαιος, πλήν σου Κύριε, 

 

Τὸ δεινὸν βουλευτήριον τοῦ Ἡρῴδου, σκέπτεται θεομάχου ψυχῆς ὑπάρχον, νηπίοις τὸν Δεσπότην συναποκτεῖναι, Χριστὸν ὧ ψάλλομεν, Σὺ εἶ Θεὸς ἡμῶν, καὶ οὐκ ἔστι δίκαιος πλήν σου Κύριε. 

 

Ὠδὴ η'  Ὁ Εἱρμὸς 
«Ῥῆμα τυράννου, ἐπεὶ ὑπερίσχυσεν, ἑπταπλασίως κάμινος, ἐξεκαύθη ποτέ, ἐν ἢ Παῖδες οὐκ ἐφλέχθησαν, Βασιλέως πατήσαντες δόγμα, ἀλλ' ἐβόων, Πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Ἀποκενοῦντες, ὡς μύρα τὰ δάκρυα, τῶ δι' ἡμᾶς Χριστῷ τικτομένω σαρκί, σαρκὸς τὰς κηλῖδας Καθαρίσωμεν, τῶ ἀχράντω καθαρῶς προσιόντες, καὶ βοῶντες, Πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Δάκρυσιν οἴκτου, τὰ δάκρυα φύγωμεν, ἁμαρτωλοὶ κολάσεως, τῆς μελλούσης φρικτῆς, Χριστοῦ τῶν ἰχνῶν ἐπιλαβόμενοι, τεθειμένου ἐν σπαργάνοις ὦς βρέφος, καὶ βοῶντες, Πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Ἱερουργεῖσθαι τὸ λύτρον γινώσκοντες, ἐκ τῶν ἰδίων σπλάγχνων τε, καὶ δακρύων πηγῆς Χριστῷ, διὰ τῆς ἐξαγορεύσεως, ἐκπλυθέντες πιστοὶ προσέλθωμεν, σαρκὶ τικτομένω, βοῶντες, Πάντα τὰ ἔργα Κυρίου, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Ὠδὴ θ'  ὁ Εἱρμὸς 
«Ψυχαὶς καθαραῖς, καὶ ἀρρυπώτοις χείλεσι, δεῦτε μεγαλύνωμεν τὴν ἀκηλίδωτον, καὶ ὑπέραγνον Μητέρα τοῦ Ἐμμανουήλ, δι' αὐτῆς τῶ ἐξ αὐτῆς, προσφέροντες πρεσβείαν τεχθέντι, φεῖσαι τῶν ψυχῶν ἡμῶν, Χριστὲ ὁ Θεός, καὶ σῶσον ἡμᾶς». 

 

Ἀγνώμων μηδεῖς, μὴ πονηρὸς ζηλότυπος, ἔστω τῶν φερόντων νύν, δῶρα Θεῷ δεκτά, ἀντὶ σμύρνης καὶ χρυσοῦ καὶ λιβάνου, ἀρετῶν τὸν σμυρνισμόν, ψαλλόντων σὲ Χριστῷ τικτομένω, φεῖσαι τῶν ψυχῶν ἡμῶν, Χριστὲ ὁ Θεὸς καὶ σῶσον ἡμᾶς. 

 

Λέγει πωρωθεῖς, Ἡρῴδης Μάγοις ἔμφροσιν, Ἄπιτε ζητήσατε, τὸν γεννηθέντα νὺν Βασιλέα, καὶ εὐροντες μηνύσατέ μοί, μελετήσας ὁ δεινός, τὸν φόνον μιαιφόνω καρδία, Φεῖσαι τῶν ψυχῶν ἡμῶν, Χριστὲ ὁ Θεός, καὶ σῶσον ἡμᾶς. 

 

Ὦ πηρωτικής, μιαιφονίας τολμημα! λήθης ὅθεν ἔτυχες, ὅτι Θεὸν οὐδείς, ὑποχείριον ἀναιρεῖ λαμβάνων, ὑπερζέσας γὰρ θυμῶ, ὠμῶς τὰ βρέφη σφάττεις Ἡρῴδη, Φεῖσαι τῶν ψυχῶν ἡμῶν, Χριστὲ ὁ Θεός, καὶ σῶσον ἡμᾶς. 

 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 

Κάθισμα  Ἦχος δ'
Ταχὺ προκατάλαβε 
Ἐνθέως εὐφραίνεται, ἡ κτίσις σήμερον, Χριστὸς γὰρ ὁ Κύριος, ὁ τοῦ Θεοῦ μου Υἱός, ἐκ Κόρης γεννᾶται ἁγνῆς, ἄπαν τὸ τῶν ἀνθρώπων, γένος ἀθανατίζων, λύων καὶ τὴν κατάραν, τῆς προμήτορος Εὔας, διὸ ὦς εὐεργέτη ἡμῶν, ἄσμα προσάξωμεν. 

 

Δόξα... Καὶ νύν... τὸ αὐτὸ
 

Μετὰ τὴν β' Στιχολογίαν
 

Κάθισμα  Ἦχος γ'
Ἡ Παρθένος σήμερον 
Τὴν Παρθένον κύουσαν, τὸν προαιώνιον Λόγον, Ἰωσηφ ὁ δίκαιος, ὑμνολογῶν ἀνεβόα, Βλέπω σὲ γεγενημένην Ναὸν Κυρίου, φέρουσαν τὸν πάντας σῶσαι βροτοὺς ἐλθόντα, καὶ τοὺς τοῦτον ἀνυμνοῦντας, δι' οἶκτον θείου ναοὺς δεικνύοντα. 

 

Δόξα... Καὶ νύν... τὸ αὐτὸ
 

Κανὼν ὁ Προεόρτιος, οὗ ἡ Ἀκροστιχίς. 
 

Τὴ μακρὰ πέμπτη μακρὸν ὕμνον ἑξάδω.

 

Ὠδὴ α'  Ἦχος πλ. β'  Ὁ Εἱρμὸς 
«Τμηθείση τμᾶται, πόντος Ἐρυθρός, κυματοτρόφος δὲ ξηραίνεται βυθός, ὁ αὐτὸς ὁμοῦ, ἀόπλοις γεγονῶς βατός, καὶ πανοπλίταις τάφος, ὠδὴ δὲ Θεοτερπὴς ἀνεμέλπετο, ἐνδόξως δεδόξασται, Χριστὸς ὁ Θεὸς ἡμῶν». 

 

Ἡ πανταιτία, καὶ παρεκτικὴ ζωῆς, ἡ ἄπειρος Σοφία τοῦ Θεοῦ, ὠκοδόμησε τὸν οἶκον ἑαυτῆς, ἁγνῆς ἐξ ἀπειράνδρου Μητρός' ναὸν γὰρ σωματικὸν περιθέμενος, ἐνδόξως δεδόξασται, Χριστὸς ὁ Θεὸς ἡμῶν. 

 

Μυσταγωγοῦσα, Μάγους συγκαλεῖ, τὴν ἀπαρχὴν Θεοῦ Σοφία τῶν Ἐθνῶν, τοὺς ἀλόγους πρὶν τραφῆναι λογικῶς, ἀλόγων ἐπὶ φάτνης τραπέζης, κειμένης τῆς μυστικῆς, πρὸς ἣν σπεύδουσι, σὺν δώροις ὁδεύοντες, ἀστέρος προλάμποντος. 

 

Ἀκουτισθῶμεν, νὺν Προφητικῶν, ἐκπληρουμένων διὰ Πνεύματος φωνῶν ἡ Παρθένος γὰρ λαβοῦσα ἐν γαστρί, ἐπείγεται τεκεῖν τὸν προόντα, ὃν Μάγοις μὲν οὐρανὸς καθυπέδειξε, Ποιμέσι δὲ Ἄγγελοι, ὡς βρέφος φαινόμενον. 

 

Κανὼν τῆς Ἁγίας, οὗ ἡ Ἀκροστιχίς, ἐλλιπὴς ὅμως τινῶν Τροπαρίων. 
 

Τοὺς εὐκλεεῖς σου, Μάρτυς, αἰνέσω πόνους ἐγω ὁ Ἰωσήφ.

 

Ὠδὴ α'  Ἦχος α' 
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

 

Τὴν μνήμην σου σήμερον, Ἀναστασία, πιστῶς ἑορτάζομεν, ἣν Χριστὸς ἐδόξασεν, ἀπείροις θαύμασιν, ὁ ἐν τῇ πόλει Βηθλεέμ, σαρκὶ τικτόμενος. 

 

Ὁ κόσμος ἀγάλλεται, τὰς ἀριστείας, τὰς σᾶς καὶ τὰ θαύματα, καὶ τὰ κατορθώματα, ἀνακηρύττων ἀεί, Ἀναστασία, ἀθλητῶν τὸ ἐγκαλλώπισμα. 

 

Ὑμνοῦμεν τοὺς πόνους σου, Ἀναστασία, τὰ ἄθλα τὰ στίγματα τὰ φρικτὰ τεράστια, τὴν πρὸς τὸν Κύριον, θείαν ἀγάπην, καὶ πολλὴν ὄντως οἰκείωσιν. 

Θεοτοκίον
Σαρκοῦται ὁ ἄσαρκος, δι' εὐσπλαγχνίαν, ἐκ Κόρης τικτόμενος, Μάγοι εὐτρεπίζονται, ἀνατολῶν Βασιλεῖς, τοῦτον θεάσασθαι πιστῶς, καὶ προσκυνῆσαι σαρκί. 

 

Ἕτερος Κανὼν τῆς Ἁγίας, οὗ ἡ Ἀκροστιχίς. 
 

Ὑμνῶ σὲ Μάρτυς Ἀναστασία πόθω. Ὁ Ἰωσήφ.

 

Ὠδὴ α'  Ἦχος πλ. δ' 
«Ἄσμα ἀναπέμψωμεν λαοί, τῶ θαυμαστῶ Θεῷ ἡμῶν, τῶ ἀπαλλάξαντι τὸν Ἰσραὴλ ἐκ δουλείας, ὠδὴν ἐπινίκιον, ἄδοντες καὶ βοῶντες, ἄσωμέν σοὶ τῶ μόνω Δεσπότη». 

 

Ὕμνον ἀναπέμψωμεν Θεῷ τῶ μέλλοντι τεχθήσεσθαι, σαρκὶ ἐκ τῆς Παρθένου, ἐν Βηθλεὲμ τὴ πόλει, καὶ φάτνη τεθήσεσθαι, νήπιον ὥσπερ βρέφος, ἵνα σώσῃ, ἀνθρώπων τὸ γένος. 

 

Μόνον τὸ ἐράσμιον Χριστοῦ, Ἀναστασία ἔνδοξε, κάλλος ζητήσασα, παρέδραμες τὰ κάλλη, τοῦ κόσμου στερρότητι, γνώμης καὶ ἀθανάτου, κληρουχίας, Μάρτυς ἠξιώθης. 

 

Νύκτα τοῦ τῆς πλάνης σκοτασμοῦ, τῶ φωτισμῶ τοῦ Πνεύματος, αὐγαζομένη Σεμνή, παρέδραμες ἐμφρόνως, καὶ νὺν κατεσκήνωσας, ἔνθα τὸ θεῖον φέγγος, τῆς ἀκτίστου Τριάδος ὑπάρχει. 

Θεοτοκίον
Ὤφθη ὁ ἀόρατος Θεός, ὑπερφυῶς τικτόμενος, δι' εὐσπλαγχνίαν πολλήν, ἐκ σοῦ Παρθενομῆτορ, πτωχεύσας ὁ πλούσιος, ὅπως ἀθανασίαν, τῶν ἀνθρώπων τὸ γένος πλουτίση. 

 

Προεόρτιος
 
Ὠδὴ γ'  Ὁ Εἱρμὸς 
«Κύριος ὧν πάντων, καὶ Κτίστης Θεός, τὸ κτιστὸν ὁ ἀπαθής, πτωχεύσας ἑαυτῶ ἥνωσε, καὶ ὡς βρέφος φερόμενος σαρκί, ἐν φάτνῃ πενιχρὰ προσκυνεῖται, Φάγετε βοῶν τὸ σώμά μου, καὶ πίστει στερεωθήσεσθε». 

 

Ῥύσιον κενῶσαι, ἐρχόμενον νύν, ὑπὲρ κόσμου τὸ οἰκεῖον αἷμα, Χριστὸν θρασύνεται, ὁ Ἡρῴδης τοῦ κτεῖναι πρὸ καιροῦ, μανεὶς πρὸ τῆς μανίας Πιλάτου, ὅθεν φονικὴ ὠμότητι, τῶν Βρεφῶν στίφη κατέσφαξεν. 

 

Ἄφρων ἀνήρ, ἔφη, οὐκ ἔστι Θεός, ὃς ἱμανίας πληρωθεὶς ἐσχάτης, Χριστοκτονίαν νοσεῖ, τοῦ σκοποῦ δὲ τῆς τόλμης ἐκπεσῶν, πρὸς φόνον βρεφῶν ἀπειροκάκων, ὅλον ἑαυτὸν ἐξώπλισε, καὶ γὴν ἐμίανεν αἵμασιν. 

 

Τῆς Ἁγίας
 
Λίθον ὃν ἀπεδοκίμασαν 
Ἔνδον τοῦ Σπηλαίου τίκτεται, ὁ πρὸ ἑωσφόρου, ἐκ γαστρὸς ἐκλάμψας, ὑπὲρ νοῦν καὶ λόγον, καὶ τοῦτον οὐρανόθεν, ἀστὴρ ὑποδείκνυσι, ἀστρολόγοις ἐμφανῶς, τοῦτον πιστοὶ ὑμνολογήσωμεν. 

 

Ἴδε ἱερὰ πανήγυρις, ἡμῖν ἐτησίως ἔλαμψεν ἡ μνήμη, ἡ τῆς Ἀθληφόρου, ἐν ταύτῃ φωτισθέντες, Θεὸν ἀνυμνήσωμεν, τὸν μεγαλύναντα αὐτὴν θεοπρεπῶς, θαυματουργίαις πολλαίς. 

 

Στόμα θεολόγων ἤνοιξας, μέσον τοῦ σταδίου, καθομολογοῦσα, τοῦ Χριστοῦ τὸ πάθος, καὶ πάσχουσα προθύμως, ἐντεῦθεν γεγένησαι, πᾶσι τοὶς κάμνουσιν ἀεί, Μάρτυς σεμνή, καταφυγὴ καὶ λιμήν.

Θεοτοκίον
Οὗτος μόνος ὁ Θεὸς ἡμῶν, ἐκ σοῦ Παρθένε, σάρκα ὑπὲρ λόγον, ἀληθῶς φορέσας, τεχθῆναι ἐν Σπηλαίῳ, ἐπείγεται ὅπως με, οἶκον γενόμενον ληστῶν, δείξη ναὸν τοῦ θείου Πνεύματος. 

 

Ἄλλος
 
Οὐρανίας ἁψῖδος 
Σπαργανούμενον βρέφος, ὁ ἀναφῆς Κύριος, μέλλει καθοράσθαι, ἐν φάτνῃ ἀνακλινόμενος, ὄρη σκιρτήσατε, καὶ ἀγαλλίασιν θείαν, οἱ βουνοὶ ἐνδύσασθε, φωτὸς πληρούμενοι. 

 

Εὐσεβεῖ παρρησία, τῶν διωκτῶν ἤμβλυνας, τὰ πεπυρωμένα, ῥημάτων βέλη σωτήριον, λόγον πλουτήσασα, Ἀναστασία καὶ θείω, πόθω τὰ κινήματα, ψυχῆς ἰθύνασα. 

 

Μόνον Μάρτυς ἐβόας, ἐπιζητῶ Κύριον, μόνη τὴ αὐτοῦ ἀγαπήσει, ψυχὴν προσέδησα, τούτου ἑλλάμπεσθαι, καθαρωτάταις πλουσίως, ἀστραπαὶς ἐπείγομαι, ἤθους ἁπλότητι. 

Θεοτοκίον
Ἀπειρόγαμε Κόρη, τὸν τὴ χειρὶ φέροντα, ἅπασαν τὴν κτίσιν, ἐν μήτρᾳ φέρεις σαρκούμενον, ὃν καὶ τικτόμενον, ἀνακλινεὶς ἐν τῇ φάτνη, βρέφος καθορώμενον, τόν προαιώνιον. 

Ὁ Εἱρμὸς
«Οὐρανίας ἁψῖδος, ὀροφουργὲ Κύριε, καὶ τῆς Ἐκκλησίας δομῆτορ, σὺ μὲ στερέωσον, ἐν τῇ ἀγάπη τὴ σή, τῶν ἐφετῶν ἡ ἀκρότης, τῶν πιστῶν τὸ στήριγμα, μόνε φιλάνθρωπε». 

 

Κάθισμα τῆς Ἁγίας
Ἦχος πλ. δ'  Τὴν Σοφίαν 
Τῶν Μαρτύρων ζηλοῦσα τὴν ἀρετήν, συμπαθεῖα καρδίας τούτων θερμῶς, ταὶς χρείαις ἑκάστοτε, διηκόνεις θεόπνευστε, καὶ τοὺς ἰχώρας πίστει, ἐξέματτες χαίρουσα, ἐν μηδενὶ θεμένη, τὰ πρόσκαιρα βάσανα, ὅθεν ἐπὶ τέλει, συσχεθεῖσα καὶ πόνους, πολλοὺς ὑπομείνασα, στερροτάτως ἐνήθλησας, Ἀναστασία πανεύφημε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν μνήμην σου. 

Δόξα... Καὶ νύν... Προεόρτιον
Ἦχος δ'  Τὸ προσταχθὲν μυστικῶς 
Τῶν Γενεθλίων τοῦ Χριστοῦ τὰ προεόρτια, ἐπιτελοῦντες οἱ πιστοὶ πανηγυρίζομεν, καὶ ἀξίως ἅπαντες προϋπαντήσωμεν, ὡς οἱ Μάγοι δωροφοροῦντες τὰς ἀρετάς, καὶ ἄδοντες τῶν Ἀγγέλων ἄσμα καινόν, τῶ ἐκ Κόρης θεόπαιδος, ἐν Βηθλεὲμ ἄνευ σπορᾶς, τικτομένω Θεῷ ἡμῶν, ὃν δοξάζει τὰ σύμπαντα. 

 

Προεορτιος
 

Ὠδὴ δ'  Ὁ Εἱρμὸς 
«Προκατιδῶν ὁ Προφήτης, τοῦ μυστηρίου σου τὸ ἀπόρρητον, Χριστὲ προανεφώνει σοί, Ἔθου κραταιάν, ἀγάπησιν ἰσχύος, Πάτερ οἰκτίρμον, τὸν Μονογενὴ Υἱὸν γάρ ἀγαθέ, ἱλασμὸν εἰς τὸν κόσμον ἀπέστειλας». 

 

Ἐπὶ τὸν τόκον ὡς ὄμβρος, συγκαταβὰς καὶ ὡς σταγών, ἐπὶ τὴν γὴν τὴν σὲ τεκοῦσαν Κύριε, ἔρχη συμπαθῶς τεχθῆναι, καὶ βροτοὶς συναναστραφῆναι, τὸν Μονογενὴ καὶ γὰρ σὲ ἱλασμόν, ὁ Πατὴρ εἰς τὸν κόσμον ἀπέστειλε. 

 

Μεταλαμβάνων βροτείας, Χριστὲ σαρκός, Ἀβραὰμ ἐκ σπέρματος, καὶ χάριν ἀντὶ χάριτος, ἔρχη παρασχεῖν, καὶ σῶσαι τὴν εἰκόνα καὶ ἀφθαρτίσαι, τὸν Μονογενὴ καὶ γὰρ σὲ ἱλασμόν, ὁ Πατὴρ εἰς τὸν κόσμον ἀπέστειλε. 

 

Πόμα καινὸν ὅπερ πάλαι, πιεῖν Δαυϊδ διψῶν ἐπεθύμησεν, ἐν τῷ Σπηλαίω πρόεισι, βλύσαι Βηθλεέμ, καὶ παῦσαι προσγενόμενον ἄπαν δίψος, τὸ κατὰ ψυχὴν Ἀδὰμ τε καὶ Δαυϊδ, ἐξ ὧν τὸ κατὰ σάρκα γεννᾶται Χριστός. 

 

Τῆς Ἁγίας
 
Ἐν Πνεύματι προβλέπων 
Ὑμνήσατε τὰ Ἔθνη, κροτήσατε Λαοί, ἐν Σπηλαίῳ τίκτεται, ὁ πάντων φωτισμός, οὗ ταὶς ἀκτίσιν, Ἀναστασία ἡ Μάρτυς, καταυγασθεῖσα, σκότος ἔφυγεν ἀπάτης, λάμψασα ἠλίου φαιδρότερον. 

 

Μαρτύρων τῆς εὐκλείας, ἐπέτυχες σεμνή, τοῦ Χριστοῦ Πανεύφημε, προθύμω λογισμῶ, καὶ τούτων Μάρτυς, ἰχώρας χερσὶν οἰκείαις, πόθω καὶ πίστει, ἀπομάττουσαν σπουδαίως, πάντες σὺν αὐτοῖς εὐφημούμέν σε. 

 

Ἀγῶνας πολυτρόπους, διήνυσας στερρῶς, καὶ θαυμάτων εἴληφας, τὴν χάριν δαψιλῶς, Ἀναστασία ἐντεῦθεν ἅπας ὁ κόσμος, καταφυγὴν σὲ καὶ ἀντίληψιν βεβαίαν, κέκτηται προστρέχων τὴ σκέπη σου. 

 

Ῥομφαίας ἀοράτων, συνέτριψας ἐχθρῶν, Μάρτυς μεγαλώνυμε, δυνάμει τοῦ Σταυροῦ, ὅθεν ἐδείχθης, πηγὴ ἀπείρων θαυμάτων, Ἀναστασία ἀποπλύνουσα παντοίων, Μάρτυς νοσημάτων τὸν βόρβορον. 

 

Ἄλλος
 
Εἰσακήκοα Κύριε 
Ῥήσεις ἤδη πεπλήρωνται, τῶν προφητευόντων ἐν θείῳ Πνεύματι, ἡ Παρθένος γὰρ ἐπείγεται, ἐν Σπηλαίῳ τίκτειν τὸν Παντέλειον. 

 

Τῶν Μαρτύρων τὴν εὔκλειαν, πόθω ἐκζητήσασα ταύτης ἔτυχες, στερροτάτως ἐναθλήσασα, ἀδιστάκτω γνώμη καρτερόψυχε. 

 

Ὑφαντὸν ἐκ τῆς ἄνωθεν, χάριτος χιτῶνα ὄντως ἐνδέδυσαι, ἀπεκδύσει τὴ τοῦ σώματος, ἀθληφόρε Μάρτυς παναοίδιμε. 

Θεοτοκίον
Σαρκοφόρος προέρχεται, ἐκ σῆς φωσφόρου νηδύος Ἄχραντε, Βασιλεὺς ὁ ἐπουράνιος, ὡς ἐν θρόνῳ φάτνη προσκλινόμενος. 

 

Προεόρτιος
 

Ὠδὴ ε'  Ὁ Εἱρμὸς 
«Τῶ συνδέσμω τῆς ἀγάπης, σὺν δεόμενοι ὡς φιλάδελφοι, τῶ δεσπόζοντι τῶν ὅλων, τῶ κόσμω ἄγαν ἀγαπήσαντι, καὶ δόντι λύτρον Υἱὸν τὸν ἀγαπητόν, δῶμεν δόξαν νέμοντι πάσιν εἰρήνην». 

 

Ἡ τὸ ἄσχετον κρατοῦσα, καὶ ὑπερῶον ἐν αἰθέρι ὕδωρ, ἡ ἀβύσσους χαλινοῦσα, καὶ θαλάσσας ἀναχαιτίζουσα, Θεοῦ Σοφία, ὡς ὑετὸς ἐν πόκῳ καταβάσα, μήτραν Παρθένου ὤκησε. 

 

Μαθητὰς Μάντεως Μάγους, Βαλαὰμ καλεῖ πρὸς γνῶσιν ἀστέρι Χριστός, ὁ νεφέλαις δὲ τὸν πόλον, περιβάλλων σπαργάνοις πλέκεται, καὶ φάτνη κεῖται, ὃν τρέμει τὰ Χερουβίμ, Σπηλαίω χωρεῖται δέ, ὁ πληρῶν τὰ πάντα. 

 

Τῆς Ἁγίας
 
Τὴν σὴν εἰρήνην 
Ὑμνούμέν σου τὴν σάρκωσιν, φιλάνθρωπε Χριστέ, πίστει προσκυνοῦμεν τὰ σπάργανα, δι' ὧν ἐλύθη κατακρίσεως, τὸ τῶν βροτῶν γένος, δοξάζον σὲ Σωτήρ μου. 

 

Στομώσασα τὸ φρόνημα, ἀγάπη θεϊκή, Μάρτυς ἀληθῶς μεγαλώνυμε, ξίφος ὠράθης, πάσας φάλαγγας, συγκόπτον τῶν δαιμόνων, ἐνθέω πεποιθήσει. 

 

Ἀγῶσι λαμπρυνθείσά σου, ἀπείροις ἡ ψυχή, ἔλαμψεν ἠλίου φαιδρότερον, τὴ οἰκουμένη καὶ κατηύγασε, πηγὰς τῶν ἰαμάτων, σεμνὴ Ἀναστασία. 

Θεοτοκίον
Νὺν ἦλθεν εἰς τὰ ἴδια, ἐν ξένῳ τοκετῶ, Λόγος τοῦ Πατρὸς σωματούμενος, ἐκ τῆς Παρθένου καὶ ὡς νήπιον, ὁρᾶται ἐν Σπηλαίῳ, δι' ἄκραν εὐσπλαγχνίαν. 

 

Ἄλλος
 
Ὀρθρίζοντες βοώμέν σοὶ 
Ἀνέτειλε τὸ ἄστρον Ἰούδα, ἐκ γῆς Χαλδαίων, κινοῦν εἰς προσκύνησιν, τοὺς ἀστρολόγους ὡς γέγραπται. 

 

Νομίμως ἠγωνίσω, ἀνόμους τροπωσαμένη, Μάρτυς παναοίδιμε, τὴ δυναστεία τοῦ Πνεύματος. 

 

Ἀνάστασιν Χριστοῦ εἰκονίζεις, ἐπωνυμία, ἐχθροὺς καταράσσουσα, τοὺς ἀοράτους Πανεύφημε. 

Θεοτοκίον
Σπηλαίω ὑπογαίω τεχθῆναι, ἐκ τῆς Παρθένου, Χριστὸς κατεπείγεται, ἀγαλλιάσθω ἡ σύμπασα. 

 

Προεόρτιος
 
Ὠδὴ ς'  ὁ Εἱρμὸς 
«Ἄβυσσος ἐσχάτη, ἁμαρτημάτων ἐκύκλωσέ με, καὶ τὸν κλύδωνα μηκέτι φέρων, ὡς Ἰωνάς, τῶ Δεσπότη βοῶ σοί, Ἐκ φθορᾶς μὲ ἀνάγαγε». 

 

Κύριόν σε γνόντες, οἱ οὐρανοὶ διηγοῦνται τὴν σήν, Σῶτερ δόξαν δι' ἀστέρος Μάγους, νὺν μετὰ δώρων καλοῦντες πρὸς γνώσίν σου, καὶ θείαν προσκύνησιν. 

 

Ῥύπον τὶς προστρίψας ἀπορρυφθήτω, καὶ οὕτω Χριστῷ, καθαρὸς τῶ καθαρῶ ψαυέτω, βρέφος ἐν Φάτνῃ κειμένω, τὰ πάθη καρδιῶν ἐκκαθαίροντι. 

 

Τῆς Ἁγίας
 
Τὸν Προφήτην Ἰωνὰν 
Ἐπιλάμψας ὁ Χριστός, ἐκ λαγόνων μητρικῶν, ἐν τῇ πόλει Βηθλεέμ, διὰ σπλάγχνα οἰκτιρμῶν, ἐδόξασε, τῆς Ἀθληφόρου τὴν μνήμην σήμερον. 

 

Συντριβεῖσα ταὶς πολλαίς, τῶν δεινῶν ἐπιφοραίς, καθυπέταξας ἐχθρόν, τοὶς ὡραίοις σου ποσίν, ἀοίδιμε, Ἀναστασία θεομακάριστε. 

 

Ὑποστάσα καρτερῶς, τῶν βασάνων τὰς δεινάς, προσβολὰς καὶ τοῦ πυρός, τὴν κατάφλεξιν σεμνή, δεδόξασαι, Ἀναστασία Μαρτύρων ἔρεισμα. 

Θεοτοκίον
Πόλις ἔμψυχε Θεοῦ, ἐν τῇ πόλει Βηθλεέμ, ἀποτίκτεις τὸν Χριστόν, Θεοτόκε ὑπὲρ νοῦν, γενόμενον, δι' εὐσπλαγχνίαν τέλειον ἄνθρωπον. 

 

Ἄλλος
 
Τὴν δέησιν ἐκχεῶ 
Τὴν φύσιν τὴν ἐξ ἡμῶν ὁ Εὔσπλαγχνος, προσλαβόμενος ὁρᾶται ὡς βρέφος, ὁ βρεφουργών, ἐν κοιλίᾳ τὰ βρέφη, καὶ σπαργανοῦ ται καὶ φάτνη ἀνάκειται, καὶ λύει μου τὰς τῶν παθῶν, πολυπλόκους σειρὰς ἀγαθότητι. 

 

Ἁγίων ἰχνηλατοῦσα Μαρτύρων, καρτερῶς διὰ Χριστὸν τοὺς ἀγῶνας, καὶ ταὶς αὐτῶν, χρείαις διακονοῦσα, καὶ τοὺς ἰχώρας Ὁσία ἐκμάττουσα, ἐπλούτησας περιφανῶς, τὴν αὐτοῖς ἐπιλάμπουσαν εὔκλειαν. 

 

Σταγόνας τῶν ἰαμάτων προχέεις, ἑπομβρίαις θεϊκῶν χαρισμάτων, καὶ τῶν παθῶν, ποταμοὺς ἀναστέλλεις, καὶ βοηθεῖς τοὶς δεινῶς κινδυνεύουσιν, ἀοίδιμε Μάρτυς Χριστοῦ, Ἀναστάσεως θείας ἐπώνυμε. 

Θεοτοκίον
Ἰώμενος τῶν ἀνθρώπων τὴν φύσιν, τὴ ἀρχαία παραβάσει φθαρεῖσαν, δίχα φθοράς, νέον τίκτεται βρέφος, καὶ σοῦ ἐν κόλποις ὡς θρόνω καθέζεται, Ἀνύμφευτε τῆς Πατρικῆς, μὴ ἐκστὰς συνεδρίας θεότητι. 

Ὁ Εἱρμὸς
«Τὴν δέησιν ἐκχεῶ πρὸς Κύριον, καὶ αὐτῷ ἀπαγγελῶ μου τὰς θλίψεις, ὅτι κακῶν, ἡ ψυχή μου ἐπλήσθη, καὶ ἡ ζωή μου τῶ ἅδη προσήγγισε, καὶ δέομαι ὡς Ἰωνάς, Ἐκ φθορᾶς ὁ Θεὸς μὲ ἀνάγαγε». 

 

Κοντάκιον τῆς Ἁγίας
Ἦχος β'  Τὰ ἄνω ζητῶν 
Οἱ ἐν πειρασμοῖς, καὶ θλίψεσιν ὑπάρχοντες, πρὸς τὸν σὸν ναόν, προστρέχοντες λαμβάνουσι, τὰ σεπτὰ ἰάματα, τῆς ἐν σοὶ οἰκούσης θείας χάριτος, Ἀναστασία σὺ γὰρ ἀεί, τῶ κόσμω πηγάζεις τὰ ἰάματα. 

Ὁ Οἶκος
Τῆς Ἀναστάσεως τοῦ Κυρίου συνεπώνυμος οὖσα, πεπτωκότα μὲ νὺν ἀνάστησον ταὶς πρεσβείαις σου, ἐκ τῶν θαυμάτων τῶν σῶν, σταγόνα ἐπιστάξασα, Μάρτυς τὴ ψυχὴ μου, καὶ τὸν φλογμὸν τῆς δεινῆς ἁμαρτίας κατασβέσασα, τὸν κόσμον γὰρ διασώζεις ἐκ παθῶν πολυτρόπων ἑκάστοτε, ὧν πὲρ καγῶ πεπείραμαι, σὺ γὰρ πάντα τοὶς πᾶσι παρέχουσα, τῶ κόσμω πηγάζεις τὰ ἰάματα. 

 

Σ υ ν α ξ ά ρ ι ο ν
Τὴ ΚΒ' τοῦ αὐτοῦ μηνός, Μνήμη τῆς Ἁγίας μεγαλομάρτυρος Ἀναστασίας, τῆς Φαρμακολυτρίας. 

Στίχοι
        Ἀναστασία φάρμακον πιστοὶς μέγα, 

        Πὰν φάρμακον λύουσα, καὶ κεκαυμένη. 

        Καύθη Ἀναστασία πυρὶ δευτέρα εἰκάδι λαύρω. 

 

Τὴ αὐτὴ ἡμέρα, Μνήμη τοῦ Ἁγίου Μάρτυρος Χρυσογόνου. 

Στίχοι
        Δίδωσι Χρυσόγονος αὐχένα ξίφει, 

        Ὁ πνεῦμα χρυσοῦς, χάλκεος δὲ τὸ σθένος. 

 

Τὴ αὐτὴ ἡμέρα, Μνήμη τῆς Ἁγίας Μάρτυρος Θεοδότης καὶ τῶν τέκνων αὐτῆς. 

Στίχοι
        Ἡ Θεοδότη πὺρ φέρει σὺν φιλτάτοις, 

        Φίλτρω Θεοῦ ζέουσα, καὶ πυρὸς πλέον. 

 

Τὴ αὐτὴ ἡμέρα, Μνήμη τοῦ ἁγίου Μάρτυρος Ζωϊλου. 

Στίχοι
        Ζωὴν ῥέουσαν ἐκλιπῶν ὁ Ζωϊλος 

        Ζωὴν μένουσαν εὗρεν ἐν ζώντων τόπω. 

 

Τὴ αὐτὴ ἡμέρα, Τὰ θυρανοίξια τῆς τοῦ Θεοῦ μεγάλης Ἐκκλησίας. 

Στίχοι
        Αἴρουσιν ἄνδρες ἱεροὶ Χριστοῦ πύλας 

        Τοὺς Δαυϊδ ἡμῖν ἐκτυπούμενοι νόας. 

 

Τὴ αὐτὴ ἡμέρα, Τὸ φωτοδρόμιον τῆς τοῦ Θεοῦ Ἐκκλησίας. 

Στίχοι
        Τρέχοντα φῶτα σήμερον Ναοῦ κύκλῳ, 

        Δηλοῦσι φωτὸς εἰς τὸ πᾶν θείου δρόμον. 

 

Ταὶς τῶν Ἁγίων σου πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Ὠδὴ ζ'  Ὁ Εἱρμὸς 
«Οἱ Παῖδες ἐν Βαβυλώνι, καμίνου φλόγα οὐκ ἔπτηξαν, ἀλλ' ἐν μέσῳ φλογὸς ἐμβληθέντες δροσιζόμενοι ἔψαλλον, Εὐλογητὸς εἶ Κύριε, ὁ Θεὸς τῶν Πατέρων ἡμῶν». 

 

Νευστάζων κάραν Ἡρῴδης κακὰ προβλέπων ἐκίνησεν εὐκαιρίαν ζητῶν θανατῶσαι, τὸν ζωῆς καὶ θανάτου Χριστὸν τὴν ἐξουσίαν ἔχοντα, τὸν Θεὸν τῶν Πατέρων ἡμῶν. 

 

Ὑμῶν Χριστοῦ ὅσοι φίλοι, συμφυγαδεύθητε φεύγοντι εἰς Αἴγυπτον τούτω καὶ καλῶς ἐκεῖ προσκυνήσατε θεοπρεπῶς καλέσαντες καὶ συμφώνως δοξάσατε. 

 

Μεθ' ὅστις ἐμοῦ οὐκ ἔστι, κατ' ἐμοῦ πράττει Χριστὸς φησιν, ὁ δὲ μὴ συνάγων μέτ' ἐμοῦ σκορπίζοντι ἔοικε, διὸ τὴν τούτου φρίξωμεν, ἐν σαρκὶ συγκατάβασιν. 

 

Τῆς Ἁγίας
 
Τοὺς ἐν καμίνῳ Παίδάς σου 
Ὁ Βασιλεὺς τῶν ὅλων καὶ Θεός, προέρχεται πόλει γεννηθῆναι Βηθλεέμ, ὁ τὴν σεμνήν, Ἀναστασίαν μεγαλύνας, ἐν ἀπείροις θαύμασιν ὡς δι' αὐτόν, αἰκισμοὺς καθυπομείνασαν. 

 

Νεκροῖς ξοανοις σέβας πονηρὸν οὐκ ἔνειμας μόνον σεβομένη τὸν Χριστὸν οἵα Θεὸν ζώντα ἀεί, Ἀναστασία, καὶ τοὶς ζωηροῖς αὐτοῦ πάθεσι πάθος τὸ σὸν καταλαμπρύνουσα. 

 

Οἱ τῶ ναῶ σου πίστει δαψιλεῖ, προσφεύγοντες, νόσων ἐκλυτροῦνται χαλεπῶν καὶ ἀρρωστίας καὶ παθῶν καὶ ἀλγηδόνων, εὐρωστίαν πάντοτε παρὰ Χριστοῦ τοῦ Θεοῦ πλουσίως λαμβάνοντες. 

Θεοτοκίον 

Σεσαρκωμένος Λόγος ἐκ τῆς σῆς, προέρχεται Ἄχραντε νηδύος ὑπὲρ νοῦν καὶ ἄρχεται ὁ προαιώνιος καὶ φάτνη κεῖται σπαργανούμενος καὶ διαλύει σειρὰς τῶν ἐγκλημάτων. 

 

Ἄλλος
 
Παῖδες Ἑβραίων ἐν καμίνῳ 
Ἄνω χοροὶ δοξολογοῦσιν, Ἀσωμάτων, ἐπὶ γῆς δὲ προσκυνοῦμεν, καθορῶντες βροτοί, ἡμῖν ὁμοιωθέντα, καὶ ἐπὶ φάτνης κείμενον, σὲ Χριστὲ Θεὲ τῶν ὅλων. 

 

Πὺρ ἀπετέφρωσας ἀπάτης, ὡς οἱ Παῖδες δέ, φλογὶ προσομιλοῦσα, παρεδήλους θερμόν, τὸν ἔρωτα θεόφρον, ὃν πρὸς τὸν σὸν ἐκέκτησο, καὶ Δεσπότην καὶ Νυμφίον. 

 

Ὄμβρους προχέεις ἰαμάτων, καταπαύουσα φλογμὸν ἀρρωστημάτων, καὶ λαοὺς μελωδεῖν ἀεὶ παρασκευάζεις, Εὐλογητὸς εἶ Κύριε, ὁ Θεὸς εἰς τοὺς αἰῶνας. 

Θεοτοκίον
Θαῦμα διάνοιαν ἐκπλῆττον, τὸ τελούμενον ἐκ σοῦ Παρθενομῆτορ, τίκτειν μέλλεις Θεόν, καὶ φάτνη ἀνακλίνειν, τὸν Χερουβὶμ ἀπρόσιτον, καὶ ἀχώρητον τὴ φύσει. 

 

Προεόρτιος
 

Ὠδὴ η'  Ὁ Εἱρμὸς 
«Νόμων πατρώων οἱ μακαριστοί, ἐν Βαβυλώνι Νέοι προκινδυνεύοντες, βασιλεύοντος κατέπτυσαν, προσταγῆς ἀλογίστου, καὶ συνημμένοι, ὧ οὐκ ἐχωνεύθησαν πυρί, τοῦ κρατοῦντος ἐπάξιον, ἀνέμελπον τὸν ὕμνον. Τὸν Κύριον ὑμνεῖτε τὰ ἔργα, Καὶ ὑπερυψοῦτε, εἰς πάντας τους αἰῶνας». 

 

Οἱ δαιτυμόνες οἱ θεόφρονες, ἐν Βηθλεὲμ τῶ νοϊ προπορευόμενοι, σὺν Ἀγγέλοις κατοπτεύσωμεν, καὶ Ποιμέσι τὸ θαῦμα, τῶ ἐν ὑψίστοις, δόξαν ἀναμέλποντες Θεῷ, εὐδοκίαν βραβεύοντι, βροτοὶς καὶ τὴν εἰρήνην. Τὸν Κύριον ὑμνεῖτε τὰ ἔργα, καὶ ὑπερυψοῦτε, βοῶντες εἰς αἰῶνας. 

 

Νόμου φιλίας ἀντεχόμενοι, φιλαδελφίας γνώμην ἀναλαβώμεθα, ἐν ἀλλήλοις εἰρηνεύοντες, καὶ τὸ ἓν συμφρονοῦντες, ὁ γὰρ εἰρήνης πρύτανις, προέρχεται Χριστός, εἰρηνεῦσαι τὰ σύμπαντα, καὶ σῶσαι τους βοῶντας. Τὸν Κύριον ὑμνεῖτε τὰ ἔργα, καὶ ὑπερυψοῦτε, εἰς πάντας τοὺς αἰῶνας. 

 

Ἐδεξιοῦτο τὸν τικτόμενον, Χριστὸν δολίοις λόγοις Ἡρῴδης ἄνομος, καὶ τοὶς Μάγοις, προσεπέσκηπτεν, ὡς αὐτὸν προσκυνήσων, ἀλλ' οὐκ ἡδεῖτο διώκειν, λανθάνοντα Θεόν, οὐ τὰ βρέφη κατώκτειρε, καὶ βοᾶν οὗ συνῆκε. Τὸν Κύριον ὑμνεῖτε τὰ ἔργα, καὶ ὑπερυψοῦτε, εἰς πάντας τοὺς αἰῶνας. 

 

Τῆς Ἁγίας
 
Ὂν φρίττουσιν Ἄγγελοι 
Ἐν χρόνῳ ὁ ἄχρονος, γεννᾶται ὑπὲρ νοῦν, καὶ Μάγοι προσφέρουσιν αὐτῷ ὡς Βασιλεῖ, φανέντι τὰ δῶρα, καὶ τὴν δόξαν αὐτοῦ, οὐρανὸς κηρύττει, προβολὴ τοῦ ἀστέρος. 

 

Γενναίως ἀνύειν σε, τοὺς δρόμους τοὺς μακρούς, ὁ θεῖος Χρυσόγονος, ὑπήλειψε Σεμνή, μεθ' οὗ σὲ τιμῶμεν, μελωδίαις σεπταίς, ὑπὲρ ἀληθείας, σεπτῶς ἠγωνισμένην. 

 

Ὡς ὄμβρος σωτήριος, ὑπάρχει ὁ ναός, ὁ ἔχων τὸ λείψανον, Πανεύφημε τὸ σόν, ἐν ὧ καταφεύγει, πᾷς πιστὸς καὶ δεινῆς, ζάλης ἐκλυτροῦται, καὶ παντοίων κινδύνων. 

Θεοτοκίον
Νὺν ἦλθεν ὁ Κύριος, ὁ πανταχοῦ παρών, Παρθένου τικτόμενος, ἐν πόλει Βηθλεέμ, ἀγάλλου ἡ κτίσις, ὑπαντῶσα αὐτῷ, καὶ δοξολογοῦσα, εἰς πάντας τοὺς αἰῶνας. 

 

Ἄλλος
 
Οἱ θεορρήμονες Παῖδες 
Ὦ παρειστήκεισαν ἄνω χιλιάδες, καὶ μυριάδες Ἀγγέλων, Σπήλαιον φέρει τικτόμενον, ὃν ὑμνοῦμεν τὰ ἔργα, ἀπαύστως ὡς Κύριον. 

 

Οἶκος Τριάδος ἐδείχθης θείοις τόποις, ἐν προσευχαῖς καὶ νηστείαις, Ἀναστασία σχολάζουσα, Εὐλογεῖτε βοῶσα, τὰ ἔργα τὸν Κύριον. 

 

Ἰσχυροτάτοις λογίοις Χρυσογόνου, τοῦ Ἀθλοφόρου ῥωσθεῖσα, τὸ τῶν εἰδώλων ἀνίσχυρον, κατεπάτησας θράσος, γενναίως ἀθλήσασα. 

Θεοτοκίον
Ὦ θεοχώρητε Κόρη, τέξη βρέφος τὸν Ποιητὴν τῶν αἰώνων, καὶ ἀναλλοίωτον Κύριον, Βηθλεὲμ ἐν τῇ πόλει, δι' ἄφατον ἔλεος. 

Ὁ Εἱρμὸς
«Οἱ θεορρήμονες Παῖδες ἐν τῇ καμίνω, σὺν τῶ πυρί, καὶ τὴν φλόγα καταπατοῦντες ὑπέψαλλον. Εὐλογεῖτε τὰ ἔργα Κυρίου τὸν Κύριον». 

 

Προεόρτιος
 

Ὠδὴ θ'  Ὁ Εἱρμὸς 
«Ξενίας Δεσποτικῆς, καὶ ἀθανάτου τραπέζης, ἐν πενιχρῷ Σπηλαίω, ταὶς ὑψηλαὶς φρεσί, πιστοὶ δεῦτε ἀπολαύσωμεν, σεσαρκωμένον Λόγον, ἀπορρήτως μαθόντες, ὅν μεγαλύνομεν». 

 

Ἄπιτε τοὶς ἀρχηγοίς, Ἡρῴδης ἔφη τῶν Μάγων, ζητήσατε τὸν παίδα, ἐπὰν δὲ εὔρητε, τοῦτον τάχος μηνύσατέ μοί, τὸν δόλον ἐν καρδίᾳ τεκταίνων, ἀλλ' ἡ λέγχθη ὁ πλάνος, διακενὴς ἀνομῶν. 

 

Δημιουργὸς γεννηθείς, ἐκ τοῦ Πατρὸς πρὸ αἰώνων, γεννᾶται ἐκ Παρθένου, Σοφία πεφυκῶς, Λόγος τοῦ Θεοῦ καὶ δύναμις, διπλοῦν ταὶς φύσεσιν εἰδότες, τὸν Θεάνθρωπον Κύριον μεγαλύνομεν. 

 

Ὡς ἄνθρωπος ἐφάνης, οὐσία οὐ φαντασία, οὕτω Θεὸς τῶ τρόπω, τῆς ἀντιδόσεως, ἡ φύσις Σῶτερ ἦνπερ προσείληφας, διὸ τὴν ἐκ Παρθένου, σοῦ θείαν ἐνδημίαν, τιμῶντες σὲ μεγαλύνομεν. 

 

Τῆς Ἁγίας
 
Τὴν φωτοφόρον νεφέλην 
Ἰδοὺ ἐγγίζει Παρθένος, ἀποτεκεῖν ἐν Σπηλαίῳ, τὸν Βασιλέα τοῦ παντός, σάρκα ἀνειληφότα, ὃν ὡμολόγησε στερρῶς, ἀθλοῦσα ἡ ἔνδοξος, λαμπρότατα, Μάρτυς Ἀναστασία, καὶ νικῶσα τὸν ἀόρατον ἐχθρόν. 

 

Ὡραιωθεῖσα τοὶς πόνοις, ὑπὲρ ἠλίου ἀκτῖνας, ἔλαμψας Μάρτυς τοῦ Χριστοῦ, καὶ φωτίζεις τὸν κόσμον, ἄθλων μεγάλων τῶ φωτί, θαυμάτων τε χάρισιν, ἐντεύθέν σε, πίστει Ἀναστασία, εὐφημοῦμεν μελωδίαις ἱεραῖς. 

 

Σὲ τὴν ὡραίαν τρυγόνα, καὶ ἀηδόνα τιμίαν, καὶ παγκαλὴ περιστεράν, χρυσαυγιζούσας Μάρτυς, πτέρυγας ἔχουσαν πιστῶς, ἀεὶ μακαρίζομεν, τελούντές σου, τὴν πανέορτον μνήμην, ἐν ἢ λύσιν πάσιν αἴτησαι δεινῶν. 

 

Ἧς νὺν ἐπέτυχες δόξης, ἐπιτυχεῖν ἡμᾶς πάντας, ἀεὶ δυσώπει τὸν Χριστόν, Μάρτυς Ἀναστασία, τοὺς τὴν σεπτήν σου ἑορτήν, σεπτῶς ἑορτάζοντας, καὶ πίστει σου, προσκυνοῦντας τὴν θήκην, τῶν λειψάνων ὡς πηγὴν ἁγιασμοῦ. 

Θεοτοκίον
Φέροντα φύσιν βροτείαν, Παρθενομῆτορ ἁγία, τίκτεις ἐν πόλει Βηθλεέμ, τὸν ὑπέρθεον Λόγον, καὶ γαλουχεῖς μητροπρεπῶς, τὸν τρέφοντα ἅπαντας, ὡς δὲ πύρινος θρόνος τοῦτον φέρεις, Παναγία ἀνωτέρα Χερουβίμ. 

 

Ἄλλος
 
Κυρίως Θεοτόκον 
Σκιρτήσατε τὰ ὄρη, ἐν ἀγαλλιάσει, καὶ εὐφροσύνην βουνοὶ περιζώσασθε, νὺν ἡ Παρθένος ἐγγίζει τεκεῖν τὸν Κύριον. 

 

Ἡμέραν εὐφροσύνης, ἄγει σου ἡ κτίσις, Ἀναστασία τὴν μνήμην δοξάζουσα, ὄνπερ ἐδόξασας Λόγον, οἰκείοις μέλεσιν. 

 

Φωτὶ καθαρωτάτω, νὺν ἑλλαμπομένη, τοὺς ὑμνητάς σου φωτίζοις τὴν ἄνωθεν, πάσιν ἡμῖν προξενοῦσα, Μάρτυς εὐμένειαν. 

Θεοτοκίον
Φαιδρὼς πᾶσα ἡ κτίσις, νὺν ἀγαλλιάσθω, ἡ Θεοτόκος τεκεῖν νὺν ἐπείγεται, τὸν ἐκ Θεοῦ Θεὸν Λόγον, βροτὸν γενόμενον. 

Ὁ Εἱρμὸς 
«Κυρίως Θεοτόκον, σὲ ὁμολογοῦμεν, οἱ διὰ σοῦ σεσωσμένοι Παρθένε ἁγνή, σὺν Ἀσωμάτοις χορείαις, σὲ μεγαλύνοντες». 

 

Ἐξαποστειλάριον τῆς Ἁγίας
Τοὶς μαθηταῖς συνέλθωμεν 
Παρθενομάρτυς ἔνδοξε, ἀθλοφόρων τὸ κλέος, Ἀναστασία πάνσοφε, δυσωποῦσα μὴ παύση, τὸν ἐκ Παρθένου νὺν Κόρης, τῆς ἁγνῆς Θεοτόκου, τεχθῆναι προερχόμενον, ἐν Σπηλαίῳ καὶ φάτνη, ἁμαρτιῶν, δοῦναι λύσιν πᾶσι τοὶς ἐκτελοῦσι, τὴν παναγίαν μνήμην σου, καὶ τιμώσί σε πόθω. 

Προεόρτιον, ὅμοιον
Τὴν ἐκ Παρθένου Γέννησιν, τοῦ Χριστοῦ προκηρύττει, ἢ φωτοφόρος μνήμη σου, Μάρτυς Ἀναστασία, ἐν Βηθλεὲμ συγκαλοῦσα, Μάγους μὲν ἐκ Περσίδος, σὺν δώροις, τούς Ποιμένας δέ, μέτ' Ἀγγέλων πρὸς ὕμνον, σὺ γὰρ σαυτήν, ὡς χρυσὸν καὶ λίβανον καὶ ὡς σμύρναν, προσήξας τῶ Δεσπότη σου, ἐναθλοῦσα Θεόφρον. 

 

Εἰς τοὺς Αἴνους, ἱστῶμεν Στίχ. δ' καὶ ψάλλομεν Στιχηρὰ Προσόμοια. 
 
Ἦχος πλ. β'  Αἱ Ἀγγελικαὶ 
Νὺν αἱ παλαιαὶ διαλύονται ἐμφάσεις, ἔσχεν ἐν γαστρί, ἡ Παρθένος γὰρ καὶ λίθος, ἐξ ὅρους ἀπετμήθη, καὶ ἡ ῥάβδος ἐβλάστησεν, ἡ τοῦ Ἱεσσαί, καὶ δρόσος ἄρτι, ἡ τοῦ Γεδεων ἐν γῆ ἐρρύῃ, λαοὶ κράξωμεν, Ὁ βασιλεὺς τοῦ Ἰσραήλ, Χριστὸς παραγίνεται. 

 

Ξένου τοκετοῦ, ξένα πράγματα ὁρᾶται! πῶς ὁ τῶ Πατρί, ἐν ὑψίστοις συνεδρεύων, ἐν φάτνῃ τῶν ἀλόγων, γεννηθεὶς ἀνακλίνεται; πῶς ὁ ἀναφῆς ἐν τοῖς σπαργάνοις; πῶς ὁ πανταχοῦ ἐν τῷ Σπηλαίω; λαοὶ κράξωμεν, ὁ Βασιλεὺς τοῦ Ἰσραήλ, Χριστὸς παραγίνεται. 

 

Ὁ τερατουργών, καὶ τὴν Αἴγυπτον μαστίζων, ὕων τε λαῶ, τῶ ἂ γνώμονι τὸ Μάννα, σαρκοῦται καὶ θηλάζει, καὶ παιδίον ὁρώμενος, φεύγει τὸν Ἡρῴδην, ὡς ἐπὶ νεφέλης τὴ Παρθένω, Μητρὶ ὀχούμενος, ὡς Ἡσαϊας προορά, ὁ θεοπτικώτατος. 

 

Παιδίον ὁ προῶν, Βασιλεὺς ὁ τῶν αἰώνων, τίκτεται ἑκών, καὶ υἱὸς ἡμῖν ἐδόθη, Ἀκούσατε τὰ Ἔθνη, Ἰσραὴλ ἐνωτίσθητι, γνῶτε καὶ ἡττᾶσθε, μεθ' ἡμῶν γάρ, ὃς λεπτυνεῖ καὶ ἐκλικμήσει, ἐκ γῆς ἅπασαν, καὶ βασιλείαν καὶ ἀρχήν, αὐτῷ μὴ ὑπείκουσαν. 

Δόξα... Ὅμοιον
Ῥάβδω σιδηρᾶ, ποιμανθήση Ἰουδαῖε, οἵα ἀπειθής, καὶ Προφήταις ἀντιπίπτων, Υἱῶ γὰρ γεννηθέντι, ὁ Πατὴρ κλῆρον δίδωσιν, Ἔθνη καὶ κατάσχεσιν γὴς πάσης, σὲ δὲ ἀπωθεῖται μιαιφόνε, βοᾶν οὗ πείθη γάρ, Ὁ Βασιλεὺς τοῦ Ἰσραήλ, Χριστὸς παραγίνεται. 

Καὶ νύν... Ὅμοιον
Σκίρτησον Δαυϊδ, ἐξ ὀσφύος σου Χριστὸς γάρ, χαίροις Ἱεσσαί, ἐξανθεῖ γάρ σου ἡ ῥίζα, ἐκ μηροῦ σου Ἰούδα, προελεύσεται Κύριος, κατὰ Βαλαὰμ ἔδεται Ἔθνη, κατὰ τὸν μέγαν Ἡσαϊαν, ἰδοὺ τέξεται, παιδίον τὸν Ἐμμανουήλ, Παρθένος ἡ πάνσεπτος. 

 

Ἀπόστιχα Στιχηρὰ Προσόμοια
 
Ἦχος β'  Οἶκος τοῦ Ἐφραθὰ 
Προλάμπει ὁ ἀστήρ, ἤδη ἐν τῷ Σπηλαίω, Ποιμένες μέτ' Ἀγγέλων, οἱ Μάγοι μετὰ δώρων, προφθᾶσαι εὐτρεπίσθητε. 

 

Στίχ. Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου.

 

Ἐγγίζει ὁ Χριστός, ὁ ἀστὴρ προαυγάζει, τὸ οὐράνιον πλῆθος, τῆς στρατιᾶς προκύπτει, τῶν νοερῶν δυνάμεων. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

 

Χαῖρε ἡ Βηθλεέμ, ὁ ποιμαίνων ἐπέστη, τὸν Ἰσραὴλ ὁ σώζων, οὐκέτι ἐλαχίστη, Ἰουδαία τοὶς ἄρχουσιν. 

Δόξα... Τῆς Ἁγίας
Ἦχος πλ. α'  Βύζαντος
Προεόρτιος ἡμέρα σήμερον, τῆς ἐνανθρωπήσεως Χριστοῦ τοῦ Θεοῦ, τὴ τῆς πανευφήμου καὶ Μάρτυρος ἑορτή, συνεξέλαμψεν Ἀναστασίας, ἰδοὺ ἡ Παρθένος, ἐν Βηθλεέμ ἐπείγεται, Βρέφος σπαργανούμενον, ἀνακλῖναι ἐν φάτνῃ τῶν ἀλόγων, τὸν ἐλευθερώσαντα ἡμᾶς, ἐκ τῆς ἀρχαίας κατάρας, καὶ σώζοντα τὰς ψυχὰς ἡμῶν. 

Καὶ νύν... Ἦχος ὁ αὐτὸς
Μὴ στύγναζε Ἰωσήφ, καθορῶν μου τὴν νηδύν, ὄψει γὰρ τὸ τικτόμενον ἐξ ἐμοῦ καὶ χαρήση, καὶ ὡς Θεὸν προσκυνήσεις, ἡ Θεοτόκος ἔλεγε τῶ ἑαυτῆς μνηστήρι, μολοῦσα τοῦ τεκεῖν τὸν Χριστόν. Ταύτην ἀνυμνήσωμεν λέγοντες, Χαῖρε κεχαριτωμένη, μετὰ σοῦ ὁ Κύριος, καὶ διὰ σοῦ μεθ' ἡμῶν. 

 

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΚΔ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ἁγίας Ὁσιομάρτυρος Εὐγενίας. 

 

ΕΙΣ ΤΟΝ ΕΣΠΕΡΙΝΟΝ
 
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια Προεόρτια. 
 
Ἦχος δ'
Ὡς γενναῖον ἐν Μάρτυσιν 
Ἐν κυμβάλοις ἠχήσωμεν, ἐν ὤδαίς ἀλαλάξωμεν, ἡ Χριστοῦ ἀνάδειξις πεφανέρωται, τῶν Προφητῶν τὰ κηρύγματα, τὸ πέρας ἐδέξαντο, ὃν γὰρ ἔφησαν σαρκί, τοὶς βροτοίς ἐμφανίζεσθαι, ἀποτίκτεται, ἐν ἁγίῳ Σπηλαίω, καὶ ἐν φάτνῃ, ἀνακλίνεται ὡς βρέφος, καὶ σπαργανοῦται ὡς νήπιον. 

 

Προεόρτια ἄσματα, διανοίας εὐθύτητι, τῆς Χριστοῦ Γεννήσεως προηχήσωμεν, ὁ γὰρ Πατρὶ καὶ τῶ Πνεύματι, ὑπάρχων ὁμότιμος, διὰ σπλάγχνα τὸ ἡμῶν, ἐνδυσάμενος φύραμα, μέλλει τίκτεσθαι, Βηθλεὲμ ἐν τῇ πόλει, οὗ τὸν τόκον, τὸν ἀπόρρητον Ποιμένες, μετὰ Ἀγγέλων ἀνύμνησαν. 

 

Ἀνερμήνευτον Σύλληψιν, καὶ ἀνέκφραστον Γέννησιν, ἢ Παρθένος βλέπουσα, κατεπλήττετο, καὶ προσεφθέγγετο χαίρουσα, ὁμοῦ καὶ δακρύουσα, Ἐπιδώσω σοὶ μαζόν, τῶ τὰ σύμπαντα τρέφοντι, ἢ ὑμνήσω σε, ὡς Υἱὸν καὶ Θεόν μου; ποίαν εὔρω, ἐπὶ σοὶ προσηγορίαν, ἀκατονόμαστε Κύριε;

 

Στιχηρὰ Προσόμοια τῆς Ἁγίας
 
Ἦχος β'
Ὅτε, ἐκ τοῦ ξύλου σὲ νεκρὸν 
Ὅτε, προμηθεία θεϊκή, προγινωσκομένη προῆλθες, ἔξω τῆς πόλεως, κόσμου τὴν τερπνότητα, σαφῶς κατέλιπες, καὶ ψαλμῶν ἐπακούσασα τερπνῆς μελωδίας, θείας ἐπιγνώσεως, φωτὶ κατηύγασαι, φόβον ἐν γαστρὶ δὲ λαβοῦσα, θεῖον καὶ σωτήριον Πνεῦμα, τοὶς συνοδοιπόροις σου ἀπέτεκες. 

 

Ὅτε, ἐνυμφεύθης τῶ Χριστῷ, τοὺς σοὺς ὑπηρέτας προθύμως, αὐτῷ προσήγαγες, προῖκα τούτους ἔμψυχον, ὥσπερ ἐνέγκασα, μιμουμένους στερρότητα, τὴν σὴν Εὐγενία, πίστει τε καὶ χάριτι, σαφῶς ἐκλάμποντας, πᾶσαν ἀρετὴν ἀσκουμένους, Μάρτυρας θεόφρονας ὄντως, πᾶσι τὴν εὐσέβειαν κηρύττοντας. 

 

Αἴγλη, τὴ τοῦ Πνεύματος σαφῶς, Καταλαμπομένη παρθένων, Χριστῷ προσάγεις χορόν, λόγῳ τῆς σοφίας σου, ταύτας ζωγρήσασα, καὶ τὸν δρόμον δεικνύουσα, τῆς ἄνω πορείας, αἵμασι λαμπρύνεσθαι, Μαρτύρων ἔπεισας, Ταύταις, συγχορεύουσα Μάρτυς, πόθον νὺν κατάλληλον εὗρες, ὄντως τὴν ἀπόλαυσιν Πανεύφημε. 

Δόξα... Καὶ νύν... Ἦχος β'
Ἰδοὺ καιρὸς ἤγγικε τῆς σωτηρίας ἡμῶν, εὐτρεπίζου Σπήλαιον, ἡ Παρθένος ἐγγίζει τοῦ τεκεῖν, Βηθλεὲμ γῆ, Ἰούδα, τέρπου καὶ ἀγάλλου, ὅτι ἐκ σοῦ ἀνατέταλκεν ὁ Κύριος ἡμῶν, Ἀκούσατε ὄρη καὶ βουνοί, καὶ τὰ περίχωρα τῆς, Ἰουδαίας, ὅτι ἔρχεται Χριστός, ἵνα σώσῃ, ὃν ἔπλασεν ἄνθρωπον, ὡς φιλάνθρωπος. 

 

Εἰς τὸν Στίχον, Στιχηρὰ Ἰδιόμελα. 
 
Ἦχος α'
Προεορτάσωμεν λαοί, Χριστοῦ τὰ Γενέθλια, καὶ ἐπάραντες τὸν νοῦν, ἐπὶ τὴν Βηθλεὲμ ἀναχθῶμεν τὴ διανοία, καὶ κατίδωμεν τὴν Παρθένον, τοὶς ψυχικοὶς ὀφθαλμοίς, ἐπειγομένην τίκτειν ἐν Σπηλαίῳ, τὸν τῶν ὅλων Κύριον καὶ Θεὸν ἡμῶν, οὗ Ἰωσὴφ κατιδῶν, τῶν θαυμάτων τὸ μέγεθος, ἐδόκει ἄνθρωπον θεωρεῖν, ὡς βρέφος σπαργανούμενον, ὑπενόει δὲ ἐκ τῶν πραγμάτων, Θεὸν εἶναι ἀληθινόν, τὸν παρέχοντα ταὶς ψυχαὶς ἡμῶν τὸ μέγα ἔλεος. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. 

Ὁ αὐτὸς
Προεορτάσωμεν λαοί, Χριστοῦ τὰ Γενέθλια καὶ ἐπάραντες τὸν νοῦν ἐπὶ τὴν Βηθλεὲμ ἀναχθῶμεν τὴ διανοία, καὶ κατίδωμεν τὸ ἐν Σπηλαίῳ μέγα μυστήριον, ἤνοικται γὰρ ἡ Ἐδέμ, ἐκ Παρθένου Ἁγνῆς Θεοῦ προερχομένου, ὑπάρχοντος τελείου τοῦ αὐτοῦ, ἐν θεότητι καὶ ἀνθρωπότητι, διὸ κράξωμεν, Ἅγιος ὁ Θεός, ὁ Πατὴρ ὁ ἄναρχος, Ἅγιος Ἰσχυρός, ὁ Υἱὸς ὁ σαρκωθείς, Ἅγιος Ἀθάνατος, τὸ Πανάγιον Πνεῦμα, τριὰς Ἁγία, δόξα σοί. 

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

Ὁ αὐτὸς
Ἄκουε οὐρανέ, καὶ ἐνωτίζου ἡ γῆ, ἰδοὺ γὰρ ὁ Υἱὸς καὶ Λόγος τοῦ Θεοῦ καὶ Πατρός, πρόεισι τεχθῆναι ἐκ Κόρης ἀπειράνδρου, εὐδοκία τοῦ φύσαντος αὐτὸν ἀπαθῶς, καὶ συνεργεῖα τοῦ Ἁγίου Πνεύματος, Βηθλεὲμ εὐτρεπίζου, ἄνοιγε πύλην ἡ Ἐδέμ, ὅτι ὁ Ὧν γίνεται ὁ οὐκ ἥν, καὶ ὁ Πλαστουργὸς πάσης κτίσεως διαπλάττεται, ὁ παρέχων τῶ κόσμω τὸ μέγα ἔλεος. 

Δόξα... Καὶ νύν... Ἦχος πλ. β'
Σπήλαιον εὐτρεπίζου, ἡ Ἀμνὰς γὰρ ἥκει, ἔμβρυον φέρουσα Χριστόν, Φάτνη δὲ ὑποδέχου, τὸν τῶ λόγῳ λύσαντα, τῆς ἀλόγου πράξεως ἡμᾶς τοὺς γηγενεῖς, Ποιμένες ἀγραυλοῦντες, μαρτυρεῖτε θαῦμα τὸ φρικτόν, καὶ Μάγοι ἐκ Περσίδος, χρυσὸν καὶ λίβανον καὶ σμύρναν, τῶ Βασιλεῖ προσάξατε, ὅτι ὤφθη Κύριος ἐκ Παρθένου Μητρός, ὃν πὲρ καὶ κύψασα δουλικῶς, ἡ Μήτηρ προσεκύνησε, καὶ προσεφθέγξατο τῶ ἐν ἀγκάλαις αὐτῆς, Πῶς ἐνεσπάρης μοὶ; ἢ πῶς μοὶ ἐνεφύης, ὁ λυτρωτής μου καὶ Θεός;

 

Ἀπολυτίκιον  Ἦχος δ'
Κατεπλάγη Ἰωσὴφ 
Ἀπεγράφετο ποτέ, σὺν τῶ πρεσβύτη Ἰωσήφ, ὡς ἐκ σπέρματος Δαυϊδ, ἐν Βηθλεὲμ ἡ Μαριάμ, κυοφοροῦσα τὴν ἄσπορον κυοφορίαν, Ἐπέστη δὲ καιρὸς ὁ τῆς Γεννήσεως, καὶ τόπος ἣν οὐδεὶς τῶ καταλύματι, ἀλλ' ὡς τερπνὸν παλάτιον τὸ Σπήλαιον, τὴ Βασιλίδι ἐδείκνυτο, Χριστὸς γεννᾶται τὴν πρὶν πεσοῦσαν, ἀναστήσων εἰκόνα. 

 

Ἐκ τρίτου, καὶ Ἀπόλυσις.
 

Ἐν τοῖς ἀποδείπνοις ψάλλομεν τὸν παρόντα. 
 
Προεόρτιον Κανόνα, οὗ ἡ Ἀκροστιχίς. 
 
Κατὰ Ἀλφάβητον, ἄνευ τῶν Εἱρμῶν. 
 
Ὠδὴ α'  Ἦχος πλ. β'  Ὁ Εἱρμὸς 
«Κύματι θαλάσσης, τὸν κρύψαντα πάλαι διώκτην τύραννον, φάτνη κρυπτόμενον, κτεῖναι ζητεῖ ὁ Ἡρῴδης, ἀλλ' ἡμεῖς σὺν Μάγοις μέλψωμεν, τῶ Κυρίω ἄσωμεν, ἐνδόξως γὰρ δεδόξασται». 

 

Ἄρχων ἐξ Ἰούδα, ἐξέλιπεν ἤδη, ὧ γὰρ ἀπέκειτο, καθὼς προγέγραπται, ἡ τῶν ἐθνῶν προσδοκία, Ἰησοῦς Χριστὸς ἐλήλυθε, καὶ Σπηλαίω τίκτεται, δι' ἄκραν ἀγαθότητα. 

 

Βηθλεὲμ εὐφραίνου, ἢ πόλις Ἰούδα, ἐν σοὶ γὰρ τίκτεται, Χριστὸς ὁ Κύριος, ἡ οἰκουμένη σκιρτάτω, δεχομένη ἀπολύτρωσιν, χορευέτω ἅπασα, ἡ κτίσις ἑορτάζουσα. 

 

Γένος τῶν ἀνθρώπων, βουλόμενος σῶσαι ὁ Ὑπεράγαθος, μήτρα ἐσκήνωσεν, ἀπειρογάμου Παρθένου, καὶ ἰδοὺ τεχθῆναι ἔρχεται. Τοῦτον προσκυνήσωμεν, ἐνδόξως γὰρ δεδόξασται. 

 

Ὠδὴ γ'  Ὁ Εἱρμὸς 
«Σὲ τὸν ἐπὶ ὑδάτων, κρεμάσαντα πᾶσαν τὴν γὴν ἀσχέτως, ἡ κτίσις κατιδοῦσα, ἐν τῷ Σπηλαίω τικτόμενον, θαμβητικῶς συνείχετο, Οὐκ ἔστιν Ἅγιος, πλήν σου Κύριε κραυγάζουσα». 

 

Δούλου φορέσαι σχῆμα, ἠθέλησας, ὅπως μὲ τῆς δουλείας, τοῦ πονηροῦ λυτρώση, ὑμνολογῶ σου τὸ εὔσπλαγχνον, Λόγε Πατρὸς συνάναρχε, καὶ συναϊδιε. Δόξα τὴ οἰκονομία σου. 

 

Ἔρχεται ἡ Παρθένος, τὸν Κύριον ἀποτεκεῖν Σπηλαίω, προφθάσατε οἱ Μάγοι. Ποιμένες νὺν παραγίνεσθε, ὕμνον ἐξ ὕψους Ἄγγελοι, ἐπανακράξατε, ὤφθη τῶν βροτῶν ἡ λύτρωσις. 

 

 

Ζητῶν μὲ τὸν πλανηθέντα, φιλάνθρωπε, καὶ σπήλαιον δειχθέντα, ληστῶν ἔργοις ἀκάρποις, Σπηλαίω νὺν παραγέγονας, ἐκ τῆς Παρθένου σήμερον, τεχθῆναι Δέσποτα. Δόξα Λόγε τὴ ἐλεύσει σου. 

 

Ὠδη δ'  Ὁ Εἱρμὸς 
«Τὴν ἐκ Παρθένου παρουσίαν σου, προορῶν Ἀββακούμ, ἐξεστηκῶς ἐβόα. Σὺ ἐκ θαιμὰν σαρκούμενος, ἥκεις Λυτρωτά, τὸν Ἀδὰμ ἀπωσμένον, ἀνακαλέσασθαι». 

 

Ἡ φωταυγὴς Νεφέλη ἔρχεται, ἀνατεῖλαι Χριστέ, ἐκ μητρικῶν λαγόνων, δικαιοσύνης Ἥλιον, ἅπασαν τὴν γήν, φρυκτωρίαις ἐνθέοις, καταλαμπρύνοντα. 

 

Θεὸς ἀνθρώποις ὤφθη ὅμοιος, καὶ πτωχεύει σαρκί, ἵνα ἡμᾶς πλουτίση, καὶ ἐν Σπηλαίῳ τίκτεται, τοῦτον οἱ πιστοί, καθαρὰ διανοία, ὑποδεξώμεθα. 

 

Ἰδοὺ Χριστὸς ἐν πόλει τίκτεται, Βηθλεὲμ τὴν Ἐδέμ, ὅπως ἡμῖν ἀνοίξη, παρακοὴ τὸ πρότερον, ὄφεως κλοπή, κεκλεισμένην, ἐνθέως πανηγυρίσωμεν. 

 

Ὠδὴ ε'  Ὁ Εἱρμὸς 
«Πρὸς σὲ ὀρθρίζω, τὸν δι' εὐσπλαγχνίαν, σεαυτὸν τῶ πεσὸν τί, κενώσαντα ἀτρέπτως, καὶ δούλου μορφήν, ἐκ Παρθένου φορέσαντα, Λόγε Θεοῦ, τὴν εἰρήνην παράσχου μοὶ φιλάνθρωπε». 

 

Καρδία πᾶσα, γηγενῶν σκιρτάτω, εὐφραινέσθω ἡ κτίσις, ὁ Κύριος γεννᾶται, ἐκ Κόρης Ἁγνῆς, Βηθλεὲμ ἐν Σπηλαίῳ, καὶ Μάγοι αὐτῷ, προσκομίζουσι δῶρα, νὺν ἐπάξια. 

 

Λαὸς ὁ πάλαι, ἐν σκιᾷ θανάτου, καθεζόμενος βλέψον, τὸ φῶς σοὶ ἀνατείλαν, ἐκ τῆς Παρθένου, καὶ πολλῆς θυμηδίας ἐμπλήσθητι, τὸν πτωχεύσαντα Λόγον, μεγαλύνων ἀεί. 

 

Μικρῶ Σπηλαίω, ἔρχη χωρηθῆναι, ὀαχώρητος φύσει, ὅπως μὲ σμικρυνθέντα τὴ παραβάσει, μεγαλύνης δι' οἶκτον ἀμέτρητον, προσκυνῶ σου, τὸ εὔσπλαγχνον Μακρόθυμε. 

 

Ὠδὴ ς'  Ὁ Εἱρμὸς 
«Ἄβυσσος ἐσχάτη, ἁμαρτημάτων ἐκύκλωσέ με, καὶ τὸν κλύδωνα μηκέτι φέρων, ὡς, Ἰωνάς, τῶ Δεσπότη βοῶ σοί. Ἐκ φθορᾶς μὲ ἀνάγαγε». 

 

Νόμων σὲ ἡ Παρθένος, τῶν τῆς σαρκὸς δίχα Κύριε, παραγίνεται ἀποκυῆσαι, ἐν τῷ Σπηλαίω καὶ φάτνη σαρκί, προσανακλινεῖ σὲ ὡς νήπιον. 

 

Ξένον γεγενημένον, παραβάσει μὲ ὁ Ὑπέρθεος, τεχθεὶς ἐκ Κόρης ἀπειρογάμου, δι' οἶκτον πολίτην, οὐρανοῦ ἀποδείκνυσιν. 

 

Ὄρη τε καὶ νάπαι, καὶ κοιλάδες εὐφράνθητε, ὁ γὰρ Χριστὸς σαρκὶ γεννᾶται, ἀνακαινίζων τὴν κτίσιν, φθαρεῖσαν πονηραῖς παραβάσεσιν. 

 

Ὠδὴ ζ'  Ὁ Εἱρμὸς 
«Oἱ Παῖδες ἐν Βαβυλώνι, καμίνου φλόγα οὐκ ἔπτηξαν, ἀλλ' ἐν μέσῳ φλογὸς ἐμβληθέντες, δροσιζόμενοι ἔψαλλον. Εὐλογητὸς εἶ Κύριε, ὁ Θεὸς τῶν Πατέρων ἡμῶν». 

 

Πῶς σὲ σμικρότατον Λόγε, καθυποδέξεται Σπήλαιον, τὸν πτωχεία πολλή, τὴν πτωχείαν τοῦ Ἀδὰμ ἀφελόμενον, καὶ πλούτω θείας χάριτος, τοὺς ἀνθρώπους πλουτίσαντα. 

 

Ῥήματα ξένα Ποιμένες, ἀκηκοότες κατέσπευσαν, Βηθλεὲμ κατιδεῖν, καὶ ἐν φάτνῃ τῶν ἀλόγων τὸν λύσαντα, τῆς ἀλογίας ἅπαντας, εὐσεβῶς προσεκύνησαν. 

 

Στόματι καὶ καρδία, τὸν ἐν σαρκὶ ἀφικόμενον, γεννηθῆναι Χριστὸν ἐν Σπηλαίῳ, ἐκ Παρθένου νεάνιδος, ὑμνολογῆσαι σπεύσωμεν, καὶ πιστῶς προσκυνήσωμεν. 

 

Ὠδὴ η'  Ὁ Εἱρμὸς 
«Νόμων Πατρώων οἱ μακαριστοί, ἐν Βαβυλώνι νέοι προκινδυνεύοντες, βασιλεύοντος κατέπτυσαν, προσταγῆς ἀλογίστου, καὶ συνημμένοι, ὧ οὐκ ἐχωνεύθησαν πυρί, τοῦ κρατοῦντος ἐπάξιον, ἀνέμελπον τὸν ὕμνον. Τὸν Κύριον ὑμνεῖτε τὰ ἔργα, καὶ ὑπερυψοῦτε, εἰς πάντας τοὺς αἰῶνας». 

 

Τὸν ὑπὲρ λόγον μόνον Κύριον, σεσαρκωμένον Κόρη καὶ περικείμενον, τῶν ἀνθρώπων τὸ ὁμοίωμα, Κατέχουσα ἀγκάλαις, καὶ προσκυνοῦσα, καὶ ἀσπαζομένη μητρικῶς. Τέκνον ἔφης γλυκύτατον, πῶς σὲ οὕτω κατέχω, κατέχοντα χειρί σου τὴν κτίσιν, καὶ χειρὸς δουλείας, αὐτὴν ἐλευθεροῦντα;

 

Ὑμνολογῆσαι θεῖοι Ἄγγελοι, τὸν ἐπὶ γῆς τεχθέντα, διευτρεπίσθητε. Μάγοι δῶρα ὁδηγούμενοι, προσάξατε ἀστέρι. Ποιμένες τοῦτον σπεύσατε, ἰδεῖν ταὶς μητρικαίς, ὥσπερ νήπιον κράζοντες, καθήμενον ἀγκάλαις. Τὸν Κύριον ὑμνεῖτε τὰ ἔργα, καὶ ὑπερυψοῦτε, εἰς πάντας τοὺς αἰῶνας. 

 

Φωτὸς Νεφέλη Παναμώμητε, πῶς σπαργανώσεις νέφει τὸν ἐπενδύοντα, οὐρανοὺς ἀρρήτω νεύματι; πῶς ἀλόγων ἐν φάτνῃ ἐπανακλινείς, τὸν τῆς ἀλογίας τοὺς βροτούς, διὰ ἔλεος ἄμετρον, ῥυσάμενον Δεσπότην; ὃν πᾶσα προσκυνεῖ φόβω κτίσις, ἀνυμνολογοῦσα, αὐτὸν εἰς τοὺς αἰῶνας. 

 

Ὠδὴ θ'  Ὁ Εἱρμὸς 
«Ἀπορεῖ πᾶσα γλῶσσα, εὐφημεῖν πρὸς ἀξίαν, ἰλιγγιᾷ δὲ νούς, καὶ ὑπερκόσμιος, ὑμνεῖν σὲ Θεοτόκε, ὅμως ἀγαθὴ ὑπάρχουσα, τὴν πίστιν δέχου, καὶ γὰρ τὸν πόθον οἶδας, τὸν ἔνθεον ἡμῶν, σὺ γὰρ Χριστιανῶν εἶ προστάτις, Σὲ μεγαλύνομεν». 

 

Καῖρε δοχεῖον ἄχραντε, χαρὰς ἀνεκφράστου, ἰδοὺ γὰρ ἔρχη τέξεσθαι ἐν Σπηλαίῳ, ἀπορρήτως τὸν Δεσπότην, θέλοντα τὴν κτίσιν ἅπασαν, καταφθαρεῖσαν τὴ παραβάσει πρώην, καινίσαι ἀληθῶς, τοῦτον ὑμνολογοῦντες ἐν πίστει, Σὲ μεγαλύνομεν. 

 

Ψυχαὶ δικαίων πᾶσαι, ὑποχθόνιοι ἅμα ἀγαλλιᾶσθε, ἡ πάντων ἀπολύτρωσις, ἰδοὺ γὰρ ἐπεφάνη, πόλει Βηθλεὲμ τικτόμενος, ἀστὴρ δὲ τοῦτον καταμηνύει, Μάγοις ζητοῦσιν εὐσεβῶς, ὃν πὲρ καὶ κατιδόντες Σπηλαίω, θάμβους ἐπλήσθησαν. 

 

Ὡς οὐρανὸν σὲ ἄλλον, ἀνυμνοῦμεν Παρθένε δικαιοσύνης Ἥλιον ἡμῖν, ἐκ λαγόνων παναγίων, μέλλουσαν ἀνίσχειν αὔριον, φωταγωγοῦντα τοὺς ἐν σκότει ὄντας, θανάτου καὶ φθοράς, ὅθεν χρεωστικῶς ἐν αἰνέσει, σὲ μεγαλύνομεν. 

 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 
Κάθισμα  Ἦχος πλ. β'
Ἀγγελικαὶ δυνάμεις 
Τῶν Προφητῶν αἱ ῥήσεις, νυνὶ πεπλήρωνται, ὁ γὰρ Θεὸς ἡμῶν, αὔριον τίκτεται, ἐκ Παρθένου Μαρίας ὑπὲρ λόγον, καὶ μένει ὥσπερ ἣν πρὸ τοῦ τόκου, ἀθροίζονται οἱ Μάγοι, δῶρα κομίζοντες, ἀγραυλοῦσι Ποιμένες, ἐπάδομεν καὶ ἡμεῖς, ὁ ἐκ Παρθένου τεχθείς, Κύριε δόξα σοί. 

 

Δόξα... Καὶ νύν... Τὸ αὐτὸ
 
Μετὰ τὴν β' Στιχολογίαν
 
Κάθισμα  Ἦχος πλ. δ'
Αὐτόμελον 
Αὐλῶν Ποιμενικῶν, καταπαυων ἄσμα, στρατὸς Ἀγγελικός, ἐπεφώνει λέγων. Παύσασθε ἀγραυλοῦντες, οἱ τῶν θρεμμάτων ἡγεμονεύοντες, κράξατε ἀνυμνοῦντες. Ὅτι ἐτέχθη Χριστὸς ὁ Κύριος, ὁ εὐδοκήσας σῶσαι ὡς Θεός, τὸ γένος τῶν ἀνθρώπων. 

 

Εἶτα ὁ Ν' καὶ οἱ Κανόνες, οἱ δύο Προεόρτιοι μετὰ τῶν Εἱρμῶν, εἰς ι' καὶ τῆς Ἁγίας, εἰς δ'. Κανὼν Προεόρτιος, οὗ ἡ Ἀκροστιχίς. 
 

Καὶ σήμερον δὲ Σάββατον μέλπω μέγα.

 

Ἄνευ τῶν Εἱρμῶν τῶν τεσσάρων πρώτων ὠδῶν. 
 
Ὠδὴ α'  Ἦχος πλ. β'  
Ὁ Εἱρμὸς 
«Κύματι θαλάσσης, τὸν κρύψαντα πάλαι διώκτην τύραννον, Φάτνη κρυπτόμενον, κτεῖναι ζητεῖ ὁ Ἡρῴδης, ἀλλ' ἡμεῖς σὺν Μάγοις μέλψωμεν. Τῶ Κυρίω ἄσωμεν, ἐνδόξως γὰρ δεδόξασται». 

 

Κύριε Θεέ μου, Γενέθλιον ὕμνον καὶ προεόρτιον, ὠδὴν σοὶ ἄσομαι, τῶ τὴ Γεννήσει σου θείαν, ἀναγέννησιν διδόντι μοί, καὶ εἰς τὴν προτέραν με, εὐγένειαν ἀνάγοντι. 

 

Ἄνω σὲ ἐν θρόνῳ, καὶ κάτω ἐν φάτνῃ, τὰ ὑπερκόσμια, καὶ τὰ περίγεια, Κατανοοῦντα Σωτήρ μου, κατεπλήττοντο τὸ κράτος σου, ὑπὲρ νοῦν ὠράθης γάρ, διπλοῦς φύσει θεάνθρωπος. 

 

Ἴνα σου τῆς δόξης, τὰ πάντα πληρώσης, κλῖνας ἐλήλυθας, τοὺς οὐρανοὺς ἕως γής, ὡς γὰρ ἐν πόκῳ κατέβης, ὑετὸς ἐν μήτρᾳ Παρθενική, ἐξ ἦς νὺν τεχθήσεσθαι, διπλοῦς ἔρχη θεάνθρωπε. 

 

Ἕτερος Κανὼν Προεόρτιος, οὐ ἡ Ἀκροστιχὶς κατὰ Ἀλφάβητον. 
 

Ἰωσήφ.

 
Ὠδὴ α'  Ἦχος β' 
«Ἐν βυθῷ κατέστρωσε ποτέ, τὴν Φαραωνίτιδα, πανστρατιὰν ἡ ὑπέροπλος δύναμις σαρκωθεὶς ὁ Λόγος δέ, τὴν παμμόχθηρον ἁμαρτίαν ἐξήλειψεν, ὁ δεδοξασμένος Κύριος, ἐνδόξως γὰρ δεδόξασται». 

 

Ἀπεγράφης Καίσαρος θεσμῶ, θέλων ἀπογράψασθαι, βίβλω ζωῆς παμβασιλεῦ τὸν ἄνθρωπον, ξένος εἰς τὰ ἴδια παραγέγονας, τὸν δεινῶς ξενιτεύσαντα, ἐκ τοῦ Παραδείσου, εἰς τὸν οὐρανὸν ἀνακαλούμενος. 

 

Βηθλεὲμ ὑπόδεξαι Χριστόν, σοὶ γὰρ σωματούμενος, ἐπιδημεῖ τὴν Ἐδὲμ ἐξανοίγων μοί, εὐτρεπίζου Σπήλαιον, τὸν ἀχώρητον θεωρῆσαι χωρούμενον, ἐν σοὶ παραδόξως, πλούτω εὐσπλαγχνίας νὺν πτωχεύσαντα. 

 

Γεννηθῆναι ἔρχεται Χριστός, ξένην ἀναγέννησιν, τοὶς ἐξ Ἀδάμ, ὦς ἀγαθὸς δωρούμενος, εὐφράνθητι ἔρημος, ἡ οὗ τίκτουσα, τῶν βροτῶν φύσις ἅπασα, ἦλθεν ὁ Δεσπότης, σὲ πολυτεκνοῦσαν ἀπεργάσασθαι. 

 

Κανὼν τῆς Ἁγίας, οὗ ἡ Ἀκροστιχίς. 
 

Εὐγενίης μέγα κύδος ἐν ἄσμασιν ἔξοχα μέλπω. Θεοφάνους

 

Ὠδὴ α'
Ἦχος καὶ Εἱρμὸς ὁ αὐτὸς
Εὐγενία Μάρτυς τοῦ Χριστοῦ, νὺν περιχορεύουσα, χαρμονικῶς σὺν Ἀγγέλων στρατεύμασιν, ὡς Παρθένος ἄμωμος, καὶ ὡς Μάρτυς στεφανηφόρος πανόλβιε, χάριν δωρηθῆναι, πρέσβευε τοὶς πόθω ἀνυμνούσί σε. 

 

Ὑμνωδίας Νύμφη τοῦ Χριστοῦ, θείας ἐπακούσασα, πρὸς ὑψηλὴν ἑπτερώθης εὐγένειαν, ὡς γὰρ φῶς ἐνήστραψε, τὴ καρδία σου τῶν ἂ σμάτων τοῦ Πνεύματος, ἡ θεολογία, πᾶσαν ἀθεότητα διώκουσα. 

 

Γυναικείας φύσεως ὁ σός, νοὺς ἐπιλαθόμενος, πρὸς ἀνδρικὰς ἐνεργείας ἀνέδραμεν, ἀνδρωθεὶς τὴ χάριτι, καὶ Θεῷ προνοητικῶς εὐθυνόμενος, Μάρτυς Εὐγενία, θείας εὐγενείας ἡ ἐπώνυμος. 

 

Ἑλλαμφθεῖσα φέγγει νοητῶ, πλείστους τῆς ἑλλάμψεως, συμμετασχεῖν ἀπειργάσω θεόσοφε, ἢς νὺν τοὺς ὑμνούντάς σε, λυτρουμένη τῆς ἁμαρτίας ἀξίωσον, ταὶς σαίς ἱκεσίαις, Μάρτυς Εὐγενία παμμακάριστε. 

Θεοτοκίον
Νεκρωθέντες γνώσεως φυτῶ, ξύλω τῆς ζωῆς Ἁγνή, πρὸς τὴν ζωὴν οἱ πιστοὶ ἀνεκλήθημεν, τῶ ἐκ σοῦ βλαστήσαντι, ὑπὲρ ἔννοιαν, Θεοτόκε, Χριστῷ τῶ Θεῷ, ὧ σὺν παρρησία, πρέσβευε σωθῆναι τὰς ψυχὰς ἡμῶν. 

 

Προεόρτιος
 
Ὠδὴ γ'  Ὁ Εἱρμὸς 
«Σὲ τὸν ἐπὶ ὑδάτων, κρεμάσαντα πᾶσαν τὴν γὴν ἀσχέτως, ἡ κτίσις κατιδοῦσα, ἐν τῷ Σπηλαίω τικτόμενον, θαμβητικῶς συνείχετο, Οὐκ ἔστιν Ἅγιος πλήν σου Κύριε κραυγάζουσα». 

 

Σύμβολα τῆς ἀρρήτου, σαρκώσεως, παραδεικνὺς Οἰκτίρμον, ἐπλήθυνας ὁράσεις, καὶ προφητείας ἐνέπνευσας, ἃς νὺν ἐλθων ἐπλήρωσας, σαρκὶ τικτόμενος, Κόρης ἐξ ἁγνῆς ἐν πόλει Δαυϊδ. 

 

Ἥπλωσε γῆ τὰ νῶτα, καὶ δέχεται δεχόμενον τὸν Κτίστην, τὴν δόξαν ἐξ Ἀγγέλων, ἐξ οὐρανοῦ τὸν ἀστέρα δέ, ἐκ τῶν Ποιμένων αἴνεσιν, ἐκ Μάγων δώρά τε, κόσμου τε παντὸς ἐπίγνωσιν. 

 

Μάντεως χρησμολόγου, προβλήματα Βαλαὰμ νὺν πληροῦνται, ἀνέτειλε γὰρ ἄστρον, ἐξ, Ἰακὼβ καὶ ὡδήγησε, πρὸς τὸν τῆς δόξης Ἥλιον, δῶρα κομίζοντας, Μάγους ἐκ Περσίδος ἄνακτας. 

 

Ἕτερος
 
Ἐξήνθησεν ἡ ἔρημος 
Δεσμῶν ἀπολυτρούμενος, τῶν κακῶν με Κύριε, ἐνειληθῆναι σπάργανα, ὥσπερ βρέφος, ἔρχη φιλάνθρωπε, προσκυνῶ σου τὴν θείαν συγκατάβασιν. 

 

Ἐν χρόνῳ γεγονότα σε, τὸν ἀχρόνως λάμψαντα, ἐκ τοῦ Πατρὸς προέρχεται, ἡ Παρθένος τεκεῖν τὰ χρόνια, διαλύοντα πάθη τῶν ψυχῶν ἡμῶν. 

 

Ζητῶν μὲ τὸν πλανώμενον, παραβάσει Σπήλαιον, ὦς οὐρανὸν κατώκησας, τὰς μονὰς μοὶ εὐτρεπιζόμενος, τὰς ἐκεῖθεν οἰκτίρμον Πολυέλεε. 

 

Τῆς Ἁγίας
 
Ἐν πέτρᾳ μὲ τῆς πίστεως 
Ἱερεῖον ὥσπερ ἄμωμον τῶ Δεσπότη, προσήχθης διανοία τελειοτάτη, τὸν πλοῦτον τὸν φθειρόμενον ἀπεσείσω, βοῶσα Πάνσοφε. Σὺ εἶ Θεὸς ἡμῶν, καὶ οὐκ ἔστιν Ἅγιος πλήν σου Κύριε. 

 

Ἡ Πάναγνος ἐγνώσθη σου καθαρότης, διέλαμψε τῶν ἄθλων σου ἡ στερρότης, τὴν πρᾶξιν γὰρ ἐπίβασιν θεωρίας, εἰργάσω κράζουσα. Σὺ εἶ ὁ Θεὸς ἡμῶν, καὶ οὐκ ἔστιν Ἅγιος πλήν σου Κύριε. 

 

Σωφροσύνης τῶ ἔρωτι κατεθέλχθης, ἐτήρησας τὸ καύχημα τῆς ἁγνείας, ἐγένου περιδέξιος τὴ σοφία, Χριστῷ κραυγάζουσα, Σὺ εἶ Θεὸς ἡμῶν, καὶ οὐκ ἔστιν Ἅγιος πλήν σου Κύριε. 

Θεοτοκίον
Μαρίαν τὴν πανάχραντον Θεοτόκον, ὑμνήσωμεν ὡς πρόξενον σωτηρίας, φανεῖσαν οἱ θεόφρονες, ἐκβοῶντες. Οὐκ ἔστιν ἄμωμος, ὡς σὺ Πανάχραντε, καὶ οὐκ ἔστιν ἄμεμπτος, πλήν σου Δέσποινα. 

Ὁ Εἱρμὸς
«Eν πέτρα μὲ τῆς πίστεως στερεώσας, ἐπλάτυνας τὸ στόμα μου ἐπ' ἐχθρούς μου, ηὐφράνθη γὰρ τὸ πνεύμά μου ἐν τῷ ψάλλειν. Οὐκ ἔστιν Ἅγιος ὡς ὁ Θεὸς ἡμῶν, καὶ οὒκ ἔστι δίκαιος, πλήν σου Κύριε». 

 

Κάθισμα Προεόρτιον
Ἦχος α'  Τὸν τάφον σου Σωτὴρ 
Ἀγάλλου ἡ Σιών, Βηθλεὲμ εὐτρεπίζου, ὁ πάντων συνοχεύς, τὸν ἀστέρα προπέμψας, ἐμήνυσε τὴν ἄμετρον, ἑαυτοῦ συγκατάβασιν, ὃν γὰρ τρέμουσι, τῶν οὐρανῶν αἱ Δυνάμεις, ὄντως τίκτεται, ἐκ τῆς Παρθένου ἀτρέπτως, ὁ μόνος Θεὸς ἡμῶν. 

Δόξα... Τῆς Ἁγίας
Ἦχος πλ. δ'
Τὴν Σοφίαν καὶ Λόγον 
Ἐνασκήσασα πόνοις ἀθλητικοίς, ἐδοξάσθης ἀγῶσι μαρτυρικοίς, πολλοὺς προσενέγκασα, σωζομένους τῶ Κτίστη σου, τῶ γὰρ θείω πόθω, λιποῦσα τὰ πρόσκαιρα, ἀνδρικούς ἀγῶνας, ἐτέλεσας ἔνδοξε, ὅθεν μετὰ τέλος, ἀτελεύτητον εὗρες, ζωὴν συνυπάρχουσα, τῶ Νυμφίω σου πάντοτε, Εὐγενία ἰσάγγελε, Πρέσβευε Χριστῷ τῶ Θεῷ, τῶν πταισμάτων ἄφεσιν δωρήσασθαι, τοὶς ἑορτάζουσι πόθω, τὴν ἁγίαν Μνήμην σου. 

Καὶ νύν... Προεόρτιον
Ἦχος ὁ αὐτὸς
Τὸ προσταχθὲν μυστικῶς 
Τῶν Γενεθλίων τοῦ Χριστοῦ τὰ προεόρτια, ἐπιτελοῦντες οἱ πιστοὶ πανηγυρίσωμεν, καὶ ἀξίως ἅπαντες προϋπαντήσωμεν, ὡς Μάγοι δωροφοροῦντες τὰς ἀρετάς, καὶ ἄδοντες τῶν Ἀγγέλων ἄσμα καινόν, τῶ ἐκ Κόρης θεόπαιδος, ἐν Βηθλεὲμ ἄνευ σπορᾶς, τικτομένω Θεῷ ἡμῶν, ὃν δοξάζει τὰ σύμπαντα. 

 

Προεόρτιος
 
Ὠδὴ δ'  Ὁ Εἱρμὸς 
«Τὴν ἐκ Παρθένου παρουσίαν σου, προορῶν Ἀββακούμ, ἐξεστηκῶς ἐβόα. Σὺ ἐκ θαιμὰν σαρκούμενος, ἥκεις Λυτρωτά, τὸν Ἀδὰμ ἀπωσμένον, ἀνακαλέσασθαι». 

 

Ἐγγίζει ἥκει νὺν ὁ Κύριος, προσδοκία Ἐθνῶν, καὶ σωτηρία κόσμου, εὐτρέπιζε τὸ Σπήλαιον, πόλις Βηθλεέμ, καὶ σὺν Μάγοις Ποιμένες, δρόμω προφθάσατε. 

 

Ῥωμαλεότητι θεότητος, συγκραθεὶς τοὶς βροτοίς, ἑνώσει ἀσυγχύτω, σαρκὸς ἐν ὁμοιώματι, Σῶτερ τὸν Ἀδάμ, ἀφθαρτίζεις καὶ σώζεις, ἐν τῷ προσλήμματι. 

 

Ὁ Λόγος σάρξ ὀφθεὶς παχύνεται, καὶ σκηνοῖ ἐν ἡμῖν, ἀρρήτῳ προμηθεία, δεῦτε πιστοὶ κατίδωμεν, δόξαν τὴν αὐτοῦ, δόξαν ὡς Μονογενούς, παρὰ Θεοῦ καὶ Πατρός. 

 

Ἕτερος
 
Ἐλήλυθας ἐκ Παρθένου 
Ἡ κτίσις νύν, τὴν παλαίωσιν πᾶσαν ἀπόρριψον, τὸν Κτίστην κτιζόμενον, καὶ καινουργούντά σε βλέπουσα, νήπιον γενόμενον, καὶ πρὸς τὸ πρώην σε, κάλλος ἐπανάγοντα. 

 

Θαυμάζοντες, τὸν παράδοξον τόκον ἐφίστανται, Μάγοι ὁδηγούμενοι, θείω ἀστέρι, καὶ βλέπουσιν, Ἡλιον ἀνίσχοντα, Παρθενικῆς ἐκ Νεφέλης, δῶρα φέροντες. 

 

Ἰδοὺ ἥκει, ἡ Παρθένος ὡς δάμαλις φέρουσα, τὸν μόσχον ἐγγάστριον, τὸν σιτευτὸν ἀφαιρούμενον, κόσμου ἁμαρτήματα, ἀγαλλιάσθω, ἢ κτίσις ἑορτάζουσα. 

 

Κηρύγματα, Προφητῶν τοῦ Χριστοῦ τὴν ἀνάδειξιν, μηνύοντα εἴληφε, σήμερον πέρας σωτήριον, ἦλθε γὰρ ἐπέφανε, διὰ σαρκός, τοὶς ἐν σκότει κινδυνεύουσιν. 

 

Τῆς Ἁγίας
 
Ὁ αὐτὸς
Ἐλήλυθας, σαρκωθεὶς ἐκ Παρθένου ὁ Ὕψιστος, σαυτῶ μνηστευσάμενος, τὰ τῶν Παρθένων συστήματα, σὲ μόνον ποθήσαντα, τὸν τῶν Παρθένων, Νυμφίον γνωριζόμενον. 

 

Γενέσεως, σαρκικῆς ἐξεδύσω τὸ κάλυμμα, παλιγγενεσίας δέ, τὸ φθειρόμενον ἔνδυμα, Μάρτυς παναοίδιμε, φωτοειδῶς, ἠμφιάσω τῶ βαπτίσματι. 

 

Ἀνέτειλεν, ἡ φωσφόρος αὐγὴ τὴ καρδία σου, τῆς πλάνης διώκουσα, τὴν κεχυμένην σκοτόμαιναν, φέγγει τῶ τῆς χάριτος, Μάρτυς Χριστοῦ, Εὐγενία καλλιπάρθενε. 

 

Κοσμίως σου, καὶ ὡραίως τὸν βίον ἐφαίδρυνας, ἀσκήσει τὸ πρότερον, σαρκὸς τὰ πάθη μαράνασα, ὕστερον ἀθλήσει δέ, περιφανῶς, Εὐγενία διαλάμψασα. 

Θεοτοκίον
Ὑπερτέρα, τῶν Ἀγγέλων ἐγένου Πανύμνητε, τοῦ Πατρὸς γεννήσασα, βουλῆς μεγάλης τὸν Ἄγγελον, ἄνθρωπον γενόμενον, διὰ πολήν, εὐσπλαγχνίαν τὸν φιλάνθρωπον. 

 

Προεόρτιος
 
Ὠδὴ ε'  Ὁ Εἱρμὸς 
«Θεοφανείας σου Χριστέ, τῆς πρὸς ἡμᾶς συμπαθῶς γενομένης, Ἡσαϊας φῶς ἰδὼν ἀνέσπερον, ἐκ νυκτὸς ὀρθρίσας ἐκραύγαζεν. Ἡ Παρθένος ἰδοὺ γαστρὶ ἤξει, καὶ τέξεται σαρκούμενον Λόγον, καὶ πάντες οἱ γηγενεῖς ἀγαλλιάσονται». 

 

Νεοποιεῖς τοὺς γηγενεῖς, ὁ Πλαστουργὸς χοϊκὸς χρηματίσας, Φάτνη γὰρ καὶ σπάργανα καὶ σπήλαιον, τῆς σῆς ταπεινώσεως σύμβολα, ὁ δὲ Μνήστωρ τῆς σῆς Μητρός, σὸς δὲ νομιζόμενος Πατὴρ κατὰ σάρκα, τοῦ φύσαντός σε Πατρός, νὺν σχηματίζει βουλήν. 

 

Διὰ τῆς σμύρνης τὸ θνητόν, διὰ χρυσοῦ τὸ βασίλειον κράτος, διὰ λιβάνου τῆς θεότητος, τὴν ὑπεροχὴν ὑπεμφαίνουσι, Βασιλεῖς Ἐθνῶν, ἀπαρχὰς δωροφορούντές σε, τὸν ἐν τῷ Σπηλαίω τικτόμενον, Βηθλεὲμ ἐξ ἀλοχεύτου Μητρός. 

 

Ἐξ ἀλοχεύτου προελθῶν, ὁ τοῦ Πατρὸς συναϊδιος Λόγος, σαρκωθεὶς κατώκησας τὸ Σπήλαιον, ὡς θρόνω τὴ φάτνη χρησάμενος. Καταπλήττεις δέ, τὴ φρικτὴ οἰκονομία σου, Μάγους καὶ Ποιμένας, Ἀγγέλους τε ἐξιστάς, Δόξα κραυγάζοντας. 

 

Ἕτερος
 
Μεσίτης Θεοῦ 
Λαὸς ὁ ποτέ, σκότει καθεζόμενος, ἰδέτω τὸ φῶς, λάμψαν τὸ ἀνέσπερον, ὅπερ ὁ ἀστὴρ πάλαι ἐμήνυσε, τοὶς τὸ πὺρ σεβομένοις, ἐκ τῆς Περσίδος ἄναξιν. 

 

Μικρὸν ὑπελθεῖν, Βασιλεὺς ὁ Μέγας σπεύδει Σπήλαιον, κατασμικρυνθένταμε, ὅπως μεγαλύνη καὶ πτωχεύσαντα, τῇ ἀμέτρῳ πτωχεία, πλουτίση ὁ ὑπέρθεος. 

 

Νὺν ἐξ, Ἰακώβ, Βαλαὰμ ὡς ἔφησε γεννᾶται Χριστός, Ἐθνῶν κυριεύσει τε, καὶ ἀνυψωθήσεται ἐν χάριτι, ἡ αὐτοῦ βασιλεία, μένουσα ἀδιάδοχος. 

 

Τῆς Ἁγίας
 
Ὁ φωτισμὸς 
Δρόμον τὸν σόν, εὐθυνούμενον βλέπων πρὸς σωτηρίαν, ὄφις ὁ ψυχόλεθρος Ἀθληφόρε, ἀναρριπίζει πειρασμοὺς σοὶ ποικίλους, τὸν σὸν τόνον λύειν πειρώμενος, τοῦτον δὲ θεόφρον, ἁγνὴ κατεπάτησας. 

 

Ὅλη καλή, τῶν καλῶν τῶ δοτήρι καὶ εὐεργέτη, καὶ ψυχῶν Νυμφίω Χριστῷ ἐφάνης, ἠγλαϊσμένη Ἀσκητῶν ἐν ἀσκήσει, καὶ Μαρτύρων ἀθλήσει λάμπουσα, Μάρτυς Εὐγενία, Χριστοῦ καλλιπάρθενε. 

 

Στεφος τὴ σή, κορυφὴ ἐπετέθη τὸ τῶν χαρίτων, τὴν θείαν ἐτίμησας γὰρ σοφίαν, πλοῦτον καὶ δόξαν, πατρικὴν παριδοῦσα, καὶ συντόνως ἀκολουθήσασα, τῶ πεποθημένω, Νυμφίω σου Πάνσοφε. 

Θεοτοκίον
Ἐκ σοῦ ζωή, ἀνατείλασα κόσμω Θεογεννῆτορ, τοὺς πρὶν τῶ θανάτω κεκρατημένους, ἀνακαλεῖται, πρὸς ζωῆς ἀϊδίου μετουσίαν, τοὺς πίστει κράζοντας. Ἕτερον ἐκτός σου, Θεὸν οὐ γινώσκομεν. 

 

Προεόρτιος
 
Ὠδὴ ς'  Ὁ Εἱρμὸς 
«Συνεσχέθη, ἀλλ' οὐ κατεσχέθη, στέρνοις κητώοις Ἰωνάς, σοῦ γὰρ τὸν τύπον φέρων, τοῦ τεχθέντος καὶ σαρκὶ φανέντος, ὡς ἐκ θαλάμου τοῦ θηρὸς ἀνέθορε, γεννηθείς γὰρ νὺν τὸ κατὰ σάρκα, καὶ ταφὴν καὶ θάνατον σαρκὶ ὑπελθῶν, μέλλεις ἀναστήσεσθαι τριήμερος». 

 

Ἀνηρέθη, νὺν καὶ διηρέθη, ἔχθρας τῆς ἀρχαίας τὴ σή, ἐνσάρκω παρουσία, τὸ μεσότοιχον Χριστὲ καὶ νῶτα, ῥομφαία πάσιν, ἡ φλογίνη δίδωσι, ζωηφόρου τῆς Ἐδέμ δὲ ξύλου, μεταλαμβάνω πιστῶς, ἀθανάτων φυτῶν, αὖθις γεωργὸς ἀναδεικνύμενος. 

 

Βασιλεύει, σὺν τὴ ἄμαρτία Ἅδης ἐν Ἀδὰμ μέχρι σοῦ, ἀλλ' ἀναιρεῖται τούτου, ἡ ἀναίδεια τῆς τυραννίδος, τὸ κατὰ σάρκα τικτομένου σου Λυτρωτά, ἐκ φυλῆς Δαυϊδ, καὶ ἐπὶ θρόνου βασιλείας αὐτοῦ, τεθειμένου σου φῶς, καὶ εἰς τοὺς αἰῶνας βασιλεύοντος. 

 

Βρεφοκτόνος ἀλλ' οὐ χριστοκτόνος, ἔφυ Ἡρῴδης ὁ δεινός, εἶ γὰρ καὶ τῶν νηπίων, ἐξεθέρισε πικρῶς τὴν χλόην, ἀλλὰ τὸν στάχυν, τῆς ζωῆς οὐκ ἴσχυσε, καταλήψεσθαι καὶ θανατῶσαι, ζωῆς γὰρ ὢν χορηγός, ἔλαβεν ὡς Θεός, θεία δυναστεία τὸν διώκοντα. 

 

Ἕτερος
 
Ἐν ἀβύσσῳ πταισμάτων 
Ξενοτρόπος Χριστὸς εἰς τὰ ἴδια, ἔρχεται, ξενώσωμεν, ἁμαρτιῶν ἑαυτούς, καὶ τοῦτον εἰσδεξώμεθα, ταὶς πραέων ψυχαὶς οἰκιζόμενον. 

 

Οὐδαμῶς ἐλαχίστη ἐν πόλεσι, Βηθλεὲμ γεγένησαι, ἐν σοὶ γεννᾶται γάρ, ὁ Βασιλεὺς καὶ Κύριος, τοῦ ποιμάναι λαὸν περιούσιον. 

 

Πῶς σμικρὸν σὲ εἰσδέξεται Σπήλαιον, κόσμω μὴ χωρούμενον, Ἀπερινόητε; πῶς ὁραθήση νήπιος, ὁ Πατρὶ συννοούμενος ἄναρχος;

 

Τῆς Ἁγίας
 
Ὁ αὐτὸς
Νυσταγμὸν τοὶς βλεφάροις οὐκ ἔδωκας, ἐως ἡδυπάθειαν, πᾶσαν ἐνέκρωσας, καὶ καθαρὸν τῶ Κτίστη σου, σεαυτὴν ἀπετέλεσας σκήνωμα. 

 

Αἰγυπτίας τοὺς τρόπους ζηλώσασα, ἡ μεμελασμένη, καὶ πρᾶγμα καὶ ὄνομα, συκοφαντεῖν θρασύνεται, τὴν σεπτὴν πολιτείαν σου Πάνσοφε. 

 

Σταθηρὰν ἐπεδείξω τὴν ἔνστασιν, καὶ τῶν ἰαμάτων τὴν χάριν πλουτήσασα, περιουσία πίστεως, Μοναστῶν καθηγήσω συστήματος. 

Θεοτοκίον
Μυστικῶς ἐμυοῦντο τὴν ἄφραστον, πάντες οἱ Προφήταί σου, Πάναγνε γέννησιν, πνευματικῶς τυπούμενοι, καὶ προλέγοντες πᾶσι τὰ μέλλοντα. 

Ὁ Εἱρμὸς
«Ἐν ἀβύσσῳ πταισμάτων κυκλούμενος, τὴν ἀνεξιχνίαστον τῆς εὐσπλαγχνίας σου, ἐπικαλοῦμαι ἄβυσσον. Ἐκ φθορᾶς, ὁ Θεὸς μὲ ἀνάγαγε». 

 

Κοντάκιον Προεόρτιον  Ἦχος γ' 
Ἡ Παρθένος σήμερον, τὸν προαιώνιον Λόγον, ἐν Σπηλαίῳ ἔρχεται, ἀποτεκεῖν ἀπορρήτως, Χόρευε ἡ οἰκουμένη ἀκουτισθεῖσα, δόξασον μετὰ Ἀγγέλων καὶ τῶν Ποιμένων, βουληθέντα ἐποφθῆναι, παιδίον νέον, τὸν πρὸ αἰώνων Θεόν. 

Ἕτερον τῆς Ἁγίας
Ἦχος δ'  Ἐπεφάνης σήμερον 
Τὴν τοῦ κόσμου πρόσκαιρον, φυγοῦσα δόξαν, τὸν Χριστὸν ἐπόθησας, τὸ εὐγενές σου τῆς ψυχῆς, ἀδιαλώβητον σώζουσα, Μάρτυς θεόφρον, Εὐγενία πανευφημε. 

Ὁ Οἶκος
Βίω καὶ λόγῳ καθαρῶ, καὶ χάρι τὶ Παρθένε, ἀεὶ κεκοσμημένη, σαυτὴν θῦμα προσήγαγες, τῶ ἐκ Παρθένου δι' ἡμᾶς σάρκα ἀνειληφότι, καὶ τεχθέντι ἐπὶ γῆς, δι' εὐσπλαγχνίαν ἄφατον, καὶ διπλοῖς ἐκόσμησε δόξης ἐν στεφάνοις, εὐπρεπῶς σὲ ὁ Δεσπότης, ἁγνείαν γὰρ ὡς ἄσαρκος τηρήσασα σεμνή, ὡς ἄμωμος Νύμφη, συνεισῆλθες αὐτῷ εἰς τόν οὐράνιον νυμφῶνα, ὅλη φαεινή, τοὶς ἄθλοις πεποικιλμένη, Μάρτυς θεόφρον, Εὐγενία πανεύφημε. 

 

Σ υ ν α ξ ά ρ ι ο ν
Τὴ ΚΔ' τοῦ αὐτοῦ μηνός, Μνήμη τῆς Ἁγίας Ὁσιοπαρθενομάρτυρος Εὐγενίας καὶ τῶν σὺν αὐτή. 

Στίχοι
        Στεφθεῖσα πρῶτον τοὶς πόνοις Εὐγενία, 

        Bαφὴν ἐβάψω δευσοποιὸν ἐκ ξίφους. 

        Τέτλαθι Εὐγενίη ξίφος εἰκάδι ἀμφὶ τετάρτη. 

 

Τὴ αὐτὴ ἡμέρα, Ἡ Ἁγία Μάρτυς Βασίλλα, ἡ συμμαρτυρήσασα τὴ Ἁγία Εὐγενία, ξίφει τελειοῦται. 

Στίχοι
        Τὶς ἂν παραδράμη σὲ τμηθεῖσαν ξίφει, 

        Μάρτυς Βασίλλα, πίστεως θείας βάσις;

 

Τὴ αὐτὴ ἡμέρα, ὁ Ἅγιος Μάρτυς Φίλιππος, ὁ πατὴρ τῆς Ἁγίας Εὐγενίας, ξίφει τελειοῦται. 

Στίχοι
        Μάχαιραν ὄντως δίστομον κατὰ πλάνης, 

        Κτείνει Φίλιππον τῆς μαχαίρας τὸ στόμα. 

 

Τὴ αὐτὴ ἡμέρα, οἱ Ἅγιοι, Πρωτᾷς καὶ Ὑάκινθος, οἱ εὐνοῦχοι καὶ συνασκηταὶ τῆς Ἁγίας Εὐγενίας, ξίφει τελειοῦνται. 

Στίχοι
        Τμηθέντες, Ὑάκινθε καὶ Πρωτᾷ ξίφει, 

        Κληροῦσθε πρῶτα Μαρτύρων Θεοῦ γέρα. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Νικολάου μοναχοῦ, τοῦ ἀπὸ στρατιωτῶν, καὶ διήγησις ὠφέλιμος. 

 

Τὴ αὐτὴ ἡμέρα, ὁ Ἅγιος Μάρτυς Ἀχαϊκὸς ξίφει τελειοῦται. 

Στίχοι
        Πὰν Ἀχαϊκὸς ἐκβαλῶν ψυχῆς ἄχος, 

        Ὅλη χαρὰ δέδωκε τὴν κάραν ξίφει. 

 

Τὴ αὐτὴ ἡμέρα, ὁ Ὅσιος Ἀντίοχος ἐν εἰρήνῃ τελειοῦται. 

Στίχοι
        Ἀντιόχω βδέλυγμα τύρβαι τοῦ βίου, 

        Καὶ βίος ἅπας, ὃν παρῆλθεν ἠδέως. 

 

Οἱ Ὅσιοι Bιτιμίων καὶ Ἀφροδίσιος, ἐν εἰρήνῃ τελειοῦνται. 

 

Ὁ ἅγιος νεομάρτυς Ἀχμὲτ ὁ μαρτυρήσασας ἐν Κωνσταντινουπόλει κατὰ τὸ 1682, ξίφει τελειοῦται. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον καὶ σῶσον ἡμᾶς

 

Προεόρτιος
 
Ὠδὴ ζ'  Ὁ Εἱρμὸς 
«Ἄφραστον θαῦμα! ὁ ἐν καμίνῳ ῥυσάμενος, τοὺς Ὁσίους Παίδας ἐκ φλογος, φάτνη πενιχρά, βρέφος ἀνακέκλιται, εἰς σωτηρίαν ἡμῶν τῶν μελωδούντων. Λυτρωτὰ ὁ Θεός, εὐλογητὸς εἶ». 

 

Τέτρωται πλάνος, ἐχθρὸς Θεὸν βρέφος κείμενον, ἐπὶ φάτνης, βλέπων πενιχράς, καὶ στένει χειρί, θεία καθαιρούμενος, εἰς σωτηρίαν ἡμῶν τῶν μελωδούντων. Λυτρωτὰ ὁ Θεός, εὐλογητὸς εἶ. 

 

Ὄλβιος φάτνη! ἐν ἑαυτῇ δεξαμένη γάρ, ὥσπερ βρέφος, τὸν Δημιουργόν, ὡς χερουβικὸς θρόνος ἀναδείκνυται, εἰς σωτηρίαν ἡμῶν τῶν μελωδούντων. Λυτρωτὰ ὁ Θεός, εὐλογητὸς εἶ. 

 

Νόμω βροτείω, τὴν ἐν σπαργάνοις κατάθεσιν, καταδέχη, βρέφος πεφηνῶς, δι' ὧν τοὺς δεσμούς, λύεις τῶν πταισμάτων μου, ἐλευθερίαν βραβεύων τοὶς βοῶσι. Λυτρωτὰ ὁ Θεός, εὐλογητὸς εἶ. 

 

Μία ὑπῆρχεν, ἡ ἐν ἀνάρχῳ γεννήσει σου, καὶ ἐν τόκῳ, τῶ μετὰ σαρκός, θεότης Χριστέ, σὺν Πατρὶ καὶ Πνεύματι, εἰς σωτηρίαν ἡμῶν τῶν μελωδούντων. Λυτρωτὰ ὁ Θεός, εὐλογητὸς εἶ. 

 

Ἕτερος
 
Ἀντίθεον πρόσταγμα 
Ῥανάτωσαν ἄνωθεν ὕδωρ νεφέλαι, ὁ νέφη τιθέμενος, αὐτοῦ σεπτῶς ἐπίβασιν, Νεφέλη ὀχούμενος, Παρθένω ἔρχεται, λάμψαι φῶς ἀνέσπερον, τοὶς πρὶν ἐσκοτισμένoις, καὶ κινδυνεύουσι. 

 

Στρατὸς εὐτρεπίσθητι θείων Ἀγγέλων, ὑμνῆσαι τὴν ἄφατον, Κυρίου συγκατάβασιν, Μάγοι ἐπιφθάσατε. Ποιμένες σπεύσατε, ἦλθεν ὧ ἀπέκειτο, Χριστὸς ἡ προσδοκία, Ἐθνῶν καὶ λύτρωσις. 

 

Τὶ τοῦτο τὸ μέγιστον καὶ ξένον θαῦμα; πῶς φέρω σὲ φέροντα, τῶ ῥήματι τὰ σύμπαντα, ἀπόρρητον γέννημα, Υἱέ μου Ἄναρχε; ἔλεγεν ἡ Πάναγνος, Χριστὸν ἐν ταῖς ἀγκάλαις, φρικτῶς κατέχουσα. 

 

Τῆς Ἁγίας
 
Ὁ αὐτὸς
Ἀνέπτυξας ἅπασι, τῶν θεοπνεύστων, Γραφῶν τὴν ἀλήθειαν, τὸ θῆλυ ἀρρενώσασα, καὶ πάντας κατέπληξας, τῶ παραδόξω σεμνή, οὖσπερ καὶ προσήγαγες, λαμπρῶς, πεπιστευκότας Χριστῷ Πανόλβιε. 

 

Σοφῶς ἐστηλίτευσας, τὴν τῶν Εἰδώλων, μανίαν Πανεύφημε, τοὶς θείοις σου διδάγμασι, Παρθένων ἀμέτρητον, μνηστευσαμένη πληθύν, πάντων βασιλεύοντι Χριστῷ, λαμπρυνομένην Μαρτύρων αἵμασιν. 

 

Ἰδοῦσα τὸν βίον σου, τὸν θεοφόρον, Βασίλλα ἡ ἔνδοξος, σὲ πόθω ἐμιμήσατο, Χριστῷ γὰρ μνηστεύεται, καταλιποῦσα σαρκός, πᾶσαν τὴν εὐπάθειαν, καὶ νὺν τῆς τῶν Μαρτύρων χαρὰς ἠξίωται. 

Θεοτοκίον
Νομὴν ἐθεράπευσας, τὴν τοῦ θανάτου, ἀσπόρως κυήσασα, Zωὴν τὴν ἐνυπόστατον, Παρθένε πανάμωμε, Θεογεννῆτορ Ἁγνή, ὅθεν σὲ γηθόμενοι, πηγὴν ἀθανασίας κατονομάζομεν. 

 

Προεόρτιος
 
Ὠδὴ η'  Ὁ Εἱρμὸς 
«Ἔκστηθι φρίττων οὐρανέ, καὶ σαλευθήτωσαν, τὰ θεμέλια τῆς γῆς, ἰδοὺ γὰρ σπαργάνοις συμπλέκεται, ὁ πάντα φέρων δρακί, καὶ φάτνη σμικρὰ ξενοδοχεῖται, ὅν Παῖδες εὐλογεῖτε, Ἱερεῖς ἀνυμνεῖτε, Λαὸς ὑπερυψοῦτε, εἰς πάντας τοὺς αἰῶνας». 

 

Λέλυται δέσμιος Ἀδάμ, ἐλευθερία τε, πᾶσι δέδοται πιστοίς, σπαργάνοις Σωτὴρ ἐμπλακέντος σου, καὶ ἐν Σπηλαίῳ σμικρῶ, καὶ φάτνη τῶν ἀλόγων τεθέντος, διὸ σοὶ γεγηθότες, προεόρτιον ὕμνον, ἐν τῇ σὴ γεννήσει, προσφέρομεν ἐν πίστει. 

 

Πέπαυται πλάνη Περσική, Ἀστεροσκόποι γάρ, Βασιλεῖς ἀνατολῶν, τεχθέντι δῶρα προσκομίζουσι, Χριστῷ τῶ παμβασιλεῖ, χρυσόν τε καὶ σμύρναν σὺν λιβάνω ὃν Παῖδες εὐλογεῖτε, Ἱερεῖς ἀνυμνεῖτε, Λαὸς ὑπερυψοῦτε, εἰς πάντας τοὺς αἰῶνας. 

 

Ὦ τῶν θαυμάτων τῶν καινῶν! ὧ ἀγαθότητος, καὶ ἀπείρου ἀνοχῆς! ἰδοὺ γὰρ ὡς βρέφος λογίζεται, ὁ ἐν ὑψίστοις οἰκῶν, καὶ φεύγει Θεός, θέλων Ἡρῴδην, ὃν Παῖδες εὐλογεῖτε, Ἱερεῖς ἀνυμνεῖτε, Λαὸς ὑπερυψοῦτε, εἰς πάντας τοὺς αἰῶνας. 

 

Ἕτερος
 
Κάμινος ποτὲ 
Ὕψος ἀληθῶς, ἀρρήτου μυστηρίου, τους οὐρανοὺς γνώσει καλύψαντος, ἡ ἄμεμπτος Δέσποινα, κατεπλήττετο, καὶ ἔλεγεν. Ὁ θρόνος ὁ οὐράνιος, φλέγεται σὲ κατέχων, καὶ πῶς Υἱέ μου βαστάζω σε;

 

Φέρεις Πατρικήν, ὁμοίωσιν Υἱέ μου, καὶ πῶς τοῦ δούλου τὸ ὁμοίωμα, πτωχεύσας ἀνέλαβες; πῶς ἐν φάτνῃ ἀνακλίνω σε, ἀλόγως τὸν ῥυόμενον, ἅπαντας ἀλογίας, ὑμνολογῶ σου τὸ εὔσπλαγχνον. 

 

Χαῖρε πᾶσα γῆ, ἰδοὺ Χριστὸς ἐγγίζει, ἐν Βηθλεὲμ ἀποτικτόμενος, θάλασσα ἐφράνθητι, Προφητῶν ὅμιλε σκίρτησον, τὴν ἔκβασιν Θεώμενος, σήμερον τῶν σῶν λόγων, πάντες ἀγάλλεσθε Δίκαιοι. 

 

Τῆς Ἁγίας
 
Τὸν ἐν καμίνῳ τοῦ πυρὸς 
Ἐν ποταμῷ νεανικῶς, ἐν πυρὶ καρ τερικῶς ἐδοκιμάσθης, ἐναντίας γὰρ φύσεις, στερρῶς διῆλθες, Χριστὸν ὑμνοῦσα καὶ πίστει κραυγάζουσα. Ὑπερευλογῶ σε, Χριστὲ εἷς τοὺς αἰῶνας. 

 

Ξενοπρεπῶς ἐπιφανεῖς, ὁ Χριστὸς σοὶ ἐν φρουρᾷ κατεχομένη, διατρέφει πλουσίως, καὶ τὴ Γεννήσει αὐτοῦ, συνάπτει τοὶς ἄνω στρατεύμασιν, αὐτὸν εἰς αἰῶνας, δοξάζουσαν Ὁσία. 

 

Ὀσὸς Νυμφίος εὐπρεπῶς, ἐν στεφάνοις σὲ διπλοῖς καθωραϊζει, Εὐγενία θεόφρον, καὶ σοὶ νυμφῶνα λαμπρόν, ἐνδίκως ὁ δίκαιος δίδωσιν, ὃν ὑπερυψοῦμεν, εἰς πάντας τοὺς αἰῶνας. 

 

Χάρις Θεοῦ φωτοειδής, ἐπιλάμπουσα σὲ νὺν καταγλαϊζει, ἐν μοναῖς οὐρανίαις, ἢς ἐμπλησθῆναι ταὶς σαίς, πρεσβείαις ἀπαύστως δυσώπησον, τοὺς ἐπιτελοῦντας, τήν σην μνήμην θεόφρον. 

Θεοτοκίον
Ἀθανασίας διαυγῆ, ἐπιστάμεθα πηγὴν σὲ Θεοτόκε, ὡς τεκοῦσαν τὸν Λόγον, τοῦ ἀθανάτου Πατρός, τὸν πάντας θανάτου λυτρούμενον, τοὺς ὑπερυψοῦντας αὐτὸν εἰς τούς αἰῶνας.

Ὁ Εἱρμὸς
«Τὸν ἐν καμίνῳ τοῦ πυρός, τῶν Ἑβραίων τοὶς Παισὶ συγκαταβάντα, καὶ τὴν φλόγα εἰς δρόσον μεταβαλόντα Θεόν, ὑμνεῖτε τὰ ἔργα ὡς Κύριον, καὶ ὑπερυψοῦτε, εἰς πάντας τοὺς αἰῶνας». 

 

Προεόρτιος
 
Ὠδὴ θ'  Ὁ Εἱρμὸς 
«Μὴ ἐκθαμβὴ νὺν ὧ Μῆτερ, καθορῶσα ὡς βρέφος, ὃν ἐκ γαστρὸς πρὸ Ἑωσφόρου, τέτοκε Πατήρ, ἀναστῆσαι γὰρ καὶ συνδοξᾶσαι βροτῶν, πεπτωκυίαν τὴν φύσιν, ἐλήλυθα σαφῶς, τὴν ἐν πίστει καὶ πόθω, σὲ μεγαλύνουσαν». 

 

Ἐπὶ τῶ ξένω σου τόκω, τὰς ὠδῖνας φυγοῦσα, ὑπερφυῶς ἐμακαρίσθην, Ἄναρχε Υἱέ, σὲ δὲ νὺν ὁρῶσα, Ἡρῴδην φεύγοντα, τὴ ῥομφαία τῆς λύπης, σπαράττομαι ψυχήν, ἀλλὰ ζήθι καὶ σῶζε τοὺς σὲ γεραίροντας. 

 

Γὴς μὲν ἐπέβην Αἰγύπτου, ἀλλ' Αἰγύπτου ὧ Μῆτερ, τὰ χειροποίητα κατέβαλον σεισμῶ, τὴν ψυχὴν δέ μου μάτην, ἐπιζητούντων ἐχθρῶν, πεμπομένων εἰς Ἅδην, ὡς μόνος κραταιός, ἐπανήξω, καὶ σώσω, τοὺς σὲ γεραίροντας. 

 

Ἀγαλλιάσθω ἡ κτίσις, κτίζεται γὰρ ὁ Κτίστης, καὶ ὁ προῶν νὺν πρόσφατος, γνωρίζεται Θεός, μετὰ δώρων Μάγοι προσυπαντάτωσαν, οἱ Ποιμένες τὸ θαῦμα, κροτείτωσαν πιστῶς, καὶ βροτοὶ τοίς, Ἀγγέλοις, συνευφραινέσθωσαν. 

 

Ἕτερος
 
Ἀνάρχου Γεννήτορος 
Ψαλάτωσαν χαίρουσαι, αἱ βασιλεῖαι πάσης γής, πατριαὶ τῶν Ἐθνῶν τε ἀγαλλιάσθωσαν, ὄρη καὶ βουνοὶ καὶ κοιλάδες οἱ ποταμοί, θάλασσα καὶ ὅλη, ἡ κτίσις τὸν Κύριον, νὺν τικτόμενον μεγάλυνε. 

 

Ὠράθης ὦς θέμις ἥν, Προφήταις σὲ θεάσασθαι, ἐν ἐσχάτοις καιροὶς δέ, βροτὸς γενόμενος, πάσιν ἐπεφάνης ἀνθρώποις, ἐν Βηθλεὲμ πόλει Ἰουδαίας, ἀστέρος δεικνύντός σε, ἀστρολόγοις Ἀνερμήνευτε. 

 

Ἰδοὺ εἰς τὰ ἴδια, ἐν ἀλλοτρίῳ ἔρχεται, ὁ Πανάγιος Λόγος, Ἁγίω Σώματι, ξένω τοκετῶ, ξενωθέντα προσοικειῶν, ἑαυτῶ τὸν κόσμον, αὐτὸν ἀνυμνήσωμεν, δι' ἡμᾶς πτωχὸν γενόμενον. 

 

Ὦ τέκνον γλυκύτατον, πῶς τρέφω σὲ τὸν τρέφοντα; πῶς κρατῶ σὲ κρατοῦντα τὰ πάντα νεύματι; πῶς δὲ σπαργανῶ σπαργανοῦντα, πᾶσαν τὴν γὴν ὁμίχλη; ἐβόα, ἡ Πάναγνος Δέσποινα, ἣν ἐν πίστει μεγαλύνομεν. 

 

Τῆς Ἁγίας
 
Ὁ αὐτὸς
Μονὰς κατοικήσασα, τὰς οὐρανίους ἔνδοξε, νὺν τρυφῆς Παραδείσου, κατηξιώθης σαφῶς, μετὰ τῶν Παρθένων ὡς Μάρτυς, παναληθής, καὶ μετὰ Μαρτύρων, Παρθένος πανάμωμος, Εὐγενία παμμακάριστε. 

 

Ἐφέσεως ἔτυχες, τῆς ὑπὲρ νοῦν καὶ ἔννοιαν, ὀρεκτῶν ἀκροτάτω, παρισταμένη φαιδρώς, καὶ ταὶς φωτοβόλοις ἀκτίσι, τῆς ἀρχικῆς, Τριάδος θεόφρον, σαφῶς διαλάμπουσα, Εὐγενία παμμακάριστε. 

 

Λαμπάδα κατέχουσα, τῆς παρθενίας ἔνδοξε, τῶν Μαρτύρων στεφάνω, κατακεκόσμησαι, καὶ νὺν δυσωποῦσα μὴ παύση, τοὺς εὐσεβῶς, πόθω σὲ τιμῶντας, σωθῆναι πρεσβείαις σου, Εὐγενία παναοίδιμε. 

 

Πρὸς θείαν ἐξῆλθες νύν, ἀναψυχὴν πανάριστε, αἰκισμῶν διελθοῦσα, τὸ πὺρ τὸ ἄστεκτον, καὶ τὸ ἀνυπόστατον ὕδωρ, τῶν πειρασμῶν, Μάρτυς Εὐγενία, Χριστὸν οὖν δυσώπησον, τοῦ σωθῆναι τὰς ψυχὰς ἡμῶν. 

Θεοτοκίον
Ὡς πόκος Πανάμωμε, τὸν ὄμβρον τὸν οὐράνιον, ἐν γαστρὶ συλλαβοῦσα, ἡμῖν ἐκτέτοκας, τὸν τὴν ἀμβροσίαν διδόντα, τοὶς εὐσεβῶς, αὐτὸν ἀνυμνοῦσι, καὶ σὲ τὴν Πανάμωμον, Θεοτόκον καταγγέλλουσιν. 

Ὁ Εἱρμὸς
«Ἀνάρχου Γεννήτορος, Υἱὸς Θεὸς καὶ Κύριος, σαρκωθεὶς ἐκ Παρθένου, ἡμῖν ἐπέφανε, τὰ ἐσκοτισμένα φωτίσαι, συναγαγεῖν τὰ ἐσκορπισμένα, διὸ τὴν πανύμνητον, Θεοτόκον μεγαλύνομεν». 

 

Ἐξαποστειλάριον Προεόρτιον
Τοὶς Μαθηταῖς συνέλθωμεν 
Ὁ φῶς οἰκῶν ἀπρόσιτον, καὶ συνέχων τὰ πάντα, δι' εὐσπλαγχνίαν ἄφατον, ἐκ Παρθένου γεννᾶται, καὶ σπαργανοῦται ὡς βρέφος, ἐν Σπηλαίῳ καὶ φάτνη, ἀλόγων ἀνακλίνεται, σπεύσωμεν ἐπιστῆναι, ἐν Βηθλεέμ, εἰς αὐτοῦ προσκύνησιν μετὰ Μάγων, καρποὺς ἀρίστων πράξεων, κομιοῦντες ὡς δῶρα. 

Τῆς Ἁγίας, ὅμοιον
Οὐδὲν ἐδείχθη κώλυμα, πρὸς τελείους ἀγῶνας, τὸ ἀσθενὲς τοῦ θήλεος ἀοράτω σου σθένει, Χριστὲ ῥωννύμενον, ὅθεν, Εὐγενία ἡ Μάρτυς, γενναίως ὑπερήθλησεν, ἤς τὴν ἔνδοξον μνήμην, συνήψας νύν, τὴ σεπτὴ Γεννήσει σου καὶ φωσφόρω, ἣν κατεδέξω Δέσποτα, ἐκ Παρθένου Ἁγίας. 

Ἕτερον Προεόρτιον, ὅμοιον
Ὕμνον πιστοὶ προσάξωμεν, τὴ Παρθένω Mαρία, ἰδοὺ γὰρ νὺν προέρχεται, Βηθλεὲμ ἐν τῇ πολει, τεκεῖν Χριστὸν τὸν Σωτήρα, ὅθεν Μάγοι σὺν δώροις, μετὰ ἀστέρος δράμετε, σὺν ἡμῖν προσκυνῆσαι, Ποιμένες δέ, ἐκβοῆσαι σπεύσατε σὺν Ἀγγέλοις, τῶ τικτομένω. Δόξα σοί, ἐν σπηλαίῳ καὶ φάτνη. 

 

Εἰς τοὺς Αἴνους, Στιχηρὰ Προσόμοια. 
 
Προεόρτια
Ἦχος πλ. β'  Αἱ Ἀγγελικαὶ 
Ὦ τῶν ὑπὲρ νοῦν, καὶ ἀρρήτων μυστηρίων! τίκτεται Θεός, ἐπὶ γῆς δι' εὐσπλαγχνίαν, τὴν δουλικὴν εἰκόνα, ἑαυτῶ περιθέμενος, ὅπως τῆς δουλείας ἀφαρπάση, τῆς τοῦ ἀλλοτρίου τοὺς βοῶντας, πόθω ζέοντι. Εὐλογημένος εἶ Σωτήρ, ὁ μόνος Φιλάνθρωπος. 

 

Δεῦρο Ἰσραήλ, βαρυκάρδιε ἀπόθου, τὸ ἐν τῇ ψυχή, ἐπικείμενόν σοὶ νέφος, ἐπίγνωθι τὸν Πλάστην, ἐν Σπηλαίῳ τικτόμενον, οὗτος τῶν Ἔθνῶν ἡ προσδοκία, οὗτος καθελεῖ τὰς ἑορτάς σου, βοᾶν οὐ πείθη γάρ, ὁ Βασιλεὺς τοῦ Ἰσραήλ, Χριστὸς παραγίνεται. 

 

Ἤλιε Υἱέ, πῶς σὲ κρύψω τοὶς σπαργάνοις; πῶς σὲ γαλουχῶ, πάσης φύσεως τροφέα; πῶς σὲ χερσὶ κατέχω, τὸν κρατοῦντα τὰ σύμπαντα; πῶς σοὶ ἀδεῶς ἐνατενίζω, ὧ οὗ τολμᾷ ἐνατενίζειν, τὰ πολυόμματα; ἡ Ἀπειρόγαμος Χριστόν, κρατοῦσα ἐφθέγγετο. 

 

Ἄσμασι καινοίς, ἀλαλάξατε Ποιμένες, λόγους μαγικοῦς, ἀπορρίψατε οἱ Μάγοι, σταλάξατε τὰ ὄρη, καὶ βουνοὶ ἀγαλλίασιν, δεῦτε θυγατέρες Βασιλέων, εἰς τὴν χαράν τῆς Θεοτόκου, λαοὶ εἴπωμεν. Εὐλογημένος ὁ τεχθείς, Θεὸς ἡμῶν δόξα σοί. 

Δόξα... ὅμοιον
Δεῦρο Βηθλεέμ, ἑτοιμάζου τὰ τοῦ τόκου, ἴθι Ἰωσήφ, ἀπογράφου σὺν Μαρία, σεπτοτάτη ἡ φάτνη! θεοφόρα τὰ σπάργανα! ἔνθα ἡ ζωὴ ἐνειληθεῖσα, σειρὰς θανάτου διαρρήξει, ἐπισφίγγουσα, πρὸς ἀφθαρσίαν τοὺς βροτούς, Χριστὲ ὁ Θεὸς ἡμῶν. 

Καὶ νύν... ὅμοιον
Ὦ μακαριστή, τῆς θεόπαιδος κοιλία, ἥτις νοητῶς, οὐρανοῦ μείζων ἐδείχθη! ὃν οὗ χωρεῖ γὰρ οὗτος, σὺ κατέχεις βαστάζουσα. Ὧ μακαριστοὶ μαστοὶ Παρθένου, οὖσπερ θηλάσειεν ὁ τρέφων, πνοὴν ἅπασαν, Χριστὸς ὁ μήτρα σάρξ παγείς, ἀνάνδρου Νεάνιδος. 

 

Εἰς τὸν Στίχον, Στιχηρὰ Προσόμοια. 
 
Ἦχος β'  Οἶκος τοῦ Ἐφραθὰ 
Οἶκος τοῦ Παντουργοῦ, ἐδείχθης ὧ Παρθένε, ἐν σοὶ γὰρ ἐνοικήσας, ὁ Κύριος τῆς δόξης, τεχθῆναι νὺν προέρχεται. 

 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

 

Nέον ἐν Βηθλεέμ, παιδίον ἐκ Παρθένου, Θεὸς ὁ πρὸ αἰώνων, ἐν φάτνῃ τῶν ἀλόγων, γεννᾶται, ὧ τοῦ θαύματος!

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου.

 

Τάξεις αἱ νοεραί, Ἀγγέλων ἐν ὑψίστοις, Θεῷ μετὰ Ποιμένων, βοήσατε καὶ Μάγων, τῶ τὶ κτομένω δόξα σοί. 

Δόξα... Καὶ νύν... Ἦχος πλ. δ'
Ὑπόδεξαι Βηθλεέμ, τὴν τοῦ Θεοῦ Μητρόπολιν, φῶς γὰρ τὸ ἄδυτον, ἐπὶ σὲ γεννῆσαι ἥκει, Ἄγγελοι θαυμάσατε ἐν οὐρανῷ, ἄνθρωποι δοξάσατε ἐπὶ τῆς γῆς, Μάγοι ἐκ Περσίδος, τὸ τρισόκλεον δῶρον προσκομίσατε, Ποιμένες ἀγραυλοῦντες, τὸν τρισάγιον ὕμνον μελωδήσατε. Πᾶσα πνοὴ αἰνεσάτω τὸν Παντουργέρτην. 

 

H λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις. 
ΑΚΟΛΟΥΘΙΑ ΤΩΝ ΜΕΓΑΛΩΝ ΩΡΩΝ
 

ΩΡΑ ΠΡΩΤΗ

 

Εὐλογήσαντος τοῦ Ἱερέως, ἀρχόμεθα τοῦ Τρισαγίου. Εἶτα τό, Δεῦτε προσκυvήσωμεν, γ' καὶ Στιχολογοῦμεν τοὺς ἐφεξῆς τρεῖς Ψαλμούς.
 
Ψαλμὸς Ε' (5)
        Tὰ ῥήματά μου ἐνώτισαι κύριε σύνες τῆς κραυγῆς μου 

        πρόσχες τὴ φωνὴ τῆς δεήσεώς μου ὁ βασιλεύς μου καὶ ὁ Θεός μου ὅτι πρὸς σὲ προσεύξομαι κύριε

        τὸ πρωὶ εἰσακουση τῆς φωνῆς μου τὸ πρωὶ παραστήσομαί σοὶ καὶ ἐπόψομαι 

        ὅτι οὐχὶ Θεὸς θέλων ἀνομίαν σὺ εἶ οὐδὲ παροικήσει σοὶ πονηρευόμενος

        οὐ διαμενοῦσιν παράνομοι κατέναντι τῶν ὀφθαλμῶν σου ἐμίσησας πάντας τοὺς ἐργαζομένους τὴν ἀνομίαν 

        ἀπολεὶς πάντας τοὺς λαλοῦντας τὸ ψεῦδος ἄνδρα αἱμάτων καὶ δόλιον βδελύσσεται κύριος 

        ἐγὼ δὲ ἐν τῷ πλήθει τοῦ ἐλέους σου εἰσελεύσομαι εἰς τὸν οἴκόν σου προσκυνήσω πρὸς ναὸν ἅγιόν σου ἐν φόβῳ σου

        κύριε ὁδήγησόν με ἐν τῇ δικαιοσύνη σου ἕνεκα τῶν ἐχθρῶν μου κατεύθυνον ἐνώπιόν μου τὴν ὁδόν σου 

        ὅτι οὐκ ἔστιν ἐν τῷ στόματι αὐτῶν ἀλήθεια ἡ καρδία αὐτῶν ματαία τάφος ἀνεωγμένος ὁ λάρυγξ αὐτῶν ταὶς γλώσσαις αὐτῶν ἐδολιοῦσαν

        κρίνον αὐτοὺς ὁ Θεὸς ἀποπεσάτωσαν ἀπὸ τῶν διαβουλίων αὐτῶν κατὰ τὸ πλῆθος τῶν ἀσεβειῶν αὐτῶν ἔξωσον αὐτοὺς ὅτι παρεπίκρανάν σε κύριε 

        καὶ εὐφρανθήτωσαν πάντες οἱ ἐλπίζοντες ἐπὶ σὲ εἰς αἰῶνα ἀγαλλιάσονται καὶ
        κατασκηνώσεις ἐν αὐτοῖς καὶ καυχήσονται ἐν σοὶ παντες οἱ ἀγαπῶντες τὸ ὄνομά σου 

        ὅτι σὺ εὐλογήσεις δίκαιον κύριε ὡς ὅπλω εὐδοκίας ἐστεφάνωσας ἡμᾶς

 

Ψαλμὸς ΜΔ' (44)
        Ἐξηρεύξατο ἡ καρδία μου λόγον ἀγαθὸν λέγω ἐγὼ τὰ ἔργα μου τῶ βασιλεῖ ἡ γλώσσά μου κάλαμος γραμματέως ὀξυγράφου

        ὡραῖος κάλλει παρὰ τοὺς υἱοὺς τῶν ἀνθρώπων ἐξεχύθη χάρις ἐν χείλεσίν σου διὰ τοῦτο εὐλόγησέν σε ὁ Θεὸς εἰς τὸν αἰῶνα 

        περίζωσαι τὴν ῥομφαίαν σου ἐπὶ τὸν μηρόν σου δυνατὲ τὴ ὡραιότητί σου καὶ τῶ κάλλει σου

        καὶ ἔντεινον καὶ κατευοδοῦ καὶ βασίλευε ἕνεκεν ἀληθείας καὶ πραϋτητος καὶ δικαιοσύνης καὶ ὁδηγήσει σὲ θαυμαστῶς ἡ δεξιά σου 

        τὰ βέλη σου ἠκονημένα δυνατὲ λαοὶ ὑποκάτω σου πεσοῦνται ἐν καρδίᾳ τῶν ἐχθρῶν τοῦ βασιλέως 

        ὁ θρόνος σου ὁ Θεὸς εἰς τὸν αἰῶνα τοῦ αἰῶνος ῥάβδος εὐθύτητος ἡ ῥάβδος τῆς βασιλείας σου 

        ἠγάπησας δικαιοσύνην καὶ ἐμίσησας ἀνομίαν διὰ τοῦτο ἔχρισέν σε ὁ Θεὸς ὁ Θεός σου ἔλαιον ἀγαλλιάσεως παρὰ τοὺς μετόχους σου 

        σμύρνα καὶ στακτὴ καὶ κασία ἀπὸ τῶν ἱματίων σου ἀπὸ βάρεων ἐλεφαντίνων ἐξ ὢν ηὔφρανάν σε 

        θυγατέρες βασιλέων ἐν τῇ τιμή σου παρέστη ἡ βασίλισσα ἐκ δεξιῶν σου ἐν ἱματισμῷ διαχρύσω περιβεβλημένη πεποικιλμένη

        ἄκουσον θύγατερ καὶ ἰδὲ καὶ κλῖνον τὸ οὖς σου καὶ ἐπιλάθου τοῦ λαοῦ σου καὶ τοῦ οἴκου τοῦ πατρός σου 

        ὅτι ἐπεθύμησεν ὁ βασιλεὺς τοῦ κάλλους σου ὅτι αὐτὸς ἐστιν ὁ κύριός σου 

        καὶ προσκυνήσουσιν αὐτῷ θυγατέρες Τύρου ἐν δώροις τὸ πρόσωπόν σου λιτανεύσουσιν οἱ πλούσιοι τοῦ λαοῦ
        πᾶσα ἡ δόξα αὐτῆς θυγατρὸς βασιλέως ἔσωθεν ἐν κροσσωτοῖς χρυσοῖς περιβεβλημένη πεποικιλμένη

        ἀπενεχθήσονται τῶ βασιλεῖ παρθένοι ὀπίσω αὐτῆς αἱ πλησίον αὐτῆς

        ἀπενεχθήσονταί σοὶ ἀπενεχθήσονται ἐν εὐφροσύνῃ καὶ ἀγαλλιάσει ἀχθήσονται εἰς ναὸν βασιλέως

        ἀντὶ τῶν πατέρων σου ἐγενήθησάν σοὶ υἱοὶ καταστήσεις αὐτοὺς ἄρχοντας ἐπὶ πᾶσαν τὴν γὴν 

        μνησθήσονται τοῦ ὀνόματός σου ἐν πάσῃ γενεὰ καὶ γενεὰ διὰ τοῦτο λαοὶ ἐξομολογήσονταί σοὶ εἰς τὸν αἰῶνα καὶ εἰς τὸν αἰῶνα τοῦ αἰῶνος

 

Ψαλμὸς ΜΕ' (45)
        Θεὸς ἡμῶν καταφυγὴ καὶ δύναμις βοηθὸς ἐν θλίψεσιν ταὶς εὑρούσαις ἡμᾶς σφόδρα

        διὰ τοῦτο οὐ Φοβηθησόμεθα ἐν τῷ ταράσσεσθαι τὴν γὴν καὶ μετατίθεσθαι ὄρη ἐν καρδίαις θαλασσῶν

        ἤχησαν καὶ ἐταράχθησαν τὰ ὕδατα αὐτῶν ἐταράχθησαν τὰ ὄρη ἐν τῇ κραταιότητι αὐτοῦ διάψαλμα

        τοῦ ποταμοῦ τὰ ὁρμήματα εὐφραίνουσιν τὴν πόλιν τοῦ Θεοῦ ἡγίασεν τὸ σκήνωμα αὐτοῦ ὁ ὕψιστος

        ὁ Θεὸς ἐν μέσῳ αὐτῆς οὐ σαλευθήσεται βοηθήσει αὐτὴ ὁ Θεὸς τὸ πρὸς πρωὶ
        ἐταράχθησαν ἔθνη ἔκλιναν βασιλεῖαι ἔδωκεν φωνὴν αὐτοῦ ἐσαλεύθη ἡ γῆ
        κύριος τῶν δυναμεων μεθ' ἡμῶν ἀντιλήμπτωρ ἡμῶν ὁ Θεὸς Ἰακὼβ διάψαλμα

        δεῦτε ἴδετε τὰ ἔργα κυρίου ἃ ἔθετο τέρατα ἐπὶ τῆς γῆς

        ἀνταναιρῶν πολέμους μέχρι τῶν περάτων τῆς γῆς τόξον συντρίψει καὶ συγκλάσει ὅπλον καὶ θυρεοὺς κατακαύσει ἐν πυρὶ
         

        σχολάσατε καὶ γνῶτε ὅτι ἐγὼ εἰμι ὁ Θεὸς ὑψωθήσομαι ἐν τοῖς ἔθνεσιν ὑψωθήσομαι ἐν τῇ γῆ
        κύριος τῶν δυνάμεων μεθ' ἡμῶν ἀντιλήμπτωρ ἡμῶν ὁ Θεὸς Ἰακὼβ

 

Δόξα... Kαὶ νύν... Ἀλληλούϊα, γ'
Kύριε ἐλέησον, γ'
Εἶτα, Δόξα... καὶ τὸ Τροπάριον
Ἀπεγράφετο ποτέ, σὺν τῶ πρεσβύτη Ἰωσήφ, ὡς ἐκ σπέρματος Δαυϊδ, ἐν Βηθλεὲμ ἡ Μαριάμ, κυοφοροῦσα τὴν ἄσπορον κυοφορίαν. Ἐπέστη δὲ καιρὸς ὁ τῆς γεννήσεως, καὶ τόπος ἣν οὐδεὶς τῶ καταλύματι. ἀλλ' ὡς τερπνὸv παλάτιοv, τὸ Σπήλαιοv τὴ Βασιλίδι ἐδείκvυτο. Χριστὸς γεννᾶται, τὴν πρὶv πεσοῦσαν,ἀναστήσων εἰκόνα.

Καὶ νύν... Θεοτοκίον
Τὶ σε καλέσωμεν, ὧ Κεχαριτωμένη; Οὐρανόν, ὅτι ἀνέτειλας τὸν Ἥλιον τῆς δικαιοσύνης. Παράδεισον, ὅτι ἐβλάστησας τὸ ἄνθος τῆς ἀφθαρσίας. Παρθένον, ὅτι ἔμεινας ἄφθορος. ἁγνὴν Μητέρα, ὅτι ἔσχες σαὶς ἁγίαις ἀγκάλαις υἱόν, τὸν πάντων Θεόν. Αὐτὸv ἱκέτευε, σωθῆναι τὰς ψυχὰς ἡμῶν.

 

Εἶτα ψάλλομεν τὰ παρόντα Ἰδιόμελα
 
Ἦχος πλ. δ'  Ποίημα Σωφρονίου
Πατριάρχου Ἱεροσολύμων
Βηθλεὲμ ἑτοιμάζου, εὐτρεπιζέσθω ἡ φάτνη, τὸ Σπήλαιον δεχέσθω, ἡ ἀλήθεια ἦλθεν. ἡ σκιὰ παρέδραμε. καὶ Θεὸς ἀνθρώποις, ἐκ Παρθένου πεφανέρωται, μορφωθείς τὸ καθ' ἡμᾶς, καὶ θεώσας τὸ πρόσλημμα. Διὸ Ἀδὰμ ἀνανεοῦται σὺν τὴ Εὔα, κράζοντες. Ἐπὶ γῆς εὐδοκία ἐπεφάνη, σῶσαι τὸ γένος ἡμῶν.

 

Δίς, ἄνευ στίχου. Εἶτα
 
Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος.

 

Ἦχος γ'
Νὺν προφητικὴ πρόρρησις, πληρωθῆναι ἐπείγεται, μυστικῶς ἡ φάσκουσα. Καὶ σὺ Βηθλεὲμ γῆ Ἰούδα, οὐδαμῶς ὑπάρχεις ἐλαχίστη ἐν τοῖς Ἡγεμόσι, προευτρεπίζουσα τὸ σπήλαιον, ἐκ σοῦ γὰρ μοὶ ἐξελεύσεται, ἡγούμενος τὼv Ἐθvῶν διὰ σαρκός, ἐκ Παρθένου Κόρης Χριστὸς ὁ Θεός, ὃς ποιμανεῖ τὸν λαὸv αὐτοῦ, τὸv vέοv Ἰσραήλ. Δῶμεν αὐτῷ ἅπαντες μεγαλωσύνηv.

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

 

Πάλιν τὸ αὐτο.
 

Εἶτα Δόξα... Ἦχος πλ. δ'
Τάδε λέγει Ἰωσὴφ πρὸς τὴν Παρθέvον, Μαρία, τὶ τὸ δρᾶμα τοῦτο, ὃ ἐν σοὶ τεθέαμαι; ἀπορῶ καὶ ἐξίσταμαι, καὶ τὸν νοῦν καταπλήττομαι! Λάθρᾳ τοίνυν ἀπ' ἐμοῦ, γενοῦ ἐν τάχει. Μαρία, τὶ τὸ δρᾶμα τοῦτο, ὃ ἐν σοὶ τεθέαμαι; ἀντὶ τιμῆς αἰσχύνηv, ἀντ' εὐφροσύvης, τὴv λύπηv, ἀντὶ τοῦ ἐπαινεῖσθαι, τὸν ψόγον μοὶ προσήγαγες. Οὐκ ἔτι φέρω λοιπόν, τὸ ὄνειδος ἀvθρώπωv. ὑπὸ γὰρ Ἱερέων ἐκ τοῦ ναοῦ, ὡς ἄμεμπτον Κυρίου σὲ παρέλαβοv, καὶ τὶ τὸ ὁρώμεvον;

 

Καὶ νύν... τὸ αὐτὸ
 

Καὶ εὐθὺς τὸ Προκείμενον τῆς Προφητείας. Ἦχος δ'
Κύριος εἶπε πρὸς με. Υἱός μου εἶ σύ, ἐγὼ σήμερον γεγέννηκά σε.

Στίχ. Αἴτησαι παρ' ἐμοῦ καὶ δώσω σοὶ Ἔθνη τὴv κληρονομίαν σου.

 

Προφητείας Μιχαίου τὸ Ἀvάγνωσμα
(Κέφ. 5,1-3)
        Tάδε λέγει Κύριος, καὶ σὺ Βηθλεὲμ οἶκος τοῦ Ἐφραθὰ ὀλιγοστὸς εἶ τοῦ εἶναι ἐν Ἰσραὴλ καὶ χιλιάσιν Ἰούδα ἐκ σοῦ μοὶ ἐξελεύσεται τοῦ εἶναι εἰς ἄρχοντα ἐν τῷ αἳ ἔξοδοι αὐτοῦ ἀπ' ἀρχῆς ἐξ ἡμερῶν αἰῶνος

        διὰ τοῦτο δώσει αὐτοὺς ἕως καιροῦ τικτούσης τέξεται καὶ οἱ ἐπίλοι ποι τῶν ἀδελφῶν αὐτῶν ἐπιστρέψουσιν ἐπὶ τοὺς υἱοὺς Ἰσραὴλ

        καὶ στήσεται καὶ ὄψεται καὶ ποιμανεῖ τὸ ποίμνιον αὐτοῦ ἐν ἰσχύι κυρίου καὶ ἐν τῇ δόξη τοῦ ὀνόματος κυρίου τοῦ Θεοῦ αὐτῶν ὑπάρξουσιν διότι νὺν μεγαλυνθήσεται ἕως ἄκρων τῆς γῆς

 

Ὁ Ἀπόστολος
 

Πρὸς Ἑβραίους Ἐπιστολῆς Παύλου
τὸ Ἀνάγνωσμα (Κέφ. 1,1-12)
        Πολυμερῶς καὶ πολυτρόπως πάλαι ὁ Θεὸς λαλήσας τοὶς πατράσιν ἐν τοῖς προφήταις,

        ἐπ' ἐσχάτων τῶν ἡμερῶν τούτων ἐλάλησεν ἡμῖν ἐν υἱῷ, ὃν ἔθηκε κληρονόμον πάντων, δι' οὐ καὶ τοὺς αἰῶνας ἐποίησεν,

        ὃς ὢν ἀπαύγασμα τῆς δόξης, καὶ χαρακτὴρ τῆς ὑποστάσεως αὐτοῦ, φέρων τε τὰ πάντα τῶ ῥήματι τῆς δυνάμεως αὐτοῦ, δι' ἑαυτοῦ καθαρισμὸν ποιησάμενος τῶν ἁμαρτιῶν ἡμῶν, ἐκάθισεν ἐν δεξιὰ τῆς μεγαλωσύνης ἐν ὑψηλοῖς, 

        τοσούτω κρείττων γενόμενος τῶν ἀγγέλων, ὄσω διαφορώτερον παρ' αὐτοὺς κεκληρονόμηκεν ὄνομα.

        τίνι γὰρ εἰπὲ ποτε τῶν ἀγγέλων, Υἱός μου εἶ σύ, ἐγὼ σήμερον γεγέννηκά σε; Καὶ πάλιν Ἐγὼ ἔσομαι αὐτῷ εἰς πατέρα, καὶ αὐτὸς ἔσται μοὶ εἰς υἱόν.

        ὅταν δὲ πάλιν εἰσαγάγη τὸν πρωτότοκον εἰς τὴν οἰκουμένην, λέγει, καὶ προσκυνησάτωσαν αὐτῷ πάντες ἄγγελοι Θεοῦ.

        καὶ πρὸς μὲν τοὺς ἀγγέλους λέγει, Ὁ ποιῶν τοὺς ἀγγέλους αὐτοῦ πνεύματα, καὶ τοὺς λειτουργοὺς αὐτοῦ πυρὸς φλόγα,

        πρὸς δὲ τὸν υἱόν, Ὁ θρόνος σου, ὁ Θεός, εἰς τὸν αἰῶνα τοῦ αἰῶνος, ῥάβδος εὐθύτητος ἡ ῥάβδος τῆς βασιλείας σου.

        ἠγάπησας δικαιοσύνην, καὶ ἐμίσησας ἀνομίαν, διὰ τοῦτο ἔχρισέ σε ὁ Θεὸς ὁ Θεός σου, ἔλαιον ἀγαλλιάσεως παρὰ τοὺς μετόχους σου.

        καί, Σὺ κατ' ἀρχάς, Κύριε, τὴν γὴν ἐθεμελίωσας, καὶ ἔργα τῶν χειρῶν σοῦ εἰσιν οἱ οὐρανοί,

        αὐτοὶ ἀπολοῦνται, σὺ δὲ διαμένεις, καὶ πάντες ὡς ἱμάτιον παλαιωθήσονται, 

        καὶ ὡσεὶ περιβόλαιον ἑλίξεις αὐτούς, καὶ ἀλλαγήσονται, σὺ δὲ ὁ αὐτὸς εἶ, καὶ τὰ ἔτη σου οὐκ ἐκλείψουσι.

 

Εὐαγγέλιον κατὰ Ματθαῖον
(Κέφ. 1,18-25)
        Τοῦ Ἰησοῦ Χριστοῦ ἡ γέννησις οὕτως ἥν, μνηστευθείσης γὰρ τῆς μητρὸς αὐτοῦ Μαρίας τῶ Ἰωσήφ, πρὶν ἢ συνελθεῖν αὐτούς, εὑρέθη ἐν γαστρὶ ἔχουσα ἐκ Πνεύματος Ἁγίου.

        Ἰωσὴφ δὲ ὁ ἀνὴρ αὐτῆς δίκαιος ὧν, καὶ μὴ θέλων αὐτὴν παραδειγματίσαι, ἐβουλήθη λάθρᾳ ἀπολύσαι αὐτήν.

        ταῦτα δὲ αὐτοῦ ἐνθυμηθέντος, Ἰδού, ἄγγελος Κυρίου κατ' ὄναρ ἐφάνη αὐτῷ,

        λέγων, Ἰωσήφ, υἱὸς Δαβίδ, μὴ φοβηθὴς παραλαβεῖν Μαριὰμ τὴν γυναίκά σου, τὸ γὰρ ἐν αὐτῇ γεννηθὲν ἐκ Πνεύματός ἐστιν Ἁγίου,

        τέξεται δὲ υἱὸν καὶ καλέσεις τὸ ὄνομα αὐτοῦ Ἰησοῦν, αὐτὸς γὰρ σώσει τὸν λαὸν αὐτοῦ ἀπὸ τῶν ἁμαρτιῶν αὐτῶν.

        τοῦτο δὲ ὅλον γέγονεν, ἵνα πληρωθῇ τὸ ῥηθὲν ὑπὸ τοῦ Κυρίου διὰ τοῦ προφήτου λέγοντος,

        Ἰδού, ἡ παρθένος ἐν γαστρὶ ἔξει καὶ τέξεται υἱόν, καὶ καλέσουσι τὸ ὄνομα αὐτοῦ Ἐμμανουήλ, ὃ ἐστι μεθερμηνευόμενον, Μεθ' ἡμῶν ὁ Θεός.

        διεγερθεὶς δὲ ὁ Ἰωσὴφ ἀπὸ τοῦ ὕπνου ἐποίησεν ὡς προσέταξεν αὐτῷ ὁ ἄγγελος Κυρίου, καὶ παρέλαβε τὴν γυναίκα αὐτοῦ,

        καὶ οὐκ ἐγίνωσκεν αὐτὴν ἕως οὐ ἔτεκε τὸν υἱὸν αὐτῆς τὸν πρωτότοκον. καὶ ἐκάλεσε τὸ ὄνομα αὐτοῦ ΙΗΣΟΥΝ.

 

Μετὰ ταῦτα λέγει ὁ Ἀναγνώστης
        Τὰ διαβήματά μου κατεύθυνοv κατὰ τὸ λόγιόν σου, καὶ μὴ κατακυριευσάτω μου πᾶσα ἀνομία.

        Λύτρωσαί με ἀπὸ συκοφαντίας ἀνθρώπωv, καὶ φυλάξω τὰς ἐντολάς σου.

        Τὸ πρόσωπόν σου ἐπίφανον ἐπὶ τὸν δούλόν σου, καὶ δίδαξόν με τὰ δικαιώματά σου.

        Πληρωθήτω τὸ στόμα μου αἰvέσεώς σου, Κύριε, ὅπως ὑμνήσω τὴν δόξαν σου, ὅληv τὴv ἡμέραν τὴv μεγαλοποέπειάv σου.

 

Τὸ Τρισάγιον
Παναγία Τριάς. Πάτερ ἡμῶν

 

Εἶτα τὸ Κοντάκιον 
H παρθέvος σήμερον, τὸν προαιώvιοv Λόγοv, ἐν σπηλαίῳ ἔρχεται, ἀποτεκεῖν ἀπορρήτως. Χόρευε ἡ οἰκουμένη ἀκουτισθεῖσα. δόξασοv μετὰ Ἀγγέλων καὶ τὼv Ποιμένωv, βουληθέντα ἐποφθῆναι, παιδίον νέον, τὸν πρὸ αἰώνωv Θεόν.

 

Τό, Κύριε ἐλέησον μ'. Ὁ ἐν παντὶ καιρῶ...

 

Δόξα... Καὶ νύv... Τὴν Τιμιωτέραν... Ἐv ὀvόματι Κυρίου... Ὁ Θεὸς οἰκτειρῆσαι ἡμᾶς...

 

Καὶ ἡ Εὐχὴ
Χριστέ, τὸ φῶς τὸ ἀληθιvόv, τὸ φωτίζον καὶ ἁγιάζον πάντα ἄνθρωπον ἐρχόμεvοv εἰς τὸν κόσμον, σημειωθήτω ἐφ' ἡμᾶς τὸ φῶς τοῦ προσώπου σου, ἵνα ἐν αὐτῷ ὀψώμεθᾳ φῶς τὸ ἀπρόσιτον, καὶ κατεύθυνον τὰ διαβήματα ἠμὼv πρὸς ἐργασίαν τὼv ἐντολῶν σου, πρεσβείαις τῆς παναχράντου σου Μητρός, καὶ πάντων σου τῶν ἁγίων. Aμήv.

 

ΩΡΑ ΤΡΙΤΗ

 

Τό, Τρισάγιον. Παναγία Τριάς. Πάτερ ἡμῶν.

 

Τό, Κύριε ἐλέησον, ιβ'. Τό, Δεῦτε προσκυνήσωμεν, γ'. Εἶτα τοὺς ἐφεξῆς τρεῖς ψαλμούς.
 

Ψαλμὸς ΞΣΤ' (66)
        Ὁ Θεὸς οἰκτιρῆσαι ἡμᾶς καὶ εὐλογῆσαι ἡμᾶς ἐπιφάναι τὸ πρόσωπον αὐτοῦ ἐφ' ἡμᾶς διάψαλμα τοῦ γνῶναι ἐν τῇ γῆ τὴν ὁδόν σου ἐν πάσιν ἔθνεσιν τὸ σωτήριόν σου 

        ἐξομολογησάσθωσάν σοὶ λαοὶ ὁ Θεὸς ἐξομολογησάσθωσάν σοὶ λαοὶ πάντες 

        εὐφρανθήτωσαν καὶ ἀγαλλιάσθωσαν ἔθνη ὅτι κρινεὶς λαοὺς ἐν εὐθύτητι καὶ ἔθνη ἐν τῇ γῆ ὁδηγήσεις διάψαλμα 

        ἐξομολογησάσθωσάν σοὶ λαοὶ ὁ Θεὸς ἐξομολογησάσθωσάν σοὶ λαοὶ πάντες 

        γῆ ἔδωκεν τὸν καρπὸν αὐτῆς εὐλογῆσαι ἡμᾶς ὁ Θεὸς ὁ Θεὸς ἡμῶν

        εὐλογῆσαι ἡμᾶς ὁ Θεὸς καὶ φοβηθήτωσαν αὐτὸν πάντα τὰ πέρατα τῆς γῆς

 

Ψαλμὸς ΠΣΤ' (86)
        Οἱ θεμέλιοι αὐτοῦ ἐν τοῖς ὄρεσιν τοὶς ἁγίοις 

        ἀγαπᾷ κύριος τὰς πύλας Σιὼν ὑπὲρ πάντα τὰ σκηνώματα Ἰακὼβ

        δεδοξασμένα ἐλαλήθη περὶ σοῦ ἡ πόλις τοῦ Θεοῦ διάψαλμα 

        μνησθήσομαι Ῥααβ καὶ Βαβυλῶνος τοὶς γινώσκουσίν με καὶ ἰδοὺ ἀλλόφυλοι καὶ Τύρος καὶ λαὸς Αἰθιόπων οὐτοι ἐγενήθησαν ἐκεῖ 

        μήτηρ Σιὼν ἐρεῖ ἄνθρωπος καὶ ἄνθρωπος ἐγενήθη ἐν αὐτῇ καὶ αὐτὸς ἐθεμελίωσεν αὐτὴν ὁ ὕψιστος 

        κύριος διηγήσεται ἐν γραφῇ λαῶν καὶ ἀρχόντων τούτων τῶν γεγενημένων ἐν αὐτῇ διάψαλμα 

         

        ὡς εὐφραινομένων πάντων ἡ κατοικία ἐν σοὶ
 

Ψαλμὸς Ν' (50)
        Ἐλέησόν με ὁ Θεὸς κατὰ τὸ μέγα ἐλεός σου καὶ κατὰ τὸ πλῆθος των οἰκτιρμῶν σου ἐξάλειψον τὸ ἀνόμημά μου 

        ἐπὶ πλεῖον πλύνόν με ἀπὸ τῆς ἀνομίας μου καὶ ἀπὸ τῆς ἁμαρτίας μου καθάρισόν με 

        ὅτι τὴν ἀνομίαν μου ἐγὼ γινώσκω καὶ ἡ ἁμαρτία μου ἐνώπιόν μοῦ ἐστιν διὰ παντὸς 

        σοὶ μόνω ἥμαρτον καὶ τὸ πονηρὸν ἐνώπιόν σου ἐποίησα ὅπως ἂν δικαιωθὴς ἐν τοῖς λόγοις σου καὶ νικήσης ἐν τῷ κρίνεσθαί σε

        ἰδοὺ γὰρ ἐν ἀνομίαις συνελήμφθην καὶ ἐν ἁμαρτίαις ἐκίσσησέν με ἡ μήτηρ μου

        ἰδοὺ γὰρ ἀλήθειαν ἠγάπησας τὰ ἄδηλα καὶ τὰ κρύφια τῆς σοφίας σου ἐδήλωσάς μοὶ
        ῥαντιεὶς με ὑσσώπω καὶ καθαρισθήσομαι πλυνεὶς μὲ καὶ ὑπὲρ χιόνα λευκανθήσομαι

        ἀκουτιεὶς μὲ ἀγαλλίασιν καὶ εὐφροσύνην ἀγαλλιάσονται ὀστὰ τεταπεινωμένα

        ἀπόστρεψον τὸ πρόσωπόν σου ἀπὸ τῶν ἁμαρτιῶν μου καὶ πάσας τὰς ἀνομίας μου ἐξάλειψον 

        καρδίαν καθαρὰν κτίσον ἐν ἐμοὶ ὁ Θεὸς καὶ πνεῦμα εὐθὲς ἐγκαίνισον ἐν τοῖς ἐγκάτοις μου 

        μὴ ἀπορρίψης μὲ ἀπὸ τοῦ προσώπου σου καὶ τὸ πνεῦμα τὸ ἅγιόν σου μὴ ἀντανέλης ἀπ' ἐμοῦ
        ἀπόδος μοὶ τὴν ἀγαλλίασιν τοῦ σωτηρίου σου καὶ πνεύματι ἡγεμονικῶ στήρισόν με

        διδάξω ἀνόμους τὰς ὁδούς σου καὶ ἀσεβεῖς ἐπὶ σὲ ἐπιστρέψουσιν

        ῥύσαί με ἐξ αἱμάτων ὁ Θεὸς ὁ Θεὸς τῆς σωτηρίας μου ἀγαλλιάσεται ἡ γλώσσά μου τὴν δικαιοσύνην σου 

        κύριε τὰ χείλη μου ἀνοίξεις καὶ τὸ στόμα μου ἀναγγελεῖ τὴν αἴνεσίν σου 

        ὅτι εἰ ἠθέλησας θυσίαν ἔδωκα ἂν ὁλοκαυτώματα οὐκ εὐδοκήσεις 

        θυσία τῶ Θεῷ πνεῦμα συντετριμμένον καρδίαν συντετριμμένην καὶ τεταπεινωμένην ὁ Θεὸς οὐκ ἐξουθενώσει 

        ἀγάθυνον κύριε ἐν τῇ εὐδοκία σου τὴν Σιὼν καὶ οἰκοδομηθήτω τὰ τείχη Ἱερουσαλημ 

        τότε εὐδοκήσεις θυσίαν δικαιοσύνης ἀναφορὰν καὶ ὁλοκαυτώματα τότε ἀνοίσουσιν ἐπὶ τὸ θυσιαστήριόν σου μόσχους 

 

Δόξα... Kαὶ νύν... Ἀλληλούϊα, γ'
Kύριε ἐλέησον, γ'
Εἶτα, Δόξα... καὶ τὸ Τροπάριον
Ἀπεγράφετο ποτέ, σὺν τῶ πρεσβύτη Ἰωσήφ, ὡς ἐκ σπέρματος Δαυϊδ, ἐν Βηθλεὲμ ἡ Μαριάμ, κυοφοροῦσα τὴν ἄσπορον κυοφορίαν. Ἐπέστη δὲ καιρὸς ὁ τῆς γεννήσεως, καὶ τόπος ἣν οὐδεὶς τῶ καταλύματι. ἀλλ' ὡς τερπνὸv παλάτιοv, τὸ Σπήλαιοv τὴ Βασιλίδι ἐδείκvυτο. Χριστὸς γεννᾶται, τὴν πρὶv πεσοῦσαν,ἀναστήσων εἰκόνα.

Καὶ νύν... Θεοτοκίον
Θεοτόκε, σὺ εἶ ἡ ἄμπελος ἡ ἀληθινή, ἡ βλαστήσασα τὸν καρπὸν τῆς ζωῆς. Σὲ ἱκετεύομεν, πρέσβευε, Δέσποινα, μετὰ τῶν Ἀποστόλων, καὶ πάντων τῶν Ἁγίων, ἐλεηθῆναι τὰς ψυχὰς ἡμῶν.

 

Εἶτα ψάλλομεν τὰ παρόντα Ἰδιόμελα. Ἦχος πλ. β'
Οὗτος ὁ Θεὸς ἠμώv, οὗ λογισθήσεται ἕτερος πρὸς αὔτόv, ὁ τεχθεὶς ἐκ Παρθένου, καὶ τοὶς ἀνθρώποις συναναστραφείς. Φάτνη πενιχρὰ Υἱὸς μονογενής, κείμενος ὁρᾶται βροτός, καὶ σπαργάνοις πλέκεται, ὃ τῆς δόξης Κύριος, καὶ Μάγους ἀστὴρ μηvύει, εἷς αὐτοῦ προσκύνησιν, καὶ ἡμεῖς μελωδοῦμεv. Τριὰς Ἁγία, σῶσον τὰς ψυχὰς ἠμώv.

 

Δίς, ἄνευ Στίχου.
 
Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. 

 

Ἦχος πλ. δ'
Πρὸ τῆς Γεννήσεως τῆς σῆς, τρόμω ὁρῶσαι τὸ μυστήριον Κύριε, αἱ νοεραὶ στρατιαὶ κατεπλήττοντο, ὡς γὰρ βρέφος νηπιᾶσαι ηὔδόκησας, ὁ τὸν πόλοv κοσμήσας τοίς ἄστροις, καὶ φάτνη τὼv ἀλόγων ἀνακέκλισαι, ὁ δρακὶ συvέχων πάντα γὴς τὰ πέρατα, τοιαύτη γὰρ οἰκοvομία, ἐγνώσθη σου ἡ εὐσπλαγχνία. Χριστέ, τὸ μέγα ἔλεος, δόξα σοί.

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

 

Πάλιν τὸ αὐτὸ
 

Εἶτα Δόξα... Ἦχος γ'
Ἰωσήφ, εἰπὲ ἡμῖν, πῶς ἐκ τὼv ἁγίων ἣν παρέλαβες Κόρην, ἔγκυοv φέρεις ἐν Βηθλεέμ; Ἐγὼ φησι, τοὺς Προφήτας ἐρευνήσας, καὶ χρηματισθεὶς ὑπὸ Ἀγγέλου, πέπεισμαι, ὅτι Θεὸv γεννήσει ἡ Μαρία ἀνερμηνεύτως, οὗ εἰς προσκύνησιν, Μάγοι ἐξ Ἀvατολῶν ἤξουσι, σὺv δώροις τιμίοις λατρεύοvτες. Ὁ σαρκωθεὶς δι' ἡμᾶς, Κύριε, δόξα σοί.

 

Καὶ νύν... Πάλιν τὸ αὐτὸ
 
Καὶ εὐθὺς τὸ προκείμεvον τῆς Προφητείας  Ἦχος δ'
Ὅτι παιδίον ἐγεvνήθη ἡμίv, Υἱὸς καὶ ἐδόθη ἠιμίν.

Στίχ. Οὗ ἡ ἀρχὴ ἐγενήθη ἐπὶ τοῦ ὤμου αὐτοῦ.

 

Προφητείας Ἱερεμίου τὸ Ἀνάγνωσμα
 
(Βαροὺχ 3,36-38 & 4,1-4)
        Οὗτος ὁ Θεὸς ἡμῶν οὐ λογισθήσεται ἕτερος πρὸς αὐτὸν 

        ἐξεῦρεν πᾶσαν ὁδὸν ἐπιστήμης καὶ ἔδωκεν αὐτὴν Ἰακὼβ τῶ παιδὶ αὐτοῦ καὶ Ἰσραὴλ τῶ ἠγαπημένω ὑπ' αὐτοῦ
        μετὰ τοῦτο ἐπὶ τῆς γῆς ὤφθη καὶ ἐν τοῖς ἀνθρώποις συνανεστράφη 

        αὕτη ἡ βίβλος τῶν προσταγμάτων τοῦ Θεοῦ καὶ ὁ νόμος ὁ ὑπάρχων εἰς τὸν αἰῶνα πάντες οἱ κρατοῦντες αὐτῆς εἰς ζωὴν οἱ δὲ καταλείποντες αὐτὴν ἀποθανοῦνται

        ἐπιστρέφου Ἰακὼβ καὶ ἐπιλαβοῦ αὐτῆς διόδευσον πρὸς τὴν λάμψιν κατέναντι τοῦ Φωτὸς αὐτῆς 

        μὴ δῶς ἑτέρω τὴν δόξαν σου καὶ τὰ συμφέροντά σοὶ ἔθνει ἀλλοτρίω

        μακάριοί ἑσμεν Ἰσραὴλ ὅτι τὰ ἀρεστὰ τῶ Θεῷ ἡμῖν γνωστὰ ἐστιν

 

Ὁ Ἀπόστολος
 
Πρὸς Γαλάτας ἐπιστολῆς Παύλου
τὸ Ἀναγνωσμα (Κέφ. 3,23-29)
        Ἀδελφοί, πρὸ τοῦ ἐλθεῖν τὴν πίστιν, ὑπὸ νόμον ἐφρουρούμεθα συγκλειόμενοι εἰς τὴν μέλλουσαν πίστιν ἀποκαλυφθῆναι.

        ὥστε ὁ νόμος παιδαγωγὸς ἡμῶν γέγονεν εἰς Χριστόν, ἵνα ἐκ πίστεως δικαιωθῶμεν, 

        ἐλθούσης δὲ τῆς πίστεως, οὐκέτι ὑπὸ παιδαγωγὸν ἑσμεν.

        πάντες γὰρ υἱοὶ Θεοῦ ἐστε διὰ τῆς πίστεως ἐν Χριστῷ Ἰησοῦ.

        ὅσοι γὰρ εἰς Χριστὸν ἐβαπτίσθητε, Χριστὸν ἐνεδύσασθε, 

        οὐκ ἔνι Ἰουδαῖος οὐδὲ Ἕλλην, οὐκ ἔνι δοῦλος οὐδὲ ἐλεύθερος, οὐκ ἔνι ἄρσεν καὶ θῆλυ. πάντες γὰρ ὑμεῖς εἰς ἐστε ἐν Χριστῷ Ἰησοῦ.

        εἶ δὲ ὑμεῖς Χριστοῦ, ἄρα τοῦ Ἀβραὰμ σπέρμα ἐστέ, καὶ κατ' ἐπαγγελίαν κληρονόμοι.

 

Εὐαγγέλιον κατὰ Λουκᾶν.
(Κέφ. 2,1-20)
        Ἐν ταῖς ἡμέραις ἐκείναις, ἐξῆλθε δόγμα παρὰ Καίσαρος Αὐγούστου, ἀπογράφεσθαι πᾶσαν τὴν οἰκουμένην.

        αὕτη ἡ ἀπογραφὴ πρώτη ἐγένετο ἡγεμονεύοντος τῆς Συρίας Κυρηνίου.

        καὶ ἐπορεύοντο πάντες ἀπογράφεσθαι, ἕκαστος εἰς τὴν ἰδίαν πόλιν.

        ἀνέβη δὲ καὶ Ἰωσὴφ ἀπὸ τῆς Γαλιλαίας, ἐκ πόλεως Ναζαρέθ, εἰς τὴν Ἰουδαίαν, εἰς πόλιν Δαβίδ, ἥτις καλεῖται Βηθλεέμ, διὰ τὸ εἶναι αὐτὸν ἐξ οἴκου καὶ πατριάς Δαβίδ, 

        ἀπογράψασθαι σὺν Μαριὰμ τὴ μεμνηστευμένη αὐτῷ γυναικί, οὔση ἐγκύω.

        ἐγένετο δὲ ἐν τῷ εἶναι αὐτοὺς ἐκεῖ, ἐπλήσθησαν αἱ ἡμέραι τοῦ τεκεῖν αὐτήν,

        καὶ ἔτεκε τὸν υἱὸν αὐτῆς τὸν πρωτότοκον, καὶ ἐσπαργάνωσεν αὐτόν, καὶ ἀνέκλινεν αὐτὸν ἐν τῇ φάτνη, διότι οὐκ ἣν αὐτοῖς τόπος ἐν τῷ καταλύματι.

        Καὶ ποιμένες ἦσαν ἐν τῇ χώρα τὴ αὐτὴ ἀγραυλοῦντες καὶ Φυλάσσοντες φυλακὰς τῆς νυκτὸς ἐπὶ τὴν ποίμνην αὐτῶν.

        καὶ ἰδοὺ ἄγγελος Κυρίου ἐπέστη αὐτοῖς, καὶ δόξα Κυρίου περιέλαμψεν αὐτούς.

        καὶ ἐφοβήθησαν φόβον μέγαν.

        καὶ εἶπεν αὐτοῖς ὁ ἄγγελος, Μὴ φοβεῖσθε, ἰδοὺ γάρ, εὐαγγελίζομαι ὑμῖν χαρὰν μεγάλην, ἥτις ἔσται παντὶ τῶ λαῶ.

        ὅτι ἐτέχθη ὑμῖν σήμερον Σωτήρ, ὃς ἐστι Χριστὸς Κύριος, ἐν πόλει Δαβίδ.

        καὶ τοῦτο ὑμῖν τὸ σημεῖον, εὑρήσετε βρέφος ἐσπαργανωμένον, κείμενον ἐν τῇ φάτνη.

        καὶ ἐξαίφνης ἐγένετο σὺν τῶ ἀγγέλω πλῆθος στρατιὰς οὐρανίου, αἰνούντων τὸν Θεόν, καὶ λεγόντων, 

        Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία.

        Καὶ ἐγένετο ὡς ἀπῆλθον ἀπ' αὐτῶν εἰς τὸν οὐρανὸν οἱ ἄγγελοι, καὶ οἱ ἄνθρωποι οἱ ποιμένες εἶ πὸν πρὸς ἀλλήλους, Διέλθωμεν δὴ ἕως Βηθλεέμ, καὶ ἴδωμεν τὸ ῥῆμα τοῦτο τὸ γεγονὸς ὃ ὁ Κύριος ἐγνώρισεν ἡμῖν.

        καὶ ἦλθον σπεύσαντες, καὶ ἀνεῦρον, τήν τε Μαριὰμ καὶ τὸν Ἰωσήφ, καὶ τὸ βρέφος κείμενον ἐν τῇ φατνη.

        ἰδόντες δὲ δiεγνώρισαν περὶ τοῦ ῥήματος τοῦ λαληθέντος αὐτοῖς περὶ τοῦ παιδίου τούτου.

        καὶ πάντες οἱ ἀκούσαντες ἐθαύμασαν περὶ τῶν λαληθέντων ὑπὸ τῶν Ποιμένων πρὸς αὐτούς, 

        ἡ δὲ Μαριὰμ πάντα συνετήρει τὰ ῥήματα ταῦτα, συμβάλλουσα ἐν τῇ καρδία αὐτῆς.

        καὶ ἐπέστρεψαν οἱ ποιμένες, δοξάζοντες καὶ αἰνοῦντες τὸν Θεὸν ἐπὶ πάσιν οἷς ἤκουσαν καὶ εἶδον, καθὼς ἐλαλήθη πρὸς αὐτούς.

 

Μετὰ ταῦτα λέγει ὁ Ἀvαγνώστης
 

Κύριος ὁ Θεὸς εὐλογητός, εὐλογητὸς Κύριος ἡμέραν καθ' ἡμέραν. κατευοδῶσαι ἡμῖν ὃ Θεὸς τῶν σωτηρίων ἡμῶν, ὁ Θεὸς ἡμῶν, ὁ Θεὸς τοῦ σώζειν.

 

Τὸ Τρισάγιον
Παναγία Τριάς. Πάτερ ἡμῶν

 

Εἶτα τὸ Κοντάκιον 
Ἡ Παρθένος σήμερον, τὸv προαιώνιον Λόγοv, ἐν Σπηλαίῳ ἔρχεται, ἀποτεκεῖν ἀπορρήτως . Χόρευε ἡ οἰκουμένη ἀκουτισθεῖσα. δόξασον μετὰ Ἀγγέλωv καὶ τῶν Ποιμένων, βουληθέντα ἐποφθῆvαι, παιδίον νέοv, τὸν πρὸ αἰώνων Θεόν.

 

Τό, Κύριε ἐλέησον μ'. Ὁ ἐν παντὶ καιρῶ...

 

Δόξα... Καὶ νύv... Τὴν Τιμιωτέραν... Ἐv ὀvόματι Κυρίου... Ὁ Θεὸς οἰκτειρῆσαι ἡμᾶς...

 

Καὶ ἡ Εὐχὴ
Δέσποτα Θεέ, Πάτερ Παντοκράτορ, Κύριε, Υἱὲ μονογενές, Ἰησοῦ Χριστέ, καὶ Ἅγιον Πνεῦμα, μία Θεότης, μία Δύναμις, ἐλέησόν με τὸν ἁμαρτωλοv. καὶ οἷς ἐπίστασαι κρίμασι, σώσόν με τὸν ἀνάξιον δούλόv σου, ὅτι εὐλογητὸς εἶ εἰς τοὺς αἰῶνας τῶν αἰώνωv. Ἀμήν.

 

ΩΡΑ  ΕΚΤΗ

 

Ἐπισυνάπτομεν καὶ τὴν Ἕκτην Ὥραν, λέγοντες εὐθύς . Δεῦτε προσκυνήσωμεv, τρίς. Εἶτα τοὺς Ψαλμούς.
 
Ψαλμὸς ΟΑ' (71)
        Ὁ Θεὸς τὸ κρῖμα σου τῶ βασιλεῖ δὸς καὶ τὴν δικαιοσύνην σου τῶ υἱῶ τοῦ βασιλέως

        κρίνειν τὸν λαόν σου ἐν δικαιοσύνῃ καὶ τοὺς πτωχούς σου ἐν κρίσει 

        ἀναλαβέτω τὰ ὄρη εἰρήνην τῶ λαῶ σου καὶ οἱ βουνοὶ ἐν δικαιοσύνῃ
        κρινεῖ τοὺς πτωχοὺς τοῦ λαοῦ καὶ σώσει τοὺς υἱοὺς τῶν πενήτων καὶ ταπεινώσει συκοφάντην 

        καὶ συμπαραμενεῖ τῶ ἠλίω καὶ πρὸ τῆς σελήνης γενεὰς γενεῶν

        καὶ καταβήσεται ὡς ὑετὸς ἐπὶ πόκον καὶ ὡσεὶ σταγόνες στάζουσαι ἐπὶ τὴν γὴν 

        ἀνατελεῖ ἐν ταῖς ἡμέραις αὐτοῦ δικαιοσύνη καὶ πλῆθος εἰρήνης ἕως οὐ ἀνταναιρεθῆ ἡ σελήνη 

        καὶ κατακυριεύσει ἀπὸ θαλάσσης ἕως θαλάσσης καὶ ἀπὸ ποταμοῦ ἕως περάτων τῆς οἰκουμένης 

        ἐνώπιον αὐτοῦ προπεσοῦνται Αἰθίοπες καὶ οἱ ἐχθροὶ αὐτοῦ χοῦν λείξουσιν 

        βασιλεῖς θαρσις καὶ αἳ νῆσοι δῶρα προσοίσουσιν βασιλεῖς Ἀράβων καὶ Σαβα δῶρα προσάξουσιν 

        καὶ προσκυνήσουσιν αὐτῷ πάντες οἱ βασιλεῖς πάντα τὰ ἔθνη δουλεύσουσιν αὐτῷ 

        ὅτι ἐρρύσατο πτωχὸν ἐκ χειρὸς δυνάστου καὶ πένητα ὧ οὐχ ὑπῆρχεν βοηθὸς 

        φείσεται πτωχοῦ καὶ πένητος καὶ ψυχὰς πενήτων σώσει 

        ἐκ τόκου καὶ ἐξ ἀδικίας λυτρώσεται τὰς ψυχὰς αὐτῶν καὶ ἔντιμον τὸ ὄνομα αὐτῶν ἐνώπιον αὐτοῦ 

        καὶ ζήσεται καὶ δοθήσεται αὐτῷ ἐκ τοῦ χρυσίου τῆς Ἀραβίας καὶ προσεύξονται περὶ αὐτοῦ διὰ παντὸς ὅλην τὴν ἡμέραν εὐλογήσουσιν αὐτὸν 

        ἔσται στήριγμα ἐν τῇ γῆ ἐπ' ἄκρων τῶν ὀρέων ὑπεραρθήσεται ὑπὲρ τὸν Λίβανον ὁ καρπὸς αὐτοῦ καὶ ἐξανθήσουσιν ἐκ πόλεως ὡσεὶ χόρτος τῆς γῆς 

        ἔστω τὸ ὄνομα αὐτοῦ εὐλογημένον εἰς τοὺς αἰῶνας πρὸ τοῦ ἠλίου διαμενεῖ τὸ ὄνομα αὐτοῦ καὶ εὐλογηθήσονται ἐν αὐτῷ πᾶσαι αἱ φυλαὶ τῆς γῆς πάντα τὰ ἔθνη μακαριοῦσιν αὐτὸν

        εὐλογητὸς κύριος ὁ Θεὸς ὁ Θεὸς Ἰσραὴλ ὁ ποιῶν θαυμάσια μόνος 

        καὶ εὐλογητὸν τὸ ὄνομα τῆς δόξης αὐτοῦ εἰς τὸν αἰῶνα καὶ εἰς τὸν αἰῶνα τοῦ αἰῶνος καὶ πληρωθήσεται τῆς δόξης αὐτοῦ πᾶσα ἡ γῆ γένοι τὸ γένοι τὸ 

        ἐξέλι πὸν οἱ ὕμνοι Δαυϊδ τοῦ υἱοῦ Ἱεσσαι

 

Ψαλμὸς ΡΛΑ' (131)
        Μνήσθητι κύριε τοῦ Δαυϊδ καὶ πάσης τῆς πραϋτητος αὐτοῦ 

        ὡς ὤμοσεν τῶ κυρίω ηὔξατο τῶ Θεῷ Ἰακὼβ

        εἰ εἰσελεύσομαι εἰς σκήνωμα οἴκου μου εἰ ἀναβήσομαι ἐπὶ κλίνης στρωμνῆς μου 

        εἰ δώσω ὕπνον τοὶς ὀφθαλμοίς μου καὶ τοὶς βλεφάροις μου νυσταγμὸν καὶ ἀνάπαυσιν τοὶς κροτάφοις μου 

        ἕως οὐ εὔρω τόπον τῶ κυρίω σκήνωμα τῶ Θεῷ Ἰακὼβ

        Ἰδοὺ ἠκούσαμεν αὐτὴν ἐν Ἐφραθα εὔρομεν αὐτὴν ἐν τοῖς πεδίοις τοῦ δρυμοῦ 

        εἰσελευσόμεθα εἷς τὰ σκηνώματα αὐτοῦ προσκυνήσομεν εἰς τὸν τόπον οὐ ἔστησαν οἱ πόδες αὐτοῦ
        ἀνάστηθι κύριε εἷς τὴν ἀνάπαυσίν σου σὺ καὶ ἡ κιβωτὸς τοῦ ἁγιασματός σου 

        οἱ Ἱερεῖς σου ἐνδύσονται δικαιοσύνην καὶ οἱ ὅσιοί σου ἀγαλλιάσονται 

        ἕνεκεν Δαυϊδ τοῦ δούλου σου μὴ ἀποστρέψης τὸ πρόσωπον τοῦ χριστοῦ σου 

        ὤμοσεν κύριος τῶ Δαυϊδ ἀλήθειαν καὶ οὐ μὴ ἀθετήσει αὐτὴν ἐκ καρποῦ τῆς κοιλίας σου θήσομαι ἐπὶ τὸν θρόνον σου 

        ἐὰν φυλάξωνται οἱ υἱοί σου τὴν διαθήκην μου καὶ τὰ μαρτύριά μου ταῦτα ἃ διδάξω αὐτοὺς καὶ οἱ υἱοὶ αὐτῶν ἕως τοῦ αἰῶνος καθιοῦνται ἐπὶ τοῦ θρόνου σου 

        ὅτι ἐξελέξατο κύριος τὴν Σιὼν ἠρετίσατο αὐτὴν εἰς κατοικίαν ἑαυτῶ
        αὕτη ἡ κατάπαυσίς μου εἰς αἰῶνα αἰῶνος ὧδε κατοικήσω ὅτι ἠρετισάμην αὐτὴν 

        τὴν θήραν αὐτῆς εὐλογῶν εὐλογήσω τοὺς πτωχοὺς αὐτῆς χορτάσω ἄρτων 

        τοὺς ἱερεῖς αὐτῆς ἐνδύσω σωτηρίαν καὶ οἱ ὅσιοι αὐτῆς ἀγαλλιάσει ἀγαλλιάσονται 

        ἐκεῖ ἐξανατελῶ κέρας τῶ Δαυϊδ ἡτοίμασα λύχνον τῶ χριστῶ μου

        τοὺς ἐχθροὺς αὐτοῦ ἐνδύσω αἰσχύνην ἐπὶ δὲ αὐτὸν ἐξανθήσει τὸ ἁγίασμά μου

 

Ψαλμός (90)
        ὁ κατοικὼν ἐν βοηθείᾳ τοῦ ὑψίστου ἐν σκέπῃ τοῦ Θεοῦ τοῦ οὐρανοῦ αὐλισθήσεται 

        ἐρεῖ τῶ κυρίω ἀντιλήμπτωρ μου εἶ καὶ καταφυγή μου ὁ Θεός μου ἐλπιῶ ἐπ' αὐτὸν 

        ὅτι αὐτὸς ῥύσεταί με ἐκ παγίδος θηρευτῶν καὶ ἀπὸ λόγου ταραχώδους 

        ἐν τοῖς μεταφρένοις αὐτοῦ ἐπισκιάσει σοὶ καὶ ὑπὸ τὰς πτέρυγας αὐτοῦ ἐλπιεὶς ὅπλω κυκλώσει σὲ ἡ ἀλήθεια αὐτοῦ 

        οὐ φοβηθήση ἀπὸ φόβου νυκτερινοῦ ἀπὸ βέλους πετομένου ἡμέρας 

        ἀπὸ πράγματος διαπορευομένου ἐν σκότει ἀπὸ συμπτώματος καὶ δαιμονίου μεσημβρινοῦ 

        πεσεῖται ἐκ τοῦ κλίτους σου χιλιὰς καὶ μυριὰς ἐκ δεξιῶν σου πρὸς σὲ δὲ οὐκ ἐγγιεῖ 

        πλὴν τοῖς ὀφθαλμοίς σου κατανοήσεις καὶ ἀνταπόδοσιν ἁμαρτωλῶν ὄψη 

        ὅτι σὺ κύριε ἡ ἐλπίς μου τὸν ὕψιστον ἔθου καταφυγήν σου 

        οὐ προσελεύσεται πρὸς σὲ κακὰ καὶ μάστιξ οὐκ ἐγγιεῖ τῶ σκηνώματί σου 

        ὅτι τοὶς ἀγγέλοις αὐτοῦ ἐντελεῖται περὶ σοῦ τοῦ διαφυλάξαι σὲ ἐν πάσαις ταῖς ὁδοίς σου 

        ἐπὶ χειρῶν ἀρούσίν σε μήποτε προσκόψης πρὸς λίθον τὸν πόδα σου 

        ἐπ' ἀσπίδα καὶ βασιλίσκον ἐπιβήση καὶ καταπατήσεις λέοντα καὶ δράκοντα 

        ὅτι ἐπ' ἐμὲ ἤλπισεν καὶ ῥύσομαι αὐτὸν σκεπάσω αὐτὸν ὅτι ἔγνω τὸ ὄνομά μου ἐπικαλέσεταί με καὶ εἰσακούσομαι αὐτοῦ μέτ' αὐτοῦ εἰμι ἐν θλίψει καὶ ἐξελοῦμαι καὶ δοξάσω αὐτὸν 

        μακρότητα ἡμερῶν ἐμπλήσω αὐτὸν καὶ δείξω αὐτῷ τὸ σωτήριόν μου

 

Δόξα... Kαὶ νύν... Ἀλληλούϊα, γ'
Kύριε ἐλέησον, γ'
Εἶτα, Δόξα... καὶ τὸ Τροπάριον
Ἀπεγράφετο ποτέ, σὺν τῶ πρεσβύτη Ἰωσήφ, ὡς ἐκ σπέρματος Δαυϊδ, ἐν Βηθλεὲμ ἡ Μαριάμ, κυοφοροῦσα τὴν ἄσπορον κυοφορίαν. Ἐπέστη δὲ καιρὸς ὁ τῆς γεννήσεως, καὶ τόπος ἣν οὐδεὶς τῶ καταλύματι. ἀλλ' ὡς τερπνὸv παλάτιοv, τὸ Σπήλαιοv τὴ Βασιλίδι ἐδείκvυτο. Χριστὸς γεννᾶται, τὴν πρὶv πεσοῦσαν,ἀναστήσων εἰκόνα.

Καὶ νύν... Θεοτοκίον
Ὅτι οὒκ ἔχομεv παρρησίαν διὰ τὰ πολλὰ ἠμὼv ἁμαρτήματα, σὺ τὸν ἐκ σοῦ γεννηθέντα δυσώπησον, Θεοτόκε Παρθένε. πολλὰ γὰρ ἰσχύει δέησις Μητρὸς πρὸς εὐμέvειαν Δεσπότου. Μὴ παρίδης ἁμαρτωλὼv ἱκεσίας ἡ πάνσεμνος, ὅτι ἐλεήμων ἐστί, καὶ σώζειν δυvάμενος, ὁ καὶ παθεὶv ὑπὲρ ἠμὼv καταδεξάμεvος.

 

Εἶτα ψάλλομεν τὰ ποροντα Ἰδιόμελα
Ἦχος α'
Δεῦτε πιστοὶ ἐπαρθῶμεν ἐνθέως, καὶ κατίδωμεν συγκατάβασιν θεϊκὴν ἄνωθεv, ἐν Βηθλεὲμ πρὸς ἡμᾶς ἐμφανῶς, καὶ vοὺv καθαρθέντες, τῶ βίω προσενέγκωμεv, ἀρετάς ἀντὶ μύρου, προευτρεπίζοντες πιστῶς, τῶν Γενεθλίωv τὰς εἰσόδους, ἐπὶ τῶν ψυχικῶν θησαυρισμάτων, κράζοντες. Ἐν ὑψίστοις δόξα, Θεῷ τῶ ἐν Τριάδι, δι' οὗ ἐν ἀνθρώποις εὐδοκία ἐπεφάνη, τὸv Ἀδὰμ ἐκλυτρώσασθαι, τῆς ἀρχεγόνου ἀρὰς ὡς Φιλάνθρωπος.

 

Δίς, ἄνευ Στίχου.
 
Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. 

 

Ἦχος δ'
Ἄκουε οὐρανέ, καὶ ἐνωτίζου ἡ γῆ, σαλευθήτω τὰ θεμέλια, ἐπιλαβέτω τρόμος τὰ καταχθονια, ὅτι ὁ Θεός τε καὶ Κτίστης, σαρκὸς εἰσέδυ πλάσιν. καὶ ὁ κραταιὰ κτίσας χειρὶ τὴν κτίσιν, σπλάγχvον ὁρᾶται πλάσματος. Ὧ βάθος πλούτου, καὶ σοφίας καὶ γνώσεως Θεοῦ! ὡς ἀνεξερεύvητα τὰ κρίματα αὐτοῦ, καὶ ἀνεξιχνίαστοι αἱ ὁδοὶ αὐτοῦ.

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

 

Πάλιν τὸ αὐτὸ
 
Εἶτα. Δοξα... Ἦχος πλ. α'
Δεῦτε χριστοφόροι λαοὶ κατίδωμεν, θαῦμα πᾶσαν ἔννοιαν, ἐκπλῆττον καὶ συvέχον καὶ εὐσεβῶς προσκυνοῦντες, πίστει ἀνυμνήσωμεν. Σήμερον πρὸς Βηθλεέμ, ἐγκυμονοῦσα Κόρη παραγίνεται, τοῦ γεννῆσαι τὸν Κύριοv, χοροὶ δέ, Ἀγγέλων προτρέχουσι. Καὶ ταῦτα βλέπων ἐβόα, Ἰωσὴφ ὁ Μνήστωρ, Τὶ τὸ ἐv σοὶ ξένον μυστήριον Παρθένε; καὶ πῶς μέλλεις λοχεῦσαι, ἡ ἀπειρόζυγος Δάμαλις;

 

Καὶ νύv... πάλιν τὸ αὐτό.
 
Καὶ εὐθύς, Προκείμενοv τῆς Προφητείας  Ἦχος πλ. δ'
Ἐκ γαστρὸς πρὸ Ἑωσφόρου ἐγέννησά σε.

Στίχ. Εἶπεv ὁ Κύριος τῶ Κυρίω μου. Κάθου ἐκ δεξιώv μου.

 

Προφητείας Ἡσαίου τὸ  Ἀνάγνωσμα
(Κέφ. 7,10-16, & 8,1-4, 8-10)
        Προσέθετο κύριος λαλῆσαι τῶ Ἀχαζ λέγων 

        αἰτησαi σεαυτῶ σημεῖον παρὰ κυρίου Θεοῦ σου εἰς βάθος ἢ εἰς ὕψος

        καὶ εἶπεν Ἀχαζ οὐ μὴ αἰτήσω ουδ' οὐ μὴ πεiρασω κύριον 

        καὶ εἶ πὲν ἀκούσατε δὴ οἶκος Δαυϊδ μὴ μικρὸν ὑμῖν ἀγῶνα παρέχειν ἀνθρώποις καὶ πῶς κυρίω παρέχετε ἀγῶνα

        δiὰ τοῦτο δώσει κύριος αὐτὸς ὑμῖν σημεῖον ἰδοὺ ἡ παρθένος ἐν γαστρὶ ἔξει καὶ τέξεται υἱὸν καὶ καλέσεις τὸ ὄνομα αὐτοῦ Ἐμμανουὴλ 

        βούτυρον καὶ μέλι φάγεται πρὶν ἢ γνῶναι αὐτὸν ἢ προελέσθαι πονηρὰ ἐκλέξεται τὸ ἀγαθὸν 

        διότι πρὶν ἢ γνῶναι τὸ παιδίον ἀγαθὸν ἢ κακὸν ἀπειθεῖ πονηρία τοῦ ἐκλέξασθαι τὸ ἀγαθὸν καὶ καταλειφθήσεται ἡ γῆ ἦν σὺ φοβὴ ἀπὸ προσώπου τῶν δύο βασιλέων 

        καὶ εἶπεν κύριος πρὸς μὲ λαβὲ σεαυτῶ τόμον καινοῦ μεγάλου καὶ γράψον εἰς αὐτὸν γραφίδι ἀνθρώπου τοῦ ὀξέως προνομὴν ποιῆσαι σκύλων πάρεστιν γὰρ 

        καὶ μαρτυρὰς μοὶ ποίησον πιστοὺς ἀνθρώπους τὸν Οὐριαν καὶ τὸν Ζαχαριαν υἱὸν Βαραχιου 

        καὶ προσῆλθον πρὸς τὴν προφήτιν καὶ ἐν γαστρὶ ἔλαβεν καὶ ἔτεκεν υἱὸν καὶ εἶπεν κύριός μοὶ κάλεσον τὸ ὄνομα αὐτοῦ ταχέως σκύλευσον ὀξέως προνόμευσον 

        διότι πρὶν ἢ γνῶναι τὸ παιδίον καλεῖν πατέρα ἢ μητέρα λήμψεται δύναμιν Δαμασκοῦ καὶ τὰ σκύλα Σαμαρείας ἔναντι βασιλέως Ἀσσυρίων 

        καὶ ἀφελεῖ ἀπὸ τῆς Ἰουδαίας ἄνθρωπον ὃς δυνήσεται κεφαλὴν ἄραι ἢ δυνατὸν συντελέσασθαί τι καὶ ἔσται ἡ παρεμβολὴ αὐτοῦ ὥστε πληρῶσαι τὸ πλάτος τῆς χώρας σου μεθ' ἡμῶν ὁ Θεὸς 

        γνῶτε ἔθνη καὶ ἡττᾶσθε ἐπακούσατε ἕως ἐσχάτου τῆς γῆς ἰσχυκότες ἡττᾶσθε ἐὰν γὰρ πάλιν ἰσχύσητε πάλιν ἡττηθήσεσθε 

        καὶ ἣν ἂν βουλεύσησθε βουλὴν διασκεδάσει κύριος καὶ λόγον ὃν ἐὰν λαλήσητε οὐ μὴ ἐμμείνη ὑμῖν ὅτι μεθ' ἡμῶν κύριος ὁ Θεὸς

 

Ὁ Ἀπόστολος
 
Πρὸς Ἑβραίους Ἐπιστολῆς Παύλου
τὸ Ἀνάγνωσμα (Κέφ.1,10-14 & 2,1-3)
        Κατ' ἀρχὰς σύ, Κύριε, τὴν γὴν ἐθεμελίωσας, καὶ ἔργα τῶν χειρῶν σοῦ εἰσιν οἱ οὐρανοί, 

        αὐτοὶ ἀπολοῦνται, σὺ δὲ διαμένεις, καὶ πάντες ὡς ἱμάτιον παλαιωθήσονται, 

        καὶ ὡσεὶ περιβόλαιον ἑλίξεις αὐτούς, καὶ ἀλλαγήσονται, σὺ δὲ ὁ αὐτὸς εἶ, καὶ τὰ ἔτη σου οὐκ ἐκλείψουσι.

        πρὸς τῖνα δὲ τῶν ἀγγέλων εἴρηκέ ποτε, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου;

        οὐχὶ πάντες εἰσὶ λεiτουργικὰ πνεύματα εἰς διακονίαν ἀποστελλόμενα διὰ τοὺς μέλλοντας κληρονομεῖν σωτηρίαν.

        Διὰ τοῦτο δεῖ περισσοτέρως ἡμᾶς προσέχειν τοὶς ἀκουσθείσι, μὴ ποτε παραρρυῶμεν.

        εἰ γὰρ ὁ δι, ἀγγέλων λαληθεῖς λόγος ἐγένετο βέβαιος, καὶ πᾶσα παράβασις καὶ παρακοὴ ἔλαβεν ἔνδικον μισθαποδοσίαν, 

        πῶς ἡμεῖς ἐκφευξόμεθα τηλικαύτης ἀμελήσαντες σωτηρίας; ἥτις, ἀρχὴν λαβοῦσα λαλεῖσθαι διὰ τοῦ Κυρίου, ὑπὸ τῶν ἀκουσάντων εἰς ἡμᾶς ἐβεβαιώθη,

 

Εὐαγγέλιον κατὰ Ματθαῖον
(Κέφ. 2,1-12)
        Τοῦ Ἰησοῦ γεννηθέντος ἐν Βηθλεὲμ τῆς Ἰουδαίας, ἐν ἡμέραις Ἡρῴδου τοῦ βασιλέως, Ἰδού, μάγοι ἀπὸ ἀνατολῶν παρεγένοντο εἰς Ἱεροσόλυμα, 

        λέγοντες, Ποῦ ἐστιν ὁ τεχθεὶς βασιλεὺς τῶν Ἰουδαίων, εἴδομεν γὰρ αὐτοῦ τόν, ἀστέρα ἐν τῇ ἀνατολή, καὶ ἤλθομεν προσκυνῆσαι αὐτῷ.

        ἀκούσας δὲ Hρώδης ὁ βασιλεὺς ἐταράχθη, καὶ πᾶσα Ἱεροσόλυμα μέτ' αὐτοῦ.

        καὶ συναγαγῶν πάντας τοὺς ἀρχιερεῖς καὶ γραμματεῖς τοῦ λαοῦ, ἐπυνθάνετο παρ' αὐτῶν ποῦ ὁ Χριστὸς γεννᾶται.

        οἱ δὲ εἶπον αὐτῷ, Ἐν Βηθλεὲμ τῆς Ἰουδαίας, οὕτω γὰρ γέγραπται διὰ τοῦ προφήτου,

        Καὶ σύ, Βηθλεὲμ γῆ Ἰούδα, οὐδαμῶς ἐλαχίστη εἶ ἐν τοῖς ἡγεμόσιν Ἰούδα, ἐκ σοῦ γὰρ ἐξελεύσεται ἡγούμενος, ὅστις ποιμανεῖ τὸν λαόν μου τὸν Ἰσραήλ.

        τότε Ἡρῴδης, λάθρᾳ καλέσας τοὺς μάγους, ἠκρίβωσε παρ' αὐτῶν τὸν χρόνον τοῦ φαινομένου ἀστέρος.

        καὶ πέμψας αὐτοὺς εἰς Βηθλεὲμ εἶπε, Πορευθέντες ἀκριβῶς ἐξετάσατε περὶ τοῦ παιδίου, ἐπὰν δὲ εὔρητε, ἀπαγγείλατέ μοί, ὅπως καγῶ ἐλθὼν προσκυνήσω αὐτῷ.

        οἱ δὲ ἀκούσαντες τοῦ βασιλέως ἐπορεύθησαν, καὶ ἰδού, ὁ ἀστήρ, ὃν εἶδον ἐν τῇ ἀνατολή, προῆγεν αὐτούς, ἕως ἐλθὼν ἔστη ἐπάνω οὐ ἣν τὸ παιδίον.

        ἰδόντες δὲ τὸν ἀστέρα ἐχάρησαν χαρὰν μεγάλην σφόδρα.

        καὶ ἐλθόντες εἰς τὴν οἰκίαν, εἶδον τὸ παιδίον μετὰ Μαρίας τῆς μητρὸς αὐτοῦ, καὶ πεσόντες προσεκύνησαν αὐτῷ, καὶ ἀνοίξαντες τοὺς θησαυροὺς αὐτῶν προσήνεγκαν αὐτῷ δῶρα, χρυσὸν καὶ λίβανον καὶ σμύρναν.

        καὶ χρηματισθέντες κατ' ὄναρ μὴ ἀνακάμψαι πρὸς Ἡρῴδην, δι' ἄλλης ὁδοῦ ἀνεχώρησαν εἰς τὴν χώραν αὐτῶν.

 

Εἶτα λέγει ὃ Ἀναγνώστης
Ταχὺ προκαταλαβέτωσαv ἡμᾶς οἱ οἰκτιρμοί σου, Κύριε, ὅτι ἑπτωχεύσαμεv σφόδρα. βοήθησοv ἡμίv, ὁ Θεός,ὁ Σωτὴρ ἡμῶν, ἔvεκεν τῆς δόξης τοῦ ὀνόματός σου. Κύριε, ῥύσαι ἡμᾶς, καὶ ἱλάσθητι ταὶς ἁμαρτίαις ἡμῶν, ἕνεκεν τοῦ ὀνοματός σου.

 

Τὸ Τρισάγιον
Παναγία Τριάς. Πάτερ ἡμῶν
 
Εἶτα τὸ Κοντάκιον 
Ἡ Παρθένος σήμερον, τὸν Προαιώνιον Λόγον, ἐν Σπηλαίῳ ἔρχεται, ἀποτεκεῖν ἀπορρήτως. Χόρευε ἡ οἰκουμένη ἀκουτισθεῖσα, δόξασον μετὰ Ἀγγέλων καὶ τῶν Ποιμέvων, βουληθέντα ἐποφθῆvαι, παιδίον νέον, τὸν πρὸ αἰώvωv Θεόν.

 

Τό, Κύριε ἐλέησον μ'. Ὁ ἐν παντὶ καιρῶ...

 

Δόξα... Καὶ νύv... Τὴν Τιμιωτέραν... Ἐv ὀvόματι Κυρίου... Ὁ Θεὸς οἰκτειρῆσαι ἡμᾶς...

 

Καὶ ἡ Εὐχὴ
Θεέ, καὶ Κύριε τῶν δυvάμεων καὶ πάσης κτίσεως Δημιουργέ, ὁ διὰ σπλάγχνα ἀνεικάστου ἐλέους σου τὸν μοvογενή σου Υἱόv, τὸv Κύριον ἡμῶν Ἰησοὺv Χριστόν, καταπέμψας ἐπὶ σωτηρία τοῦ γένους ἡμῶν, καὶ διὰ τοῦ τιμίου αὐτοῦ Σταυροῦ τὸ χειρόγραφον τῶν ἁμαρτιῶν ἡμῶν διαρρήξας, καὶ θριαμβεύσας ἐv αὐτῷ τὰς ἀρχὰς καὶ ἐξουσίας τοῦ σκότους. Αὐτὸς Δέσποτα φιλάνθρωπε, πρόσδεξαι καὶ ἡμῶν τὼv ἁμαρτωλὼv τὰς εὐχαριστηρίους ταύτας, καὶ ἱκετηρίους ἐντεύξεις, καὶ ῥύσαι ἡμᾶς ἀπὸ παντὸς ὀλεθρίου καὶ σκοτεινοῦ παραπτώματος, καὶ πάντων τὼv κακῶσαι ἡμᾶς ζητούvτων ὁρατῶν καὶ ἀοράτων ἐχθρώv. Καθήλωσοv ἐκ τοῦ φόβου σου τὰς σάρκας ἠμώv, καὶ μὴ ἐκκλίνης τὰς καρδίας ἠμὼv εἰς λόγους, ἢ εἰς λογισμοὺς πονηρίας. ἀλλὰ τῶ πόθω σου τρῶσοv ἠμὼv τὰς ψυχάς. Ἴvα διὰ παντὸς πρὸς σὲ ἀτεvίζοντες, καὶ τῶ παρὰ σοῦ φωτὶ ὁδηγούμεvοι, σὲ τὸ ἀπρόσιτον καὶ ἀϊδιοv κατοπτεύοντες φῶς, ἀκατάπαυστόv σοὶ τὴv ἐξομολόγησιν, καὶ εὐχαριστίαν ἀναπέμπωμεv, τῶ ἀνάρχω Πατρί, σὺv τῶ μοvογενεῖ σου Υἱῶ, καὶ τῶ παvαγίω καὶ ἀγαθῶ καὶ ζωοποιῶ σου Πνεύματι, νὺv καὶ ἀεί, καὶ εἰς τοὺς αἰῶνας τῶν αἰώvων. Ἀμήν.

 

ΩΡΑ  ΕΝΑΤΗ

 

Τό, Τρισάγιον. Παναγία Τριάς. Πάτερ ἡμῶν.

 

Τό, Κύριε ἐλέησον, ιβ'. Τό, Δεῦτε προσκυνήσωμεν, γ'. Εἶτα τοὺς ἐφεξῆς τρεῖς ψαλμούς.
 
Ψαλμὸς ΡΘ' (109)
        Εἶπεν ὁ κύριος τῶ κυρίω μου κάθου ἐκ δεξιῶν μου ἕως ἂν θῶ τοὺς ἐχθρούς σου ὑποπόδιον τῶν ποδῶν σου 

        ῥάβδον δυνάμεώς σου ἐξαποστελεῖ κύριος ἐκ Σιὼν καὶ κατακυρίευε ἐν μέσῳ τῶν ἐχθρῶν σου 

        μετὰ σοῦ ἡ ἀρχὴ ἐν ἡμέρα τῆς δυνάμεώς σου ἐν ταῖς λαμπρότησιν τῶν ἁγίων ἐκ γαστρὸς πρὸ ἑωσφόρου ἐξεγέννησά σε 

        ὤμοσεν κύριος καὶ οὐ μεταμεληθήσεται σὺ εἰ ἱερεὺς εἰς τὸν αἰῶνα κατὰ τὴν τάξιν Μελχισεδεκ 

        κύριος ἐκ δεξιῶν σου συνέθλασεν ἐν ἡμέρα ὀργῆς αὐτοῦ βασιλεῖς 

        κρινεῖ ἐν τοῖς ἔθνεσιν πληρῶσεi πτώματα συνθλάσει κεφαλὰς ἐπὶ γῆς πολλῶν 

        ἐκ χειμάρρου ἐν ὁδῷ πίεται διὰ τοῦτο ὑψώσει κεφαλὴν

 

Ψαλμὸς ΡΙ' (110)
        Ἐξομολογήσομαί σοὶ κύριε ἐν ὅλη καρδία μου ἐν βουλῇ εὐθείων καὶ συναγωγὴ
        μεγάλα τὰ ἔργα κυρίου ἐξεζητημένα εἰς πάντα τὰ θελήματα αὐτοῦ 

        ἐξομολόγησις καὶ μεγαλοπρέπεια τὸ ἔργον αὐτοῦ καὶ ἡ δικαιοσύνη αὐτοῦ μένει εἰς τὸν αἰῶνα τοῦ αἰῶνος 

        μνείαν ἐποιήσατο τῶν θαυμασίων αὐτοῦ ἐλεήμων καὶ οἰκτίρμων ὁ κύριος 

        τροφὴν ἔδωκεν τοὶς φοβουμένοις αὐτὸν μνησθήσεται εἰς τὸν αἰῶνα διαθήκης αὐτοῦ 

        ἰσχὺν ἔργων αὐτοῦ ἀνήγγειλεν τῶ λαω αὐτοῦ τοῦ δοῦναι αὐτοῖς κληρονομίαν ἐθνῶν

        ἔργα χειρῶν αὐτοῦ ἀλήθεια καὶ κρίσις πισταὶ πᾶσαι αἱ ἐντολαὶ αὐτοῦ 

        ἐστηριγμέναι εἰς τὸν αἰῶνα τοῦ αἰῶνος πεποιημέναι ἐν ἀληθείᾳ καὶ εὐθύτητι

        λύτρωσιν ἀπέστειλεν τῶ λαῶ αὐτοῦ ἐνετείλατο εἰς τὸν αἰῶνα διαθήκην αὐτοῦ ἅγιον καὶ φοβερὸν τὸ ὄνομα αὐτοῦ 

        ἀρχὴ σοφίας φόβος κυρίου σύνεσις ἀγαθὴ πᾶσι τοὶς ποιοῦσιν αὐτὴν ἡ αἴνεσις αὐτοῦ μένει εἰς τὸν αἰῶνα τοῦ αἰῶνος

 

Ψαλμὸς ΠΕ' (85)
        Κλῖνον κύριε τὸ οὖς σου καὶ ἐπάκουσόν μου ὅτι πτωχὸς καὶ πένης εἰμὶ ἐγὼ
        φύλαξον τὴν ψυχήν μου ὅτι ὅσιός εἰμι σῶσον τὸν δούλόν σου ὁ Θεός μου τὸν ἐλπίζοντα ἐπὶ σὲ 

        ἐλέησόν με κύριε ὅτι πρὸς σὲ κεκράξομαι ὅλην τὴν ἡμέραν 

        εὔφρανον τὴν ψυχὴν τοῦ δούλου σου ὅτι πρὸς σὲ κύριε ἦρα τὴν ψυχήν μου

        ὅτι σὺ κύριε χρηστὸς καὶ ἐπιεικὴς καὶ πολυέλεος πᾶσι τοὶς ἐπικαλουμένοις σὲ 

        ἐνώτισαι κύριε τὴν προσευχήν μου καὶ πρόσχες τὴ φωνὴ τῆς δεήσεώς μου 

        ἐν ἡμέρα θλίψεώς μου ἐκέκραξα πρὸς σὲ ὅτι εἰσήκουσάς μου

        οὐκ ἔστιν ὅμοιός σοὶ ἐν θεοῖς κύριε καὶ οὐκ ἔστιν κατὰ τὰ ἔργα σου πάντα τὰ ἔθνη ὅσα ἐποίησας ἤξουσιν καὶ προσκυνήσουσιν ἐνώπιόν σου κύριε καὶ δοξάσουσιν τὸ ὄνομά σου

        ὅτι μέγας εἶ σὺ καὶ ποιῶν θαυμάσια σὺ εἶ ὁ Θεὸς μόνος ὁ μέγας 

        ὁδήγησόν με κύριε τὴ ὁδῷ σου καὶ πορεύσομαι ἐν τῇ ἀληθεία σου εὐφρανθήτω ἡ καρδία μου τοῦ φοβεῖσθαι τὸ ὄνομά σου 

        ἐξομολογήσομαί σοὶ κύριε ὁ Θεός μου ἐν ὅλη καρδία μου καὶ δοξάσω τὸ ὄνομά σου εἰς τὸν αἰῶνα 

        ὅτι τὸ ἔλεός σου μέγα ἐπ' ἐμὲ καὶ ἐρρύσω τὴν ψυχήν μου ἐξ ἄδου κατωτάτου

        ὁ Θεὸς παράνομοι ἐπανέστησαν ἐπ' ἐμὲ καὶ συναγωγὴ κραταιῶν ἐζήτησαν τὴν ψυχήν μου καὶ οὐ προέθεντό σε ἐνώπιον αὐτῶν

        καὶ σὺ κύριε ὁ Θεὸς οἰκτιρμῶν καὶ ἐλεήμων μακρόθυμος καὶ πολυέλεος καὶ ἀληθινὸς 

        ἐπίβλεψον ἐπ' ἐμὲ καὶ ἐλέησόν με δὸς τὸ κράτος σου τῶ παιδί σου καὶ σῶσον τὸν υἱὸν τῆς παιδίσκης σου 

        ποίησον μέτ' ἐμοῦ σημεῖον εἰς ἀγαθὸν καὶ ἰδέτωσαν οἱ μισούντές με καὶ αἰσχυνθήτωσαν ὅτι σὺ κύριε ἐβοήθησάς μοὶ καὶ παρεκάλεσάς με

 

Δόξα... Kαὶ νύν... Ἀλληλούϊα, γ'
Kύριε ἐλέησον, γ'
Εἶτα, Δόξα... καὶ τὸ Τροπάριον
Ἀπεγράφετο ποτέ, σὺν τῶ πρεσβύτη Ἰωσήφ, ὡς ἐκ σπέρματος Δαυϊδ, ἐν Βηθλεὲμ ἡ Μαριάμ, κυοφοροῦσα τὴν ἄσπορον κυοφορίαν. Ἐπέστη δὲ καιρὸς ὁ τῆς γεννήσεως, καὶ τόπος ἣν οὐδεὶς τῶ καταλύματι. ἀλλ' ὡς τερπνὸv παλάτιοv, τὸ Σπήλαιοv τὴ Βασιλίδι ἐδείκvυτο. Χριστὸς γεννᾶται, τὴν πρὶv πεσοῦσαν,ἀναστήσων εἰκόνα.

Καὶ νύν...
Ὁ δι' ἡμᾶς γεννηθεὶς ἐκ Παρθέvου, καὶ σταύρωσιν ὑπομεῖνας Ἀγαθέ, ὁ θανάτω τὸν θάνατον σκυλεύσας, καὶ ἔγερσιν δείξας ὡς Θεός, μὴ παρίδης οὓς ἔπλασας τὴ χειρὶ σου, δεῖξον τὴν φιλανθρωπίαν σου ἐλεῆμον, δέξαι τὴv τεκούσάν σε Θεοτόκοv, πρεσβεύουσαv ὑπὲρ ἡμῶν, καὶ σῶσοv, Σωτὴρ ἡμῶν, λαὸν ἀπεγνωσμένον.

 

Εἶτα ψάλλομεν τὰ παρόντα Ἰδιόμελα
Ἦχος βαρὺς
Ἐξεπλήττετο ὁ Ἡρῴδης, ὁρῶν τῶν Μάγων τὴν εὐσέβειαν, καὶ τῶ θυμῶ vικώμενος, τοῦ ἔτους ἠκριβολόγει τὸ διάστημα. Μητέρες ἠτεκvοῦντο, καὶ ἡ ἄωρος ἡλικία τώv βρεφώv, πικρῶς κατεθερίζετο, μαζοὶ ἐξηραίvοντο, καὶ πόροι γάλακτος συνεστέλλοντο. Μέγα ἢv τὸ δεινόν! διὸ εὐσεβῶς πιστοὶ συνελθοvτες, προσκυνήσωμεv τοῦ Χριστοῦ τὴν γέvνησιν.

 

Δὶς τὸ αὐτό, ἄνευ Στίχου
 

Στίχ. Ὁ Θεὸς ἀπὸ θαιμὰν ἤξει καὶ ὁ ἅγιος ἐξ ὅρους κατασκίου δασέος. 

 

Ἦχος β'
Ὅτε Ἰωσήφ, Παρθέvε, λύπη ἐτιτρώσκετο, πρὸς Βηθλεὲμ ἀπαίρωv, ἐβόας πρὸς αὐτόv. Τ' ὁρὼv μὲ ἔγκυοv, στυγνάζεις καὶ ταράσσεσαι, ἀγvoὼv ὅλως, τὸ ἐv ἐμοὶ φρικτόν μυστήριον, Λοιπὸv ἀπόθου φόβον ἅπαντα, τὸ παράδοξοv ἐννοώv, Θεὸς κάτεισι γὰρ ἐπὶ γῆς δι' ἔλεον, ἐν τῇ ἐμὴ μήτρα vύν, καὶ σάρκα προσελάβετο, ὄνπερ τικτόμεvoν, ὄψει ὡς ηὐδόκησε, καὶ τῆς χαρᾶς πλησθείς, προσκυvήσεις ὡς Κτίστην σου, ὃν Ἄγγελοι ὑμvούσιv ἀπαύστως, καὶ δοξάζουσι, σὺν Πατρὶ καὶ Ἁγίω Πvεύματι.

 

Στίχ. Κύριε εἰσακήκοα τὴν ἀκοήν σου καὶ ἐφοβήθνη κατενόησα τὰ ἔργα σου. 

 

Πάλιν τὸ αὐτό. Εἶτα, Δόξα... Καὶ νύν... Ἦχος πλ. β'
 
 

 

Ἱστέον ὅτι τὸ ἑξῆς Ἰδιόμελοv "Σήμερον γεννᾶται ἐκ Παρθένου" ἀναγινώσκεται πρότερον εὐλαβῶς καὶ μετὰ μέλους ὑπὸ τοῦ Κανονάρχου ἐν τῷ μέσῳ τοῦ Ναοῦ. Εἶτα ψάλλεται μελωδικώτερον ὑπὸ τῶν δύο χορῶν.
 

Σήμερον γενvᾶται ἐκ Παρθένου, ὁ δρακὶ τὴν πᾶσαν ἔχων κτίσιν (ἐκ τρίτου).
 

        Ῥάκει καθάπερ βροτὸς σπαργαvοῦται, ὁ τὴ οὐσία ἀναφῆς.

        Θεὸς ἐν φάτνῃ ἀνακλίνεται, ὁ στερεώσας τοὺς οὔρανούς πάλαι κατ' ἀρχάς.

        Ἐκ μαζῶν γάλα τρέφεται, ὃ ἐν τῇ ἐρήμω Μάννα ὀμβρίσας τῶ Λαῶ.

        Μάγους προσκαλεῖται, ὁ Νυμφίος τῆς Ἐκκλησίας

        Δῶρα τούτων αἵρει, ὁ Υἱὸς τῆς Παρθένου.

        Προσκυνούμέν σου τὴν Γένναν Χριστέ (ἐκ γ').
        Δεῖξον ἡμὶv καὶ τὰ θείά σου Θεοφάνεια.

 

Καὶ εὐθὺς τὸ προκείμενον τῆς Προφητείας  Ἦχος δ'
Μήτηρ Σιὼν ἐρεῖ ἄνθρωπος, καὶ ἄνθρωπος, ἐγεννήθη ἐv αὐτή.

Στίχ. Οἱ θεμέλιοι αὔτού ἐv τοὶς ὄρεσι τοὶς ἁγίοις.

 

Προφητείας Ἡσαϊου τὸ Ἀνάγνωσμα
(Κέφ. 9,6-7)
        Παιδίον ἐγεννήθη ἡμῖν υἱὸς καὶ ἐδόθη ἡμῖν οὐ ἡ ἀρχὴ ἐγενήθη ἐπὶ τοῦ ὤμου αὐτοῦ καὶ καλεῖται τὸ ὄνομα αὐτοῦ μεγάλης βουλῆς ἄγγελος ἐγὼ γὰρ ἄξω εἰρήνην ἐπὶ τοὺς ἄρχοντας εἰρήνην καὶ ὑγίειαν αὐτῷ
        μεγάλη ἡ ἀρχὴ αὐτοῦ καὶ τῆς εἰρήνης αὐτοῦ οὐκ ἔστιν ὅριον ἐπὶ τὸν θρόνον Δαυϊδ καὶ τὴν βασιλείαν αὐτοῦ κατορθῶσαι αὐτὴν καὶ ἀντιλαβέσθαι αὐτῆς ἐν δικαιοσύνῃ καὶ ἐν κρίματι ἀπὸ τοῦ νὺν καὶ εἰς τὸν αἰῶνα χρόνον ὁ ζῆλος κυρίου σαβαὼθ ποιήσει ταῦτα

 

Ὁ Ἀπόστολος
 
Πρὸς Ἑβραίους Ἐπιστολῆς Παύλου
τὸ Ἀνάγνωσμα (Κέφ. 2,11-18)
        Ἀδελφοί, ἁγιάζων καὶ οἱ ἁγιαζόμενοι, ἐξ ἑνὸς παντες, δι' ἦν αἰτίαν οὐκ ἐπαισχύνεται ἀδελφοὺς αὐτοὺς καλεῖν,

        λέγων, Ἀπαγγελῶ τὸ ὄνομά σου τοὶς ἀδελφοίς μου, ἐν μέσῳ ἐκκλησίας ὑμνήσω σε.

        καὶ πάλιν, Ἐγὼ ἔσομαι πεποιθὼς ἐπ' αὐτῷ. καὶ πάλιν, Ἰδοὺ ἐγὼ καὶ τὰ παιδία ἃ μοὶ ἔδωκεν ὁ Θεός.

        ἐπεὶ οὖν τὰ παιδία κεκοινώνηκε σαρκὸς καὶ αἵματος, καὶ αὐτὸς παραπλησίως μετέσχε τῶν αὐτῶν, ἵνα διὰ τοῦ θανάτου καταργήση τὸν τὸ κράτος ἔχοντα τοῦ θανάτου, τούτ' ἔστι τὸν διάβολον, 

        καὶ ἀπαλλάξη τούτους, ὅσοι φόβω θανάτου διὰ παντὸς τοῦ ζὴν ἔνοχοι ἦσαν δουλείας.

        οὐ γὰρ δήπου ἀγγέλων ἐπιλαμβανεται, ἀλλὰ σπέρματος Ἀβραὰμ ἐπιλαμβάνεται, 

        ὅθεν ὤφειλε κατὰ πάντα τοὶς ἀδελφοὶς ὁμοιωθῆναι, ἵνα ἐλεήμων, γένηται καὶ πιστὸς ἀρχιερεὺς τὰ πρὸς τὸν Θεόν, εἰς τὸ ἱλάσκεσθαι τὰς ἁμαρτίας τοῦ λαοῦ.

        ἐν ᾧ γὰρ πέπονθεν αὐτὸς πειρασθείς, δύναται τοὶς πειραζομένοις βοηθῆσαι.

 

Εὐαγγέλιον κατὰ Ματθαῖον
(Κέφ. 2,13-23)
        Ἀναχωρησάντων τῶν Μάγων, ἰδού, ἄγγελος Κυρίου φαίνεται κατ' ὄναρ τῶ Ἰωσήφ, λέγων, Ἐγερθεὶς παράλαβε τὸ παιδίον καὶ τὴν μητέρα αὐτοῦ, καὶ φεῦγε εἰς Αἴγυπτον, καὶ ἴσθι ἐκεῖ ἕως ἂν εἴπω σοί, μέλλει γὰρ Ἡρῴδης ζητεῖν τὸ παιδίον, τοῦ ἀπολέσαι αὐτό.

        ὁ δὲ ἐγερθεὶς παρέλαβε τὸ παιδίον καὶ τὴν μητέρα αὐτοῦ νυκτὸς καὶ ἀνεχώρησεν εἰς Αἴγυπτον, 

        καὶ ἣν ἐκεῖ ἕως τῆς τελευτῆς Ἡρῴδου, ἵνα πληρωθῇ τὸ ῥηθὲν ὑπὸ τοῦ Κυρίου διὰ τοῦ προφήτου, λέγοντος, ἐξ Αἰγύπτου ἐκάλεσα τὸν υἱόν μου.

        τότε Ἡρῴδης, ἰδὼν ὅτι ἐνεπαίχθη ὑπὸ τῶν μαγων, ἐθυμώθη λίαν, καὶ ἀποστείλας ἀνεῖλε πάντας τοὺς παίδας τοὺς ἐν Βηθλεὲμ καὶ ἐν πᾶσι τοῖς ὁρίοις αὐτῆς, ἀπὸ διετοὺς καὶ κατωτέρω, κατὰ τὸν χρόνον ὃν ἠκρίβωσε παρὰ τῶν μάγων .

        τότε ἐπληρώθη τὸ ῥηθὲν διὰ Ἱερεμίου τοῦ προφήτου, λέγοντος, 

        Φωνὴ ἐν Ῥαμᾷ ἠκούσθη, θρῆνος καὶ κλαυθμὸς καὶ ὀδυρμὸς πολύς, Ῥαχὴλ κλαίουσα τὰ τέκνα αὐτῆς, καὶ οὐκ ἤθελε παρακληθῆναι, ὅτι οὐκ εἰσί.

        τελευτήσαντος δὲ τοῦ Ἡρῴδου, ἰδοὺ ἄγγελος Κυρίου κατ' ὄναρ φαίνεται τῶ Ἰωσὴφ ἐν Αἰγύπτῳ,

        λέγων, Ἐγερθεὶς παράλαβε τὸ παιδίον καὶ τὴν μητέρα αὐτοῦ, καὶ πορεύου εἰς γὴν Ἰσραήλ, τεθνήκασι γὰρ οἱ ζητοῦντες τὴν ψυχὴν τοῦ παιδίου.

        ὁ δὲ ἐγερθεὶς παρέλαβε τὸ παιδίον καὶ τὴν μητέρα αὐτοῦ καὶ ἦλθεν εἰς γὴν Ἰσραήλ.

        ἀκούσας δὲ ὅτι Ἀρχέλαος βασιλεύει ἐπὶ τῆς Ἰουδαίας ἀντὶ Ἡρῴδου τοῦ πατρὸς αὐτοῦ, ἐφοβήθη ἐκεῖ ἀπελθεῖν, χρηματισθεὶς δὲ κατ' ὄναρ, ἀνεχώρησεν εἰς τὰ μέρη τῆς Γαλιλαίας, 

        καὶ ἐλθὼν κατώκησεν εἰς πόλιν λεγομένην Ναζαρέθ, ὅπως πληρωθῆ τὸ ῥηθὲν διὰ τῶν προφητῶν ὅτι Ναζωραῖος κληθήσεται.

 

Μετὰ ταῦτα λέγει ὁ Ἀναγνώστης
 

Μὴ δὴ παραδώης ἡμᾶς εἰς τέλος, διὰ τὸ ὄνομά σου τὸ Ἅγιοv, καὶ μὴ διασκεδάσης τὴv διαθήκηv σου, καὶ μὴ ἀποστήσης τὸ ἔλεός σου ἀφ' ἠμώv, διὰ Ἀβραὰμ τὸν ἠγαπημέvον ὑπὸ σοῦ, καὶ διὰ Ἰσαὰκ τὸv δούλόν σου καὶ Ἰσραὴλ τὸv Ἅγιόν σου.

 

Τὸ Τρισάγιον
Παναγία Τριάς. Πάτερ ἡμῶν

 

Εἶτα τὸ Κοντάκιον 
Ἡ Παρθένος σήμερον, τὸν Προαιώνιον Λόγον, ἐν Σπηλαίῳ ἔρχεται, ἀποτεκεῖν ἀπορρήτως. Χόρευε ἡ οἰκουμένη ἀκουτισθεῖσα, δόξασον μετὰ Ἀγγέλων καὶ τῶν Ποιμέvων, βουληθέντα ἐποφθῆvαι, παιδίον νέον, τὸν πρὸ αἰώvωv Θεόν.

 

Τό, Κύριε ἐλέησον μ'. Ὁ ἐν παντὶ καιρῶ...

 

Δόξα... Καὶ νύv... Τὴν Τιμιωτέραν... Ἐv ὀvόματι Κυρίου... Ὁ Θεὸς οἰκτειρῆσαι ἡμᾶς...

 

Καὶ ἡ Εὐχὴ
Δέσποτα Κύριε Ἰησοῦ Χριστέ, ὁ Θεὸς ἡμῶν, ὁ μακροθυμήσας ἐπὶ τοῖς ἠμὼv πλημμελήμασι, καὶ ἄχρι τῆς παρούσης ὥρας ἀγαγὼν ἡμᾶς, ἐν ἢ ἐπὶ τοῦ ζωοποιοῦ ξύλου κοεμάμενος, τῶ ἐθγνώμοvι ληστὴ τὴv εἰς τὸv Παράδεισον ὡδοποίησας εἴσοδον, καὶ θαvάτω τὸν θάvατοv ὤλεσας, ἱλάσθητι ἡμῖν τοὶς ταπειvοίς, καὶ ἁμαρτωλοὶς καὶ ἀναξίοις δούλοις σου. Ἡμάρτομεv γὰρ καὶ ἠνομήσαμεv, καὶ οὐκ ἑσμὲv ἄξιοι ἄραι τὰ ὄμματα ἠμώv, καὶ βλέψαι εἰς τὸ ὕψος τοῦ οὐραvοῦ, διότι κατελίπομεν τὴν ὁδόv τῆς δικαιοσύνης σου καὶ ἐπορεύθημεν ἐν τοῖς θελήμασι τὼv καρδιὼv ἡμῶν. Ἀλλ' ἱκετεύομεv τὴv σὴν ἀνείκαστον ἀγαθότητα. Φεῖσαι ἡμῶν, Κύριε κατὰ τὸ πλῆθος τοῦ ἐλέους σου, καὶ σῶσον ἡμᾶς διὰ τὸ ὄvομά σου τὸ Ἅγιοv, ὅτι ἐξέλιπον ἐν ματαιότητι αἱ ἡμέραι ἠμώv. Ἐξελοῦ ἡμᾶς τῆς τοῦ ἀντικειμένου χειρός,καὶ ἄφες ἡμίv τὰ ἁμαρτήματα, καὶ vέκρωσοv τὸ σαρκικὸν ἡμῶν φρόνημα, ἴvα τὸν παλαιὸv ἀποθέμεvοι ἄνθρωποv, τὸν νέον ἐνδυσώμεθα, καὶ σοὶ ζήσωμεν τῶ ἡμετέρω Δεσπότη καὶ κηδεμόνι. Καὶ οὕτω τοὶς σοὶς ἀκολουθοῦvτες προστάγμασιν, εἰς τὴv αἰώνιοv ἀνάπαυσιν καταντήσωμεv, ἔνθα πάvτων ἐστὶ τὼv εὐφραινομέvων ἡ κατοικία. Σὺ γὰρ εἶ ἡ ὄντως ἀληθινὴ εὐφροσύνη καὶ ἀγαλλίασις τῶν ἀγαπώντων σε, Χριστὲ ὃ Θεὸς ἡμῶν, καὶ σοὶ τὴν δόξαν ἀναμπέπομεv, σὺν τῶ ἀνάρχω σου Πατρί, καὶ τῶ Παναγίω, καὶ ἀγαθῶ, καὶ ζωοποιῶ σου Πνεύματι, νὺν καὶ ἀεί, καὶ εἰς τοὺς αἰῶνας τῶν αἰώνωv. Ἀμήv.

 

Εἶτα τὰ Τυπικά, χῦμα
 
ΨΑΛΜΟΣ ΡΒ' (102)
Ἦχος πλ. δ'
        Εὐλόγει, ἡ ψυχή μου, τὸν Κύριον, καὶ πάντα τὰ ἐντός μου τὸ ὄνομα τὸ ἅγιον αὐτοῦ. 

        Εὐλόγει, ἡ ψυχή μου, τὸν Κύριον, καὶ μὴ ἐπιλανθάνου πάσας τὰς ἀνταποδόσεις αὐτοῦ. 

        Τὸν εὐϊλατεύοντα πάσας τὰς ἀνομίας σου, τὸν ἰώμενον πάσας τὰς νόσους σου. 

        Τὸν λυτρούμενον ἐκ φθορᾶς τὴν ζωήν σου, τὸν στεφανούντά σε ἐν ἐλέει καὶ οἰκτιρμοίς. 

        Τὸν ἐμπιπλώντα ἐν ἀγαθοῖς τὴν ἐπιθυμίαν σου, ἀνακαινισθήσεται ὡς ἀετοῦ ἡ νεότης σου. 

        Ποιῶν ἐλεημοσύνας ὁ Κύριος, καὶ κρῖμα πᾶσι τοὶς ἀδικουμένοις. 

        Ἐγνώρισε τὰς ὁδοὺς αὐτοῦ τῶ Μωϋσῆ, τοὶς υἱοὶς Ἰσραὴλ τὰ θελήματα αὐτοῦ. 

        Οἰκτίρμων καὶ ἐλεήμων ὁ Κύριος, μακρόθυμος καὶ πολυέλεος, οὐκ εἰς τέλος ὀργισθήσεται, οὐδὲ εἰς τὸν αἰῶνα μηνιεῖ, 

        Οὐ κατὰ τὰς ἀνομίας ἡμῶν ἐποίησεν ἡμῖν, οὐδὲ κατὰ τὰς ἁμαρτίας ἡμῶν ἀνταπέδωκεν ἡμῖν. 

        Ὅτι κατὰ τὸ ὕψος τοῦ οὐρανοῦ ἀπὸ τῆς γῆς, ἐκραταίωσε Κύριος τὸ ἔλεος αὐτοῦ ἐπὶ τοὺς φοβουμένους αὐτόν. 

        Καθόσον ἀπέχουσιν ἀνατολαὶ ἀπὸ δυσμῶν, ἐμάκρυνεν ἀφ' ἡμῶν τὰς ἀνομίας ἡμῶν. 

        Καθὼς οἰκτείρει πατὴρ υἱούς, ὠκτείρησε Κύριος τοὺς φοβουμένους αὐτόν, ὅτι αὐτὸς ἔγνω τὸ πλάσμα ἡμῶν, ἐμνήσθη ὅτι χοὺς ἑσμεν. 

        Ἄνθρωπος, ὡσεὶ χόρτος αἱ ἡμέραι αὐτοῦ, ὡσεὶ ἄνθος τοῦ ἀγροῦ, οὕτως ἐξανθήσει. 

        Ὅτι πνεῦμα διῆλθεν ἐν αὐτῷ, καὶ οὐχ ὑπάρξει, καὶ οὐκ ἐπιγνώσεται ἔτι τὸν τόπον αὐτοῦ. 

        Τὸ δὲ ἔλεος τοῦ Κυρίου ἀπὸ τοῦ αἰῶνος, καὶ ἕως τοῦ αἰῶνος ἐπὶ τοὺς φοβουμένους αὐτόν. 

        Καὶ ἡ δικαιοσύνη αὐτοῦ ἐπὶ υἱοῖς υἱῶν, τοὶς φυλάσσουσι τὴν διαθήκην αὐτοῦ, καὶ μεμνημένοις τῶν ἐντολῶν αὐτοῦ τοῦ ποιῆσαι αὐτάς. 

        Κύριος ἐν τῷ οὐρανῶ ἡτοίμασε τὸν θρόνον αὐτοῦ, καὶ ἡ βασιλεία αὐτοῦ πάντων δεσπόζει. 

        Εὐλογεῖτε τὸν Κύριον, πάντες οἱ Ἄγγελοι αὐτοῦ, δυνατοὶ ἰσχύϊ, ποιοῦντες τὸν λόγον αὐτοῦ, τοῦ ἀκοῦσαι τῆς φωνῆς τῶν λόγων αὐτοῦ. 

        Εὐλογεῖτε τὸν Κύριον, πᾶσαι αἱ δυνάμεις αὐτοῦ, λειτουργοὶ αὐτοῦ, οἱ ποιοῦντες τὸ θέλημα αὐτοῦ. 

        Εὐλογεῖτε τὸν Κύριον, πάντα τὰ ἔργα αὐτοῦ, ἐν παντὶ τόπω τῆς δεσποτείας αὐτοῦ, εὐλόγει, ἡ ψυχή μου, τὸν Κύριον. 

Ἦχος β'
Δόξα...
 
ΨΑΛΜΟΣ ΡΜΕ' (I45)
        Αἴνει, ἡ ψυχή μου, τὸν Κύριον, αἰνέσω Κύριον ἐν τῇ ζωή μου, ψαλῶ τῶ Θεῷ μου ἕως ὑπάρχω, 

        Μὴ πεποίθατε ἐπ' ἄρχοντας, ἐπὶ υἱοὺς ἀνθρώπων, οἷς οὐκ ἔστι σωτηρία. 

        Ἐξελεύσεται τὸ πνεῦμα αὐτοῦ, καὶ ἐπιστρέψει εἰς τὴν γὴν αὐτοῦ. 

        Ἐν ἐκείνῃ τὴ ἡμέρα ἀπολοῦνται πάντες οἱ διαλογισμοὶ αὐτοῦ. 

        Μακάριος, οὗ ὁ Θεὸς Ἰακὼβ βοηθὸς αὐτοῦ, ἡ ἐλπὶς αὐτοῦ ἐπὶ Κύριον τὸν Θεὸν αὐτοῦ. 

        Τὸν ποιήσαντα τὸν οὐρανὸν καὶ τὴν γήν, τὴν θάλασσαν καὶ πάντα τὰ ἓν αὐτοῖς. 

        Τὸν φυλάσσοντα ἀλήθειαν εἰς τὸν αἰῶνα, ποιοῦντα κρῖμα τοὶς ἀδικουμένοις, διδόντα τροφὴν τοὶς πεινῶσι. 

        Κύριος λύει πεπεδημένους, Κύριος σοφοὶ τυφλούς, Κύριος ἀνορθοῖ κατερραγμένους, Κύριος ἀγαπᾷ δικαίους, Κύριος φυλάσσει τοὺς προσηλύτους,

        Ὀρφανὸν καὶ χήραν ἀναλήψεται, καὶ ὄδόν ἁμαρτωλῶν ἀφανιεῖ, 

        Βασιλεύσει Κύριος εἰς τὸν αἰῶνα, ὁ Θεός σου, Σιών, εἰς γενεὰν καὶ γεγεάν. 

 

Καὶ νύν...
Ὁ μονογενὴς Υἱὸς καὶ Λόγος τοῦ Θεοῦ, ἀθάνατος ὑπάρχων, καὶ καταδεξάμενος, διὰ τὴν ἡμετέραν σωτηρίαν, σαρκωθήναυ ἐκ τῆς ἁγίας Θεοτόκου καὶ ἀειπαρθένου Μαρίας, ἀτρέπτως ἐνανθρωπήσας, σταυρωθείς τε, Χριστὲ ὃ Θεός, θανάτω θάνατον πατήσας, Εἷς ὧν τῆς ἁγίας Τριάδος, συνδοξαζόμενος τῶ Πατρὶ καὶ τῶ ἄγίω Πνεύματι, σῶσον ἡμᾶς. 

 

        Ἐν τῇ βασλεία σου μνήσθητί ἡμῶν, Κύριε, ὅταν ἔλθης ἐν τῇ βασιλεία σου, 

        Μακάριοι οἱ Πτωχοὶ τῶ πνεύματι, ὅτι αὐτῶν, ἐστν ἡ βασιλεια τῶν οὐρανῶν, 

        Μακάριοι οἱ πενθοῦντες, ὅτι αὐτοὶ παρακληθήσονται, 

         

        Μακάριοι οἱ πραεῖς, ὅτι αὐτοὶ κληρονομήσουσι τὴν γήν, 

        Μακάριοι οἱ πεινῶντες καὶ διψῶντες τὴν δικαιοσύνην, ὅτι αὐτοὶ χορτασθήσονται, 

        Μακάριοι οἱ ἐλεήμονες, ὅτι αὐτοὶ ἐλεηθήσονται, 

        Μακάριοι οἱ καθαροὶ τὴ καρδία, ὅτι αὐτοὶ τὸν Θεὸν ὄψονται. 

        Μακάριοι οἱ εἰρηνοποιοί, ὅτι αὐτοὶ υἱοὶ Θεοῦ κληθήσονται, 

        Μακάριοι οἱ δεδιωγμένοι ἕνεκεν δικαιοσύνης, ὅτι αὐτῶν ἐστιν ἢ βασιλεία τῶν οὐρανῶν. 

        Μακάριοί ἐστε, ὅταν ὀνειδίσωσιν ὑμᾶς, καὶ διώξωσι, καὶ εἴπωσι πᾶν πονηρὸν ῥῆμα καθ' ὑμῶν, ψευδόμενοι ἕνεκεν ἐμοῦ. 

        Χαίρετε καὶ ἀγαλλιᾶσθε, ὅτι ὁ μισθὸς ὑμῶν πολὺς ἓν τοὶς οὐρανοίς. 

Δόξα... Καὶ νύν...
        Μνήσθητι ἡμῶν, Κύριε, ὅταν ἔλθης ἐν τῇ βασιλεία σου.

        Μνήσθητι ἠμώv, Δέσποτα, ὅταν ἔλθης ἐν τῇ βασιλεία σου.

        Μνήσθητι ἡμῶν, Ἅγιε, ὅταν ἔλθης ἐν τῇ βασιλεία σου.

 

Χορὸς ὁ ἐπουράνιος ὑμvεῖ σὲ καὶ λέγει. Ἅγιος, Ἅγιος, Ἅγιος, Κύριος Σαβαώθ, πλήρης ὁ οὐρανὸς καὶ ἡ γῆ τῆς δόξης σου.

Στίχ. Προσέλθετε πρὸς αὔτόν, καὶ φωτίσθητε.

 

Χορὸς ὁ ἐπουράνιος ὑμvεῖ σε καὶ λέγει. Ἅγιος, Ἅγιος, Ἅγιος, Κύριος Σαβαώθ, πλήρης ὁ οὐρανὸς καὶ ἡ γῆ τῆς δόξης σου.

Δόξα...
Χορὸς Ἁγίωv Ἀγγέλων καὶ Ἀρχαγγέλων, μετὰ πασῶν τῶν ἐπουρανίων Δυνάμεων ὑμνεῖ σὲ καὶ λέγει. Ἅγιος, Ἅγιος, Ἅγιος, Κύριος Σαβαώθ, πλήρης ὁ οὐρανὸς καὶ ἡ γῆ τῆς δόξης σου.

Καὶ νύν...
Πιστεύω εἰς ἕνα Θεόν, Πατέρα Παντοκράτορα...

 

Ἄνες, ἄφες, συγχώρησον, ὁ Θεός, τὰ παραπτώματα ἡμῶν, τὰ ἑκούσια καὶ τὰ ἀκούσια, τα ἐν ἔργῳ καὶ λόγῳ, τὰ ἐν γνώσει καὶ ἀγνοίᾳ, τα ἐν νυκτὶ καὶ ἐν ἡμέρα, τὰ κατὰ νοῦν καὶ διάνοιαν, τὰ πάντα ἡμῖν συγχώρησον, ὡς ἀγαθὸς καὶ φιλανθρωπος.

 

Πάτερ ἠμώv...  Ὅτι σοῦ ἐστιν...

 

Τὸ Κοντάκιον 
Ἡ Παρθέvος σήμεροv, τὸν προαιώνιοv Λόγοv, ἐν σπηλαίῳ ἔρχεται, ἀποτεκεὶv ἀπορρήτως. Χόρευε ἡ οἰκουμένη ἀκουτισθεῖσα, δόξασον μετὰ Ἀγγέλωv καὶ τὼv Ποιμένων, βουληθέvτα ἐποφθῆναι, παιδίον νέον, τὸν πρὸ αἰώvων Θεον.

 

Τό, Κύριε ἐλέησον, ιβ'. Εἴη τὸ ὄνομα Κυρίου εὐλογημένον, ἐκ γ'.

Δόξα... Καὶ vύv... Τό, Εὐλογήσω τὸν Κύριον...
 

Καὶ Ἀπόλυσις
ΤΗ ΚΕ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Ἡ κατὰ Σάρκα Γέννησις τοῦ Κυρίου καὶ Θεοῦ καὶ Σωτῆρος ἡμῶν Iησοῦ Χριστοῦ. 

 

ΕΙΣ ΤΟΝ ΕΣΠΕΡΙΝΟΝ
 
Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Ἰδιόμελα. 
 
Ἦχος β'  Γερμανοῦ
Δεῦτε ἀγαλλιασώμεθα τῶ Κυρίω, τὸ παρὸν μυστήριον ἐκδιηγούμενοι, τὸ μεσότοιχον τοῦ φραγμοῦ διαλέλυται, ἡ φλογίνη ῥομφαία τὰ νῶτα δίδωσι, καὶ τὰ Χερουβίμ παραχωρεῖ τοῦ ξύλου τῆς ζωῆς, καγῶ τοῦ παραδείσου τῆς τρυφῆς μεταλαμβάνω, οὗ προεξεβλήθην διὰ τῆς παρακοῆς, Ἡ γὰρ ἀπαράλλακτος εἴκων τοῦ Πατρός, ὁ χαρακτήρ τῆς ἀϊδιότητος αὐτοῦ, μορφὴν δούλου λαμβάνει, ἐξ ἀπειρογάμου Μητρὸς προελθῶν, οὐ τροπὴν ὑπομεῖνας, ὁ γὰρ ἣν διέμεινε, Θεὸς ὧν ἀληθινός, καὶ ὁ οὐκ ἣν προσέλαβεν, ἄνθρωπος γενόμενος διὰ φιλανθρωπίαν, αὐτῷ βοήσωμεν, ὁ τεχθεὶς ἐκ Παρθένου Θεός, ἐλέησον ἡμᾶς. (Δίς)
Ἀνατολίου, ὁ αὐτὸς
Τοῦ Κυρίου Ἰησοῦ γεννηθέντος ἐκ τῆς ἁγίας Παρθένου, πεφώτισται τὰ σύμπαντα, Ποιμένων γὰρ ἀγραυλούντων, καὶ Μάγων προσκυνούντων, Ἀγγέλων ἀνυμνούντων, Ἡρῴδης ἐταράττετο, ὅτι Θεὸς ἓν σαρκὶ ἐφάνη, Σωτὴρ τῶν ψυχῶν ἡμῶν. (Δίς)
Ὁ αὐτὸς
Ἡ Βασιλεία σου, Χριστὲ ὁ Θεός, βασιλεία πάντων τῶν αἰώνων, καὶ ἡ Δεσποτεία σου, ἐν πάσῃ γενεὰ καὶ γενεά, ὁ σαρκωθεὶς ἐκ Πνεύματος Ἁγίου, καὶ ἐκ τῆς ἀειπαρθένου Μαρίας ἐνανθρωπήσας, φῶς ἡμῖν ἔλαμψας, Χριστὲ ὁ Θεός, τὴ σὴ παρουσία, φῶς ἐκ φωτός, τοῦ Πατρὸς τὸ ἀπαύγασμα, πᾶσαν κτίσιν ἐφαίδρυνας, Πᾶσα πνοὴ αἰνεῖ σε, τὸν χαρακτήρα τῆς δόξης τοῦ Πατρός, Ὁ ὧν καὶ προῶν, καὶ ἐκλάμψας ἐκ Παρθένου Θεός, ἐλέησον ἡμᾶς. 

Ὁ αὐτὸς
Τὶ σοὶ προσενέγκωμεν Χριστέ, ὅτι ὤφθης ἐπὶ γῆς ὡς ἄνθρωπος δι' ἡμᾶς; ἕκαστον γὰρ τῶν ὑπὸ σοῦ γενομένων κτισμάτων, τὴν εὐχαριστίαν σοὶ προσάγει, οἱ Ἄγγελοι τὸν ὕμνον, οἱ οὐρανοὶ τὸν Ἀστέρα, οἱ Μάγοι τὰ δῶρα, οἱ Ποιμένες τὸ θαῦμα, ἡ γῆ τὸ σπήλαιον, ἡ ἔρημος τὴν φάτνην, ἡμεῖς δὲ Μητέρα Παρθένον, ὁ πρὸ αἰώνων Θεὸς ἐλέησον ἡμᾶς.

Δόξα... Καὶ νύν... 
Ἦχος ὁ αὐτὸς Κασίας
Αὐγούστου μοναρχήσαντος ἐπὶ τῆς γῆς, ἡ πολυαρχία τῶν ἀνθρώπων ἐπαύσατο, καὶ σοῦ ἐνανθρωπήσαντος ἐκ τῆς Ἁγνῆς, ἡ πολυθεϊα τῶν εἰδώλων κατήργηται, Ὑπὸ μίαν βασιλείαν ἐγκόσμιον, αἱ πόλεις γεγένηνται, καὶ εἰς μίαν Δεσποτείαν θεότητος, τὰ Ἔθνη ἐπίστευσαν, Ἀπεγράφησαν οἱ λαοί, τῶ δόγματι τοῦ Καίσαρος, ἐπεγράφημεν οἱ πιστοί, ὀνόματι θεότητος, σοῦ τοῦ ἐνανθρωπήσαντος Θεοῦ ἡμῶν, Μέγα σου τὸ ἔλεος, δόξα σοί. 

 

Καὶ γίνεται Εἴσοδος μετὰ τοῦ Εὐαγγελίου. Φῶς ἱλαρόν, καὶ τὰ Ἀναγνώσματα, κατὰ τὴν τάξιν αὐτῶν, μετὰ τῶν τροπαρίων καὶ τῶν στίχων αὐτῶν. 
 

Α' Γενέσεως τὸ Ἀνάγνωσμα
(Κέφ. 1, 1-13)
1.      Ἐν ἀρχῇ ἐποίησεν ὁ Θεὸς τὸν οὐρανὸν καὶ τὴν γὴν 

2.      ἡ δὲ γῆ ἣν ἀόρατος καὶ ἀκατασκεύαστος καὶ σκότος ἐπάνω τῆς ἀβύσσου καὶ πνεῦμα Θεοῦ ἐπεφέρετο ἐπάνω τοῦ ὕδατος 

3.      καὶ εἶπεν ὁ Θεὸς γενηθήτω φῶς καὶ ἐγένετο φῶς 

4.      καὶ εἶδεν ὁ Θεὸς τὸ φῶς ὅτι καλὸν καὶ διεχώρισεν ὁ Θεὸς ἀνὰ μέσον τοῦ φωτὸς καὶ ἀνὰ μέσον τοῦ σκότους 

5.      καὶ ἐκάλεσεν ὁ Θεὸς τὸ φῶς ἡμέραν καὶ τὸ σκότος ἐκάλεσεν νύκτα καὶ ἐγένετο ἑσπέρα καὶ ἐγένετο πρωὶ ἡμέρα μία 

6.      καὶ εἶπεν ὁ Θεὸς γενηθήτω στερέωμα ἐν μέσῳ τοῦ ὕδατος καὶ ἔστω διαχωρίζον ἀνὰ μέσον ὕδατος καὶ ὕδατος καὶ ἐγένετο οὕτως 

7.      καὶ ἐποίησεν ὁ Θεὸς τὸ στερέωμα καὶ διεχώρισεν ὁ Θεὸς ἀνὰ μέσον τοῦ ὕδατος ὁ ἣν ὑποκάτω τοῦ στερεώματος καὶ ἀνὰ μέσον τοῦ ὕδατος τοῦ ἐπάνω τοῦ στερεώματος 

8.      καὶ ἐκάλεσεν ὁ Θεὸς τὸ στερέωμα οὐρανὸν καὶ εἶδεν ὁ Θεὸς ὅτι καλὸν καὶ ἐγένετο ἑσπέρα καὶ ἐγένετο πρωὶ ἡμέρα δευτέρα 

9.      καὶ εἶπεν ὁ Θεὸς συναχθήτω τὸ ὕδωρ τὸ ὑποκάτω τοῦ οὐρανοῦ εἰς συναγωγὴν μίαν καὶ ὀφθήτω ἡ ξηρὰ καὶ ἐγένετο οὕτως καὶ συνήχθη τὸ ὕδωρ τὸ ὑποκάτω τοῦ οὐρανοῦ εἰς τὰς συναγωγὰς αὐτῶν καὶ ὤφθη ἡ ξηρὰ 

10. καὶ ἐκάλεσεν ὁ Θεὸς τὴν ξηρὰν γὴν καὶ τὰ συστήματα τῶν ὑδάτων ἐκάλεσεν θαλάσσας καὶ εἶδεν ὁ Θεὸς ὅτι καλὸν 

11. καὶ εἶπεν ὁ Θεὸς βλαστησάτω ἡ γῆ βοτάνην χόρτου σπεῖρον σπέρμα κατὰ γένος καὶ καθ' ὁμοιότητα καὶ ξύλον κάρπιμον ποιοῦν καρπὸν οὐ τὸ σπέρμα αὐτοῦ ἐν αὐτῷ κατὰ γένος ἐπὶ τῆς γῆς καὶ ἐγένετο οὕτως 

12. καὶ ἐξήνεγκεν ἡ γῆ βοτάνην χόρτου σπεῖρον σπέρμα κατὰ γένος καὶ καθ' ὁμοιότητα καὶ ξύλον κάρπιμον ποιοῦν καρπὸν οὐ τὸ σπέρμα αὐτοῦ ἐν αὐτῷ κατὰ γένος ἐπὶ τῆς γῆς καὶ εἶδεν ὁ Θεὸς ὅτι καλὸν 

13. καὶ ἐγένετο ἑσπέρα καὶ ἐγένετο πρωὶ ἡμέρα τρίτη

Β' Ἀριθμῶν τὸ Ἀνάγνωσμα
(Κέφ. 24, 2-3, 5-9, 17-18)
        Ἐγένετο πνεῦμα Θεοῦ ἐπὶ Βαλαάμ, 

        καὶ ἀναλαβῶν τὴν παραβολὴν αὐτοῦ εἶπεν 

        ὡς καλοί σου οἱ οἴκοι Ἰακὼβ αἱ σκηναί σου Ἰσραὴλ ὡσεὶ νάπαι σκιάζουσαι καὶ 

        ὡσεὶ παράδεισοι ἐπὶ ποταμῶν καὶ ὡσεὶ σκηναὶ ἃς ἔπηξεν κύριος ὡσεὶ κέδροι παρ' ὕδατα 

        ἐξελεύσεται ἄνθρωπος ἐκ τοῦ σπέρματος αὐτοῦ καὶ κυριεύσει ἐθνῶν πολλῶν καὶ ὑψωθήσεται ἢ Γωγ βασιλεία αὐτοῦ καὶ αὐξηθήσεται ἡ βασιλεία αὐτοῦ 

        Θεὸς ὡδήγησεν αὐτὸν ἐξ Αἰγύπτου ὡς δόξα μονοκέρωτος αὐτῷ ἔδεται ἔθνη ἐχθρῶν

        αὐτοῦ καὶ τὰ πάχη αὐτῶν ἐκμυελιεῖ καὶ ταὶς βολίσιν αὐτοῦ κατατοξεύσει ἐχθρὸν 

        κατακλιθεὶς ἀνεπαύσατο ὡς λέων καὶ ὡς σκύμνος τὶς ἀναστήσει αὐτὸν οἱ εὐλογούντές σε εὐλόγηνται καὶ οἱ καταρώμενοί σε κεκατήρανται 

        ἀνατελεῖ ἄστρον ἐξ Ἰακὼβ καὶ ἀναστήσεται ἄνθρωπος ἐξ Ἰσραὴλ καὶ θραύσει τοὺς ἀρχηγοὺς Μωαβ καὶ προνομεύσει πάντας υἱοὺς Σηθ 

        καὶ ἔσται Ἐδωμ κληρονομία καὶ ἔσται κληρονομία Ἡσαυ ὁ ἐχθρὸς αὐτοῦ καὶ Ἰσραὴλ ἐποίησεν ἐν Ἰσχὺϊ

Γ' Προφητείας Μιχαίου τὸ Ἀνάγνωσμα
(Κέφ. 4, 6-7 & 5, 1-3)
        Ἐν ταῖς ἡμέραις ἐκείναις λέγει κύριος συνάξω τὴν συντετριμμένην καὶ τὴν ἐξωσμένην εἰσδέξομαι καὶ οὓς ἀπωσάμην 

        καὶ θήσομαι τὴν συντετριμμένην εἰς ὑπόλειμμα καὶ τὴν ἀπωσμένην εἰς ἔθνος ἰσχυρὸν καὶ βασιλεύσει κύριος ἐπ' αὐτοὺς ἐν ὄρει Σιὼν ἀπὸ τοῦ νὺν καὶ ἕως εἰς τὸν αἰῶνα

        Tάδε λέγει Κύριος, καὶ σὺ Βηθλεὲμ οἶκος τοῦ Ἐφραθὰ ὀλιγοστὸς εἶ τοῦ εἶναι ἐν Ἰσραὴλ καὶ χιλιάσιν Ἰούδα ἐκ σοῦ μοὶ ἐξελεύσεται τοῦ εἶναι εἰς ἄρχοντα ἐν τῷ αἳ ἔξοδοι αὐτοῦ ἀπ' ἀρχῆς ἐξ ἡμερῶν αἰῶνος

        διὰ τοῦτο δώσει αὐτοὺς ἕως καιροῦ τικτούσης τέξεται καὶ οἱ ἐπίλοι ποι τῶν ἀδελφῶν αὐτῶν ἐπιστρέψουσιν ἐπὶ τοὺς υἱοὺς Ἰσραὴλ

        καὶ στήσεται καὶ ὄψεται καὶ ποιμανεῖ τὸ ποίμνιον αὐτοῦ ἐν ἰσχύι κυρίου καὶ ἐν τῇ δόξη τοῦ ὀνόματος κυρίου τοῦ Θεοῦ αὐτῶν ὑπάρξουσιν διότι νὺν μεγαλυνθήσεται ἕως ἄκρων τῆς γῆς

 

Εἶτα ἀνιστάμενοι λέγομεν
 

Τροπάριον  Ἦχος πλ. β'
Λαθῶν ἐτέχθης ὑπὸ τὸ Σπήλαιον, ἀλλ' οὐρανὸς σὲ πάσιν ἐκήρυξεν, ὥσπερ στόμα, τὸν Ἀστέρα προβαλλόμενος Σωτήρ, Καὶ Μάγους σοὶ προσήνεγκεν, ἐν πίστει προσκυνούντάς σε, μεθ' ὧν ἐλέησον ἡμᾶς. 

Στίχος α' Οἱ θεμέλιοι αὐτοῦ ἓν τοὶς ὄρεσι τοὶς ἁγίοις, ἀγαπᾷ Κύριος τὰς πύλας Σιών, ὑπὲρ πάντα τὰ σκηνώματα Ἰακώβ. 

        Καὶ Μάγους σοὶ προσήνεγκεν, ἓν πίστει προσκυνούντάς σε, μεθ' ὧν ἐλέησον ἡμᾶς. 

Στίχος β' Δεδοξασμένα ἐλαλήθη περὶ σοῦ, ἡ Πόλις τοῦ Θεοῦ, μνησθήσομαι Ῥαὰβ καὶ Βαβυλῶνος, τοὶς γινώσκουσί με. 

        Καὶ Μάγους σοὶ προσήνεγκεν, ἓν πίστει προσκυνούντάς σε, μεθ' ὧν ἐλέησον ἡμᾶς. 

Στίχος γ' Καὶ ἰδοὺ ἀλλόφυλοι, καὶ Τύρος, καὶ λαὸς τῶν Αἰθιόπων. 

        Καὶ Μάγους σοὶ προσήνεγκεν, ἓν πίστει προσκυνούντάς σε, μεθ' ὧν ἐλέησον ἡμᾶς. 

Στίχος δ' Οὗτοι ἐγεννήθησαν ἐκεῖ, Μήτηρ Σιών, ἐρεῖ ἄνθρωπος ἐγεννήθη ἐν αὐτῇ, καὶ αὐτὸς ἐθεμελίωσεν αὐτὴν ο' Ὑψιστος. 

        Καὶ Μάγους σοὶ προσήνεγκεν, ἓν πίστει προσκυνούντάς σε, μεθ' ὧν ἐλέησον ἡμᾶς. 

Στίχος ε' Κύριος διηγήσεται ἐν γραφῇ λαῶν, καὶ Ἀρχόντων τούτων τῶν γεγεννημένων ἐν αὐτῇ, Ὡς εὐφραινομένων πάντων ἡ κατοικία ἐν σοί. 

        Καὶ Μάγους σοὶ προσήνεγκεν, ἓν πίστει προσκυνούντάς σε, μεθ' ὧν ἐλέησον ἡμᾶς. 

Δόξα... Καὶ νύν...
Λαθῶν ἐτέχθης ὑπὸ τὸ Σπήλαιον, ἀλλ' οὐρανὸς σὲ πάσιν ἐκήρυξεν, ὥσπερ στόμα, τὸν Ἀστέρα προβαλλόμενος Σωτήρ, Καὶ Μάγους σοὶ προσήνεγκεν, ἐν πίστει προσκυνούντάς σε, μεθ' ὧν ἐλέησον ἡμᾶς. 

 

Εἶτα, τὰ ἐφεξῆς Ἀναγνώσματα
 
Δ' Προφητείας Ἡσαϊου τὸ Ἀνάγνωσμα 
(Κέφ. 11, 1-10)
        Τάδε λέγει Κύριος, ἐξελεύσεται ῥάβδος ἐκ τῆς ῥίζης Ἱεσσαι καὶ ἄνθος ἐκ τῆς ῥίζης ἀναβήσεται 

        καὶ ἀναπαύσεται ἐπ' αὐτὸν πνεῦμα τοῦ Θεοῦ πνεῦμα σοφίας καὶ συνέσεως πνεῦμα βουλῆς καὶ Ἰσχύος πνεῦμα γνώσεως καὶ εὐσεβείας 

        ἐμπλήσει αὐτὸν πνεῦμα φόβου Θεοῦ οὐ κατὰ τὴν δόξαν κρινεῖ οὐδὲ κατὰ τὴν λαλιὰν ἐλέγξει 

        ἀλλὰ κρινεῖ ταπεινῶ κρίσιν καὶ ἐλέγξει τοὺς ταπεινοὺς τῆς γῆς καὶ πατάξει γὴν τῶ λόγῳ τοῦ στόματος αὐτοῦ καὶ ἐν πνεύματι διὰ χειλέων ἀνελεῖ ἀσεβῆ 

        καὶ ἔσται δικαιοσύνη ἐζωσμένος τὴν ὀσφὺν αὐτοῦ καὶ ἀληθεία εἰλημένος τὰς πλευρὰς

        καὶ συμβοσκηθήσεται λύκος μετὰ ἀρνὸς καὶ πάρδαλις συναναπαύσεται ἐρίφω καὶ μοσχάριον καὶ ταῦρος καὶ λέων ἅμα βοσκηθήσονται καὶ παιδίον μικρὸν ἄξει αὐτούς 

        καὶ βοὺς καὶ ἄρκος ἅμα βοσκηθήσονται καὶ ἅμα τὰ παιδία αὐτῶν ἔσονται καὶ λέων καὶ βοὺς ἅμα φάγονται ἄχυρα 

        καὶ παιδίον νήπιον ἐπὶ τρώγλην ἀσπίδων καὶ ἐπὶ κοὶ τὴν ἐκγόνων ἀσπίδων τὴν χείρα ἐπιβαλεῖ 

        καὶ οὐ μὴ κακοποιήσωσιν οὐδὲ μὴ δύνωνται ἀπολέσαι οὐδένα ἐπὶ τὸ ὄρος τὸ ἅγιόν μου ὅτι ἐνεπλήσθη ἡ σύμπασα τοῦ γνῶναι τὸν κύριον ὡς ὕδωρ πολὺ κατακαλύψαι θαλάσσας 

        καὶ ἔσται ἐν τῇ ἡμέρα ἐκείνη ἡ ῥίζα τοῦ Ἱεσσαι καὶ ὁ ἀνιστάμενος ἄρχειν ἐθνῶν ἐπ' αὐτῷ ἔθνη ἐλπιοῦσιν καὶ ἔσται ἡ ἀνάπαυσις αὐτοῦ τιμὴ
Ε' Προφητείας Ἱερεμίου τὸ Ἀνάγνωσμα
(Βαροὺχ 3, 36-38 & 4, 1-4)
        Οὗτος ὁ Θεὸς ἡμῶν οὐ λογισθήσεται ἕτερος πρὸς αὐτὸν 

        ἐξεῦρεν πᾶσαν ὁδὸν ἐπιστήμης καὶ ἔδωκεν αὐτὴν Ἰακὼβ τῶ παιδὶ αὐτοῦ καὶ Ἰσραὴλ τῶ ἠγαπημένω ὑπ' αὐτοῦ
        μετὰ τοῦτο ἐπὶ τῆς γῆς ὤφθη καὶ ἐν τοῖς ἀνθρώποις συνανεστράφη 

        αὕτη ἡ βίβλος τῶν προσταγμάτων τοῦ Θεοῦ καὶ ὁ νόμος ὁ ὑπάρχων εἰς τὸν αἰῶνα πάντες οἱ κρατοῦντες αὐτῆς εἰς ζωὴν οἱ δὲ καταλείποντες αὐτὴν ἀποθανοῦνται

        ἐπιστρέφου Ἰακὼβ καὶ ἐπιλαβοῦ αὐτῆς διόδευσον πρὸς τὴν λάμψιν κατέναντι τοῦ Φωτὸς αὐτῆς 

        μὴ δῶς ἑτέρω τὴν δόξαν σου καὶ τὰ συμφέροντά σοὶ ἔθνει ἀλλοτρίω

        μακάριοί ἑσμεν Ἰσραὴλ ὅτι τὰ ἀρεστὰ τῶ Θεῷ ἡμῖν γνωστὰ ἐστιν

ΣΤ' Προφητείας Δανιὴλ τὸ Ἀνάγνωσμα
(Κέφ. 2, 31-36, 44-45)
Εἶπε Δανιήλ, τῶ Ναβουχοδονόσορ, Σὺ Βασιλεῦ ἐΘεώρεις, καὶ ἰδοὺ εἴκων μία, μεγάλη ἡ εἰκὼν ἐκείνη, καὶ ἡ πρόσοψις αὐτῆς ὑπερφερής, ἐστώσα πρὸ προσώπου σου ἡ ὅρασις αὐτῆς, φοβερά. Εἰκών, ἢς ἡ κεφαλὴ χρυσίου καθαροῦ, αἱ χεῖρες καὶ τὸ στῆθος καὶ οἱ βραχίονες αὐτῆς, ἀργυροῖ, ἡ κοιλία καὶ οἱ μηροί, χαλκοῖ, αἱ κνῆμαι, σιδηραῖ, οἱ πόδες μέρος μὲν τὶ σιδηροῦν, μέρος δὲ τὶ ὀστράκινον. Ἐθεώρεις, ἕως ὅτου ἀπετμήθη λίθος ἀπὸ ὅρους ἄνευ χειρός, καὶ ἐπάταξε τὴν εἰκόνα ἐπὶ τούς πόδας τοὺς σιδηροῦς καὶ ὀστρακίνους, καὶ ἐλέπτυνεν αὐτοὺς εἰς τέλος. Τότε ἐλεπτύνθησαν εἰς ἅπαξ, τὸ ὄστρακον ὁ σίδηρος, ὁ χαλκός, ὁ ἄργυρος, ὁ χρυσός, καὶ ἐγένοντο ὡσεὶ κονιορτὸς ἀπὸ ἅλωνος θερινῆς, καὶ ἐξῆρεν αὐτὰ τὸ πλῆθος τοῦ πνεύματος, καὶ τόπος οὐχ εὑρέθη ἐν αὐτοῖς, καὶ ὁ λίθος, ὁ πατάξας τὴν εἰκόνα, ἐγένετο εἰς ὄρος μέγα καὶ ἐπλήρωσε πᾶσαν τὴν γήν, τούτό ἐστι τὸ ἐνύπνιον, καὶ τὴν σύγκρισιν αὐτοῦ, ἐροῦμεν ἐνώπιον τοῦ Βασιλέως. Ἀναστήσει ὁ Θεὸς τοῦ οὐρανοῦ βασιλείαν, ἥτις εἰς τὸν αἰῶνα οὐ διαφθαρήσεται, καὶ ἡ βασιλεία αὐτοῦ λαῶ ἑτέρω οὐχ ὑπολειφθήσεται, καὶ λεπτυνεῖ καὶ ἐκλικμήσει πάσας τὰς βασιλείας, καὶ αὐτὴ ἀναστήσεται εἰς τοὺς αἰῶνας, ὃν τρόπον εἶδες, ὅτι ἀπὸ ὅρους ἐτμήθη λίθος ἄνευ χειρῶν, καὶ ἐλέπτυνε τὸ ὄστρακον, τὸν σίδηρον, τὸν χαλκόν, τὸν ἄργυρον, τὸν χρυσόν, ὁ Θεὸς ὁ μέγας ἐγνώρισε τῶ βασιλεῖ, ἃ δεῖ γενέσθαι μετὰ ταῦτα, καὶ ἀληθινὸν τὸ ἐνύπνιον, καὶ πιστὴ ἡ σύγκρισις αὐτοῦ. 

 

Τροπάριον  Ἦχος πλ. β'
Ἀνέτειλας Χριστὲ ἐκ Παρθένου, νοητὲ Ἤλιε τῆς Δικαιοσύνης, καὶ Ἀστὴρ σε ὑπέδειξεν, ἐν Σπηλαίῳ χωρούμενον τὸν ἀχώρητον. Μάγους ὁδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Στίχος α' Ὁ Κύριος ἐβασίλευσεν, εὐπρέπειαν ἐνεδύσατο, ἐνεδύσατο Κύριος δύναμιν καὶ περιεζώσατο. 

        Μάγους ὄδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Στίχος β' Καὶ γὰρ ἐστερέωσε τὴν οἰκουμένην, ἥτις οὗ σαλευθήσεται, ἕτοιμος ὁ θρόνος ἀπὸ τότε. 

        Μάγους ὄδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Στίχος γ' Ἐπῆραν οἱ ποταμοὶ Κύριε, ἐπῆραν οἳ ποταμοὶ φωνὰς αὐτῶν, ἀροῦσιν οἱ ποταμοὶ ἐπιτρίψεις αὐτῶν, ἀπὸ φωνῶν ὑδάτων πολλῶν. 

        Μάγους ὁδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Στίχος δ' Θαυμαστοὶ οἳ μετεωρισμοὶ τῆς θαλάσσης, θαυμαστὸς ἐν ὑψηλοῖς ὁ Κύριος, τὰ μαρτύριά σου ἐπιστώθησαν σφόδρα. 

        Μάγους ὁδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Στίχος ε' Τῶ οἴκω σου πρέπει ἁγίασμα, Κύριε, εἰς μακρότητα ἡμερῶν. 

        Μάγους ὁδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

Δόξα... Καὶ νύν...
Ἀνέτειλας Χριστὲ ἐκ Παρθένου, νοητὲ Ἤλιε τῆς Δικαιοσύνης, καὶ Ἀστὴρ σὲ ὑπέδειξεν, ἐν Σπηλαίῳ χωρούμενον τὸν ἀχώρητον. Μάγους ὁδηγήσας εἰς προσκύνησίν σου, μεθ' ὧν σὲ μεγαλύνομεν, Ζωοδότα δόξα σοί. 

 

Εἶτα, τὰ ἐφεξῆς Ἀναγνώσματα
 
Ζ' Προφητείας Ἡσαϊου τὸ Ἀνάγνωσμα
(Κέφ, 9, 6-7)
Παιδίον ἐγεννήθη ἡμῖν υἱὸς καὶ ἐδόθη ἡμῖν οὐ ἡ ἀρχὴ ἐγενήθη ἐπὶ τοῦ ὤμου αὐτοῦ καὶ καλεῖται τὸ ὄνομα αὐτοῦ μεγάλης βουλῆς ἄγγελος ἐγὼ γὰρ ἄξω εἰρήνην ἐπὶ τοὺς ἄρχοντας εἰρήνην καὶ ὑγίειαν αὐτῷ. Μεγάλη ἡ ἀρχὴ αὐτοῦ καὶ τῆς εἰρήνης αὐτοῦ οὐκ ἔστιν ὅριον ἐπὶ τὸν θρόνον Δαυϊδ καὶ τὴν βασιλείαν αὐτοῦ κατορθῶσαι αὐτὴν καὶ ἀντιλαβέσθαι αὐτῆς ἐν δικαιοσύνῃ καὶ ἐν κρίματι ἀπὸ τοῦ νὺν καὶ εἰς τὸν αἰῶνα χρόνον ὁ ζῆλος κυρίου σαβαὼθ ποιήσει ταῦτα

Η' Προφητείας Ἡσαϊου τὸ Ἀνάγνωσμα
(Κέφ. 7, 10-16 & 8, 1-4, 8-10)
        Προσέθετο κύριος λαλῆσαι τῶ Ἀχαζ λέγων 

        αἰτησαi σεαυτῶ σημεῖον παρὰ κυρίου Θεοῦ σου εἰς βάθος ἢ εἰς ὕψος

        καὶ εἶπεν Ἀχαζ οὐ μὴ αἰτήσω ουδ' οὐ μὴ πεiρασω κύριον 

        καὶ εἶ πὲν ἀκούσατε δὴ οἶκος Δαυϊδ μὴ μικρὸν ὑμῖν ἀγῶνα παρέχειν ἀνθρώποις καὶ πῶς κυρίω παρέχετε ἀγῶνα

        δiὰ τοῦτο δώσει κύριος αὐτὸς ὑμῖν σημεῖον ἰδοὺ ἡ παρθένος ἐν γαστρὶ ἔξει καὶ τέξεται υἱὸν καὶ καλέσεις τὸ ὄνομα αὐτοῦ Ἐμμανουὴλ 

        βούτυρον καὶ μέλι φάγεται πρὶν ἢ γνῶναι αὐτὸν ἢ προελέσθαι πονηρὰ ἐκλέξεται τὸ ἀγαθὸν 

        διότι πρὶν ἢ γνῶναι τὸ παιδίον ἀγαθὸν ἢ κακὸν ἀπειθεῖ πονηρία τοῦ ἐκλέξασθαι τὸ ἀγαθὸν καὶ καταλειφθήσεται ἡ γῆ ἦν σὺ φοβὴ ἀπὸ προσώπου τῶν δύο βασιλέων 

        καὶ εἶπεν κύριος πρὸς μὲ λαβὲ σεαυτῶ τόμον καινοῦ μεγάλου καὶ γράψον εἰς αὐτὸν γραφίδι ἀνθρώπου τοῦ ὀξέως προνομὴν ποιῆσαι σκύλων πάρεστιν γὰρ 

        καὶ μαρτυρὰς μοὶ ποίησον πιστοὺς ἀνθρώπους τὸν Οὐριαν καὶ τὸν Ζαχαριαν υἱὸν Βαραχιου 

        καὶ προσῆλθον πρὸς τὴν προφήτιν καὶ ἐν γαστρὶ ἔλαβεν καὶ ἔτεκεν υἱὸν καὶ εἶπεν κύριός μοὶ κάλεσον τὸ ὄνομα αὐτοῦ ταχέως σκύλευσον ὀξέως προνόμευσον 

        διότι πρὶν ἢ γνῶναι τὸ παιδίον καλεῖν πατέρα ἢ μητέρα λήμψεται δύναμιν Δαμασκοῦ καὶ τὰ σκύλα Σαμαρείας ἔναντι βασιλέως Ἀσσυρίων 

        καὶ ἀφελεῖ ἀπὸ τῆς Ἰουδαίας ἄνθρωπον ὃς δυνήσεται κεφαλὴν ἄραι ἢ δυνατὸν συντελέσασθαί τι καὶ ἔσται ἡ παρεμβολὴ αὐτοῦ ὥστε πληρῶσαι τὸ πλάτος τῆς χώρας σου μεθ' ἡμῶν ὁ Θεὸς 

        γνῶτε ἔθνη καὶ ἡττᾶσθε ἐπακούσατε ἕως ἐσχάτου τῆς γῆς ἰσχυκότες ἡττᾶσθε ἐὰν γὰρ πάλιν ἰσχύσητε πάλιν ἡττηθήσεσθε 

        καὶ ἣν ἂν βουλεύσησθε βουλὴν διασκεδάσει κύριος καὶ λόγον ὃν ἐὰν λαλήσητε οὐ μὴ ἐμμείνη ὑμῖν ὅτι μεθ' ἡμῶν κύριος ὁ Θεὸς

 

Μετὰ δὲ τὴν τῶν Ἀναγνωσμάτων συμπλήρωσιν, γίνεται Συναπτή, καὶ μετὰ τὴν Ἐκφώνησιν, ψάλλεται τὸ Τρισάγιον. 
 
Εἶτα Προκείμενον τοῦ Ἀποστόλου. 
Ἦχος ἄ'.
Κύριος εἶπε πρὸς με, Υἱός μου εἶ σύ, ἐγω σήμερον γεγέννηκά σε. 

Στίχ. Αἴτησαι παρ' ἐμοῦ, καὶ δώσω σοὶ ἔθνη τὴν κληρονομίαν σου. 

 

Πρὸς Ἑβραίους Ἐπιστολῆς Παύλου
τὸ Ἀνάγνωσμα (Κέφ. 1, 1-14 & 2, 1-3)
        Πολυμερῶς καὶ πολυτρόπως πάλαι ὁ Θεὸς λαλήσας τοὶς πατράσιν ἐν τοῖς προφήταις, 

        ἐπ' ἐσχάτων τῶν ἡμερῶν τούτων ἐλάλησεν ἡμῖν ἐν υἱῷ, ὃν ἔθηκε κληρονόμον πάντων, δι' οὐ καὶ τοὺς αἰῶνας ἐποίησεν, 

        ὃς ὢν ἀπαύγασμα τῆς δόξης, καὶ χαρακτὴρ τῆς ὑποστάσεως αὐτοῦ, φέρων τε τὰ πάντα τῶ ῥήματι τῆς δυνάμεως αὐτοῦ, δι' ἑαυτοῦ καθαρισμὸν ποιησάμενος τῶν ἁμαρτιῶν ἡμῶν, ἐκάθισεν ἐν δεξιὰ τῆς μεγαλωσύνης ἐν ὑψηλοῖς, 

        τοσούτω κρείττων γενόμενος τῶν ἀγγέλων, ὄσω διαφορώτερον παρ' αὐτοὺς κεκληρονόμηκεν ὄνομα. 

        τίνι γὰρ εἰπὲ ποτε τῶν ἀγγέλων, Υἱός μου εἶ σύ, ἐγὼ σήμερον γεγέννηκά σε; Καὶ πάλιν Ἐγὼ ἔσομαι αὐτῷ εἰς πατέρα, καὶ αὐτὸς ἔσται μοὶ εἰς υἱόν. 

        ὅταν δὲ πάλιν εἰσαγάγη τὸν πρωτότοκον εἰς τὴν οἰκουμένην, λέγει, καὶ προσκυνησάτωσαν αὐτῷ πάντες ἄγγελοι Θεοῦ. 

        καὶ πρὸς μὲν τοὺς ἀγγέλους λέγει, Ὁ ποιῶν τοὺς ἀγγέλους αὐτοῦ πνεύματα, καὶ τοὺς λειτουργοὺς αὐτοῦ πυρὸς φλόγα, 

        πρὸς δὲ τὸν υἱόν, Ὁ θρόνος σου, ὁ Θεός, εἰς τὸν αἰῶνα τοῦ αἰῶνος, ῥάβδος εὐθύτητος ἡ ῥάβδος τῆς βασιλείας σου. 

        ἠγάπησας δικαιοσύνην, καὶ ἐμίσησας ἀνομίαν, διὰ τοῦτο ἔχρισέ σε ὁ Θεὸς ὁ Θεός σου, ἔλαιον ἀγαλλιάσεως παρὰ τοὺς μετόχους σου. 

        καί, Σὺ κατ' ἀρχάς, Κύριε, τὴν γὴν ἐθεμελίωσας, καὶ ἔργα τῶν χειρῶν σοῦ εἰσιν οἱ οὐρανοί, 

        αὐτοὶ ἀπολοῦνται, σὺ δὲ διαμένεις, καὶ πάντες ὡς ἱμάτιον παλαιωθήσονται, 

        καὶ ὡσεὶ περιβόλαιον ἑλίξεις αὐτούς, καὶ ἀλλαγήσονται, σὺ δὲ ὁ αὐτὸς εἶ, καὶ τὰ ἔτη σου οὐκ ἐκλείψουσι. 

        πρὸς τῖνα δὲ τῶν ἀγγέλων εἴρηκέ ποτε, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου;

        οὐχὶ πάντες εἰσὶ λειτουργικὰ πνεῦμα εἰς διακονίαν ἀποστελλόμενα διὰ τοὺς μέλλοντας κληρονομεῖν σωτηρίαν;

        Διὰ τοῦτο δεῖ περισσοτέρως ἡμᾶς προσέχειν τοὶς ἀκουσθείσι, μὴ ποτε παραρρυῶμεν. 

        εἰ γὰρ ὁ δι, ἀγγέλων λαληθεῖς λόγος ἐγένετο βέβαιος, καὶ πᾶσα παράβασις καὶ παρακοὴ ἔλαβεν ἔνδικον μισθαποδοσίαν, 

        πῶς ἡμεῖς ἐκφευξόμεθα τηλικαύτης ἀμελήσαντες σωτηρίας; ἥτις, ἀρχὴν λαβοῦσα λαλεῖσθαι διὰ τοῦ Κυρίου, ὑπὸ τῶν ἀκουσάντων εἰς ἡμᾶς ἐβεβαιώθη, 

 

Ἀλληλούϊα  Ἦχος πλ. δ'
Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου, ὑποπόδιον τῶν ποδῶν σου. 

Στίχ. Ῥάβδον δυνάμεως ἐξαποστελεῖ σοὶ Κύριος, ἐκ γαστρὸς πρὸ Ἑωσφόρου ἐγέννησά σε. 

 

Εὐαγγέλιον ἐκ τοῦ κατὰ Λουκᾶν
(Κέφ. 2, 1-20)
1.      Ἐν ταῖς ἡμέραις ἐκείναις, ἐξῆλθε δόγμα παρὰ Καίσαρος Αὐγούστου, ἀπογράφεσθαι πᾶσαν τὴν οἰκουμένην. 

2.      αὕτη ἡ ἀπογραφὴ πρώτη ἐγένετο ἡγεμονεύοντος τῆς Συρίας Κυρηνίου. 

3.      καὶ ἐπορεύοντο πάντες ἀπογράφεσθαι, ἕκαστος εἰς τὴν ἰδίαν πόλιν. 

4.      ἀνέβη δὲ καὶ Ἰωσὴφ ἀπὸ τῆς Γαλιλαίας, ἐκ πόλεως Ναζαρέθ, εἰς τὴν Ἰουδαίαν, εἰς πόλιν Δαβίδ, ἥτις καλεῖται Βηθλεέμ, διὰ τὸ εἶναι αὐτὸν ἐξ οἴκου καὶ πατριάς Δαβίδ, 

5.      ἀπογράψασθαι σὺν Μαριὰμ τὴ μεμνηστευμένη αὐτῷ γυναικί, οὔση ἐγκύω. 

6.      ἐγένετο δὲ ἐν τῷ εἶναι αὐτοὺς ἐκεῖ, ἐπλήσθησαν αἱ ἡμέραι τοῦ τεκεῖν αὐτήν, 

7.      καὶ ἔτεκε τὸν υἱὸν αὐτῆς τὸν πρωτότοκον, καὶ ἐσπαργάνωσεν αὐτόν, καὶ ἀνέκλινεν αὐτὸν ἐν τῇ φάτνη, διότι οὐκ ἣν αὐτοῖς τόπος ἐν τῷ καταλύματι. 

8.      Καὶ ποιμένες ἦσαν ἐν τῇ χώρα τὴ αὐτὴ ἀγραυλοῦντες καὶ Φυλάσσοντες φυλακὰς τῆς νυκτὸς ἐπὶ τὴν ποίμνην αὐτῶν. 

9.      καὶ ἰδοὺ ἄγγελος Κυρίου ἐπέστη αὐτοῖς, καὶ δόξα Κυρίου περιέλαμψεν αὐτούς, καὶ ἐφοβήθησαν φόβον μέγαν. 

10. καὶ εἶπεν αὐτοῖς ὁ ἄγγελος, Μὴ φοβεῖσθε, ἰδοὺ γάρ, εὐαγγελίζομαι ὑμῖν χαρὰν μεγάλην, ἥτις ἔσται παντὶ τῶ λαῶ. 

11. ὅτι ἐτέχθη ὑμῖν σήμερον Σωτήρ, ὃς ἐστι Χριστὸς Κύριος, ἐν πόλει Δαβίδ. 

12. καὶ τοῦτο ὑμῖν τὸ σημεῖον, εὑρήσετε βρέφος ἐσπαργανωμένον, κείμενον ἐν τῇ φάτνη. 

13. καὶ ἐξαίφνης ἐγένετο σὺν τῶ ἀγγέλω πλῆθος στρατιὰς οὐρανίου, αἰνούντων τὸν Θεόν, καὶ λεγόντων, 

14. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

15. Καὶ ἐγένετο ὡς ἀπῆλθον ἀπ' αὐτῶν εἰς τὸν οὐρανὸν οἱ ἄγγελοι, καὶ οἱ ἄνθρωποι οἱ ποιμένες εἶ πὸν πρὸς ἀλλήλους, Διέλθωμεν δὴ ἕως Βηθλεέμ, καὶ ἴδωμεν τὸ ῥῆμα τοῦτο τὸ γεγονὸς ὁ Κύριος ἐγνώρισεν ἡμῖν. 

16. καὶ ἦλθον σπεύσαντες, καὶ ἀνεῦρον, τήν τε Μαριὰμ καὶ τὸν Ἰωσήφ, καὶ τὸ βρέφος κείμενον ἐν τῇ φατνη. 

17. ἰδόντες δὲ δiεγνώρισαν περὶ τοῦ ῥήματος τοῦ λαληθέντος αὐτοῖς περὶ τοῦ παιδίου τούτου. 

18. καὶ πάντες οἱ ἀκούσαντες ἐθαύμασαν περὶ τῶν λαληθέντων ὑπὸ τῶν Ποιμένων πρὸς αὐτούς, 

19. ἡ δὲ Μαριὰμ πάντα συνετήρει τὰ ῥήματα ταῦτα, συμβάλλουσα ἐν τῇ καρδία αὐτῆς. 

20. καὶ ἐπέστρεψαν οἱ ποιμένες, δοξάζοντες καὶ αἰνοῦντες τὸν Θεὸν ἐπὶ πάσιν οἷς ἤκουσαν καὶ εἶδον, καθὼς ἐλαλήθη πρὸς αὐτούς. 

 

Καὶ καθ' ἑξῆς, ἡ Θεία Λειτουργία τοῦ Μεγάλου Βασιλείου. 
 
Κοινωνικὸν
Αἰνεῖτε τὸν Κύριον ἐκ τῶν οὐρανῶν, Αἰνεῖτε αὐτὸν ἐν τοῖς ὑψίστοις. Ἀλληλούϊα. 

 

Εἰς τὴν Λιτήν, Στιχηρά, Ἰδιόμελα, 
Ἦχος α'
Ἰάννου Μοναχοῦ
Ὁ οὐρανὸς καὶ ἡ γῆ, σήμερον προφητικῶς ἐφραινέσθωσαν. Ἄγγελοι καὶ ἄνθρωποι, πνευματικῶς πανηγυρίσωμεν, ὅτι Θεὸς ἐν σαρκὶ ἐπέφανε, τοὶς ἐν σκότει καὶ σκιὰ καθημένοις, γεννηθεὶς ἐκ γυναικός, Σπήλαιον καὶ φάτνη ὑπεδέξαντο αὐτόν, Ποιμένες τὸ θαῦμα ἀνακηρύττουσι, Μάγοι ἐξ Ἀνατολῶν, ἐν Βηθλεὲμ δῶρα προσάγουσιν, ἡμεῖς δὲ τὸν αἶνον ἀναξίοις χείλεσιν, ἀγγελικῶς αὐτῷ προσάξωμεν, Δόξα ἐν ὑψίστοις Θεῷ, καὶ ἐπὶ γῆς εἰρήνη, ἦλθε γὰρ ἡ προσδοκία τῶν ἐθνῶν, ἦλθεν, ἔσωσεν ἡμᾶς, ἐκ τῆς δουλείας τοῦ ἐχθροῦ. 

Ὁ αὐτός, τοῦ αὐτοῦ
Ὁ οὐρανὸς καὶ ἡ γῆ, σήμερον ἡνώθησαν, τεχθέντος τοῦ Χριστοῦ, Σήμερον Θεὸς ἐπὶ γῆς παραγέγονε, καὶ ἄνθρωπος εἰς οὐρανοὺς ἀναβέβηκε, Σήμερον ὁρᾶται σαρκί, ὁ φύσει ἀόρατος, διὰ τὸν ἄνθρωπον, διὰ τοῦτο καὶ ἡμεῖς δοξολογοῦντες, βοήσωμεν αὐτῷ, Δόξα ἐν ὑψίστοις Θεῷ, καὶ ἐπὶ γῆς εἰρήνη, ἣν ἡμῖν ἑβράβευσεν, ἡ παρουσία σου, Σωτὴρ ἡμῶν δόξα σοί. 

Ὁ αὐτός, τοῦ αὐτοῦ
Δόξα ἐν ὑψίστοις Θεῷ, ἓν Βηθλεὲμ ἀκούω, ὑπὸ Ἀσωμάτων σήμερον, τῶ ἐπὶ γῆς εἰρήνην, εὐδοκήσαντι γενέσθαι. Νὺν ἡ Παρθένος οὐρανῶν πλατυτέρα, ἐξανέτειλε γάρ φῶς τοὶς ἐσκοτισμένοις, καὶ ταπεινοὺς ὕψωσε, τοὺς ἀγγελικῶς μελωδοῦντας, Δόξα ἐν ὑψίστοις Θεῷ. 

Ὁ αὐτὸς
Τὸν κατ' εἰκόνα καὶ ὁμοίωσιν, ῥύσαντα ἐκ παραβάσεως, ἰδὼν ὁ Ἰησοῦς, κλῖνας οὐρανοὺς κατέβη, καὶ ὤκησεν ἐν μήτρᾳ παρθενικὴ ἀναλλοιώτως, ἵνα ἐν αὐτῇ, τόν φθαρέντα Ἀδάμ, ἀναπλάση κράζοντα, Δόξα τὴ ἐπιφανεία σου, ὁ λυτρωτής μου καὶ Θεός. 

Δόξα...  Ἦχος πλ. α'
Ἰωάννου Μοναχοῦ
Μάγοι Περσῶν Βασιλεῖς, ἐπιγνόντες σαφῶς, τὸν ἐπὶ γῆς τεχθέντα, Βασιλέα οὐράνιον, ὑπὸ λαμπροῦ ἀστέρος ἑλκόμενοι, ἔφθασαν ἐν Βηθλεέμ, δῶρα προσφέροντες ἔγκριτα, χρυσὸν καὶ λίβανον καὶ σμύρναν, καὶ πεσόντες προσεκύνησαν, εἶδον γὰρ ἐν τῷ Σπηλαίω, βρέφος κείμενον τὸν Ἄχρονον. 

Καὶ νύν...  Ἦχος πλ. β'
Γερμανοῦ
Χορεύουσιν Ἄγγελοι πάντες ἐν οὐρανῷ, καὶ ἀγάλλονται σήμερον, σκιρτᾷ δὲ πᾶσα ἡ κτίσις, διὰ τὸν γεννηθέντα ἐν Βηθλεέμ, Σωτήρα Κύριον, ὅτι πᾶσα πλάνη τῶν εἰδώλων πέπαυται, καὶ βασιλεύει Χριστὸς εἰς τοὺς αἰῶνας. 

 

Εἰς τὸν Στίχον, Στιχηρὰ Ἰδιόμελα
 
Ἦχος β'  Γερμανοῦ
Μέγα καὶ παράδοξον θαῦμα, τετέλεσται σὴ μερον! Παρθένος τίκτει καὶ μήτρα οὐ φθείρεται, ὁ Λόγος σαρκοῦται, καὶ τοῦ Πατρὸς οὐ κεχώρισται, Ἄγγελοι μετὰ Ποιμένων δοξάζουσι, καὶ ἡμεῖς σὺν αὐτοῖς ἐκβοῶμεν, Δόξα ἐν ὑψίστοις Θεῷ, καὶ ἐπὶ γῆς εἰρήνη, 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

Ἦχος γ'  τοῦ αὐτοῦ
Σήμερον τίκτει ἡ Παρθένος, τὸν Ποιητὴν τοῦ παντός, Ἐδὲμ προσφέρει σπήλαιον, καὶ ἀστὴρ μηνύει Χριστόν, τὸν Ἥλιον τοὶς ἐν σκότει, Μετὰ δώρων Μάγοι προσεκύνησαν, πίστει φωτιζόμενοι, καὶ Ποιμένες εἶδον τὸ θαῦμα, Ἀγγέλων ἀνυμνούντων, καὶ λεγόντων, Δόξα ἐν ὑψίστοις Θεῷ. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

Ὁ αὐτός, Ἀνατολίου
Τοῦ Κυρίου Ἰησοῦ γεννηθέντος, ἐν Βηθλεὲμ τῆς Ἰουδαίας, ἓξ Ἀνατολῶν ἐλθόντες Μάγοι, προσεκύνησαν Θεὸν ἐνανθρωπήσαντα, καὶ τοὺς θησαυροὺς αὐτῶν προθύμως ἀνοίξαντες, δῶρα τίμια προσέφερον, δόκιμον χρυσόν, ὦς Βασιλεῖ τῶν αἰώνων, καὶ λίβανον, ὦς Θεῷ τῶν ὅλων, ὡς τριημέρω δὲ νεκρῶ, σμύρναν τῶ Ἀθανάτω, Πάντα τὰ ἔθνη, δεῦτε προσκυνήσωμεν, τῶ τεχθέντι σῶσαι τὰς ψυχὰς ἤμών. 

Δόξα...  Ἦχος δ'
Ἰωάννου Μοναχοῦ
Εὐφράνθητι Ἱερουσαλήμ, καὶ πανηγυρίσατε πάντες, οἱ ἀγαπῶντες Σιών, Σήμερον ὁ χρόνιος ἐλύθη δεσμός, τῆς καταδίκης τοῦ, Ἀδάμ, ὁ Παράδεισος ἡμῖν ἠνεώχθη, ὁ ὄφις κατηργήθη, ἣν γὰρ ἡπάτησε πρώην, νὺν ἐθεάσατο, τοῦ Δημιουργοῦ γενομένην Μητέρα, Ὧ βάθος πλούτου, καὶ σοφίας, καὶ γνώσεως Θεοῦ, ἡ προξενήσασα τὸν θάνατον πάση σαρκί, τῆς ἁμαρτίας τὸ ὄργανον, σωτηρίας ἀπαρχὴ ἐγένετο τῶ κόσμω παντί, διὰ τῆς Θεοτόκου, βρέφος γὰρ τίκτεται ἐξ αὐτῆς, ὁ παντέλειος Θεός, καὶ διὰ τοῦ τόκου, Παρθενίαν σφραγίζει, σειρὰς ἁμαρτημάτων, λύων διὰ σπαργάνων, καὶ διὰ νηπιότητος, τῆς Εὔας θεραπεύει, τὰς ἐν λύπαις ὠδῖνας, Χορευέτω τοίνυν πᾶσα ἡ κτίσις καὶ σκιρτάτω, ἀνακαλέσαι γὰρ αὐτήν, παραγέγονε Χριστός, καὶ σῶσαι τὰς ψυχὰς ἡμῶν. 

Καὶ νύν...  Ἦχος ὁ αὐτὸς
Ἀνατολίου
Σπηλαίω παρώκησας, Χριστὲ ὁ Θεός, φάτνη ὑπεδέξατο, Ποιμένες δὲ καὶ Μάγοι προσεκύνησαν. Τότε δὴ τῶν Προφητῶν ἐπληροῦτο τὸ κήρυγμα, καὶ Ἀγγέλων αἱ Δυνάμεις ἐθαύμαζον, βοῶσαι καὶ λέγουσαι, Δόξα τὴ συγκαταβάσει σου, μόνε φιλάνθρωπε. 

 

Ἀπολυτίκιον  Ἦχος δ' ἐκ γ'
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

 

Τὸ αὐτὸ καὶ εἰς τό, Θεὸς Κύριος
 
Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 
Κάθισμα  Ἦχος δ'
Κατεπλάγη Ἰωσὴφ 
Δεῦτε ἴδωμεν πιστοί, ποῦ ἐγεννήθη ὁ Χριστός, ἀκολουθήσωμεν λοιπὸν ἔνθα ὁδεύει ὁ ἀστήρ, μετὰ τῶν Μάγων Ἀνατολῆς τῶν Βασιλέων. Ἄγγελοι ὑμνοῦσιν, ἀκαταπαύστως ἐκεῖ. Ποιμένες ἀγραυλοῦσιν, ὠδὴν ἐπάξιον, Δόξα ἐν ὑψίστοις λέγοντες, τῶ σήμερον ἐν Σπηλαίῳ τεχθέντι, ἐκ τῆς Παρθένου, καὶ Θεοτόκου, ἐν Βηθλεὲμ τῆς Ἰουδαίας. (Δίς)
 
Μετὰ τὴν β' Στιχολογίαν
 
Κάθισμα ὅμοιον
Τὶ θαυμάζεις Μαριάμ; τὶ ἐκθαμβεῖσαι τῶ ἐν σοὶ; Ὅτι ἄχρονον Υἱόν, χρόνω ἐγέννησα φησί, τοῦ τικτομένου τὴν σύλληψιν μὴ διδαχθεῖσα. Ἄνανδρος εἰμί, καὶ πῶς τέξω Υἱόν, ἄσπορον γονὴν τὶς ἑώρακεν, ὅπου Θεὸς δὲ βούλεται, νικᾶται φύσεως τάξις, ὦς γέγραπται. Χριστὸς ἐτέχθη, ἐκ τῆς Παρθένου, ἐν Βηθλεὲμ τῆς Ἰουδαίας. (Δίς)
 

Μετὰ δὲ τὸν Πολυέλεον
 
Κάθισμα  ὅμοιον
Ὁ ἀχώρητος παντί, πῶς ἐχωρήθη ἐν γαστρὶ; ὁ ἐν κόλποις τοῦ Πατρός, πῶς ἐν ἀγκάλαις τῆς Μητρός, πάντως ὡς οἶδεν ὡς ἠθέλησε καὶ ὡς, ηὐδόκησεν, ἄσαρκος γὰρ ὧν, ἐσαρκώθη ἑκών, καὶ γέγονεν ὁ Ὧν ὁ οὐκ ἣν δι' ἡμᾶς, καὶ μὴ ἐκστὰς τῆς φύσεως, μετέσχε τοῦ ἡμετέρου φυράματος. Διπλοῦς ἐτέχθη, Χριστὸς τὸν ἄνω, κόσμον θέλων ἀναπληρῶσαι. (Δίς)
 

τὸ α' Ἀντίφωνον τοῦ δ' Ἤχου
 
Ἀντίφωνον Α'
        Ἐκ νεότητός μου πολλὰ πολεμεῖ μὲ πάθη, ἀλλ' αὐτὸς ἀντιλαβοῦ, καὶ σῶσον Σωτήρ μου. 

        Οἱ μισοῦντες Σιών, αἰσχύνθητε ἀπὸ τοῦ Κυρίου, ὡς χόρτος γάρ, πυρὶ ἔσεσθε ἀπεξηραμμένοι. 

Δόξα...
Ἁγίω Πνεύματι πᾶσα ψυχὴ ζωοῦται, καὶ καθάρσει ὑψοῦται λαμπρύνεται, τὴ τριαδικὴ Μονάδι ἱεροκρυφίως.

Καὶ νύν...
Ἁγίω Πνεύματι, ἀναβλύζει τὰ τῆς χάριτος ῥεῖθρα, ἀρδεύοντα ἅπασαν τὴν κτίσιν, πρὸς ζωογονίαν.

 

Προκείμενον  Ἦχος δ'
Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὗ μεταμεληθήσεται. 

Στίχ. Εἶπεν ὁ Κύριος τῶ Κυρίω μου. 

 

Τὸ Εὐαγγέλιον κατὰ τοῦ Ματτθαίου
(Κέφ. 2, 1-20)
1.      Τοῦ Ἰησοῦ γεννηθέντος ἐν Βηθλεὲμ τῆς Ἰουδαίας, ἐν ἡμέραις Ἡρῴδου τοῦ βασιλέως, Ἰδού, μάγοι ἀπὸ ἀνατολῶν παρεγένοντο εἰς Ἱεροσόλυμα, 

2.      λέγοντες, Ποῦ ἐστιν ὁ τεχθεὶς βασιλεὺς τῶν Ἰουδαίων, εἴδομεν γὰρ αὐτοῦ τόν, ἀστέρα ἐν τῇ ἀνατολή, καὶ ἤλθομεν προσκυνῆσαι αὐτῷ. 

3.      ἀκούσας δὲ Hρώδης ὁ βασιλεὺς ἐταράχθη, καὶ πᾶσα Ἱεροσόλυμα μέτ' αὐτοῦ. 

4.      καὶ συναγαγῶν πάντας τοὺς ἀρχιερεῖς καὶ γραμματεῖς τοῦ λαοῦ, ἐπυνθάνετο παρ' αὐτῶν ποῦ ὁ Χριστὸς γεννᾶται. 

5.      οἱ δὲ εἶπον αὐτῷ, Ἐν Βηθλεὲμ τῆς Ἰουδαίας, οὕτω γὰρ γέγραπται διὰ τοῦ προφήτου, 

6.      Καὶ σύ, Βηθλεὲμ γῆ Ἰούδα, οὐδαμῶς ἐλαχίστη εἶ ἐν τοῖς ἡγεμόσιν Ἰούδα, ἐκ σοῦ γὰρ ἐξελεύσεται ἡγούμενος, ὅστις ποιμανεῖ τὸν λαόν μου τὸν Ἰσραήλ. 

7.      τότε Ἡρῴδης, λάθρᾳ καλέσας τοὺς μάγους, ἠκρίβωσε παρ' αὐτῶν τὸν χρόνον τοῦ φαινομένου ἀστέρος. 

8.      καὶ πέμψας αὐτοὺς εἰς Βηθλεὲμ εἶπε, Πορευθέντες ἀκριβῶς ἐξετάσατε περὶ τοῦ παιδίου, ἐπὰν δὲ εὔρητε, ἀπαγγείλατέ μοί, ὅπως καγῶ ἐλθὼν προσκυνήσω αὐτῷ. 

9.      οἱ δὲ ἀκούσαντες τοῦ βασιλέως ἐπορεύθησαν, καὶ ἰδού, ὁ ἀστήρ, ὃν εἶδον ἐν τῇ ἀνατολή, προῆγεν αὐτούς, ἕως ἐλθὼν ἔστη ἐπάνω οὐ ἣν τὸ παιδίον. 

10. ἰδόντες δὲ τὸν ἀστέρα ἐχάρησαν χαρὰν μεγάλην σφόδρα. 

11. καὶ ἐλθόντες εἰς τὴν οἰκίαν, εἶδον τὸ παιδίον μετὰ Μαρίας τῆς μητρὸς αὐτοῦ, καὶ πεσόντες προσεκύνησαν αὐτῷ, καὶ ἀνοίξαντες τοὺς θησαυροὺς αὐτῶν προσήνεγκαν αὐτῷ δῶρα, χρυσὸν καὶ λίβανον καὶ σμύρναν. 

12. καὶ χρηματισθέντες κατ' ὄναρ μὴ ἀνακάμψαι πρὸς Ἡρῴδην, δι' ἄλλης ὁδοῦ ἀνεχώρησαν εἰς τὴν χώραν αὐτῶν. 

13. Ἀναχωρησάντων τῶν Μάγων, ἰδού, ἄγγελος Κυρίου φαίνεται κατ' ὄναρ τῶ Ἰωσήφ, λέγων, Ἐγερθεὶς παράλαβε τὸ παιδίον καὶ τὴν μητέρα αὐτοῦ, καὶ φεῦγε εἰς Αἴγυπτον, καὶ ἴσθι ἐκεῖ ἕως ἂν εἴπω σοί, μέλλει γὰρ Ἡρῴδης ζητεῖν τὸ παιδίον, τοῦ ἀπολέσαι αὐτό. 

14. ὁ δὲ ἐγερθεὶς παρέλαβε τὸ παιδίον καὶ τὴν μητέρα αὐτοῦ νυκτὸς καὶ ἀνεχώρησεν εἰς Αἴγυπτον, 

15. καὶ ἣν ἐκεῖ ἕως τῆς τελευτῆς Ἡρῴδου, ἵνα πληρωθῇ τὸ ῥηθὲν ὑπὸ τοῦ Κυρίου διὰ τοῦ προφήτου, λέγοντος, ἐξ Αἰγύπτου ἐκάλεσα τὸν υἱόν μου. 

16. τότε Ἡρῴδης, ἰδὼν ὅτι ἐνεπαίχθη ὑπὸ τῶν μαγων, ἐθυμώθη λίαν, καὶ ἀποστείλας ἀνεῖλε πάντας τοὺς παίδας τοὺς ἐν Βηθλεὲμ καὶ ἐν πᾶσι τοῖς ὁρίοις αὐτῆς, ἀπὸ διετοὺς καὶ κατωτέρω, κατὰ τὸν χρόνον ὃν ἠκρίβωσε παρὰ τῶν μάγων. 

17. τότε ἐπληρώθη τὸ ῥηθὲν διὰ Ἱερεμίου τοῦ προφήτου, λέγοντος, 

18. Φωνὴ ἐν Ῥαμᾷ ἠκούσθη, θρῆνος καὶ κλαυθμὸς καὶ ὀδυρμὸς πολύς, Ῥαχὴλ κλαίουσα τὰ τέκνα αὐτῆς, καὶ οὐκ ἤθελε παρακληθῆναι, ὅτι οὐκ εἰσί. 

19. τελευτήσαντος δὲ τοῦ Ἡρῴδου, ἰδοὺ ἄγγελος Κυρίου κατ' ὄναρ φαίνεται τῶ Ἰωσὴφ ἐν Αἰγύπτῳ, 

20. λέγων, Ἐγερθεὶς παράλαβε τὸ παιδίον καὶ τὴν μητέρα αὐτοῦ, καὶ πορεύου εἰς γὴν Ἰσραήλ, τεθνήκασι γὰρ οἱ ζητοῦντες τὴν ψυχὴν τοῦ παιδίου. 

 

Ὁ Ν' Δόξα...  Ἦχος β'
Τὰ σύμπαντα σήμερον, χαρὰς πληροῦνται. Χριστὸς ἐτέχθη ἐκ τῆς Παρθένου. 

 

Καὶ νύν... Τὸ αὐτό. Εἶτα
 
Στίχ. Ἐλέησόν με ὁ Θεός... 

 

Καὶ ψάλλομεν τὸ παρον Ἰδιόμελον
Ἦχος πλ. β'
Δόξα ἐν ὑψίστοις Θεῷ καὶ ἐπὶ γῆς εἰρήνη. Σήμερον δέχεται ἡ Βηθλεέμ, τὸν καθήμερον διὰ παντὸς σὺν Πατρί. Σήμερον Ἄγγελοι τὸ βρέφος τὸ τεχθέν, θεοπρεπῶς δοξολογοῦσι. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

 

Καὶ οἱ Κανόνες. Ὁ Παρὼν τοῦ κυρίου Κοσμᾶ, φέρων ἀκροστιχίδα τήνδε. 
 

Χριστὸς βροτωθεὶς ἣν ὅπερ Θεὸς μένη.

 

Ὠδὴ α'  Ἦχος α'
Ὁ Εἱρμὸς 
«Χριστὸς γεννᾶται, δοξάσατε. Χριστὸς ἐξ οὐρανῶν ἀπαντήσατε. Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

 

Ῥεύσαντα ἐκ παραβάσεως, Θεοῦ τὸν κατ' εἰκόνα γενόμενον, ὅλον τῆς φθορᾶς ὑπάρξαντα, κρείττονος ἑπταικότα θείας ζωῆς, αὖθις ἀναπλάττει, ὁ σοφὸς Δημιουργός, ὅτι δεδόξασται. 

 

Ἰδὼν ὁ Κτίστης ὀλλύμενον, τὸν ἄνθρωπον χερσίν, ὃν ἐποίησε, κλῖνας οὐρανοὺς κατέρχεται, τοῦτον δὲ ἐκ Παρθένου θείας Ἁγνῆς, ὅλον οὐσιοῦται, ἀληθεία σαρκωθείς, ὅτι δεδόξασται. 

 

Σοφία λόγος καὶ δύναμις, Υἱὸς ὧν τοῦ Πατρός, καὶ ἀπαύγασμα, Χριστὸς ὁ Θεός, δυνάμεις λαθῶν, ὄσας ὑπερκοσμίους, ὄσας ἐν γῆ, καὶ ἐνανθρωπήσας, ἀνεκτήσατο ἡμᾶς, ὅτι δεδόξασται. 

 

Ἕτερος Κανὼν Ἰαμβικός, Ἰωάννου Μοναχοῦ, φέρων ἀκροστιχίδα τήνδε διὰ στίχων Ἠρωελεγείων 
 

Εὐεπίης μελέεσσιν ἐφύμνια ταῦτα λιγαίνει 

Υἵα Θεοῦ μερόπων ἕνεκα τικτόμενον 

Ἐν χθονί, καὶ λύοντα πολύστονα πὴ ματὰ κόσμου. 

Ἀλλ' Ἄνα. ῥητήρας ῥύεο τῶν δὲ πόνων. 

 

Ὠδὴ α'  Ἦχος ὁ αὐτὸς
Ὁ Εἱρμὸς 
«Ἔσωσε λαόν, θαυματουργῶν Δεσπότης,

Ὑγρὸν θαλάσσης κῦμα χερσώσας πάλαι.

Εκῶν δὲ τεχθεὶς ἐκ Κόρης, τρίβον βατήν,

Πόλου τίθησιν ἡμῖν, ὃν κατ οὐσίαν,

Ἰσόν τε Πατρί, καὶ βροτοὶς δοξάζομεν».

 

Ἤνεγκε γαστὴρ ἡγιασμένη Λόγον, 

Σαφῶς ἀφλέκτω ζωγραφουμένη βάτω, 

Μιγέντα μορφή, τὴ βροτησία Θεόν, 

Εὔας τάλαιναν, νηδὺν ἀρὰς τῆς πάλαι, 

Λύοντα πικράς, ὃν βροτοὶ δοξάζομεν. 

 

Ἔδειξεν ἀστὴρ τὸν πρὸ ἠλίου Λόγον, 

Ἐλθόντα παῦσαι τὴν ἁμαρτίαν Μάγοις, 

Σαφῶς πενιχρὸν εἰς σπέος τὸν συμπαθῆ, 

Σὲ σπαργάνοις ἑλικτόν, ὃν γεγηθότες, 

Ἰδον τὸν αὐτόν, καὶ βροτὸν καὶ Κύριον. 

 

Ὠδὴ γ'  Ὁ Εἱρμὸς 
«Τῶ πρὸ τῶν αἰώνων, ἐκ π ἀτρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, ὁ ἀνυψώσας τὸ κέρας ἡμῶν, ἅγιος εἶ Κύριε». 

 

Ὁ τῆς ἐπιπνοίας, μετασχῶν τῆς ἀμείνω Ἀδὰμ χοϊκός, καὶ πρὸς φθορὰν κατολισθήοας, γυναικεία ἀπάτη, Χριστὸν γυναικὸς βοᾷ ἐξορῶν, ὁ δι' ἐμὲ κατ ἐμὲ γεγονῶς, ἅγιος εἶ Κύριε. 

 

Σύμμορφος πηλίνης, εὐτελοῦς διαρτίας Χριστὲ γεγονῶς, καὶ μετοχὴ σαρκὸς τῆς χείρω, μεταδοῦς θείας φύτλης, βροτὸς πεφυκῶς, καὶ μεῖνας Θεός, καὶ ἀνυψώσας τὸ κέρας ἡμῶν, Ἅγιος εἶ Κύριε. 

 

Βηθλεὲμ εὐφραίνου, Ἡγεμόνων Ἰούδα βασίλεια. τὸν Ἰσραὴλ γὰρ ὁ ποιμαίνων, Χερουβὶμ ὁ ἐπ' ὤμων, ἐκ σοῦ προελθῶν Χριστὸς ἐμφανῶς, καὶ ἀνυψώσας τὸ κέρας ἡμῶν, πάντων ἐβασίλευσεν. 

 

Ἰαμβικὸς  Ὁ Εἱρμὸς 
«Νεῦσον πρὸς ὕμνους οἰκετῶν Εὔεργετα,

Ἐχθροῦ ταπεινῶν τὴν ἐπηρμένην ὀφρύν,

Φέρων τε Παντεπόπτα τῆς ἁμαρτίας,

Ὑπερθεν ἀκλόνητον, ἐστηριγμένους,

Μάκαρ, μελωδοῦς τὴ βάσει τῆς πίστεως».

 

Νύμφης πανάγνου τὸν πανόλβιον τόκον 

Ἰδεῖν ὑπὲρ νοῦν ἠξιωμένος χορός, 

Ἄγραυλος ἐκλονεῖτο, τῶ ξένω τρόπω. 

Τάξιν μελωδούσάν τε τῶν Ἀσωμάτων, 

Ἄνακτα Χριστόν, ἀσπόρως σαρκούμενον. 

 

Ὕψους ἀνάσσων οὐρανῶν εὐσπλαγχνία, 

Τελεῖ καθ' ἡμᾶς ἐξ ἀνυμφεύτου Κόρης, 

Ἄϋλος ὧν τὸ πρόσθεν, ἀλλ' ἐπ' ἐσχάτων 

Λόγος παχυνθεὶς σαρκί, τὸν πεπτωκότα, 

Ἴνα πρὸς αὐτὸν ἑλκύση πρωτόκτιστον. 

 

Ἡ Ὑπακοὴ  Ἦχος πλ. δ'
Τὴν ἀπαρχὴν τῶν Ἐθνῶν, ὁ οὐρανὸς σοὶ προσεκόμισε, τῶ κειμένω νηπίω ἐν φάτνῃ, δι ἀστέρος τοὺς Μάγους καλέσας, οὓς καὶ κατέπληττεν, οὐ σκῆπτρα καὶ θρόνοι, ἀλλ' ἐσχάτη πτωχεία, τὶ γάρ, τὶ δὲ ταπεινότερον σπαργάνων, ἐν εὐτελέστερον σπηλαίου, οἷς διέλαμψεν ὁ τῆς θεότητός σου πλοῦτος. Κύριε δόξα σοί. 

 

Ἱστέον ὅτι ὅτε λέγομεν ὑπακοήν, Κάθισμα οὐ λέγομεν ὡς ἔντισι Τυπικοὶς εὔρομεν. 
 
Κάθισμα  Ἦχος πλ. δ'
Τὸ προσταχθὲν μυστικῶς 
Ἀγαλλιάσθω οὐρανός, γῆ εὐφραινέσθω. ὅτι ἐτέχθη ἐπὶ γῆς, ὁ Ἀμνὸς τοῦ Θεοῦ, παρέχων τῶ κόσμω τὴν ἀπολύτρωσιν. Ὁ Λόγος ὁ ἐν τοῖς κόλποις ὧν τοῦ Πατρός, προῆλθεν ἐκ τῆς Παρθένου ἄνευ σπορᾶς, ὃν οἱ Μάγοι ἐξίσταντο, ὁρῶντες ἐν Βηθλεέμ, τικτόμενον ὦς νήπιον ὃν δοξάζει τὰ σύμπαντα. 

 

Δόξα... Καὶ νύν... τὸ αὐτὸ
 
Ὠδὴ δ'  Ὁ Εἱρμὸς 
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας. ἐξ ὅρους ὁ αἰνετὸς κατασκίου δασέος ἦλθες σαρκωθεὶς ἐξ ἀπειράνδρου, ὁ ἄϋλος καὶ Θεός. Δόξα τὴ δυνάμει σου Κύριε». 

 

Ὂν πάλαι προεῖπεν Ἰακώβ, ἐθνῶν ἀπεκδοχὴν Χριστέ, φυλῆς Ἰούδα ἐξανέτειλας, καὶ δύναμιν Δαμασκοῦ, Σαμαρείας σκύλά τε, ἦλθες προνομεύσων πλάνην τρέπων, εἰς πίστιν Θεοτερπή. Δόξα τὴ δυνάμει σου Κύριε. 

 

Τοῦ Μάντεως πάλαι Βαλαάμ, τῶν λόγων μυητὰς σοφούς, ἀστεροσκόπους χαρὰς ἔπλησας, ἀστὴρ ἐκ τοῦ Ἰακώβ, ἀνατείλας Δέσποτα, Ἐθνῶν ἀπαρχὴν εἰσαγομένους, ἐδέξω δὲ προφανῶς, δώρά σοὶ δεκτὰ προσκομίζοντας. 

 

Ὡς πόκω γαστρὶ Παρθενική, κατέβης ὑετὸς Χριστέ, καὶ ὡς σταγόνες ἐν γῆ στάζουσαι. Αἰθίοπες καὶ θαρσείς, καὶ Ἀράβων νήσοί τε, Σαβὰ Μήδων, πάσης γὴς κρατοῦντες, προσέπεσόν σοὶ Σωτήρ. Δόξα τὴ δυνάμει σου Κύριε. 

 

Ἰαμβικὸς  Ὁ Εἱρμὸς 
«Γένους βροτείου τὴν ἀνάπλασιν πάλαι,

Ἀδων Προφήτης Ἀββακούμ, προμηνύει,

Ἰδεῖν ἀφράστως ἀξιωθεῖς τὸν τύπον.

Νέον βρέφος γάρ, ἐξ ὅρους τῆς Παρθένου,

Ἐξῆλθε λαῶν, εἰς ἀνάπλασιν Λόγος».

 

Ἴσος προῆλθες τοὶς βροτοὶς ἑκουσίως, 

Ὕψιστε, σάρκα προσλαβῶν ἐκ Παρθένου, 

Ἰὸν καθάραι τῆς δρακοντείας κάρας, 

Ἄγων ἅπαντας πρὸς σέλας ζωηφόρον, 

Θεὸς πεφυκῶς, ἐκ πυλῶν ἀνηλίων. 

 

Ἔθνη τὰ πρόσθεν τὴ φθορὰ βεβυσμένα. 

Ὄλεθρον ἄρδην δυσμενοῦς πεφευγότα, 

Ὑψοῦτε χείρας, σὺν κρότοις ἐφυμνίοις, 

Μόνον σέβοντα Χριστόν, ὡς εὐεργέτην, 

Ἐν τοῖς καθ ἡμᾶς συμπαθῶς ἀφιγμένον. 

 

Ῥίζης φυεῖσα τοῦ Ἱεσσαὶ Παρθένε, 

Ὅρους παρῆλθες, τῶν βροτῶν τῆς οὐσίας, 

Πατρὸς τεκοῦσα τὸν πρὸ αἰώνων Λόγον. 

Ὡς ηὐδόκησεν αὐτός, ἐσφραγισμένην, 

Νηδὺν διελθεῖν τὴ κενώσει τὴ ξένη. 

 

Ὠδὴ ε'  Ὁ Εἱρμὸς 
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτός ὀρθρίζοντες, δοξολογούμέν σε Φιλάνθρωπε». 

 

Ἐν δούλοις τῶ Καίσαρος δόγματι, ἀπεγράφης πειθήσας, καὶ δούλους ἡμᾶς, ἐχθροῦ καὶ ἁμαρτίας, ἠλευθέρωσας Χριστέ, ὅλον τὸ καθ ἡμᾶς δὲ πτωχεύσας, καὶ χοϊκόν ἐξ αὐτῆς ἑνώσεως, καὶ κοινωνίας ἐθεούργησας. 

 

Ἰδοὺ ἡ Παρθένος, ὡς πάλαι φησίν, ἐν γαστρὶ συλλαβοῦσα ἐκύησε, Θεὸν ἐνανθρωπήσαντα, καὶ μένει Παρθένος. δι ἦς καταλλαγέντες Θεῷ οἱ ἁμαρτωλοί, Θεοτόκον κυρίωςούσαν, ἐν πίστει ἀνυμνήσωμεν. 

 

Ἰαμβικὸς  Ὁ Εἱρμὸς 
«Ἐκ νυκτὸς ἔργων, ἐσκοτισμένης πλάνης

Ἱλασμὸν ἡμῖν Χριστὲ τοὶς ἐγρηγόρως,

Νὺν σοὶ τελοῦσιν ὕμνον, ὡς εὐεργέτη,

Ἔλθοις πορίζων εὐχερῆ τε τὴν τρίβον,

Καθ' ἣν ἀνατρέχοντες, εὔροιμεν κλέος».

 

Ἀπηνὲς ἔχθος, τὸ πρὸς αὐτὸν Δεσπότης, 

Τεμῶν διαμπάξ, σαρκὸς ἐν παρουσίᾳ, 

Ἴνα κρατοῦντος ὤλεσε ψυχοφθόρου, 

Κόσμον συνάπτων, ταὶς ἀϋλοις οὐσίαις, 

Τιθεὶς προσηνῆ, τὸν Τεκόντα τὴ κτίσει. 

 

Ὁ λαὸς εἶδεν, ὁ πρὶν ἠμαυρωμένος, 

Μεθ' ἡμέραν φῶς, τῆς ἄνω φρυκτωρίας. 

Ἔθνη Θεῷ δέ, κλῆρον Υἱὸς προσφέρει, 

Νέμων ἐκεῖσε τὴν ἀπόρρητον χάριν, 

Οὐ πλεῖον ἐξήνθησεν ἡ ἁμαρτία. 

 

Ὠδὴ ς'  Ὁ Εἱρμὸς 
«Σπλάγχνων Ἰωνάν, ἔμβρυον ἀπήμεσεν ἐνάλιος θήροιον ἐδέξατο, τὴ Παρθένω δέ, ἐνοικήσας ὁ Λόγος, καὶ σάρκα λαβὼν διελήλυθε φυλάξας ἀδιάφθορον, ἢς γὰρ οὐχ ὑπέστη ῥεύσεως, τὴν τεκοῦσαν κατέσχεν ἀπήμαντον». 

 

Ἦλθε σαρκωθείς, Χριστὸς ὁ Θεὸς ἡμῶν, γαστρὸς ὃν Πατήρ, πρὸ Ἑωσφόρου γεννᾷ, τὰς ἡνίας δέ, ὁ κρατῶν τῶν ἀχράντων Δυνάμεων, ἐν φάτνῃ τῶν ἀλόγων ἀνακλίνεται, ῥάκει σπαργανοῦται, λύει δέ, πολυπλόκους σειρὰς παραπτώσεων. 

 

Νέον ἐξ Ἀδάμ, παιδίον φυράματος ἐτέχθη Υἱός, καὶ πιστοὶς δέδοται, τοῦ δὲ μέλλοντος, οὔτός ἐστιν αἰῶνος, Πατὴρ καὶ Ἄρχων, καὶ καλεῖται τῆς μεγάλης Βουλῆς Ἄγγελος, οὗτος ἰσχυρὸς Θεὸς ἐστι, καὶ κρατῶν ἐξουσία τῆς κτίσεως. 

 

Ἰαμβικὸς  Ὁ Εἱρμὸς 
«Ναίων Ἰωνάς, ἐν μυχοῖς θαλαττίοις,

Ἐλθεῖν ἐδεῖτο, καὶ ζάλην ἀπαρκέσαι.

Νυγεὶς ἐγὼ δέ, τῶ τυραννοῦντος βέλει,

Χριστὲ προσαυδῶ, τὸν κακῶν ἀναιρέτην,

θᾶττον μολεῖν σε τῆς ἐμῆς ῥαθυμίας».

 

Ὃς ἣν ἐν ἀρχῇ, πρὸς Θεὸν Θεὸς Λόγος, 

Νυνὶ κρατύνει, μὴ σθένουσαν τὴν πάλαι, 

Ἰδὼν φυλάξαι, τὴν καθ ἡμᾶς οὐσίαν, 

Καθεὶς ἑαυτὸν δευτέρα κοινωνία 

Αὖθις προφαίνων, τῶν παθῶν ἐλευθέραν. 

 

Ἴκται δι' ἡμᾶς, Ἀβραὰμ ἐξ ὀσφύος, 

Λυγρῶς πεσόντας, ἐν σκότει τῶν πταισμάτων, 

Υἱοὺς ἐγεῖραι, τῶν κάτω νενευκότων, 

Ὁ φῶς κατοικῶν, καὶ φάτνην παρ' ἀξίαν. 

Νὺν εὐδοκήσας, εἰς βροτῶν σωτηρίαν. 

 

Κοντάκιον
Ἦχος γ' Αὐτόμελον
Ποίημα Ῥωμανοῦ τοῦ Μελωδοῦ 
Ἡ Παρθένος σήμερον, τὸν ὑπερούσιον τίκτει, καὶ ἡ γῆ τὸ Σπήλαιον, τῶ ἀπροσίτω προσάγει. Ἄγγελοι μετὰ Ποιμένων δοξολογοῦσι. Μάγοι δὲ μετὰ ἀστέρος ὁδοιποροῦσι. δι' ἡμᾶς γὰρ ἐγεννήθη, Παιδίον νέον, ὁ πρὸ αἰώνων Θεός. 

Ὁ Οἶκος
Τὴν Ἐδὲμ Βηθλεὲμ ἤνοιξε, δεῦτε ἴδωμεν, τὴν τρυφὴν ἐν κρυφῇ εὔρομεν, δεῦτε λάβωμεν, τὰ τοῦ Παραδείσου ἔνδον τοῦ Σπηλαίου. Ἐκεῖ ἐφάνη ῥίζα ἀπότιστος, βλαστάνουσα ἄφεσιν, ἐκεῖ εὑρέθη φρέαρ ἀνώρυκτον, οὗ πιεῖν Δαυϊδ πρὶν ἐπεθύμησεν, ἐκεῖ Παρθένος τεκοῦσα βρέφος, τὴν δίψαν ἔπαυσεν εὐθύς, τὴν τοῦ Ἀδὰμ καὶ τοῦ Δαυϊδ, διὰ τοῦτο πρὸς τοῦτο ἐπειχθῶμεν, οὗ ἐτέχθη, Παιδίον νέον, ὁ πρὸ αἰώνων Θεός. 

 

Σ υ ν α ξ ά ρ ι ο ν
Τὴ ΚΕ' τοῦ αὐτοῦ μηνός, Ἡ κατὰ σάρκα Γέννησις τοῦ Κυρίου καὶ Θεοῦ καὶ Σωτῆρος ἡμῶν Ἰησοῦ Χριστοῦ. 

Στίχοι
        Θεὸς τὸ τεχθέν, ἡ δὲ Μήτηρ Παρθένος. 

        Τὶ μεῖζον ἄλλο καινὸν εἶδεν ἡ κτίσις;

        Παρθενικὴ Μαρίη Θεὸν εἰκάδι γείνατο πέμπτη. 

 

Τὴ αὐτὴ ἡμέρα, Ἡ προσκύνησις τῶν Μάγων. 

Στίχοι
        Σὲ προσκυνοῦσα τάξις ἐθνική, Λόγε, 

        Τὸ πρὸς σὲ δηλοῖ τῶν Ἐθνῶν μέλλον σέβας. 

 

Τὴ αὐτὴ ἡμέρα, Μνήμη τῶν θεασαμένων Ποιμένων τὸν Κύριον. 

Στίχοι
        Ποίμνην ἀφέντες τὴν ἑαυτῶν Ποιμένες, 

        Ἰδεῖν καλὸν σπεύδουσι Χριστὸν Ποιμένα. 

 

Αὐτῷ ἡ δόξα εἰς τοὺς αἰῶνας τῶν αἰώνων. Ἀμήν. 

 

Ὠδη ζ'  Ὁ Εἱρμὸς 
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἐκπτοήθησαν, ἀλλ' ἐν μέσῳ τῆς φλογὸς ἐστῶτες ἔψαλλον, ὁ τῶν Πατέρων Θεός, εὐλογητὸς εἶ». 

 

Ποιμένες ἀγραυλοῦντες, ἐκπλαγοὺς φωτοφανείας ἔτυχον, δόξα Κυρίου γὰρ αὐτούς, περιέλαμψε καὶ Ἄγγελος, Ἀνυμνήσατε βοῶν, ὅτι ἐτέχθη Χριστός, ὁ τῶν Πατέρων Θεός, εὐλογητὸς εἶ. 

 

Ἐξαίφνης σὺν τῶ λόγῳ τοῦ Ἀγγέλου, οὐρανῶν στρατεύματα, Δόξα ἐκραύγαζον Θεῷ, ἐν ὑψίστοις, ἐπὶ γῆς εἰρήνη, ἐν ἀνθρώποις εὐδοκία, Χριστὸς ἔλαμψεν, ὁ τῶν Πατέρων Θεός, εὐλογητὸς εἶ. 

 

Ῥῆμα τὶ τοῦτο, εἶπον οἱ Ποιμένες, διελθόντες ἴδωμεν τὸ γεγονός, θεῖον Χριστόν, Βηθλεὲμ καταλαβόντες δέ, σὺν τὴ τεκούση προσεκύνουν ἀναμέλποντες, ὁ τῶν Πατέρων Θεός, εὐλογητὸς εἶ. 

 

Ἰαμβικὸς  Ὁ Εἱρμὸς 
«Τῶ παντάνακτος ἐξεφαύλισαν πόθω,

Ἄπλητα θυμαίνοντος ἠγκιστρωμένοι,

Παῖδες τυράννου δύσθεον γλωσσαλγίαν,

Οἷς εἴκαθε πὺρ ἄσπετον, τῶ Δεσπότη,

Λέγουσιν, Εἰς αἰῶνας εὐλογητὸς εἶ».

 

Ὑπηρέτας μὲν ἐμμανῶς καταφλέγει, 

Σώζει δὲ παφλάζουσα ῥοιζηδὸν νέους, 

Ταὶς ἑπταμέτροις καύσεσι πυργουμένη, 

Οὓς ἔστεφε φλόξ, ἄφθονον τοῦ Κυρίου, 

Νέμοντος, εὐσεβείας ἕνεκα, δρόσον. 

 

Ἀρωγὲ Χριστέ, τὸν βροτοὶς ἐναντίον, 

Πρόβλημα τὴν σάρκωσιν ἀρρήτως ἔχων, 

Ἤσχυνας, ὄλβον τῆς Θεώσεως φέρων, 

Μορφούμενος νύν, ἤς τινος δι' ἐλπίδα, 

Ἄνωθεν εἰς κευθμῶνας ἤλθομεν ζόφου. 

 

Τὴν ἀγριωπόν, ἀκρατῶς γαυρουμένην, 

Ἄσεμνα βακχεύουσαν ἐξοιστρουμένου, 

Κόσμου καθεῖλες πανσθενῶς ἁμαρτίαν. 

Οὓς εἵλκυσε πρίν, σήμερον τῶν ἀρκύων, 

Σώζεις δέ, σαρκωθεὶς ἑκὼν Εὐεργέτα. 

 

Ὠδὴ η'  Ὁ Εἱρμὸς 
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὗ γὰρ οὓς ἐδέξατο φλέγει νέους, ὡς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

 

Ἕλκει Βαβυλῶνος ἡ θυγάτηρ παίδας, δορυκτήτους Δαυϊδ, ἐκ Σιὼν ἐν αὐτῇ, δωροφόρους πέμπει δέ, Μάγους παίδας, τὴν τοῦ Δαυϊδ θεοδόχον θυγατέρα λιτανεύσοντα, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ὄργανα παρέκλινε τὸ πένθος ὠδῆς, οὐ γὰρ ἦδον ἐν νόθοις οἱ παῖδες Σιών, Βαβυλῶνος λύει δέ, πλάνην πᾶσαν καὶ μουσικῶν, ἁρμονίαν Βηθλεὲμ ἐξανατείλας Χριστός, διὸ ἀνυμνοῦντες ναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Σκύλα Βαβυλὼν τῆς Βασιλίδος Σιών, καὶ δορύκτητον ὄλβον ἐδέξατο, θησαυροὺς Χριστός, ἐν Σιὼν δὲ ταύτης, καὶ Βασιλεῖς σὺν ἀστέρι ὁδηγῶ, ἀστροπολοῦντας ἕλκει, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ἰαμβικὸς  Ὁ Εἱρμὸς 
«Μήτραν ἀφλέκτως εἰκονίζουσι Κόρης,

Οἱ τῆς παλαιᾶς πυρπολούμενοι νέοι,

Ὑπερφυῶς κύουσαν, ἐσφραγισμένην.

Ἄμφω δὲ δρώσα, θαυματουργία μιά,

Λαοὺς πρὸς ὕμνον ἐξανίστησι χάρις».

 

Λύμην φυγοῦσα τοῦ Θεοῦσθαι τὴ πλάνη, 

Ἄληκτον ὑμνεῖ τὸν κενούμενον Λόγον, 

Νεανικῶς ἅπασα σὺν τρόμω κτίσις, 

Ἄδοξον εὖχος δειματουμένη φέρειν, 

Ῥευστὴ γεγώσα, κὰν σοφῶς ἐκαρτέρει. 

 

Ἥκεις πλανήτιν πρὸς νομὴν ἐπιστρέφων, 

Τὴν ἀνθοποιὸν ἐξ ἐρημαίων λόφων, 

Ἡ τῶν ἐθνῶν ἔγερσις, ἀνθρώπων φύσιν. 

Ῥώμην βιαίαν τοῦ βροτοκτόνου σβέσαι, 

Ἀνὴρ φανεῖς τε, καὶ Θεὸς προμηθεία. 

 

Ὠδὴ θ'
ΜΕΓΑΛΥΝΑΡΙΑ
Ψαλλόμενα ἐντὴ Ὠδὴ ταύτη  Ἦχος α'
        Μεγάλυνον ψυχή μου, τὴν τιμιωτέραν, καὶ ἐνδοξοτέραν τῶν ἄνω στρατευμάτων. (Δίς)
        Μεγάλυνον ψυχή μου, τὸν ἐκ τῆς Παρθένου, Θεὸν σαρκὶ τεχθέντα. 

        Μεγάλυνον ψυχή μου, τὸν ἐν τῷ Σπηλαίω, τεχθέντα Βασιλέα. 

        Μεγάλυνον ψυχή μου, τῶν ὑπὸ τῶν Μάγων, Θεὸν προσκυνηθέντα. 

        Μεγάλυνον ψυχή μου, τὸν ὑπὸ Ἀστέρος, τοὶς Μάγοις μηνυθέντα. 

        Μεγάλυνον ψυχή μου, τὴν ἁγνὴν Παρθένον, τὴν γεννησαμένην, Χριστὸν τὸν Βασιλέα. 

        Μάγοι καὶ Ποιμένες, ἦλθον προσκυνῆσαι, Χριστὸν τὸν γεννηθέντα, ἐν Βηθλεὲμ τὴ πόλει. 

 

Ἔτερα εἰς τὸν Ἰαμβικὸν Κανόνα
        Σήμερον ἡ Παρθένος, τίκτει τὸν Δεσπότην, ἔνδον ἐν τῷ Σπηλαίω. 

        Σήμερον ὁ Δεσπότης, τίκτεται ὡς βρέφος, ὑπὸ Μητρὸς Παρθένου. 

        Σήμερον οἱ Ποιμένες, βλέπουσι τὸν Σωτήρα, σπαργάνοις εἰλημένον, καὶ κείμενον ἐν Φάτνῃ. 

        Σήμερον ὁ Δεσπότης, ῥάκει σπαργανοῦται, ὁ ἀναφῆς ὡς βρέφος. 

        Σήμερον πᾶσα κτίσις, ἀγάλλεται καὶ χαίρει, ὅτι Χριστὸς ἐτέχθη, ἐκ τῆς Παρθένου Κόρης. 

        Οὐράνιαι Δυνάμεις τεχθέντα τὸν Σωτήρα, Κύριον καὶ Δεσπότην, μηνύουσι τῶ κόσμω. 

        Δόξα... 

        Μεγάλυνον ψυχή μου, τῆς τρισυποστάτου, καὶ ἀδιαιρέτου, θεότητος τὸ κράτος. 

        Καὶ νύν... 

        Μεγάλυνον ψυχή μου, τὴν λυτρωσαμένην, ἡμᾶς ἐκ τῆς κατάρας. 

Ὁ Εἱρμὸς 
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον. τὴν φάτνην χωρίον, ἐν ὧ ἀνεκλίθῃ ὁ ἀχώρητος, Χριστὸς ὁ Θεός, ὃν ἀνυμνοῦντες μεγαλύνομεν». 

 

Ἐξαίσιον δρόμον, ὁρῶντες οἱ Μάγοι, ἀσυνήθους νέου ἀστέρος ἀρτιφαούς, οὐρανίου ὑπερλάμποντος, Χριστὸν Βασιλέα ἐτεκμήραντο, ἐν γῆ γεννηθέντᾳ Βηθλεέμ, εἰς σωτηρίαν ἡμῶν. 

 

Νεηγενὲς Μάγων λεγόντων, παιδίον Ἄναξ, οὗ ἀστὴρ ἐφάνη, ποῦ ἐστίν, εἰς γὰρ ἐκείνου προσκύνησιν ἤκομεν, μανεὶς ὁ Ἡρῴδης ἐταράττετο, Χριστὸν ἀνελεῖν, ὁ θεομάχος φρυαττόμενος. 

 

Ἠκρίβωσε χρόνον Ἡρῴδης ἀστέρος, οὗ ταὶς ἡγεσίαις οἱ Μάγοι ἐν Βηθλεέμ, προσκυνοῦσι Χριστῷ σὺν δώροις, ὑφ' οὗ πρὸς Πατρίδα ὁδηγούμενοι, δεινὸν παιδοκτόνον, ἐγκατέλιπον παιζόμενον. 

 

Ἰαμβικὸς  Ὁ Εἱρμὸς 
«Στέργειν μὲν ἡμᾶς, ὡς ἀκίνδυνον φόβω,

Ῥάον σιωπήν, τῶ πόθω δὲ Παρθένε,

Ὕμνους ὑφαίνειν, συντόνως τεθηγμένους,

Ἐργώδές ἐστιν, ἀλλὰ καὶ Μήτηρ σθένος,

Ὅση πέφυκεν ἡ προαίρεσις δίδου».

 

Τύπους ἀφεγγεῖς καὶ σκιὰς παρηγμένας, 

Ὦ Μῆτερ ἁγνή, τοῦ Λόγου δεδορκότες, 

Νέου φανέντος, ἐκ πύλης κεκλεισμένης, 

Δοξούμενοί τε, τῆς ἀληθείας φάος, 

Ἐπαξίως σὴν εὐλογοῦμεν γαστέρα. 

 

Πόθου τετευχῶς, καὶ Θεοῦ παρουσίας, 

Ὁ χριστοτερπὴς λαὸς ἠξιωμένος, 

Νὺν ποτνιᾶται τῆς παλιγγενεσίας. 

Ὡς ζωοποιοῦ, τὴν χάριν δὲ Παρθένε, 

Νέμοις ἄχραντε, προσκυνῆσαι τὸ κλέος. 

 

Ἐξαποστειλάριον Αὐτόμελον 
Ἐπεσκέψατο ἡμᾶς, ἐξ ὕψους ὁ Σωτὴρ ἡμῶν, ἀνατολὴ ἀνατολῶν, καὶ οἱ ἐν σκότει καὶ σκιά, εὔρομεν τὴν ἀλήθειαν, καὶ γὰρ ἐκ τῆς Παρθένου ἐτέχθη ὁ Κύριος. Ἐκ γ'. 

 

Εἰς τοὺς Αἴνους, ἱστῶμεν Στίχους δ' καὶ ψάλλομεν Στιχηρά. Ἰδιόμελα. 
 
Ἦχος δ'
Ἀνδρέου Ἱεροσολυμίτου
Εὐφραίνεσθε Δίκαιοι, οὐρανοὶ ἀγαλλιᾶσθε, σκιρτήσατε τὰ ὄρη, Χριστοῦ γεννηθέντος, Παρθένος καθέζεται, τὰ Χερουβὶμ μιμουμένη, βαστάζουσα ἐν κόλποις, Θεόν Λόγον σαρκωθέντα. Ποιμένες τὸν τεχθέντα δοξάζουσι. Μάγοι τῶ Δεσπότη δῶρα προσφέρουσιν. Ἄγγελοι ἀνυμνοῦντες λέγουσιν, Ἀκατάληπτε Κύριε, δόξα σοί. 

Ὁ αὐτὸς
Ὁ Πατὴρ εὐδόκησεν, ὁ Λόγος σάρξ ἐγένετο, καὶ ἡ Παρθένος ἔτεκε, Θεὸν ἐνανθρωπήσαντα, Ἀστὴρ μηνύει. Μάγοι προσκυνοῦσι. Ποιμένες θαυμάζουσι, καὶ ἡ κτίσις ἀγάλλεται. 

Ὁ αὐτὸς
Θεοτόκε Παρθένε, ἡ τεκοῦσα τὸν Σωτήρα, ἀνέτρεψας τὴν πρώτην κατάραν τῆς Εὔας, ὅτι Μήτηρ γέγονας, τῆς εὐδοκίας τοῦ Πατρός, βαστάζουσα ἐν κόλποις, Θεὸν Λόγον σαρκωθέντα, οὐ φέρει το μυστήριον ἔρευναν, πίστει μόνη τοῦτο πάντες δοξάζομεν, κράζοντες μετὰ σοῦ καὶ λέγοντες. Ἀνερμήνευτε Κύριε, Δόξα σοί. 

Ὁ αὐτὸς
Δεῦτε ἀνυμνήσωμεν, τὴν Μητέρα τοῦ Σωτῆρος, τὴν μετὰ τόκον πάλιν ὀφθεῖσαν Παρθένον. Χαίροις Πόλις ἔμψυχε, τοῦ Βασιλέως καὶ Θεοῦ, ἐν ἢ Χριστὸς οἰκήσας, σωτηρίαν εἰργάσατο. Μετὰ τοῦ Γαβριὴλ ἀνυμνούμέν σε, μετὰ τῶν Ποιμένων δοξάζομεν κράζοντες, Θεοτόκε πρέσβευε, τῶ ἐκ σοῦ σαρκωθέντι, σωθῆναι ἡμᾶς. 

Δόξα...  Ἦχος πλ. β'  Γερμανοῦ
Ὁ τε καιρός, τῆς ἐπὶ γῆς παρουσίας σου, πρώτη ἀπογραφὴ τὴ οἰκουμένη ἐγένετο, τότε ἔμελλες τῶν ἀνθρώπων ἀπογράφεσθαι τὰ ὀνόματα, τῶν πιστευόντων τῶ τόκω σου, διὰ τοῦτο τὸ τοιοῦτον δόγμα, ὑπὸ Καίσαρος ἐξεφωνήθη, τῆς γὰρ αἰωνίου σου βασιλείας, τὸ ἄναρχον ἐκαινουργήθη. Διὸ σοὶ προσφέρομεν καὶ ἡμεῖς, ὑπὲρ τήν χρηματικὴν φορολογίαν, ὀρθοδόξου πλουτισμὸν θεολογίας, τῶ Θεῷ καὶ Σωτήρι τῶν ψυχῶν ᾑμων. 

Καὶ νύν...  Ἦχος β'  Ἰωάννου Μοναχοῦ
Σήμερον ὁ Χριστός, ἐν Βηθλεὲμ γεννᾶται ἐκ Παρθένου. Σήμερον ὁ ἄναρχος ἄρχεται, καὶ ὁ Λόγος σαρκοῦται. Αἱ δυνάμεις τῶν οὐρανῶν ἀγάλλονται, καὶ ἡ γῆ σὺν τοίς ἀνθρώποις εὐφραίνεται, οἱ Μάγοι τὰ δῶρα προσφέρουσιν, οἱ Ποιμένες τὸ θαῦμα κηρύττουσιν, ἡμεῖς δὲ ἀκαταπαύστως βοῶμεν. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

 

Δοξολογία μεγάλη, καὶ Ἀπόλυσις
 

Εἰς τὴν Λειτουργίαν, Ἀντίφωνα
 
Ἀντίφωνον Α'  Ἦχος β'
Στίχ. α' Ἐξομολογήσομαί σοὶ Κύριε ἐν ὅλη καρδία μου, διηγήσομαι πάντα τὰ θαυμάσιά σου. 

        Ταὶς πρεσβείαις τῆς Θεοτόκου... 

Στίχ. β' Ἐν βουλῇ εὐθέων καὶ συναγωγή, μεγάλα τὰ ἔργα Κυρίου. 

        Ταὶς πρεσβείαις τῆς Θεοτόκου... 

Στίχ. γ' Ἐξεζητημένα εἰς πάντα τὰ θελήματα αὐτοῦ. 

        Ταὶς πρεσβείαις τῆς Θεοτόκου... 

Στίχ. δ' Ἐξομολόγησις καὶ μεγαλοπρέπεια τὸ ἔργον αὐτοῦ, καὶ ἡ δικαιοσύνη αὐτοῦ μένει εἰς τὸν αἰῶνα τοῦ αἰῶνος. 

        Ταὶς πρεσβείαις τῆς Θεοτόκου... 

Δόξα... Καὶ νύν...
        Ταὶς πρεσβείαις τῆς Θεοτόκου... 

 

Ἀντίφωνον Β'  Ἦχος β'
Στίχ. α' Μακάριος ἀνήρ, ὁ φοβούμενος τὸν Κύριον, ἐν ταῖς ἐντολαὶς αὐτοῦ θελήσει σφόδρα. 

        Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί. Ἀλληλούϊα. 

Στίχ. β' Δυνατὸν ἐν τῇ γῆ ἔσται τὸ σπέρμα αὐτοῦ. 

        Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί. Ἀλληλούϊα. 

Στίχ. γ' Δόξα καὶ πλοῦτος ἐν τῷ οἴκω αὐτοῦ, καὶ ἡ δικαιοσύνη αὐτοῦ μένει εἰς τὸν αἰῶνα τοῦ αἰῶνος. 

        Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί. Ἀλληλούϊα. 

Στίχ. δ' Ἐξανέτειλεν ἐν σκότει φῶς τοὶς εὐθέσιν. 

        Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί. Ἀλληλούϊα. 

Δόξα... Καὶ νύν...
Ὁ Μονογενὴς Υἱὸς καὶ Λόγος τοῦ Θεοῦ... 

 

Ἀντίφωνον Γ'  Ἦχος δ'
Στίχ. α' Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου. 

Ἀπολυτίκιον  Ἦχος δ'
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

Στίχ. β' Ῥάβδον δυνάμεως ἐξαποστελεῖ σοὶ Κύριος ἐκ Σιῶν. 

        Ἡ Γέννησίς σου Χριστὲ ὁ Θεὸς ἡμῶν... 

Στίχ. γ' Μετὰ σοῦ ἡ ἀρχὴ ἐν ἡμέρα τῆς δυνάμεώς σου, ἐν ταῖς λαμπρότησι τῶν Ἁγίων σου. 

        Ἡ Γέννησίς σου Χριστὲ ὁ Θεὸς ἡμῶν... 

 

Εἰσοδικὸν
Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί, Ἀλληλούϊα. 

Εἶτα γεγονωτέρα τὴ φωνὴ
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί.

Καὶ τὸ Κοντάκιον  Ἦχος γ' 
Ἡ Παρθένος σήμερον, τὸν ὑπερούσιον τίκτει, καὶ ἡ γῆ τὸ Σπήλαιον, τῶ ἀπροσίτω προσάγει. Ἄγγελοι μετὰ Ποιμένων δοξολογοῦσι. Μάγοι δὲ μετὰ ἀστέρος ὁδοιποροῦσι. δι' ἡμᾶς γὰρ ἐγεννήθη, Παιδίον νέον, ὁ πρὸ αἰώνων Θεός. 

 

Ἀντὶ δὲ τοῦ Τρισαγίου
Ὅσοι εἰς Χριστὸν ἐβαπτίσθητε... 

 

Κοινωνικὸν
Λύτρωσιν ἀπέστειλε Κύριος τῶ λαῶ αὐτοῦ. Ἀλληλούϊα. 
ΚΥΡΙΑΚΗ ΜΕΤΑ ΤΟΥ ΧΡΙΣΤΟΥ ΓΕΝΝΗΣΙΝ
 

Μνήμην ἐπιτελοῦμεν τῶν Ἁγίων καὶ δικαίων, Ἰωσὴφ τοῦ Μνήστορος, Δαυϊδ τοῦ Βασιλέως, καὶ Ἰακώβου τοῦ Ἀδελφοθέου. 

 

ΕΙΣ ΤΟΝ ΕΣΠΕΡΙΝΟΝ
 

Μετὰ τὸν Προιμιακόν, καὶ τὴν συνήθη Στιχολογίαν, Εἰς τό, Κύριε ἐκέκραξα, ἱστῶμεν Στίχους ι' καὶ ψάλλομεν Στιχηρὰ Ἀναστάσιμα δ' τῆς Ἑορτῆς γ' καί των Ἁγίων γ'. 
 
Στιχηρὰ Προσόμοια τῶν Ἁγίων.
 
Ἦχος α'
Τῶν οὐρανίων ταγμάτων 
Τὸν Θεοπάτορα πάντες ἀνευφημήσωμεν, Δαυϊδ τὸν Βασιλέα, ἐκ γὰρ τούτου προῆλθε, ῥάβδος ἡπαρθένος, καὶ ἐξ αὐτῆς, ἀνατέταλκεν ἄνθος Χριστός, καὶ τὸν Ἀδὰμ σύν τὴ Εὔα ἐκ τῆς φθορᾶς, ἀνεπλάσατο ὡς εὔσπλαγχνος. 

 

Τῶν Προφητῶν τὰς προρρήσεις εἶδεν ἐν γήρᾳ σαφῶς, ὁ Ἰωσὴφ ὁ Μνήστωρ, ἐμφανῶς πληρουμένας, μνηστείας λαχῶν ξένης, χρηματισμούς, τῶν Ἀγγέλων δεξάμενος, Δόξα Θεῷ ἐκβοώντων, ὅτι ἐν γῆ, τὴν εἰρήνην ἐδωρήσατο. 

 

Τὸν Ἀδελφόθεον πάντες ἀνευφημήσωμεν, ὡς ἱεράρχην ὄντα, μαρτυρίω δὲ πάλιν, ἐμπρέψαντα γενναίως, οὗ ταὶς εὐχαίς, Ἰησοῦ ὁ Θεὸς ἡμῶν, ὁ ἐν σπηλαίῳ καὶ φάτνη, σπαργανωθείς, σῶσον πάντας τοὺς ὑμνούντάς σε. 

Δόξα... Ἦχος πλ. β'
Μνήμην ἐπιτελοῦμεν, Δαυϊδ καὶ Ἰακώβου, εὐσεβοῦς Βασιλέως Προφήτου, καὶ Ἀποστόλου πρώτου Ἐπισκόπου, αὐτῶν γὰρ τοὶς διδάγμασι, πλάνης ἀπαλλαγέντες, Χριστόν δοξολογοῦμεν, τὸν ἐκ Παρθένου ἀνατείλαντα, τὸν καὶ σαρκωθέντα, σῶσαι τὰς ψυχὰς ἡμῶν. 

 

Καὶ νύν... Θεοτοκίον, τὸ τοῦ Ἤχου.
 
Εἰς τὸν Στίχον, Στιχηρὰ τῆς Ὀκτωήχου. 
 
Δόξα... Ἦχος πλ. β'
Ἱερέων μνήμη καὶ Βασιλέων κράτος τε, καὶ εὐφροσύνη, γέγονεν ὁ τόκος σου, καὶ ἐν αὐτῷ καυχώμενοι, λέγομεν, Πάτερ ἡμῶν ὁ ἐν τοῖς οὐρανοίς, ἁγιασθήτω τὸ ὄνομά σου φιλάνθρωπε. 

Καὶ νύν... ὁ αὐτὸς
Χορεύουσιν Ἄγγελοι πάντες ἓν οὐρανῶ, καὶ ἀγάλλονται σήμερον, σκιρτᾷ δὲ πᾶσα ἡ κτίσις, διὰ τὸν γεννηθέντα ἐν Βηθλεὲμ Σωτήρα Κύριον, ὅτι πᾶσα πλάνη τῶν εἰδώλων πέπαυται, καὶ βασιλεύει Χριστὸς εἰς τοὺς αἰῶνας. 

 

Ἀπολυτίκιον Ἀναστάσιμον
 
Δόξα... τῶν Ἁγίων  Ἦχος β'
Εὐαγγελίζου Ἰωσήφ, τῶ Δαυϊδ τὰ θαύματα τῶ Θεοπάτορι, Παρθένον εἶδες κυοφορήσασαν, μετὰ Mάγων προσεκύνησας, μετὰ Ποιμένων ἐδοξολόγησας, δι' Ἀγγέλου χρηματισθείς, lκέτευε Χριστὸν τὸν Θεόν, σωθῆναι τὰς ψυχὰς ἡμῶν. 

Καὶ νύν... Ἦχος δ'
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

 

Καὶ  Ἀπόλυσις
 

ΕΙΣ ΤΟΝ ΟΡΘΡΟΝ
 

Κανὼν τοῦ Μνήστορος, οὗ ἡ Ἀκροστιχίς. 
 

Χριστοῦ σὲ μέλπω δεξιὸν παραστάτην. Ἰωσήφ.

 

Ὠδὴ α'  Ἦχος α' 
«Χριστὸς γεννᾶται, δοξάσατε, Χριστὸς ἐξ οὐρανῶν ἀπαντήσατε, Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

 

Χριστοῦ θεράπον μακάριε, Χριστοῦ τοῦ σαρκωθέντος διάκονε, Χριστοῦ πατὴρ νομιζόμενος, τούτω σὺν παρρησία, παρεστηκῶς, αἴτησαι εἰρήνην, καὶ δεινῶν ἀπαλλαγήν, τοὶς εὐφημούσί σε. 

 

Ῥημάτων θείων ὑπήκοος, πραγμάτων παραδόξων διάκονος, Παρθένου Μνήστωρ θεόπαιδος, δίκαιος κατὰ πάντα καὶ ἀληθής, Ἰωσὴφ ἐδείχθης, καὶ δικαίων, ἐν σκηναῖς ἐπαναπέπαυσαι. 

 

Ἰδεῖν Xριστὸν κατηξίωσαι, μορφὴ τὴ καθ' ἡμᾶς νηπιάσαντα, καὶ τούτου Πατὴρ ὠνόμασαι, μεγίστη σου ἡ δόξα, ὡς ἀληθῶς! μέγα ὑπὲρ πάντας, τὸ ἀξίωμα! διὸ ἀνευφημούμέν σε. 

Θεοτοκίον
Σαρκὶ Χριστὸν ἀπεκύησας, ἁγνὴ ἐν Βηθλεὲμ Ἀπειρόγαμε, σπαργάνοις αὐτὸν εἰλήσασα, οὗ τὴν ἐπιδημίαν καταπλαγείς, Ἰωσὴφ σὺν φόβω, μεγαλύνει προσκυνεῖ τὴν τούτου δύναμιν. 

 

Κανὼν τῶν Ἁγίων Δαυϊδ καὶ Iακώβου. 
 
Ποίημα Κοσμᾶ Μοναχοῦ
 
Ὠδὴ α'  Ἦχος δ' 
«Ἄσομαὶ σοὶ Κύριε ὁ Θεός μου, ὅτι ἐξήγαγες λαόν, δουλείας Αἰγύπτου, ἐκάλυψας δὲ ἅρματα, Φαραὼ καὶ τὴν δύναμιν». 

 

Ἄσομαί σοὶ Κύριε ὁ Θεός μου, ὅτι ἐκ μήτρας Ἁγίας Παρθένου, τὸν ἄνθρωπον ἀφράστως ἐνδυσάμενος, ἀνέπλασας ὡς εὔσπλαγχνος. 

 

Σήμερον Ποιμένες θεολογοῦσι, σὺν Ἀσωμάτοις τὸν ὕμνον, λαμπρῶς ἀναμέλποντες, καὶ Μάγοι δῶρα φέρουσι, τῶ σαρκὶ νηπιάσαντι. 

 

Δόξα ἐν ὑψίστοις χοροὶ Ἀγγέλων, ἐν Βηθλεὲμ τοὶς Ποιμέσιν, ἐπέστησαν λέγοντες, μεθ' ὧν τὸν εὐδοκήσαντα, σαρκωθῆναι ὑμνήσωμεν. 

 

Ὅσοι τὸ Γενέθλιον ἐκτελοῦμεν, τοῦ σαρκωθέντος δι' ἡμᾶς, χαρὰ ἀνυμνήσωμεν, Ἰάκωβον θεάδελφον, καὶ Δαυϊδ Θεοπάτορα. 

 

Δαυϊδ Θεοπάτορ σὺν τὴ κινύρα, τὸν ἐκ τῆς ῥίζης Ἱεσσαί, σαρκούμενον Λόγον, Ἰάκωβον τὸν δίκαιον, ἐφελκόμενος ὕμνησον. 

 

Τοῦ Μνήστορος
 
Ὠδὴ γ' 
«Τῶ πρὸ τῶν αἰώνων, ἐκ Πατρὸς γεννηθέντι ἀρρεύστως Yιῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, ὁ ἀνυψώσας τὸ κέρας ἡμῶν, ἅγιος εἶ Κύριε». 

 

Τοῦ πρὸ τῶν αἰώνων, ἐκ Πατρὸς ἀπορρήτως ἐκλάμψαντος, καὶ ἐκ Παρθένου ἐπ' ἐσχάτων, σαρκωθέντος ἀφράστως, Πατὴρ ὠνομάσθης ἔνδοξε, καὶ μυστηρίου φρικτοῦ θεωρός, Μάκαρ ἐχρημάτισας. 

 

Ὂν αἱ ἄνω τάξεις, ὡς Θεὸν ἀπερίγραπτον τρέμουσι, τοῦτον τεχθέντα ἐκ Παρθένου, Ἰωσὴφ ταὶς χερσί σου, κρατεῖς καθαγιαζόμενος, τὴ ἐπαφὴ τὴ φρικώδει σοφέ, ὅθεν σὲ γεραίρομεν. 

 

Ὕψος μυστηρίου, γενεαῖς μὴ γνωσθέντος ταὶς πρώην Σοφέ, κατεπιστεύθης τὴ καρδία, καθαρὸς δεδειγμένος, δι' οὗ ἅπαντες ἐσώθημεν, οἱ τὴν φωσφόρον καὶ θείαν πιστῶς, μνήμην σου δοξάζοντες. 

Θεοτοκίον
Σάρκα εἰληφότα, ἐξ ἀγνῶν σου αἱμάτων Παρθένε Ἁγνή, καὶ ἐν σπηλαίῳ γεννηθέντα, καὶ ἐν φάτνῃ τεθέντα, ἰδὼν Ἰωσὴφ ὁ δίκαιος, τὸν καθ' ἡμᾶς ὁραθέντα Θεόν, ὕμνοις ἐμεγάλυνε. 

 

Τῶν Ἁγίων
 
Τὸ στερέωμα τῶν ἐπὶ σοὶ 
Τὸν τεχθέντα σαρκί, ἐκ τῆς Παρθένου Μαρίας, ἀσπόρως Χριστόν, σὺν Ἀγγέλοις πάντες ὑμνήσωμεν, Δόξα ἐν ὑψίστοις κραυγάζοντες. 

 

Ἀγραυλοῦντες πιστοί, τὸν ἀληθῆ οἱ Ποιμένες, Ποιμένα Χριστόν, ὑπ' Ἀγγέλων εὐηγγελίσθησαν, Δόξα ἐν ὑψίστοις κραυγάζοντες. 

 

Εὐφραινέσθωσαν οἱ οὐρανοί, χορευέτω δὲ πᾶσα ἡ γῆ, τῶ τεχθέντι σήμερον ἄδοντες, Δόξα ἐν ὑψίστοις Χριστῷ τῶ Θεῷ. 

 

Τὴν πανέορτον τοῦ δι' ἡμᾶς, κενωθέντος πιστοὶ ἑορτήν, σὺν Δαυϊδ τε καὶ Ἰακώβω, ὕμνοις ἐπαξίως τιμήσωμεν. 

 

Ὡς Nυμφίον Δαυϊδ ἐκ παστοῦ, τῆς μητρώας νηδύος φησί, νὺν τὸν Κύριον πορεύσεσθαι, ὃν σὺν Ἰακώβω ὑμνήσωμεν. 

 

Κάθισμα  Ἦχος α'
Χορὸς Ἀγγελικὸς 
Πατρὸς ὡς ἀληθῶς, οὐρανίου θεράπων, ἐγένου Ἰωσήφ, καὶ Πατὴρ τοῦ ἀνάρχου, Υἱοῦ σὺ νενόμισαι, τοῦ σαρκὶ νηπιάσαντος, ὅθεν σήμερον, τὴν παναγίαν σου μνήμην, ἑορτάζομεν, ἐν εὐφροσύνῃ καρδίας, πιστῶς ἀνυμνούντές σε. 

Δόξα... Καὶ νύν... ὅμοιον
Χορὸς τῶν Προφητῶν, ἑορτάζει ἐνθέως, τὸ θαῦμα τὸ ἐν σοί, γεγονὸς ὧ Παρθένε, Θεὸν σεσαρκωμένον γάρ, ἐπὶ γῆς ἀπεκύησας, Μάγοι πίστει δέ, σὺν Ἰωσὴφ ἐκβοῶσι, τῶ Δαυϊδ τὰ θαύματα τῶ Θεοπάτορι. 

 

Τοῦ Μνήστορος
 
Ὠδὴ δ' 
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας, ἐξ ὅρους ὁ αἰνετός, κατασκίου δασέος, ἦλθες σαρκωθεὶς ἐξ ἀπειράνδρου, ὁ ἄϋλος καὶ Θεός, Δόξα τὴ δυνάμει σου Κύριε». 

 

Ἔχων λογισμὸν ταὶς θεϊκαίς, ὑπείκοντα προστάξεσι, καὶ καθαρὸς ὅλος γενόμενος, τὴν μόνην ἐν γυναιξί, καθαρὰν καὶ ἄμωμον, μάκαρ Ἰωσὴφ σὺ ἐμνηστεύσω, τηρῶν Παρθένον ἁγνήν, πρὸς ὑποδοχὴν τοῦ Ποιήσαντος. 

 

Μόνω Γαβριὴλ ἐν οὐρανῷ, καὶ μόνω σοὶ ἀοίδιμε, μετὰ τὴν μόνην Ἀπειρόγαμον, τὸ μόνον ὑπερβολή, φοβερὸν μυστήριον, μάκαρ Ἰωσὴφ ἐνεπιστεύθη, τὸν μόνον φθοροποιόν, ἄρχοντα τοῦ σκότος τροπούμενον. 

 

Ἔμψυχος ναὸς φωτοειδής, ὑπάρχων τοῦ Ποιήσαντος, ἐπιμελεία θείων πράξεων, ἐκ τοῦ ἁγίου Ναοῦ, τὸν Ναὸν τὸν ἅγιον, σὺ παραλαβεῖν κατηξιώθης, τὴν μόνην ἐν γυναιξί, μάκαρ Ἰωσὴφ Ἀειπάρθενον. 

Θεοτοκίον
Λύων τοῦ νοός σου προφανῶς, ἐπέστη ὁ ἀόρατος, ἀμφιβολίαν πᾶσαν, λέγων σοί, Μὴ φοβηθὴς Ἰωσήφ, Μαριὰμ τὴν Ἄχραντον, νὺν παραλαβεῖν, γαστρὶ γὰρ φέρει, τόν φέροντα τὴ αὐτοῦ, θεϊκὴ δυνάμει τὰ σύμπαντα. 

 

Τῶν Ἁγίων
 
Τοὺς οὐρανοὺς ἡ ἀρετή σου 
Τὴν ἄφραστον, τοῦ Θεοῦ Λόγου συγκατάβασιν, νοητοὶς προθεωρήσας Ἀββακοὺμ ὀφθαλμοίς, Ἀπὸ θαιμὰν ἐκραύγαζεν, ἤξει ὁ Θεὸς ὁ Σωτὴρ ἡμῶν. 

 

Τὴ φάτνη σου, τὴ θεοδοχω περιέστησαν, στρατιαὶ τῶν Ἀσωμάτων, Υἱὲ τοῦ Θεοῦ, τὸν ὑπὲρ λόγον τόκον σου, τρόμω καὶ ἐκπλήξει δοξάζουσαι. 

 

Μετὰ τῶν Mάγων, τὸν Δεσπότην προσκυνήσωμεν, καὶ μέτ' Ἀγγέλων καὶ Ποιμένων χορεύσωμεν, θεοπρεπῶς κραυγάζοντες, Δόξα ἐν ὑψίστοις Χριστῷ τῶ Θεῷ. 

 

Ὁ βασιλεύων, τῶν ἁπάντων Βασιλέων Χριστός, κατὰ σάρκα ἐκ σπέρματος Δαυϊδ γεννηθείς, τὸν ἐκλεκτὸν Ἰάκωβον προσήκατο, ἀδελφὸν ὡς ηὐδοκησεν. 

Θεοτοκίον
Ὁ ἐκ Παρθένου, Θεὸς Κύριος φανεῖς ἐν σαρκί, συνεδόξασε τὴν μνήμην ὑμῶν Ἅγιοι, τῶν Ἀποστολων πρόκριτε Ἰάκωβε, καὶ Δαυϊδ παμμακάριστε. 

 

Τοῦ Μνήστορος
 
Ὠδὴ ε' 
«Θεὸς ὧν εἰρήνης, πατὴρ οἰκτιρμῶν, τῆς μεγάλης βουλῆς σου τὸν Ἄγγελον, εἰρήνην παρεχόμενον, ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτὸς ὀρθρίζοντες, δοξολογούμέν σε φιλάνθρωπε». 

 

Πραότητι λάμπων, σοφὲ Ἰωσήφ, ἐν τῇ γῆ τῶν πραέων ἐσκήνωσας, Χριστοῦ τοῦ πράου ῥήματι, Πατὴρ ὀνομασθείς, ὃν ἐν ταῖς σαὶς ἀγκάλαις, κρατήσας ἡγιάσθης, καὶ ἰδὼν ἐδοξάσθης, σάρκα βροτείαν περικείμενον. 

 

Ὡς θείαν Nεφέλην, τὴν μόνην Ἁγνήν, ἐν τοῖς κόλποις τὸν Ἥλιον κρύπτουσαν, εἰς Αἴγυπτον μετήγαγες, ἐκ πόλεως Δαυϊδ, τὸ ταύτης λύσαι σκότος, τῆς εἰδωλομανίας, Ἰωσὴφ μυστηρίου, ὑπὲρ κατάληψιν διάκονε. 

 

Δίκαιος ὑπάρχων, δικαίαις ὁδοίς, τοῦ δικαίου Δεσπότου πεπόρευσαι, τοῦ κρίναντος δικαίως σε, τοιούτω φοβερῶ, Παμμάκαρ μυστηρίω, πιστῶς καθυπουργῆσαι, τῆς ἀρρήτου λοχείας, δι' ἦς βροτοὶ ἐδικαιώθημεν. 

Θεοτοκίον
Εὑρέθη ὡς ἔφη, Προφήτης Δαυϊδ, ἐν γαστρὶ ἡ Παρθένος χωρήσασα, τὸν φύσει ἀπερίγραπτον, Θεὸν Ἐμμανουήλ, ὅπερ μὴ ἐννοήσας, ὁ θεῖος ἐδιδάχθη, Ἰωσὴφ ὑπ' Ἀγγέλου, νυκτὶ καθεύδων ὁ ἀοίδιμος. 

 

Τῶν Ἁγίων
 
Ὁ ἀνατείλας 
Ὁ ἀνατείλας ἡμῖν, τοὶς ἐν σκότει τὸ φέγγος, τῆς σῆς θεοφανείας, δόξα σοὶ δόξα σοί, Ἰησοῦ Υἱὲ τοῦ Θεοῦ. 

 

Ὁ ἐκ Παρθένου Ἁγνῆς, εὐδοκήσας τεχθῆναι, Θεὸς σεσαρκωμένος, δόξα σοὶ δόξα σοί, Ἰησοῦ Υἱὲ τοῦ Θεοῦ. 

 

Ὁ ἐκ Παρθένου τεχθείς, καὶ τὴν μνήμην φαιδρύνας, Δαυϊδ καὶ Ἰακώβου, δόξα σοί, δόξα σοὶ Ἰησοῦ Υἱὲ τοῦ Θεοῦ. 

 

Ὂν ὁ Προφήτης Δαυϊδ, ὑετὸν ἐπὶ πόκον, ἐκάλει θεοπνεύστως, Ἰάκωβος ἐκήρυξεν, Ἰησοῦν τὸν Yιὸν τοῦ Θεοῦ. 

 

Ὁ τὴν τοῦ δούλου μορφήν, ἐνδυσάμενος Λόγε, ἐκ μήτρας παναγίας, δόξα σοί, δόξα σοί, Υἱὲ τοῦ Θεοῦ. 

Θεοτοκίον
Τὴν τοῦ Ἀγγέλου φωνήν, ἀσιγήτως ἡ Κτίσις, προσφέρει σοὶ Παρθένε, Χαῖρε Μήτηρ Ἄχραντε, lησοῦ Υἱοῦ τοῦ Θεοῦ. 

 

Τοῦ Μνήστορος
 
Ὠδὴ ς' 
«Σπλάγχνων Ἰωνάν, ἔμβρυον ἀπήμεσεν, ἐνάλιος θήροιον ἐδέξατο, τὴ Παρθένω δέ, ἐνοικήσας ὁ Λόγος καὶ σάρκα λαβών, διελήλυθε φυλάξας ἀδιάφθορον, ἢς γὰρ οὐχ ὑπέστη ῥεύσεως, τὴν τεκοῦσαν κατέσχεν ἀπήμαντον». 

 

Ξένω τοκετῶ, ἐκ Κόρης θεόπαιδος, τοὶς ξένοις ἡμῖν ἐπιδημήσαντα, τὸν ἀϊδιον τοῦ Πατρὸς Θεὸν λόγον, λαβων Ἰωσήφ, τὴν πρὸς Αἴγυπτον παμμάκαρ ξένην κάθοδον, χαίρων, σὺν αὐτῷ πεποίησαι, καθυπείκων τοὶς θείοις προστάγμασιν. 

 

Ἵστασο Θεῷ, σαρκὶ νηπιάσαντι, σοφὲ Ἰωσὴφ διακονούμενος, ὥσπερ Ἄγγελος, καὶ ἀμέσως πρός; τούτου ηὔγασθης σαφῶς, τὰς ἀκτῖνας τὰς ἀϋλους εἰσδεχόμενος, μάκαρ, καὶ φωτοειδέστατος, καὶ ψυχὴ καὶ καρδία δεικνύμενος. 

 

Ὅλος ἐπαφή, τὴ θεία πανεύφημε, καθαγιασθεὶς ψυχὴ καὶ σώματι, μεταβέβηκας, πρὸς ἀϋλους μονὰς ἁγιάζων νυνί, τοὺς τελούντάς σου τὴν μνήμην Δίκαιε, ὄντως, Ἰωσὴφ πανάγιε, παναγίας μνηστὴρ Θεομήτορος. 

Θεοτοκίον
Νέον ἐπὶ γῆς, παιδίον ἑώρακας, Παρθένου Ἁγνῆς ἀποτικτόμενον, τὸν προτέλειον, καὶ πρὸ πάντων αἰώνων ἐκφύντα Πατρός, καὶ Ἀγγέλων ἀνυμνούντων τοῦτον ἤκουσας, ἔνδον τοῦ σπηλαίου κείμενον, Ἰωσὴφ ἐπὶ φάτνης πανεύφημε. 

 

Τῶν Ἁγίων
 
Ἐβόησε, προτυπῶν 
Ἐβόησαν, παραδόξως τοῦ τόκου σου Κύριε, τὸ φρικῶδες μυστήριον, οἱ χοροὶ τῶν Ἀγγέλων Θεώμενοι, Ἐν ὑψίστοις δόξα τῶ Θεῷ, ἐπὶ γῆς νὺν γὰρ τίκτεται. 

 

Εὐδόκησας, ἐκ Παρθένου τεχθῆναι ὡς ἄνθρωπος, ἐπ' ἐσχάτων, ἐκ Πατρὸς πρὸ αἰώνων τεχθεὶς ὡς Θεός, ἵνα τὸν φθαρέντα, ἀναπλάσης Ἀδὰμ ὡς φιλάνθρωπος. 

 

Ἐκάθισας, ἐπὶ θρόνου ὡς ὤμοσας Κύριε, τοῦ Προφήτου σου Δαυϊδ, ἐκ καρποῦ τῆς κοιλίας αὐτοῦ προελθῶν, Ἰακώβω δέ, τῆς Ἐκκλησίας τὸν θρόνον παρέθου Χριστέ. 

 

Ἐπέστησαν, ἐκπληττόμεναι τάξεις οὐράνιαι, ἐν σπηλαίῳ, καὶ τὸν τόκον τὸν ἄχραντον ὕμνησαν, ἀσιγήτως, Δόξα, ἐν ὑψίστοις Θεῷ ἀναμέλπουσαι. 

 

Βασιλεὺς μέν, ὁ Δαυϊδ καὶ Προφήτης θεσπέσιος, καὶ Προπάτωρ, ἀνεδείχθη τῆς θείας σαρκώσεως, Πρωτεπίσκοπος δέ, μαθητὴς ὁ Ἰάκωβος δείκνυται. 

Θεοτοκίον
Δεόμεθα, ὑπὲρ τῶν οἰκετῶν σου ἀλόχευτε, Θεοτόκε, τὸν ἐκ σοῦ σαρκωθέντα δυσώπησον, ὅτι σὲ καὶ μόνην, προστασίαν ἡμῶν ἐπιστάμεθα. 

 

Κοντάκιον  Ἦχος γ'
Ἡ Παρθένος σήμερον 
Εὐφροσύνης σήμερον, Δαυϊδ πληροῦται ὁ θεῖος, Ἰωσήφ τε αἴνεσιν, σὺν Ἰακώβω προσφέρει στέφος γὰρ τὴ συγγενεία Χριστοῦ λαβόντες, χαίρουσι, καὶ τὸν ἀφράστως ἐν γῆ τεχθέντᾳ, ἀνυμνοῦσι καὶ βοῶσιν, Οἰκτίρμον σῶζε τοὺς σὲ γεραίροντας.

Ὁ Οἶκος
Ἀπορρήτω βουλή, τίκτεται σαρκὶ ὁ ἄσαρκος, περιγράφεται νὺν σώματι, ὁ ἀπερίγραπτος, καὶ σώζει ἀτρέπτως τὰς ἄμφω οὐσίας, ἀρχὴν λαμβάνει ὁ φύσει ἄναρχος, καὶ μόνος ὑπέρχρονος, ὁρᾶται βρέφος, ὁ ὑπερτέλειος, φέρεται χερσίν, ὁ φέρων τὰ σύμπαντα, Διὸ τοὺς τούτου συγγενεία σεμνυνομένους, ὡς Θεὸς στέφει τῶ ἑαυτοῦ τοκετῶ, οὓς δοξάζοντες πίστει, ἀσιγήτως ἐκβοῶμεν, Οἰκτίρμον σῶζε τοὺς σὲ γεραίροντας.

 

Κυριακὴ Μετὰ τὴν Χριστοῦ Γέννησιν
Μνήμη τῶν Ἁγίων καὶ δικαίων Θεοπατόρων, Ἰωσὴφ τοῦ Μνήστορος τῆς Ἁγίας Παρθένου Δεσποίνης ἡμῶν Θεοτόκου, Ἰακώβου τοῦ Ἀδελφοῦ τοῦ Κυρίου, καὶ Δαυϊδ τοῦ Προφήτου καὶ Βασιλέως. 

Στίχοι
        Τιμῶ Ἰωσὴφ Μνήστορα τῆς Παρθένου, 

        Ὡς ἐκλεγέντα φύλακα ταύτης μόνον. 

        Σὺ τέκτονος παίς, ἀλλ' ἀδελφὸς Κυρίου, 

        Τοῦ πάντα τεκτήναντος ἓν λόγῳ Μάκαρ. 

        Ἐγὼ τὶ φήσω, μαρτυροῦντος Κυρίου, 

        Τὸν Δαυϊδ εὗρον, ὡς ἐμαυτοῦ καρδίαν. 

 

Ταὶς τῶν Ἁγίων σου πρεσβείαις, ὁ Θεός, ἐλέησον καὶ σῶσον ἡμᾶς. Ἀμήν. 

 

Τοῦ Μνήστορος
 
Ὠδὴ ζ' 
«Οἱ Παῖδες εὐσεβεία συντραφέντες, δυσσεβούς, προστάγματος καταφρονήσαντες, πυρὸς ἀπειλὴν οὐκ ἑπτοήθησαν, ἀλλ' ἐν μέσῳ τῆς φλογός, ἐστῶτες ἔψαλλον, Ὁ τῶν Πατέρων Θεὸς εὐλογητὸς εἶ». 

 

Προρρήσεων τὸ πέρας τῶν ἐνθέων Προφητῶν, ἑώρακας, ὃν γὰρ ἐκήρυξαν Χριστόν, ἐλευσόμενον ἐκ Κόρης ἁγνῆς, ἐψηλάφησας, καὶ βρέφος κατενόησας, ὡς καθαρὸς τήν ψυχήν, Χριστοῦ θεράπων. 

 

Ἀμέμπτω πολιτεία, Ἰωσὴφ κεκοσμημένος ἔνδοξε, φύλαξ ἀμέμπτου ἀληθῶς, παρθενίας ἐχρημάτισας, καὶ Πατὴρ τοῦ τικτομένου Παιδὸς κέκλησαι, μεγαλυνθεὶς τὴ σεπτὴ προσηγορία. 

 

Ῥήματι ὁ τεκταίνων οὐρανὸν καὶ τὴν γὴν καὶ τὴν θάλασσαν, κέκληται τέκτονος Υἱός, σοῦ Παμμάκαρ ἀξιάγαστε, τοῦ ἀνάρχου σε, πατρὸς ὄντως δοξάσαντος, ὡς ἱερόν ὑπουργὸν τῶν ὑπὲρ λόγον. 

 

Ἁγίως σου τὸν βίον, διανύσας Ἰωσὴφ πανάριστε, ἐν ταῖς λαμπρότησι νυνὶ τῶν Ἁγίων κατεσκήνωσας, ἁγιάζων τοὺς πιστῶς τὴν παναγίαν σου, ἐκτελοῦντας ἀεὶ καὶ θείαν μνήμην. 

Θεοτοκίον
Συμβόλοις ἱεροῖς σε, τυπουμένην Ἰωσὴφ ὁ δίκαιος, θεοχαρίτωτε ἁγνή, ἐγνωκῶς ῥάβδω κληρούταί σου, τὴν μνηστείαν τὴν σεπτήν, ἐπιμνησθεὶς Ἀαρῶν, τῆς βλαστησάσης ποτὲ ἁγίας Ῥάβδου. 

 

Τῶν Ἁγίων
 
Ἀβραμιαῖοι ποτὲ 
Ἐν Βηθλεὲμ Ποιμένες, τὸν τῆς Παρθένου τόκον, δοξολογοῦντες κατεμήνυον, Σωτήρα καὶ Κύριον, τὸν ἐπὶ γῆς ὀφθέντα, ἀνθρώπων σῶσαι γένος. 

 

Τὸν ὑπὲρ λόγον τόκον, τῆς Θεοτόκου Μαρίας, χοροὶ Ἀγγέλων ἐκπληττόμενοι, Ἐν τοῖς ὑψίστοις ἐκραύγαζον, τῶ Θεῷ ἡμῶν δόξα, καὶ ἐπὶ γῆς εἰρήνη. 

 

Τῶν Χερουβὶμ ἐδείχθης, ὑψηλοτέρα Παρθένε, ἐν ταῖς ἀγκάλαις σου βαστάσασα, τὸν τούτοις ὀχούμενον, ὃν δυσωποῦσα σῶσαι, ἡμᾶς ἀεὶ μὴ παύση. 

 

Νυμφαγωγὸς μὲν Δαυϊδ, θαλαμηπόλος δὲ θεῖος, τῆς Ἐκκλησίας ὁ Ἰάκωβος, γενόμενοι ἔλεγον, ὁ σαρκωθεὶς δι' ἡμᾶς, Χριστὲ εὐλογητὸς εἶ. 

 

Ὁ ἐν Προφήταις Ἄναξ, καὶ ἐν Βασιλεύσι Προφήτης, σὺν Ἰακώβω τῶ θεόφρονι, ἡμῖν ἐμελώδησαν, Ὁ σαρκωθεὶς δι' ἡμᾶς, Χριστὲ εὐλογητὸς εἶ. 

Θεοτοκίον
Ἐν τῇ ἀφλέκτω βάτω, καὶ δροσοβόλω καμίνω σὺ προγραφεῖσα Μήτηρ Ἄχραντε, ἀσπόρως ἐκύησας, σεσαρκωμένον Θεόν, Ἁγνὴ εὐλογημένη. 

 

Τοῦ Μνήστορος
 
Ὠδὴ η' 
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὐ γὰρ οὓς ἐδέξατο φλέγει Νέους, ὡς οὐδὲ πὺρ τῆς θεότητος Παρθένου ἣν ὑπέδυ νηδύν, Διὸ ἀνυμνοῦντες ἀναμέλψωμεν, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

 

Τίμιος ὡς ἀληθῶς ὁ θάνατός σου, κατενώπιον ὤφθη Κυρίου, Ἰωσὴφ πανόλβιε, σὺ γὰρ ὅλως ὁσιωθείς, ἀπὸ βρέφους ἱερὸς φύλαξ γεγένησαι, τῆς εὐλογημένης, μεθ' ἦς ἔμελπες, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ἅπαντες χοροὶ τῶν Ἀσωμάτων ὄνπερ τρέμουσι Θεὸν καὶ Κτίστην Ἰωσὴφ ὁ δίκαιος, παρρησία πανευλαβῶς, περιπτύσσεται ὡς βρέφος καὶ ἀσπάζεται, καὶ φῶς νοητόν βοῶν κομίζεται, Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Τέτρωσαι τῶ γλυκυτάτω Μάκαρ πόθω, καὶ ὡς Ἄγγελος τῶ σαρκωθέντι, παρεστὼς προστάξεσι, καθυπείκεις ταὶς θεϊκαίς, δι' Ἀγγέλου ἐξ Αἰγύπτου μηνυόμενος, πρός γὴν Ἰσραὴλ ἐπανελεύσεσθαι, μέτ' αὐτοῦ τοῦ Παιδίου καὶ τῆς Μητρὸς αὐτοῦ, οἷς συνεπανῆλθες, τὸν Κύριον δοξάζων. 

Θεοτοκίον
Νόμου τὰς σκιὰς εἶδες λυθείσας, τὴ τῆς χάριτος φωτοχυσία, φωτεινὴν νεφέλην τε τὴν Παρθένον τὸν νοητόν, ἀνατέλλουσαν σαρκί, Ἥλιον ἔβλεψας, καὶ ὥσπερ ἀστήρ πάντας ἐφώτισας, τοὺς βοῶντας σοφὲ Ἰωσὴφ ἑκάστοτε, Σὲ ὑπερυψοῦμεν, Χριστὲ εἰς τοὺς αἰῶνας. 

 

Τῶν Ἁγίων
 
Τὸν βασιλέα Χριστὸν 
Τὸν Βασιλέα Χριστόν, ὃν κατεμήνυσαν ἐν Βηθλεὲμ οἱ Ποιμένες, καὶ ἀστὴρ ἐφανέρωσεν, ἐν δούλου μορφή, πάντα τὰ ἔργα ὑμνεῖτε καὶ ὑπερυψοῦτε, εἷς πάντας τούς αἰῶνας. 

 

Τὸν γεννηθέντα Χριστόν, ὃν προσεκύτησαν μετὰ δώρων οἱ Μάγοι, καὶ ἐθεολόγησαν τῶν Ἀγγέλων αἱ στρατιαί, πάντα τὰ ἔργα ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Τὸν σαρκωθέντα Χριστόν, ὃν ἐδοξολόγησαν οὐρανῶν αἱ Δυνάμεις, καὶ τὰ Πολυόμματα ἀπαύστως ἀνυμνεῖ, πάντα τὰ ἔργα ὑμνεῖτε, καὶ ὑπερυψοῦτε, εἰς πάντας τούς αἰῶνας. 

 

Τὸν σαρκωθέντα Χριστόν, ὃν προεφήτευσε Δαυϊδ ὁ Θεοπάτωρ, καὶ τοὶς λαοὶς ἐκήρυξεν Ἰάκωβος, πάντα τὰ ἔργα ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

Θεοτοκίον
Τὸν Βασιλέα Χριστόν, ὃν ἡμῖν ἔτεκεν, ἡ Παρθένος Μαρία, καὶ μετὰ τόκον ἔμεινε Παρθένος Ἁγνή, πάντα τὰ ἔργα ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Τοῦ Μνήστορος
 
Ὠδὴ θ' 
«Mυστήριον ξένον, ὁρῶ καὶ παράδοξον, οὐρανὸν τὸ σπήλαιον, θρόνον χερουβικόν, τὴν Παρθένον, τὴν φάτνην χωρίον, ἐν ὧ ἀνεκλίθῃ ὁ ἀχώρητος, Χριστὸς ὁ Θεός, ὃν ἀνυμνοῦντες μεγαλύνομεν». 

 

Ἰσότιμος πάντων, Ἀγγέλων γεγένησαι, Προφητῶν Μαρτύρων τε, Mάκαρ καὶ τῶν σοφῶν, Ἀποστόλων συνόμιλος ὄντως, διὸ σὺν αὐτοῖς σὲ μακαρίζοντες, σοφὲ Ἰωσήφ, τήν ἱεράν σου μνήμην σέβομεν. 

 

Ὡς ἐκ γένους, βασιλικοῦ καταγόμενος, τὴν Ἁγνὴν Βασίλισσαν, μέλλουσαν Ἰησοῦν Βασιλέα, τίκτειν ἀπορρήτως, σοφὲ ἐμνηστεύσω, ὑπὲρ ἅπαντας ἐν γῆ προκριθείς, τοὺς γηγενεῖς μακαριώτατε. 

 

Σθενούμενος, τὴ δυναστεία τοῦ Πνεύματος, ἀρεταὶς κεκόσμησαι μάκαρ, ἐν βαθυτάτῳ τε γήρα, πρὸς τοὺς σοὺς μετέβης λαμπρῶς Ἰωσὴφ πατέρας, μέγιστος πατὴρ νομισθείς, τοῦ ἐκ Θεοῦ Πατρὸς ἐκλάμψαντος. 

 

Ἡ μνήμη σου, πρὸς εὐφροσύνην τὰ πέρατα, συγκαλεῖ καὶ αἴνεσιν, Λόγου τοῦ σὲ δοξάσαντος Μάκαρ, ὧ σὺν παρρησία ἀεὶ παρεστώς, ἀπαύστως πρέσβευε, ἡμᾶς λυτρωθῆναι, πειρασμῶν τοὺς εὐφημούντάς σε. 

Θεοτοκίον
Φυλάττουσαν, τὴν παρθενίαν ἀκήρατον, τὴν Ἁγνὴν ἐφύλαξας, Λόγος ἐξ ἦς Θεὸς ἐσαρκώθη, φυλάξας Παρθένον αὐτήν, μετὰ γέννησιν ἀπόρρητον, μεθ' ἦς θεοφορε, Iωσηφ ἡμῶν μνημόνευε. 

 

Τῶν Ἁγίων
 
Μωϋσῆς ἐν τῷ ὄρει 
Τὸν ἀρρήτως πρὸ αἰώνων, φύντα Λόγον, καὶ Υἱὸν ἐκ Πατρός, τὸν αὐτὸν ἐπ' ἐσχάτων σαρκί, σήμερον Παρθένος ἐκύησεν, ὃν ὑμνοῦσι Ποιμένες, Ἀγγέλων βοώντων, Δόξα ἐν ὑψίστοις Χριστῷ τῶ Θεῷ. 

 

Τὸν Ἀστέρα οἱ Μάγοι ἰδόντες, τρόπω ξένω, τούτω παρείποντο, τὸν τεχθέντα ἐπιζητοῦντες, ὃν εὐρόντες δώροις ἐτίμησαν, χρυσῶ καὶ λιβάνω, καὶ σμύρνη βοῶντες, Δόξα ἐν ὑψίστοις τῶ τεχθέντι Θεῷ. 

 

Βηθλεὲμ νὺν εὐφραίνου, Πόλις γενομένη τοῦ Νέου Δαυϊδ, καὶ Σιὼν ἐπαγάλλου, τῶν Ἐκκλησιῶν ἡ ἀκρόπολις, κοινὴν εὐωχίαν τοῦ Παμβασιλέως, καὶ τῶν αὐτοῦ θεραπόντων νὺν δεξάμεναι. 

 

Τῶ τεχθέντι ἐκ Παρθένου Θεῷ, πᾶσα ἡ Κτίσις τρόμω ὑπούργησεν, οὐρανοὶ μὲν τὸν Ἀστέρα, ἡ γῆ τὴν φάτνην, ὄρος τὸ σπήλαιον, οἱ Μάγοι τὰ δῶρα, Ποιμένες τὸ θαῦμα, Ἄγγελοι τὸν ὕμνον αὐτῷ προσφέροντες. 

 

Βασιλεὺς ἐκ ποιμένων, πάλαι μὲν Δαυϊδ ἐχρημάτισεν, ἐκ φυλῆς δὲ Ἰούδα, σὺ τῆς Βασιλίδος Ἰάκωβε, Ποιμὴν ἀνεδείχθης, τῆς τοῦ σαρκωθέντος ποίμνης, Ἀμνοῦ τοῦ ὑψίστου καὶ Υἱοῦ τοῦ Θεοῦ. 

Θεοτοκίον
Τῶν Ἀγγέλων οἱ δῆμοι, σὲ Θεοκυῆτορ δοξάζουσι, καὶ ἀνθρώπων τὸ γένος, σὲ ἀκαταπαύστως ἐν ὕμνοις τιμᾷ, σὺ γὰρ τῶ θείω τόκω, βροτοὺς οὐρανίοις ἥνωσας, ὅθεν σὲ γεραίρομεν. 

 

Ἐξαποστειλάριον Ἀναστάσιμον
καὶ τῶν Ἁγίων
Τοὶς Μαθηταῖς συνέλθωμεν 
Σὺν Ἰακώβω μέλψωμεν, τῶ κλεινῶ θεαδέλφω, Δαυϊδ τὸν Θεοπάτορα, Ἰωσήφ τε τὸν θεῖον, τῆς Θεοτόκου Μνήστορα, τοῦ Χριστοῦ γὰρ τὴ θεία γεννήσει καθυπούργησαν, Βηθλεὲμ ἐν τῇ πολει, θεοπρεπῶς, μέτ' Ἀγγέλων Μάγων τε καὶ ποιμένων, αὐτῷ τὸν ὕμνον ἄδοντες, ὡς Θεῷ καὶ Δεσπότη. 

Καὶ τῆς Ἑορτῆς Αὐτόμελον 
Ἐπεσκέψατο ἡμᾶς, ἐξ ὕψους ὁ Σωτὴρ ἡμῶν, ἀνατολὴ ἀνατολῶν, καὶ οἱ ἐν σκότει καὶ σκιά, εὔρομεν τὴν ἀλήθειαν, καὶ γὰρ ἐκ τῆς Παρθένου ἐτέχθη ὁ Κύριος. 

 

Εἰς τοὺς Αἴνους, Στιχηρὰ Ἀναστάσιμα δ'. 
 
Εἶτα τῆς Ἑορτῆς  Ἦχος δ'
Εὐφραίνεσθε δίκαιοι, οὐρανοὶ ἄγαλλιάσθε, σκιρτήσατε τὰ ὄρη, Χριστοῦ γεννηθέντος, Παρθένος καθέζεται, τὰ Χερουβὶμ μιμουμένη, βαστάζουσα ἐν κόλποις, Θεόν Λόγον σαρκωθέντα, ποιμένες τὸν τεχθέντα δοξάζουσι, Μάγοι τῶ Δεσπότη δῶρα προσφέρουσιν, Ἄγγελοι ἀνυμνοῦντες λέγουσιν, Ἀκατάληπτε Κύριε δόξα σοί. 

 

Θεοτόκε Παρθένε, ἡ τεκοῦσα τὸν Σωτήρα, ἀνέτρεψας τὴν πρώτην κατάραν τῆς Εὔας, ὅτι Μήτηρ γέγονας, τῆς εὐδοκίας τοῦ Πατρός, βαστάζουσα ἐν κόλποις, Θεὸν Λόγον σαρκωθέντα. Οὗ φέρει τὸ μυστήριον ἔρευναν, πίστει μόνη τοῦτο πάντες δοξάζομεν, κράζοντες μετὰ σοῦ καὶ λέγοντες, Ἀνερμήνευτε Κύριε δόξα σοί. 

 

Στίχ. Εἶπεν ὁ Κύριος τῶ Κυρίω μου κάθου ἐκ δεξιῶν μου ἕως ἂν θῶ τοὺς ἐχθρούς σου ὑποπόδιον τῶν ποδῶν σου

 

Δεῦτε ἀνυμνήσωμεν, τὴν Μητέρα τοῦ Σωτῆρος, τὴν μετὰ τόκον πάλιν ὀφθεῖσαν Παρθένον, Χαίροις Πόλις ἔμψυχε, τοῦ Βασιλέως καὶ Θεοῦ, ἐν ἢ Χριστὸς οἰκήσας, σωτηρίαν εἰργάσατο, Μετὰ τοῦ Γαβριὴλ ἀνυμνούμέν σε, μετὰ τῶν ποιμένων δοξάζομεν κράζοντες, Θεοτόκε πρέσβευε, τῶ ἐκ σοῦ σαρκωθέντι, σωθῆναι ἡμᾶς. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται, Σὺ ἱερεὺς εἰς τὸν αἰῶνα, κατὰ τὴν τάξιν Μελχισεδέκ. 

 

Ὁ πατὴρ εὐδόκησεν, ὁ Λόγος σάρξ ἐγένετο, καὶ ἡ Παρθένος ἔτεκε, Θεὸν ἐνανθρωπήσαντα, Ἀστὴρ μηνύει, Μάγοι προσκυνοῦσι, Ποιμένες θαυμάζουσι, καὶ ἡ κτίσις ἀγάλλεται. 

Δόξα... Ἦχος πλ. δ'  Ἀνατολίου
Αἷμα καὶ πύρ, καὶ ἀτμίδα Καπνοῦ, τέρατα γής, ἃ προεῖδεν Ἰωήλ, αἷμα τὴν Σάρκωσιν, πὺρ τὴν θεότητα, ἀτμίδα δὲ καπνοῦ, τὸ Πνεῦμα τὸ Ἅγιον, τὸ ἐπελθὸν τὴ Παρθένω, καὶ κόσμον εὐωδιάσαν, Μέγα τὸ μυστήριον, τῆς σῆς ἐνανθρωπήσεως, Κύριε δόξα σοί. 

 

Καὶ νύν... Ὑπερευλογημένη...

 

Δοξολογία μεγάλη, καὶ Ἀπόλυσις
 
Εἰς τὴν Λειτουργίαν, ὡς διατέτακται
 

ΤΗ ΚΣΤ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Ἡ σύναξις τῆς Ὑπεραγίας Θεοτόκου. 
 
ΕΙΣ ΤΟΝ ΕΣΠΕΡΙΝΟΝ
 
Στιχολογία οὗ γίνεται. Εἰς δὲ τό, Κύριε ἐκέκραξα, ἱστῶμεν Στίχους ς' Καὶ ψάλλομεν τῆς Ἑορτῆς Στιχηρὰ Ἰδιόμελα δευτεροῦντες τὰ δύο. 
 
Ἦχος β'  Γερμανοῦ
Δεῦτε ἀγαλλιασώμεθα τῶ Κυρίω, τὸ παρὸν μυστήριον ἐκδιηγούμενοι. Τὸ μεσότοιχον τοῦ φραγμοῦ διαλέλυται, ἡ φλογίνη ῥομφαία τὰ νῶτα δίδωσι, καὶ τὰ Χερουβίμ παραχωρεῖ τοῦ ξύλου τῆς ζωῆς, καγῶ τοῦ Παραδείσου τῆς τρυφῆς μεταλαμβάνω, οὗ προεξεβλήθην διὰ τῆς παρακοῆς. Ἡ γὰρ ἀπαράλλακτος εἴκων τοῦ Πατρός, ὁ χαρακτήρ τῆς ἀϊδιότητος αὐτοῦ, μορφὴν δούλου λαμβάνει, ἐξ ἀπειρογάμου Μητρὸς προελθῶν, οὐ τροπὴν ὑπομεῖνας, ὁ γὰρ ἣν διέμεινε, Θεὸς ὧν ἀληθινός, καὶ ὃ οὐκ ἣν προσέλαβεν, ἄνθρωπος γενόμενος διὰ φιλανθρωπίαν, αὐτῷ βοήσωμεν. Ὁ τεχθεὶς ἐκ Παρθένου Θεός, ἐλέησον ἡμᾶς. 

Ἀνατολίου  ὁ αὐτὸς
Τοῦ Κυρίου Ἰησοῦ γεννηθέντος, ἐκ τῆς Ἁγίας Παρθένου, πεφώτισται τὰ σύμπαντα, Ποιμένων γὰρ ἀγραυλούντων, καὶ Μάγων προσκυνούντων, Aγγέλων ἀνυμνούντων, Ἡρῴδης ἐταράσσετο, ὅτι Θεὸς ἐν σαρκὶ ἐφάνη, Σωτὴρ τῶν Ψυχῶν ἡμῶν. 

Ὁ αὐτὸς
Ἡ Βασιλεία σου, Χριστὲ ὁ Θεός, βασιλεία πάντων τῶν αἰώνων, καὶ ἡ Δεσποτεία σου, ἐν πάσῃ γενεά. Ὁ σαρκωθεὶς ἐκ Πνεύματος Ἁγίου, καὶ ἐκ τῆς ἀειπαρθένου Μαρίας ἐνανθρωπήσας, φῶς ἡμῖν ἔλαμψας, Χριστὲ ὁ Θεός, τὴ σὴ παρουσία, φῶς ἐκ φωτός, τοῦ Πατρὸς τὸ ἀπαύγασμα, πᾶσαν κτίσιν ἐφαίδρυνας. Πᾶσα πνοὴ αἰνεῖ σε, τὸν χαρακτήρα τῆς δόξης τοῦ Πατρός. Ὁ Ὢν καὶ προῶν, καὶ ἐκλάμψας ἐκ Παρθένου Θεός, ἐλέησον ἡμᾶς. 

Ὁ αὐτὸς
Τὶ σοὶ προσενέγκωμεν Χριστέ, ὅτι ὤφθης ἐπὶ γῆς ὡς ἄνθρωπος δι' ἡμᾶς, ἕκαστον γὰρ τῶν ὑπὸ σοῦ γενομένων κτισμάτων, τὴν εὐχαριστίαν σοὶ προσάγει, οἱ Ἀγγελοι τὸν ὕμνον, οἱ οὐρανοὶ τὸν Ἀστέρα, οἱ Μάγοι τὰ δῶρα, οἱ Ποιμένες τὸ θαῦμα, ἡ Γῆ τὸ Σπήλαιον, ἡ ἔρημος τὴν φάτνην, ἡμεῖς δὲ Μητέρα Παρθένον. Ὁ πρὸ αἰώνων Θεός, ἐλέησον ἡμᾶς. 

Δόξα... Καὶ νύν... Ἦχος πλ. β'
Δόξα ἐν ὑψίστοις Θεῷ καὶ ἐπὶ γῆς εἰρήνη. Σήμερον δέχεται ἡ Βηθλεέμ, τὸν καθήμενον διὰ παντὸς σὺν Πατρί. Σήμερον Ἄγγελοι τὸ βρέφος τὸ τεχθέν, θεοπρεπῶς δοξολογοῦσι. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

 

Προκείμενον  Ἦχος βαρὺς
Τὶς Θεὸς μέγας, ὡς ὁ Θεὸς ἡμῶν; σὺ εἶ ὁ Θεός, ὁ ποιῶν θαυμάσια μόνος. 

Στίχ. Ἐγνώρισας ἐν τοῖς λαοὶς τὴν δύναμίν σου. 

Τὶς Θεὸς μέγας, ὡς ὁ Θεὸς ἡμῶν...

Στίχ. Καὶ εἶπα Nὺν ἠρξάμην, αὕτη ἡ ἀλλοίωσις τῆς δεξιᾶς τοῦ Ὑψίστου. 

Τὶς Θεὸς μέγας, ὡς ὁ Θεὸς ἡμῶν...

 

Εἰς τὸν Στίχον, Στιχηρὰ Ἰδιόμελα. 
 
Ἦχος πλ. δ'  Ἰωάννου Μοναχοῦ
Παράδοξον Μυστήριον, οἰκονομεῖται σήμερον! καινοτομοῦνται φύσεις, καὶ Θεὸς ἄνθρωπος γίνεται, ὅπερ ἣν μεμένηκε, καὶ ὃ οὐκ ἣν προσέλαβεν, οὐ φυρμὸν ὑπομεῖνας, οὐδὲ διαίρεσιν. 

 

Στίχ. Εἶπεν ὁ Κύριος τῶ Κυρίω  μου κάθου ἐκ δεξιῶν μου ἕως ἂν θῶ τολυς ἐχθρούς σου ὑποπόδιον τῶν ποδῶν σου 

 

Κύριε, ἐν Βηθλεὲμ παραγέγονας, ἐν τῷ Σπηλαίω παρώκησας, ὁ οὐρανὸν τὸν θρόνον ἔχων, ἐν φάτνῃ ἀνεκλίθης, ὃν στρατιαὶ κυκλοῦσιν Ἀγγέλων, Ποιμέσι συγκατέβης, ἵνα σώσης ὡς εὔσπλαγχνος τὸ γένος ἡμῶν, δόξα σοί. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Πῶς ἐξείπω τὸ μέγα Μυστήριον; ὁ ἄσαρκος σαρκοῦται, ὁ Λόγος παχύνεται, ὁ ἀόρατος ὁρᾶται καὶ ὁ ἀναφῆς ψηλαφᾶται, καὶ ὁ ἄναρχος ἄρχεται. Ὁ Υἱὸς τοῦ Θεοῦ, ἀνθρώπου Υἱὸς γίνεται, Ἰησοῦς Χριστός, χθὲς καὶ σήμερον ὁ αὐτός, καὶ εἰς τοὺς αἰῶνας. 

Δόξα... Καὶ νύν... ὁ αὐτὸς
Ἐν Βηθλεὲμ συνέδραμον Ποιμένες, τὸν ἀληθῆ μηνύοντες Ποιμένα, τὸν καθήμενον ἐπὶ τῶν Χερουβίμ, καὶ ἀνακείμενον ἐν φάτνῃ, Νηπίου μορφὴν δι' ἡμᾶς ἀνειληφότα, Κύριε δόξα σοί. 

 

Ἀπολυτίκιον  Ἦχος δ'
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 
Κάθισμα  Ἦχος δ'
Κατεπλάγη Ἰωσὴφ 
Δεῦτε ἴδωμεν πιστοί, ποῦ ἐγεννήθη ὁ Χριστός, ἀκολουθήσωμεν λοιπὸν ἔνθα ὁδεύει ὁ ἀστήρ, μετὰ τῶν Μάγων Ἀνατολῆς τῶν Βασιλέων. Ἄγγελοι ὑμνοῦσιν, ἀκαταπαύστως ἐκεῖ. Ποιμένες ἀγραυλοῦσιν, ὠδὴν ἐπάξιον, Δόξα ἐν ὑψίστοις λέγοντες, τῶ σήμερον ἐν Σπηλαίῳ τεχθέντι, ἐκ τῆς Παρθένου, καὶ Θεοτόκου, ἐν Βηθλεὲμ τῆς Ἰουδαίας. (Δίς)
 

Μετὰ τὴν β' Στιχολογίαν
 
Κάθισμα ὅμοιον
Τὶ θαυμάζεις Μαριάμ; τὶ ἐκθαμβεῖσαι τῶ ἐν σοὶ; Ὅτι ἄχρονον Υἱόν, χρόνω ἐγέννησα φησί, τοῦ τικτομένου τὴν σύλληψιν μὴ διδαχθεῖσα. Ἄνανδρος εἰμί, καὶ πῶς τέξω Υἱόν, ἄσπορον γονὴν τὶς ἑώρακεν, ὅπου Θεὸς δὲ βούλεται, νικᾶται φύσεως τάξις, ὦς γέγραπται. Χριστὸς ἐτέχθη, ἐκ τῆς Παρθένου, ἐν Βηθλεὲμ τῆς Ἰουδαίας. (Δίς)
 

Μετὰ δὲ τὸν Πολυέλεον
 
Κάθισμα, ὅμοιον
Ὁ ἀχώρητος παντί, πῶς ἐχωρήθη ἐν γαστρὶ; ὁ ἐν κόλποις τοῦ Πατρός, πῶς ἐν ἀγκάλαις τῆς Μητρός, πάντως ὡς οἶδεν ὡς ἠθέλησε καὶ ὡς, ηὐδόκησεν, ἄσαρκος γὰρ ὧν, ἐσαρκώθη ἑκών, καὶ γέγονεν ὁ Ὧν ὁ οὐκ ἣν δι' ἡμᾶς, καὶ μὴ ἐκστὰς τῆς φύσεως, μετέσχε τοῦ ἡμετέρου φυράματος. Διπλοῦς ἐτέχθη, Χριστὸς τὸν ἄνω, κόσμον θέλων ἀναπληρῶσαι. (Δίς)
 

Καὶ οἱ Κανόνες. Ὁ Παρὼν τοῦ κυρίου Κοσμᾶ, φέρων ἀκροστιχίδα τήνδε. 
 

Χριστὸς βροτωθεὶς ἣν ὅπερ Θεὸς μένη.

 

Ὠδὴ α'  Ἦχος α'
Ὁ Εἱρμὸς 
«Χριστὸς γεννᾶται, δοξάσατε. Χριστὸς ἐξ οὐρανῶν ἀπαντήσατε. Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

 

Ῥεύσαντα ἐκ παραβάσεως, Θεοῦ τὸν κατ' εἰκόνα γενόμενον, ὅλον τῆς φθορᾶς ὑπάρξαντα, κρείττονος ἑπταικότα θείας ζωῆς, αὖθις ἀναπλάττει, ὁ σοφὸς Δημιουργός, ὅτι δεδόξασται. 

 

Ἰδὼν ὁ Κτίστης ὀλλύμενον, τὸν ἄνθρωπον χερσίν, ὃν ἐποίησε, κλῖνας οὐρανοὺς κατέρχεται, τοῦτον δὲ ἐκ Παρθένου θείας Ἁγνῆς, ὅλον οὐσιοῦται, ἀληθεία σαρκωθείς, ὅτι δεδόξασται. 

 

Σοφία λόγος καὶ δύναμις, Υἱὸς ὧν τοῦ Πατρός, καὶ ἀπαύγασμα, Χριστὸς ὁ Θεός, δυνάμεις λαθῶν, ὄσας ὑπερκοσμίους, ὄσας ἐν γῆ, καὶ ἐνανθρωπήσας, ἀνεκτήσατο ἡμᾶς, ὅτι δεδόξασται. 

 

Ἕτερος Κανὼν Ἰαμβικός, Ἰωάννου Μοναχοῦ, φέρων ἀκροστιχίδα τήνδε διὰ στίχων Ἠρωελεγείων 
 

Εὐεπίης μελέεσσιν ἐφύμνια ταῦτα λιγαίνει 

Υἵα Θεοῦ μερόπων ἕνεκα τικτόμενον 

Ἐν χθονί, καὶ λύοντα πολύστονα πὴ ματὰ κόσμου. 

Ἀλλ' Ἄνα. ῥητήρας ῥύεο τῶν δὲ πόνων. 

 

Ὠδὴ α'  Ἦχος ὁ αὐτὸς
Ὁ Εἱρμὸς 
«Ἔσωσε λαόν, θαυματουργῶν Δεσπότης, 

Ὑγρὸν θαλάσσης κῦμα χερσώσας πάλαι. 

Εκῶν δὲ τεχθεὶς ἐκ Κόρης, τρίβον βατήν, 

Πόλου τίθησιν ἡμῖν, ὃν κατ οὐσίαν, 

Ἰσόν τε Πατρί, καὶ βροτοὶς δοξάζομεν». 

 

Ἤνεγκε γαστὴρ ἡγιασμένη Λόγον, 

Σαφῶς ἀφλέκτω ζωγραφουμένη βάτω, 

Μιγέντα μορφή, τὴ βροτησία Θεόν, 

Εὔας τάλαιναν, νηδὺν ἀρὰς τῆς πάλαι, 

Λύοντα πικράς, ὃν βροτοὶ δοξάζομεν. 

 

Ἔδειξεν ἀστὴρ τὸν πρὸ ἠλίου Λόγον, 

Ἐλθόντα παῦσαι τὴν ἁμαρτίαν Μάγοις, 

Σαφῶς πενιχρὸν εἰς σπέος τὸν συμπαθῆ, 

Σὲ σπαργάνοις ἑλικτόν, ὃν γεγηθότες, 

Ἰδον τὸν αὐτόν, καὶ βροτὸν καὶ Κύριον. 

 

Ὠδὴ γ'  Ὁ Εἱρμὸς 
«Τῶ πρὸ τῶν αἰώνων, ἐκ π ἀτρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, ὁ ἀνυψώσας τὸ κέρας ἡμῶν, ἅγιος εἶ Κύριε». 

 

Ὁ τῆς ἐπιπνοίας, μετασχῶν τῆς ἀμείνω Ἀδὰμ χοϊκός, καὶ πρὸς φθορὰν κατολισθήοας, γυναικεία ἀπάτη, Χριστὸν γυναικὸς βοᾷ ἐξορῶν, ὁ δι' ἐμὲ κατ ἐμὲ γεγονῶς, ἅγιος εἶ Κύριε. 

 

Σύμμορφος πηλίνης, εὐτελοῦς διαρτίας Χριστὲ γεγονῶς, καὶ μετοχὴ σαρκὸς τῆς χείρω, μεταδοῦς θείας φύτλης, βροτὸς πεφυκῶς, καὶ μεῖνας Θεός, καὶ ἀνυψώσας τὸ κέρας ἡμῶν, Ἅγιος εἶ Κύριε. 

 

Βηθλεὲμ εὐφραίνου, Ἡγεμόνων Ἰούδα βασίλεια. τὸν Ἰσραὴλ γὰρ ὁ ποιμαίνων, Χερουβὶμ ὁ ἐπ' ὤμων, ἐκ σοῦ προελθῶν Χριστὸς ἐμφανῶς, καὶ ἀνυψώσας τὸ κέρας ἡμῶν, πάντων ἐβασίλευσεν. 

 

Ἰαμβικὸς  Ὁ Εἱρμὸς 
«Νεῦσον πρὸς ὕμνους οἰκετῶν Εὔεργετα, 

Ἐχθροῦ ταπεινῶν τὴν ἐπηρμένην ὀφρύν, 

Φέρων τε Παντεπόπτα τῆς ἁμαρτίας, 

Ὑπερθεν ἀκλόνητον, ἐστηριγμένους, 

Μάκαρ, μελωδοῦς τὴ βάσει τῆς πίστεως». 

 

Νύμφης πανάγνου τὸν πανόλβιον τόκον 

Ἰδεῖν ὑπὲρ νοῦν ἠξιωμένος χορός, 

Ἄγραυλος ἐκλονεῖτο, τῶ ξένω τρόπω. 

Τάξιν μελωδούσάν τε τῶν Ἀσωμάτων, 

Ἄνακτα Χριστόν, ἀσπόρως σαρκούμενον. 

 

Ὕψους ἀνάσσων οὐρανῶν εὐσπλαγχνία, 

Τελεῖ καθ' ἡμᾶς ἐξ ἀνυμφεύτου Κόρης, 

Ἄϋλος ὧν τὸ πρόσθεν, ἀλλ' ἐπ' ἐσχάτων 

Λόγος παχυνθεὶς σαρκί, τὸν πεπτωκότα, 

Ἴνα πρὸς αὐτὸν ἑλκύση πρωτόκτιστον. 

 

Κάθισμα  Ἦχος πλ. δ'
Τὸ προσταχθὲν μυστικῶς 
Ἀγαλλιάσθω οὐρανός, γῆ εὐφραινέσθω. ὅτι ἐτέχθη ἐπὶ γῆς, ὁ Ἀμνὸς τοῦ Θεοῦ, παρέχων τῶ κόσμω τὴν ἀπολύτρωσιν. Ὁ Λόγος ὁ ἐν τοῖς κόλποις ὧν τοῦ Πατρός, προῆλθεν ἐκ τῆς Παρθένου ἄνευ σπορᾶς, ὃν οἱ Μάγοι ἐξίσταντο, ὁρῶντες ἐν Βηθλεέμ, τικτόμενον ὦς νήπιον ὃν δοξάζει τὰ σύμπαντα. 

 

Δόξα... Καὶ νύν... τὸ αὐτὸ
 
Ὠδὴ δ'  Ὁ Εἱρμὸς 
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας. ἐξ ὅρους ὁ αἰνετὸς κατασκίου δασέος ἦλθες σαρκωθεὶς ἐξ ἀπειράνδρου, ὁ ἄϋλος καὶ Θεός. Δόξα τὴ δυνάμει σου Κύριε». 

 

Ὂν πάλαι προεῖπεν Ἰακώβ, ἐθνῶν ἀπεκδοχὴν Χριστέ, φυλῆς Ἰούδα ἐξανέτειλας, καὶ δύναμιν Δαμασκοῦ, Σαμαρείας σκύλά τε, ἦλθες προνομεύσων πλάνην τρέπων, εἰς πίστιν Θεοτερπή. Δόξα τὴ δυνάμει σου Κύριε. 

 

Τοῦ Μάντεως πάλαι Βαλαάμ, τῶν λόγων μυητὰς σοφούς, ἀστεροσκόπους χαρὰς ἔπλησας, ἀστὴρ ἐκ τοῦ Ἰακώβ, ἀνατείλας Δέσποτα, Ἐθνῶν ἀπαρχὴν εἰσαγομένους, ἐδέξω δὲ προφανῶς, δώρά σοὶ δεκτὰ προσκομίζοντας. 

 

Ὡς πόκω γαστρὶ Παρθενική, κατέβης ὑετὸς Χριστέ, καὶ ὡς σταγόνες ἐν γῆ στάζουσαι. Αἰθίοπες καὶ θαρσείς, καὶ Ἀράβων νήσοί τε, Σαβὰ Μήδων, πάσης γὴς κρατοῦντες, προσέπεσόν σοὶ Σωτήρ. Δόξα τὴ δυνάμει σου Κύριε. 

 

Ἰαμβικὸς  Ὁ Εἱρμὸς 
«Γένους βροτείου τὴν ἀνάπλασιν πάλαι, 

Ἀδων Προφήτης Ἀββακούμ, προμηνύει, 

Ἰδεῖν ἀφράστως ἀξιωθεῖς τὸν τύπον.

Νέον βρέφος γάρ, ἐξ ὅρους τῆς Παρθένου,

Ἐξῆλθε λαῶν, εἰς ἀνάπλασιν Λόγος».

 

Ἴσος προῆλθες τοὶς βροτοὶς ἑκουσίως, 

Ὕψιστε, σάρκα προσλαβῶν ἐκ Παρθένου, 

Ἰὸν καθάραι τῆς δρακοντείας κάρας, 

Ἄγων ἅπαντας πρὸς σέλας ζωηφόρον, 

Θεὸς πεφυκῶς, ἐκ πυλῶν ἀνηλίων. 

 

Ἔθνη τὰ πρόσθεν τὴ φθορὰ βεβυσμένα. 

Ὄλεθρον ἄρδην δυσμενοῦς πεφευγότα, 

Ὑψοῦτε χείρας, σὺν κρότοις ἐφυμνίοις, 

Μόνον σέβοντα Χριστόν, ὡς εὐεργέτην, 

Ἐν τοῖς καθ ἡμᾶς συμπαθῶς ἀφιγμένον. 

 

Ῥίζης φυεῖσα τοῦ Ἱεσσαὶ Παρθένε, 

Ὅρους παρῆλθες, τῶν βροτῶν τῆς οὐσίας, 

Πατρὸς τεκοῦσα τὸν πρὸ αἰώνων Λόγον. 

Ὡς ηὐδόκησεν αὐτός, ἐσφραγισμένην, 

Νηδὺν διελθεῖν τὴ κενώσει τὴ ξένη. 

 

Ὠδὴ ε'  Ὁ Εἱρμὸς 
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτός ὀρθρίζοντες, δοξολογούμέν σε Φιλάνθρωπε». 

 

Ἐν δούλοις τῶ Καίσαρος δόγματι, ἀπεγράφης πειθήσας, καὶ δούλους ἡμᾶς, ἐχθροῦ καὶ ἁμαρτίας, ἠλευθέρωσας Χριστέ, ὅλον τὸ καθ ἡμᾶς δὲ πτωχεύσας, καὶ χοϊκόν ἐξ αὐτῆς ἑνώσεως, καὶ κοινωνίας ἐθεούργησας. 

 

Ἰδοὺ ἡ Παρθένος, ὡς πάλαι φησίν, ἐν γαστρὶ συλλαβοῦσα ἐκύησε, Θεὸν ἐνανθρωπήσαντα, καὶ μένει Παρθένος. δι ἦς καταλλαγέντες Θεῷ οἱ ἁμαρτωλοί, Θεοτόκον κυρίωςούσαν, ἐν πίστει ἀνυμνήσωμεν. 

 

Ἰαμβικὸς  Ὁ Εἱρμὸς 
«Ἐκ νυκτὸς ἔργων, ἐσκοτισμένης πλάνης 

Ἱλασμὸν ἡμῖν Χριστὲ τοὶς ἐγρηγόρως, 

Νὺν σοὶ τελοῦσιν ὕμνον, ὡς εὐεργέτη, 

Ἔλθοις πορίζων εὐχερῆ τε τὴν τρίβον, 

Καθ' ἣν ἀνατρέχοντες, εὔροιμεν κλέος». 

 

Ἀπηνὲς ἔχθος, τὸ πρὸς αὐτὸν Δεσπότης, 

Τεμῶν διαμπάξ, σαρκὸς ἐν παρουσίᾳ, 

Ἴνα κρατοῦντος ὤλεσε ψυχοφθόρου, 

Κόσμον συνάπτων, ταὶς ἀϋλοις οὐσίαις, 

Τιθεὶς προσηνῆ, τὸν Τεκόντα τὴ κτίσει. 

 

Ὁ λαὸς εἶδεν, ὁ πρὶν ἠμαυρωμένος, 

Μεθ' ἡμέραν φῶς, τῆς ἄνω φρυκτωρίας. 

Ἔθνη Θεῷ δέ, κλῆρον Υἱὸς προσφέρει, 

Νέμων ἐκεῖσε τὴν ἀπόρρητον χάριν, 

Οὐ πλεῖον ἐξήνθησεν ἡ ἁμαρτία. 

 

Ὠδὴ ς'  Ὁ Εἱρμὸς 
«Σπλάγχνων Ἰωνάν, ἔμβρυον ἀπήμεσεν ἐνάλιος θήροιον ἐδέξατο, τὴ Παρθένω δέ, ἐνοικήσας ὁ Λόγος, καὶ σάρκα λαβὼν διελήλυθε φυλάξας ἀδιάφθορον, ἢς γὰρ οὐχ ὑπέστη ῥεύσεως, τὴν τεκοῦσαν κατέσχεν ἀπήμαντον». 

 

Ἦλθε σαρκωθείς, Χριστὸς ὁ Θεὸς ἡμῶν, γαστρὸς ὃν Πατήρ, πρὸ Ἑωσφόρου γεννᾷ, τὰς ἡνίας δέ, ὁ κρατῶν τῶν ἀχράντων Δυνάμεων, ἐν φάτνῃ τῶν ἀλόγων ἀνακλίνεται, ῥάκει σπαργανοῦται, λύει δέ, πολυπλόκους σειρὰς παραπτώσεων. 

 

Νέον ἐξ Ἀδάμ, παιδίον φυράματος ἐτέχθη Υἱός, καὶ πιστοὶς δέδοται, τοῦ δὲ μέλλοντος, οὔτός ἐστιν αἰῶνος, Πατὴρ καὶ Ἄρχων, καὶ καλεῖται τῆς μεγάλης Βουλῆς Ἄγγελος, οὗτος ἰσχυρὸς Θεὸς ἐστι, καὶ κρατῶν ἐξουσία τῆς κτίσεως. 

 

Ἰαμβικὸς  Ὁ Εἱρμὸς 
«Ναίων Ἰωνάς, ἐν μυχοῖς θαλαττίοις, 

Ἐλθεῖν ἐδεῖτο, καὶ ζάλην ἀπαρκέσαι. 

Νυγεὶς ἐγὼ δέ, τῶ τυραννοῦντος βέλει, 

Χριστὲ προσαυδῶ, τὸν κακῶν ἀναιρέτην, 

θᾶττον μολεῖν σε τῆς ἐμῆς ῥαθυμίας».

 

Ὃς ἣν ἐν ἀρχῇ, πρὸς Θεὸν Θεὸς Λόγος, 

Νυνὶ κρατύνει, μὴ σθένουσαν τὴν πάλαι, 

Ἰδὼν φυλάξαι, τὴν καθ ἡμᾶς οὐσίαν, 

Καθεὶς ἑαυτὸν δευτέρα κοινωνία 

Αὖθις προφαίνων, τῶν παθῶν ἐλευθέραν. 

 

Ἴκται δι' ἡμᾶς, Ἀβραὰμ ἐξ ὀσφύος, 

Λυγρῶς πεσόντας, ἐν σκότει τῶν πταισμάτων, 

Υἱοὺς ἐγεῖραι, τῶν κάτω νενευκότων, 

Ὁ φῶς κατοικῶν, καὶ φάτνην παρ' ἀξίαν. 

Νὺν εὐδοκήσας, εἰς βροτῶν σωτηρίαν. 

 

Κοντάκιον  Ἦχος πλ. β'
Ὁ πρὸ Ἑωσφόρου ἐκ Πατρὸς ἀμήτωρ γεννηθείς, ἐπὶ τῆς γῆς ἀπάτωρ ἐσαρκώθη σήμερον ἐκ σοῦ, ὅθεν Ἀστὴρ εὐαγγελίζεται Μάγοις, Ἄγγελοι δὲ μετὰ Ποιμένων ὑμνοῦσι, τὸν ἄχραντον Τόκον σου, ἡ Κεχαριτωμένη. 

Ὁ Οἶκος
Τὸν ἀγεώργητον βότρυν βλαστήσασα, ἡ μυστικὴ ἄμπελος ὡς ἐπὶ κλάδων, ἀγκάλαις ἐβάσταζε, καὶ ἔλεγε. Σὺ εἶ καρπός μου, σὺ εἶ ἡ ζωή μου. Ἀφ' οὗ ἔγνων, ὅτι καὶ ὁ ἤμην εἰμί, σύ μου Θεός, τὴν γὰρ σφραγῖδα τῆς Παρθενίας μου ὁρῶσα ἀκατάλυτον, κηρύττω σὲ ἄτρεπτον Λόγον, σάρκα γενόμενον, οὐκ οἶδα σποράν, οἴδά σε λύτην τῆς φθορᾶς, Ἁγνὴ γὰρ εἰμι, σοῦ προελθόντος ἐξ ἐμοῦ, ὡς γὰρ εὗρες, ἕλιπες μήτραν ἐμήν. Διὰ τοῦτο συγχορεύει πᾶσα κτίσις βοώσά μοί, Χαῖρε ἡ Κεχαριτωμένη. 

 

Συναξάριον
Τὴ ΚΣΤ' τοῦ αὐτοῦ μηνός, H Σύναξις τῆς Ὑπεραγίας Δεσποίνης ἡμῶν Θεοτόκου. 

Στίχοι
        Λεχὼ ἄμωμον ἀνδρὸς μὴ γνοῦσαν λέχος, 

        Δώροις ἀμώμοις δεξιοῦμαι τοὶς λόγοις. 

        Mολπὴν ἁγνοτάτη λεχοῖ εἰκάδι ἕκτη ἀείδω. 

 

Περὶ τῆς εἰς Αἴγυπτον φυγῆς τῆς Ὑπεραγίας Θεοτόκου. 

Στίχοι
        Ἤκοντα πρὸς σέ, τὸν πάλαι πλήξαντά σε, 

        Αἴγυπτε φρίττε, καὶ Θεὸν τοῦτον φρόνει. 

 

Τὴ αὐτὴ ἡμέρα, Μνήμη τοῦ ἐν ἁγίοις Πατρὸς ἡμῶν Εὐθυμίου, Ἐπισκόπου Σάρδεων τοῦ Ὁμολογητοῦ. 

Στίχοι
        Χριστῷ παραστάς, Εὐθύμιε τρισμάκαρ, 

        Πλήρης ἀλήκτου τυγχάνεις εὐθυμίας. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Κωνσταντίνου τοῦ ἐξ' Ἰουδαίων. 

Στίχοι
        Ὡς ἐξ ἀκανθῶν τῶν Ἰουδαίων ῥόδον, 

        Ὁ θεῖος ἀνθεῖ καὶ θανῶν, Κωνσταντῖνος. 

 

Καὶ Μνήμη τοῦ Ὁσίου πατρὸς ἡμῶν Εὐαρέστου. 

Στίχοι
        Ἔσπευδεν Εὐάρεστος ἔργω καὶ λόγῳ, 

        Ἕως τελευτῆς εὐαρεστεῖν σοὶ Λόγε. 

 

Μνήμη τοῦ ἁγίου νέου ἱερομάρτυρος Κωνσταντίνου τοῦ Ῥώσου, ἀθλήσαντος ἐν Κωνσταντινοπόλει κατὰ τὸ 1743 ἔτος. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

 

Ὠδη ζ'  Ὁ Εἱρμὸς 
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἐκπτοήθησαν, ἀλλ' ἐν μέσῳ τῆς φλογὸς ἐστῶτες ἔψαλλον, ὁ τῶν Πατέρων Θεός, εὐλογητὸς εἶ». 

 

Ποιμένες ἀγραυλοῦντες, ἐκπλαγοὺς φωτοφανείας ἔτυχον, δόξα Κυρίου γὰρ αὐτούς, περιέλαμψε καὶ Ἄγγελος, Ἀνυμνήσατε βοῶν, ὅτι ἐτέχθη Χριστός, ὁ τῶν Πατέρων Θεός, εὐλογητὸς εἶ. 

 

Ἐξαίφνης σὺν τῶ λόγῳ τοῦ Ἀγγέλου, οὐρανῶν στρατεύματα, Δόξα ἐκραύγαζον Θεῷ, ἐν ὑψίστοις, ἐπὶ γῆς εἰρήνη, ἐν ἀνθρώποις εὐδοκία, Χριστὸς ἔλαμψεν, ὁ τῶν Πατέρων Θεός, εὐλογητὸς εἶ. 

 

Ῥῆμα τὶ τοῦτο, εἶπον οἱ Ποιμένες, διελθόντες ἴδωμεν τὸ γεγονός, θεῖον Χριστόν, Βηθλεὲμ καταλαβόντες δέ, σὺν τὴ τεκούση προσεκύνουν ἀναμέλποντες, ὁ τῶν Πατέρων Θεός, εὐλογητὸς εἶ. 

 

Ἰαμβικὸς  Ὁ Εἱρμὸς 
«Τῶ παντάνακτος ἐξεφαύλισαν πόθω, 

Ἄπλητα θυμαίνοντος ἠγκιστρωμένοι, 

Παῖδες τυράννου δύσθεον γλωσσαλγίαν, 

Οἷς εἴκαθε πὺρ ἄσπετον, τῶ Δεσπότη, 

Λέγουσιν, Εἰς αἰῶνας εὐλογητὸς εἶ».

 

Ὑπηρέτας μὲν ἐμμανῶς καταφλέγει, 

Σώζει δὲ παφλάζουσα ῥοιζηδὸν νέους, 

Ταὶς ἑπταμέτροις καύσεσι πυργουμένη, 

Οὓς ἔστεφε φλόξ, ἄφθονον τοῦ Κυρίου, 

Νέμοντος, εὐσεβείας ἕνεκα, δρόσον. 

 

Ἀρωγὲ Χριστέ, τὸν βροτοὶς ἐναντίον, 

Πρόβλημα τὴν σάρκωσιν ἀρρήτως ἔχων, 

Ἤσχυνας, ὄλβον τῆς Θεώσεως φέρων, 

Μορφούμενος νύν, ἤς τινος δι' ἐλπίδα, 

Ἄνωθεν εἰς κευθμῶνας ἤλθομεν ζόφου. 

 

Τὴν ἀγριωπόν, ἀκρατῶς γαυρουμένην, 

Ἄσεμνα βακχεύουσαν ἐξοιστρουμένου, 

Κόσμου καθεῖλες πανσθενῶς ἁμαρτίαν. 

Οὓς εἵλκυσε πρίν, σήμερον τῶν ἀρκύων, 

Σώζεις δέ, σαρκωθεὶς ἑκὼν Εὐεργέτα. 

 

Ὠδὴ η'  Ὁ Εἱρμὸς 
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὗ γὰρ οὓς ἐδέξατο φλέγει νέους, ὡς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

 

Ἕλκει Βαβυλῶνος ἡ θυγάτηρ παίδας, δορυκτήτους Δαυϊδ, ἐκ Σιὼν ἐν αὐτῇ, δωροφόρους πέμπει δέ, Μάγους παίδας, τὴν τοῦ Δαυϊδ θεοδόχον θυγατέρα λιτανεύσοντα, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ὄργανα παρέκλινε τὸ πένθος ὠδῆς, οὐ γὰρ ἦδον ἐν νόθοις οἱ παῖδες Σιών, Βαβυλῶνος λύει δέ, πλάνην πᾶσαν καὶ μουσικῶν, ἁρμονίαν Βηθλεὲμ ἐξανατείλας Χριστός, διὸ ἀνυμνοῦντες ναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Σκύλα Βαβυλὼν τῆς Βασιλίδος Σιών, καὶ δορύκτητον ὄλβον ἐδέξατο, θησαυροὺς Χριστός, ἐν Σιὼν δὲ ταύτης, καὶ Βασιλεῖς σὺν ἀστέρι ὁδηγῶ, ἀστροπολοῦντας ἕλκει, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ἰαμβικὸς  Ὁ Εἱρμὸς 
«Μήτραν ἀφλέκτως εἰκονίζουσι Κόρης, 

Οἱ τῆς παλαιᾶς πυρπολούμενοι νέοι, 

Ὑπερφυῶς κύουσαν, ἐσφραγισμένην. 

Ἄμφω δὲ δρώσα, θαυματουργία μιά, 

Λαοὺς πρὸς ὕμνον ἐξανίστησι χάρις».

 

Λύμην φυγοῦσα τοῦ Θεοῦσθαι τὴ πλάνη, 

Ἄληκτον ὑμνεῖ τὸν κενούμενον Λόγον, 

Νεανικῶς ἅπασα σὺν τρόμω κτίσις, 

Ἄδοξον εὖχος δειματουμένη φέρειν, 

Ῥευστὴ γεγώσα, κὰν σοφῶς ἐκαρτέρει. 

 

Ἥκεις πλανήτιν πρὸς νομὴν ἐπιστρέφων, 

Τὴν ἀνθοποιὸν ἐξ ἐρημαίων λόφων, 

Ἡ τῶν ἐθνῶν ἔγερσις, ἀνθρώπων φύσιν. 

Ῥώμην βιαίαν τοῦ βροτοκτόνου σβέσαι, 

Ἀνὴρ φανεῖς τε, καὶ Θεὸς προμηθεία. 

 

Καταβασίαι, αἱ Ἰαμβικαὶ μόνον,  Ἔσωσε λαόν, κ.τ.λ. Ἡ τιμιωτέρα οὗ στιχολογεῖται, ἀλλ' ἀντ' αὐτῆς ψάλλεται ἡ θ' Ὠδή, μετὰ τῶν μεγαλυναρίων αὐτῆς. 
 

Ὠδὴ θ'
ΜΕΓΑΛΥΝΑΡΙΑ
Ψαλλόμενα ἐντὴ Ὠδὴ ταύτη  Ἦχος α'
        Μεγάλυνον ψυχή μου, τὴν τιμιωτέραν, καὶ ἐνδοξοτέραν τῶν ἄνω στρατευμάτων. (Δίς)
        Μεγάλυνον ψυχή μου, τὸν ἐκ τῆς Παρθένου, Θεὸν σαρκὶ τεχθέντα. 

        Μεγάλυνον ψυχή μου, τὸν ἐν τῷ Σπηλαίω, τεχθέντα Βασιλέα. 

        Μεγάλυνον ψυχή μου, τῶν ὑπὸ τῶν Μάγων, Θεὸν προσκυνηθέντα. 

        Μεγάλυνον ψυχή μου, τὸν ὑπὸ Ἀστέρος, τοὶς Μάγοις μηνυθέντα. 

        Μεγάλυνον ψυχή μου, τὴν ἁγνὴν Παρθένον, τὴν γεννησαμένην, Χριστὸν τὸν Βασιλέα. 

        Μάγοι καὶ Ποιμένες, ἦλθον προσκυνῆσαι, Χριστὸν τὸν γεννηθέντα, ἐν Βηθλεὲμ τὴ πόλει. 

 

Ἔτερα εἰς τὸν Ἰαμβικὸν Κανόνα
        Σήμερον ἡ Παρθένος, τίκτει τὸν Δεσπότην, ἔνδον ἐν τῷ Σπηλαίω. 

        Σήμερον ὁ Δεσπότης, τίκτεται ὡς βρέφος, ὑπὸ Μητρὸς Παρθένου. 

        Σήμερον οἱ Ποιμένες, βλέπουσι τὸν Σωτήρα, σπαργάνοις εἰλημένον, καὶ κείμενον ἐν Φάτνῃ. 

        Σήμερον ὁ Δεσπότης, ῥάκει σπαργανοῦται, ὁ ἀναφῆς ὡς βρέφος. 

        Σήμερον πᾶσα κτίσις, ἀγάλλεται καὶ χαίρει, ὅτι Χριστὸς ἐτέχθη, ἐκ τῆς Παρθένου Κόρης. 

        Οὐράνιαι Δυνάμεις τεχθέντα τὸν Σωτήρα, Κύριον καὶ Δεσπότην, μηνύουσι τῶ κόσμω. 

Δόξα...
Μεγάλυνον ψυχή μου, τῆς τρισυποστάτου, καὶ ἀδιαιρέτου, θεότητος τὸ κράτος. 

Καὶ νύν...
Μεγάλυνον ψυχή μου, τὴν λυτρωσαμένην, ἡμᾶς ἐκ τῆς κατάρας. 

Ὁ Εἱρμὸς 
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον. τὴν φάτνην χωρίον, ἐν ὧ ἀνεκλίθῃ ὁ ἀχώρητος, Χριστὸς ὁ Θεός, ὃν ἀνυμνοῦντες μεγαλύνομεν». 

 

Ἐξαίσιον δρόμον, ὁρῶντες οἱ Μάγοι, ἀσυνήθους νέου ἀστέρος ἀρτιφαούς, οὐρανίου ὑπερλάμποντος, Χριστὸν Βασιλέα ἐτεκμήραντο, ἐν γῆ γεννηθέντᾳ Βηθλεέμ, εἰς σωτηρίαν ἡμῶν. 

 

Νεηγενὲς Μάγων λεγόντων, παιδίον Ἄναξ, οὗ ἀστὴρ ἐφάνη, ποῦ ἐστίν, εἰς γὰρ ἐκείνου προσκύνησιν ἤκομεν, μανεὶς ὁ Ἡρῴδης ἐταράττετο, Χριστὸν ἀνελεῖν, ὁ θεομάχος φρυαττόμενος. 

 

Ἠκρίβωσε χρόνον Ἡρῴδης ἀστέρος, οὗ ταὶς ἡγεσίαις οἱ Μάγοι ἐν Βηθλεέμ, προσκυνοῦσι Χριστῷ σὺν δώροις, ὑφ' οὗ πρὸς Πατρίδα ὁδηγούμενοι, δεινὸν παιδοκτόνον, ἐγκατέλιπον παιζόμενον. 

 

Ἰαμβικὸς  Ὁ Εἱρμὸς 
«Στέργειν μὲν ἡμᾶς, ὡς ἀκίνδυνον φόβω,

Ῥάον σιωπήν, τῶ πόθω δὲ Παρθένε,

Ὕμνους ὑφαίνειν, συντόνως τεθηγμένους,

Ἐργώδές ἐστιν, ἀλλὰ καὶ Μήτηρ σθένος,

Ὅση πέφυκεν ἡ προαίρεσις δίδου». 

 

Τύπους ἀφεγγεῖς καὶ σκιὰς παρηγμένας, 

Ὦ Μῆτερ ἁγνή, τοῦ Λόγου δεδορκότες, 

Νέου φανέντος, ἐκ πύλης κεκλεισμένης, 

Δοξούμενοί τε, τῆς ἀληθείας φάος, 

Ἐπαξίως σὴν εὐλογοῦμεν γαστέρα. 

 

Πόθου τετευχῶς, καὶ Θεοῦ παρουσίας, 

Ὁ χριστοτερπὴς λαὸς ἠξιωμένος, 

Νὺν ποτνιᾶται τῆς παλιγγενεσίας. 

Ὡς ζωοποιοῦ, τὴν χάριν δὲ Παρθένε, 

Νέμοις ἄχραντε, προσκυνῆσαι τὸ κλέος. 

 

Ἐξαποστειλάριον 
Ἐπεσκέψατο ἡμᾶς, ἐξ ὕψους ὁ Σωτὴρ ἡμῶν, ἀνατολὴ ἀνατολῶν, καὶ οἱ ἐν σκότει καὶ σκιά, εὔρομεν τὴν ἀλήθειαν, καὶ γὰρ ἐκ τῆς Παρθένου ἐτέχθη ὁ Κύριος. (Ἐκ γ')
 

Εἰς τοὺς Αἴνους, ἱστῶμεν Στίχους δ' καὶ ψάλλομεν στιχηρὰ Ἰδιόμελα. 
 
Ἦχος δ'
Ἀνδρέου Ἱεροσολυμίτου
Εὐφραίνεσθε Δίκαιοι, οὐρανοὶ ἄγαλλιάσθε, σκιρτήσατε τὰ ὄρη, Χριστοῦ γεννηθέντος. Παρθένος καθέζεται, τὰ Χερουβὶμ μιμουμένη, βαστάζουσα ἐν κόλποις, Θεόν Λόγον σαρκωθέντα. Ποιμένες τὸν τεχθέντα δοξάζουσι. Μάγοι τῶ Δεσπότη, δῶρα προσφέρουσιν. Ἄγγελοι ἀνυμνοῦντες λέγουσιν Ἀκατάληπτε Κύριε, δόξα σοί. 

Ὁ αὐτὸς
Ὁ Πατὴρ ηὐδόκησεν, ὁ Λόγος σάρξ ἐγένετο, καὶ ἡ Παρθένος ἔτεκε, Θεὸν ἐνανθρωπήσαντα. Ἀστὴρ μηνύει, Μάγοι προσκυνοῦσι, Ποιμένες θαυμάζουσι, καὶ ἡ κτίσις ἀγάλλεται. 

Ὁ αὐτὸς
Θεοτόκε Παρθένε, ἡ τεκοῦσα τὸν Σωτήρα, ἀνέτρεψας τὴν πρώτην κατάραν τῆς Εὔας, ὅτι Μήτηρ γέγονας, τῆς εὐδοκίας τοῦ Πατρός, βαστάζουσα ἐν κόλποις, Θεὸν Λόγον σαρκωθέντα. Οὗ φέρει τὸ μυστήριον ἔρευναν, πίστει μόνη τοῦτο πάντες δοξάζομεν, κράζοντες μετὰ σοῦ καὶ λέγοντες. Ἀνερμήνευτε κύριε, δόξα σοί. 

Ὁ αὐτὸς
Δεῦτε ἀνυμνήσωμεν, τὴν Μητέρα τοῦ Σωτῆρος, τὴν μετὰ τόκον πάλιν ὀφθεῖσαν Παρθένον. Χαίροις Πόλις ἔμψυχε, τοῦ Βασιλέως καὶ Θεοῦ, ἐν ἢ Χριστὸς οἰκήσας, σωτηρίαν εἰργάσατο. Μετὰ τοῦ Γαβριὴλ ἀνυμνούμέν σε, μετὰ τῶν Ποιμένων δοξάζομεν κράζοντες. Θεοτόκε, πρέσβευε, τῶ ἐκ σοῦ σαρκωθέντι, σωθῆναι ἡμᾶς. 

Δόξα... Ἦχος πλ. β'
Σήμερον ἡ ἀόρατος φύσις, τοὶς βροτοὶς ἐκ Παρθένου συνάπτεται. Σήμερον ἡ ἄπειρος οὐσία, ἐν Βηθλεὲμ σπαργάνοις ἐνειλίσσεται. Σήμερον ὁ Θεὸς δι' ἀστέρος Μάγους εἰς προσκύνησιν ἄγει, προμηνύοντας αὐτοῦ τὴν τριήμερον ταφήν, ὡς ἐν χρυσῷ καὶ σμύρνη καὶ λιβάνω, διὸ ψάλλομεν. Ὁ σαρκωθεὶς ἐκ Παρθένου, Χριστὲ ὁ Θεός, σῶσον τὰς ψυχὰς ἡμῶν. 

Καὶ νύν... Ἦχος β'
Σήμερον ὁ Χριστός, ἐν Βηθλεὲμ γεννᾶται ἐκ Παρθένου. Σήμερον ὁ ἄναρχος ἄρχεται, καὶ ὁ Λόγος σαρκοῦται. Αἱ Δυνάμεις τῶν οὐρανῶν ἀγάλλονται, καὶ ἡ γῆ σὺν τοίς ἀνθρώποις εὐφραίνεται, οἱ Μάγοι τὰ δῶρα προσφέρουσιν, οἱ Ποιμένες τὸ θαῦμα θαυμάζουσιν, ἡμεῖς δὲ ἀκαταπαύστως βοῶμεν. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

 

Δοξολογία Μεγάλη
 
Εἰς τὴν Λειτουργίαν, τὰ Ἀντίφωνα τῆς Ἑορτῆς. Ἀντὶ τοῦ Τρισαγίου, Ὅσοι εἰς Χριστὸν ἐβαπτίσθητε. Εἰς τὸ Ἐξαιρέτως, Στέργειν μὲν ἡμᾶς. Κοινωνικόν, τῆς Ἑορτῆς. Καὶ μέτ' αὐτό, Ἡ γέννησίς σου Χριστέ. 
 
ΤΗ ΑΥΤΗ ΗΜΕΡΑ
 
Ψάλλομεν ἐν τοῖς, Ἀποδείπνοις τὴν Ἀκολουθίαν τοῦ ἁγίου. Ἱερομάρτυρος Εὐθυμίου. 
 
Ὁ Κανών, οὗ ἡ Ἀκροστιχίς
 

Τεχθεὶς σὲ Χριστὸς σπαργάνοις στέφει, Πάτερ. Θεοφάνους.

 

Ὠδὴ α'  Ἦχος δ' 
«Θαλάσσης τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

 

Τεχθέντα τὸν ἀεὶ ὄντα Κύριον, καὶ σπαργανούμενον, σπαργανωθεὶς μαστίγων αἰκισμοίς, εὐσεβῶς προσεκύνησας, καὶ πρὸς αὐτὸν Εὐθύμιε, μέτ' εὐθυμίας προσεχώρησας. 

 

Ἐν φάτνῃ ἀνακλιθεὶς ὁ Κύριος, δῶρον γενέθλιον, τῶν σῶν αἱμάτων Μάκαρ τοὺς κρουνούς, καὶ πληγῶν σου τοὺς μώλωπας, ὑπὲρ χρυσὸν καὶ λίβανον, καὶ ὑπὲρ σμύρναν προσεδέξατο. 

 

Xρυσὸν μὲν παρὰ τῶν Μάγων δέχεται, τεχθεὶς ὁ Κύριος, τῆς πρὸς αὐτὸν ἀγάπης δὲ τῆς σῆς, Ἱεράρχα τὸ γνήσιον, καὶ τὸ στερρὸν καὶ εὔτονον, τῆς ἀνενδότου καρτερίας σου. 

 

Θανάτω τὸν τοῦ Δεσπότου θάνατον, ἐκμιμησάμενος, δεσποτικὰς ἐβόησας φωνάς, ὑπὲρ τῶν ἀναιρούντων σε, εἰλικρινῶς εὐχόμενος, Ἱεροφάντα πανσεβάσμιε. 

Θεοτοκίον
Ἐκ σοῦ τῆς Ὑπεραγίας σήμερον, ὁ τοῦ παντὸς Ποιητής, σωματικῶς γεννᾶται καθ' ἡμᾶς, καὶ σπαργάνοις εἱλίσσεται, ὁ σπαργανώσας θάλασσαν, ὁμίχλη Μήτηρ ἀειπάρθενε. 

 

Ὠδὴ γ' 
«Eυφραίνεται ἐπὶ σοί, ἡ Ἐκκλησία σου Χριστὲ κράζουσα. Σύ μου Ἰσχὺς Κύριε, καὶ καταφυγὴ καὶ στερέωμα». 

 

Ἰχώρας μαρτυρικοῦς, ἀντὶ λιβάνου καὶ χρυσοῦ σμύρνης τε, ὦς Ἱερεὺς προσήνεγκας, τῶ ἐν Βηθλεὲμ γεννηθέντι Χριστῷ. 

 

Στερρότητι λογισμοῦ, καὶ γενναιότητι ψυχῆς ἤλεγξας, τὸν δυσσεβὴ Λέοντα, κατὰ τοῦ Σωτῆρος λυττήσαντα. 

 

Στεφάνου ἐκμιμητής, τοῦ πρωτομάρτυρος Χριστοῦ γέγονας, τῶν φονευτῶν Εὐθύμιε, ὑπὲρ σωτηρίας εὐχόμενος. 

 

Ἐτήρησας ἐμμελῶς, τὴν τοῦ Σωτῆρος ἐντολὴν Ὅσιε, καὶ τὴν ψυχὴν τέθεικας, ὑπὲρ τῶν σῶν φίλων Πατὴρ ἡμῶν. 

Θεοτοκίον
Χωρίον χωρητικόν, τοῦ ἀχωρήτου πλαστουργοῦ γέγονας, τοῦτον σαρκὶ χωρήσασα, Κεχαριτωμένη πανάχραντε. 

 

Ὠδὴ δ' 
«Ἐπαρθέντα σὲ ἰδοῦσα ἡ Ἐκκλησία, ἐπὶ σταυροῦ τὸν Ἥλιον τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα. Δόξα τὴ δυνάμει σου Κύριε». 

 

Ῥαπιζόμενος τὸ πρόσωπον τὸ τὴ θεία, Χαριτωθὲν λαμπρότητι, τῆς ἄνω σοφίας, γέγονας συμμέτοχος, Χριστοῦ παμμακάριστε, τοῦ ὑπὲρ ἡ μῶν ῥαπισθέντος σαρκί. 

 

Ἱερωσύνης τὸ σέβας οὐκ αἰδεσθέντες, οἱ ἀσεβεῖς καὶ πρόμαχοι, κακίας ἐργάται, γῆρας οὐ τιμήσαντες, τὸ σὸν οἱ παράνομοι, ἀνελεημόνως ἐμάστιζον. 

 

Σπαργανουμένω καὶ φάτνη ἀνακειμένω, τῶ Λυτρωτὴ Εὐθύμιε, πολύτιμον δῶρον, Πάτερ προσενήνοχας, τὸ τίμιον αἴμά σου, πόθω δι' αὐτὸν ἐκχυνόμενον. 

 

Τοὶς τοῦ Σωτῆρος σπαργάνοις ἐνειλημένος, καὶ τὴν αὐτοῦ ἀγάπησιν, περιεζωσμένος, τούτω πρεσεπέλασας, τῶ λύθρω σπαζόμενος, τῶ ἐκ μιαιφόνου χυθέντι χειρός. 

Θεοτοκίον
Ὁ τὰς αὔλους οὐσίας δημιουργήσας, σωματικῶς ὡς ἄνθρωπος, ἐκ σοῦ Θεομῆτορ, σήμερον γεγέννηται, αὐτῷ μελωδήσωμεν. Δόξα ἐν ὑψίστοις Χριστῷ τῶ Θεῷ. 

 

Ὠδὴ ε' 
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον ἐκ ζοφώδους ἀγνοίας, τοὺς πίστει ἀνυμνούντάς σε». 

 

Σοὶ ἔμψυχος εἰκών, τῶ Σωτήρι προσάγεται, τιμήσασα τὴν εἰκόνα, τῆς ἀχράντου σαρκός σου, καὶ τύπον τὸν τοῦ σώματος. 

 

Σοὶ Δέσποτα Ποιμήν, εὐθυμίας φερώνυμος, τὰ στίγματα τῆς σαρκός σου, περιφέρων οἰκείω, ἐν σώματι προσφέρεται. 

 

Πὺρ ἔσβεσας θυμοῦ, τῶν ἀνόμων Εὐθύμιε, τοὶς χεύμασι τῶν ἀδίκως, χυθέντων σου αἱμάτων, Παμμάκαρ Ἱερώτατε. 

 

Ἀνέστειλας ὁρμήν, τῶν ἀθέων Μακάριε, τὴ ῥώμη τῶν διδαχῶν σου, καὶ τοῦ Κτίστου εἰκόνα, σχετικῶς σὺ τετίμηκας. 

Θεοτοκίον
Ῥοὺς ἔστη τῆς φθορᾶς ἡ Παρθένος ἀφθόρως γάρ, γεγέννηκε τὸν τὴν φύσιν, τῶν ἀνθρώπων φθαρεῖσαν, φθορὰς ἐλευθερώσαντα. 

 

Ὠδὴ ς' 
«Θύσω σοί, μετὰ φωνῆς αἰνέσεως κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

 

Γυμνώσει, τοῦ τῶν πάντων Σωτῆρος τὴν γύμνωσιν, ἐκμιμησάμενος Πάτερ, καὶ μαστίγων πόνους ἐγκαρτερήσας, τὸ σὸν αἷμα, τῶ ἐκείνου ἐπέχεας αἵματι. 

 

Ἀγάπην, καὶ ἐλπίδα καὶ πίστιν θεόφρονα, τὰς δι' αἰῶνος μενούσας, ἀρετὰς πλουτήσας τῶ γεννηθέντι, ἐκ Παρθένου, δωροφορεῖς παμμάκαρ Εὐθύμιε. 

 

Νομίμως, τῶ Χριστῷ λειτουργήσας τὴν ἔνθεον, ἱερουργίαν τοῦ λόγου, μισθὸν τούτου Πάτερ ἀντεκομίσω, θεορρῆμον, τὸ σὲ τελειωθῆναι δι' αἵματος. 

Θεοτοκίον
Ὁ πλάσας, κατ' εἰκόνα ἰδίαν τὸν ἄνθρωπον, διὰ πολλὴν εὐσπλαγχνίαν, ἀναπλάττει τοῦτον ἐκ σοῦ Παρθένε, Θεομῆτορ, ὁλοκλήρως αὐτὸν ἐνδυσάμενος. 

 

Κάθισμα  Ἦχος α'
Τὸν τάφον σου Σωτὴρ 
Προσήνεγκας Χριστῷ, ἐκ Παρθένου τεχθέντι, Εὐθύμιε σοφέ, ὦς οἱ Μάγοι τὰ δῶρα, ἀθλήσας καρτερώτατα, Ἱεράρχα τὸ αἴμά σου, ὅθεν εἴληφας, διπλοῦν τὸ στέφος τῆς νίκης, καὶ παρίστασαι, τὴ Παναγία Τριάδι, πρεσβεύων σωθῆναι ἡμᾶς. 

 

Ὠδὴ ζ' 
«Ἐν τῇ καμίνω, Ἀβραμιαῖοι Παῖδες τὴ Περσική, πόθω εὐσεβείας μᾶλλον ἢ τὴ φλογί, πυρπολούμενοι ἐκραύγαζον. Εὐλογημένος εἶ ἐν τῷ ναῶ τῆς δόξης σου Κύριε». 

 

Ἱερωσύνης, Ἱερωτάτης τὸ θεόσδοτον, χρίσμα, συγκεράσας αἵματι τῶ ἐκ σοῦ, Ἱερώτατον ἀπέδειξας, Εὐλογημένος εἶ, ὁ Θεός μου κραυγάζων καὶ Κύριος. 

 

Σὺ ἐφειλκύσω, χάριν τοῦ θείου Πρωτομάρτυρος, οὗπερ ἀνεδείχθης ἄριστος μιμητής, εὐλογίαις ἀμειβόμενος, τοὺς ἀναιρούντάς σε, ἀνηλεῶς παμμάκαρ Εὐθύμιε. 

 

Στήσας τοὺς πόδας, ἐπὶ πέτραν τῆς πίστεως ἀσφαλῶς, πάσαις προσβολαὶς Παμμάκαρ τῶν πειρασμῶν, ἀπερίτρεπτος διέμεινας, Εὐλογημένος εἶ, ὁ Θεός μου κραυγάζων καὶ Κύριος. 

Θεοτοκίον
Τὸ τοῦ Ὑψίστου, ἡγιασμένον θεῖον σκήνωμα, χαῖρε, διὰ σοῦ γὰρ δέδοται ἡ χαρά, Θεοτόκε τοὶς κραυγάζουσιν. Εὐλογημένη σύ, ἐν γυναιξὶν ὑπάρχεις, Πανάμωμε. 

 

Ὠδὴ η' 
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύναμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες. Εὐλογεῖτε, πάντα τὰ ἔργα Κυρίου τὸν Κύριον». 

 

Ἔστης ἐπὶ βήματος στερρῶς, ἀγωνιζόμενος, Πάτερ Εὐθύμιε, τὸν τελειότατον ὅρον γάρ, τῆς ἀγάπης ἐμελέτησας θεόληπτε, ὥσπερ ἑλόμενος θανεῖν, ὑπὲρ τῶν φίλων σου, τῶν βοώντων. Πάντα τὰ ἔργα, ὑμνεῖτε τὸν Κύριον. 

 

Φαιδρὸς καὶ τὸν λόγον καὶ τὸν νοῦν, φαιδρὰν ἐκέκτησο, ψυχὴν καὶ πρόσωπον, νὺν δὲ φαιδρότερος γέγονας, μέχρις αἵματος Εὐθύμιε, πρὸς Βασιλεῖς θεοστυγεῖς ἀντιταξάμενος, καὶ κραυγάζων, Πάντα τὰ ἔργα, ὑμνεῖτε τὸν Κύριον. 

 

Ἐπέθεντο Μάκαρ ἐπὶ σέ, οἱ ἐπὶ γῆς κραταιοὶ τοῦ θανατώσαί σε, παρανομώτατα πράττοντες, ἀλλ' αὐτὸς ἀνατεινομενος, πρὸς τὸν τεχθέντα Λυτρωτήν, ἐξ ἀπειράνδρου Μητρος, ἀνεβόας. Πάντα τὰ ἔργα, ὑμνεῖτε τὸν Κύριον. 

Θεοτοκίον
Ἰδοὺ νὺν ἐξέλιπε σαφῶς, ἐκ τῆς Ἰούδα φυλῆς, ἄρχων ἡγούμενος, σὺ γὰρ Πανάμωμε τέτοκας, ὧ τὸ πρὶν ἣν ἀποκείμενον, τὴν προσδοκίαν τῶν ἐθνῶν, Χριστὸν ὧ ψάλλομεν Εὐλογεῖτε, πάντα τὰ ἔργα, Κυρίου τὸν Κύριον. 

 

Ὠδὴ θ' 
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη Χριστός, συνάψας, τὰς διεστώσας φύσεις, διὸ ἐπαγαλλόμενοι, σὲ Θεοτόκε μεγαλυνομεν». 

 

Πρὸς τὸν γαληνότατον ὅρμον, μετέστης Πάτερ τῶν ἐντεῦθεν ὥσπερ γὰρ στρουθίον ἐρρύσθης, ἐκ τῆς παγίδος τῶν θηρευόντων σε, εὐλογῶν τὸν ῥυσάμενον, Ἱερομάρτυς εὐθυμότατα. 

 

Αἴγλη τῆς ἐξ ὕφους φανείσης, ἀνατολῆς πεφωτισμένος, καὶ φωτοφανείαις ἀστέρος, τοῦ ἐξ Ἰούδα νὺν ἀνατείλαντος, ὑπερφυῶς λαμπόμενος, πρὸς τὸν Δεσπότην ἐξεδήμησας. 

 

Τὰ τοῦ Παραδείσου νὺν πλάτη, χωροβατεῖν κατηξιώθης οὗ τῶν Μακαρίων λαμπρότης, καὶ τῶν ἁγίων ἡ ἀγαλλίασις, ὡς Ἀθλητὴν Εὐθύμιε, σὲ νικηφόρον ὑπεδέξαντο. 

 

Ἔχων πρὸς Θεὸν παρρησίαν, ὡς Ἱεράρχης τε καὶ Μάρτυς, τοῦ νὺν ἐνεστῶτος χειμῶνος, τῆς Ἐκκλησίας γαλήνην αἴτησαι, καὶ τῶν πταισμάτων ἄφεσιν, τοὶς σὲ ὑμνοῦσι Παμμακάριστε. 

Θεοτοκίον
Ῥάβδος ἀνεβλάστησας ῥίζης, τοῦ Ἱεσσαὶ ἡμῖν τεκοῦσα, ἄνθος τῆς θεότητος Χριστόν, Θεογεννῆτορ Πάναγνε σήμερον, τὸν ὡς Θεὸν ἀχώρητον, καὶ νὺν ὡς βρέφος σπαργανούμενον. 

 

Στιχηρὰ  Ἦχος πλ. δ'
Ὧ τοῦ παραδόξου θαύματος! 
Ἔτι τῶ λύθρω σταζόμενον, καὶ πεφυρμένος θερμῶ, καὶ ἀτμίζοντι αἵματι, τῶ Χριστῷ παρέστηκας, θεορρῆμον Εὐθύμιε, τῶν σῶν πληγῶν οὖν, Πάτερ τοὺς μώλωπας, ἀνθ' ἱκεσίας νὺν ῥοτεινόμενος, τοῦτον δυσώπησον, ὑπὲρ τῶν ὑμνούντων σε, καὶ ἐκτενῶς, μάκαρ ἐξιλέωσαι, ὑπὲρ τῆς ποίμνης σου. 

 

Δῶρα προσήνεγκας Ὅσιε, τῶ γεννηθέντι Χριστῷ, καὶ σαρκὶ νηπιάσαντι, πολιὰν αἰδέσιμον, κοσμουμένην χαρίσμασιν, Ἱεραρχίας, Πάτερ καὶ αἵματι, πεφοινιγμένην τῆς σῆς ἀθλήσεως, πίστιν ὀρθόδοξον, καὶ ἐλπίδα πρόθυμον, καὶ ἀρραγῆ, ὄντως καὶ ἀσάλευτον, ἀγάπην πάνσοφε. 

 

Γλῶσσα κινουμένη Πνεύματι, καὶ φθεγγομένη σαφῶς, ἀληθείας διδάγματα, θεοσδότου χάριτος, τηλαυγῶς ἀποστάζουσα, τῆς εὐσεβείας λύρα θεόφθογγος, ὄρθοδοξίας κρηπὶς ἀκράδαντος, στόμα μελίρρυτον, θησαυρὸς φρονήσεως, Ἐκκλησιῶν, σάλπιγξ μεγαλόφωνος, ἐδείχθης Ὁσιε. 

Δόξα... Καὶ νύν... Ἦχος δ'
Σπηλαίω παρώκησας, Χριστὲ ὁ Θεός, φάτνη ὑπεδέξατο, Ποιμένες καὶ Μάγοι προσεκύνησαν. Τότε δὴ τῶν Προφητῶν ἐπληροῦτο τὸ κήρυγμα, καὶ Ἀγγέλων αἱ δυνάμεις, ἐθαύμαζον βοῶσαι, καὶ λέγουσαι. Δόξα, τὴ συγκαταβάσει σου, μόνε φιλάνθρωπε. 

ΤΗ ΚΖ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τοῦ Ἁγίου Πρωτομάρτυρος, καὶ Ἀρχιδιακόνου Στεφάνου, καὶ τοῦ Ὁσίου Πατρὸς ἡμῶν καὶ Ὁμολογητοῦ Θεοδώρου τοῦ Γραπτοῦ, αὐταδέλφου Θεοφάνους τοῦ Ποιητοῦ. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τοῦ Πρωτομάρτυρος. 
 
Ἦχος δ' 
Ὡς γενναῖον ἐν Μάρτυσιν 
Τὴ τοῦ Πνεύματος χάριτι, λαμπρυνθεὶς τὴν διάνοιαν, τὴ μορφὴ ὡς Ἀγγελος, ὤφθης Στέφανε, διαδοθείσης τῶ σώματι, τῆς ἔνδον λαμπρότητος, καὶ τὴν αἴγλην τῆς ψυχῆς, φανερούσης τοὶς βλέπουσι, δι' ἦς ἔτυχες, καὶ φωτὸς θεωρίας, οὐρανῶν σοί, παραδόξως ἀνοιγέντων, ἀρχὴ Μαρτύρων καὶ καύχημα. 

 

Ὡς βαθμίδες καὶ κλίμακες, πρὸς οὐράνιον ἄνοδον, αἱ τῶν λίθων νιφάδες, σοὶ γεγόνασιν, ὧν ἐπιβαίνων τεθέασαι, ἐστώτα τὸν Κύριον, τοῦ Πατρὸς ἐκ δεξιῶν, σοὶ ὁμώνυμον Στέφανον, προτεινόμενον, δεξιὰ ζωηφόρω, οὗ πλησίον, ὡς καλλίνικος παρέστης, καὶ Ἀθλητῶν ἀκροθίνιον. 

 

Ἐν σημείοις καὶ τέρασιν, ἀπαστράπτων καὶ δόγμασι, παρανόμων ἔσβεσας τὸ συνέδριον, καὶ ὑπ' αὐτῶν ἀναιρούμενος, καὶ λίθοις βαλλόμενος, ὑπὲρ τῆς τῶν φονευτῶν, σὺ προσηύχου ἀφέσεως, ἐκμιμούμενος, τὴν φωνὴν τοῦ Σωτῆρος, οὗ εἰς χείρας ἐναπέθου σου τὸ πνεῦμα, τὸ ἱερώτατον Στέφανε. 

 

Στιχηρὰ τοῦ Ὁσίου, ὅμοια
Ξενιτείας τοὶς τραύμασι, προσετέθη σοὶ τραύματα, ἐξορίας Ὅσιε, χαλεπότητι, τοῦ παρανόμως διέποντος, τὸν θρόνον τὸν ἔννομον, καὶ συγχέοντος δεινῶς, τούς θεσμοὺς τοὺς τῆς πίστεως, καὶ τήν, Ἄχραντον, τοῦ Σωτῆρος Εἰκόνα καθελόντος, ὃν τὴ χάριτι τὴ θεία Χριστοῦ θεράπον κατήσχυνας. 

 

Οὐ φρουρὰ σὲ οὐ στένωσις, οὐδὲ σκότος ἀνήμερον, οὐ πληγαὶ καὶ μάστιγες, περιίσχυσαν, τῆς πρὸς Χριστὸν ἀγαπήσεως, χωρίσαι Θεόδωρε, οὐδὲ νόσος χαλεπή, καὶ μακρὰ καὶ δυσφόρητος, οὐδὲ ἔνδεια, τῆς τροφῆς θεορρῆμον, ἀλλ' ἀτρέπτως, ἐκαρτέρησας προβλέπων, τὴν τῶν σῶν πόνων ἀντίδοσιν. 

 

Ἀντὶ θλίψεως αἴνεσιν, ἀντὶ πόνων ἀπόλαυσιν, ἀντὶ σκότους ἔλλαμψιν, σοὶ δεδώρηται, ὁ Ἀθλοθέτης ὁ δίκαιος, ἀντὶ δὲ θεσπέσιε, τῆς ἐν ὄψει σου γραφῆς, ζωῆς βίβλω ἐγγέγραψαι, Ἐκκλησία δέ, πρωτοτόκων ἐτάγης, ἐν ὑψίστοις, καὶ Ἀγγέλων πανηγύρει, περιχαρῶς προσελήλυθας. 

Δόξα... τοῦ Πρωτομάρτυρος
Ἦχος β'  Ἀνατολίου
Τῶ Βασιλεῖ καὶ Δεσπότη τοῦ παντός, τεχθέντι ἐπὶ γῆς, Στέφανος ὑπέρλαμπρος προσφέρεται, οὐκ ἐκ λίθων τιμίων κατεσκευασμένος, ἀλλ' ἐξ οἰκείων αἱμάτων διηνθισμένος, Ἀλλ' ὧ φιλομάρτυρες δεῦτε, τὰ τῶν ἀσμάτων ἄνθη δρεψάμενοι, τὰς κεφαλὰς ἀναδησώμεθα, καὶ τοὶς ὕμνοις ἀναμέλποντες, εἴπωμεν, Ὁ σοφία καταγλαϊσθείς, καὶ χάριτι τὴν ψυχήν, Πρωτομάρτυς Χριστοῦ τοῦ Θεοῦ, αἴτησαι ἡμῖν εἰρήνην, καὶ τὸ μέγα ἔλεος. 

Καὶ νύν... τῆς Ἑορτῆς, ὁ αὐτὸς
Μέγα καὶ παράδοξον θαῦμα, τετέλεσται σήμερον! Παρθένος τίκτει, καὶ μήτρα οὐ φθείρεται, ὁ Λόγος σαρκοῦται, καὶ τοῦ Πατρὸς οὐ κεχώρισται, Ἄγγελοι μετὰ Ποιμένων δοξάζουσι, καὶ ἡμεῖς σὺν αὐτοῖς ἐκβοῶμεν. Δόξα ἐν ὑψίστοις Θεῷ, καὶ ἐπὶ γῆς εἰρήνη. 

 

Εἰς τὸν Στίχον Στιχηρὰ Προσόμοια τῆς Ἑορτῆς. 
 
Ἦχος α' 
Τῶν οὐρανίων ταγμάτων 
Τὸν ἐκ Πατρὸς πρὸ αἰώνων ἐξανατείλαντα, καὶ ὦς Υἱὸν ἐν κόλπῳ  Πατρικῶ ἀεὶ ὄντα, αὖθις δὲ ἐπ' ἐσχάτων, ἀγκάλαις Μητρός, ὦς ἐν θρόνῳ καθήμενον, καὶ ὑπ Ἀγγέλων Ποιμένων, Μάγων τε νύν, προσκυνούμενον ὑμνήσωμεν, 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου. 

 

Ἐν Βηθλεὲμ συνελθόντες, πιστοὶ κατίδωμεν, τὸν τῶν ἁπάντων Κτίστην, κείμενον ἐν τῇ φάτνη, καὶ τοὺς ἐκ Χαλδαίων δῶρον καλόν, προσκομίζοντας τρίϋλον, ὡς Βασιλεῖ, ὡς Θεῷ τε καὶ δι' ἡμᾶς, τριημέρω ἐσομένω νεκρῶ. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ ἱερεὺς εἰς τὸν αἰῶνα, κατὰ τὴν τάξιν Μελχισεδέκ. 

 

Ἐκ τῆς Παρθένου ἐτέχθης, ὑπὸ τὸ Σπήλαιον, καὶ στρατταὶ Ἀγγέλων, ἐπιστᾶσαι ἐβόων. Δόξα ἐν ὑψίστοις σοὶ τῶ Θεῷ, τῶ τεχθέντι ἐν δούλου μορφή, καὶ ἀναπλάσαντι κόσμον ἐν τῇ γαστρί, τῆς Παρθένου καὶ ἀνάνδρου Μητρός. 

Δόξα... τοῦ Ἁγίου  Ἦχος πλ. β'
Ἀνατολίου
Πρῶτος ἐν Μάρτυσιν ἐδείχθης, καὶ ἐν Διακόνοις Στέφανε μακάριε, τῶν ἀθλητῶν τὸ ἐγκαλλώπισμα, τῶν πιστῶν τὸ καύχημα, ἡ δόξα τῶν δικαίων. Τοὺς τὴν σεπτὴν σου ἑορτάζοντας μνήμην αἴτησαι, ὡς παριστάμενος τῶ θρόνω, Χριστοῦ τοῦ παντάνακτος, τῶν πταισμάτων ἱλασμὸν λαβεῖν, καὶ βασιλείας οὐρανῶν ἀξιωθῆναι. 

Καὶ νύν... τῆς Ἑορτῆς, ὁ αὐτὸς
Χορεύουσιν Ἄγγελοι πάντες ἐν οὐρανῷ , καὶ ἀγάλλονται σήμερον, σκιρτᾷ δὲ πᾶσα ἡ Κτίσις, διὰ τὸν γεννηθέντα ἐν Βηθλεὲμ Σωτήρα καὶ Κύριον, ὅτι πᾶσα πλάνη, τῶν εἰδώλων πέπαυται, βασιλεύει Χριστὸς εἰς τοὺς αἰῶνας. 

 

Ἀπολυτίκιον τοῦ Ἁγίου
Ἦχος δ'  Ταχὺ προκατάλαβε 
Βασίλειον διάδημα, ἐστέφθη σὴ κορυφή, ἐξ ἄθλων ὧν ὑπέμεινας, ὑπὲρ Χριστοῦ τοῦ Θεοῦ, Μαρτύρων πρωτόαθλε, σὺ γὰρ τὴν Ἰουδαίων, ἀπελέγξας μανίαν, εἴδές σου τὸν Σωτήρα, τοῦ Πατρὸς δεξιόθεν, Αὐτὸν οὖν ἐκδυσώπει ἀεί, ὑπὲρ τῶν ψυχῶν ἡμῶν. 

Δόξα... τοῦ Ὁσίου Ἦχος πλ. δ' 
Ὀρθοδοξίας ὁδηγέ, εὐσεβείας διδάσκαλε καὶ σεμνότητος, τῆς οἰκουμένης ὁ φωστήρ, ἀρχιερέων θεόπνευστον ἐγκαλλώπισμα, Θεόφανες σόφε, ταὶς διδαχαίς σου πάντας ἐφώτισας, λύρα τοῦ Πνεύματος, πρέσβευε Χριστῷ τῶ Θεῷ, σωθῆναι τὰς ψυχὰς ἡμῶν. 

Καὶ νύν...

Ἀπολυτίκιον  Ἦχος δ' 

Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν 

 

Κάθισμα τῆς Ἑορτῆς  Ἦχος α'
Τοῦ λίθου σφραγισθέντος 
Ὁ θρόνω πυριμόρφω, ἐν ὑψίστοις καθῆ μενος, σὺν Πατρὶ τῶ Ἀνάρχω, καὶ τῶ θείω σου Πνεύματι, εὐδόκησας τεχθῆναι ἐν σαρκί, ἐκ Κόρης ἀπειράνδρου Ἰησοῦ, διὰ τοῦτο καὶ ἀστὴρ σε, τοὶς ἐκ Περσίδος Μάγοις καθυπέδειξε. Δόξα τὴ παναγάθω σου βουλή, δόξα τὴ ἐπιφανεία σου, δόξα τὴ πρὸς ἡμᾶς ἄκρα συγκαταβάσει σου. 

 

Δόξα... Καὶ νύν... Τὸ αὐτὸ
 

Μετὰ τὴν β' Στιχολογίαν
 

Κάθισμα τοῦ Ἁγίου  Ἦχος δ'
Κατεπλάγη Ἰωσὴφ 
Τὴν τοῦ Πνεύματος πηγήν, ἐν τῇ καρδία μυστικῶς, κεκτημένος τοῦ Χριστοῦ, ὁ Πρωτομάρτυς ἀληθῶς, τῶν Ἰουδαίων ἀπήλεγξε τὴν αὐθάδειαν, καὶ ἔδειξεν αὐτοῖς, τόν Υἱὸν τοῦ Θεοῦ, ἐκ σπέρματος Δαυϊδ, ἀναβλαστήσαντα, τῶ τῆς σοφίας καὶ χάριτος πληρώματι, πεπληρωμένος ὁ ἔνδοξος. Ἀλλ' ὧ Τρισμάκαρ, τοὺς σὲ τιμῶντας, σῶζε θείαις πρεσβείαις σου. 

Δόξα... Καὶ νύν...
Τῆς Ἑορτῆς  Ὅμοιον
Ὁ ἀχώρητος παντί, πῶς ἐχωρήθη ἐν γαστρὶ; ὁ ἐν κόλποις τοῦ Πατρός, πῶς ἐν ἀγκάλαις τῆς Μητρός; πάντως ὦς οἶδεν, ὦς ἠθέλησε καὶ ὦς ηὐδόκησεν, ἄσαρκος γάρ ὧν, ἐσαρκώθη ἑκών, καὶ γέγονεν ὁ Ὤν, ὁ οὐκ ἣν δι' ἡμᾶς, καὶ μὴ ἐκστὰς τῆς φύσεως, μετέσχε τοῦ ἡμετέρου φυράματος. Διπλοῦς ἐτέχθη, Χριστὸς τὸν ἄνω, κόσμον θέλων ἀναπληρῶσαι. 

 

Ὁ Ν' καὶ οἱ Κανόνες, τῆς Ἑορτῆς καὶ τῶν Ἁγίων. Ὁ Κανὼν τοῦ Πρωτομάρτυρος.
 
Ἰωάννου Μοναχοῦ
 

Ὠδὴ α'  Ἦχος πλ. α' 
«Ἵππον καὶ ἀναβάτην, εἰς θάλασσαν Ἐρυθράν, ὁ συντρίβων πολέμους, ἐν ὑψηλῷ βραχίονι, Χριστὸς ἐξετίναξεν, Ἰσραὴλ δὲ ἔσωσεν, ἐπινίκιον ὕμνον ἄδοντα». 

 

Δεῦτε Στέφανον ὕμνοις, τὸν πρωτομάρτυρα, τῆς Χριστοῦ Ἐκκλησίας, ἐνδόξως στεφανώσωμεν, καὶ θεία στεφόμενοι, τοῦ Στεφάνου χάριτι, ἐπινίκιον ὕμνον ἄσωμεν. 

 

Φέρων τοῦ Διδασκάλου, τὸ πρᾶον φρόνημα, καὶ τὴν ἐκ τῆς ἀγάπης, ὑψοποιὸν ταπείνωσιν, ἀξίως ὁ Στέφανος, Διακόνων πρόκριτος, καὶ προστάτης χηρῶν γεγένηται. 

 

Σὺ πρὸς ἐπικουρίαν, τῶν Ἀποστόλων Χριστοῦ, ἐπαξίως ἐκλήθης, καὶ ὡς πιστὸς Διάκονος, φερώνυμε Στέφανε, χρηματίσας ἔνθα Χριστός, δι' αἵματος μεταβέβηκας. 

Θεοτοκίον
Σὺ μὲν ὑπὲρ ἀνθρώπων, Χριστὲ τὸν ἄνθρωπον, ἐκ Παρθένου φορέσας, ὡς βρέφος ἐσπαργάνωσαι, ὁ σὸς δὲ χωννύμενος, Πρωτομάρτυς λίθων βολαίς, τὸν ἄνθρωπον ἀποδύεται. 

 

Κανὼν τοῦ Ὁσίου, οὗ ἡ Ἀκροστιχίς. 
 

Τοὺς σούς, ἀδελφέ, γνησίους πλέκω κρότους. Θεοφάνους. 

 

Ὠδὴ α'  Ἦχος δ' 
«Θαλάσσης τὸ ἐρυθραῖον πέλαγος, ἀβροχοις ἴχνεσιν, ὁ παλαιὸς πεζεύσας Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

 

Τὸν τίτλον τῆς σῆς τιμίας ὄψεως, ἰδόντα παραχωρεῖ, τὰ Χερουβὶμ τοῦ ξύλου τῆς ζωῆς, ἡ φλογίνη ῥομφαία δέ, πανευλαβῶς τὰ νώτά σοί, δίδωσι πάνσοφε Θεόδωρε. 

 

Ὁ τίτλος τὴ κορυφὴ ἐπέκειτο, τοῦ Βασιλέως Χριστοῦ, ἐγεγγραμμένος ξύλω τοῦ Σταυροῦ, ὁ σὸς τίτλος δὲ Πάνσοφε, ὄψει τὴ σὴ κεκόλαπται, κεχαραγμένος εὐπρεπέστατα. 

 

Ὑψώθη ἐπὶ Σταυροῦ μὲν Κύριος, καὶ διενύγη πλευράν, σὺ δὲ ταθεῖς ἐν καμίνῳ καρτερῶς, τὰς κεντήσεις ὑπέμεινας, ὥσπερ κριὸς ἐπίσημος, Ἱερομύστα σφραγιζόμενος. 

 

Σοφία παντοδαπὴ κοσμούμενος, Πάτερ Θεόδωρε, τὸν πρωτοστάτην ἤλεγξας σαφῶς, τῆς κακίστης αἱρέσεως, ὑπομονὴ τῶν ἔργων δέ, τούτου τὰς φρένας κατεπάτησας. 

Θεοτοκίον
Σοφίας τῆς ὑπερσόφου γέγονας, δοχεῖον Πάναγνε, Θεογεννῆτορ μόνη τῶν πιστῶν, σωτηρία καὶ ὕμνησις, σὺ γὰρ ἡμῖν γεγέννηκας, τὴν πάντων θείαν ἀπολύτρωσιν. 

 

Τοῦ Ἁγίου
 

Ὠδὴ γ' 
«Ὁ πλήξας ἐπ οὐδενός, τὴν γὴν τὴ προστάξει σου, καὶ μετεωρίσας ἀσχέτως βρίθουσαν, ἐπὶ τὴν ἀσάλευτον Χριστέ, πέτραν τῶν ἐντολῶν σου, τὴν Ἐκκλησίαν σου στερέωσον, μόνε ἀγαθὲ καὶ φιλάνθρωπε». 

 

Νομίμως ὡς Χριστοῦ, στρατιώτης ὁ Στέφανος, πρὸς τοὺς θεοκτόνους παραταξάμενος, τὸ ἀκαταγώνιστον αὐτοῦ, σθένος ἐνδεδυμένος, τῶν παρανόμων ἐθριάμβευσεν, ἅπασαν τὴν βλάσφημον αἵρεσιν. 

 

Τῶ ζήλω τῆς Χριστοῦ, πυρωθεὶς ἀγαπήσεως, καὶ πρὸς τοὺς ἀγῶνας ἀποδυσάμενος, πίστεως καὶ Πνεύματος πλησθείς, θείου ὁ Πρωτομάρτυς, τῶν Ἀλιέων ἐβεβαίωσε, πᾶσι τὸ θεόκριτον κήρυγμα. 

 

Ὡς κῆρυξ τῆς κεκρυμμένης, ὄντως καὶ θείας ζωῆς, τῆς παρούσης ὦς πὲρ ἐπιλαθόμενος, ἔργω διαδείκνυσι σαφῶς, πάσιν ὁ Πρωτομάρτυς, τροπαιοφόρον τὴν ἀλήθειαν, ἄριστα προκρῖνας τὸν θάνατον. 

Θεοτοκίον
Τοῦ βίου δι' ἡμᾶς, ὁ Δεσπότης τὸ σπήλαιον, ὑπεισῆλθε τρόπω συγκαταβάσεως, ὁ δὲ τῶν Μαρτύρων ἀρχηγός, Στέφανος τὴν σπιλάδα, τὴν ἀνθρωπίνην ὑπεξέρχεται, πόθω τοῦ Δεσπότου βαλλόμενος. 

 

Τοῦ Ὁσίου
 
Εὐφραίνεται ἐπὶ σοὶ 
Οὐκ ἔχων ὅ,τι ταὶς σαίς, διδασκαλίαις ἀντειπεῖν Ὅσιε, ἐπ αἰκισμοὺς στρέφεται, ὁ βαρβαρικῆς βίας ἔμπλεως. 

 

Ὑπέστης καρτερικῶς, τὰς ἐπὶ νῶτον καὶ στηθῶν μάστιγας, διὰ Χριστὸν θεόπνευστε, καὶ τὰ ἐπὶ κόρρης ῥαπίσματα. 

 

Σοφία πνευματική, καὶ προθυμία λογισμοῦ ἤσχυνας, τὸν δυσσεβὴ Λέοντα, τοὶς ἱερωτάτοις σου δόγμασιν. 

 

Ἀθραύστοις ὑπομοναίς, καὶ καρτερία τῶν δεινῶν ἔθραυσας, τὴν μανικὴν Ὅσιε, βδέλλαν τὴ μαχαίρα τοῦ Πνεύματος. 

Θεοτοκίον
Δαυὶδ καθὰ κιβωτόν, ἐν Βηθλεὲμ προφητικοὶς ὄμμασι, Μήτηρ Θεοῦ βλέπει σε, βρέφος τὸν ὑπέρθεον φέρουσαν. 

 

Κάθισμα  Ἦχος α'
Τὸν τάφον σου Σωτὴρ 
Ἀπόστολε Χριστοῦ, Διακόνων ὁ πρῶτος, Πρωτόαθλε σοφέ, τῶν Μαρτύρων ἀκρότης, ὁ κόσμου τὰ πέρατα, ἁγιάσας τοὶς ἄθλοις σου, καὶ τοὶς θαύμασι, ψυχὰς ἀνθρώπων λαμπρύνας, τους τιμώντάς σε, ῥύσαι παντοίων κινδύνων, πανεύφημε Στέφανε. 

Δόξα... Τοῦ Ὁσίου  Ἦχος γ'
Θείας πίστεως 
Στόμα πέφηνας τῆς παρρησίας, θράσος τύραννον, μεγαλοφρόνως, καταισχύνας καρτερία τῶν ἄθλων σου, ἐκκεντηθεὶς γὰρ τὰς ὄψεις Θεόδωρε, διὰ Χριστοῦ τὴν εἰκόνα τὴν πάνσεπτον, ἐβεβαίωσας, τιμᾶν καὶ δοξάζειν ἅπαντας, αἰτούμενος ἡμῖν τὸ μέγα ἔλεος. 

Καὶ νύν... Τῆς Ῥορτῆς
Ἦχος ὁ αὐτὸς
Τὴν ὡραιότητα 
Θαῦμα παράδοξον, γέγονε σήμερον, ὁ γὰρ Σωτὴρ ἡμῶν, ἐν τῷ Σπηλαίω σαρκί, ὤφθη ἐκ Παρθένου δι' ἡμᾶς, καθὼς αὐτὸς ἐπίσταται. Μάγοι μετὰ δώρων δέ, ὡς Βασιλεῖ προσεκύνησαν. Ποιμένες μέτ' Ἀγγέλων τε, ἐδοξολόγουν αὐτόν, μεθ' ὧν καὶ ἡμεῖς βοῶμεν αὐτῷ. Δόξα τῶ δι' ἡμᾶς ἐνανθρωπήσαντι. 

 

Τοῦ Ἁγίου
 

Ὠδὴ δ' 
«Τὴν θείαν ἐννοήσας σου κένωσιν, προβλεπτικῶς ὁ Ἀββακούμ, Χριστὲ ἐν τρόμῳ ἐβόα σοί, Εἰς σωτηρίαν λαοῦ σου, τοῦ σῶσαι τοὺς χριστούς σου ἐλήλυθας». 

 

Κατήγορος κριτής τε καὶ ἄδικος, ὁ βροτοκτόνος καὶ πατήρ, τοῦ ψεύδους Στέφανε δείκνυται, ἀλλ' ἑαυτὸν ἀνατρέπει, τοὺς βρόχους καθ' ἑαυτοῦ τεκτηνάμενος. 

 

Ὁ μέγας τῆς ἀθλήσεως πρόβολος, ἀντ οὐδενὸς τοῦ δυσμενοῦς, τυράννου κρίνας τὴν ἔφοδον, καταπαλαίει ἀνδρείως, ἐντέχνως ὑποβὰς τὸν ἀντίπαλον. 

 

Ὡς πρῶτος τῶν Μαρτύρων ὁ Στέφανος, ὁδοποιήσας ἐν ἡμῖν, τοῦ Μαρτυρίου τὴν εἴσοδον, στεφανηφόρος χορεύει, τῶ στέφει τῶν Μαρτύρων στεφόμενος. 

Θεοτοκίον
Ἐκλάμψας ἐκ Παρθένου ὦς Ἥλιος, συνανατέλλουσαν Χριστέ, ὦς Ἑωσφόρον τὴν ἔνδοξον, τοῦ Πρωτομάρτυρος μνήμην, τὴ σὴ καταγλαϊζεις φαιδρότητι. 

 

Τοῦ Ὁσίου
 
Ἐπαρθέντα σὲ ἰδοῦσα 
Ἐφηπλωμένος σανίδι κατεκεντήθης, ὦς προσκυνῶν Θεόδωρε, Χριστοῦ τὴν εἰκόνα, καὶ τῆς Θεομήτορος, θρακὸς ἀγριότητι, καὶ βαρβαρικὴ ἰταμότητι. 

 

Λειτουργήσας ἐκ νεότητος τῶ Δεσπότη, καὶ πρὸς αὐτὸν ἀνένδοτον τὴν ἄφεσιν ἔχων, Μάκαρ δι' ἀσκήσεως, Μαρτύρων ἐν αἵματι, αὖθις ἐκοσμήθης φαιδρότατα. 

 

Φαεινότατος ὡς ἥλιος Θεοφόρε, ἀνατολῆς ἐξώρμησας, ἀκτῖνας ἐκπέμπων, τῆς ὁμολογίας σου, καὶ τῆς μεγαλόφρονος, καὶ γενναιοτάτης ἐνστάσεως. 

Θεοτοκίον
Εὐλογημένος ὁ ἐρχόμενος Θεὸς Λόγος, ἐν Βηθλεὲμ ὡς εὔσπλαγχνος, ἐξ ἀπειρογάμου, Πάναγνε κοιλίας σου, ὃν νὺν ἐκδυσώπησον, σῶσαι τους πρὸς σὲ καταφεύγοντας. 

 

Τοῦ Ἁγίου
 

Ὠδὴ ε' 
«Ὁ ἀναβαλλόμενος φῶς ὦς ἱμάτιον, πρὸς σὲ ὀρθρίζω, καὶ σοὶ κραυγάζω. Τὴν ψυχήν μου φώτισον, τὴν ἐσκοτισμένην Χριστέ, ὦς μόνος εὔσπλαγχνος». 

 

Ἔλαμψεν ὦς Ἄγγελος, ὁ Πρωτομάρτυς σου, τῶν οὐρανίων Χριστὲ ἁψίδων, γεγονῶς ὑπέρτερος, καὶ δόξης ἀρρήτου, ἐμφορηθεὶς Φιλάνθρωπε. 

 

Ὡς ἀκαταγώνιστος, τοῦ Πρωτομάρτυρος, τοῦ θείου ζήλου ἡ παρρησία, καὶ γὰρ μέχρις αἵματος, πρὸς τοὺς θεοκτόνους, ἀνδρείως παρετάξατο, 

 

Θεηγόρου στόματος, νιφάσιν ἔβαλε, τοὺς μιαιφόνους ὁ Πρωτομάρτυς, ὑπ' αὐτῶν ἀπείροις δέ, τῶν λίθων νιφάσιν, ὦς νικητὴς ἐστέφετο. 

Θεοτοκίον
Τὸν ἐπιδημήσαντα, ἐξ ἄπειράνδρου Μητρός, ὁ Πρωτομάρτυς ἐν ἀκινήτῳ, τοῦ Πατρὸς θεότητι, ἐστώτα καὶ δόξη, ἐν οὐρανοῖς τεθέαται. 

 

Τοῦ Ὁσίου
 
Σὺ Κύριέ μου φῶς 
Γὴν ξένην κατοικῶν, ξενιτείας ἐπ' ἄλγεσιν, ἀλγήματα ἐξορίας, καὶ φρουρὰς ὠμοτάτας, ὑπέστης καρτερόψυχε. 

 

Νὺν χαίρεις ἄληθώς, νικηφόρον στεφάνωμα, δεξάμενος ἐν ἡμέρα τὴ φαιδρὰ καὶ φωσφόρω τοῦ θείου Πρωτομάρτυρος. 

 

'Ἣν ἔσχες ἐκ παιδός, εὐσεβῶς ὑπόθεσιν, ἐτήρησας μέχρι τέλους, ἀπερίτρεπτος μεῖνας, ἀήττητε Θεόδωρε. 

Θεοτοκίον
Σὲ ὅπλον ἀρραγές, κατ' ἐχθρῶν προβαλλόμεθα, σὲ ἄγκυραν καὶ ἐλπίδα, τῆς ἡμῶν σωτηρίας, Θεόνυμφε κεκτήμεθα. 

 

Τοῦ Ἁγίου
 

Ὠδὴ ς' 
«Μαινομένην κλύδωνι ψυχοφθόρω, Δέσποτα Χριστέ, τῶν παθῶν τὴν θάλασσαν κατεύνασον, καὶ ἐκ φθορᾶς, ἀνάγαγέ με ὡς εὔσπλαγχνος». 

 

Ὁ κλεινὸς ταξίαρχος τῶν Μαρτύρων, Στέφανος πιστοί, τοὺς θεσμοὺς τῆς φύσεως τὴ χάριτι, ἐκβεβηκῶς, τὴ θεία δόξη αὐγάζεται. 

 

Μιμητὴς πανάριστος χρηματίσας, Δέσποτα Χριστέ, τοῦ τιμίου πάθους σου ὁ Στέφανος, τοὺς φονευτάς, δι' εὐλογίας ἀμύνεται. 

 

Μιαιφόνου πράξεως, ἀμετόχους, φύλαττε Χριστέ, καὶ τοῦ Πρωτομάρτυρος ἀξίωσον, τοὺς ὑμνητάς, τῆς κληρουχίας ὦς εὔσπλαγχνος. 

Θεοτοκίον
Παγκοσμίου γέγονε σωτηρίας, Δέσποτα Χριστέ, ἀπαρχὴ ὁ τόκος σου, καὶ Μάρτυσι, θεοπρεποῦς, Ὁμολογίας ὑπόθεσις. 

 

Τοῦ Ὁσίου
 
Θύσω σοί, μετὰ φωνῆς 
Ἱδρώτι, τῶν ἀγώνων εἰσέτι σταζόμενος, Ἀγωνοθέτη παρέστης, τῶ δικαία κρίσει, πᾶσαν τὴν Κτίσιν, κυβερνῶντι, θεοφόρε παμμάκαρ Θεόδωρε. 

 

Οὐδὲν σε, τῆς εἰς Χριστὸν ἀγάπης ἐχώρισεν, οὐκ αἰκιζόμενον σῶμα, οὐ θανάτου ψῆφος ἀπειλουμένη, οὐ ζημία, τῶν προσόντων θεόφρον Θεόδωρε. 

 

Υἱὸς ὧν, καὶ φωτὸς τῆς ἡμέρας Θεόδωρε, πλήρης φωτὸς μετετέθης, πρὸς τὸ φῶς τὸ θεῖον αὐξανομένης, τῆς ἡμέρας, καὶ νυκτὸς μειουμένης θεόληπτε, 

Θεοτοκίον
Σὲ μόνην, τῶν ἀκανθῶν ἐν μέσῳ εὐράμενος ὦς καθαρώτατον κρίνον, καὶ κοιλάδων ἄνθος ὧ Θεομῆτορ, ὁ νυμφίος, ἐκ τῆς γαστρός σου Λόγος προέρχεται. 

 

Κοντάκιον τοῦ Πρωτομάρτυρος
Ἦχος γ'
Ἡ Παρθένος σήμερον 
Ὁ Δεσπότης χθὲς ἡμῖν, διὰ σαρκὸς ἐπεδήμει, καὶ ὁ δοῦλος σήμερον, ἀπὸ σαρκὸς ἐξεδήμει, χθὲς μὲν γάρ, ὁ Βασιλεύων σαρκὶ ἐτέχθη, σήμερον δέ, ὁ οἰκέτης λιθοβολεῖται, δι' αὐτὸν καὶ τελειοῦται, ὁ Πρωτομάρτυς καὶ θεῖος Στέφανος. 

Ὁ Οἶκος
Ὡς ἀστὴρ φαεινὸς σήμερον συνεξέλαμψε, τὴ Γεννήσει Χριστοῦ, ὁ Πρωτομάρτυς Στέφανος, ἀστράπτων καὶ φωτίζων τὰ πέρατα ἅπαντα, τῶν Ἰουδαίων μόνον ἡ μαύρωσε τὴν πᾶσαν δυσσέβειαν, σοφίας λόγοις τούτους διελέγξας, ἀπὸ τῶν Γραφῶν διαλεγόμενος, καὶ πείθων τούτους, τὸν γεννηθέντα ἐκ τῆς Παρθένου Ἰησοῦν, Υἱὸν αὐτόν εἶναι Θεοῦ, κατήσχυνε τούτων τὴν ἀσεβῆ κακουργίαν, ὁ Πρωτομάρτυς καὶ θεῖος Στέφανος. 

 

Συναξάριον
Τὴ ΚΖ' τοῦ αὐτοῦ μηνός, Μνήμη τοῦ Ἁγίου Ἀποστόλου Πρωτομάρτυρος καὶ Ἀρχιδιακόνου Στεφάνου, ἑνὸς τῶν ἑπτὰ Διακόνων. 

Στίχοι
        Λόγων στεφάνοις, οἵα τιμίοις λίθοις, 

        Στέφω Στέφανον, ὃν προέστεψαν λίθοι. 

        Εἰκάδι λαϊνεος Στέφανον μόρος ἑβδόμη εἶλεν. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Θεοδώρου τοῦ Γραπτοῦ, ἀδελφοῦ Θεοφάνους τοῦ Ποιητοῦ. 

Στίχοι
        Αὐχεῖν ἔχει τὶ καὶ Θεόδωρος μέγα, 

        Ἐκ γῆς ἀπαίρων, ὦς μέγα, στίξις θέας. 

 

Στίχοι Ἰαμβικοί, γραφέντες τῶ προσώπω τοῦ Ἁγίου θεοδώρου, καὶ Ἀδελφοῦ αὐτοῦ Θεοφάνους, παρὰ Θεοφίλου Βασιλέως, ἐν σιδήρῳ πυρωθέντι. 
 

        Πάντων ποθούντων προστρέχειν πρὸς τὴν πόλιν, 

        Ὅπου πάναγνοι τοῦ Θεοῦ Λόγου πόδες 

        Ἔστησαν, εἰς σύστασιν τῆς οἰκουμένης, 

        Ὤφθησαν οὗτοι τῶ σεβασμίω τόπω,

        Σκεύη πονηρὰ δεισιδαίμονος πλάνης. 

        Ἐκεῖσε πολλὰ λοιπὸν ἐξ ἀπιστίας, 

        Πράξαντες δεινὰ αἰσχρὰ δυσσεβοφρόνως, 

        Ἐκεῖθεν ἠλάθησαν ὦς ἀποστάται. 

        Πρὸς τὴν πόλιν δὲ τοῦ κράτους πεφευγότες, 

        Οὐκ ἐξαφῆκαν τὰς ἀθέσμους μωρίας. 

        Ὅθεν γραφέντες ὦς κακοῦργοι, τὴν θέαν, 

        Κατακρίνονται καὶ διώκονται πάλιν. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Θεοδώρου Ἀρχιεπισκόπου Κωνσταντινοπόλεως. 

 

Τὴ αὐτὴ ἡμέρα, Μνήμη τοῦ Ἁγίου Ἱερομάρτυρος Μαυρικίου, καὶ τῶν σὺν αὐτῷ ἑβδομήκοντα Μαρτύρων. 

 

Ὁ Ὅσιος πατὴρ ἡμῶν Λουκᾶς ὁ Τριγλινός, ἤτοι ὁ ἐκ Μουδανίων, ἐν εἰρήνῃ τελειοῦται. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

 

Τοῦ Ἁγίου
 

Ὠδὴ ζ' 
«Ὁ ὑπερυψούμενος, τῶν Πατέρων Κύριος, τὴν φλόγα κατέσβεσε, τοὺς Παίδας ἑδρόσισε, συμφώνως μελωδοῦντας, Ὁ Θεὸς εὐλογητὸς εἶ». 

 

Ὡς ποικίλοις ἄνθεσι, καὶ ὡραίοις Στέφανε, τοὶς λίθοις κοσμούμενος, σαυτὸν προσενήνοχας, Χριστῷ τῶ Ζωοδότη, μελωδῶν, Εὐλογητὸς εἶ. 

 

Ὡς ἀκαταγώνιστος, ἡ τοῦ Σαύλου ἔνστασις, πορθοῦντος τὸ πρότερον, Χριστοῦ τοὺς θεράποντας, προσάγοντος δὲ ἔθνη, νὺν Χριστῷ εἰς τοὺς αἰῶνας. 

 

Τοὺς ὀδόντας βρύχοντες, φονικῶς οἱ ἄνομοι, ὦς θῆρες ἁρπάσαντες, ἀνήρουν τὸν Στέφανον, ἐνθέως μελωδοῦντα, Ὁ Θεὸς εὐλογητὸς εἶ. 

 

Ἐπαρθεῖς τῶ Πνεύματι, τῶ ἁγίω Στέφανε, ἀρρήτως τεθέασαι, Υἱὸν σὺν Γεννήτορι, κραυγάζων τὴ Τριάδι, Ὁ Θεὸς εὐλογητὸς εἶ.

Θεοτοκίον
Σοὶ τῶ ἀνατείλαντι, ἐκ Παρθένου θείας ἁγνῆς, προσήνεκται ἔμψυχος, ὡς Βασιλεῖ Στέφανος, ἐνθέως μελωδῶν σοί, ὁ Θεὸς εὐλογητὸς εἶ. 

 

Τοῦ Ὁσίου
 
Ἐν τῇ καμίνω 
Πεπυρσευμένος, τῶ ὀρθοδόξω ζήλω Πάνσοφε, πλάνην μιαρὰς αἱρέσεως καὶ δεινῆς, θαρσαλέως ἐξηκόντισας, Εὐλογημένος εἶ, ὁ Θεός μου κραυγάζων καὶ Κύριος. 

 

Λόγον σοφίας, λόγον δογμάτων, λόγον γνώσεως, λόγον διδαγμάτων, Πάτερ πανευσεβῶν, Θεὸς Λόγος σοὶ δεδώρηται, Εὐλογημένος εἶ, ὁ Θεός μου βοῶντι καὶ Κύριος. 

 

Ἐξανατείλας, ἐκ τῆς Ἑῴας ὥσπερ ἥλιος, αἴγλην εὐσεβείας ἔσπειρας ἐπὶ γῆς, τῆς εἰκόνος τὴν προσκύνησιν, Χριστοῦ φωτίζουσαν, καὶ διδάσκουσαν Πάτερ Θεόδωρε. 

Θεοτοκίον
Κεκοσμημένη, δεδοξασμένη ὑπερλάμπουσα, φέγγει Παρθενίας Μήτηρ Θεοῦ, μετὰ σώματος ἐγέννησας, καὶ ἐσπαργάνωσας, τὸν ὁμίχλη τὴν γὴν σπαργανώσαντα.

 

Τοῦ Ἁγίου
 

Ὠδὴ η' 
«Σοὶ τῶ παντουργῶ, ἐν τῇ καμίνω Παῖδες, παγκόσμιον πλέξαντες χορείαν ἔμελπον. Πάντα τὰ ἔργα τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Δεῦτε νοητῶς, τὴ τοῦ Στεφάνου δόξη, λαμπόμενοι μέλψωμεν, τῶ σαρκωθέντι Θεῷ. Πάντα τὰ ἔργα, τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Ὤφθη σοὶ Χριστός, ἐν τῇ Πατρώα δόξη, τῶν ἄθλων μηνύων σοί, σαφῶς τὰ ἔπαθλα, ὅθεν ἐβόας. Τὸν Κύριον ὑμνεῖτε, καὶ ὑπερυψοῦτε, εἰς πάντας τοὺς αἰῶνας. 

 

Σοὶ ὡς νικητή, τῆς παρανόμου πλάνης, ἀθλήσεως στέφανος, ἐπλάκη Στέφανε, ὅθεν ἐβόας. Τὸν Κύριον ὑμνεῖτε, καὶ ὑπερυψοῦτε εἰς πάντας τοὺς αἰῶνας. 

 

Ἔπλεξεν ἡμῖν, ὁ τοῦ Δεσπότου τόκος, χορείαν ἡ μνήμη τε, τοῦ Πρωτομάρτυρος, ὅθεν ἀπαύστως, τὸν Κύριον ὑμνοῦμεν, καὶ ὑπερυψοῦμεν, εἰς πάντας τους αἰῶνας. 

Θεοτοκίον
Σὲ τὴν ὑπὲρ νοῦν, θεανδρικῶς τῶ λόγῳ, τεκοῦσαν τὸν Κύριον, καὶ παρθενεύουσαν, πάντα τὰ ἔργα, Παρθένε εὐλογοῦμεν, καὶ ὑπερυψοῦμεν εἰς πάντας τοὺς αἰῶνας. 

 

Τοῦ Ὁσίου
 
Χείρας ἐκπετάσας Δανιὴλ 
Ὡς λέων Παμμάκαρ πεποιθώς, ψυχῆς στερρότητι, οὐκ ἐδειλίασας, τὸν τῆς αἱρέσεως πρόβολον, τῆς μανίας τὸν ἐπώνυμον, ὃν καταπτήξας τοὶς λαοίς, χαίρων ἐκραύγαζες. Εὐλογεῖτε, πάντα τὰ ἔργα Κυρίου τὸν Κύριον. 

 

Κοσμήσας ἀνδρεία τὸν θυμόν, τὴ σωφροσύνη δέ, Μάκαρ τὴν ἔφεσιν, τὸν νοῦν φρονήσεως ἔμπλεων, κεκτημένος διετέλεσας, δικαιοσύνη δὲ τὰς σᾶς φρένας ἐρρύθμισας, ἀνακράζων. Πάντα τὰ ἔργα ὑμνεῖτε τὸν Κύριον. 

 

Ῥαγδαίως φερόμενον τὸν ῥοῦν, τὸν τῆς αἱρέσεως Πάτερ ἐξήρανας, τοὶς σοὶς συντάγμασιν Ὅσιε, καὶ πανσόφοις ἀποδείξεσι, τὰς μηχανὰς τῶν ἀσεβῶν, καταστρεψάμενος, καὶ κραυγάζων. Πάντα τὰ ἔργα ὑμνεῖτε τὸν Κύριον. 

Θεοτοκίον
Ὁ πλάσας τὴν φύσιν κατ' ἀρχάς, τὴν τῶν ἀνθρώπων Θεός, ταύτην ἐνδύεται, ἐκ τῆς ἀχράντου σου Πάναγνε, καὶ ἁγίας γαστρὸς σήμερον, ἐν Βηθλεὲμ προφητικῶς, ἀποτικτόμενος, ὅθεν πάντες, σὲ εὐλογοῦμεν Μαρία Θεόνυμφε. 

 

Τοῦ Ἁγίου
 

Ὠδὴ θ' 
«Ἡσαϊα χόρευε, ἡ Παρθένος ἔσχεν ἐν γαστρί, καὶ ἔτεκεν υἱὸν τὸν Ἐμμανουήλ, Θεόν τε καὶ ἄνθρωπον. Ἀνατολή, ὄνομα αὐτῷ, ὃν μεγαλύνοντες, τὴν Παρθένον μακαρίζομεν». 

 

Τῶν ἐπαίνων Στέφανε, ὑπερέβης ἅπαντα θεσμόν, καὶ φέρεις κατὰ παντός, λόγου ἀψευδῶς, σὺ τὰ νικητήρια, ἀδυνατεῖ, βρότειος γὰρ νούς, πλέξασθαι στέφανον, ἐγκωμίων σοὶ ἐπάξιον. 

 

Ὦ τῆς μακαρίας σου, ἢς ἐφθέγξω, Στέφανε φωνῆς! Μὴ στήσης τοὶς φονευταίς, Δέσποτα βοῶν, Χριστὲ τὸ ἁγνόημα, ἀλλ' ὡς Θεὸς καὶ Δημιουργός, δέξαι τὸ πνεύμά μου, ὥσπερ θῦμα εὐωδέστατον. 

 

Σύ των πόνων ἔπαθλον, ἀνεδήσω τὸ νικητικόν, ἐκ Παντοκρατορικῆς, στέφος δεξιάς, καὶ νὺν Παμμακάριστε, παρεστηκῶς τῶ Παμβασιλεῖ, δόξη καὶ χάριτι, τοὺς ἀνυμνούντάς σε περίσωζε. 

Θεοτοκίον
Χρονικῆς ὑπάρξεως, ἐκ Παρθένου, εἴληφεν ἀρχήν, σαρκὶ ὁ ἐκ τοῦ Πατρὸς ἄχρονος Υἱός, διὸ ἀναιρούμενος, ὁ μιμητής, Στέφανος Χριστοῦ, νὺν ἐκληρώσατο, ἀπαρχήν τῆς ἀϊδίου ζωῆς. 

 

Τοῦ Ὁσίου
 
Λίθος ἀχειρότμητος 
Τῶ θείω βαλλόμενος πόθω, τῶν διωγμῶν τὰς παραστάσεις, ῥάον ὑποφέρεις θεόφρον, καὶ τοῦ διώκτου τὴν ἀγριότητα, καταβαλῶν ἀπείληφας, τὸν τῶν ἀγώνων Πάτερ στέφανον. 

 

Ὄλβον ἐπουράνιον εὗρες, καὶ διαμένουσαν οἰκίαν, ἀντὶ τῆς μακρᾶς ἐξορίας, καὶ ξενιτείας καὶ μεταβάσεως, καὶ νὺν τρυφᾷς λαβόμενος, τῆς αἰωνίου ἀπολαύσεως. 

 

Ὕμνον τῶ Δεσπότη προσφέρων, Μάκαρ δυσώπησον ἀπαύστως, ὑπὲρ τῆς ἐμῆς ἀσθενείας, καὶ συσκηνίας καὶ ἀδελφότητος, ὅπως ὁμοῦ βιώσαντες, τύχωμεν ἅμα τῆς Θεώσεως. 

Θεοτοκίον
Σὲ τὴν ὑπὲρ νοῦν τε καὶ λόγον, ἐν Βηθλεὲμ τὸν Θεὸν Λόγον, σήμερον τεκοῦσαν Παρθένε, καὶ ἐν σπαργάνοις τοῦτον εἰλήσασαν, ὡς ἀληθῶς Θεόπαιδα, καὶ Θεοτόκον μεγαλύνομεν. 

 

Ἐξαποστειλάριον
τοῦ Πρωτομάρτυρος
Ἐπεσκέψατο ἡμᾶς 
Στέφανος σοὶ ὦς Βασιλεῖ, ἔμψυχος προσενήνεκται, νὺν τῆς σαρκὸς ἐκδημήσας, τῶ ἐνδημήσαντι σαρκί, Θεῷ τῶ παντοκράτορι, δι' ὃν καὶ τὸν ἀγῶνα, ἐνδόξως ἐτέλεσεν:

Ἕτερον
Τοὶς μαθηταῖς συνέλθωμεν 
Ὁ πλήρης θείας χάριτος, καὶ δυνάμεως ὄντως, τερατουργῶν διήλεγχε, θεοκτόνων τὰ στίφη, διακενὴς μελετῶντα, ὑψηγόρω δὲ γλώττη, θεολογῶν ὁ Στέφανος, τοῦ Πατρός δεξιόθεν, τὸν Ἰησοῦν, καθορῶ νὺν ἔφησεν ἐστηκότα, πρὸς ὃν λιθολευστούμενος στεφηφόρος ἀνῆλθεν. 

τῆς Ἑορτῆς, μετὰ τοῦ Στεφάνου πάλιν 
Ὁ τῶ Πατρὶ καὶ Πνεύματι, συναϊδος Λόγος, καὶ συμφυὴς καὶ σύνθρονος, ἐκ Παρθένου γεννᾶται, ἐν Βηθλεὲμ νὺν ὡς βρέφος, ὃν Θεὸν καὶ Σωτήρα, ὁ Πρωτομάρτυς Στέφανος, ἀριδήλως κηρύξας, ὑπὸ χειρῶν, μιαιφόνων χαίρων λιθολευστεῖται, καὶ στεφηφόρος ἄνεισι, πρὸς αὐτὸν μετὰ δόξης. 

 

Εἰς τοὺς Αἴνους, ἱστῶμεν Στίχους ς' καὶ ψάλλομεν Στιχηρὰ ἰδιόμελα τοῦ Ἁγίου Στεφάνου. 
 
Ἦχος β'  Κυπριανοῦ
Ἀθλοφορικὸν στέφανον, τῶ Πρωτάθλω οἱ πιστοὶ πλέξωμεν, ἐκ λογικῶν ἀνθέων, αὐτὸς γὰρ τὴν τῶν Μαρτύρων προητοίμασεν ὁδόν, καὶ ἐν χαρᾷ ἀνεβόα, Ἰδοὺ τοὺς οὐρανούς ἀνεωγμένους θεωρῶ, καὶ τὸν Υἱὸν τοῦ Θεοῦ, ἐκ δεξιῶν ἐστώτα τοῦ ἀοράτου Πατρός. 

Ἦχος β'  Ἀνατολίου
Ἁγιωσύνην ἐνεδύσω, Στέφανε μακάριε, Πρωτομάρτυς καὶ Πρωτοδιάκονε, τῶν Ἀγγέλων συμμέτοχε, δυσωπήθητι, καὶ πρέσβευε ὑπὲρ ἡμῶν, πρὸς τὸν Σωτήρα Κύριον τόν ἀναμάρτητον. 

Ὁ αὐτός, τοῦ αὐτοῦ
Πρῶτος ἐν Διακόνοις, πρῶτος καὶ ἐν Μάρτυσιν ἐδείχθης, πανάγιε Στέφανε, ὄδός γὰρ ἐγένου τοὶς ἁγίοις, καὶ πολλοὺς τῶ Κυρίω προσήγαγες Μάρτυρας, διὸ οὐρανός σοὶ ἠνοίγη, καὶ Θεὸς σοὶ ἐφάνη. Αὐτὸν ἱκέτευε, σωθῆναι τὰς ψυχὰς ἡμῶν. 

ὁ αὐτός, τοῦ αὐτοῦ
Τὸν Πρωτομάρτυρα, καὶ γενναῖον τοῦ Χριστοῦ θεράποντα, Στέφανον τὸν Πρωτοδιάκονον, ἐπαξίως τιμήσωμεν οὗτος γὰρ ἔστως ἐν μέσῳ παρανόμων ἐν δεξιὰ Πατρὸς Υἱόν ἐθεάσατο. 

Ἦχος δ'  Ἰωάννου Μοναχοῦ
Στέφανε ἔνδοξε, οὐρανοπολῖτα, Χριστοῦ θεράπον μακάριε, πρεσβείαν ποίησον, ὑπὲρ τῶν ψυχῶν ἡμῶν. 

ὁ αὐτός, τοῦ αὐτοῦ
Στέφανος, ἡ καλὴ ἀπαρχὴ τῶν Μαρτύρων, ὁ πλήρης χάριτος καὶ δυνάμεως, ὁ ποιῶν σημεῖα καὶ τέρατα, μεγάλα ἐν τῷ λαῶ ὑπὸ ἀνόμων ἐλιθάζετο, ἀλλ' ἐξέλαμψεν ὡς Ἄγγελος, καὶ θεωρεῖ τὴν δόξαν, σοῦ τοῦ σαρκωθέντος ὑπὲρ ἡμῶν, ἐκ δεξιῶν τῆς δυνάμεως, καὶ τῶ Πνεύματι τῆς χάριτος, εἰς οὐρανοὺς ἀνελαμβάνετο, καὶ διὰ τοῦτο, ταὶς χοροστασίαις τῶν Ἀγγέλων συναυλιζόμενος, πρεσβεύει σωθῆναι τὰς ψυχὰς ἡμῶν. 

Δόξα... Ἦχος πλ. α'  Κυπριανοῦ
Πρωτομάρτυς Ἀπόστολε καὶ Πρωτοδιάκονε, ἡ πύλη τῶν Μαρτύρων, ἡ δόξα τῶν Δικαίων, τῶν Ἀποστόλων τὸ καύχημα, σὺ οὐρανοὺς ἐθεάσω ἀνεωγμένους, ἐν τῷ σταδίω ἐστῶς, καὶ τὸν Υἱὸν τοῦ Θεοῦ, ἐκ δεξιῶν ἐστώτα τοῦ ἀοράτου Πατρός, διό, ὡς Ἄγγελος ἐκλάμψας τῶ προσώπω , ἐν χαρᾷ ἀνεκραύγαζες ὑπὲρ τῶν λιθαζόντων. Μὴ στήσης αὐτοῖς τὴν ἁμαρτίαν ταύτην. Καὶ νὺν αἴτησαι, τοὶς ἐκ πόθου εὐφημούσί σε, ἱλασμὸν ἁμαρτιῶν, καὶ τὸ μέγα ἔλεος. 

Καὶ νύν... ὁ αὐτὸς
Ἰωάννου Μοναχοῦ
Ἀκατάληπτον τὸ τελούμενον, ἐν Βηθλεὲμ σήμερον μυστήριον! ὁ ἀόρατος ὁρᾶται, ὁ ἄσαρκος σαρκοῦται, ὁ Λόγος παχύνεται, καὶ ὁ Ὧν γίνεται ὁ οὐκ ἥν, Παρθένος τίκτει ἐν σπηλαίῳ βρέφος νέον, τὸν Πλάστην τῆς φύσεως, φάτνη ἐκτυποῦται, εἰς θρόνον ἐπουράνιον, κτήνη ἀπεικάζει, χερουβικὴν παράστασιν. Ποιμένες θαυμάζουσι, Μάγοι δῶρα προσφέρουσιν. Ἄγγελοι ἀνυμνοῦντες λέγουσι. Δόξα ἐν ὑψίστοις Θεῷ , καὶ ἐπὶ γῆς εἰρήνη, ἐν ἀνθρώποις γὰρ εὐδόκησεν, ἀναλλοιώτως ὁ Ἐμμανουήλ. 

 

Εἰς τὸν Στίχον, Στιχηρὰ Προσόμοια τῆς Ἑορτῆς. 
 
Ἦχος α'  Πανεύφημοι Μάρτυρες 
Ἰδοῦσα κρατούμενον χερσίν, ἑαυτῆς ἡ Πάναγνος, τὸν Ποιητὴν ἀπεφθέγγετο. Τέκνον γλυκύτατον, πῶς σὲ βρέφος βλέπω, καὶ νοεῖν οὐ δύναμαι, τὴν ἀπειρόν σου νύν συγκατάβασιν, ὑμνῶ τὸ κράτος σου, προσκυνῶ τὴν εὐσπλαγχνίαν σου, δι' ἦς σῶσαι, κόσμον παραγέγονας. 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου. 

 

Ὡς βρέφος μὲ βλέπουσα ταὶς σαίς, ἐπαναπαυόμενον, Μῆτερ ἀγκάλαις εὐφράνθητι, ἦλθον τὸν κόσμον γάρ, ὅλον διασῶσαι, καὶ Ἀδὰμ ὃν ἔπλασα, κακίστη συμβουλία τοῦ ὄφεως, ξύλου γευσάμενον, καὶ τρυφῆς ἔξω γενόμεωον, Παραδείσου, καὶ καταφθειρόμενον. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ. 

 

Σὲ βρέφος Προτέλειε ὁρῶ, φάτνη προσκλινόμενον, οὐ συνορῶ μυστηρίου δέ, βάθος τὸ ἄφραστον, πῶς καὶ μετὰ τόκον, ἄφθορος διέμεινα, τοὺς νόμους ὑπερβάσα τῆς φύσεως. Τῖνα οὖν αἴνόν σοί, προσαγάγω; πῶς δοξάσω σε; ἡ Παρθένος, Κόρη ἀπεφθέγγετο. 

Δόξα... τοῦ Ἁγίου
Ἦχος πλ. δ'  Κυπριανοῦ
Χαίροις ἐν Κυρίῳ στεφανηφόρε Στέφανε, ὁ μιμητὴς τοῦ Δεσπότου, διότι καὶ Πρωτομάρτυς γέγονας, Χριστοῦ τοῦ Βασιλέως ἡμῶν, καὶ τὴν πλάνην τῶν ἀνόμων, Ἰουδαίων κατήργησας, πρέσβευε ὑπὲρ ἡμῶν πρὸς Κύριον. 

Καὶ νύν... τῆς Ἑορτῆς, ὁ αὐτὸς
Παράδοξον μυστήριον, οἰκονομεῖται σήμερον! καινοτομοῦνται φύσεις, καὶ Θεὸς ἄνθρωπος γίνεται, ὅπερ ἣν μεμένηκε, καὶ ὁ οὐκ ἣν προσέλαβεν, οὐ φυρμὸν ὑπομεῖνας, οὐδὲ διαίρεσιν. 

 

Ἡ λοιπή, Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΚΗ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῶν Ἁγίων Δισμυρίων, τῶν ἐν Νικομηδεῖᾳ καέντων. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τῆς Ἑορτῆς. 
 
Ἦχος πλ. α'
Χαίροις ἀσκητικῶν 
Φέρεις Ἀδαμιαίαν μορφήν, ὁ ἐνμορφὴ Θεοῦ ὑπάρχων παντέλειος, καὶ θέλεις χερσὶ κρατεῖσθαι, ὁ τὴ χειρὶ τοῦ παντός, περιδεδραγμένος δυναστεία σου, Ἁγνὴ ἡ πανάμωμος, προσεφθέγγετο λέγουσα. Πῶς σὲ σπαργάνοις, ἐνειλήσω ὡς νήπιον, πῶς θηλάσω σε, τὸν τὰ σύμπαντα τρέφοντα; πῶς μὴ τὴν ὑπὲρ ἔννοιαν, πτωχείαν θαυμάσω σου; πῶς σὲ Υἱόν μου καλέσω, δούλη σου νὺν χρηματίζουσα; Ὑμνῶ εὐλογῶ σε, τὸν παρέχοντα τῶ κόσμω, τὸ μέγα ἔλεος. 

 

Βρέφος σωματωθὲν ἐξ αὐτῆς, τὸν προαιώνιον Θεὸν ἡ Πανάμωμος, Ὁρῶσα, χερσὶ κρατοῦσα, καταφιλοῦσα πυκνῶς, καὶ χαρὰς πλησθεῖσα, προσεφθέγγετο, αὐτῷ, Θεὲ ὕψιστε, Βασιλεῦ ἀθεώρητε, πῶς καθορῶ σε, καὶ νοεῖν τὸ μυστήριον, οὐ δεδύνημαι, τῆς ἄμέτρου πτωχείας σου; Σπήλαιον γὰρ σμικρότατον, καὶ τοῦτο ἀλλότριον, ἔνδον χωρεῖ σὲ τεχθέντα, καὶ Παρθενίαν μὴ λύσαντα, νηδὺν συντηροῦντα, ὡς πρὸ τόκου καὶ διδόντα, τὸ μέγα ἔλεος. 

 

Ταῦτα ἱκετικῶς ἡ Σεμνή, θαμβητικῶς τε φθεγγομένη ἀκήκοε, τῶν Μάγων πρὸ τοῦ Σπηλαίου, παρισταμένη ὁμοῦ, καὶ πρὸς τούτους ἔφη. Τῖνα θέλετε; ὑμεῖς, ὡς ὁρῶ γάρ, ἀλλοδαπῆς χώρας ἤλθετε, Περσῶν τὸ σχῆμα, οὐ τὸ φρόνη μὰ ἔχοντες, ξένην ἄφιξιν, καὶ πορείαν πεποίησθε, καὶ πρὸς τὸν ξενιτεύσαντα, ἐξ ὕψους καὶ ξένως μοί, ἐνοικισθέντα ὡς ὅιδε, μετὰ σπουδῆς παρεγένεσθε, αὐτὸν προσκυνῆσαι, τὸν δωρούμενον τῶ Κόσμω, τὸ μέγα ἔλεος. 

 

Στιχηρὰ Προσομοια τῶν Ἁγίων. 
 
Ἦχος α'  Πανεύφημοι Μάρτυρες 
Δισμύριοι Μάρτυρες Χριστοῦ, τοῦ Θεοῦ τὴ χάριτι, συναθροισθέντες ἐν Πνεύματι, δῆμος μακάριος, φωταυγεῖς ἀστέρες, πλάνης νύκτα λύσαντες, πρὸς ἄδυτον αὐγήν μετετέθητε, καὶ νὺν πρεσβεύσατε, δωρηθῆναι ταὶς ψυχαὶς ἡμῶν, τὴν εἰρήνην, καὶ τὸ μέγα ἔλεος. 

 

Πληθὺς πολυάριθμος πυρί, ἤδη ὠλοκαύτωται, καὶ εὐωδίας ἐπλήρωσε, τὰ ἐπουράνια, καὶ τῶν πρωτοτόκων, ἐκλεκτὴν ὁμήγυριν, ἐφαίδρυνε, χαράς τε ἐπλήρωσε, νὺν τὰ ἐπίγεια, καὶ πρεσβεύει τοῦ σωθῆναι ἡμᾶς, τοὺς τελοῦντας, τὴν ἔνδοξον μνήμην αὐτῶν. 

 

Παρθένοι νεάνιδες τῶν σῶν, μύρων ὀσφραινόμεναι, σοὶς ἠκολούθησαν ἴχνεσι, τὸ σὸν μιμούμεναι, ζωηφόρον πάθος, τὸ ψυχοσωτήριον, καὶ πρὸς τὴν ἐκ νεκρῶν ἐξανάστασιν, ἐν σοὶ γηθόμεναι, Εὐεργέτα κατωκίσθησαν, τοῦ σοῦ κάλλους, σαφῶς ἀπολαύουσαι. 

Δόξα... Καὶ νύν... Ἦχος δ' 

Εὐφράνθητι Ἱερουσαλήμ, καὶ πανηγυρίσατε πάντες, οἱ ἀγαπῶντες Σιών. Σήμερον ὁ χρόνιος ἐλύθη δεσμός, τῆς καταδίκης τοῦ Ἀδάμ, ὁ Παράδεισος ἡμῖν ἠνεώχθη ὁ ὄφις κατηργήθη, ἣν γὰρ ἡπάτησε πρώην, νὺν ἐθεάσατο, τοῦ Δημιουργοῦ γενομένην Μητέρα. Ὧ βάθος πλούτου, καὶ σοφίας, καὶ γνώσεως Θεοῦ! ἡ προξενήσασα τὸν θάνατον πάση σαρκί, τῆς ἁμαρτίας τὸ ὄργανον, σωτηρίας ἀπαρχὴ ἐγένετο τῶ κόσμω παντί, διὰ τῆς Θεοτόκου, βρέφος γὰρ τίκτεται ἐξ αὐτῆς, ὁ παντέλειος Θεός, καὶ διὰ τοῦ τόκου, Παρθενίαν σφραγίζει, σειρὰς ἁμαρτημάτων, λύων διὰ σπαργάνων, καὶ διὰ νηπιότητος, τῆς Εὔας θεραπεύει, τὰς ἐν λύπαις ὠδῖνας. Χορευέτω τοίνυν, πᾶσα ἡ κτίσις καὶ σκιρτάτω, ἀνακαλέσαι γὰρ αὐτήν, παραγέγονε Χριστός, καὶ σῶσαι τὰς ψυχὰς ἡμῶν. 

 

Ἀπόστιχα Στιχηρὰ Προσόμοια τῆς Ἑορτῆς. 
 
Ἦχος β'  Οἶκος τοῦ Ἐφραθὰ 
Ὅλον θεουργικῶς, φορέσας ἐκ Παρθένου, Ἀδὰμ Χριστὲ τὸν πρῶτον, ἐτέχθης ἐν σπηλαίῳ, καὶ φάτνη ἐσπαργάνωσαι. 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

 

Ψάλλε προφητικῶς, Δαυϊδ κινῶν τὴν λύραν, τῆς σῆς γὰρ ἐξ ὀσφύος, ἐξ ἦς ἡ Θεοτόκος, Χριστὸς γεννᾶται σὴ μερον. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Αἶνον Θεοτερπή, μετὰ Ποιμένων Μάγοι, καὶ σὺν Ἀγγέλοις δόξαν, τῶ ἐκ Παρθένου φύντι, Θεῷ πιστοὶ προσάξωμεν. 

Δόξα... Καὶ νύν... Ἦχος α' 

Δόξα ἐν ὑψίστοις Θεῷ, ἐν Βηθλεὲμ ἀκούω, ὑπὸ Ἀσωμάτων σήμερον, τῶ ἐπὶ γῆς εἰρήνην, εὐδοκήσαντι γενέσθαι. Νὺν ἡ Παρθένος οὐρανῶν πλατυτέρα, ἐξανέτειλε γάρ φῶς τοὶς ἐσκοτισμένοις, καὶ ταπεινοὺς ὕψωσε, τοὺς ἀγγελικῶς μελωδοῦντας. Δόξα ἐν ὑψίστοις Θεῷ. 

 

Ἀπολυτίκιον τῶν Ἁγίων  Ἦχος δ' 
Ἀθλοφόροι Κυρίου, μακαρία ἡ γῆ, ἡ πιανθεῖσα τοὶς αἵμασιν ὑμῶν, καὶ ἅγιαι αἱ σκηναί, αἱ δεξάμεναι τὰ πνεύματα ὑμῶν, ἐν σταδίῳ γὰρ τὸν ἐχθρὸν ἐθριαμβεύσατε, καὶ Χριστὸν μετὰ παρρησίας ἐκηρύξατε, αὐτὸν ὡς ἀγαθὸν ὑπὲρ ἡμῶν ἱκετεύσατε, σωθῆναι δεόμεθα τὰς ψυχὰς ἡμῶν. 

Καὶ τῆς Ἑορτῆς 

Ἀπολυτίκιον  Ἦχος δ' 

Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί.

 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 

Κάθισμα Ἦχος πλ. δ'
Ἀνέστης ἐκ νεκρῶν 
Παράδοξον πιστοί, τὸ μυστήριον τοῦτο! Θεὸς ἐκ γυναικός, ἐγεννήθη ὡς ὅιδε, τάγματα τῶν Ἀγγέλων, καταπλαγέντα τὴ καταβάσει αὐτοῦ, κράζουσιν ἀνυμνοῦντα. Ὅτι ἐτέχθη Χριστὸς ὁ Κύριος, ὁ εὐδοκήσας σῶσαι ὡς Θεός, τὸ γένος τῶν ἀνθρώπων. 

 

Δόξα... Καὶ νύν... τὸ αὐτὸ
 

Μετὰ τὴν β' Στιχολογίαν. 

 

Κάθισμα  Ἦχος πλ. δ'
Αὐτόμελον 
Αὐλῶν ποιμενικῶν, καταπαύων ἄσμα, στρατὸς Ἀγγελικός, ἐπεφώνει λέγων. Αἶνον ἄσατε θεῖον, οἱ τῶν θρεμμάτων ἡγεμονεύοντες, κράξατε ἀνυμνοῦντες. Ὅτι ἐτέχθη Χριστὸς ὁ Κύριος, ὁ εὐδοκήσας σῶσαι ὡς Θεός, τὸ γένος τῶν ἀνθρώπων. 

 

Δόξα... Καὶ νύν... τὸ αὐτὸ
 

Ὁ Κανὼν τῆς Ἑορτῆς. Εἶτα τῶν Ἁγίων, οὗ ἡ Ἀκροστιχίς. 
 

Πληθὺς μὲ σώζοις Καλλινίκων Μαρτύρων. Ἰωσήφ.

 

Ὠδὴ α'  Ἦχος α' 
«Ὠδὴν ἐπινίκιον, ἄσωμεν πάντες, Θεῷ τῶ ποιήσαντι, θαυμαστὰ τέρατα, βραχίονι ὑψηλῶ, καὶ σώσαντι τὸν Ἰσραήλ, ὅτι δεδόξασται». 

 

Πληθὺς πολυάριθμε, σεπτῶν Μαρτύρων, τὰ πλήθη ἐξάλειψον, τῶν πολλῶν πταισμάτων μου, τὴ μεσιτεία σου, καὶ δίδου λόγον ἀνυμνεῖν, τὴν σὴν πανήγυριν. 

 

Λαμπτῆρες ὑπέρφωτοι, τῆς Ἐκκλησίας, καλλίνικοι Μάρτυρες, τοὶς οἰκείοις μέλεσι, Θεὸν δοξάσαντες, τὴ φωτοφόρω νὺν ἡμῖν, μνήμη δοξάζεσθε. 

 

Ἡ πίστις ἡ ἔνθεος, τῶν Ἀθλοφόρων, ἀπίστων τὴν ἄθεον, τυραννίδα ὤλεσε, καὶ ἐξηφάνισε, τὴν τῶν δαιμόνων πονηράν, ἔνστασιν χάριτι. 

 

Θεὸν παντοδύναμον, σάρκα λαβόντα, καὶ θάνατον λύσαντα, τῶ θανάτω Μάρτυρες, ὁμολογήσαντες, ἐθανατώθητε ζωήν, λαβόντες ἄληκτον. 

Θεοτοκίον
Ὑμνῶ σὲ Πανύμνητε, εὐλογημένη, Θεὸν ὑπερύμνητον, ἐν σαρκὶ κυήσασαν, τὸν μεγαλύναντα, τοὺς Ἀθλοφόρους, καὶ τὸν ἐχθρὸν κατα παλαίσαντας. 

 

Ὠδὴ γ' 
«Στερεωθήτω ἡ καρδία μου, εἰς τὸ θέλημά σου Χριστὲ ὁ Θεός, ὁ ἐφ' ὑδάτων οὐρανόν, στερεώσας τὸν δεύτερον, καὶ ἑδράσας ἐν τοῖς ὕδασι, τὴν γὴν παντοδύναμε». 

 

Ὡραιοτάτως ἐκπυρούμενοι, τὴ Χριστοῦ ἀγάπη Πανεύφημοι, ὑφαπτομένης τῆς πυρᾶς, οὐδαμῶς ἑπτοήθητε, ἀλλ' ἐν ταύτῃ τελειούμενοι, ὑφ' ἓν ἐδοξάσθητε. 

 

Ζώση φωνὴ Θεὸν κηρύττοντες, ἀπειλὰς ἀθέων οὐκ ἔπτηξαν, ἀλλὰ τῶν Παίδων τὴν φωνήν, ὁμοφρόνως ἐκραύγαζον, οἱ πανεύφημοι Ὁπλῖται, τοῦ Χριστοῦ τελειούμενοι. 

 

Οὗ δειλιῶμεν πὺρ ὁμόδουλον, οἱ γενναῖοι ἅμα ἐκραύγαζον, ἀγαλλομένη δὲ ψυχή, διὰ σὲ θανατούμεθα, τὸν θανόντα καὶ τὸν θάνατον, Σωτὴρ καταργήσαντα. 

Θεοτοκίον
Ἴνα Θεώσῃ τὸ ἀνθρώπινον, ὁ Θεὸς ἐγένετο ἄνθρωπος, ἐκ σοῦ Παρθένε τῆς Ἁγνῆς, ὑπὲρ λόγον καὶ ἔννοιαν, διὰ τούτό σε συμφώνως, οἱ πιστοὶ μακαρίζομεν. 

Ὁ Εἱρμὸς
«Στερεωθήτω ἡ καρδία μου, εἰς τὸ θέλημά σου Χριστὲ ὁ Θεός, ὁ ἐφ' ὑδάτων οὐρανόν, στερεώσας τὸν δεύτερον, καὶ ἑδράσας ἐν τοῖς ὕδασι, τὴν γὴν παντοδύναμε».

 

Κάθισμα τῶν Ἀποστόλων
Ἦχος α'  Τὸν τάφον σου Σωτὴρ 
Στρατὸς ἐν ἀριθμῷ, Δισμυρίων Μαρτύρων, τιμώμενος ἡμῖν ἀνατέλλει φωτίζων, καρδίας καὶ νοήματα, εὐσεβῶν διὰ πίστεως, ἐξαφθέντες γάρ, θεία στοργὴ τοῦ Δεσπότου, τέλος ἅγιον, διὰ πυρὸς οἱ γενναῖοι, προθύμως ἐδέξαντο. 

Δόξα... Καὶ νύν...
Τῆς Ἑορτῆς, ὅμοιον 
Ἐν φάτνῃ δι' ἡμᾶς, τῶν ἀλόγων ἐτέθης, μακρόθυμε Σωτήρ, νηπιάσας βουλήσει. Ποιμένες δὲ σὲ ὕμνησαν, μέτ' ἀγγέλων κραυγάζοντες. Δόξα αἴνεσις, τῶ ἐπὶ γῆς γεννηθέντι, καὶ ὑψώσαντι, τῶν γηγενῶν τὴν οὐσίαν, Χριστῷ τῶ Θεῷ ἡμῶν. 

 

Ὠδὴ δ' 
«Εἰσακήκοα Κύριε, τὴν ἀκοήν σου καὶ ἐφοβήθην, κατενόησα τὰ ἔργα σου, καὶ ἐξέστην Κύριε, ὅτι τῆς αἰνέσεως πλήρης ἡ γῆ». 

 

Σοῦ τῶ πόθω προσέδησαν, καρδίας Λόγε οἱ Ἀθλοφόροι, διὰ σὲ δὲ θανατούμενοι, ὡς ἀρνία ἄμωμα, μιμηταὶ τοῦ πάθους σου ὤφθησαν. 

 

Κυβερνήσαντες Ἅγιοι, πρὸς τὸν λιμένα τῆς σωτηρίας, τὰς ψυχὰς ὑμῶν ἐν Πνεύματι, ζάλην διεφύγετε, εἰδωλομανίας Μακάριοι. 

 

Ἀπερίτρεπτοι ὤφθητε, ἐν τῷ ἀγώνι τοῦ μαρτυρίου, ἀκατάσειστοι, ἀπτόητοι, διωκτῶν τὴν ἔνστασιν, τὴ ἐνθέω πίστει νικήσαντες. 

Θεοτοκίον
Λυτρωθέντες τῶ τόκω σου, Εὐλογημένη, τῆς πρὶν κατάρας, εὐλογίαν ἀπειλήφαμεν, καὶ ζωὴν καὶ λύτρωσιν, οἱ σὲ Θεοτόκον δοξάζοντες. 

 

Ὠδὴ ε' 
«Τὸ φαεινὸν ἡμῖν ἐξανάτειλον, φῶς τὸ ἀπρόσιτον, τοὶς ὀρθρίζουσιν ἐπὶ τὰ κρίματα τῶν ἐντολῶν σου, Δέσποτα φιλάνθρωπε, Χριστὲ ὁ Θεὸς ἡμῶν». 

 

Λαμπροφανῶς ἡ μνήμη ἐπέλαμψε τῶν Ἀθλοφόρων σου, καὶ ἐφώτισε τῆς γῆς τὰ πέρατα, ταὶς τῶν θαυμάτων, θείαις διαδόσεσι, Χριστὲ ὁ Θεὸς ἡμῶν. 

 

Ἱερουργοὶ θυσίαν προσάγοντες, θύματα τέλεια, προσηνέχθησαν Ὁλοκαυτούμενοι, σὺν πάσιν ἄλλοις, πλείοσι συμμάρτυσι, Χριστὸν μεγαλύνοντες. 

 

Ναοὶ Θεοῦ ὑπάρχοντες Ἅγιοι, διὰ βαπτίσματος, τέλος ἅγιον, Ὁμοῦ ἐδέξασθε, ἐν οἴκῳ θείω καὶ πρὸς ἐπουράνιον, Ναὸν ἀνηνέχθητε. 

Θεοτοκίον
Ἴνα Θεὸς τοὶς ἄνω συνάψειε, τοὺς ὀλισθήσαντας, παραβάσεως εἰς μέγα βάραθρον, τὴν σὴν γαστέρα ὤκησε Πανάχραντε, καὶ σάρξ ἐχρημάτισε. 

 

Ὠδὴ ς' 
«Τὸν προφήτην Ἰωνάν, ἐκμιμούμενος βοῶ. Τὴν ζωήν μου ἀγαθέ, ἐλευθέρωσον φθοράς, καὶ σώσόν με, Σωτὴρ τοῦ κόσμου, κράζοντα. Δόξα σοί». 

 

Κορυφαῖος ἱεροῦ, ἐχρημάτισας λαοῦ, καὶ προέπεμψας αὐτόν, ἐν χαρᾷ πρὸς οὐρανόν, ἀθλήσαντα, Ἱερομάρτυς Ἄνθιμε Ὅσιε. 

 

Ὡς χρυσίον καθαρόν, ἀναμέσον τοῦ πυρός, ἡ εὐσέβεια ὑμῶν, Ἀθληταὶ τοῦ Ἰησοῦ, ἐγνώρισται, ἠλίου πλέον ἐναπαστράπτουσα. 

 

Νεκρωθέντες τὴ σαρκί, τὴν ζωὴν τὴν ἀληθῆ, ἐκληρώσασθε σοφοί, συνυπάρχοντες Χριστῷ, τῶ δείξαντι, δυνατωτέρους ὑμᾶς κολάσεων. 

Θεοτοκίον
Μετὰ τόκον ἀληθῶς, ὡς πρὸ τόκου Μαριάμ, τὴ δυνάμει τοῦ ἐκ σοῦ, σαρκωθέντος, Ἰησοῦ, διέμεινας, Παρθένος, ὄντως, θαῦμα παράδοξον!

Ὁ Εἱρμὸς
«Τὸν προφήτην Ἰωνάν, ἐκμιμούμενος βοῶ. Τὴν ζωήν μου ἀγαθέ, ἐλευθέρωσον φθοράς, καὶ σώσόν με, Σωτὴρ τοῦ κόσμου, κράζοντα. Δόξα σοί». 

 

Σ υ ν α ξ ά ρ ι ο ν
Τὴ ΚΗ' τοῦ αὐτοῦ μηνός, Μνήμη τῶν Ἁγίων Δισμυρίων, τῶν ἐν Νικομηδεῖᾳ καέντων. 

Στίχοι
        Ὡς προσφοραὶ σοὶ Σῶτερ ἐξωπτημέναι, 

        Οἱ Δισμύριοι τοῦ νεω κεῖνται μέσον. 

        Ἀνέρας ὀγδοάτη κτάνεν εἰκάδι Δισμυρίους πύρ. 

 

Τὴ αὐτὴ ἡμέρα, Μνήμη τῶν ἁγίων Μαρτύρων, τῶν ἀπὸ τῆς Συγκλήτου, ἔξω τῆς πυρᾶς ἀπολειφθέντων, καὶ τελειωθέντων. 

 

Ὁ Ἅγιος Ἴνδης, ἐν τῇ θαλάσση βληθείς, τελειοῦται. 

Στίχοι
        Ἴνδην ἀκούω τοῦ βίου λαβεῖν πέρας, 

        Ἄκρον καταντήσαντα πρὸς βυθοῦ πέρας. 

 

Οἱ ἅγιοι Γοργόνιος καὶ Πέτρος ἐν τῇ θαλάσση τελειοῦνται. 

Στίχοι
        Πόντος καλύπτει Γοργόνιον καὶ Πέτρον, 

        Μνήμη δὲ τούτων οὗ καλύπτεται χρόνω. 

 

Ὁ Ἅγιος Μάρτυς Ζήνων ξίφει τελειοῦται. 

Στίχοι
        Ζήνων κεφαλὴν τέμνεται διὰ ξίφους, 

        Μὴ προσκυνεῖν ἄγαλμα τοῦ Ζηνὸς θέλων. 

 

Ὁ Ἅγιος Μάρτυς Μαρδόνιος πυρὶ τελειοῦται. 

Στίχοι
        Καὶ Μαρδόνιον Μαρτύρων ἔγνων ἕνα, 

        Στέργοντα Χριστόν, καὶ στέργοντα πὺρ φλέγον. 

 

Ὁ Ἅγιος Δωρόθεος, ὁ Πρεπόσιτος, ξίφει τελειοῦται. 

Στίχοι
        ὁ Δωρόθεος, τὴν κεφαλήν μου, λέγει, 

        Δῶρον κομίζω τῶ Θεῷ τετμημένην. 

 

Ὁ ἅγιος θεόφιλος ὁ Διάκονος λιθοβοληθεὶς τελειοῦται. 

Στίχοι
        Ἀπόγραφε βληθέντα συχνοὶς τοὶς λίθοις, 

        Καὶ θεόφιλον συλλόγω Θεοῦ φίλων. 

 

Ὁ Ἅγιος Μυγδόνιος. βόθρω ἐγχωσθείς, τελειοῦται. 

Στίχοι
        Κὰν χωννύηται Μυγδόνιος ἐν βόθρῳ 

        Ἐγνωσμένος τοὶς πᾶσι Μάρτυς τυγχάνει. 

 

Ὁ Ἅγιος Γλυκέριος, ὁ Πρεσβύτερος, πυρὶ τελειοῦται. 

Στίχοι
        Ὁ Γλυκέριος, εἰς τὸ πὺρ βεβλημένος, 

        Ἔφη, Γλυκὺς μοὶ τῆς τελευτῆς ὁ τρόπος. 

 

Τὴ αὐτὴ ἡμέρα, ἡ Ἁγία Δόμνα, ξίφει τμηθεῖσα, τῶ πυρὶ τελειοῦται. 

Στίχοι
        Ἕκτην συνάπτω ταὶς φρονίμοις Παρθένοις, 

        Τὴν ψευδόμωρον Δόμναν ἐκτετμημένην. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον, καὶ σῶσον ἡμᾶς. Ἀμήν. 

 

Ὠδὴ ζ' 
«Τοὺς ἐν καμίνῳ Παίδάς σου Σωτήρ, οὐχ ἥψατο, οὐδὲ παρηνώχλησε τὸ πύρ, τότε οἱ τρεῖς ὡς ἐξ ἑνὸς στόματος, ὕμνουν καὶ εὐλόγουν λέγοντες, Εὐλογητὸς ὁ Θεός, ὁ τῶν Πατέρων ἡμῶν». 

 

Ἀποσκοποῦντες μόνα τὰ ἐκεῖ, Μακάριοι μένοντα, δυνάμει θεϊκή, ὥσπερ οἱ τρεῖς ἐν Βαβυλώνι θεῖοι Παῖδες, τοῦ πυρὸς ἀνώτεροι, ὤφθητε θείω φωτὶ καταλαμπόμενοι. 

 

Ῥῆμα Τυράννου ἄλογον Σοφοί, φαυλίσαντες, σὺν ἱερωτάταις γυναιξί, καὶ κομιδὴ ὡς ἀληθῶς, θείοις νηπίοις, προσφοραὶ ὁλόκληροι, τῶ Βασιλεῖ τοῦ παντὸς προσανηνέχθητε. 

 

Τὸν φωτισμὸν τῆς γνώσεως Χριστοῦ, προσφέροντες ἔνδον ἐν ψυχῇ πανευλαβῶς, τὸ σκοτεινὸν τῆς ἀθεϊας νέφος ὄντως, Ἀθληταὶ διήλθετε, καὶ εἰς αἰώνιον φῶς μετεβιβάσθητε. 

Θεοτοκίον
Ὑψηλοτέρα ὤφθης οὐρανῶν κυήσασα, πάντων τὸν Δεσπότην καὶ Θεόν, ὃν ἐκτενῶς, καθικετεύουσα μὴ παύση, Παναγία ἄχραντε σῶσαι, τοὺς πίστει θερμὴ δοξολογούντάς σε. 

 

Ὠδὴ η' 
«Τὸν τοὺς ὑμνολόγους ἐν καμίνῳ διασώσαντα Παίδας, καὶ τὴν βροντόφλογον κάμινον, μεταβαλόντα εἰς δρόσον, Χριστὸν τὸν Θεὸν ὑμνεῖτε, καὶ ὑπερυψοῦτε, εἰς πάντας τοὺς αἰῶνας». 

 

Ῥέουσιν ἐνθέου εὐωδίας, ἰαμάτων τὰ μύρα, Μαρτύρων τὰ λείψανα, καὶ παθῶν δυσωδίαν ξηραίνουσι, τῶν πίστει ἀνυμνολογούντων, Χριστὸν εἰς τοὺς αἰῶνας. 

 

Ὤφθητε ὡς ῥόδα Ἀθλοφόροι, ὡραιότατα μέσον, περιχεόμενοι τοῦ πυρός, καὶ Προθύμως ἐκράζετε. Ὑμνεῖτε καὶ ὑπερυψοῦτε, Χριστὸν εἰς τοὺς αἰῶνας. 

 

Νεανίσκοι ἅμα καὶ Παρθένοι, καὶ πρεσβῦται καὶ νέοι, Ἅγια Νήπια, γυναικῶν τε πληθὺς ἀναρίθμητος, τῆς ἄνω ἔτυχον χορείας, ὁμοῦ ἐνηθληκότες. 

Θεοτοκίον
Ἰεζεκιὴλ σὲ πύλην βλέπει, κεκλεισμένην Παρθένε, δι' ἦς διώδευσεν, Ἰησοῦς, ὁ σκηνώσας ἐν μήτρᾳ σου, καὶ σάρκα ἐκ τῶν σῶν αἱμάτων, φορέσας ἀσυγχύτως. 

Ὁ Εἱρμὸς
«Τὸν τοὺς ὑμνολόγους ἐν καμίνῳ διασώσαντα Παίδας, καὶ τὴν βροντόφλογον κάμινον, μεταβαλόντα εἰς δρόσον, Χριστὸν τὸν Θεὸν ὑμνεῖτε, καὶ ὑπερυψοῦτε, εἰς πάντας τοὺς αἰῶνας».

 

Ὠδὴ θ' 
«Τὴν φωτοφόρον νεφέλην, ἐν ἢ ὁ πάντων Δεσπότης, ὡς ὑετὸς ἐξ οὐρανοῦ, ἐπὶ πόκον κατῆλθε, καὶ ἐσαρκώθη δι' ἡμᾶς, γενόμενος ἄνθρωπος ὁ ἄναρχος, μεγαλύνομεν πάντες, ὡς Μητέρα, τοῦ Θεοῦ ἡμῶν ἁγνήν». 

 

Ὡς ἐθελόθυτοι ἄρνες, ὠλοκαυτώθητε ἅμα, καὶ ὡς θυσία καθαρά, τῶ τυθέντι Δεσπότη, ὑπὲρ ἡμῶν τῶν γηγενῶν, καλλίνικοι Μάρτυρες, προσήχθητε, καὶ στεφάνους τῆς νίκης, ἐπαξίως, ἐκομίσασθε ὁμοῦ. 

 

Σὺν τοὶς Ἁγίοις Προφήταις, σὺν τοὶς σεπτοὶς Ἀποστόλοις, σὺν τοὶς χοροὶς τῶν ἐκλεκτῶν, καὶ ἁγίοις Ἀγγέλοις, πληθὺς Μαρτύρων εὐκλεῶν, Κυρίου δεήθητε, τοῦ σώζεσθαι, πειρασμῶν καὶ κινδύνων, τοὺς ἐν πίστει, μακαρίζοντας ὑμᾶς. 

 

Ἡλιακῶν λαμπηδόνων, ἡ ἱερὰ ὑμῶν μνήμη, πλέον ἐκλάμπει Ἀθληταί, τῶν δαιμόνων τὸ σκότος, ἀποδιώκουσα ἀεί, καὶ πάντας φωτίζουσα, Πανεύφημοι, τοὺς ἐν πίστει καὶ πόθω, κατὰ χρέος, μακαρίζοντας ὑμᾶς. 

Θεοτοκίον
Φῶς ἡ τεκοῦσα τὸ θεῖον, τὸ ἐκ Πατρὸς ἀναλάμψαν, τὴν σκοτισθείσάν μου ψυχήν, ταὶς ἀπάταις τοῦ βίου, καὶ γεγονυίαν τῶν ἐχθρῶν, Πανάμωμε παίγνιον, οἰκτείρησον, καὶ φωτὶ μετανοίας, σωτηρίου, καταξίωσον Ἁγνή. 

Ὁ Εἱρμὸς
«Τὴν φωτοφόρον νεφέλην, ἐν ἢ ὁ πάντων Δεσπότης, ὡς ὑετὸς ἐξ οὐρανοῦ, ἐπὶ πόκον κατῆλθε, καὶ ἐσαρκώθη δι' ἡμᾶς, γενόμενος ἄνθρωπος ὁ ἄναρχος, μεγαλύνομεν πάντες, ὡς Μητέρα, τοῦ Θεοῦ ἡμῶν ἁγνήν».

 

Ἐξαποστειλάριον τῶν Ἁγίων
Γυναῖκες ἀκουτίσθητε 
Πληθὺς Μαρτύρων πάντιμε, καὶ φάλαγξ θεοσύλλεκτε, τῶν Δυσμυρίων ἁγίων, τὸν ἐκ Παρθένου τεχθέντα, Θεὸν ἐκδυσωπήσατε, ῥυσθῆναι πάσης θλίψεως, τοὺς νὺν ὑμᾶς γεραίροντας, καὶ τὴν λαμπρὰν ἐκτελοῦντας, καὶ πάμφωτον ὑμῶν μνήμην. 

Τῆς Ἑορτῆς
Εἰκόνος ἢς μετέλαβον, θεουργικῶς τῆς κρείττονος, ἐξώσθην οἴμοι ὁ τλήμων! δι' ἀκρασίας τῆς πάλαι, σὺ δὲ Χριστὲ ὡς εὔσπλαγχνος, ἀρρήτως κοινωνήσας μοί, τοῦ χείρονος μετείληφας, καινοποιήσας Σωτὴρ με, Παρθενικῶν ἐξ αἱμάτων. 

 

Εἰς τοὺς Αἴνους, Στιχηρὰ Προσόμοια. 
 
Ἦχος δ' 
Ὡς γενναῖον ἐν Μάρτυσιν 
Τῆς οἰκείας χρηστότητος, ὁ Δεσπότης βουλόμενος, τοὶς ἀνθρώποις τὸν πλούτόν σου ὁ φιλάνθρωπος, καθυποδεῖξαι τὸ φύραμα, τὸ τούτων ἀνέλαβες, καὶ ἐτέχθης ἐν σαρκί, καὶ τὸ Σπήλαιον ὤκησας, ἵνα ἅπαντας, οὐρανίους ποιήσης ἀνυψώσας, τοὺς αἰνοῦντας καὶ ὑμνοῦντας, τὴν σὴν ἀνέκφραστον Γέννησιν. (Δίς)
 

Τὴ δυνάμει νευρούμενοι, καὶ στερρῶς κρατυνόμενοι, καὶ ἐνισχυόμενοι τοῦ Παντάνακτος, ἐν ἀσθενείᾳ τῆς φύσεως, ἀήττητοι Μάρτυρες, τὸν ἀρχέκακον ἐχθρόν, κραταιῶς ἑνικήσατε, καὶ πρεσβεύετε, δωρηθῆναι τῶ κόσμω τὴν εἰρήνην, καὶ πιστοὶς τὴν σωτηρίαν, ὡς ἀντιλήπτορες μέγιστοι. 

 

Ἐν τοῖς λόγοις Φιλόθεος, καὶ ἐν ἔργοις Δωρόθεος, καὶ θεῖος Μαρδόνιος, καὶ Γοργόνιος, σὺν τῶ Σεκούνδω καὶ Πέτρω τε, καὶ Ἴνδη ἠρίστευσαν, καὶ ἐχθροῦ παρεμβολάς, ἐτροπώσαντο χαίροντες, καὶ πρεσβεύουσιν, ἐκ παντοίων κινδύνων λυτρωθῆναι, τοὺς ἐν πίστει ἐκτελοῦντας, τὴν σεπτὴν αὐτῶν πανήγυριν. 

Δόξα... Καὶ νύν... Ἦχος πλ. α' 

Ἀκατάληπτον τὸ τελούμενον, ἐν Βηθλεὲμ σήμερον μυστήριον! ὁ ἀόρατος ὁρᾶται, ὁ ἄσαρκος σαρκοῦται, ὁ Λόγος παχύνεται, καὶ ὁ Ὧν γίνεται ὁ οὐκ fιν, Παρθένος τίκτει ἐν Σπηλαίῳ βρέφος νέον, τὸν Πλάστην τῆς φύσεως, φάτνη ἐκτυποῦται, εἰς θρόνον ἐπουράνιον, κτήνη ἀπεικάζει, χερουβικὴν παράστασιν, Ποιμένες θαυμάζουσι, Μάγοι δῶρα προσφέρουσιν. Ἄγγελοι ἀνυμνοῦντες λέγουσι, Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις γὰρ εὐδόκησεν ἀναλλοιώτως ὁ Ἐμμανουήλ. 

 

Εἰς τὸν Στίχον, Στιχηρὰ Προσόμοια τῆς Ἑορτῆς. 
 
Ἦχος πλ. β'  Αἱ Ἀγγελικαὶ 
Ἄγει ἑορτήν, ἐν χαρᾷ πᾶσα ἡ Κτίσις, καὶ οἱ οὐρανοί, σὺν ἡμῖν ἀγαλλιῶνται, ἐν φάτνῃ γὰρ ὁ Κτίστης, ἐκ Παρθένου τικτομενος, καὶ ἐν Βηθλεὲμ τῆς Ἰουδαίας, βρέφος νὺν ὠράθη παραδόξως, πρὸς ὃν εἴπωμεν. Εὐλογημένος ὁ τεχθείς, Θεὸς ἡμῶν δόξα σοί. 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

 

Νέον δι' ἡμᾶς, Ἰησοῦ ὤφθης παιδίον, ὁ ἐκ τοῦ Πατρὸς πρὸ αἰώνων ἀνατείλας, παλαιωθέντας πάλαι, παραβάσει βουλόμενος, πάντας καινουργῆσαι τοὺς ἀνθρώπους, διὸ σοὶ πάντες εὐχαρίστως, ἀεὶ κράζομεν. Εὐλογημένος ὁ τεχθείς, Θεὸς ἡμῶν δόξα σοί. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Ὕμνησαν Χριστόν, ἐκ Παρθένου προελθόντα, ὄρη καὶ βουνοί, καὶ κοιλάδες καὶ πεδία, ἀστὴρ δὲ τοῦτον Μάγοις, οὐρανόθεν ὑπέδειξε, κείμενον ὡς βρέφος ἐν σπηλαίῳ, σάρκα δουλικὴν ἠμφιεσμένον, πρὸς ὃν κράζομεν. Εὐλογημένος ὁ τεχθείς, Θεὸς ἡμῶν δόξα σοί. 

Δόξα... Ὅμοιον
Τίς σου ἡ πολλή, καὶ ἀνείκαστος πτωχεία, δι' ἦς ὁ Ἀδάμ, κατεπλούτησε τὰ θεία; ἐβόα ἡ Παρθένος, ἐν ἀγκάλαις κατέχουσα, τὸν Ἐμμανουὴλ Θεὸν καὶ Κτίστην, σάρκα ἐξ αὐτῆς ἀνειληφότα, πρὸς ὃν κράζομεν. Εὐλογημένος ὁ τεχθείς, Θεὸς ἡμῶν δόξα σοί. 

Καὶ νύν... ὅμοιον
Παιδίον ὁ προῶν, Βασιλεὺς ὁ τῶν αἰώνων, ἐτέχθη ἑκών, καὶ Υἱὸς ἡμῶν ἐδόθη. Ἀκούσατε τὰ Ἔθνη, Ἰσραὴλ ἐνωτίσθητι, γνῶτε καὶ ἡττᾶσθε, μεθ' ἡμῶν γάρ, ὃς λεπτυνεῖ καὶ ἐκλικμήσει, ἐκ γῆς ἅπασαν, καὶ βασιλείαν καὶ ἀρχήν, αὐτῷ μὴ ὑπείκουσαν. 

 

Ἡ λοιπή, Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΚΘ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῶν Ἁγίων Νηπίων, τῶν ὑπὸ Ἡρῴδου ἀναιρεθέντων, ὧν ὁ ἀριθμὸς χιλιάδες ιδ' καὶ τοῦ Ὁσίου Πατρὸς ἡμῶν Μαρκέλλου, Ἡγουμένου τῆς Μονῆς τῶν Ἀκοιμήτων. 

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τῶν Ἁγίων Νηπίων. 
 
Ἦχος δ' 
Ὡς γενναῖον ἐν Μάρτυσιν 
Θησαυρὸν τὸν κρυπτόμενον, ἐκζητῶν ὁ παράνομος, τοὺς ἀκάκους σήμερον, Παίδας ἔθυσε, καὶ ἡ Ῥαχὴλ ἀπαράκλητος, ὑπῆρχε τὴν ἄδικον, κατοπτεύουσα σφαγήν, καὶ τὸν ἄωρον θάνατον, οὓς ἐθρήνησε, δονουμένη τὰ σπλάγχνα, ἀλλὰ τούτους, ἐπευφραίνεται ἐν κόλποις, τοῦ Ἀβραὰμ ἄρτι βλέπουσα. 

 

Βασιλέα τὸν ἄχρονον, ὑπὸ χρόνον γενόμενον, βασιλεὺς παράνομος ἐπεζήτησε, καὶ μὴ εὑρῶν ἀνελεῖν αὐτόν, τῶν Παίδων ἐθέρισεν, ἀπειρόκακον πληθύν, οὓς εἰργάσατο Μάρτυρας, ὡς οὐκ ὤετο, καὶ πολίτας τῆς ἄνω βασιλείας, τὴν αὐτοῦ εἰς τοὺς αἰῶνας, παραφροσύνην ἐλέγχοντας. 

 

Ἐκ Παρθένου τεχθέντι σοί, προαιώνιε Κύριε, καὶ δι' ἀγαθότητα νηπιάσαντι, χορὸς Νηπίων προσήνεκται. Μαρτύρων ἐν αἵματι, τὴν ἀθόλωτον ψυχήνλαμπρυνθείς δικαιότατα, ἃ κατώκισας, εἰς Μονὰς ἀειζώους, τὴν Ἡρῴδου, στηλιτεύοντα κακίαν, καὶ ὠμοτάτην παράνοιαν. 

 

Στιχηρὰ τοῦ Ὁσίου, ὅμοια
Ἐγκρατείας ὑπόδειγμα, ἀνεδείχθης Μονάζουσι, θεοφόρε Μάρκελλε καὶ ἀσκήσεως, ὑπογραμμὸς ταπεινώσεως, στῦλος ἐπαιρόμενος, ἀπὸ γὴς πρὸς οὐρανόν, καὶ ἁγνείας συνόμιλος, ἡσυχίας τε, ἀληθοῦς ὄντως φύλαξ, καὶ ἀνδρείας, στήλη ἔμψυχος κανών τε, πρὸς ἀρετὴν ἀκριβέστατος. 

 

Θεωρίας τῆς κρείττονος, ἐπιβὰς Πάτερ Μάρκελλε, τὰ γεώδη ἅπαντα καὶ ἐπίκηρα, καὶ περιῶν ἐν τῷ σώματι, παρεῖδες καὶ ἄϋλον, πολιτείαν ἐπὶ γῆς, ἐπεσπάσω δοξάζων Χριστόν, ὃν ἱκέτευε, ἐκ φθορᾶς καὶ κινδύνων λυτρωθῆναι, τοὺς ἐν πίστει ἐκτελοῦντας, τὴν ἀεισέβαστον μνήμην σου. 

 

Τὴν ψυχὴν καὶ τὸ σώμά σου, ταὶς ἐνθέοις ἑπτέρωσας, ἀρεταὶς ὧ Μάρκελλε, καὶ συνόμιλος, τῶν Ἀσωμάτων γεγένησαι, γηίνων ἀμέτοχος, ἐνδεικνυμενος τερπνῶν, διὰ πόθον τοῦ Κτίστου σου, ὃν ἱκέτευε, ἐκ φθορᾶς καὶ κινδύνων λυτρωθῆναι, τοὺς ἐν πίστει ἐκτελοῦντας, τὴν ἀεισέβαστον μνήμην σου. 

Δοξα... τῶν Ἁγίων  Ἦχος πλ. δ'
Ἀνδρέου Κρήτης
Ἡρῴδης ὁ παράνομος, θεωρῶν τὸν ἀστέρα, ὑπὲρ πᾶσαν κτίσιν λαμπρότερον, ἐταράττετο, καὶ γαλακτοτροφούμενα Βρέφη, ἐξ ἀγκαλῶν μητρικῶν ἀφήρπαζεν. Ἡ δὲ Ἐλισάβετ, λαβοῦσα τὸν Ἰωάννην, πέτραν παρεκάλει. Δέξαι Μητέρα μετὰ τέκνου. Ὄρος ἐδέξατο τὸν Πρόδρομον, φάτνη ἐφύλαττε τὸν θησαυρόν, ὃν ἀστὴρ ἐμήνυσε, Μάγοι προσεκύνουν, Κύριε δόξα σοί. 

Καὶ νύν... τῆς Ἑορτῆς, ὁ αὐτὸς
Παράδοξον μυστήριον, οἰκονομεῖται σήμερον! καινοτομοῦνται φύσεις, καὶ Θεὸς ἄνθρωπος γίνεται, ὅπερ ἣν μεμένηκε, καὶ ὁ οὐκ ἣν προσέλαβεν, οὐ φυρμὸν ὑπομεῖνας, οὐδὲ διαίρεσιν. 

 

Ἀπόστιχα Στιχηρὰ Προσόμοια τῆς Ἑορτῆς. 
 
Ἦχος πλ. β'
Τριήμερος ἀνέστης Χριστὲ 
Μυστήριον φρικῶδες ὁρῶ, Θεὸς γὰρ ὁ κατέχων δρακί, πᾶσαν κτίσιν, περιέχεται σαρκί, ἐν φάτνῃ τῶν ἀλόγων, καὶ ῥάκει σπαργανοῦται, ὁ σπαργανῶν ὁμίχλη θάλασσαν. 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

 

Ὁ ἄσαρκος σαρκοῦται Θεός, καὶ ἄρχετσι ὁ ἄναρχος, καὶ ὁ πλήρης, νὺν κενοῦται ἐν σμικρῷ, Σπηλαίω ἐκ Παρθένου, καὶ βρέφος γαλουχεῖται, ὁ διατρέφων πνοὴν ἅπασαν. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Σκιρτῶσι τὴ γεννήσει Χριστοῦ, Ποιμένες καὶ δοξάζουσι, σὺν Ἀγγέλοις, καὶ ἀστὴρ δορυφορεῖ, καὶ Μάγοι προσκυνοῦσι, καὶ ἄνθρωποι σωθέντες, τὴν Θεοτόκον μεγαλύνουσι. 

Δόξα... τῶν Ἁγίων  Ἦχος πλ. δ'
Ἀνδρέου Κρήτης
Τοῦ Ἰησοῦ γεννηθέντος ἐν Βηθλεὲμ τῆς Ἰουδαίας, τῶν Ἰουδαίων τὸ κράτος κατήργηται. Σκιρτάτω τὰ Νήπια, ὑπὲρ Χριστοῦ σφαττόμενα, Ἰουδαία ὀδυρέσθω, φωνὴ γάρ ἠκούσθη ἐν Ῥαμᾷ, Ῥαχὴλ κλαίουσα, τὰ τέκνα αὐτῆς. Βρέφη γὰρ Ἡρῴδης ἀνελῶν ὁ παράνομος, ἀπεπλήρου τὴν Γραφήν, τὴν Ἰουδαίαν ἐμπιπλῶν ἀθώου ἀϊματος, καὶ ἡ γῆ μὲν ἠρυθραίνετο τοὶς τῶν Νηπίων αἵμασιν, ἡ ἐξ Ἐθνῶν δὲ ἐκκλησία, μυστικῶς ἁγνίζεται, καὶ στολὴν ἐνδύεται. Ἤλθεν ἡ ἀλήθεια, ὁ Θεὸς ἐπέφανε, τοὶς ἐν σκιᾷ καθημένοις, ἐκ Παρθένου γεννηθείς, εἰς τὸ σῶσαι ἡμᾶς. 

Καὶ νύν... τῆς Ἑορτῆς, ὁ αὐτὸς
Κύριε, ἐν Βηθλεὲμ παραγέγονας, ἐν τῷ Σπηλαίω παρώκησας, ὁ οὐρανὸν τὸν θρόνον ἔχων, ἐν φάτνῃ ἀνεκλίθης, ὃν στρατιαὶ κυκλοῦσιν Ἀγγέλων, Ποιμέσι συγκατέβης, ἵνα σώσης ὡς εὔσπλαγχνος τὸ γένος ἡμῶν δόξα σοί. 

 

Ἀπολυτίκιον τῶν Ἁγίων  Ἦχος α' 
Τὰς ἀλγηδόνας τῶν Ἁγίων, ἃς ὑπὲρ σοῦ ἔπαθον, δυσωπήθητι Κύριε, καὶ πάσας ἡμῶν τὰς ὀδύνας, ἴασαι φιλάνθρωπε δεόμεθα. 

Τοῦ Ὁσίου  Ἦχος πλ. δ'
Ἐν σοὶ Πάτερ ἀκριβῶς διεσώθη τὸ κατ' εἰκόνα, λαβὼν γὰρ τὸν σταυρόν, ἠκολούθησας τῶ Χριστῷ καὶ πράττων ἐδίδασκες, ὑπερορὰν μὲν σαρκός, παρέρχεται γάρ, ἐπιμελεῖσθαι δὲ ψυχῆς πράγματος ἀθανάτου. Διὸ καὶ μετὰ Ἀγγέλων συναγάλλεται, Ὅσιε Μάρκελλε τὸ πνεύμά σου. 

Καὶ τῆς Ἑορτῆς
Ἀπολυτίκιον  Ἦχος δ' 

Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί.

 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν.

 

Κάθισμα τῆς Ἑορτῆς
Ἦχος πλ. δ'
Τὸ προσταχθὲν μυστικῶς 
Ἀγαλλιάσθω οὐρανός, γῆ εὐφραινέσθω, ὅτι ἐτέχθη ἐπὶ γῆς, ὁ Ἀμνὸς τοῦ Θεοῦ, παρέχων τῶ κόσμω τὴν ἀπολύτρωσιν. Ὁ Λόγος, ὁ ἐν τοῖς κόλποις ὧν τοῦ Πατρός, προῆλθεν ἐκ τῆς Παρθένου, ἄνευ σπορᾶς, ὃν οἱ Μάγοι ἐξίσταντο, Ὁρῶντες ἐν Βηθλεέμ, τικτόμενον ὦς νήπιον, ὃν δοξάζει τὰ σύμπαντα. 

 

Δόξα... Καὶ νύν... Τὸ αὐτὸ
 

Μετὰ τὴν β' Στιχολογίαν. 

 

Κάθισμα  Ἦχος ὁ αὐτος
Τὴν Σοφίαν καὶ Λόγον 
Οὐρανὸς μοὶ ἐφάνης σήμερον γῆ, ἐπὶ σοὶ γὰρ γεννᾶται ὁ Ποιητής, καὶ φάτνη ἀνακλίνεται, ἐν Βηθλεὲμ τῆς Ἰουδαίας, σὺν Ἀγγέλοις ὑμνοῦσι, καὶ Ποιμένες ἀπαύστως, Ἐν ὑψίστοις δόξα, εἰρήνη τῶ Κόσμω τε, εἶδον γὰρ ἀστέρα, ὁδοιποροῦντα οἱ Μάγοι, ὀξέως τε προέτρεχον, τοῦ προσάξαι τὰ δῶρα αὐτῶν, χρυσὸν σμύρναν καὶ λίβανον, ὦς πάντων ὑπάρχοντι Θεῷ, καὶ Βασιλεῖ αἰωνίω, καὶ Κτίστη τοῦ παντός, ἐν σπηλαίῳ δι' οἶκτον, ἐπιφανέντι βροτοίς. 

 

Ὁ Κανὼν τῆς Ἑορτῆς, καὶ τῶν Ἁγίων Νηπίων, συνηνωμένος μετὰ τοῦ Ὁσίου, οὗ ἡ Ἀκροστιχίς. 
 
Νεογνὰ Χριστοῦ θύματα στέφω λόγοις.
 

Ἐν δὲ τοὶς Θεοτοκίοις, Γεωργίου.

 

Ὠδὴ α'  Ἦχος πλ. β' 
«Ὡς ἐν ἠπείρῳ πεζεύσας ὁ Ἰσραήλ, ἐν ἀβύσσῳ, ἴχνεσι, τὸν διώκτην Φαραώ, καθορῶν ποντούμενον, Θεῷ ἐπινίκιον ὠδήν, ἐβόα ἄσωμεν». 

 

Νεοποιεῖται ἡ κτίσις καὶ ἡ βροτῶν, φύσις ἀναπλάττεται, ἐν σαρκὶ τοῦ Ποιητοῦ, πάντων ὑπὲρ ἔννοιαν Χριστοῦ, τικτομένου ἐξ ἁγνῆς, καὶ παναχράντου Μητρός. 

 

Ἐκ στελεχῶν νεοφύτων ἡ τοῦ Χριστοῦ, Ἐκκλησία σήμερον, ὥσπερ ἄνθη εὐθαλῆ, δρεψαμένη αἵματα τερπνῶς, ἐφηδύνεται αὐτοῖς καὶ ὡραϊζεται. 

 

Οἱ ποταμοὶ τῶν αἱμάτων τῶν εὐσεβῶν, Παίδων τὴν ἀπόνοιαν, καὶ μανίαν νοητῶς, τοῦ Ἡρῴδου ἔκλυσαν, διό, ὑποβρύχιον αὐτοῦ ὤφθη τὸ θέσπισμα. 

Τοῦ Ὁσίου
Γνῶσιν δεξάμενος Πάτερ παρὰ Θεοῦ, ἀληθῆ καὶ ἄπταιστον, ἐπεζήτησας αὐτόν, διὰ βίου Μάρκελλε σεμνοῦ, καὶ ἐνθέοις ἀρεταίς, ἐπεθεράπευσας. 

Θεοτοκίον
Γῆ τῆς προτέρας κατάρας τῆς ἐν Ἐδέμ, λύτρωσιν ἐδέξατο, ἐν αὐτῇ τοῦ Λυτρωτοῦ, γεννηθέντος Ἄχραντε ἐκ σοῦ, καὶ καινίσαντος αὐτήν, καὶ ἁγιάσαντος. 

 

Ὠδὴ γ' 
«Οὐκ ἔστιν ἅγιος ὡς σύ, Κύριε ὁ Θεός μου, ὁ ὑψώσας τὸ κέρας, τῶν πιστῶν σου Ἀγαθέ, καὶ στερεώσας ἡμᾶς, ἐν τῇ πέτρα, τῆς ὄμολογίας σου». 

 

Νεφέλαι στάξατε ἐν γῆ, γλυκασμὸν εὐφροσύνης, ἐκ νεφέλης φωτὸς γάρ, ἀνέτειλεν ὁ Χριστός, ἐν Σπηλαίῳ σαρκικῶς, ὑπὲρ πᾶσαν, ἔννοιαν τικτόμενος. 

 

Ἀπημφιάσατο τὴν πρίν, τῶν ἀνθρώπων ἡ φύσις, ἀκοσμίαν καὶ κόσμον, περιέθετο τερπνόν, τοῦ κοσμήτορος αὐτῆς, ἐκ Παρθένου, σαρκὶ ἀνατείλαντος. 

 

Χορὸς θεόλεκτος βρεφῶν, ἐν σαρκὶ γεννηθέντι, προσηνέχθη τῶ Κτίστη, ὡς θυσία μυστική, τυθεῖσα διὰ σφαγῆς, μαρτυρίου, καὶ θείας ἀθλήσεως. 

Τοῦ Ὁσίου
Ῥωμαλεότητι ψυχῆς, κατ' ἐχθρῶν νοουμένων, ὁπλισθεὶς θεοφόρε, διέκοψας τὰς αὐτῶν, παρατάξεις κραταιῶς, καὶ νίκην, ἀνεδήσω Μάρκελλε. 

Θεοτοκίον
Ἐκ τῶν ἀχράντων σου Ἁγνή, καὶ τιμίων αἱμάτων, σαρκωθεὶς ἀπορρήτως, ὁ Λόγος ὁ τοῦ Θεοῦ, ἀνέδειξεν ὡς Θεός, τῶν κτισμάτων, σὲ ἁπάντων Δέσποιναν. 

Ὁ Εἱρμὸς
«Οὐκ ἔστιν ἅγιος ὡς σύ, Κύριε ὁ Θεός μου, ὁ ὑψώσας τὸ κέρας, τῶν πιστῶν σου Ἀγαθέ, καὶ στερεώσας ἡμᾶς, ἐν τῇ πέτρα, τῆς ὄμολογίας σου».

 

Κάθισμα τῶν Ἁγίων Νηπίων
Ἦχος δ'  Ἐπεφάνης σήμερον 
Τῶ τεχθέντι σήμερον, ἐκ τῆς Παρθένου, τῶν Νηπίων στράτευμα, ὡς Ποιητὴ καὶ Βασιλεῖ, δεκτὰ προσάγονται σφάγια, προτεθυμένα, Χριστῷ διὰ πίστεως. 

Δόξα... Τοῦ Ὁσίου, ὁ αὐτὸς
Ταχὺ προκατάλαβε 
Ἁγνείας τοὶς ἄνθραξι, προκαθαρθεὶς τὴν ψυχήν, τὸ σῶμα ἐστόμωσας, πρὸς ἀπαθείας ἰσχύν, Πατὴρ ἡμῶν Μάρκελλε, ὅθεν καὶ ἀνεδείχθης, ἐνδιαίτημα θεῖον, νόσους ἀποδιώκων, καὶ φωτίζων τοὺς πίστει, ἀεὶ προσερχομένους σοί, καὶ εὐφημούντάς σε. 

Καὶ νύν... Τῆς Ἑορτῆς  Ὅμοιον
Ἐνθέως εὐφραίνεται ἡ κτίσις σήμερον. Χριστὸς γὰρ ὁ Κύριος, Πατρὸς ἀνάρχου Υἱός, ἐκ Κόρης γεννᾶται ἁγνῆς, ἄπαν τὸ τῶν ἀνθρώπων, γένος ἀθανατίζων, λύων τε τὴν κατάραν, τῆς προμήτορος Εὔας. Διὸ εὐχαριστοῦντες αὐτῷ, ἐν ὕμνοις δοξάσωμεν. 

 

Ὠδὴ δ' 
«Χριστός μου δύναμις, Θεὸς καὶ Κύριος, ἡ σεπτὴ Ἐκκλησία θεοπρεπῶς, μέλπει ἀνακράζουσα, ἐκ διανοίας καθαράς, ἐν Κυρίῳ ἑορτάζουσα». 

 

Ἰδοῦσαι Κύριε, τὴν ἐν Σπηλαίῳ σου, συγκατάβασιν τάξεις Ἀγγελικαί, φόβω ἐξεπλάγησαν, καὶ διανύμνησαν Χριστέ, τὸ ἀνείκαστόν σου ἔλεος. 

 

Συνέσει Κύριε, ὁ τεκτηνάμενος, πᾶσαν κτίσιν βουλήσει σωματικῶς, σεαυτὸν ἠρίθμησας, ἐν τοῖς ποιήμασι τοὶς σοίς, καὶ ἐν τούτοις ἀναπέπαυσαι. 

 

Τὸ ξίφος ὤθησε, μανεὶς ὁ ἄνομος, καὶ παράφρων Ἡρῴδης καθ' ἑαυτοῦ, ἀνελεῖν πειρώμενος, τὸν Εὐεργέτην τοῦ παντός, καὶ ἀνώλεθρον θεότητι. 

Τοῦ Ὁσίου
Οἱ πόνοι Ὅσιε, καὶ οἱ ἱδρώτές σου, τῶν αἱμάτων τοὶς ῥείθροις τοὶς τῶν Βρεφῶν, κεκραμένοι Μάρκελλε, τῶ γεννηθέντι ἐν σαρκί, δῶρα τίμια προσήχθησαν. 

Θεοτοκίον
Ὡραίαν κάλλει σε, ὑπεραστράπτουσαν, τοῦ Υἱοῦ σου ἀκτίσιν οἱ τῶν ἐθνῶν, δωροφόροι Ἄχραντε, ἰδόντες θέαμα καινόν, καὶ παράδοξον ἀνύμνησαν. 

 

Ὠδὴ ε' 
«Τῶ θείω φέγγει σου Ἀγαθέ, τὰς τῶν ὀρθριζόντων σοὶ ψυχάς, πόθω καταύγασον δέομαι, σὲ εἰδέναι Λόγε Θεοῦ, τὸν ὄντως Θεόν, ἐκ ζόφου τῶν πταισμάτων ἀνακαλούμενον». 

 

Ὑπερεκκέχυται ὁ κρατήρ, ὁ τῆς εὐσπλαγχνίας σου Χριστέ, εἰς τὰ ποιήματα ἅπαντα, καὶ ἀφθόνου ταῦτα, ἐλέους ἔπλησε, σαρκὶ ἐπιφανέντος, καὶ γεννηθέντος σου. 

 

Θύματα ἄμωμα τῶ Χριστῷ, σήμερον προσήχθησαν ὁμοῦ, καὶ μυστικῶς ἀνηνέχθησαν, ὡς πυρὶ τῶ ξίφει ὁλοκαυτούμενα, τὰ Βρέφη, καὶ τῶν θείων βραβείων ἔτυχον. 

Τοῦ Ὁσίου
Ὑλώδους Ὅσιε τὴν ψυχήν, σχέσεως καὶ πάσης γεηράς, καὶ ἐπικήρου τερπνότητος, πόνοις ἐκκαθάρας τῆς σῆς ἀσκήσεως, ἰσάγγελος ἐδείχθης, ἐν κόσμῳ Μάρκελλε. 

Θεοτοκίον
Ῥεῖθρα ἐπήγασε νοητά, τῆς ἀθανασίας ὁ ἐκ σοῦ, σαρκὶ τεχθείς, ἐν Σπηλαίῳ Ἁγνή, καὶ τὴν τῶν ἀνθρώπων φύσιν κατήρδευσεν, ἀφθαρσία πλουτίσας, αὐτὴν ὡς εὔσπλαγχνος. 

 

Ὠδὴ ς' 
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε». 

 

Μύρα εὐωδέστατα, ἀναδέδωκεν ἡ γῆ, ἐν ταύτῃ ὑπὲρ ἔννοιαν, τοῦ ἀκενώτου μύρου ἐκ τῆς Ἁγνῆς, σαρκὶ ἀναβλύσαντος, καὶ βροτούς, εὐωδίας θείας πλήσαντος. 

 

Αἵμασιν ἐφοίνιξεν, ὁ Ἡρῴδης τῶν Βρεφῶν, τὴν Βηθλεὲμ ὁ δείλαιος, ἀλλὰ ταῦτα βοήσαντα πρὸς Θεόν, ἔνδικον εἰργάσαντο, τὴν αὐτοῦ καταδίκην, καὶ τὸν ὄλεθρον. 

Τοῦ Ὁσίου
Τοῦ βίου τὸ πρόσκαιρον, καὶ τὸ ἄστατον σαφῶς, κατανοήσας Μάρκελλε, πρὸς τὰ ἀεὶ ἐστώτα τὴν τῆς ψυχῆς, ἀνύψωσας ἔφεσιν, ὧν ἐπέτυχες, πόνοις τῆς ἀσκήσεως. 

Θεοτοκίον
Γεννᾶται ὁ ἄχραντος, Θεὸς Λόγος ἐν γαστρί, ἐκ σοῦ ἐν χρόνῳ Ἄχραντε, ἵνα ζωὴν τὴν ἄχρονον τοὶς ἐν γῆ, καὶ λήξιν αἰώνιον, χορηγήση, καὶ δόξαν τὴν ἀκήρατον. 

Ὁ Εἱρμὸς
«Τοῦ βίου τὴν θάλασσαν, ὑψουμένην καθορῶν, τῶν πειρασμῶν τῶ κλύδωνι, τῶ εὐδίω λιμένι σου προσδραμῶν, βοῶ σοί, Ἀνάγαγε, ἐκ φθορᾶς τὴν ζωήν μου Πολυέλεε».

 

Κοντάκιον  Ἦχος δ'
Ἐπεφάνης σήμερον 
Ἀστὴρ Μάγους ἔπεμψε, πρὸς τὸν τεχθέντα, καὶ Ἡρῴδης ἄδικον, στρατὸν ἀπέστειλε κενῶς, φονοκτονῆσαι οἰόμενος, τὸν ἐν τῇ φάτνη ὡς Νήπιον κείμενον. 

Ὁ Οἶκος
Τῶν ἄνω καὶ τῶν κάτω νὺν ὁμοῦ εὐφραινομένων, ἐν τῇ ἐπιφανεία τοῦ πάντων Βασιλέως, Ἡρῴδης μόνος συναλγεῖ, σὺν τοὶς προφητοκτόνοις Ἰουδαίοις, εἰκὸς γὰρ μόνους αὐτοὺς ὀδύρεσθαι, οὐ γὰρ ἀπὸ τοῦ νὺν βασιλεύσουσιν, ἀλλ' ἡ βασιλεία τοῦ Κυρίου, καὶ ἔτι κρατήσει, τὰ θράση τῶν ἐχθρῶν ἀποκρουομένη, καὶ τὰ πλήθη τῶν πιστῶν συγκαλουμένη, μετὰ τῶν σεπτῶν Νηπίων τοῦ κατοπτεύειν, τὸν ἐν τῇ φάτνη ὡς Νήπιον κείμενον. 

 

Σ υ ν α ξ ά ρ ι ο ν
Τὴ Κθ' τοῦ αὐτοῦ μηνός, Μνήμη τῶν ἁγίων Νηπίων, τῶν ὑπὸ Ἡρῴδου ἀναιρεθέντων, χιλιάδων δεκατεσσάρων. 

Στίχοι
        Διὰ ξίφους ἄωρα μητέρων Βρέφη, 

        Ἀνεῖλεν ἐχθρὸς τοῦ βρεφοπλάστου Βρέφους. 

        Νήπια ἀμφ' ἐνάτην τάμον εἰκάδι παππάζοντα. 

 

Τὴ αὐτὴ ἡμέρα, Μνήμη πάντων τῶν Χριστιανῶν καὶ ἀδελφῶν ἡμῶν τῶν ἓν λιμῶ καὶ δίψει καὶ μαχαίρα καὶ κρύει τελειωθέντων. 

 

Τελεῖται δὲ ἡ αὐτῶν Σύναξις ἐν τοῖς Χαλκοπρατείοις εἰς τὸν ναὸν τῆς Ὑπεραγίας Θεοτόκου, ἔνθα ἡ ἁγία σορός. 

 

Τὴ αὐτὴ ἡμέρα, Μνήμη τοῦ Ὁσίου Πατρὸς ἡμῶν Μαρκέλλου, Ἡγουμένου τῆς Μονῆς τῶν Ἀκοιμήτων. 

Στίχοι
        Ἀϋπνία δοὺς πάντα τὸν ζωῆς χρόνον 

        Μάρκελλε, κοιμήθητι μικρὸν ἐν τάφῳ. 

 

Τὴ αὐτὴ ἡμέρα, Μνήμη τοῦ ὁσίου Πατρὸς ἡμῶν Θαδδαίου τοῦ Ὁμολογητοῦ. 

Στίχοι
        Καὶ Θαδδαῖος ἴσχυσε κατὰ τῆς πλάνης, 

        Ὁμολογητὴς ἀναφανεῖς ὡς μέγας. 

 

Τὴ αὐτὴ ἡμέρα, τὰ ἐγκαίνια τοῦ ναοῦ τῶν ἁγίων 40 Μαρτύρων πλησίον τοῦ Χαλκοῦ τετραπύλου. 

 

Ὁ ἐν ἁγίοις Πατὴρ ἡμῶν Γεώργιος ὁ ἐπίσκοπος Νικομηδείας, ὁ ποιητὴς ἀσματικῶν τινων κανόνων καὶ ἑτέρων γλαφυρῶν ὕμνων, ἐν εἰρήνῃ τελειοῦται. 

 

Οἱ Ὅσιοι πατέρες Βενιαμὶν καὶ Ἀθηνόδωρος ἐν εἰρήνῃ τελειοῦνται. 

 

Ταὶς αὐτῶν ἁγίαις πρεσβείαις, ὁ Θεός, ἐλέησον ἡμᾶς. Ἀμήν. 

 

Ὠδὴ ζ' 
«Δροσοβόλον μὲν τὴν κάμινον εἰργάσατο, Ἄγγελος τοὶς ὁσίοις Παισί, τοὺς Χαλδαίους δὲ καταφλέγον πρόσταγμα Θεοῦ, τὸν τύραννον ἔπεισε βοᾶν. Εὐλογητὸς εἶ ὁ Θεός, ὁ τῶν Πατέρων ἡμῶν». 

 

Ἀπεμείωσε τὴν νύκτα ὁ τεχθεὶς σαρκί, Ἥλιος ἐκ Παρθένου Μητρός, καὶ ἐπηύξησε τὴν διττὴν ἡμέραν τοὶς πιστοίς, βοῶσιν αὐτῷ εἰλικρινῶς. Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Σαλευθεῖσαν ἀθεότητι τὴν ἅπασαν, κτίσιν ὁ ἐν Σπηλαίῳ τεχθείς, ἐπεστήριξεν ἐπιγνώσει πάλιν τὴ αὐτοῦ, ἀπαύστως κραυγάζουσαν αὐτῷ. Εὐλογητὸς εἶ ὁ Θεός, ὁ τῶν Πατέρων ἡμῶν. 

 

Τὰ ἀνεύθυνα μὲν βρέφη ἀπεθέρισεν, Ἡρῴδης μιαιφόνω χειρί, τῶν ἐλπίδων δέ, τῶν ματαίων ὅλως ἐκπεσῶν, τὴν ἔνδικον δίκην ἑαυτῶ, θεοκτονίαν μελετῶν ἐναπεγράψατο. 

Τοῦ Ὁσίου
Ἐν πυρὶ μὲν τῆς ἀσκήσεως κατέφλεξας, Μάρκελλε τὰς τῆς σαρκὸς ἡδονάς, ἀπαθείας δὲ τὴ δρόσω ἤρδευσας ψυχάς, βοῶν τῶ Χριστῷ εἰλικρινῶς. Εὐλογητὸς εἶ ὁ Θεός, ὁ τῶν Πατέρων ἡμῶν. 

Θεοτοκίον
Ἴδεν ἅπασα ἡ κτίσις Θεονύμφευτε, τὰ θεία μεγαλείά σου, ἐν σαρκὶ ἐκ σοῦ, τοῦ Δεσπότου πάντων καὶ Θεοῦ, τεχθέντος ἐν πόλει Βηθλεέμ, καὶ σὺν τοὶς Μάγοις καὶ Ποιμέσι σὲ ἄνύμνησεν. 

 

Ὠδὴ η' 
«Ἐκ φλογὸς τοὶς Ὁσίοις, δρόσον ἐπήγασας, καὶ δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι. Σὲ ὑπερυψοῦμεν, εἰς πάντας τοὺς αἰῶνας». 

 

Φωτοφόρον ἡ κτίσις, στολὴν ἐνδέδυται, καὶ κατήφειαν πᾶσαν, ὅλως ἀπέθετο, τοῦ καινοποιοῦ καὶ Δεσπότου τεχθέντος ἐν γῆ, ὃν ὑπερυψοῦμεν, εἰς πάντας τοὺς αἰῶνας. 

 

Ὡς χρυσίον καὶ σμύρναν, Χριστὲ καὶ λίβανον, τὰς ἡμῶν ἱκεσίας, δέξαι φιλάνθρωπε, καὶ ὡς τῶν Βρεφῶν τῶν ἁγίων τὰ αἵματα, πρόσδεξαι οἰκτίρμον, διδοὺς ἡμῖν ἐλέη. 

 

Λελυμένα τοῦ βίου, καὶ τῆς παρούσης ζωῆς, δι' ἐνθέου θανάτου, βρέφη ἀνεύθυνα, πρὸς τὸν ἀθλοθέτην Θεὸν ἐχωρήσατε, τὸν τὴν αἰώνιον, ζωὴν ἡμῖν διδοῦντα. 

Τοῦ Ὁσίου
Ὁσιότητος ὅπλοις, Ὅσιε Μάρκελλε, παρατάξεις Δαιμόνων κατεπολέμησας, καὶ ὡς νικητής, κατ' αὐτῶν ἤρας τρόπαια, καὶ θαυμάτων χάριν, ἐκ τοῦ Θεοῦ ἐδέξω. 

Θεοτοκίον
Ὁ ἐκ σοῦ ἐν Σπηλαίῳ, τεχθεὶς Πανάχραντε, αἰωνίους ἄνθρώποις, σκηνὰς ηὐτρέπισε, τοὶς εἰλικρινῶς, Θεοτόκον ὑμνούσί σε, καὶ ὑπερυψοῦσιν, εἰς πάντας τοὺς αἰῶνας. 

Ὁ Εἱρμὸς
«Ἐκ φλογὸς τοὶς Ὁσίοις, δρόσον ἐπήγασας, καὶ δικαίου θυσίαν ὕδατι ἔφλεξας, ἅπαντα γὰρ δρὰς Χριστέ, μόνω τῶ βούλεσθαι. Σὲ ὑπερυψοῦμεν, εἰς πάντας τοὺς αἰῶνας».

 

Ὠδὴ θ' 
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς, σὲ μακαρίζομεν». 

 

Γνωστὸν ἐδείχθη Χριστὲ τὸ ἔλεος, τὸ ὑπὲρ νοῦν τῆς σῆς φιλανθρωπίας τοὶς Ἔθνεσιν, ἐν σαρκὶ γὰρ Δέσποτα ἑπτώχευσας, ἵνα πλούτου μετόχους, κρείττονος Κύριε, ποιήσης ἡμᾶς ὡς ἀγαθός, καὶ πολυέλεος. 

 

Ὀσὸς Παρθένε τόκος ὁ ἄρρητος, ξένην βροτοὶς καὶ θείαν παρασχῶν ἀναγέννησιν, καὶ τὴν κτίσιν πᾶσαν ἐκαινούργησε, καὶ τοὺς ἐν γῆ, Ἀγγέλοις ἥνωσεν ἄδοντας, καὶ δοξολογούντάς σε ἀεὶ καὶ μεγαλύνοντας. 

 

Ἰσχὺς Ἡρῴδου τοῦ πολεμήτορος, τὴ τῶν βρεφῶν μανέντος ἀναιρέσει ἠσθένησε, τὴν ἀήττητον γὰρ ταῦτα δύναμιν, ἐκ Θεοῦ ἐζωσμένα, χάριτι πίστεως, πρὸς τὸν ἀθλοθέτην καὶ Θεόν, φαιδρὼς ἀνέδραμε. 

Τοῦ Ὁσίου
Σταυρὸν ἐπ' ὤμων ἄρας Μακάριε, τὸν τοῦ Χριστοῦ, καὶ πάθη τὰ αὐτοῦ ἐκμιμούμενος, ἐσταυρώθης τῶ κόσμω καὶ μέτοχος, δόξης τῆς ἀνεκφράστου, γέγονας Ὅσιε, ἐν ἢ καὶ ἡμῶν σῶν ὑμνωδῶν, μέμνησο πάντοτε. 

Θεοτοκίον
Υἱοὺς Θεοῦ ἡμᾶς ἀπειργάσατο, ὁ γεννηθεὶς σαρκὶ Θεὸς ἐκ σοῦ Παναμώμητε, καὶ τὸ πρῶτον δέδωκεν ἀξίωμα, τοὶς αὐτὸν δεξαμένοις, καὶ Θεομήτορα, σὲ δοξολογοῦσιν ἐκτενῶς, καὶ μεγαλύνουσιν. 

Ὁ Εἱρμὸς
«Θεὸν ἀνθρώποις ἰδεῖν ἀδύνατον, ὃν οὗ τολμᾷ Ἀγγέλων ἀτενίσαι τὰ τάγματα, διὰ σοῦ δὲ Πάναγνε ὠράθη βροτοίς, Λόγος σεσαρκωμένος, ὃν μεγαλύνοντες, σὺν ταίς οὐρανίαις στρατιαῖς, σὲ μακαρίζομεν».

 

Ἐξαποστειλάριον τῶν Νηπίων
Τῶν μαθητῶν ὄρώντων σε 
Ἡ Βηθλεὲμ μὴ στύγναζε, ἀλλ' εὐθύμει, τῶν ἱερῶν Νηπίων τὴ ἀναιρέσει, θύματα γὰρ τέλεια τῶ Δεσπότη, Χριστῷ προσανηνέχθησαν, ὑπὲρ αὐτοῦ γὰρ σφαγέντα, συμβασιλεύουσι τούτω. 

Τοῦ ὁσίου Ὅμοιον
Τὰ τῆς σαρκὸς σκιρτήματα θεοφόρε, δι' ἐγκρατείας πάσης κατακοιμίσας, ἄγρυπον ἐθέσπισας καὶ πάννυχον, ἐν τῇ Μονή σου Μάρκελλε, δοξολογίαν τελεῖσθαι, Χριστοῦ εἰς αἴνεσιν Πάτερ. 

Τῆς Ἑορτῆς  Ὅμοιον
Ἐπὶ τῆς γῆς εἰρήνη καὶ ἐν ἀνθρώποις, Θεοκυῆτορ γέγονεν εὐδοκία. Ἄγγελοι χορεύοντες ἐκραύγαζον. Ἐν τοῖς ὑψίστοις δόξα σοί, τῶ γεννηθέντι ἀφράστως, ἐν Βηθλεέμ ἐκ Παρθένου. 

 

Εἰς τοὺς Αἴνους, Στίχ. Προσόμια τῶν Νηπίων. 
 
Ἦχος πλ. δ' 
Ὧ τοῦ παραδόξου θαύματος 
Ὦ τῆς Ἡρῴδου πορώσεως! κατὰ Θεοῦ ἐμμανεῖς, τοῦ σαρκὶ νηπιάσαντος, Βηθλεὲμ τοὶς βρέφεσι, τὸν θυμὸν ἐπαφίησι, καὶ ξίφει πάντα, δημίων δίδωσι, ζωῆς στερῆσαι, τὸν ζωῆς αἴτιον, τούτων οἰόμενος, τῆς σφαγῆς τῶ αἵματι, ὁ λυμεών, τοῦ καρποῦ τῆς φύσεως, ὁ ἀπηνέστατος. (Δίς)
 

Μάγοι ἐκ Περσίδος φθάσαντες, εἰς τὴν Ἱερουσαλήμ, τὸν Ἡρῴδην ἐτάραξαν, καὶ μανεὶς ὁ δείλαιος, τὰ Νήπια κατέσφαττεν, ὡς βότρυες δέ, Χριστῷ προσήχθησαν, εἰ καὶ μητρώων μαζῶν ἐσπάσθησαν, οἱ Νεομάρτυρες, τὸν Ἡρῴδην πλήξαντες, διὸ Χριστόν, πίστει ἱκετεύουσιν, εἰς τὸ σωθῆναι ἡμᾶς. 

 

Κλαίει ἡ Ῥαχὴλ τὰ Νήπια, ἐν τῇ Ῥαμὰ δὲ φωνή, νὺν μεγάλη ἀκούεται, ὁ Ἡρῴδης μαίνεται, καὶ ἀθέως φρυάττεται, ὁ Ἰωάννης φεύγει ἐν ὄρεσι, λίθος Μητέρα σὺν τέκνω δέχεται, ὁ Ζαχαρίας δέ, ἐν Ναῷ φονεύεται, ὁ δὲ Χριστός, φεύγει ἀφεὶς ἔρημον, Ἑβραίων οἴκημα. 

Δόξα... Ἦχος πλ. β' 

Ἡρῴδης ὁ παράνομος, θεωρῶν τὸν ἀστέρα, ὑπὲρ πᾶσαν κτίσιν λαμπρότερον, ἐταράττετο, καὶ γαλακτοτροφούμενα Βρέφη, ἐξ ἀγκαλῶν μητρικῶν ἀφήρπασεν. Ἡ δὲ Ἐλισάβετ, λαβοῦσα τὸν Ἰωάννην, πέτραν παρεκάλει. Δέξαι Μητέρα μετὰ τέκνου. Ὄρος ἐδέξατο τὸν Πρόδρομον, φάτνη ἐφύλαττε τὸν θησαυρόν, ὃν ἀστὴρ ἐμήνυσε. Μάγοι προσεκύνουν, Κύριε δόξα σοί. 

Καὶ νύν... ὁ αὐτὸς
Ἐν Βηθλεὲμ συνέδραμον Ποιμένες, τὸν ἀληθῆ μηνύοντες Ποιμένα, τὸν καθήμενον ἐπὶ τῶν Χερουβίμ, καὶ ἀνακείμενον ἐν φάτνῃ, Νηπίου μορφὴν δι' ἡμᾶς ἀνειληφότα, Κύριε δόξα σοί. 

 

Ἀπόστιχα Στιχηρὰ Ἰδιόμελα τῶν Νηπίων. 
 

Ἦχος α'  Κυπριανοῦ
Τῶ ἀχράντω σου τόκω, Χριστὲ ὁ Θεός, πρώτη θυσία γέγονε τὰ Νήπια, Ἡρῴδης, γὰρ χειρώσασθαι, σὲ τὸν ἀχείρωτον βουληθείς, ἠγνόησε μαρτύρων προσάγων σοὶ χορόν. Διὸ σὲ ἱκετεύομεν τὸν ἐνανθρωπήσαντα, σῶσαι τὰς ψυχὰς ἡμῶν. 

 

Στίχ. Θαυμαστὸς ὁ Θεὸς ἐν τοῖς ἁγίοις αὐτοῦ ὁ Θεὸς Ἰσραὴλ αὐτὸς δώσει δύναμιν καὶ κραραίωσιν τῶ λαῶ αὐτοῦ εὐλογητὸς ὁ Θεός.

 

Ἦχος β'  Τοῦ αὐτοῦ
Εἰς τὰ ὦτα τοῦ Κυρίου Σαβαώθ, εἰσεληλύθει ἡ σφαγὴ ὑμῶν, Βρέφη τίμια, δι' αὐτὸν γὰρ τὸ αἷμα ἐξεχέατε, καὶ ἐν κόλποις Ἀβραὰμ ἐπαναπαύεσθε, καὶ τὴν Ἡρῴδου εἰς αἰῶνας, μισητὴν κακίαν καταγγέλλετε, δυνάμει τοῦ τεχθέντος Χριστοῦ. 

 

Στίχ. Τοὶς ἁγίοις τοὶς ἐν τῇ γῆ αὐτοῦ, ἐθαυμάστωσεν πάντα τὰ θελήματα αὐτοῦ ἐν αὐτοῖς

 

Ἦχος γ' 

Μισητὴ τοῦ Ἡρῴδου ἡ παιδοκτονία, διὰ τὴν αὐτοῦ μιαιφονίαν, καὶ σεπτὴ ἡ τῶν Παίδων θυσία, ὡς ἡλικιώτις Χριστοῦ, τῆς ἡμῶν σωτηρίας, τοῦ καινοῦ σφαγίου προθυομένη καὶ προπεπονθυία. Μὴ κλαῖε Ῥαχιὴλ τὰ τέκνα, μιμνησκομένη τῶν κόλπων Ἀβραάμ, ἔνθα πάντων ἐστὶν εὐφραινομένων ἢ κατοικία. 

Δόξα... Τοῦ Ὁσίου
Ἦχος πλ. β'
Ὅσιε Πάτερ, εἰς πᾶσαν τὴν γὴν ἐξῆλθεν, ὁ φθογγος τῶν κατορθωμάτων σου, δι ὧν ἐν τοῖς οὐρανοίς, εὗρες μισθὸν τῶν καμάτων σου. Τῶν Δαιμόνων ὤλεσας τὰς φάλαγγας, τῶν Ἀγγέλων ἔφθασας τὰ τάγματα, ὧν τὸν βίον ἀμέμπτως ἐζήλωσας. Παρρησίαν ἔχων πρὸς Χριστον τὸν Θεόν, εἰρήνην αἴτησαι ταὶς ψυχαὶς ἡμῶν. 

Καὶ νύν... τῆς Ἑορτῆς, ὁ αὐτὸς
Χορεύουσιν Ἄγγελοι πάντες ἐν οὐρανῷ, καὶ ἀγάλλονται σήμερον, σκιρτᾷ δὲ πᾶσα ἡ κτίσις, διὰ τὸν γεννηθέντα ἐν Βηθλεὲμ Σωτήρα Κύριον, ὅτι πᾶσα πλάνη τῶν Εἰδώλων πέπαυται, καὶ βασιλεύει Χριστὸς εἰς τοὺς αἰῶνας. 

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ Λ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ἁγίας Μάρτυρος Ἀνυσίας. 

 

Ἐν ταύτῃ τὴ ἡμέρα ψάλλομεν καὶ τὴν Ἀκολουθίαν τῆς Ἁγίας Μελάνης, διὰ τὸ ἀποδίδοσθαι τὴν τῶν Χριστουγέννων Ἑορτὴν κατὰ τὴν λά'. 
 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Προσόμοια τῆς Ἁγίας Ἀνυσίας. 
 
Ἦχος δ' 
Ὡς γενναῖον ἐν μάρτυσιν 
Παρθενίας λαμπρότησι, φαιδρυνθεῖσα Πανεύφημε, Μαρτυρίου ἤστραψας ἀγωνίσμασι, μὴ προσκυνῆσαι ἠλίω γάρ, πεισθεῖσα τὴν ἄδικον, καθυπέμεινας σφαγήν, φοινιχθεῖσα τοὶς αἵμασι, καὶ παρέστη κας, τῶ Ἠλίω τῆς δόξης στεφηφόρος, ταὶς ἐκεῖθεν λαμπομέναις, αὐγαζομένη φαιδρότησιν. 

 

Τὸν ἐγκάρδιον ἔρωτα, ὑποφαίνουσα δάκρυσι, κατανύξει Ἔνδοξε, γὴν κατέβρεχες, καὶ ταὶς θριξὶν ἐναπέσμηχες, Χριστοῦ ὑποπόδιον, ἐννοοῦσα καὶ αὐτόν, ὡς παρόντα προβλέπουσα, ὃν ἐπόθησας, καὶ ἰχνῶν ἁπτομένη διανοία, θεωρίαις θειοτάταις, τὴν σὴν ψυχὴν κατελάμπρυνας. 

 

Καὶ τὸν πλοῦτον σκορπίσασα, καὶ πτωχοὶς ἐπαρκέσασα, ἐνυμφεύθης ἄφθορος τῶ Ποιήσαντι, καὶ ὥσπερ προῖκα προσήγαγες, αὐτῷ παναοίδιμε, τῶν αἱμάτων τοὺς κρουνούς, καὶ τοῦ πάθους τὴν μίμησιν, οὗ ὑπέμεινεν, Ἀνυσία ὁ μόνος εἰς νυμφῶνα, κατοικίσας σὲ τὸν θεῖον, ὡς Ἀθληφόρον καὶ Μάρτυρα. 

 

Στιχηρὰ τῆς Ἁγίας Μελάνης. 
 
Ἦχος ὁ αὐτὸς
Ὁ ἐξ ὑψίστου κληθεὶς 
Ἡ ταὶς Ἀγγέλων χορείαις συναφθεῖσα, ὅτε σὲ ὁ ἔνθεος ἔρως ἀνέφλεξε, καὶ ὑπερίπτασθαι ἔπεισε τῶν ὀρωμένων, δι' ἀπαθείας καὶ καθαρότητος, τότε σου τὸν σύνευνον, λόγοις ἐζώγρησας, θεοπειθέσι τὴν ἄστατον, ἀποβαλέσθαι, τύρβην τοῦ βίου τὴν διαρρέουσαν, ὅθεν σὺν τούτω τὴν αἰώνιον, εὗρες ζωὴν καὶ ἀπόλαυσιν, δυσωποῦσα Μελάνη, τοῦ σωθῆναι τὰς ψυχὰς ἡμῶν. 

 

Ἡ τῶν Ἀγγέλων ποθήσασα τὸν βίον, ὅτε τὴν ἐνήδονον τρυφὴν διέπτυσας, τὴ ἐγκρατε ἴα σχολάζουσα, καὶ ἀγρυπνία, καὶ χαμευνία, καὶ ταπεινότητι, τότε καθαρώτατον, σκεῦος γεγένησαι, Πνεύματος θείου χαρίσμασι, περιφανέσι, κεκοσμημένη πρὸ τούτου πάνσοφε, ὅθεν πρὸς ζῆλον, σοῦ τὸν ἔνθεον, ἐφειλκύσω λαοὺς καὶ προσήγαγες, τῶ Δεσπότη Μελάνη, καὶ Σωτήριτών ψυχῶν ἡμῶν. 

 

Ἡ καλλοναὶς ἀρετῶν ὡραϊσμένη, ὅτε τὸν σωτήριον λόγον ἐπλήρωσας, καὶ διανείμασα δέδωκας, τὰς μυριάδας, τοῦ σοῦ χρυσίου πτωχοὶς καὶ πένησι, τότε τὸν οὐράνιον ὄλβον ἀπείληφας, δικαιοσύνην πλουτήσασα, καὶ ἀφθαρσίαν, καὶ ἀπολύτρωσιν Πανσεβάσμιε, ὅθεν τιμῶμεν σοῦ τὴν κοίμησιν, καὶ ἐκτενῶς δυσωπούμέν σε, ἱκετεῦσαι τὸν Κτίστην, τοῦ σωθῆναι τὰς ψυχὰς ἤμών. 

Δόξα... Καὶ νύν... Ἦχος πλ. α'
Ἰωάννου Μοναχοῦ
Εὐφραινέσθωσαν οἱ οὐρανοί, καὶ ἀγαλλιάσθω ἡ γῆ, σήμερον γὰρ ἀληθῶς, μία ποίμνη γέγονεν Ἀγγέλων καὶ ἀνθρώπων. Ὧ τοῦ θαύματος! ὁ ἀόρατος ὁρᾶται, ὁ ἀχώρητος χωρεῖται, ὁ ἄναρχος ἄρχεται, ὁ Υἱὸς τοῦ Θεοῦ Υἱὸς ἀνθρώπου γίνεται, καὶ Παρθένος ἀπείρανδρος, Μήτηρ ὁρᾶται Θεοῦ, καὶ ἡ Μήτηρ μετὰ κύησιν, Παρθένος εὑρίσκεται, ὁ σαρκωθεὶς Λόγος τοῦ Πατρός, ἐν φάτνῃ ἀνακέκλιται, καὶ Ποιμένες κήρυκες, κοινωνοὶ τοῦ μυστηρίου γίνονται, Μάγοι ἐξ ἀνατολῶν τὰ δῶρα προσεκόμιζον, ὑπὸ ἀστέρος ὁδηγούμενοι, καὶ τὸν τεχθέντα Σωτήρα προσεκύνησαν. Μεθ' ὧν καὶ ἡμεῖς φιλέορτοι, τοὺς τῆς καρδίας θησαυροὺς προθύμως ἀνοίξαντες, προσάξωμεν αὐτῷ πράξεις ἀγαθάς, πίστιν, ἐλπίδα καὶ ἀγάπην, ὡς χρυσὸν καὶ λίβανον καὶ σμύρναν, τῶν Ἀσωμάτων τὴν φωνὴν βοῶντες αὐτῷ. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία, τῶ ἐλθόντι σῶσαι ἐκ φθορᾶς, τὸ γένος ἡμῶν. 

 

Ἀπόστιχα στιχηρὰ Προσόμοια τῆς Ἑορτῆς. 
 
Ἦχος πλ. α' 
Χαίροις ἀσκητικῶν 
Μάγοι ἀνατολῶν Βασιλεῖς τῶ ἐκ Παρθένου Βασιλίδος ἐκλάμψαντι, ἁπάντων Θεῷ καὶ Κτίστη, καὶ Βασιλεῖ ἀληθεῖ, δῶρα προσκυνοῦντες προσεκόμισαν, πρὸς οὓς ἡ Πανάμωμος, ἐκπλαγεῖσα ἐφθέγγετο. Εἴπατε δὴ μοί, οἱ τὸ πὺρ καὶ τὸν ἥλιον, σεβαζόμενοι, καὶ ἐν σκότει βαδίζοντες, πῶς τὸν ὑπὲρ κατάληψιν, φωτίζοντα σύμπαντα, ἔγνωτε σάρκα λαβόντα, καὶ ἐν σπηλαίῳ, τικτόμενον, ἐν γῆ καὶ δι' οἶκτον, παρεχόμενον τῶ κόσμω, τὸ μέγα ἔλεος;

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

 

Λόγοις ἀκολουθοῦντες ἡμεῖς, τοῦ Βαλαὰμ πρὸς τὴν ἁγνὴν ἀπεκρίθησαν, οἱ Μάγοι, παρετηροῦμεν, ἀνατολὴν καθαροῦ, καὶ λαμπροῦ Ἀστέρος, προσγενήσεσθαι, καὶ δὴ θεασάμενοι, ἀσυνήθη φαινόμενον, τοῦτον ἀρτίως, ὑπ' αὐτοῦ ὁδηγούμενοι, οὐκ ὠκνήσαμεν, τὴν πορείαν ποιήσασθαι. Τὶς οὖν ὁ ταὶς ἀγκάλαις σου, ὡς βρέφος κρατούμενος; πῶς μυστηρίω τοιούτω, καθυπουργῆσαι ἠξίωσαι, σεμνὴ Παναγία; δι' οὗ εὔρατο ὁ κόσμος, τὸ μέγα ἔλεος. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Λέξω πυνθανομένοις ὑμῖν, τὰ ὑπὲρ λόγον καὶ διάνοιαν ἅπασαν, ἡ Κόρη φησὶ τοὶς Μάγοις, βλέπω γὰρ νεύσει ὑμᾶς, ἀφικέσθαι ὧδε τοῦ παιδίου μου. Καινὰ καὶ παράδοξα, ὡς ὁρᾶτε τὰ πράγματα, ὁ γὰρ ἀχρόνως, τῶ Πατρὶ συννοούμενος, τὴν πτωχείαν μου, ἑκουσίως ἐφόρεσεν, ὅπως καταπλουτήσειε, τοὺς γνώμη πτωχεύσαντας, καὶ Παραδείσου τὴν θείαν, διαγωγὴν ἀπολέσαντας. Αὐτὸς ἐστιν οὗτος, ὁ δωρούμενος τῶ κόσμω τὸ μέγα ἔλεος. 

Δόξα... ὅμοιον
Βρέφος σωματωθεν ἐξ αὐτῆς, τὸν προαιώνιον Θεὸν ἡ Πανάμωμος, Ὁρῶσα χερσὶ κρατοῦσα, καταφιλοῦσα πυκνῶς, καὶ χαρὰς πλησθεῖσα, προσεφθέγγετο, αὐτῷ, Θεὲ ὕψιστε, Βασιλεῦ ἀθεώρητε, πῶς καθορῶ σε, καὶ νοεῖν τὸ μυστήριον, οὐ δεδύνημαι, τῆς ἀμέτρου πτωχείας σου; Σπήλαιον γὰρ σμικρότατον, καὶ τοῦτο ἀλλότριον, ἔνδον χωρεῖ σὲ τεχθέντα, καὶ Παρθενίαν μὴ λύσαντα, νηδὺν συντηροῦντα, ὡς πρὸ τόκου καὶ διδόντα, τὸ μέγα ἔλεος. 

Καὶ νύν... ὅμοιον
Φέρεις Ἀδαμιαίαν μορφήν, ὁ ἐν μορφῇ Θεοῦ ὑπάρχων προτέλειος, καὶ θέλεις χερσὶ κρατεῖσθαι, ὁ τὴ χειρὶ τοῦ παντός, περιδεδραγμένος δυναστεία σου, Ἁγνὴ ἡ Πανάμωμος, Προσεφθέγγετο χαίρουσα, πῶς σὲ σπαργάνοις, ἐνειλήσω ὡς νήπιον, πῶς θηλάσω σε, τὸν τὰ σύμπαντα τρέφοντα; πῶς μὴ τὴν ὑπὲρ ἔννοιαν, πτωχείαν θαυμάσω σου; πῶς σὲ Υἱόν μου καλέσω, δούλη σου νὺν χρηματίζουσα; ὑμνῶ εὐλογῶ σε, τὸν δωρούμενον τῶ κόσμω, τὸ μέγα ἔλεος. 

 

Καὶ τὰ λοιπὰ τοῦ Ἑσπερινοῦ καὶ Ἀπόλυσις. 
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 

Κάθισμα τῆς Ἑορτῆς
Ἦχος δ'  Κατεπλάγη Ἰωσὴφ 
Ὁ ἀχώρητος παντί, πῶς ἐχωρήθη ἐν γαστρὶ; ὁ ἐν κόλποις τοῦ Πατρός, πῶς ἐν ἀγκάλαις τῆς Μητρός; πάντως ὡς οἶδεν, ὡς ἠθέλησε καὶ ὡς ηὐδόκησεν, ἄσαρκος γάρ ὧν, ἐσαρκώθη ἑκών, καὶ γέγονεν ὁ Ὤν, ὁ οὐκ ἣν δι' ἡμᾶς, καὶ μὴ ἐκστὰς τῆς φύσεως, μετέσχε τοῦ ἡμετέρου φυράματος. Διπλοῦς ἐτέχθη, Χριστὸς τὸν ἄνω, κόσμον θέλων ἀναπληρῶσαι. 

 

Δόξα... Καὶ νύν... τὸ αὐτὸ
 
Μετὰ τὴν β' Στιχολογίαν
 
Κάθισμα, ὅμοιον
Τὶ θαυμάζεις Μαριάμ; τὶ ἐκθαμβεῖσαι τῶ ἐν σοὶ; Ὅτι ἄχρονον Υἱόν, χρόνω ἐγέννησα φησί, τοῦ τικτομένου τὴν σύλληψιν μὴ διδαχθεῖσα. Ἄνανδρός εἰμι, καὶ πῶς τίκτω Υἱόν, ἄσπορον γονήν, τὶς ἑώρακεν, ὅπου Θεὸς δὲ βούλεται, νικᾶται φύσεως τάξις, ὡς γέγραπται, Χριστὸς ἐτέχθη, τὴν πρὶν κατάραν, τοῦ Ἀδὰμ θέλων λύσαι.

 

Δόξα... Καὶ νύν... τὸ αὐτὸ
 
Οἱ Κανόνες τῆς Ἑορτῆς, καὶ τῶν Ἁγίων. 

 

Ὁ Κανὼν τῆς Ἁγίας Ἀνυσίας. Θεοφάνους. 

 

Ὠδὴ α'  Ἦχος δ' 
«Θαλάσσης τὸ ἐρυθραῖον πέλαγος, ἀβρόχοις ἴχνεσιν, ὁ παλαιὸς πεζεύσας, Ἰσραήλ, σταυροτύποις Μωσέως χερσί, τοῦ Ἀμαλὴκ τὴν δύναμιν, ἐν τῇ ἐρήμω ἐτροπώσατο». 

 

Ὑμνούντι τὴν φωτοφόρον μνήμην σου, φῶς μοὶ κατάπεμψον, ὡς τῶ Πατρὶ τῶν φώτων ἐν χαρᾷ, παρεστώσα Πανεύφημε, τὴν τῶν παθῶν μου θύελλαν, σαὶς προσευχαὶς ἀποδιώκουσα. 

 

Ἀσκήσει τὴν ψυχὴν νεώσασα, θεόφρον ἄρουραν, τοῦ μαρτυρίου στάχυν γεωργεῖς, Γεωργῶ συντηρούμενον, τῶ τὴν ἰσχὺν σοὶ πνεύσαντι, Παρθενομάρτυς ἀξιάγαστε. 

 

Χειρί σου πλουσιωτάτη νείμασα, πλοῦτον ἐπίκηρον, πλουτοποιὸν ἐκέρδησας ζωήν, μηδαμῶς διαρρέουσαν, καὶ θησαυρὸν ἀκήρατον, Μάρτυς καὶ δόξαν ἐπουράνιον. 

Θεοτοκίον
Ἐκ σοῦ τῆς Ὑπεραγίας σήμερον, ὁ τοῦ παντὸς Ποιητής, σωματικῶς γεννᾶται καθ' ἡμᾶς, καὶ σπαργάνοις εἱλίσσεται, ὁ σπαργανώσας θάλασσαν, ὁμίχλη Μῆτερ ἀειπάρθενε. 

 

Κανὼν τῆς Ἁγίας Μελάνης. Θεοφάνους. 
 

Ἦχος ὁ αὐτὸς
Ἀνοίξω τὸ στόμα μου 
Παθῶν ἀμαυρότητι, μελανωθέντα μὲ πάντοθεν, λαμπρύνας καθάρισον, ταὶς φωτοβόλοις εὐχαίς, τῆς Ὁσίας σου, φιλάνθρωπε Μελάνης, καὶ ταύτην γεραίροντι, λόγον μοὶ ἔμπνευσον. 

 

Θερμῶς ἠκολούθησας, τῶ διὰ σὲ τὸν ἑκούσιον, Σταυρὸν ὑπομείναντι, ἐπ' ὤμων φέρουσα, Παμμακάριστε, προθύμως τὸν σταυρόν σου, καὶ τούτου ἐφύλαξας, τὰ δικαιώματα. 

 

Γονέων προσπάθειαν, καὶ τῆς σαρκὸς ἡδυπάθειαν, τελείως ἐξέκλινας, μόνον ποθήσασα, τὸ ἐράσμιον, Χριστοῦ θεόφρον κάλλος, οὗ πάντα ἐφίεται, λόγου μετέχοντα. 

 

Κλοιὸν ἀπορρίψασα, τῆς σαρκικῆς συμβιώσεως, τὸν σύζυγον ἔπεισας, σὺν σοὶ τὸν θεῖον ζυγόν, ἐπαυχένιον, καὶ φέρειν καὶ βαδίζειν, ὁδὸν τὴν εἰσάγουσαν, εἰς τὰς ἀϋλους μονάς. 

Θεοτοκίον
Πτωχεύει ὁ πλούσιος, ἐμὲ πλουτίζων θεότητι, κακῶς τὸν πτωχεύσαντα, τὴ ἀκρασία μου, καὶ ὁ ἄναρχος, ἀρχὴν ἰδοὺ λαμβάνει, ἐκ Κόρης τικτόμενος, νὺν τῆς θεόπαιδος. 

 

Τῆς Μάρτυρος
 

Ὠδὴ γ' 
«Εὐφραίνεται ἐπὶ σοί, ἢ Ἐκκλησία σου Χριστὲ κράζουσα. Σύ μου ἰσχὺς Κύριε, καὶ καταφυγὴ καὶ στερέωμα». 

 

Τοῦ κάλλους σου τῆς ψυχῆς, ὁ Ποιητής σου ἐρασθεὶς νύμφην τε, ὄντως καλὴν καὶ ἄμωμον, Μάρτυς ἑαυτῶ συνηγάγετο. 

 

Τοῦ πάθους τοῦ ἀπαθοῦς, τοῦ νεκρωθέντος δι' ἡμᾶς νέκρωσιν, Μάρτυς σεμνὴ στέργουσα, τὸν μαρτυρικὸν θνήσκεις θάνατον. 

 

Ὡς θῦμα πνευματικόν, ὡς ἱερεῖον καθαρὸν τέλειον, σοὶ τῶ Θεῷ προσήνεκται, ἡ τὸν σὸν Σταυρὸν ἀγαπήσασα. 

Θεοτοκίον
Χωρίον χωρητικόν, τοῦ ἀχωρήτου Πλαστουργοῦ πέφηνας, τοῦτον σαρκὶ χωρήσασα, Κεχαριτωμένη Πανάμωμε. 

 

Τῆς Ὁσίας
 
Οὐκ ἐν σοφίᾳ 
Τῆς πρὸς τὰ κάτω, ἀποστάσα ῥοπῆς ὅλην δέδωκας, τὴν ῥοπὴν πανευσεβῶς, τῆς προαιρέσεως Ἔνδοξε, μόνα πρὸς τὰ μένοντα καὶ αἰωνίζοντα. 

 

Καὶ φθεγγομένη, καὶ σιγῶσα ἐδείχθης παραίνεσις, ἀστηρίκτων στηριγμός, μοναζουσῶν ὑποτύπωσις, Μελάνη πανένδοξε, ὅθεν ὑμνούμέν σε. 

 

Τὴ συντονία, τῶν εὐχῶν τὰς αἰσθήσεις ἐρρύθμισας, ταὶς τοῦ Πνεύματος αὐγαίς, φωτοειδὴς ὅθεν γέγονας, ἐν σώματι ἄϋλον, βίον ζηλώσασα. 

Θεοτοκίον
Ὁ περιβάλλων, οὐρανοὺς ἐν νεφέλαις βουλήματι, σπαργανοῦται βουληθείς, χειρὶ Παρθένου ὡς νήπιον, χειρὸς ἀφαρπάζων με, τοῦ πολεμήτορος. 

Ὁ Εἱρμὸς
«Οὐκ ἐν σοφίᾳ, καὶ δυνάμει καὶ πλούτω καυχώμεθα, ἀλλ' ἐν σοὶ τὴ τοῦ Πατρός, ἐνυποστάτω Σοφία Χριστέ, οὐ γὰρ ἐστιν ἅγιος, πλήν σου φιλάνθρωπε». 

 

Κάθισμα τῆς Μάρτυρος
Ἦχος δ'
Ὁ ὑψωθεὶς ἐν τῷ Σταυρῶ 
Κατὰ παθῶν τῶν τῆς σαρκὸς βασιλεύσασα, διὰ παθῶν ζωοποιῶν ἐβασίλευσας, ἐκ τοῦ οἰκείου αἵματος φοινίξασα σεμνή, χλαίναν ἀδιάφθορον, εὐσεβῶς Ἀνυσία, ὅθεν τοῦ Παντάνακτος, Νύμφη ἄμωμος ὤφθης, ἀλλ' ἐκ κινδύνων λύτρωσαι ἡμᾶς, τοὺς ἐκτελοῦντας ἐν πίστει τὴν μνήμην σου. 

Δόξα... τῆς Ὁσίας, ὁ αὐτὸς
Ταχὺ προκατάλαβε 
Τὰ θεία προστάγματα, ἐπιτελοῦσα σεμνή, ἐσκόρπισας ἔδωκας, τὰς μυριάδας τοῦ σοῦ, χρυσίου τοὶς πένησιν, ἄρασα δὲ ἐπ' ὤμων, τὸν σταυρόν σου Μελάνη, ἅμα τῶ σῶ συζύγω, ἠκολούθησας πίστει, Χριστῷ τῶ σταυρωθέντι σαρκί, καὶ μόνω Θεῷ ἡμῶν. 

Καὶ νύν... τῆς Ἑορτῆς, ὁ αὐτὸς
Κατεπλάγη Ἰωσὴφ 
Δεῦτε ἴδωμεν πιστοί, ποῦ ἐγεννήθη ὁ Χριστός, ἀκολουθήσωμεν λοιπόν, ἔνθα ὁδεύει ὁ ἀστήρ, μετὰ τῶν Μάγων ἀνατολῆς τῶν Βασιλέων, Ἄγγελοι ὑμνοῦσιν, ἀκαταπαύστως ἐκεῖ, Ποιμένες ἀγραυλοῦσιν, ὠδὴν ἐπάξιον, Δόξα ἐν ὑψίστοις λέγοντες, τῶ σήμερον ἐν Σπηλαίῳ τεχθέντι, ἐκ τῆς Παρθένου καὶ Θεοτόκου, ἐν Βηθλεὲμ τῆς Ἰουδαίας. 

 

Τῆς Μάρτυρος
 

Ὠδὴ δ' 
«Ἐπαρθέντα σὲ ἰδοῦσα ἡ Ἐκκλησία, ἐπὶ Σταυροῦ τὸν Ἥλιον τῆς δικαιοσύνης, ἔστη ἐν τῇ τάξει αὐτῆς, εἰκότως κραυγάζουσα. Δόξα τὴ δυνάμει σου Κύριε». 

 

Ζωηφόροις σου τοὶς ἴχνεσιν ἑπομένη, λόγχη πλευρὰν τιτρώσκεται, καὶ τὴν στρεφομένην, ἀβλαβῶς παρέρχεται, ῥομφαίαν ἡ δούλη σου, Δέσποτα Χριστὲ ἀνυμνούσά σε. 

 

Μαρτυρίου διαλάμπουσα λαμπηδόσι, καὶ ἀφθαρσίας στέφανον ἀναδησαμένη, χαίρουσα παρίστασαι, Χριστῷ τῶ Νυμφίω σου, Μάρτυς Ἀνυσία πανεύφημε. 

 

Τὸν πτερνίσαντα ἀπάτη τὴν πρώτην Εὔαν, μαρτυρικαὶς ἐνστάσεσι, τρέψασα καθεῖλες, δείξασα ἀνίσχυρον, καὶ χαίρουσα ἔκραζες. Δόξα τὴ δυνάμει σου Κύριε. 

Θεοτοκίον
Ὁ τὰς ἀϋλους οὐσίας δημιουργήσας, σωματικῶς ὡς ἄνθρωπος, ἐκ σοῦ Θεομῆτορ, σήμερον γεγέννηται. αὐτῷ μελωδήσωμεν. Δόξα τὴ δυνάμει σου Κύριε. 

 

Τῆς Μάρτυρος
 
Ὁ καθῆ μενος ἐν δόξῃ 
Ἐγκρατεία τὰς ὀρέξεις, τῆς σαρκὸς θανατώσασα, τὴν ζωὴν τῶν ὅλων, ἔσχες ἐνοικοῦσαν σοὶ Πάνσεμνε, πρὸς ἣν ἐκ γῆς μεταστάσα, κατεσκήνωσας, βασιλείας τοὶς ἐν οὐρανῷ ἀπολαύουσα. 

 

Τὰς πολλάς σου μυριάδας, τοῦ χρυσίου διένειμας, πενομένοις ὄντως, ταύτας θησαυροὶς δὲ ἀπέθηκας, παλαιουμένοις μηδέπω, εἰς αἰῶνα δέ, συντηρουσὶ σοὶ τὴν διαρκῆ μονιμότητα. 

 

Συμπαθείας σου ὁ πλοῦτος, ποταμὸς ὥσπερ γέγονε, καταρδεύων πᾶσαν, πένητος Ἀοίδιμε ἔνδειαν, ῥύπον ἐκπλύνων πτωχείας, ὄλβον ἄσυλον, προξενῶν σοί, τὸν ἓν οὐρανοίς μὴ κενούμενον. 

Θεοτοκίον
Ταὶς ὁρμαὶς καθυποκυψας, τῶν παθῶν ὥσπερ ἄλογος, λογικὸς ὑπάρχων, παρασυνεβλήθην τοὶς κτήνεσιν, ἀλλ' ἡ τὸν Λόγον τεκοῦσα τὸν ἀϊδιον, μὴ παρίδης με, διαπαντός ἀπολλύμενον. 

 

Τῆς Μάρτυρος
 

Ὠδὴ ε' 
«Σὺ Κύριέ μου φῶς, εἰς τὸν κόσμον ἐλήλυθας, φῶς ἅγιον ἐπιστρέφον, ἐκ ζοφώδους ἀγνοίας, τοὺς πίστει ἀνυμνούντάς σε». 

 

Σὲ Κύριε πηγήν, σωτηρίου γινώσκουσα, ποτήριον μαρτυρίου, ἀδιστάκτω καρδία, ἡ Μάρτυς σου ἐξέπιεν. 

 

Ὠδάμαλις Χριστοῦ, ὧ θεόδεκτον σφάγιον, ὧ ἄμωμον ἱερεῖον, Ἀθληφόρε Κυρίου, ἱκέτευε σωθῆναι ἡμᾶς. 

 

Φῶς γέγονας φωτί, τῶ μεγάλω τρανότερον, ἐγγίζουσα καὶ φωτίζεις, φωτοφόρον τὴν μνήμην, τὴν σὴν τοὺς ἑορτάζοντας. 

Θεοτοκίον
Ῥοὺς ἔστη τῆς φθορᾶς, ἡ Παρθένος ἀσπόρως γάρ, γεγέννηκε τὸν τὴν φύσιν, τῶν ἀνθρώπων φθαρεῖσαν, φθορὰς ἐλευθερώσαντα. 

 

Τῆς Ὁσίας
 
Ἀσεβεῖς οὐκ ὄψονται 
Τὰς ἀμόρφους τέλεον, ἰδέας τῶν παθῶν, ἐκ ψυχῆς ξέσασα σεμνή, ἐγκρατείας χρώμασι, διεζωγράφησας, ἐν αὐτῇ ἀπάθειαν, καὶ ἀγάπην ἀνυπόκριτον. 

 

Τηλαυγὲς ὡς ἔσοπτρον, ὑπάρξασα σεμνή, διαυγεῖς πνεύματος Θεοῦ, διαδόσεις Ἔνδοξε, ὑποδέδεξαι, καὶ πιστοὺς ἐφώτισας, τὴ λαμπρότητι τοῦ βίου σου. 

 

Ἐγκρατεία σβέσασα, παθῶν πυρκαϊάν, τὸν πυρσὸν ἥψας τῆς ψυχῆς, ἐν παντὶ τῶ βίω σου, καταλαμπρύνοντα, καὶ τὰς ἀμαυρότητας, τῶν δαιμόνων ἐκκρουόμενον. 

Θεοτοκίον
Ἡ Παρθένος ἔτεκε, Θεὸν Ἐμμανουήλ, ἐν Σπηλαίῳ τῆς Βηθλεέμ, τὴν Ἐδὲμ ἀνοίγοντα, πάλαι κλεισθείσάν μοί, ἀκρασία βρώσεως, καὶ ἀπάτη τὴ τοῦ ὄφεως. 

 

Τῆς Μάρτυρος
 

Ὠδὴ ς' 
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου Κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

 

Ἀνδρεῖον, γυναικείω ἐν σώματι φρόνημα, ἀναλαβοῦσα πρὸς πάλην, δυσμενῶν ἀσάρκων Μάρτυς ἐξῆλθες, καὶ ῥομφαία, ὑπομονῆς αὐτοὺς ἐθανάτωσας. 

 

Αἱμάτων, τὴ πλημμύρα θαλάσσας ἐξήρανας, κακοπιστίας, Χριστοῦ δὲ τὴν σεπτὴν κατήρδευσας Ἐκκλησίαν, Ἀνυσία, ἀθληφόρε Παρθένων τὸ καύχημα. 

 

Ἀβρόχως, τῶν ἀγώνων διῆλθες κλυδώνιον, κυβερνωμένη παλάμη, τοῦ τὰ πάντα λόγῳ πεποιηκότος, καὶ πρὸς ὅρμον, σωτηρίας Παρθένε κατήντησας. 

Θεοτοκίον
Ὁ πλάσας, κατ' εἰκόνα ἰδίαν τὸν ἄνθρωπον, διὰ πολλὴν εὐσπλαγχνίαν, ἀναπλάττει τοῦτον ἐκ σοῦ Παρθένε, Θεομῆτορ, ὁλοκλήρως αὐτὸν ἐνδυσάμενος. 

 

Τῆς Ὁσίας
 
Ὁ αὐτὸς
Ἀβρόχως, τὸ τοῦ βίου διῆλθες κλυδώνιον, ἀκαταπόντιστος ὅθεν, εἰς λιμένα ἄκλυστον καθωρμίσθης, καὶ τῆς ὄντως, ἀπολάβεις γαλήνης Ἀοίδιμε. 

 

Σπινθήρσι, τοῦ θερμοῦ σου πρὸς Κύριον ἔρωτος, πεπυρωμένα τὰ βέλη, κατεφλέχθη πάντα τῆς ἁμαρτίας, καὶ δαιμόνων, κακουργία εἰς τέλος ἠφάνισται. 

 

Ὁ νούς σου, πρὸς τὸ κρεῖττον ἑνώσει Θεούμενος, τῆς πρὸς τὴν σάρκα φιλίας, διεζεύχθη νεύσει παντοδυνάμω, διὰ τοῦτο, τῆς ἀσκήσεως πόνους ὑπέφερες. 

Θεοτοκίον
Θεοὶ με, γεννηθεὶς ἐκ Παρθένου ὁ Κύριος, καὶ σπαργανοῦται τὴν λύσιν, τῶν ἐμῶν ποιούμενος ἐγκλημάτων, καὶ χωρεῖται, ἐν Σπηλαίῳ ὁ πάσιν ἀχώρητος. 

Ὁ Εἱρμὸς
«Θύσω σοί, μετὰ φωνῆς αἰνέσεως Κύριε, ἡ Ἐκκλησία βοᾷ σοί, ἐκ δαιμόνων λύθρου κεκαθαρμένη, τῶ δι' οἶκτον, ἐκ τῆς πλευρᾶς σου ῥεύσαντι αἵματι». 

 

Κοντάκιον τῆς Ὁσίας
Ἦχος δ'
Ὁ ὑψωθεὶς ἐν τῷ Σταυρῶ 
Καταυγασθεῖσα τὴν ψυχὴν φρυκτωρίαις, τοῦ ἀναλάμψαντος ἡμῖν ἐκ Παρθένου, ἐν ἀρεταῖς διέλαμψας Πανεύφημε, πλοῦτον γὰρ σκορπίσασα, ἐπὶ γὴν ἐφθαρμένον, ἐναπεθησαύρισας, τὸν οὐράνιον πλοῦτον, καὶ ἐν ἀσκήσει ἔλαμψας φαιδρώς, Ὅθεν Μελάνη, σὲ πόθω

γεραίρομεν. 

Ὁ Οἶκος
Φυγοῦσα κόσμου τὰ τερπνά, χρυσοῦ τὰς μυριάδας ἐσκόρπισας πλουσίως, εἰς χείρας τῶν πενήτων ἀποθεμένη εὐσεβῶς, τόπους δὲ τοὺς θείους διαδραμοῦσα, τοὶς πᾶσι τὰ πάντα γέγονας, βίον διελθοῦσα ἰσάγγελον, καὶ πάσιν ἐπαρκοῦσα, τῶ ἐλαίω δὲ τῆς εὐποιϊας, αἰδρύνασα τὴν ψυχικὴν λαμπάδα, εἰσῆλθες σὺν Χριστῷ πρὸς θεῖον νυμφῶνα, βασιλείας τῆς αὐτοῦ κατατρυφῶσα. Ὅθεν Μελάνη, σὲ πόθω γεραίρομεν. 

 

Συναξάριον
Τὴ Λ' τοῦ αὐτοῦ μηνός, Μνήμη τῆς Ἁγίας Μάρτυρος Ἀνυσίας, τῆς ἐν Θεσσαλονίκῃ. 

Στίχοι
        Εἰς δεξιὰν νύττουσι πλευρὰν κυρίως, 

        Πλευρὰς Ἀδὰμ κύημα τὴν Ἀνυσίαν. 

        Πλευρὰν Ἀνυσίης τριακοστὴ ἔγχος ἔνυξεν. 

 

Τὴ αὐτὴ ἡμέρα, Μνήμη τῆς Ὁσίας Θεοδώρας, τῆς ἀπὸ Καισαρείας. 

Στίχοι
        Ἀπῆρε δεσμοῦ σαρκὸς ἡ Θεοδώρα, 

        Οὗπερ λυθῆναι ζώσα καὶ πρὶν ἠγάπα. 

 

Τὴ αὐτὴ ἡμέρα, Μνήμη τοῦ ἁγίου Μάρτυρος Φιλεταίρου. 

Στίχοι
        Φιλέταιρος πέπονθεν ἀθλητῶν νόμω, 

        Κὰν οὐκ ἀπῆλθεν ὡς ἀθλητὴς ἐκ βίου. 

 

Τὴ αὐτὴ ἡμέρα, Ὁ Ὅσιος Λέων ὁ Ἀρχιμανδρίτης, ἐν εἰρήνῃ τελειοῦται. 

Στίχοι
        Ῥευστοῦ μεταστάς, Χριστέ, Λέων ἐκ βίου 

        Σκύμνον λέοντος ἐξ Ἰούδα σὲ βλέπει. 

 

Ταὶς αὐτῶν ἁγίαις πρεσβείαις, ὁ Θεός, ἐλεησον ἡμᾶς. Ἀμήν. 

 

Τοῦ Μάρτυρος
 

Ὠδὴ ζ' 
«Ὁ διασώσας ἐν πυρί, τοὺς Ἀβραμιαίους σου Παίδας, καὶ τοὺς Χαλδαίους ἀνελῶν, οἷς ἀδίκως δικαίους ἐνήδρευσαν, ὑπερύμνητε Κύριε, ὁ Θεὸς ὁ τῶν Πατέρων, εὐλογητός εἶ». 

 

Σοῦ τὴν οἰκίαν τῆς ψυχῆς, Μάρτυς νοητῶς ἱδρυμένην, ὁμολογία τοῦ Χριστοῦ, τῶν βασάνων συρρεύσαντες χείμαρροι, οὐδαμῶς παρεσάλευσαν, ὁ Θεὸς ἀναβοώσης, εὐλογητός εἶ. 

 

Δικαιοσύνης τὸν Χριστόν, Ἥλιον γινώσκουσα Μάρτυς, οὐ κατεδέξω δυσσεβῶς, ἐπιθύσαι Ἠλίω κελεύοντος, τοῦ τυράννου ἀλλ' ἔμελπες. ὁ Θεὸς ὁ τῶν Πατέρων, εὐλογητός εἶ. 

 

Σοῦ ἐξ αἱμάτων ἱερῶν, βάψασα σαυτοῦ ἁλουργίδα, νικητικῶ τὴν κεφαλὴν διαδήματι, Μάρτυς κατέστεψαι, καὶ Θεῷ νὺν παρίστασαι, Βασιλεῖ τῶ ἀθανάτω, εὐφραινομένη. 

Θεοτοκίον
Ὁ σπαργανώσας οὐρανόν, νέφεσι τὴν γὴν δὲ ὁμίχλη, σοῦ ἐκ γαστρὸς ἀποτεχθείς, σπαργανοῦται καὶ φάτνη προσκλίνεται, Θεομῆτορ Πανάμωμε, τὰς σειράς μου διαλύων, τῶν ἐγκλημάτων. 

 

Τῆς Ὁσίας
 
Ὁ αὐτὸς
Σὺν τῶ συζύγω τὸν ζυγόν, φέρουσα Χριστοῦ θεοφόρε, κατενεώσατε εὐχῶν, τῶ ἀρότρω τὰς ψυχάς, καὶ τὴν ἄρουραν, τῶν καλῶν γεωργήσαντες, ἐντρυφᾶτε εἰς αἰῶνας, τῆς ἄνω δόξης. 

 

Ὡσεὶ ἐλαία ψαλμικῶς, οἴκω τοῦ Θεοῦ φυτευθεῖσα, καθιλαρύνεις μυστικῶς τὰς καρδίας, Ὁσία καὶ πρόσωπα, τῶ ἐλαίω τῶν πόνων σου, τῶν Πιστῶς ἀνευφημούντων σου τους ἀγῶνας. 

 

Τῆς ἐγκρατείας δροσισμῶ, σβέσασα παθῶν τὰς καμίνους, τὴ ἑπομβρία τῶν εὐχῶν, ἰαμάτων πελάγη ἀνέβλυσας, παθημάτων ἐπήρειαν, κατακλύζοντα Μελάνη τῶν σὲ τιμώντων. 

Θεοτοκίον
Πόκον ἔφη ὁ Δαυϊδ, ὡς τὸν ὑετὸν δεξαμένην, τὸν ἐπουράνιον Ἁγνή, ἀνομίας χειμαρρους ξηραίνοντα, καὶ πιστῶν καταρδεύοντα, διανοίας χερσωθείσας τὴ ἁμαρτία. 

 

Τῆς Μάρτυρος
 

Ὠδὴ η' 
«Χείρας ἐκπετάσας Δανιήλ, λεόντων χάσματα, ἐν λάκκῳ ἔφραξε, πυρὸς δὲ δύωαμιν ἔσβεσαν, ἀρετὴν περιζωσάμενοι, οἱ εὐσεβείας ἐρασταί, Παῖδες κραυγάζοντες. Εὐλογεῖτε, πάντα τὰ ἔργα Κυρίου τὸν Κύριον». 

 

Χήραις ὀρφανοίς τε καὶ πτωχοίς, καὶ πᾶσι χρήζουσι, πλοῦτον διένειμας, τοῦ Παντοκράτορος στέργουσα, ἀδιάπτωτα προστάγματα, καὶ Μαρτυρίου τὸ σεπτόν, ὄντως ποτήριον, ἐκπιοῦσα, ἔστης Παρθένε σεμνὴ τῆς ἐφέσεως. 

 

Ὡς προῖκα προσήξας τῶ Χριστῷ νηστείαν δάκρυα, παθῶν τὴν νέκρωσιν, καὶ τὴν τοῦ αἵματος προσχυσιν, τῆς πλευρᾶς τε τὴν ἐκκέντησιν, μὴ παλαιούμενον αὐτός, ὅθεν σοὶ στέφανον, καὶ παστάδα, ἄφθορον νέμει, καὶ δόξαν ἀθάνατον. 

 

Οἰκεῖς μέτ' Ἀγγέλων ἐν φωτί, Παρθένων τάγμασι, δήμοις Μαρτύρων τε, συναγελάζουσι πρόσωπον, τοῦ νυμφίου σου πρὸς πρόσωπον, καὶ θεωροῦσα καὶ λαμπράς, δόξης μετέχουσα, καὶ βοῶσα, Πάντα τὰ ἔργα ὑμνεῖτε τὸν Κύριον. 

Θεοτοκίον
Ἰδοὺ νὺν ἐξέλιπε σαφῶς, ἐκ τῆς, Ἰούδα φυλῆς, ἄρχων ἡγούμενος, σὺ γὰρ Πανάμωμε τέτοκας, ὧ τὸ πρὶν ἣν ἀποκείμενον, τὴν προσδοκίαν τῶν ἐθνῶν, Χριστὸν ὧ ψάλλομεν. Εὐλογεῖτε, πάντα τὰ ἔργα Κυρίου τὸν Κύριον. 

 

Τῆς Ὁσίας
 
Παίδας εὐαγεῖς ἐν τῇ καμίνω 
Ναὸν τὴν καρδίαν καὶ τὸ σῶμα, τριάδος τῆς ὑπερθέου ἐκτελέσας, θείους ἀνεδόμησας οἴκους Ἀξιάγαστε, ἐν οἷς Παρθένων τάγματα, καὶ Μοναζόντων χορούς, συνήθροισας ὑμνοῦντας συμφώνως, καὶ δοξολογοῦντας, Χριστὸν εἰς τοὺς αἰῶνας. 

 

Φρονήσει, ἀνδρεία, σωφροσύνη, καὶ θεία δικαιοσύνη διαλάμπουσα ἔσχες ἀνυψούσάν σε, ὕψος πρὸς οὐράνιον, ὑψοποιὸν ταπείνωσιν, δι' ἦς κατέβαλες, Ὁσία τὸν μεγάλαυχον ὄφιν, ὅθεν σὲ τιμῶμεν, ὡς ὄντως νικηφόρον. 

 

Ἐλέω τὸν ἔλεον ἐκτήσω, ἐσκόρπισας ἔδωκας τοὶς πένησιν, ἡ δικαιοσύνη σου, μένει αἰωνίζουσα, καὶ τὸ ἐκ ταύτης κέρδος σοί, μὴ παλαιουμενον, Μελάνη θεοφόρε Ὁσία, κλέος τῶν ἐν πίστει, ἀεὶ σὲ εὐφημούντων. 

Θεοτοκίον
Παθῶν μὲ ταράττει τρικυμία, βυθὸς μὲ χειμάζει ἀπογνώσεως, σώσόν με Πανάμωμε, Μήτηρ καὶ σωθήσομαι, τὸν γὰρ Σωτήρα Κύριον ἐκυοφόρησας, ἐν φάτνῃ, τὸν ὡς βρέφος τεχθέντα, ὃν ὑπερυψοῦμεν, εἰς πάντας τοὺς αἰῶνας. 

Ὁ Εἱρμὸς
«Παίδας εὐαγεῖς ἐν τῇ καμίνω, ὁ τόκος τῆς Θεοτόκου διεσώσατο, τότε μὲν τυπούμενος, νὺν δὲ ἐνεργούμενος, τὴν οἰκουμένην ἅπασαν, ἀγείρει ψάλλουσαν. Τὸν Κύριον ὑμνεῖτε τὰ ἔργα, καὶ ὑπερυψοῦτε, εἰς πάντας τοὺς αἰῶνας». 

 

Τῆς Μάρτυρος
 

Ὠδὴ θ' 
«Λίθος ἀχειρότμητος ὅρους, ἐξ ἀλαξεύτου σου Παρθένε, ἀκρογωνιαῖος ἐτμήθη, Χριστὸς συνάψας τὰς διεστώσας φυσεις, διὸ ἐπαγαλλόμενοι, σὲ Θεοτόκε μεγαλύνομεν». 

 

Λίθοις οἱ προσάπτοντες σέβας, παρὰ τὸν Κτίσαντα ὁρᾶν σε, Ἔνδοξε μὴ φέροντες Θεῷ, ἀνακειμένην ξίφει συγκόπτουσι, διὰ θανάτου θείαν σοί, ἀθανασίαν μνηστευόμενοι. 

 

Θεσσαλονικέων ἡ πόλις, σοῦ τοὶς σπαργάνοις καὶ τοὶς ἄθλοις, Μάρτυς ἐγκαυχᾶται Παρθένε, ἡ Ἐκκλησία τῶν πρωτοτόκων δέ, μετὰ δικαίων ἔχει σου, πνεῦμα τὸ θεῖον εὐφραινόμενον. 

 

Λίβανον χρυσόν τε καὶ σμύρναν, ἐν Βηθλεὲμ τῶ γεννηθέντι, Μάγοι προσενήνοχαν πίστει, ἡ Ἀθλοφόρος δὲ τὴν δι' αἵματος τοῦ μαρτυρίου ἄθλησιν, ὑπὲρ ἡμῶν αὐτῷ πρεσβεύουσα. 

Θεοτοκίον
Ῥάβδος ἀνεβλάστησας ῥίζης, τοῦ Ἱεσσαὶ Θεογεννῆτορ, ἄνθος τῆς θεότητος Χριστόν, ἡμῖν τεκοῦσα, Πάναγνε σήμερον, τὸν ὡς Θεὸν ἀχώρητον, καὶ νὺν ὡς βρέφος σπαργανούμενον. 

 

Τῆς Ὁσίας
 
Εὔα μὲν τῶ τῆς παρακοῆς 
Εἰς ὕψος σαφῶς τῆς ἀκραιφνοῦς, ἀνέδραμες, Μακαρία τελειότητος, ἔφθασας τάξεις Ἀσωμάτων, τῶ ὄντως ἐφετῶ προσεπέλασας, πηγὴν τῶν ἀγαθῶν νὺν κατείληφας, ὅθεν σὲ πάντες μακαρίζομεν. 

 

Χοροὶς συνευφραίνη Ἀσκητῶν, ἀσκήσασα, καὶ τὰ πάθη θανατώσασα, βλέπεις ἀνακεκαλυμμένω, προσώπω τοῦ Θεοῦ τὴν λαμπρότητα, ἢς πρώην τὰς ἐμφάσεις ἐκέκτησο, σῶφρον Μελάνη παναοίδιμε. 

 

Βαδίσασα τρίβον τὴν στενήν, εὐρύχωρον, Παραδείσου πλάτος ἔφθασας, ὅπου χαρὰ ἑορταζόντων, τὸ ξύλον τῆς ζωῆς ἔνθα πέφυκεν, ἡμῶν διὰ παντὸς μνημονεύουσα, 

τῶν ἐκτελούντων σου τὴν κοίμησιν. 

Θεοτοκίον
Ὁ νώτοις φρικτῶς Χερουβικοὶς Ὀχούμενος, ἐν ἀγκαλαις νὺν καθέζεται, Κόρης ἁγνῆς, καὶ σπαργανοῦται, καὶ λύει τὰς σειρὰς τῶν κακῶν ἡμῶν, καὶ γάλακτι ὡς νήπιος τρέφεται, ὁ διατρέφων πνοὴν ἅπασαν. 

Ὁ Εἱρμὸς
«Εὔα μὲν τῶ τῆς παρακοῆς νοσήματι, τὴν κατάραν εἴσω κίσατο, σὺ δὲ Παρθένε Θεοτόκε, τῶ τῆς κυοφορίας βλαστήματι, τῶ κόσμω τὴν εὐλογίαν ἐξήνθησας, ὅθεν σὲ πάντες μεγαλύνομεν». 

 

Ἐξαποστειλάριον τῆς Μάρτυρος
Γυναῖκες ἀκουτίσθητε 
Ἡ θήκη τῶν λειψάνων σου, μύρον εὐῶδες βρύουσα, ἰᾶται πάθη ποικίλα, τὰ τῶν βροτῶν Ἀνυσία, Παρθενομαρτυς ἔνδοξε, διὸ πανηγυρίζομεν, τὴν φωτοφόρον μνήμην σου, ἐν ἢ Χριστὸν ἐκδυσώπει, ὑπὲρ τῶν σὲ ἀνυμνούντων. 

Τῆς Ὁσίας, ὅμοιον
Μελάνη παναοίδιμε, Μοναζουσῶν τὸ καύχημα, παθῶν μὲ τὴ ἀμαυρώσει, μελανωθέντα κατ' ἄμφω, λαμπρύνασα καθάρισον, ταὶς πρὸς Θεὸν πρεσβείαις σου, ὅπως φαιδρώς γεραίρω σε, καὶ τὴν φωσφόρον σου μνήμην, λαμπροφανῶς ἑορτάζω. 

Τῆς Ἑορτῆς, ὅμοιον
Ὁ ὧν σὺν τῶ Γεννήτορι, Θεὸς ἀεὶ προάναρχος, ἐκ Πνεύματος νὺν ἁγίου, ἐν Βηθλεὲμ ἀπορρήτως, ἐκ σοῦ Παρθένε τίκτεται, ὑπὸ τὸ θεῖον σπήλαιον, ἐν φάτνῃ τῶν ἀλόγων δέ, σπαργανωθεὶς ἀνεκλίθη, λύων σειράς μου πταισμάτων. 

 

Εἰς τοὺς Αἴνους, Στιχηρὰ Προσομοια τῆς Ἑορτῆς. 
 
Ἦχος πλ. β'  Αἱ Ἀγγελικαὶ 
Ὦ τῶν ὑπὲρ νοῦν, καὶ μεγάλων μυστηρίων! πῶς ὁ ἀναφῆς, ἐνειλούμενος σπαργάνοις, ἐν φάτνῃ τῶν ἀλόγων, ἀνεκλίθη ὡς νήπιον, πάντας ἀλογίας ἀπαλλάττων, καὶ πρός οὐρανοὺς ἡμᾶς ἀνάγων, αὐτῷ Κράζοντας. Εὐλογημένος ὁ τεχθείς, Θεὸς ἡμῶν δόξα σοί. 

 

Τὸν Ἐμμανουήλ, ἐν Σπηλαίῳ γεννηθέντα, ἄνωθεν ἀστήρ, κατεμήνυσε τοὶς Μάγοις, δικαιοσύνης ὄντα, ἀπερίγραπτον Ἥλιον, καὶ περιγραφόμενον ἐν φάτνῃ, σάρκα ὑλικήν ἠμφιεσμένον, πρὸς ὃν κράζομεν. Εὐλογημένος ὁ τεχθείς, Θεὸς ἡμῶν δόξα σοί. 

 

Νὺν ἐπὶ τῆς γῆς, πεφανέρωται παιδίον, ὁ ἐκ τοῦ Πατρός, γεννηθεὶς πρὸ τῶν αἰώνων. Ἀγάλλου πᾶσα κτίσις, οὐρανοὶ εὐφραινέσθωσαν, βλέποντες τοὺς πρὶν ἀπατηθέντας, πάλιν τῶ Θεῷ οἰκειουμενους, αὐτῷ κράζοντας. Εὐλογημένος ὁ τεχθείς, Θεὸς ἡμῶν δόξα σοί. 

 

Θέλων οὐρανούς, κλῖνας Κύριε κατέβης, καὶ Παρθενικήν, μήτραν ὤκησας ἀφράστως, καὶ βρέφος ἐγνωρίσθης, ἐν Σπηλαίῳ τικτόμενος, καὶ συνανεστράφης τοὶς ἀνθρώποις, ἀρίστην ὁδὸν ὑποδεικνύων, τοὶς σοὶ κράζουσιν. Εὐλογημένος ὁ τεχθείς, Θεὸς ἡμῶν δόξα σοί. 

Δόξα... Καὶ νύν... Θεοτοκίον
Ἄφθορον Ἁγνήν, ἑαυτὴν κατανοοῦσα, μετὰ τὴν φρικτήν, καὶ ἀνέκφραστον λοχείαν, ἐβόα ἡ Παρθένος, Ἀνερμήνευτε Κύριε, βρέφος σπαργανούμενον κρατῶ σε, καὶ δοξολογῶ μετὰ Ποιμένων, πιστῶς κράζουσα. Εὐλογημένος ὁ τεχθείς, Θεὸς ἡμῶν δόξα σοί. 

 

Ἀπόστιχα Στιχηρὰ Προσόμοια
 
Ἦχος πλ. β'  Αἱ Ἀγγελικαὶ 
Ῥάβδω σιδηρᾶ, ποιμανθήση Ἰουδαῖε, οἵα ἀπειθής, καὶ Προφήταις ἀντιπίπτων, Υἱῶ γὰρ γεννηθέντι, ὁ Πατὴρ κλῆρον δίδωσιν, ἔθνη καὶ κατάσχεσιν γὴν πᾶσαν, σὲ δὲ ἀπωθεῖται μιαιφόνε, βοᾶν οὗ πείθη γάρ, ὁ Βασιλεὺς τοῦ Ἰσραήλ, Χριστὸς παραγέγονεν. 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

 

Κράζε ὧ Δαυϊδ, Θεοπάτορ καὶ Προφήτα. Ἄστρον φαεινόν, προεκλάμψαν Ἑωσφόρου, καὶ ποῖον ἀνακράζεις; Τὸν ἀσπόρως τικτόμενον, Κόρης ἐκ Παρθένου, ὧ βοῶμεν, εἰς τὴν χαρὰν τῆς Θεοτόκου, λαοὶ λέγοντες. Εὐλογημένος ὁ τεχθείς, Θεὸς ἡμῶν δόξα σοί. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Λέγε ἐμφανῶς, Ἡσαϊα ὧ Προφήτα. Ἰδοὺ ἐν γαστρί, ἔξει ἄνανδρος Παρθένος, καὶ τέξεται ἀσπόρως, Πλαστουργὸν καὶ δεσπόζοντα, πάντων τῶν αἰώνων, ὧ βοῶμεν, εἰς τὴν χαρὰν τῆς Θεοτόκου, φαιδρὼς ψάλλοντες. Εὐλογημένος ὁ τεχθείς, Θεὸς ἡμῶν δοξα σοί. 

Δόξα... Καὶ νύν... Ἦχος πλ. α' 

Ὁρώσά σε ἡ κτίσις ἅπασα, ἐν Βηθλεὲμ σαρκὶ τικτόμενον, τὸν Δημιουργὸν καὶ Κτίστην τῶν ἁπάντων, καινουργεῖται πάλιν καὶ ἀναπλάττεται, ὁ ἥλιος δὲ τὸ φῶς ἐφήπλωσε, καὶ ἡ γῆ ἐπαγάλλεται. Μάγοι ἐκ Περσίδος Βασιλεῖ δῶρα προσφέρουσι, Ποιμένες θαυμάζουσιν ἐκπλαγέντες, καὶ Θεὸν σὺν τὴ τεκούση προσκυνοῦσι σαρκί. Ὧ τοῦ θαύματος! ὁ τροφεὺς τρέφεται Μητρὶ πανάγνω, διὰ τὴν τοῦ κόσμου σωτηρίαν καὶ ἀνάπλασιν. 

 

Ἡ λοιπὴ Ἀκολουθία τοῦ Ὄρθρου, ὡς σύνηθες, καὶ Ἀπόλυσις.
ΤΗ ΛΑ' ΤΟΥ ΑΥΤΟΥ ΜΗΝΟΣ
ΔΕΚΕΜΒΡΙΟΥ
 

Μνήμη τῆς Ὁσίας Μητρὸς ἡμῶν Μελάνης τῆς Ῥωμαίας.

 

ΕΙΣ ΤΟΝ ΕΣΠΕΡΙΝΟΝ
 

Εἰς τό, Κύριε ἐκέκραξα, ἱστῶμεν Στίχους ς' καὶ ψάλλομεν Στιχηρὰ Ἰδιόμελα. 
 
Ἦχος β' Γερμανοῦ
Δεῦτε ἀγαλλιασώμεθα τῶ Κυρίω, τὸ παρὸν μυστήριον ἐκδιηγούμενοι, τὸ μεσότοιχον τοῦ φραγμοῦ διαλέλυται, ἡ φλογίνη ῥομφαία τὰ νῶτα δίδωσι, καὶ τὰ Χερουβίμ παραχωρεῖ τοῦ ξύλου τῆς ζωῆς, καγῶ τοῦ παραδείσου τῆς τρυφῆς μεταλαμβάνω, οὗ προεξεβλήθην διὰ τῆς παρακοῆς, Ἡ γὰρ ἀπαράλλακτος εἴκων τοῦ Πατρός, ὁ χαρακτήρ τῆς ἀϊδιότητος αὐτοῦ, μορφὴν δούλου λαμβάνει, ἐξ ἀπειρογάμου Μητρὸς προελθῶν, οὐ τροπὴν ὑπομεῖνας, ὁ γὰρ ἣν διέμεινε, Θεὸς ὧν ἀληθινός, καὶ ὁ οὐκ ἣν προσέλαβεν, ἄνθρωπος γενόμενος διὰ φιλανθρωπίαν, αὐτῷ βοήσωμεν, ὁ τεχθεὶς ἐκ Παρθένου Θεός, ἐλέησον ἡμᾶς. (Δίς)
Ἀνατολίου, ὁ αὐτὸς
Τοῦ Κυρίου Ἰησοῦ γεννηθέντος ἐκ τῆς ἁγίας Παρθένου, πεφώτισται τὰ σύμπαντα, Ποιμένων γὰρ ἀγραυλούντων, καὶ Μάγων προσκυνούντων, Ἀγγέλων ἀνυμνούντων, Ἡρῴδης ἐταράττετο, ὅτι Θεὸς ἓν σαρκὶ ἐφάνη, Σωτὴρ τῶν ψυχῶν ἡμῶν. (Δίς)
Ὁ αὐτὸς
Ἡ Βασιλεία σου, Χριστὲ ὁ Θεός, βασιλεία πάντων τῶν αἰώνων, καὶ ἡ Δεσποτεία σου, ἐν πάσῃ γενεὰ καὶ γενεά, ὁ σαρκωθεὶς ἐκ Πνεύματος Ἁγίου, καὶ ἐκ τῆς ἀειπαρθένου Μαρίας ἐνανθρωπήσας, φῶς ἡμῖν ἔλαμψας, Χριστὲ ὁ Θεός, τὴ σὴ παρουσία, φῶς ἐκ φωτός, τοῦ Πατρὸς τὸ ἀπαύγασμα, πᾶσαν κτίσιν ἐφαίδρυνας, Πᾶσα πνοὴ αἰνεῖ σε, τὸν χαρακτήρα τῆς δόξης τοῦ Πατρός, Ὁ ὧν καὶ προῶν, καὶ ἐκλάμψας ἐκ Παρθένου Θεός, ἐλέησον ἡμᾶς. 

Ὁ αὐτὸς
Τὶ σοὶ προσενέγκωμεν Χριστέ, ὅτι ὤφθης ἐπὶ γῆς ὡς ἄνθρωπος δι' ἡμᾶς; ἕκαστον γὰρ τῶν ὑπὸ σοῦ γενομένων κτισμάτων, τὴν εὐχαριστίαν σοὶ προσάγει, οἱ Ἄγγελοι τὸν ὕμνον, οἱ οὐρανοὶ τὸν Ἀστέρα, οἱ Μάγοι τὰ δῶρα, οἱ Ποιμένες τὸ θαῦμα, ἡ γῆ τὸ σπήλαιον, ἡ ἔρημος τὴν φάτνην, ἡμεῖς δὲ Μητέρα Παρθένον, ὁ πρὸ αἰώνων Θεὸς ἐλέησον ἡμᾶς. 

Δόξα... Καὶ νύν... 
Ἦχος ὁ αὐτὸς Κασίας
Αὐγούστου μοναρχήσαντος ἐπὶ τῆς γῆς, ἡ πολυαρχία τῶν ἀνθρώπων ἐπαύσατο, καὶ σοῦ ἐνανθρωπήσαντος ἐκ τῆς Ἁγνῆς, ἡ πολυθεϊα τῶν εἰδώλων κατήργηται, Ὑπὸ μίαν βασιλείαν ἐγκόσμιον, αἱ πόλεις γεγένηνται, καὶ εἰς μίαν Δεσποτείαν θεότητος, τὰ Ἔθνη ἐπίστευσαν, Ἀπεγράφησαν οἱ λαοί, τῶ δόγματι τοῦ Καίσαρος, ἐπεγράφημεν οἱ πιστοί, ὀνόματι θεότητος, σοῦ τοῦ ἐνανθρωπήσαντος Θεοῦ ἡμῶν, Μέγα σου τὸ ἔλεος, δόξα σοί. 

 

Εἰς τὸν Στίχον, Στιχηρὰ Ἰδιόμελα
 
Ἦχος β'  Γερμανοῦ
Μέγα καὶ παράδοξον θαῦμα, τετέλεσται σὴ μερον! Παρθένος τίκτει καὶ μήτρα οὐ φθείρεται, ὁ Λόγος σαρκοῦται, καὶ τοῦ Πατρὸς οὐ κεχώρισται, Ἄγγελοι μετὰ Ποιμένων δοξάζουσι, καὶ ἡμεῖς σὺν αὐτοῖς ἐκβοῶμεν, Δόξα ἐν ὑψίστοις Θεῷ, καὶ ἐπὶ γῆς εἰρήνη, 

 

Στίχ. Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου.

Ἦχος γ'  τοῦ αὐτοῦ
Σήμερον τίκτει ἡ Παρθένος, τὸν Ποιητὴν τοῦ παντός, Ἐδὲμ προσφέρει σπήλαιον, καὶ ἀστὴρ μηνύει Χριστόν, τὸν Ἥλιον τοὶς ἐν σκότει, Μετὰ δώρων Μάγοι προσεκύνησαν, πίστει φωτιζόμενοι, καὶ Ποιμένες εἶδον τὸ θαῦμα, Ἀγγέλων ἀνυμνούντων, καὶ λεγόντων, Δόξα ἐν ὑψίστοις Θεῷ. 

 

Στίχ. Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ.

 

Ὁ αὐτός, Ἀνατολίου
Τοῦ Κυρίου Ἰησοῦ γεννηθέντος, ἐν Βηθλεὲμ τῆς Ἰουδαίας, ἓξ Ἀνατολῶν ἐλθόντες Μάγοι, προσεκύνησαν Θεὸν ἐνανθρωπήσαντα, καὶ τοὺς θησαυροὺς αὐτῶν προθύμως ἀνοίξαντες, δῶρα τίμια προσέφερον, δόκιμον χρυσόν, ὦς Βασιλεῖ τῶν αἰώνων, καὶ λίβανον, ὦς Θεῷ τῶν ὅλων, ὡς τριημέρω δὲ νεκρῶ, σμύρναν τῶ Ἀθανάτω, Πάντα τὰ ἔθνη, δεῦτε προσκυνήσωμεν, τῶ τεχθέντι σῶσαι τὰς ψυχὰς ἤμών. 

Δόξα...  Ἦχος δ'
Ἰωάννου Μοναχοῦ
Εὐφράνθητι Ἱερουσαλήμ, καὶ πανηγυρίσατε πάντες, οἱ ἀγαπῶντες Σιών, Σήμερον ὁ χρόνιος ἐλύθη δεσμός, τῆς καταδίκης τοῦ, Ἀδάμ, ὁ Παράδεισος ἡμῖν ἠνεώχθη, ὁ ὄφις κατηργήθη, ἣν γὰρ ἡπάτησε πρώην, νὺν ἐθεάσατο, τοῦ Δημιουργοῦ γενομένην Μητέρα, Ὧ βάθος πλούτου, καὶ σοφίας, καὶ γνώσεως Θεοῦ, ἡ προξενήσασα τὸν θάνατον πάση σαρκί, τῆς ἁμαρτίας τὸ ὄργανον, σωτηρίας ἀπαρχὴ ἐγένετο τῶ κόσμω παντί, διὰ τῆς Θεοτόκου, βρέφος γὰρ τίκτεται ἐξ αὐτῆς, ὁ παντέλειος Θεός, καὶ διὰ τοῦ τόκου, Παρθενίαν σφραγίζει, σειρὰς ἁμαρτημάτων, λύων διὰ σπαργάνων, καὶ διὰ νηπιότητος, τῆς Εὔας θεραπεύει, τὰς ἐν λύπαις ὠδῖνας, Χορευέτω τοίνυν πᾶσα ἡ κτίσις καὶ σκιρτάτω, ἀνακαλέσαι γὰρ αὐτήν, παραγέγονε Χριστός, καὶ σῶσαι τὰς ψυχὰς ἡμῶν. 

Καὶ νύν...  Ἦχος ὁ αὐτὸς
Ἀνατολίου
Σπηλαίω παρώκησας, Χριστὲ ὁ Θεός, φάτνη ὑπεδέξατο, Ποιμένες δὲ καὶ Μάγοι προσεκύνησαν. Τότε δὴ τῶν Προφητῶν ἐπληροῦτο τὸ κήρυγμα, καὶ Ἀγγέλων αἱ Δυνάμεις ἐθαύμαζον, βοῶσαι καὶ λέγουσαι, Δόξα τὴ συγκαταβάσει σου, μόνε φιλάνθρωπε. 

 

Ἀπολυτίκιον  Ἦχος δ' 
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί.   ἐκ γ'
 

Καὶ Ἀπόλυσις
 

ΕΙΣ ΤΟΝ ΟΡΘΡΟΝ

 

Μετὰ τὴν α' Στιχολογίαν
 

Κάθισμα  Ἦχος δ'
Κατεπλάγη Ἰωσὴφ 
Δεῦτε ἴδωμεν πιστοί, ποῦ ἐγεννήθη ὁ Χριστός, ἀκολουθήσωμεν λοιπὸν ἔνθα ὁδεύει ὁ ἀστήρ, μετὰ τῶν Μάγων Ἀνατολῆς τῶν Βασιλέων. Ἄγγελοι ὑμνοῦσιν, ἀκαταπαύστως ἐκεῖ. Ποιμένες ἀγραυλοῦσιν, ὠδὴν ἐπάξιον, Δόξα ἐν ὑψίστοις λέγοντες, τῶ σήμερον ἐν Σπηλαίῳ τεχθέντι, ἐκ τῆς Παρθένου, καὶ Θεοτόκου, ἐν Βηθλεὲμ τῆς Ἰουδαίας. (Δίς)
 

Μετὰ τὴν β' Στιχολογίαν
 

Κάθισμα ὅμοιον
Τὶ θαυμάζεις Μαριάμ; τὶ ἐκθαμβεῖσαι τῶ ἐν σοὶ; Ὅτι ἄχρονον Υἱόν, χρόνω ἐγέννησα φησί, τοῦ τικτομένου τὴν σύλληψιν μὴ διδαχθεῖσα. Ἄνανδρος εἰμί, καὶ πῶς τέξω Υἱόν, ἄσπορον γονὴν τὶς ἑώρακεν, ὅπου Θεὸς δὲ βούλεται, νικᾶται φύσεως τάξις, ὦς γέγραπται. Χριστὸς ἐτέχθη, ἐκ τῆς Παρθένου, ἐν Βηθλεὲμ τῆς Ἰουδαίας. (Δίς)
 

Καὶ οἱ Κανόνες. Ὁ Παρὼν τοῦ κυρίου Κοσμᾶ, φέρων ἀκροστιχίδα τήνδε. 
 

Χριστὸς βροτωθεὶς ἣν ὅπερ Θεὸς μένη.

 

Ὠδὴ α'  Ἦχος α'  

Ὁ Εἱρμὸς 
«Χριστὸς γεννᾶται, δοξάσατε. Χριστὸς ἐξ οὐρανῶν ἀπαντήσατε. Χριστὸς ἐπὶ γῆς, ὑψώθητε, Ἄσατε τῶ Κυρίω πᾶσα ἡ γῆ, καὶ ἐν εὐφροσύνῃ, ἀνυμνήσατε λαοί, ὅτι δεδόξασται». 

 

Ῥεύσαντα ἐκ παραβάσεως, Θεοῦ τὸν κατ' εἰκόνα γενόμενον, ὅλον τῆς φθορᾶς ὑπάρξαντα, κρείττονος ἑπταικότα θείας ζωῆς, αὖθις ἀναπλάττει, ὁ σοφὸς Δημιουργός, ὅτι δεδόξασται. 

 

Ἰδὼν ὁ Κτίστης ὀλλύμενον, τὸν ἄνθρωπον χερσίν, ὃν ἐποίησε, κλῖνας οὐρανοὺς κατέρχεται, τοῦτον δὲ ἐκ Παρθένου θείας Ἁγνῆς, ὅλον οὐσιοῦται, ἀληθεία σαρκωθείς, ὅτι δεδόξασται. 

 

Σοφία λόγος καὶ δύναμις, Υἱὸς ὧν τοῦ Πατρός, καὶ ἀπαύγασμα, Χριστὸς ὁ Θεός, δυνάμεις λαθῶν, ὄσας ὑπερκοσμίους, ὄσας ἐν γῆ, καὶ ἐνανθρωπήσας, ἀνεκτήσατο ἡμᾶς, ὅτι δεδόξασται. 

 

Ἕτερος Κανὼν Ἰαμβικός, Ἰωάννου Μοναχοῦ, φέρων ἀκροστιχίδα τήνδε διὰ στίχων Ἠρωελεγείων 
 

Εὐεπίης μελέεσσιν ἐφύμνια ταῦτα λιγαίνει 

Υἵα Θεοῦ μερόπων ἕνεκα τικτόμενον 

Ἐν χθονί, καὶ λύοντα πολύστονα πὴ ματὰ κόσμου. 

Ἀλλ' Ἄνα. ῥητήρας ῥύεο τῶν δὲ πόνων. 

 

Ὠδὴ α'  Ἦχος ὁ αὐτὸς
Ὁ Εἱρμὸς 
«Ἔσωσε λαόν, θαυματουργῶν Δεσπότης,

Ὑγρὸν θαλάσσης κῦμα χερσώσας πάλαι.

Εκῶν δὲ τεχθεὶς ἐκ Κόρης, τρίβον βατήν, 

Πόλου τίθησιν ἡμῖν, ὃν κατ οὐσίαν, 

Ἰσόν τε Πατρί, καὶ βροτοὶς δοξάζομεν». 

 

Ἤνεγκε γαστὴρ ἡγιασμένη Λόγον, 

Σαφῶς ἀφλέκτω ζωγραφουμένη βάτω, 

Μιγέντα μορφή, τὴ βροτησία Θεόν, 

Εὔας τάλαιναν, νηδὺν ἀρὰς τῆς πάλαι, 

Λύοντα πικράς, ὃν βροτοὶ δοξάζομεν. 

 

Ἔδειξεν ἀστὴρ τὸν πρὸ ἠλίου Λόγον, 

Ἐλθόντα παῦσαι τὴν ἁμαρτίαν Μάγοις, 

Σαφῶς πενιχρὸν εἰς σπέος τὸν συμπαθῆ, 

Σὲ σπαργάνοις ἑλικτόν, ὃν γεγηθότες, 

Ἰδον τὸν αὐτόν, καὶ βροτὸν καὶ Κύριον. 

 

Ὠδὴ γ'  Ὁ Εἱρμὸς 
«Τῶ πρὸ τῶν αἰώνων, ἐκ π ἀτρὸς γεννηθέντι ἀρρεύστως Υἱῶ, καὶ ἐπ' ἐσχάτων ἐκ Παρθένου, σαρκωθέντι ἀσπόρως, Χριστῷ τῶ Θεῷ βοήσωμεν, ὁ ἀνυψώσας τὸ κέρας ἡμῶν, ἅγιος εἶ Κύριε». 

 

Ὁ τῆς ἐπιπνοίας, μετασχῶν τῆς ἀμείνω Ἀδὰμ χοϊκός, καὶ πρὸς φθορὰν κατολισθήοας, γυναικεία ἀπάτη, Χριστὸν γυναικὸς βοᾷ ἐξορῶν, ὁ δι' ἐμὲ κατ ἐμὲ γεγονῶς, ἅγιος εἶ Κύριε. 

 

Σύμμορφος πηλίνης, εὐτελοῦς διαρτίας Χριστὲ γεγονῶς, καὶ μετοχὴ σαρκὸς τῆς χείρω, μεταδοῦς θείας φύτλης, βροτὸς πεφυκῶς, καὶ μεῖνας Θεός, καὶ ἀνυψώσας τὸ κέρας ἡμῶν, Ἅγιος εἶ Κύριε. 

 

Βηθλεὲμ εὐφραίνου, Ἡγεμόνων Ἰούδα βασίλεια. τὸν Ἰσραὴλ γὰρ ὁ ποιμαίνων, Χερουβὶμ ὁ ἐπ' ὤμων, ἐκ σοῦ προελθῶν Χριστὸς ἐμφανῶς, καὶ ἀνυψώσας τὸ κέρας ἡμῶν, πάντων ἐβασίλευσεν. 

 

Ἰαμβικὸς  Ὁ Εἱρμὸς 
«Νεῦσον πρὸς ὕμνους οἰκετῶν Εὔεργετα,

Ἐχθροῦ ταπεινῶν τὴν ἐπηρμένην ὀφρύν, 

Φέρων τε Παντεπόπτα τῆς ἁμαρτίας, 

Ὑπερθεν ἀκλόνητον, ἐστηριγμένους, 

Μάκαρ, μελωδοῦς τὴ βάσει τῆς πίστεως». 

 

Νύμφης πανάγνου τὸν πανόλβιον τόκον 

Ἰδεῖν ὑπὲρ νοῦν ἠξιωμένος χορός, 

Ἄγραυλος ἐκλονεῖτο, τῶ ξένω τρόπω. 

Τάξιν μελωδούσάν τε τῶν Ἀσωμάτων, 

Ἄνακτα Χριστόν, ἀσπόρως σαρκούμενον. 

 

Ὕψους ἀνάσσων οὐρανῶν εὐσπλαγχνία, 

Τελεῖ καθ' ἡμᾶς ἐξ ἀνυμφεύτου Κόρης, 

Ἄϋλος ὧν τὸ πρόσθεν, ἀλλ' ἐπ' ἐσχάτων 

Λόγος παχυνθεὶς σαρκί, τὸν πεπτωκότα, 

Ἴνα πρὸς αὐτὸν ἑλκύση πρωτόκτιστον. 

 

Ἡ Ὑπακοὴ  Ἦχος πλ. δ' 
Τὴν ἀπαρχὴν τῶν Ἐθνῶν, ὁ οὐρανὸς σοὶ προσεκόμισε, τῶ κειμένω νηπίω ἐν φάτνῃ, δι ἀστέρος τοὺς Μάγους καλέσας, οὓς καὶ κατέπληττεν, οὐ σκῆπτρα καὶ θρόνοι, ἀλλ' ἐσχάτη πτωχεία, τὶ γάρ, τὶ δὲ ταπεινότερον σπαργάνων, ἐν εὐτελέστερον σπηλαίου, οἷς διέλαμψεν ὁ τῆς θεότητός σου πλοῦτος. Κύριε δόξα σοί. 

 

Ἱστέον ὅτι ὅτε λέγομεν ὑπακοήν, Κάθισμα οὐ λέγομεν ὡς ἔντισι Τυπικοὶς εὔρομεν. 
 

Κάθισμα  Ἦχος πλ. δ'
Τὸ προσταχθὲν μυστικῶς 
Ἀγαλλιάσθω οὐρανός, γῆ εὐφραινέσθω. ὅτι ἐτέχθη ἐπὶ γῆς, ὁ Ἀμνὸς τοῦ Θεοῦ, παρέχων τῶ κόσμω τὴν ἀπολύτρωσιν. Ὁ Λόγος ὁ ἐν τοῖς κόλποις ὧν τοῦ Πατρός, προῆλθεν ἐκ τῆς Παρθένου ἄνευ σπορᾶς, ὃν οἱ Μάγοι ἐξίσταντο, ὁρῶντες ἐν Βηθλεέμ, τικτόμενον ὦς νήπιον ὃν δοξάζει τὰ σύμπαντα. 

 

Δόξα... Καὶ νύν... τὸ αὐτὸ
 

Ὠδὴ δ'  Ὁ Εἱρμὸς 
«Ῥάβδος ἐκ τῆς ῥίζης Ἱεσσαί, καὶ ἄνθος ἐξ αὐτῆς Χριστέ, ἐκ τῆς Παρθένου ἀνεβλάστησας. ἐξ ὅρους ὁ αἰνετὸς κατασκίου δασέος ἦλθες σαρκωθεὶς ἐξ ἀπειράνδρου, ὁ ἄϋλος καὶ Θεός. Δόξα τὴ δυνάμει σου Κύριε». 

 

Ὂν πάλαι προεῖπεν Ἰακώβ, ἐθνῶν ἀπεκδοχὴν Χριστέ, φυλῆς Ἰούδα ἐξανέτειλας, καὶ δύναμιν Δαμασκοῦ, Σαμαρείας σκύλά τε, ἦλθες προνομεύσων πλάνην τρέπων, εἰς πίστιν Θεοτερπή. Δόξα τὴ δυνάμει σου Κύριε. 

 

 

Τοῦ Μάντεως πάλαι Βαλαάμ, τῶν λόγων μυητὰς σοφούς, ἀστεροσκόπους χαρὰς ἔπλησας, ἀστὴρ ἐκ τοῦ Ἰακώβ, ἀνατείλας Δέσποτα, Ἐθνῶν ἀπαρχὴν εἰσαγομένους, ἐδέξω δὲ προφανῶς, δώρά σοὶ δεκτὰ προσκομίζοντας. 

 

Ὡς πόκω γαστρὶ Παρθενική, κατέβης ὑετὸς Χριστέ, καὶ ὡς σταγόνες ἐν γῆ στάζουσαι. Αἰθίοπες καὶ θαρσείς, καὶ Ἀράβων νήσοί τε, Σαβὰ Μήδων, πάσης γὴς κρατοῦντες, προσέπεσόν σοὶ Σωτήρ. Δόξα τὴ δυνάμει σου Κύριε. 

 

Ἰαμβικὸς  Ὁ Εἱρμὸς 
«Γένους βροτείου τὴν ἀνάπλασιν πάλαι, 

Ἀδων Προφήτης Ἀββακούμ, προμηνύει, 

Ἰδεῖν ἀφράστως ἀξιωθεῖς τὸν τύπον. 

Νέον βρέφος γάρ, ἐξ ὅρους τῆς Παρθένου,

Ἐξῆλθε λαῶν, εἰς ἀνάπλασιν Λόγος». 

 

Ἴσος προῆλθες τοὶς βροτοὶς ἑκουσίως, 

Ὕψιστε, σάρκα προσλαβῶν ἐκ Παρθένου, 

Ἰὸν καθάραι τῆς δρακοντείας κάρας, 

Ἄγων ἅπαντας πρὸς σέλας ζωηφόρον, 

Θεὸς πεφυκῶς, ἐκ πυλῶν ἀνηλίων. 

 

Ἔθνη τὰ πρόσθεν τὴ φθορὰ βεβυσμένα. 

Ὄλεθρον ἄρδην δυσμενοῦς πεφευγότα, 

Ὑψοῦτε χείρας, σὺν κρότοις ἐφυμνίοις, 

Μόνον σέβοντα Χριστόν, ὡς εὐεργέτην, 

Ἐν τοῖς καθ ἡμᾶς συμπαθῶς ἀφιγμένον. 

 

Ῥίζης φυεῖσα τοῦ Ἱεσσαὶ Παρθένε, 

Ὅρους παρῆλθες, τῶν βροτῶν τῆς οὐσίας, 

Πατρὸς τεκοῦσα τὸν πρὸ αἰώνων Λόγον. 

Ὡς ηὐδόκησεν αὐτός, ἐσφραγισμένην, 

Νηδὺν διελθεῖν τὴ κενώσει τὴ ξένη. 

 

Ὠδὴ ε'  Ὁ Εἱρμὸς 
«Θεὸς ὧν εἰρήνης, Πατὴρ οἰκτιρμῶν, τῆς μεγάλης Βουλῆς σου τὸν Ἄγγελον, εἰρήνην παρεχόμενον ἀπέστειλας ἡμῖν, ὅθεν θεογνωσίας, πρὸς φῶς ὁδηγηθέντες, ἐκ νυκτός ὀρθρίζοντες, δοξολογούμέν σε Φιλάνθρωπε». 

 

Ἐν δούλοις τῶ Καίσαρος δόγματι, ἀπεγράφης πειθήσας, καὶ δούλους ἡμᾶς, ἐχθροῦ καὶ ἁμαρτίας, ἠλευθέρωσας Χριστέ, ὅλον τὸ καθ ἡμᾶς δὲ πτωχεύσας, καὶ χοϊκόν ἐξ αὐτῆς ἑνώσεως, καὶ κοινωνίας ἐθεούργησας. 

 

Ἰδοὺ ἡ Παρθένος, ὡς πάλαι φησίν, ἐν γαστρὶ συλλαβοῦσα ἐκύησε, Θεὸν ἐνανθρωπήσαντα, καὶ μένει Παρθένος. δι ἦς καταλλαγέντες Θεῷ οἱ ἁμαρτωλοί, Θεοτόκον κυρίωςούσαν, ἐν πίστει ἀνυμνήσωμεν. 

 

Ἰαμβικὸς  Ὁ Εἱρμὸς 
«Ἐκ νυκτὸς ἔργων, ἐσκοτισμένης πλάνης 

Ἱλασμὸν ἡμῖν Χριστὲ τοὶς ἐγρηγόρως, 

Νὺν σοὶ τελοῦσιν ὕμνον, ὡς εὐεργέτη, 

Ἔλθοις πορίζων εὐχερῆ τε τὴν τρίβον, 

Καθ' ἣν ἀνατρέχοντες, εὔροιμεν κλέος». 

 

Ἀπηνὲς ἔχθος, τὸ πρὸς αὐτὸν Δεσπότης, 

Τεμῶν διαμπάξ, σαρκὸς ἐν παρουσίᾳ, 

Ἴνα κρατοῦντος ὤλεσε ψυχοφθόρου, 

Κόσμον συνάπτων, ταὶς ἀϋλοις οὐσίαις, 

Τιθεὶς προσηνῆ, τὸν Τεκόντα τὴ κτίσει. 

 

Ὁ λαὸς εἶδεν, ὁ πρὶν ἠμαυρωμένος, 

Μεθ' ἡμέραν φῶς, τῆς ἄνω φρυκτωρίας. 

Ἔθνη Θεῷ δέ, κλῆρον Υἱὸς προσφέρει, 

Νέμων ἐκεῖσε τὴν ἀπόρρητον χάριν, 

Οὐ πλεῖον ἐξήνθησεν ἡ ἁμαρτία. 

 

Ὠδὴ ς'  Ὁ Εἱρμὸς 
«Σπλάγχνων Ἰωνάν, ἔμβρυον ἀπήμεσεν ἐνάλιος θήροιον ἐδέξατο, τὴ Παρθένω δέ, ἐνοικήσας ὁ Λόγος, καὶ σάρκα λαβὼν διελήλυθε φυλάξας ἀδιάφθορον, ἢς γὰρ οὐχ ὑπέστη ῥεύσεως, τὴν τεκοῦσαν κατέσχεν ἀπήμαντον». 

 

Ἦλθε σαρκωθείς, Χριστὸς ὁ Θεὸς ἡμῶν, γαστρὸς ὃν Πατήρ, πρὸ Ἑωσφόρου γεννᾷ, τὰς ἡνίας δέ, ὁ κρατῶν τῶν ἀχράντων Δυνάμεων, ἐν φάτνῃ τῶν ἀλόγων ἀνακλίνεται, ῥάκει σπαργανοῦται, λύει δέ, πολυπλόκους σειρὰς παραπτώσεων. 

 

Νέον ἐξ Ἀδάμ, παιδίον φυράματος ἐτέχθη Υἱός, καὶ πιστοὶς δέδοται, τοῦ δὲ μέλλοντος, οὔτός ἐστιν αἰῶνος, Πατὴρ καὶ Ἄρχων, καὶ καλεῖται τῆς μεγάλης Βουλῆς Ἄγγελος, οὗτος ἰσχυρὸς Θεὸς ἐστι, καὶ κρατῶν ἐξουσία τῆς κτίσεως. 

 

Ἰαμβικὸς  Ὁ Εἱρμὸς 
«Ναίων Ἰωνάς, ἐν μυχοῖς θαλαττίοις,

Ἐλθεῖν ἐδεῖτο, καὶ ζάλην ἀπαρκέσαι. 

Νυγεὶς ἐγὼ δέ, τῶ τυραννοῦντος βέλει, 

Χριστὲ προσαυδῶ, τὸν κακῶν ἀναιρέτην, 

θᾶττον μολεῖν σε τῆς ἐμῆς ῥαθυμίας». 

 

Ὃς ἣν ἐν ἀρχῇ, πρὸς Θεὸν Θεὸς Λόγος, 

Νυνὶ κρατύνει, μὴ σθένουσαν τὴν πάλαι, 

Ἰδὼν φυλάξαι, τὴν καθ ἡμᾶς οὐσίαν, 

Καθεὶς ἑαυτὸν δευτέρα κοινωνία 

Αὖθις προφαίνων, τῶν παθῶν ἐλευθέραν. 

 

Ἴκται δι' ἡμᾶς, Ἀβραὰμ ἐξ ὀσφύος, 

Λυγρῶς πεσόντας, ἐν σκότει τῶν πταισμάτων, 

Υἱοὺς ἐγεῖραι, τῶν κάτω νενευκότων, 

Ὁ φῶς κατοικῶν, καὶ φάτνην παρ' ἀξίαν. 

Νὺν εὐδοκήσας, εἰς βροτῶν σωτηρίαν. 

 

Κοντάκιον
Ἦχος γ' Αὐτόμελον
Ποίημα Ῥωμανοῦ τοῦ Μελωδοῦ 
Ἡ Παρθένος σήμερον, τὸν ὑπερούσιον τίκτει, καὶ ἡ γῆ τὸ Σπήλαιον, τῶ ἀπροσίτω προσάγει. Ἄγγελοι μετὰ Ποιμένων δοξολογοῦσι. Μάγοι δὲ μετὰ ἀστέρος ὁδοιποροῦσι. δι' ἡμᾶς γὰρ ἐγεννήθη, Παιδίον νέον, ὁ πρὸ αἰώνων Θεός. 

Ὁ Οἶκος
Τὴν Ἐδὲμ Βηθλεὲμ ἤνοιξε, δεῦτε ἴδωμεν, τὴν τρυφὴν ἐν κρυφῇ εὔρομεν, δεῦτε λάβωμεν, τὰ τοῦ Παραδείσου ἔνδον τοῦ Σπηλαίου. Ἐκεῖ ἐφάνη ῥίζα ἀπότιστος, βλαστάνουσα ἄφεσιν, ἐκεῖ εὑρέθη φρέαρ ἀνώρυκτον, οὗ πιεῖν Δαυϊδ πρὶν ἐπεθύμησεν, ἐκεῖ Παρθένος τεκοῦσα βρέφος, τὴν δίψαν ἔπαυσεν εὐθύς, τὴν τοῦ Ἀδὰμ καὶ τοῦ Δαυϊδ, διὰ τοῦτο πρὸς τοῦτο ἐπειχθῶμεν, οὗ ἐτέχθη, Παιδίον νέον, ὁ πρὸ αἰώνων Θεός. 

 

Σ υ ν α ξ ά ρ ι ο ν
Τὴ ΛΑ' τοῦ αὐτοῦ μηνός, Μνήμη τῆς Ὁσίας Μητρὸς ἡμῶν Μελάνης της Ῥωμαίας. 

Στίχοι
        Οὐχ ὑλικὴ σὲ χεὶρ Μελάνη καὶ μέλαν, 

        Θεὸς δέ, κὰν τέθνηκας, ἐν ζῶσι γράφει.

        Πρώτη ἐν τριακοστῇ ἀπῆρε βίοιο Μελάνη.

 

Τὴ αὐτὴ ἡμέρα, Μνήμη τοῦ  Ἁγίου Μάρτυρος καὶ Πρεσβυτέρου Ζωτικοῦ τοῦ Ὀρφανοτρόφου.

Στίχοι
        Πώλων συρόντων, Ζωτικὸς σκιρτῶν τρέχει, 

        Ὧ βαλβὶς ἡ γῆ, τέρμα δὲ δρόμου πόλος.

 

Τὴ αὐτὴ ἡμέρα, ὁ Ἅγιος Γελάσιος ἐν εἰρήνῃ τελειοῦται.

Στίχοι
        Ὁ Γελάσιος, ἄχρι καὶ τέλους βίου, 

        Τὸν ἄξιον γέλωτος ἣν γελῶν βίον.

 

Τὴ αὐτὴ ἡμέρα, αἱ Ἅγιαι δέκα Παρθένοι, αἱ ἐν Νικομηδεῖᾳ  τοὺς ὀφθαλμοὺς διατρηθεῖσαι καὶ τὰς πλευρὰς ξεσθεῖσαι, τελειοῦνται.

Στίχοι
        Διπλοῦν τὸν ἆθλον, τρήσιν εἶτα καὶ ξέσιν, 

        Χοροῦ γινώσκω διπλοπενταπαρθένου.

 

Τὴ αὐτὴ ἡμέρα, Ἡ ἁγία Μάρτυς Ὀλυμπιοδώρα πυρὶ τελειοῦται.

Στίχοι
        Ἀγώνι πρὸς πὺρ τῆς Ὀλυμπιοδώρας, 

        Ὕμνος τὸ δῶρον, οὐκ Ὀλυμπίων πίτυς.

 

Τὴ αὐτὴ ἡμέρα, Ὁ Ἅγιος Γάϊος ἐν εἰρήνῃ τελειοῦται.

Στίχοι
        Πολλοὺς ἀνέτλη Γάϊος Θεῖος πόνους, 

        Καὶ νὺν τὰ λαμπρὰ τῶν πόνων ἔχει γέρα.

 

Οἱ Ἅγιοι Μάρτυρες Βούσιρις, Γαυδέντιος καὶ Νέμη ξίφει τελειοῦνται.

 

Ταὶς αὐτῶν ἁγίαις πρεσβείαις, ὁ Θεὸς ἐλέησον, καὶ σῶσον ἡμᾶς. Ἀμήν.

 

Ὠδη ζ'  Ὁ Εἱρμὸς 
«Οἱ Παῖδες εὐσεβεία συντραφέντες, δυσσεβοὺς προστάγματος καταφρονήσαντες, πυρὸς ἀπειλὴν οὐκ ἐκπτοήθησαν, ἀλλ' ἐν μέσῳ τῆς φλογὸς ἐστῶτες ἔψαλλον, ὁ τῶν Πατέρων Θεός, εὐλογητὸς εἶ». 

 

Ποιμένες ἀγραυλοῦντες, ἐκπλαγοὺς φωτοφανείας ἔτυχον, δόξα Κυρίου γὰρ αὐτούς, περιέλαμψε καὶ Ἄγγελος, Ἀνυμνήσατε βοῶν, ὅτι ἐτέχθη Χριστός, ὁ τῶν Πατέρων Θεός, εὐλογητὸς εἶ. 

 

Ἐξαίφνης σὺν τῶ λόγῳ τοῦ Ἀγγέλου, οὐρανῶν στρατεύματα, Δόξα ἐκραύγαζον Θεῷ, ἐν ὑψίστοις, ἐπὶ γῆς εἰρήνη, ἐν ἀνθρώποις εὐδοκία, Χριστὸς ἔλαμψεν, ὁ τῶν Πατέρων Θεός, εὐλογητὸς εἶ. 

 

Ῥῆμα τὶ τοῦτο, εἶπον οἱ Ποιμένες, διελθόντες ἴδωμεν τὸ γεγονός, θεῖον Χριστόν, Βηθλεὲμ καταλαβόντες δέ, σὺν τὴ τεκούση προσεκύνουν ἀναμέλποντες, ὁ τῶν Πατέρων Θεός, εὐλογητὸς εἶ. 

 

Ἰαμβικὸς  Ὁ Εἱρμὸς 
«Τῶ παντάνακτος ἐξεφαύλισαν πόθω,

Ἄπλητα θυμαίνοντος ἠγκιστρωμένοι, 

Παῖδες τυράννου δύσθεον γλωσσαλγίαν, 

Οἷς εἴκαθε πὺρ ἄσπετον, τῶ Δεσπότη, 

Λέγουσιν, Εἰς αἰῶνας εὐλογητὸς εἶ». 

 

Ὑπηρέτας μὲν ἐμμανῶς καταφλέγει, 

Σώζει δὲ παφλάζουσα ῥοιζηδὸν νέους, 

Ταὶς ἑπταμέτροις καύσεσι πυργουμένη, 

Οὓς ἔστεφε φλόξ, ἄφθονον τοῦ Κυρίου, 

Νέμοντος, εὐσεβείας ἕνεκα, δρόσον. 

 

Ἀρωγὲ Χριστέ, τὸν βροτοὶς ἐναντίον, 

Πρόβλημα τὴν σάρκωσιν ἀρρήτως ἔχων, 

Ἤσχυνας, ὄλβον τῆς Θεώσεως φέρων, 

Μορφούμενος νύν, ἤς τινος δι' ἐλπίδα, 

Ἄνωθεν εἰς κευθμῶνας ἤλθομεν ζόφου. 

 

Τὴν ἀγριωπόν, ἀκρατῶς γαυρουμένην, 

Ἄσεμνα βακχεύουσαν ἐξοιστρουμένου, 

Κόσμου καθεῖλες πανσθενῶς ἁμαρτίαν. 

Οὓς εἵλκυσε πρίν, σήμερον τῶν ἀρκύων, 

Σώζεις δέ, σαρκωθεὶς ἑκὼν Εὐεργέτα. 

 

Ὠδὴ η'  Ὁ Εἱρμὸς 
«Θαύματος ὑπερφυοῦς ἡ δροσοβόλος, ἐξεικόνισε κάμινος τύπον, οὗ γὰρ οὓς ἐδέξατο φλέγει νέους, ὡς οὐδὲ πὺρ τῆς θεότητος, Παρθένου ἣν ὑπέδυ νηδύν, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας». 

 

Ἕλκει Βαβυλῶνος ἡ θυγάτηρ παίδας, δορυκτήτους Δαυϊδ, ἐκ Σιὼν ἐν αὐτῇ, δωροφόρους πέμπει δέ, Μάγους παίδας, τὴν τοῦ Δαυϊδ θεοδόχον θυγατέρα λιτανεύσοντα, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ὄργανα παρέκλινε τὸ πένθος ὠδῆς, οὐ γὰρ ἦδον ἐν νόθοις οἱ παῖδες Σιών, Βαβυλῶνος λύει δέ, πλάνην πᾶσαν καὶ μουσικῶν, ἁρμονίαν Βηθλεὲμ ἐξανατείλας Χριστός, διὸ ἀνυμνοῦντες ναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Σκύλα Βαβυλὼν τῆς Βασιλίδος Σιών, καὶ δορύκτητον ὄλβον ἐδέξατο, θησαυροὺς Χριστός, ἐν Σιὼν δὲ ταύτης, καὶ Βασιλεῖς σὺν ἀστέρι ὁδηγῶ, ἀστροπολοῦντας ἕλκει, διὸ ἀνυμνοῦντες ἀναμέλψωμεν. Εὐλογείτω ἡ κτίσις πᾶσα τὸν Κύριον, καὶ ὑπερυψούτω, εἰς πάντας τοὺς αἰῶνας. 

 

Ἰαμβικὸς  Ὁ Εἱρμὸς 
«Μήτραν ἀφλέκτως εἰκονίζουσι Κόρης, 

Οἱ τῆς παλαιᾶς πυρπολούμενοι νέοι, 

Ὑπερφυῶς κύουσαν, ἐσφραγισμένην. 

Ἄμφω δὲ δρώσα, θαυματουργία μιά, 

Λαοὺς πρὸς ὕμνον ἐξανίστησι χάρις». 

 

Λύμην φυγοῦσα τοῦ Θεοῦσθαι τὴ πλάνη, 

Ἄληκτον ὑμνεῖ τὸν κενούμενον Λόγον, 

Νεανικῶς ἅπασα σὺν τρόμω κτίσις, 

Ἄδοξον εὖχος δειματουμένη φέρειν, 

Ῥευστὴ γεγώσα, κὰν σοφῶς ἐκαρτέρει. 

 

Ἥκεις πλανήτιν πρὸς νομὴν ἐπιστρέφων, 

Τὴν ἀνθοποιὸν ἐξ ἐρημαίων λόφων, 

Ἡ τῶν ἐθνῶν ἔγερσις, ἀνθρώπων φύσιν. 

Ῥώμην βιαίαν τοῦ βροτοκτόνου σβέσαι, 

Ἀνὴρ φανεῖς τε, καὶ Θεὸς προμηθεία. 

 

Ὠδὴ θ' 

ΜΕΓΑΛΥΝΑΡΙΑ
Ψαλλόμενα ἐντὴ Ὠδὴ ταύτη  Ἦχος α' 
Μεγάλυνον ψυχή μου, τὴν τιμιωτέραν, καὶ ἐνδοξοτέραν τῶν ἄνω στρατευμάτων. (Δίς)
Μεγάλυνον ψυχή μου, τὸν ἐκ τῆς Παρθένου, Θεὸν σαρκὶ τεχθέντα. 

Μεγάλυνον ψυχή μου, τὸν ἐν τῷ Σπηλαίω, τεχθέντα Βασιλέα. 

Μεγάλυνον ψυχή μου, τῶν ὑπὸ τῶν Μάγων, Θεὸν προσκυνηθέντα. 

Μεγάλυνον ψυχή μου, τὸν ὑπὸ Ἀστέρος, τοὶς Μάγοις μηνυθέντα. 

Μεγάλυνον ψυχή μου, τὴν ἁγνὴν Παρθένον, τὴν γεννησαμένην, Χριστὸν τὸν Βασιλέα. 

Μάγοι καὶ Ποιμένες, ἦλθον προσκυνῆσαι, Χριστὸν τὸν γεννηθέντα, ἐν Βηθλεὲμ τὴ πόλει. 

 

Ἔτερα εἰς τὸν Ἰαμβικὸν Κανόνα
Σήμερον ἡ Παρθένος, τίκτει τὸν Δεσπότην, ἔνδον ἐν τῷ Σπηλαίω. 

Σήμερον ὁ Δεσπότης, τίκτεται ὡς βρέφος, ὑπὸ Μητρὸς Παρθένου. 

Σήμερον οἱ Ποιμένες, βλέπουσι τὸν Σωτήρα, σπαργάνοις εἰλημένον, καὶ κείμενον ἐν Φάτνῃ. 

Σήμερον ὁ Δεσπότης, ῥάκει σπαργανοῦται, ὁ ἀναφῆς ὡς βρέφος. 

Σήμερον πᾶσα κτίσις, ἀγάλλεται καὶ χαίρει, ὅτι Χριστὸς ἐτέχθη, ἐκ τῆς Παρθένου Κόρης. 

Οὐράνιαι Δυνάμεις τεχθέντα τὸν Σωτήρα, Κύριον καὶ Δεσπότην, μηνύουσι τῶ κόσμω. 

Δόξα... 
Μεγάλυνον ψυχή μου, τῆς τρισυποστάτου, καὶ ἀδιαιρέτου, θεότητος τὸ κράτος. 

Καὶ νύν... 
Μεγάλυνον ψυχή μου, τὴν λυτρωσαμένην, ἡμᾶς ἐκ τῆς κατάρας. 

Ὁ Εἱρμὸς 
«Μυστήριον ξένον, ὁρῶ καὶ παράδοξον! οὐρανὸν τὸ Σπήλαιον, θρόνον Χερουβικόν, τὴν Παρθένον. τὴν φάτνην χωρίον, ἐν ὧ ἀνεκλίθῃ ὁ ἀχώρητος, Χριστὸς ὁ Θεός, ὃν ἀνυμνοῦντες μεγαλύνομεν». 

 

Ἐξαίσιον δρόμον, ὁρῶντες οἱ Μάγοι, ἀσυνήθους νέου ἀστέρος ἀρτιφαούς, οὐρανίου ὑπερλάμποντος, Χριστὸν Βασιλέα ἐτεκμήραντο, ἐν γῆ γεννηθέντᾳ Βηθλεέμ, εἰς σωτηρίαν ἡμῶν. 

 

Νεηγενὲς Μάγων λεγόντων, παιδίον Ἄναξ, οὗ ἀστὴρ ἐφάνη, ποῦ ἐστίν, εἰς γὰρ ἐκείνου προσκύνησιν ἤκομεν, μανεὶς ὁ Ἡρῴδης ἐταράττετο, Χριστὸν ἀνελεῖν, ὁ θεομάχος φρυαττόμενος. 

 

Ἠκρίβωσε χρόνον Ἡρῴδης ἀστέρος, οὗ ταὶς ἡγεσίαις οἱ Μάγοι ἐν Βηθλεέμ, προσκυνοῦσι Χριστῷ σὺν δώροις, ὑφ' οὗ πρὸς Πατρίδα ὁδηγούμενοι, δεινὸν παιδοκτόνον, ἐγκατέλιπον παιζόμενον. 

 

Ἰαμβικὸς  Ὁ Εἱρμὸς 
«Στέργειν μὲν ἡμᾶς, ὡς ἀκίνδυνον φόβω, 

Ῥάον σιωπήν, τῶ πόθω δὲ Παρθένε, 

Ὕμνους ὑφαίνειν, συντόνως τεθηγμένους, 

Ἐργώδές ἐστιν, ἀλλὰ καὶ Μήτηρ σθένος, 

Ὅση πέφυκεν ἡ προαίρεσις δίδου». 

 

Τύπους ἀφεγγεῖς καὶ σκιὰς παρηγμένας, 

Ὦ Μῆτερ ἁγνή, τοῦ Λόγου δεδορκότες, 

Νέου φανέντος, ἐκ πύλης κεκλεισμένης, 

Δοξούμενοί τε, τῆς ἀληθείας φάος, 

Ἐπαξίως σὴν εὐλογοῦμεν γαστέρα. 

 

Πόθου τετευχῶς, καὶ Θεοῦ παρουσίας, 

Ὁ χριστοτερπὴς λαὸς ἠξιωμένος, 

Νὺν ποτνιᾶται τῆς παλιγγενεσίας. 

Ὡς ζωοποιοῦ, τὴν χάριν δὲ Παρθένε, 

Νέμοις ἄχραντε, προσκυνῆσαι τὸ κλέος. 

 

Ἐξαποστειλάριον Αὐτόμελον 
Ἐπεσκέψατο ἡμᾶς, ἐξ ὕψους ὁ Σωτὴρ ἡμῶν, ἀνατολὴ ἀνατολῶν, καὶ οἱ ἐν σκότει καὶ σκιά, εὔρομεν τὴν ἀλήθειαν, καὶ γὰρ ἐκ τῆς Παρθένου ἐτέχθη ὁ Κύριος.  Ἐκ γ'
 

Εἰς τοὺς Αἴνους, ἱστῶμεν Στίχους δ' καὶ ψάλλομεν Στιχηρά. Ἰδιόμελα. 
 
Ἦχος δ' 
Ἀνδρέου Ἱεροσολυμίτου
Εὐφραίνεσθε Δίκαιοι, οὐρανοὶ ἀγαλλιᾶσθε, σκιρτήσατε τὰ ὄρη, Χριστοῦ γεννηθέντος, Παρθένος καθέζεται, τὰ Χερουβὶμ μιμουμένη, βαστάζουσα ἐν κόλποις, Θεόν Λόγον σαρκωθέντα. Ποιμένες τὸν τεχθέντα δοξάζουσι. Μάγοι τῶ Δεσπότη δῶρα προσφέρουσιν. Ἄγγελοι ἀνυμνοῦντες λέγουσιν, Ἀκατάληπτε Κύριε, δόξα σοί. 

Ὁ αὐτὸς
Ὁ Πατὴρ εὐδόκησεν, ὁ Λόγος σάρξ ἐγένετο, καὶ ἡ Παρθένος ἔτεκε, Θεὸν ἐνανθρωπήσαντα, Ἀστὴρ μηνύει. Μάγοι προσκυνοῦσι. Ποιμένες θαυμάζουσι, καὶ ἡ κτίσις ἀγάλλεται. 

Ὁ αὐτὸς
Θεοτόκε Παρθένε, ἡ τεκοῦσα τὸν Σωτήρα, ἀνέτρεψας τὴν πρώτην κατάραν τῆς Εὔας, ὅτι Μήτηρ γέγονας, τῆς εὐδοκίας τοῦ Πατρός, βαστάζουσα ἐν κόλποις, Θεὸν Λόγον σαρκωθέντα, οὐ φέρει το μυστήριον ἔρευναν, πίστει μόνη τοῦτο πάντες δοξάζομεν, κράζοντες μετὰ σοῦ καὶ λέγοντες. Ἀνερμήνευτε Κύριε, Δόξα σοί. 

Ὁ αὐτὸς
Δεῦτε ἀνυμνήσωμεν, τὴν Μητέρα τοῦ Σωτῆρος, τὴν μετὰ τόκον πάλιν ὀφθεῖσαν Παρθένον. Χαίροις Πόλις ἔμψυχε, τοῦ Βασιλέως καὶ Θεοῦ, ἐν ἢ Χριστὸς οἰκήσας, σωτηρίαν εἰργάσατο. Μετὰ τοῦ Γαβριὴλ ἀνυμνούμέν σε, μετὰ τῶν Ποιμένων δοξάζομεν κράζοντες, Θεοτόκε πρέσβευε, τῶ ἐκ σοῦ σαρκωθέντι, σωθῆναι ἡμᾶς. 

Δόξα...  Ἦχος πλ. β'  Γερμανοῦ
Ὁ τε καιρός, τῆς ἐπὶ γῆς παρουσίας σου, πρώτη ἀπογραφὴ τὴ οἰκουμένη ἐγένετο, τότε ἔμελλες τῶν ἀνθρώπων ἀπογράφεσθαι τὰ ὀνόματα, τῶν πιστευόντων τῶ τόκω σου, διὰ τοῦτο τὸ τοιοῦτον δόγμα, ὑπὸ Καίσαρος ἐξεφωνήθη, τῆς γὰρ αἰωνίου σου βασιλείας, τὸ ἄναρχον ἐκαινουργήθη. Διὸ σοὶ προσφέρομεν καὶ ἡμεῖς, ὑπὲρ τήν χρηματικὴν φορολογίαν, ὀρθοδόξου πλουτισμὸν θεολογίας, τῶ Θεῷ καὶ Σωτήρι τῶν ψυχῶν ᾑμων. 

Καὶ νύν...  Ἦχος β'  Ἰωάννου Μοναχοῦ
Σήμερον ὁ Χριστός, ἐν Βηθλεὲμ γεννᾶται ἐκ Παρθένου. Σήμερον ὁ ἄναρχος ἄρχεται, καὶ ὁ Λόγος σαρκοῦται. Αἱ δυνάμεις τῶν οὐρανῶν ἀγάλλονται, καὶ ἡ γῆ σὺν τοίς ἀνθρώποις εὐφραίνεται, οἱ Μάγοι τὰ δῶρα προσφέρουσιν, οἱ Ποιμένες τὸ θαῦμα κηρύττουσιν, ἡμεῖς δὲ ἀκαταπαύστως βοῶμεν. Δόξα ἐν ὑψίστοις Θεῷ, καὶ ἐπὶ γῆς εἰρήνη, ἐν ἀνθρώποις εὐδοκία. 

 

Δοξολογία μεγάλη, καὶ Ἀπόλυσις
 
Εἰς τὴν Λειτουργίαν, Ἀντίφωνα
 
Ἀντίφωνον Α'  Ἦχος β' 
Στίχ. α' 
Ἐξομολογήσομαί σοὶ Κύριε ἐν ὅλη καρδία μου, διηγήσομαι πάντα τὰ θαυμάσιά σου. 

 

Ταὶς πρεσβείαις τῆς Θεοτόκου... 

 

Στίχ. β' 
Ἐν βουλῇ εὐθέων καὶ συναγωγή, μεγάλα τὰ ἔργα Κυρίου. 

 

Ταὶς πρεσβείαις τῆς Θεοτόκου... 

 

Στίχ. γ' 
Ἐξεζητημένα εἰς πάντα τὰ θελήματα αὐτοῦ. 

 

Ταὶς πρεσβείαις τῆς Θεοτόκου... 

 

Στίχ. δ' 
Ἐξομολόγησις καὶ μεγαλοπρέπεια τὸ ἔργον αὐτοῦ, καὶ ἡ δικαιοσύνη αὐτοῦ μένει εἰς τὸν αἰῶνα τοῦ αἰῶνος.

 

Ταὶς πρεσβείαις τῆς Θεοτόκου... 

Δόξα... Καὶ νύν... 
Ταὶς πρεσβείαις τῆς Θεοτόκου... 

 

Ἀντίφωνον Β'  Ἦχος β' 
Στίχ. α' 
Μακάριος ἀνήρ, ὁ φοβούμενος τὸν Κύριον, ἐν ταῖς ἐντολαὶς αὐτοῦ θελήσει σφόδρα. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί. Ἀλληλούϊα. 

 

Στίχ. β' 
Δυνατὸν ἐν τῇ γῆ ἔσται τὸ σπέρμα αὐτοῦ. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς... 

 

Στίχ. γ' 
Δόξα καὶ πλοῦτος ἐν τῷ οἴκω αὐτοῦ, καὶ ἡ δικαιοσύνη αὐτοῦ μένει εἰς τὸν αἰῶνα τοῦ αἰῶνος. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς... 

 

Στίχ. δ' 
Ἐξανέτειλεν ἐν σκότει φῶς τοὶς εὐθέσιν. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς... 

Δόξα... Καὶ νύν... 
Ὁ Μονογενὴς Υἱὸς καὶ Λόγος τοῦ Θεοῦ... 

 

Ἀντίφωνον Γ'  Ἦχος δ' 
Στίχ. α' 
Εἶπεν ὁ Κύριος τῶ Κυρίω μου, Κάθου ἐκ δεξιῶν μου, ἕως ἂν θῶ τοὺς ἐχθρούς σου ὑποπόδιον τῶν ποδῶν σου. 

Ἀπολυτίκιον  Ἦχος δ' 

Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί. 

 

Στίχ. β' 
Ῥάβδον δυνάμεως ἐξαποστελεῖ σοὶ Κύριος ἐκ Σιῶν. 

 

Ἡ Γέννησίς σου Χριστὲ ὁ Θεὸς ἡμῶν... 

 

Στίχ. γ' 
Μετὰ σοῦ ἡ ἀρχὴ ἐν ἡμέρα τῆς δυνάμεώς σου, ἐν ταῖς λαμπρότησι τῶν Ἁγίων σου. 

 

Ἡ Γέννησίς σου Χριστὲ ὁ Θεὸς ἡμῶν... 

 

Εἰσοδικὸν
Ἐκ γαστρὸς πρὸ Ἑωσφόρου ἐγέννησά σε, ὤμοσε Κύριος, καὶ οὐ μεταμεληθήσεται. Σὺ Ἱερεὺς εἰς τὸν αἰῶνα, κατὰ τὴν τάξιν Μελχισεδέκ. 

 

Σῶσον ἡμᾶς Υἱὲ Θεοῦ, ὁ ἐκ Παρθένου τεχθείς, ψάλλοντάς σοί, Ἀλληλούϊα. 

Εἶτα γεγονωτέρα τὴ φωνὴ
Ἡ γέννησίς σου Χριστὲ ὁ Θεὸς ἡμῶν, ἀνέτειλε τῶ κόσμω, τὸ φῶς τὸ τῆς γνώσεως, ἐν αὐτῇ γὰρ οἱ τοὶς ἄστροις λατρεύοντες, ὑπὸ ἀστέρος ἐδιδάσκοντο, σὲ προσκυνεῖν, τὸν Ἥλιον τῆς δικαιοσύνης, καὶ σὲ γινώσκειν ἐξ ὕψους ἀνατολήν, Κύριε δόξα σοί.

Καὶ τὸ Κοντάκιον  Ἦχος γ' 
Ἡ Παρθένος σήμερον, τὸν ὑπερούσιον τίκτει, καὶ ἡ γῆ τὸ Σπήλαιον, τῶ ἀπροσίτω προσάγει. Ἄγγελοι μετὰ Ποιμένων δοξολογοῦσι. Μάγοι δὲ μετὰ ἀστέρος ὁδοιποροῦσι. δι' ἡμᾶς γὰρ ἐγεννήθη, Παιδίον νέον, ὁ πρὸ αἰώνων Θεός. 

 

Ἀντὶ δὲ τοῦ Τρισαγίου
Ὅσοι εἰς Χριστὸν ἐβαπτίσθητε...

 

Κοινωνικὸν
Λύτρωσιν ἀπέστειλε Κύριος τῶ λαῶ αὐτοῦ. Ἀλληλούϊα.

PAGE  
114

